
Aguesta non ei cap ua obra quinsevolha. D’'un
punt d’enguarda sociau era situacion fronterera
dera Val d’Aran ei er aspecte mes destacable dera
sua istoria. Ei era frontéera era qu’a incrementat es
gessudes politiques e es diuerses apertenéncies
deth noste pais: ua frontéra naturau peth sud, dues
fronteres ideologiques per orient e per occident e
ua frontera politica peth nord. E es ues e es autes
an estat objecte de superacion, de combat,
d’afrontaments. Ei era capacitat de viuer entre es
uns e es auti, de moir-se entre es diuérsi colors dera
pression e dera argumentacion intencionada ¢o qu’a
dat personalitat ara gent d’Aran, tan leu francesi,
tan leu aragonesi, tan leu catalans, tan leu espanhols,
tan leu monarquics, tan leu republicans, tan leu
damb es pés en terra coma damb es pés en céeu...
e tostemp aranesi.

Aguest interessant trebalh de Joan Carles Riera
analise e relate basicament es afrentaments entre
es dus estats actuaus, entre Franca e Espanha, mes
non desbrembam qu’eth sentiment aranés qu’a auut
un referent de patria entath noste territori e que
tot ¢O que non ere aranés, ath nord ath sud, ere
“enla”, e gu’es auti territoris eren es “de dela”. Era
nosta ere “era terra”, aguero que i auie dehora d’aci,
non ere cap era madeisha causa.

Ara auem enes mans un estudi ben documentat
qgue ven a somar-se a toti es auti que ja a het Joan
Carles Riera e que ja le placen entre aqueri estudiosi
mes illustres qu’an ajudat a bastir era nosta istoria.
Un istoriador ei quauquarrés que damb un sentit
particular de pais torne a méter en placa es
eveniments qu’an passat, a viatges es mes
trascendents, a cops es mes insignificants.
Restaurar es relacions ena frontera ath long des ans
ei aportar-mos es arguments e interpretacions qu’an
d’ajudar-mos a compréner pergue €ém a on em,
pergue em coma em.

Carlos Barrera
Sindic d’Aran




Era luta ena termiéra d’Aran qu’ei era istoria des sues guérres, des sons privilegis, des
vicissituds d’uns abitants qu’aueren era clau deth pas entre es reiaumes de Franca e
d’Espanha. Es fortaleses araneses sigueren eth complement necessari der emplagament
estrategic excepcionau d’Aran.

Er objectiu non ei cap eth de bastir ua istoria completa dera Val d’Aran, senon mostrar
es tribulocis bellics qu’ath long dera sua istoria a patit era Val, damb meés o mens fortuna,
e que tostemps an agut conseqiiéncies ena vida sociau aranesa, e aguestes consequéncies
a viatges se veiran reflectides ena publicacion.

| a forca documents sauvadi enes archius que parlen des temes militars dera Val d’Aran,
es uns que son coneishudi, publicadi o non publicadi, e n’i a d’auti qu’encara demoren
en un estat letargic ara demora que quauquarrés les hésque a gésser ara lum, quauquarrés
que seguisque es passi de Maria Pau Gémez, de M. Angels Sanllehy, de Melquiades
Calzado, de Peir Cots, de Claudi Aventin, d’Elisa Ros -as que voi arregrair era sua amistat
e collaboracion- e de forga d’auti investigadors, ispans o francesi.

S’a sajat d’unir, cronologicament, com se siguessen es peces d’un copacap, es dades que
se citen tant enes diuérses publicacions existentes ath respécte com enes documents
gu’an gessut ara lum, enes diferenti archius consultadi, ath long des ans qu’a durat aguest
trabalh, enta pr'amor de remassar, o de saja’c, en ua soleta publicacion totes aguestes
dades; aco que represente un trabalh de rectificacion de dates e d’episodis dera istoria
que se considerauen provadi, en auer-se comprovat es sOns errors enes manuscrits
consultadi. Segur que manque dades e dates, dades que d’auti aportaran en epoques a
vier; non s’a volut pas uedar toti es archius que i a, senon ordenar e aportar un shinhau
de lum ara istoria dera Val d’Aran.

Eth lector comprovara que s’a deishat de costat es exaustives referéncies bibliografiques
a pe de plana, qu’a viatges acostumen a dificultar era lectura; que m’e limitat a ua
bibliografia generau. Ei correcte acd? Dilhéu, stricto sensu, non n’ei cap, mes que m’a
semblat ben de hé’c. Sa sajat de comprovar totes es referéncies que se citen enes honts
bibliografiques ja editades, enta pr'amor de corroborar es afirmacions o resolver es errors;
ta quauqu’ues non a estat cap possible, ben perque non eren referenciades, ben perque
non éren microfilmades, com en cas deth Service Historique de 'Armée de Terre (S.H.AT.),
e donc non poder auer-ne fotocopies; cau dider, totun, qu’era grana majoria an estat
verificades.

Dit aco, non cau sonque higer quauques precisions:

Es noms des personatges citadi en téxte s’an transcrit tau coma s’an trobat enes diuersi
documents; quauqu’uns d’eri, maugrat que se referissen ara madeisha persona, se poden
veir escrits damb ua grafia diferenta, tant en son nom com en cogndm, més non semble
gu’aguest hét pogue éster ua dificultat enta compréner de qui se parle.

Es noms des monarques regnants s'escriuen ena lengua deth son pais. En cas des dera
corona d'Aragon, en catalan enquia Marti |, qu'ei quan s'acabe era Casa Reiau de Barcelona;
a compdar d'alavetz apareishen en castelhan. Es noms des Papes son en aranés, coma
tanben es reiaumes dera epoca. Ena résta de toponims s’a creigut preferible respectar
era lengua d’origina, catalan, occitan, castelhan, aragonés, francés...

Era descripcion des diuersi conflictes armats qu’a viscut era Val d’Aran se claue en 1719,
damb era fin de Castéth Leon, sens dobte era fortalesa mes importanta d’Aran; a compdar
d’alavetz gesseren d’auti conflictes que non s’expliquen en texte, exceptat eth deth darrer
des bastions Iheuadi a conseqtiéncia d’aguestes confrontacions, eth Fort dera Libertat.

Es dades referides as prumeéri tempsi dera Val d’Aran que son escasses,

CAPITOL I aumens en ¢O que tanh a dades corroborades, non pas as nombroses

e diuérses legendes que quauqui narradors dera istoria d’Aran an volut

Y
ES PRU M ERI transcriuer coma hets provadi. Dera ep0Oca preistorica n‘auem, coma

testimoni, es restes trobades enes excavaments arqueologics heéti

TE M PSI_ principaument en Naut Aran, encara que be’n poden gésser d’autes en
prospeccions futures. Era mager part d’aguestes trobalhes son dera Edat

PRE-I.STO RIA E deth Bronze, en concrét deth Bronze Miei e deth Bronze Finau. Dera

epoca deth Bronze Miei cau mencionar eth jadiment de Coeilas, descorbit
ROMAN IZACION en 1978, en terme de Tredos, damb ueit vassi polipodes, e eth de Mijaran,
excavat en junh de 1969, a on se hé evidenta era aparicion de sepultures
individuaus; eth jadiment ei compausat d’'ua hdossa damb ua séria de
labades que sauvauen réstes umanes, des que non s’a sauvat sonque eth crani, damb
un bracalet e un vas polipode de quate pés. Dera epoca deth Bronze Finau, ena que
predomine era incineracion, qu’ei quan apareishen es camps d’urnes, s’a trobat era
necropoli deth Plan de Beret, descorbida per Gourdon en 1877 e redescobeérta per Jép
de Montoya en 1994, compausada d’un cercle de peires damb es réstes d’ua urna,
enterrada en miei d'aqueth rondéu e que contiege restes umanes calcinades, e es cercles,
un d’eri, aprop de Montgarri, compausat de quinze peires, e un aute ath pé deth Tuc de
Vaqueéira, trobalhes totes eres descrites per arqueoldg aranés Peir Cots. Tanben i a en
Aran réstes megalitiques: es menirs de Beret, era Péira Arroja, era Péira Hicada e era
Peira Hilhola.

De referéncies ara existéncia d’abitants en Aran ena epoca dera preromanizacion nauem
era istoria, condada per Polibi, der afrontament damb es pobles que trobaue Annibal en
son camin quan, ena primaueéra der an 218 a.C., passéc er Ebre e auancéc enquias
Pirenéus, ena sua marcha enta Italia; un d’aguesti pobles, segontes er istorian roman,
sigueren es arenosi; maugrat tot, aguesta ei era unica referéncia qu’auem d’aquera epoca,
de que tant s’an servit es istorians enta demostrar era existéncia des primitius poblants
d’Aran; arrés non dobte pas qu’era Val ere abitada en aquera epoca, totun, semble poc
probable qu’Annibal escuelhesse aguesta rota enta anar ta Italia e qu’es arenosi que cite
Polibi siguessen es abitants d’Aran, ja que semble qu’er istorian roman apliquéec aguesta
denominacion as poblants d’'ua ampla listra des Pirenéus.

Ath contrari, ei poc discutibla era preséncia des romans ena Val d’Aran; ne coneishem
eth son pas e eth son establiment tant pes réstes arqueologiques que demoren ena Val,
enes gleises de Vilamos, Bausen, Casau, Gausac o enes banhs de Les, com pes réstes
gu’antics viatjaires, entre es que i calerie includir a quauque istorian insigne, decidiren
emportar-se dera Val.

En arribar Pompéu ena Gallia, dempus de véncer a Sertori en Ibéria, consideréc apropiat
d’agropar as tribus qu’abitauen era arribéra deth Garona; aguesta agropacion constituic
es Convenae, a on fondéc, er an 69 a.C., Lugdunum Convenarum, era actuau Sent Bertrand
de Comenge; e atau apareishen es aranensis, abitants deth “pagus Aranensis”, de resultes
dera union des romans damb es antics garunni, un poble citat per Juli Cesar er an 61
a.C., e que s’estenie deth Plan de Beret enquias regions dera arribéra deth Garona; atau
donc, es aranensis serien part dera civitas Convenarum o amas des convenae; entath
francés Lizop, citat per Regld, eth nom convenae poderie derivar de “cum-venire”, vier
de totes parts, un nom indigeéna latinizat gu’originarie Comenge, o ben poderie derivar
deth radicau celta “combe”, val, alavetz “convenae” serie eth nom indigéna que significarie
“gent des vals”.

Damb era organizacion dera civitas Convenarum,
Pompeu constituic un nucléu de civilizacion romana
enes Pirenéus, damb eth son caploc, Lugdunum, que
connectaue Tolosa damb eth nord d’Ispania. August,
en organizar era Aquitania, annexec ad aguesta es
convenae e es consoranni, es sons vesins. En temps
deth Baish Emperi, era Aquitania passec a ester era
Novempopulania, pr'amor des nau pobles que la
compausauen, entre es que i auie era civitas
Convenarum e era civitas Consoranum. Dera existéncia
d’aguestes civitas dera Aquitania primitiua ne dan fe
es noms de dus pobles qu’an persistit enquias nosti
dies: Comenge e Coseran.

Laguens dera Aquitania, es convenae formauen districtes
0 pagi; n’i aguec dotze enes Convenarum e quate ena
Consoranum. Aran constituie eth “pagus Aranensis”
dera Convenarum, damb Vetula coma capitau. Eth
pagus ere administrat pes magistri e laguens deth
pagus, es pobles o vici compausauen es cellules més
petites. Era esplendor dera dominacion romana enes
convenae duréc enquia miei ségle lll, jos eth regnat de
Valeri.

Dempus de queir er Empeéri Roman, damb era arribada
des poblacions germaniques se trinque era unitat dera
civitas Convenarum. Es barbars s’esteneren pes domeénis
romans, e entath 408 o 409 saquegeren Lugdunum;
entath 412 arribéren es visigots enes Pirenéus damb
eth son rei Atallf ath capdauant, que signéc era patz
damb Onori; totun, en maridar-se Atalilf damb era fraia

CAPITOL Il
ES COMDATS
VESINS.

DEPENDENCIA DES
SENHORS

d’Onori, era guerra s’intensifiquéc, Onori expulsec as
gots, mes aguesti tornéren e reconquistéren tota era
Gallia meridionau dempus dera patz signada entre
Teodoric e Valentinian Il.

Er an 507 es francs remplacen as gots; e arribam en
585, quan Lugdunum ei destrusida pes tropes franco-
burgondes de Gontran, hilh de Clotari, que lutéren
contra er usurpaire Gondovald, probablament hilh
naturau de Clotari e que reivindicaue ua part deth
territori; Aran torne entath son temps preroman. Eth
pagus Convenicus remplace ara civitas Convenarum
pendent es epoques des merovingians e carolingians,
e en comencar eth feudalisme se constitusis eth comdat
de Comenge.

Es convenae constituiren eth bisbat de Sent Bertrand
de Comenge e es consoranni eth bisbat de Sent Liser
de Coseran. A compdar deth segle X ja apareish un
comde ereditari en Comenge, e ua branca d’aguesta
casa governe eth Coseran com un vescomdat vassau.

Dera preséncia des moros en Aran n‘auem forca dobtes
e interrogants, maugrat que semble que jameés non i
sigueren, aumens non coma aucupadors, pr'amor
gu’encara qu’entréren en Franca peth Rossellé, non
artenheren d’arribar enquia Tolosa mercés ara accion
deth duc d’Aquitania, eth duc d’Otron, que les tenguec
aluenhadi; per aguesta circonstancia ei dificil
gu’arribessen enquiara Val, maugrat qu’a viatges era
legenda qu’a pogut mes qu’era realitat.

Damb era creacion dera Marca Ispanica, damb eth comengcament dera
Reconquesta, apareishen ena periferia geografica d’Aran tres comdats:
Comenge, Pallars e Ribagorga, qu’ath long des ans agueren ua importancia
cruciau ena vida aranesa, tant peth feudalisme qu’exerciren en béra
epoca, com pes tractats comerciaus o es pactes e coalicions que
convengueren entre eri, que non pogui viatges acabéren en vertaders
conflictes armats.

COMDATS DE PALLARS E RIBAGORCA

Ramon |, possiblament arrerhilh deth comde de Baiona Lop Donat, ere hilh de Lop de
Bigorra e sa mair deuec d’apertier ara casa de Tolosa. En cartulari deth monasteri d’Alaé,
en Sopeira, coneishut com eth Cartulari d’Alad, originari deth segle XI, qu’arremasse mes
de dus cents documents manuscrits e se sauve ena biblioteca dera Real Academia de la
Historia de Madrid, registrat damb era signatura C. 67, s’includis ara fin deth segle XllI
ua cronica que parle dera succession des comdes de Pallars e Ribagorca e des bisbes de
Roda: ei eth Fragmentum Historicum. En aguesta cronica se ditz qu’er eretatge dera casa

de Tolosa li arribe a Ramon | per part de sa pair, Bernat
de Tolosa. Ramon |, que segon aguest cartulari auie
possedit Aran, er an 827 se proclame comde sobiran
de Pallars e Ribagorca e encete era prumera dinastia
autonoma palharesa, independenta des comdes de
Tolosa; per dessus de toti se trobaue eth rei d’Aragon,
deth que n’éren vassaus es comdes adeés citats. | auie
massa senhors que desirauen annexar-se Aran. Ramon
| intronizec damb es reis de Castelha; eth fondador
dera dinastia, Sancho Garcés |, ere nebot de Ramon |,
hilh dera sua fraia Dadildis e de Garcia Jiménez de
Navarra.

Enes prumeries deth ségle X, segontes era cronica ja
citada deth monasteri de Santa Maria d’Alad, era Val
siguec possedida per Atd, bisbe de Roda d’Isavena e
senhor de Ribagorga, Pallars, Aran e Sobrarbe, frair de
Bernat Unifred de Ribagorca e d’Isarn de Pallars, hilhs
de Ramon |. Quan moric eth bisbe Atd, non se sap
damb certitud s’era possession d’Aran passéc ath son
nebot Ramon Il de Ribagorca enta acabar enes mans
deth son hilh Ramon d’Isarn o Isarnez.

En 920, quan moric Ramon |, se separen es comdats
de Pallars e de Ribagorca, e cadun d’eri ven un comdat
independent. Eth comdat de Ribagorca, cogovernat
prumer per Miré e dempus per Bernat Unifred, gran
lutaire contra er Islam, leu se viréc de cap a Aragon e
Navarra; eth comdat de Pallars siguec governat, enes
sons comencaments, per dus hilhs de Ramon I: Isarn
e Llop.

A Bernat Unifred |, comde de Ribagorca, maridat damb
Tota, hilha deth comde d’Aragon, Galindo Asnar, lo
succedic eth son hilh Ramon Il, que moric en 990.
Ramon Il aguec quauqui hilhs: Unifred, Arnau, Ramon
Isarn e Tota, que se maridéc damb Sunyer |, comde de
Pallars; Tota, qu’auie artenhut d’amassar un aute cop
Pallars e Ribagorga, e que non aguec descendéncia
deth son maridatge damb Sunyer |, liurec eth comdat
de Ribagorga ath hilh naturau deth son frair Ramon
Isarn e dera concubina Garsenda: Guillem Isarn |, que,
segon es croniques, moric en mans araneses quan
sajaue d’apoderar-se dera Val en 1017, eth madeish an
gu’eth comdat de Ribagorca passe a depéner de
Navarra, e qu’ei era fin deth comdat. Era titularitat deth
comdat de Pallars, qu’auie estat governat per Isarn e
Llop, passec a mans deth hilh d’Isarn, Guillem, que
demoraue soltér e que moric sense auer descendéncia;
eth comdat lo receberen es hilhs de Llop,
successivament Ramon I, Borrell e Sunyer |, maridat

damb Tota de Ribagorca, qu’unifique, coma ja auem
dit, es dus comdats.

Quan moric Sunyer | en 1011, apareishen en Pallars
dues naues dinasties comdaus dirigides pes sons nebots,
Ramon IIl ath cap deth Pallars Jussa e Guillem Il en
Pallars Sobira.

En Pallars Jussa, a Ramon lll lo succedic eth son hilh
Ramon IV, maridat damb Valenca, damb era qu’aguec
guauqui hilhs: Pere Ramon, Bernat Ramon e Arnau
Ramon; eth qu’eretéc eth comdat siguec Arnau Mir,
hilh d’Arnau Ramon, que se maridec damb Estefania;
d’aguesta union en neishec Ramon V. Era sua hilha
Valenca moric sense descendéncia, e eth comdat passec
a mans de Dolca, hilha de Bernat Ramon, que liuréc
eth comdat a Alfons | eth Cast, e ara fin passéc a mans
deth linhatge des Cardona.

Eth Pallars Sobira suberviu coma comdat quauque
temps meés, maugrat que passéc per diferentes familhes
gue non auien arren en comun damb era sua origina.
Guillem Il, maridat damb Estefania, moric en 1035, e
es sons hilhs ereteren eth comdat, prumer Bernat, que
moric en 1049, e dempus Artau |, maridat damb
Almodis, defuntat en 1081 e que comence era dinastia
des Artau. D’aguest maridatge en neishen Ot, bisbe
d’Urgell, sant Ot, e Artau Il, qu’erete eth comdat en
morir sa pair. Aguest se maridéc damb Eslonza Martin,
castelhana, e moric en 1124. Eth son hilh Artau lll ne
recebec er eretatge, se maridéc damb Agnes e moric
en 1167. Lo succedic eth son hilh Artau IV, mort en
1182, maridat damb Guillelma, que passe a governar
eth comdat quan moris eth son hilh Bernat Il en 1199,
ara demora qu’era sua arrérhilha, tanben aperada
Guillelma, podesse assumir eth govern deth comdat.
Era hilha de Bernat Il, Guillelma, se maride en prumeéres
noces damb Guillem d’Erill, e en dusaus noces damb
Roger de Comenge, ath quau li ven eth comdat de
Pallars Sobira per 15.000 maravedisi d’or abans de
retirar-se ara vida monastica, e atau qu’acabeéc era
dinastia des Artau e comencéc era des Comenge en
Pallars.

Roger de Comenge, 1231-1267, se distinguic pera luta
contra Simon de Monfort, e dempus deth son prumer
maridatge damb Guillelma, se maridéc damb Sibilla de
Saga. Es hilhs eretérs de Roger de Comenge sigueren
Ramon Rogeér e Arnaud Roger, eth primogenit, qu’eretéc
eth comdat quan moric sa pair e reinéc enquia 1288,
maridat damb Lascara, princessa greca, damb era

gu’aguec tres hilhes: Beatritz, Violant e Sibilla. Quan
moric Arnaud Rogeér, eth comdat passec ath son frair
Ramon Roger enquia 1294, quan l'eretéc era sua neboda
Sibilla, hilha d’Arnaud Roger.

Sibilla se maride en 1297 damb Hug de Mataplana, e
quan aguest moris, en 1328, er ereter ei eth son prumer
hilh, Arnau Roger Il, maridat damb Urraca d’Entenca;
totun, quan aguest moric sense hilhs en 1347, eth comdat
passec ath son frair Ramon Roger Il, maridat damb Sibil-la
de Cardona. Eth son hilh Hug Roger |, maridat damb
Guerava de Cruills, I'erete en 1350. Quan moris Hug
Roger |, en 1366, er eretér qu’ei Arnau Roger Ill enquia
1369, e dempus eth son frair Hug Roger I, maridat damb
Blanca de Foish, enquia 1416; eth hilh d’aguesti, Roger
Bernat, maridat damb Beatriu de Cardona, govérne
enquia 1424, e lo succedis, enquiath 1451, eth son hilh
Arnau Roger IV, maridat damb Joana de Cardona, hilha
de Joan Ramon Folc II. Eth hilh d’Arnau e Joana sera eth
darrer comde de Pallars, Hug Roger lll, que neishec en
1436 e moric presoér en Xativa en 1505. Eth Pallars
Sobira auie estat governat per tres dinasties,
successivament, es Artau, descendents de Guillem II,
era dinastia de Comenge o Coseran a compdar deth
seégle Xlll, descendents de Roger Ill, e a compdar deth
segle XIV pes Mataplana, de Hug | enquia Hug Roger lll,
deth que ne parlaram forca mes, a conseqtiéncia dera
sua relacion damb era Val d’Aran.

COMDAT DE COMENGE

En an 900 auem eth que Juli Soler cite com eth prumer
hét istoric d’Aran. Asnarius |, gessut dera familha comdau
dera Marca de Vasconia e successor de Wandil, ei
nomentat comde de Comenge, un comdat que s’originéc
en transformar-se era antiga Convenae.

CAPITOL IlI
INCORPORACION
D’ARAN ARA CORONA

CATALANOARAGONESA

Asnarius, prumér comde de Comenge, aguec dus hilhs,
Arnaud | e Roger |, que se maridec damb Adelaida e des
gue’n neishec Arnaud Il; aguest aguec tres hilhs: Rogér
Il, Bernat, que siguec bisbe de Tolosa, e Odon. Aguest
darrer aguec un hilh, Bernat Odon, e un arrerhilh, Bernat
I1l, maridat damb Galinda, descendenta der aute hilh
d’Asnarius, Arnaud |, que damb aguest maridatge
amassec practicament tot eth comdat de Comenge;
d’aguesta branca provien es comdes de Comenge.

Er aute hilh d’Asnarius, Arnaud |, neishut en 944, se
maridec damb Arsinde, eretera d’Alfred Il, comde de
Carcassona, d’'ua part de Comenge, de Coseran e de Rasés.
D’aguesta union en neisheren quate hilhs: Amelius
Simplicissimus, comde d’ua part de Comenge, Raimond,
comde d'ua auta part, Odon, comde de Rasés e er ereter,
Rogeér | eth Vielh, comde de Carcassona, de Coseran e
deth Naut Comenge. Roger | se maridec damb Adelaida
de Melguélh, e aueren ua hilha, Ermessenda, maridada
damb Ramon Borrell I, comde de Barcelona, e dus hilhs,
Raimond |, comde de Carcassona (ua descendenta deth
guau se maridéc damb Bernat Ill), e Bernat, comde de
Coseran e de Foish, qu’aguec ua hilha damb Garsenda |,
comdesa de Bigorra, Gilberga o Gerberga de Foish,
Ermessenda enta d’auti, gu’en maridar-se eth 27 d’agost
de 1036 en Chaca damb Ramiro |, rei d’Aragon, siguec era
origina dera possibla union d’Aragon damb es nautes vals
de Comenge, Aran entre eres.

Enquia ara auem podut veir qu’Aran a depenut des
senhors governants enes territoris vesins, possiblament
passant de Pallars a Comenge o a Ribagorca segontes
eth moment e es interéssi de cada comdat, e
possiblament tanben sosmetuda a un regim de
feudalisme, com ére preceptiu. Qu’ei a compdar des
acords entre Gerberga -o Ermessenda- e Ramiro | quan
apareishen mes clarament es referéncies a Aran.

Ramiro |, hilh de Sancho Il eth Major, rei de Navarra, eretéc en
1035 eth comdat d’Aragon, qu’erigic en reiaume.

Gilberga de Foish, eretéra deth Naut Comenge, aportéec coma
dot enes sues noces de 1036 damb Ramiro I, rei d’Aragon, es
vals de Nesta, Manhoac, Aura, Varossa e, especiaument, Aran;
pr'amor d’aguesta union, era Val s’incorporéc en Aragon, ua

situacion que non empedic pas qu’es comdes de Comenge
sagessen quauqui viatges de hér a valer es sons drets ancestraus sus es aranesi. D’aguesta
union en neisheren quate hilhs: Sancho Ramirez, eth successor; Garcia, que siguec bisbe

de Chaca; Teresa, maridada damb eth comde de
Provenca e Sanca, maridada damb eth comde de Tolosa.
Era reina Gilberga moric en 1049; en 1063 moric Ramiro
| d’Aragon.

Pendent tot aguest temps d’enca dera romanizacion
non i a cap de mencion documentada dera existéncia
d’arquitectura militara bastida en Aran. Ei indobtable,
0 aumens atau qu’ac semble, que deueren existir, en
quauque punt o quauqui punts dera geografia aranesa,
bastides de defensa; totun, non i a cap de constancia
cérta dera sua existéncia. Quauqui compiladors dera
istoria an volut veir un antic emplagament roman en
Casteth Leon, en Es Bordes; i poderie auer estat, pr'amor
deth son emplacament estrategic, més non demore
cap de vestigi dera sua existéncia, maugrat que tanpoc
non serie erronéu de pensar, se mos calam en terrenh
dera fabulacion, sonque entad aguest cas, que
guauqu’ues des bastides militares que coneishem en
Aran, tors de guaita o casteths, s'auessen bastit sus es
réstes de bastides meés antigues.

A compdar der an 1100 es dades sus Aran son mes
concises; es croniques reiaus nomenten aguest territori
e es reis comencen a interessar-se per aguesta porcion
des sons domenis.

Sancho Ramirez, rei d’Aragon, hilh de Ramiro | e arrerhilh
de Sancho Garcés Ill eth Major, succedic a sa pair quan
hec es detz-e-ueit ans. En morir eth son cosin Sancho
Garcés, rei de Navarra, en mans deth son frair Ramon,
es navarresi, que non volien éster cap governadi peth
fratricida, liureren eth reiaume a Sancho Ramirez.
Maridat damb Felicia de Ronci, d’aguest matrimoni en
neisheren tres gojats que devierien es reis d’Aragon:
Pedro, Alfonso e Ramiro. Quan moric Sancho Ramirez,
per ua herida de sageta, en sétge de Uesca, en 1094,
eth son hilh Pedro eretec eth reiaume d’Aragon. Era
prumeéra noticia referida ara preséncia reiau en Aran
ei un hét dolords, era mort deth hilh més gran de
Sancho Ramirez, Pedro | eth de Uesca, rei d’Aragon,
Navarra e comde de Ribagorca e Sobrarbe. Maugrat
era diuersitat d’opinions sus eth loc dera mort, segontes
es aragonesi en Uesca, segontes es navarresi en Estella,
se mos auem de creir eth fragment deth Cartulari d’Alag,
eth rei moric “quo ex propio migratione mortuo in
Aran”. Desconeishem se qué hége Pedro | ena Val en
seteme de 1104, concretament entre eth 27 e eth 30,
era data dera sua mort; possiblament anaue a cercar
a Gaston de Bearn enta rebrembar-li, per miei deth
dialog o ben pes armes, era sua vassalhitat. En un aute

document, ua carta de venta sauvada en cartulari de
Sant Sernilh de Tolosa, redigida en Navarra e remassada
per Urbieto, i ditz qu’era venta se he “in anno quo
mortuus est rex Petrus ultra portos in terra Gastonis”.
Eth cadavre deth rei Pedro | siguec enterrat en monasteri
de San Juan de la Pena, aprop de Chaca, a on reposauen
es réstes de Ramiro | e de Sancho Ramirez.

Pedro | non deishec descendéncia dirécta quan moric,
eth son unic hilh deth maridatge damb Berta moric
guauqui mesi dempus de morir sa pair; er eretéer deth
tron siguec eth son frair Alfonso | eth Batalhaire, maridat
damb Urraca, hilha unica e eretéra d’Alfonso VI de
Castelha e Constanza de Borgonha. D’Alfons | se’n sap
gu’en 1108 ja reinaue en Pallars e Aran, e auem
coneishenca deth son pas per Aran; eth dia 13 de marg
de 1130, eth rei Alfonso ordene as sons “barons d’Aran
e as sons fideus” enta que paguen ath caperan Calbetus
de Santa Maria de Mijaran es deumes des sons drets;
aqueth madeish an, pendent es mesi de marg a mai,
eth rei demoréc en térres araneses, a on signec
documents reiaus en Vielha e en Bossost, en “Belsost
de Aran”; aci ei a on se signe era donacion a Don Osorro
de dues tresaus parts des banhs de Santas Masas de
Zaragoza, monasteri des Jerénimos de Santa Engracia,
e es “alhobces” de Tierz, un vilatge d’Uesca. Alfonso |
deishe prova deth son domeni sus era Val d’Aran quan
hig eth nom d’Aran ena lista de territoris a on reinaue,
en quauqui diplomes sons signats en mai, agost e
octobre de 1131 e en marg de 1132. Alfonso | moric
eth 4 de seteme de 1134, dempus deth setge de Fraga.
Deth son maridatge damb Urraca non n’auec hilhs,
totun auie un hilhastre, hilh deth prumér maridatge
dera sua hemna Urraca damb Raimond de Borgonha;
gu’ere Alfonso VII, rei de Castelha, contra eth que sagéc
de her a valer es sons drets sus eth tron de Castelha
Alfons |, e com que dempus de quauques batalhes non
ac artenhec optec per retirar-se dera idea d’annexar-
se Castelha.

Alfonso | moric sense succession dirécta, e en son
testament, hét en Baiona en 1131, deishéc eth reiaume
d’Aragon as ordes militares deth Temple e der Espitau,
un testament ratificat dus ans dempus en Sarifiena,
mes que non siguec pas acceptat ara sua mort. Navarra
e Aragon tornéren a separar-se: es navarresi escuelheren
a Garcia Ramirez coma rei. En Aragon s’'impausaue era
unica gessuda possibla, aufrir era corona ath unic hilh
viu de Sancho Ramirez, a Ramiro, monge benedictin
gue se trobaue en monasteri de Sant Pong de Tomieiras
e qu’arribéc a éster bisbe de Burgos e de Pamplona.

Ramiro obtenguec deth Papa era dispensa des sons vots e
era licéncia ta maridar-se damb Agnés de Peitieus, hilha
des comdes de Peitieus, e atau, en 1134, Ramiro Il d’Aragon
succedis ath son frair Alfonso eth Batalhaire, non sense
auer pleidejat per aguesta succession damb eth rei de
Castelha Alfonso VII; es comdes de Tolosa, de Foish, de
Comenge e de Barcelona, entre d’auti, aueren d’'intercedir
entre andus enta arténher era patz. Eth regnat de Ramiro
| non siguec cap facil, e aguec d’acceptar ara fin era
predominanca reiau d’Alfonso VII.

En 1137 i a era fusion de Catalonha e Aragon gracies ath
concordat hét entre eth comde de Barcelona, Ramon
Berenguer IV e Ramiro Il eth Monge, rei d’Aragon. Aguesta
union demoréc sagerada per miei deth pacte matrimoniau
entre eth comde de Barcelona e era hilha deth rei, Peronella,
ues acordalhes qu’aueren de demorar quauqui ans entara
sua realizacion, pr‘amor qu’en an dera union Peronella non
auie sonque dus ans, e sigueren en 1150 ena Seu Vella de
Lleida. Peronella recebie Aragon, Sobrarbe, Ribagorga,
Montso, era Val d’Aran e es drets des comdats de Pallars.
Ramiro |l se retirec a hér vida monastica en monastéri de
San Pedro el Viejo de Uesca. Quan se produsic era union
d’Aragon damb Catalonha, es estats pirenencs, vassaus
d’Aragon, s’integrauen ena Corona d’Aragon, e Aran non
demoraue pas exemptat d’aguesta integracion. Ramon
Berenguer IV, comde de Barcelona, quan siguec designat
monarca, s'incorporaue Aran, territori depenent deth rei
d’Aragon.

Maugrat era sua dependéncia dera Corona d’Aragon, tan
aluenhada geograficament d’Aran, era Val ére ua péga
predada, e non ei pas estranh que siguesse sosmetuda pes
comdats vesins; atau, donc, auem coneishenga que, quauqui
ans dempus dera union, en 1144, eth comde Bernat de
Comenge se titolaue, segon conste en ua acta de donacion
de Sent Marcet, ena Nauta Garona, as Templérs, “conde
dominante in Aranno”, com ac cite Mondon.

En 1162 moris Ramon Berenguer IV, eth comde dera
unificacion, e ei enterrat en Ripoll. Eth son hilh, er infant
Alfons, eth futur Alfons eth Cast, Il d’Aragon e | de Catalonha,
neishut en 1157, erete es sons territoris quan auie sonque
ueit ans. Er an dempus dera sua proclamacion coma ereter,
sa mair, Peronella, reina d’Aragon, rendncie a toti es sons
drets sus aguest reiaume en benefici deth son hilh. Pendent
era sua minoritat, enquiath 1173, siguec governat peth rei
d’Anglaterra, Henry Il, ath qu’eth pair d’Alfons auie
encomanat era tutoria, e peth comde de Provenca, Ramon
Berenguer lll. Peronella moric en Barcelona en 1172.

Alfons | promoiguec ua politica de proteccion de cap as
estats fronterérs, e sagec d’incorporar-les ena orbita catalana;
en mar¢ de 1175 se desvolope eth prumer tractat de
proteccion reiau entas aranesi; eth rei Alfons comencéc, en
un ensag d’afortir es sues possessions enla des Pireneus,
ua incursion militara qu’en tot passar per Aran se dirigic
enquiath comdat de Comenge, vassau e aliat deth comde
de Tolosa, contrari ara expansion catalanoaragonesa. Ei
alavetz qu’es aranesi, harti de resistir es temptatives de
sosmetiment per part des sons vesins gascons, especiaument
deth comde de Comenge, decidissen acuelher-se jos era
empara reiau e demanen ath rei Alfons eth Cast era sua
proteccion. Eth rei les autrege eth tractat d’Emparanga en
monasteri de Sant Andreu de Barraves de Vilaller, ena
Ribagorca.

Damb aguest tractat, es aranesi arreconeishen ath rei
d’Aragon com eth son senhor naturau e, en contrapartida,
aguest les pren jos era sua proteccion e les garantis es sues
libertats seculares a cambi d’un tribut simbolic que cada
huec o casa dera Val auie de pagar: ua mesura de horment,
un galin reiau, qu’equivalie a 10,5 litres. Aguest tractat
represente era volontat aranesa de plagar-se jos era
proteccion reiau, era monarquia, deuant deth poder feudau
des comdats de Comenge e Pallars. Non sonque se
n‘obtenguec ua proteccion militara, pr'amor qu’Alfons eth
Cast cedic era detzau part des tributs remassadi en Aran
ath monasteri de Santa Maria de Mijaran e manec bastir
er espitau de Sant Nicolau des Pontelhs, ath pé deth port
de Vielha, damb era finalitat de balhar era mes grana
seguretat ad aguest pas, que servie de ligam entre es nautes
vals dera Noguera Ribagorcana e deth Garona. Totun, non
ere pas tot altruisme en gest deth monarca; eth rei Alfons,
qguan aqueris eth domeéni dera Val, artenh un pas viable
gue comunique era arribéra der Ebre damb Aquitania, en
tot reconstruir era antiga unitat pompeiana des Convenarum
e Consoranum. Er espitau de Sant Nicolau aguec mes
importancia damb eth pas deth temps; es soldats qu’anauen
o venguien dera Val auien es despenes a cargue deth rei e
pagades peth governador d’Aran e casteran de Casteth
Leon, totun es cdssos de Vielha les aufrien gratuitament er
auberjament en Espitau de Vielha, ¢o que les permetie
empochar-se era part des despenes que corresponien ar
auberjament; eth gran nombre de castéths e de tors de
defensa representaue ua circulacion importanta de soldats
gu’anauen enta ua placa non especiaument atractiua,
pr'amor deth son isolament e des condicions de vida
precaries; un des incentius enta facilitar era sua anada
entara Val d’Aran ére qu’auien er auberjament de franc,
pagat peth Conselh.

Maugrat era sua teorica estimacion per part des aranesi,
es monarques dera Casa de Barcelona utilizéren era Val
coma moneda d’escambi en son desir expansionista; eth
rei Alfons, en octobre de 1175, coma remasse Valls Taberner,
balhe eth domeni util d’Aran a Centul Ill, comde de Bigorra,
hilh deth comde Peéir |, vescomde de Marsan, e dera
comdessa Beatritz de Bigorra, e ara sua molher Matela de
Baug, cosia deth rei, e damb ag¢d obtenguec eth vassalhatge
de Centul enta tot eth comdat damb era condicion qu’eri
e es sOns successors siguessen enta tostemps vassaus
d’Aragon. Eth rei non tardéc en recuperar eth domeni dera
Val; en seteme de 1192 cedis Bigorra a Gaston VI de
Moncada, vescomde de Bearn, que s'auie de maridar damb
Peironéla de Comenge; Peironela, comdessa de Bigorra,
hilha de Bernat IV, comde de Comenge e d’Estefania de
Bigorra, molher repudiada e hilha de Centul Ill de Bigorra.
Era Bigorra, a on ére includida Aran, pertanhie a Peironéla
per eretatge de sa mair Estefania, Beatritz enta d’auti; totun,

eth rei Alfons se sauve entada eth eth domeni totau d’Aran,
damb er argument, faus, gu’era Val james auie pertanhut
a Bigorra, quan eth madeish siguec eth que la dec en 1175;
atau Alfons artenh era sosmission de Bigorra en cedir era
Val e la recupere en tot hér donacion de Bigorra ath comde
de Bearn, damb era union des dus territoris. Gaston, qu’ére
hilh de Guilhem de Moncada, baron de Moncada, que
s’auie maridat damb era vescomdessa Maria de Bearn,
juréc vassalhitat ath rei Alfons.

Alfons | sauie maridat en gér de 1174 damb Sancha de
Castelha, hilha d’Alfonso VIl de Castelha e fondatritz deth
monastéri de Sixena en 1188, que moric en 1208. D'aguest
maridatge en neisheren Pere, eth successor, Alfons, e Ferran,
monge. Eth 25 d’abriu de 1196 moris en Perpinya Alfons
eth Cast, gu’ei enterrat en Poblet, a on ére monge eth son
hilh Ferran, e repose en panteon reiau; siguec eth prumeér
rei que s’enterraue en Poblet.

CAPITOL IV
ES TORS DE DEFENSA

Pendent aguesti ans, o tanben abans, en epdca romana, ei possible
gue s’auessen bastit en Aran es tors de defensa e susvelhanca;
aguestes tors se trobauen escampilhades per tot eth Pirenéu, e
ei de mau determinar en quina epoca aueren era sua mes grana
esplendor e utilitat; eth pas deth temps e er us que ne heren es poblants dera Val, que
troberen materiau enta barrar es prats adjacents, e tanben enta bastir es bordes o cases,
a het que practicament sonque era tor de Cledes age arribat en bon estat de conservacion
enquia aguest segle.

Aguestes petites fortificacions serviren més que més de tors de guaita, de tors de
senhalizacion enta poder avisar dera arribada der enemic gracies a un sistema de senhaus
per miei de drapeus o estandards enes ores dilirnes o ben damb huecs de net; podien
trobar-se aprovedides damb aliments e municions, en foncion deth tamanh de cada tor,
e ne trobam quaugqu’ues en Comenge, coma descriu Gourdon. Se tractaue de tors simples,
generaument, era majoritat, de planta carrada, sense cap meés de bastida adjacenta,
entornejades d’un camin de ronda e emplacades en ldcs estrategics d’a on se podien veir
des d’ua auta tor, ua fortalesa mes grana o un nucli de poblacion, enta poder comunicar,
de manéra escalonada, es avisi que calesse.

Per motius estrategics non podien emplagar-se pas enes [0cs mes nauti des montanhes;
n’i auie pro que se podessen veir es senhaus, qu’auien era finalitat de protegir o avisar
as abitants des vilatges d’Aran, damb es que se podien comunicar facilament peth camin;
era sua foncion de susvelhanca e avis desapareisherie se s’auessen placat naut de tot, a
on non se podessen veir es senhaus e a on era comunicacion non siguesse simpla. Era
guarnison ére escassa, totun, ben municionada, enta poder tier un atac minim e poder
avisar rapidament; n’i auie pro damb pogui 0mes, que s’encargauen de comunicar eth
pas o era arribada de tropes enemigues o de recéber avis de d’autes tors visuaument
interconnectades.

Era arquitectura interiora dera majoritat d’aguestes
tors ere simpla, damb ua escala d’acces dera que
s’accedie entath prumeér estatge, que james ére placat
a ras de terra enta que, en cas de perilh, poder-se
embarrar laguens dera tor e resistir mentre se
comunicaue er assaut; es tors auien quauqui estatges,
damb ua dubertura o horat en soler de cada estatge,
generaument de husta, per a on baisharie ua escala
gu’intercomunicaue es diferentes nautades e que se
podie treir en cas de perilh.

TORRETA DE CASTERET (CLEDES

Tor deth Casteret en pargan de Cledes

Ei era soleta tor aranesa que se ten dreta en un estat
acceptable; placada entre Bossost e Les, en endret de
Cledes, podie servir de néxe d’union entre eth casteth
de Les e eth de Bossost, damb quauque matis, pr'amor
gue maugrat que dera tor se vedie clarament eth casteth

CAPITOLV

de Bossost, se se guardaue enta Les ja non se podie
veir pas eth castéth; aguesta situacion mos pot her a
pensar ena existéncia d’ua auta tor, aué desconeishuda
e desapareishuda, que hesse de pont entre era de
Cledes e eth casteth de Les.

Era tor s’'emplace en un punt, costejada pera arroca,
ath dessus d’un esperon granitic deth que se ve era
Val, gu’ei mes enjos. Ena epoca que la visitec Gourdon,
sens auer cambiat practicament era sua arquitectura
ena actualitat, era tor auie uns murs de 0,90
centimeétres, damb ua mesura exteriora de 4 métres e
30 centimeétres enes cares eést e oest, e de 5 metres e
38 centimetres enes cares nord e sud. Era nautada
exteriora des parets qu’encara se tien dretes son de 4
metres damb 90 centimeétres ena cara nord, e de 3
meétres e 90 centimétres enes cares oest e sud; es
mesures interiores dera nautada son un shinhau meés
baishes, entre 2 métres 70 centimeétres e 3 meétres e
10 centimeétres. Eth son paredau ést practicament a
desapareishut, e ei a nivéeu deth solér ena sua part
centrau. Ena cara ést i trobam ua elevacion de 50
centimetres e de 2 metres 20 centimétres enta seguir
eth desnivéu deth terren, mesures prenudes en temps
de Gourdon e que léu non an variat; en aguest costat
i deuie d’auer era porta d’acces; enes autes tres cares
non i a cap de dubertura, ne tanpoc arquéres. Dera
vouta deth tet sonque en demoren es vestigis enes
murs nord e sud, a 2 métres e 70 centimeétres de nautada
deth solér. Ath son torn semble que i auie un paredau
gue I'entornejaue, especiaument enes costats sud e
est, qu’éren es costats meés febles.

Non se sap arren dera istoria d’aguest petit bastion,
gu’a demorat ignorat en toti es escrits consultadi; totun,
pr’amor dera sua posicion estrategica deuec d’auer ua
foncion importanta enes comunicacions militares en
Baish Aran.

Entara fin deth ségle XIl e comencaments deth XIIl, era Corona
d’Aragon cercaue espandir-se damb era ampliacion des sons
territoris d’influéncia enta pr'amor d’auer un front potent deuant
de tota temptativa envadidora der Estat vesin; s’Aragon obtiege
era sosmission de Comenge, reconstruirie eth bloc centrau e aurie enes sues mans era
Convenarum, e entad aco calie atreir ath comde de Comenge ara disciplina dera Corona.
Eth 22 de seteme de 1201, en Banheras de Bigorra, Pere Il, monarca d’Aragon, cedis era
Val ath comde Bernat IV de Comenge, aguest se reconeish vassau deth rei e atau s’artenh
un bloc compacte damb Bearn e Bigorra parion ara antiga Convenarum romana; totun
aco, cau cercar sense vacillacions eth motiu oportun enta tornar a crompar eth domeéni

util dera Val, pr'amor qu’en cas contrari deishaue un
viatge mes as aranesi ara mercé d’'un domeni senhorau
contra eth que tant auien lutat e contra eth que tant
lutarien. Maria de Montpelhiér siguec repudiada peth
son ome, Bernat IV de Comenge, e se maridéc damb
eth rei Pere Il; atau, aguest obtenguec era senhoria de
Montpelhiér, segontes un pacte d’auanca. Bernat IV de
Comenge s’auie maridat en pruméres noces damb
Estefania, com auem dit ades, que li aportec eth comdat
de Bigorra e eth vescomdat de Marsan; en 1197 se
maridec per tresau cop damb Maria de Montpelhiér,
mair de Jaume I. Eth 15 de junh de 1204 se signéec en
Montpelhiér eth contracte matrimoniau entre Pere |l
e Maria de Montpelhiér, e atau Pere Il recuperaue Aran.

En 1213, damb era desencusa de combater era eretgia
albigesa més damb era intencion tacita d’acabar damb
eth domeni dera Corona d’Aragon dela des Pirenéus,
i a era batalha de Muréth, qu’acabarie damb eth domeni
catalanoaragonés enes térres d’Occitania, que passeren
a integrar-se en territori francés. Des deth nord de
Franca, jos eth comandament de Simon de Montfort,
tropes franceses envadissen es Pirenéus. Eth monarca
aragonés Pere Il eth Catolic ges a deféner es sons
domeénis, més eth 12 de seteme, ua data de rebrembe
tragic enta Occitania, es tropes imperialistes de Simon
de Montfort acaben damb es deth rei aragonés, ath
gu’auien emparat es comdes de Foish, Comenge, Tolosa
e Bearn; eth monarca Pere Il non sonque perdec era
batalha: en aquera luta tanben perdec era vida e siguec
enterrat en monasteri de Sixena. Er eretér de Pere,
Jaume |, que non auie sonque cinc ans, siguec prenut
jos era sua guarda per Simon de Montfort, qu’en 1214
lo cedic ara orde deth Temple per mandat deth papa
Innocenci lll, e portat enquia Montsé. Es tropes de
Montfort devasteren Comenge e arribéren leu leu
enquias portes dera Val, a on sigueren arturades pes
guarnisons des casteths de Fronsac e Sent Biat. Era
des-héta de Mureth merquéc eth declivi d’Occitania e
des domenis dera Casa Reiau aragonesa dela des
Pirenéus. Era dura repression contra toti es que s’auien
aliat damb eth rei d’Aragon e damb es comdats que li
deren suport taquec Comenge de sang. En 1217 se
recuperéc era vila de Tolosa e er an seglient, 1218, en
sajar de reconquistar-la, i moric Simon de Monfort,
bra¢c armat dera Santa Séda e borreu de Pere Il

Pendent es ans que duréeren aguestes batestes e
maugrat er apropament des sons territoris vesins ara
corona deth rei francés, era Val d’Aran decidis non
seguir eth son exemple, se ten ferma ena sua annexion

ara Corona aragonesa, possiblament quan se rebremben
es abusi qu’a patit, es ans passadi, jos eth poder des
sons vesins des comdats francesi. Ei en aguesta epoca
guan auem coneishenca vertadéra dera prumeéra
fortificacion lheuada ena Val d’Aran, eth casteth de
Senteths.

CASTETH DE SENTETHS

Ath long dera istoria podem veir era aparicion de naues
fondacions, de nuclis de poblacion naui, coma per
exemple eth d’Es Bordes, creat a compdar des besonhs
dera guarnison de Castéth Leon. Ena esféra contraria
tanben ei vertat que i aguec municipis que
despareisheren; es localitats que deishéren d’existir
damb eth pas deth temps que sigueren:

Capiti Aranni: emplacat en camin deth port de Peires
Blanques, er actuau dera Bonaigua, dela deth vilatge
de Tredos.

Laspan: non s’a podut cap identificar; se trobaue en
Naut Aran, entre Arties e Garos.

Pujo o Podio: emplacat aprop de Salardd, dec nom ath
tercon de Pujolo. Tanben nomentat Puig, aquiu fondéc
es sons domenis eth senhor de Puig.

Muntros: ena lista de 1278 i conste eth vilatge de
Muntros, que se trobarie entre Cap d’Aran e Tredos;
non ges nomentat sonque en raport de 1278, e non se
torne a citar james.

Castell: apareish ath cant de Betren en raport de 1278.
Possiblament siguesse un casteth damb bordalats aprop
de Betren, pr'amor qu’en raport de “hospicia” figure
“Betren cum Castello”. Peth son emplagcament geografic
poderie éster ua fortificacion entre Betren e Escunhau.
Sant Sernilh: en Arres.

Sant Martin: en Les.

Santa Gemma e Sant Germés: en 1278, Vilac i conste
damb dus agregats, “Sancto Germerio et Idem”. Aguesti
dus vilatges, damb es noms de Sangermods e Ide, tanben
consten en raport de 1278. Ditz mossen Condo qu’aprop
de Vilac i auie dus vilatjots, desapareishudi, Santa
Gemma e Sant Germés; sens dobte que son es qu’auem
mencionat ades, e eth “Idem” o “lde” serie a
consequéncia dera similitud deth nom. Juli Soler hig
gu’aprop de Vilac, en un [6c nomentat “la borda d’en
Jan”, se i bastic er antic vilatjot e casa senhorau des
barons de Santa Gemma.

Sant Vicenc e Sentéths: possiblament es sues réstes

demoren integrades enes bordalats de “Era Bordeta”,
en Vilac. Ditz mossen Condd que de Sant Viceng

desapareisheren pr'amor dera pésta, possiblament era
pesta nera deth segle XIV, toti es sons abitants; no’n
demoréc sonque ua vielha que demanec ajuda ath
poble de Mont, que I'ac neguéc, e I'ajudéren es de
Vilac. Era, arregraida, les liuréc tot eth poble, que
convertic en dependéncia de Vilac.

En 1298 apareishen, coma remasse Valls Taberner, ena
promesa que hé Arnau de Sant Marsal, procuraire e
loctenent deth rei de Malhorca en Aran, deuant des
c0Ossos aranesi, de respectar es usatges e costums des
pobles dera Val, eth seglient raport de vilatges:
“Canijano”, “Bausen”, “Leas”, "Ademario de Leas,
domicello domini dicte ville de Leas”, “Bolsost”, “Error”,
“Arres”, “Villamos”, “Benos”, “Begos”, “Arres”, “Villa”,
“Honerto”, “Bellano”, “Montecorballo”, “Monte”,

Restes dera fortificacion de Senteths

CAPITOL VI

“Vilaco”, “Velha”, “Gausaco”, “Casalibus”, “Bertren”,
“Scunhalibus”, “Casarihl”, “Garos”, “Laspan”, “Arters”,
“Gricha”, “Salarduno”, “Unha”, “Bagiri”, “Trasdos”,
“Capite Aranni” e “Podio”.

En un d’aguesti vilatges desapareishudi, en Senteths,
ei a on se placec era prumera fortalesa coneishuda
d’Aran, atau ac mencione Laurier. Entre 1213 e 1220,
possiblament dempus dera batalha de Mureth, pr'amor
gu’abans d’aquera data fatidica Pere Il ac auesse
empedit, un comde de Comenge, Bernat IV, manec
bastir eth castéth de Sentéths coma exercici de coaccion
enta impausar era sua autoritat as aranesi, qu’éren
refractaris a aubedir-lo; rebrembem eth sentiment pro-
aragonés dera Val. Es aranesi, en loc de deishar-se
intimidar, reaccionéren contra es tropes deth comde e
destruiren era fortalesa; ei era soleta referéncia qu’auem
d’aqueth castéth. Béth temps meés tard, Gourdon
mencione era existéncia d’ua tor de defensa, qu’eth
non arribéc a reconéisher, situada en camin qu’amie
deth Portilhon entara Val, aprop d’ues cases isolades;
possiblament, en citar aqueres cases Gourdon se referie
a Era Bordeta. Deth castéth de Senteths ne demoren
qguauques pardies en un petit tico que i a ath cant deth
vielh camin reiau aranés, especiaument ena cara nord,
aonseipoden veir dues arquéres defensives. D’aguest
castéth tanben ne hé mencion Ginesta quan I'emplace
aprop d’Era Bordeta.

En 1220, Jaume |, eretér de Pere I, qu’auie eth domeni d’Aran,
demaneéc era cooperacion aranesa enta ajudar-lo ena sua luta
contra es insurgents senhors dera val de Boi; es aranesi s’aufriren
a ajudar ath son rei, armadi e damb un pan enta un dia; a compdar

d’un dia eth minjar anaue a cargue deth rei; se lancéren contra eth senhor d’Erill, mes
non s’arribec cap a lutar e eth conflicte se podec apariar politicament abans d’arribar
as armes; es aranesi ja s'auien mobilizat, auien placat es sons braci a disposicion reiau;
ere eth prumeér viatge qu’un rei demanaue era ajuda dera Val en un conflicte armat, e
es aranesi deren mostra de fidelitat; aguest conflicte damb eth senhor d’Erill lo torne a
citar Lladonosa, sense datar, maugrat qu’aguest viatge es aranesi artenheren eth son
objectiu, en tot trauessar eth pas deth Montardo per Arties, ataqueren eth castéth d’Erill
e obliguéren ath senhor a aubedir ath rei. Era fidelitat mostrada per Aran ath son rei non
siguec pas recompensada coma se meritaue pr'amor que quauqui ans dempus, segontes
cite Regla, entre 1220 e 1239 Jaume | sagéc de cedir era Val a Guillem d’Entenca, cession
en descarga dera ajuda economica balhada per Guillem a Jaume |, més es aranesi
mostreéren era sua férma oposicion. Damb es documents qu’acreditauen eth son dret,

———0 14 o



Val d’Aran. Era luta ena termiéra

es nobles Guillem d’Entenca e Guillem Bernat d’Entenca,
possiblament oncle deth rei, frairastre de Maria de
Montpelhiéer, se presentéren en Santa Maria de Mijaran
a on mostreren, as omes d’Aran aquiu amassadi, es
ordes deth rei en vertut des quaus les balhaue eth
territori aranés en senhoria, més es omes dera Val les
repliquéren que james acceptarien ester separadi dera
Corona aragonesa. Deuant d’aquera responsa es
d’Entenca se retiréren e atau ac heren a saber a Jaume
I, gu’acceptéc era volontat des aranesi deuant deth
perilh qu’aguesti anéssen a cercar era empara deth
comde de Comenge, ara vassau deth rei de Franga.

Eth 9 de seteme de 1239 Jaume |, qu’ere en Montpelhiér,
s’adrecéc per escrit as aranesi enta arregrair-les era sua
fidelitat ara Corona d’Aragon, les prometec retier
tostemps era Val jos era sua jurisdiccion, e les rebaishec
enquia 11.000 es 15.000 sous de Morlans que les auie
demanat coma subsidi entas campanhes que mantiege
era Corona.

Eth 11 de mai de 1258, Jaume | e Louis Xl, Sant Lois,
signen eth tractat de Corbeil, que sancionaue era
des-heta de Muréth. A cambi dera rendncia de Louis
Xl as drets que coma descendent de Carlemanh podie
alegar sus es comdats catalans, Jaume | li balhe aquero
que possedie en Meddia francés, en comdat de Tolosa,
e sonque se sauvéec tada eth eth Rosselld, era Cerdanya
e Montpelhiér. Non se’n ditz arren d’Aran en aguest
tractat, per tant era Corona d’Aragon conservec eth
territori aranés. A compdar d’aguest tractat era Val
demore isolada geograficament pendent bona part der
an, quan es nheuades bloquen es passi de montanha,
dera resta dera Corona d’Aragon. Es territoris gascons
de Comenge, Bigorra, Coseran e Bearn demorauen
definitivament jos eth controtle deth rei francés; Aran
s’auie convertit dera punta de lanca dera expansion
catalana enta Franca en un bastion defensiu contra er
Estat vesin. Er an seglient, en 1259, eth rei confirmec
a Arnau de Betlan coma baile de Garos.

ETH REI JAUME | VISITE ERA VAL D’ARAN

En 1265 Jaume | passéc quauqui dies, possiblament ua
setmana, en Aran. Aguest viatge s’a volut justificar, ja
sigue pes ganes qu’auie eth rei de conéisher
personaument es sons domenis, ja sigue peth besonh
de dictar sus eth terren e de visu es mesures oportunes
entara liura circulacion des aranesi pes comarques
vesies, totun, eth motiu que semble mes rasonable, e

mes important entara Corona, ere eth besonh de
moneda qu’auie eth rei enta lancar ua naua ofensiua
armada contra es musulmans, pera que demanec as
aranesi eth pagament d’un tribut extraordinari, era
“reielada”, taxada en 15.000 sous de Morlans. Es aranesi
accediren a pagar a condicion qu’eth propi rei venguesse
entara Val e hesse a galopar eth son shivau bai deuant
de tot eth poble. Cau rebrembar qu’Aran sonque pagaue
ua mesura de horment annau per casa, mes
periodicament es reis demanauen ua contribucion
extraordinaria, que, totun, en seguir ua antiga costum
aranesa, era Val podie denegar, exceptat qu’eth madeish
rei se presentesse personaument, damb eth son shivau,
ena Val a demanar-la.

a Perpinan

Esquéma manuscrit der istorian Joan Regld tamb

aLerida  oun recorrut deth viatge de Jaume | pera Val d’Aran

Eth 15 de juriol de 1265 eth rei Jaume | e era sua escorta
gessen de Lleida entara Val d’Aran; eth dia 21 arriben
en espitau de Sant Nicolau, a on les demoren Domingo
Tron, Joan de Garos e Pére Pont; eth 23 passen eth port
de Vielha e arriben en aguesta vila, damb ua recebuda
apoteosica, damb ua manifestacion de més de 500
persones que cantauen e barauen ath son de tambors
e que l'aclame. Eth rei he a galopar eth son shivau, se
li concedis era “reielada”, es aranesi li renavissen eth
son jurament de vassalhatge e fidelitat; enta
corresponer-les, eth rei les confirme es sons fors, e les

promet qu’era Val jameés serie desseparada deth
reiaume d’Aragon e que d’enc¢a d’aqueth moment
demorauen integradi ena junta de Ribagorca e en airau
“des sous jaquesi”, moneda de cors legau en Aragon,
pr'amor qu’enquia alavetz ena Val es tributs se pagauen
damb “sdus de Morlans”, moneda gascona que
s’estampaue en Bearn, en Morlans, a nom de Centul |
de Bigdrra e que circulaue en Aragon en segle Xll,
importada pes gascons; éren coneishudi coma sous o
dinéers de Morlans; es sous equivalien a 12 dinérs. Era
moneda jaquesa s’estampeéc en Chaca d’enca de Sancho
Ramirez e correc en Lleida, en un airau d’expansion
entre eth Segre e Ariza. Es sous non desapareisheren
pas completament, e coexistiren damb es jaquesi: un
sou de Morlans equivalie a 1,33 sous de Chaca. Era
aparicion d’aguest tipe de moneda ena Val facilitéc es
escambis comerciaus des aranesi; ua egua costaue 26
sous, ua vaca, 14 sous, ua vedera, 6 sous e un macho,
de 30 a 45 sous.

Jaume | tanben manéc qu’es tropéeths des aranesi
podessen peisher liurament per tot eth reiaume, e
maneéc expressament as comdes de Pallars e Ribagorca
que les admetessen enes sues térres e les defenessen
de tot atac; eth representant reiau ena Ribagorca, eth
sobrejuntero Joan de Setcastella, assumic es madeishes
foncions en Aran, e actuéc de mejancer entre es aranesi
e eth rei.

Eth rei partic dera Val enta anar ta Perpinya e Girona;
gessec per Les, peth “trauc deth Garona” en tot seguir
eth camin reiau, e s'Taubergec en casteth d’Auger de
Les, personatge francofil e partidari des comdes de
Comenge. Co de prumer que hec eth rei, que sospietaue
dera fidelitat deth senhor de Les, siguec demanar-li en
nom de qui volie sauvar eth castéeth, e Auger li responec
“a domino rege Aragonorum”. Alavetz Jaume | manec
gue tres omes, dus en representacion deth senhor de
Les e un en ndm deth rei, escaléssen era tor deth castéth
e un cop naut de tot claméssen ben fort de qui ére
propietat eth castéth e hessa ondejar eth drapéu reiau
damb es barres d’Aragon e Catalonha ena tor der

CAPITOL VII
ETH FEUDALISME

EN ARAN

aumenatge deth casteth de Les. Damb aguest géest,
Jaume | s’asseguraue de her-li a rebrembar eth son
vassalhatge ath senhor de Les.

En 1267 Jaume | nomentec a Raimond de Bellsost -
Bossost-, baile dera zona entre Arros e Canejan, era
bailia de Bossost.

Era Val d’Aran tostemps siguec dispausada a ajudar ara
Corona d’Aragon, ben a Jaume | quan se li rebelléren
es senhors d’Erill, ben a Pere eth Gran quan es nobles
deth nord-oest de Catalonha, capitanejadi pes comdes
de Foish e de Pallars se Iheuéren contra era monarquia.
En tot moment eren présti enta ajudar as sons
monarques, e era Val actuéc coma enclavada fideu
dispausada non sonque a defener-se senon tanben a
atacar quan se suslheveren es sons vesins contra era
Corona d’Aragon.

Quan moric, eth 27 de juriol de 1276 en Valéncia, Jaume
| ja auie prenut era sotana der orde deth Cister; abans
de retirar-se, eth rei Jaume | dividic eth reiaume entre
es sons hilhs, entre es qu’aguec deth son dusau
maridatge damb Violant d’Ongria, hilha deth rei d’Ongria
Andreu Il, maugrat que j’ac auie het d’auanca en 1262
e per testament en 1272; eth son prumeér matrimoni
damb Leonor de Castelha auie estat anullat per motius
de parentiu. A Pere, eth hilh gran, li déc es reiaumes
d’Aragon e Valéencia, es comdats de Barcelona,
Ribagorga, Pallars e era Val d’Aran. Es Balears, eth
Rosselld, Cerdanya e Montpelhier sigueren enta Jaume,
gue prenec eth titol de rei de Malhorca, maugrat que
fixec era sua demoranca en Perpinya. Es auti dus gojats
d’aguest dusau maridatge sigueren Ferran, que moric
prematurament, e er arquebisbe Sang, que moric ena
batalha d’Ecija. Era descendéncia femenina de Jaume
| sigueren es sues hilhes Violant, hemna d’Alfons eth
Sabent; Constanga, molher der infant Manuel, frair
deth rei Alfons; Sanca, monja que moric en Jerusalém;
Maria, tanben religiosa, e Isabel, molhér de Philippe IlI
er Ardit, hilh de Sant Louis de Franca.

Eth feudalisme non podec desvolopar-se cap aisidament en Aran;
es condicions dera vida vidanta aranesa non éren pas propicies
entar establiment d’un regim feudatari; era economia dera Val
ere deficitaria e es sons deficits se corbien damb importacions,
principaument de Comenge e de Ribagorca, e aguesta situacion

non aufrie pas es condicions minimes enta fondamentar un regim

senhorau; se conviuie en regim costumer, es peisheus
e bosqui éren comunaus e assegurauen un repartiment
equitatiu entre es poblants, d’'ua auta manéra es aranesi
non auessen pas podut suberviuer a cargues feudaus
pesugues. Es escasses familhes nobiliaries d’Aran,
pr'amor d’interéessi de classa e personaus, se sentien
estacades ara noblesa francesa, que gaudie d’ua
prosperitat més grana, dilheu pera manca d’autoritat
dera monarquia en Meddia francés; ei mes, se
consideram era distribucion geografica des senhories
en Aran, comprovam qu’eren placades, damb quauqua
excepcion que ja comentaram, en Baish Aran, aprop
deth comdat de Comenge. Toti es senhors son enemics
dera dominacion aragonesa, sonque eth senhor de Puig
-Pujo- e posteriorament eth de Gessa, ne son era
excepcion.

Era composicion des classes sociaus ena Val ere dictada
per motius de prestigi, prooms, o de ministeri, caperans;
non aubedie pas a rasons de jerarquizacion o
dependéncia personau o reau, pr'amor que tan liure
ere un pagés com un caperan. Era existéncia de classes
sociaus se demostre ena composicion penau o
indemnizacion que calie pagar as parents dera victima,
pr'amor qu’era soma depenie der estatut dera victima;
atau, es normes costumeres sus aguest tema establien
que, pera mort d’un cavalér o caperan calie pagar 1.000
sous de Morlans d’indemnizacion; per un domicellus o
de paratge (cavalérs), 700 sous; per un dme de posicion
mejana, 500 sous, e per pagesi o persones de classa
baisha, 300 sous.

SENHORIA DE LES

Non ei pas era intencion d’aguest trabalh alongar-mos
ena descripcion dera senhoria de Les; i a autors mes
documentadi sus aco qu’an estudiat eth téma.

Eth poble de Les constituic er unic nucli abitat en regim
totaument senhorau pendent quauqui segles; era
politica d’apatzament de Jaume Il e era manca d’energia
des governadors reaus fixeren es premisses enta
gu’Aimar de Les podesse obrar liurament en aguest
territori. Era senhoria de Les ére placada geograficament
en casteth de Les, era fortalesa d’Aran que se sauve en
mes bon estat ena actualitat, gracies, en part, as trabalhs
gue s’i an het.

Es réstes deth castéth son ua tor de basa qliiadrangulara
fixada sus uns malhs granitics; ena cara oéest dera tor
i a era porta d’entrada, sobrelheuada e damb ua hiéstra

Casteth de Les

ath dessus; ena cara nord non se i ve cap de dubertura,
sonque ua arquéra defensiua; i a ua auta hiéstra ena
cara sud. Era muralha que protegie eth castéth non
I'entornejaue pas perimetraument; der angle sud-oest
dera tor ne ges un pan de paret entath sud, d’'uns 24
meétres de long e 9 de naut, mentre que der angle nord-
est dera tor ne partis ua aute pan entath nord, que
dempus d’ua distancia cuerta s’oriente entar ést. Era
tor, de 10 metres damb 50 centimeétres, deuie éster
despartida en estatges, possiblament éren tres: damb
ua planta baisha, un prumer e un dusau. D’aguesta tor
se podien recéber e enviar senhaus entara torreta de
Cledes, en tot passar per ua estacion intermieja, e tath
castéth de Bossost.

Dera autonomia juridica que gaudie eth senhor de Les
n’éi ua prova eth het qu’eth 27 de mai de 1319, Jaume
I, qu’ére en Barcelona, manéc a Jaume Torroella,
governador, que des-heiguesse es horques lheuades
peth senhor de Les, per “Aymarius de Lenes”, pr'amor
gu’era jurisdiccion en aguesta materia ére competéncia
reiau; desconeishem que hec Torroella, més ans dempus
eth rei se vedec obligat a manar ath nau governador,
Pedro de Canyelles, que des-heiguesse sense cap de
contemplacion es horques d’Aimar de Les e que daurisse
procés contra aguest pes sons abusi. Eth senhor de Les
tornec a lheuar-les e finaument auec d’éster Pedro de
Canyelles, governador d’Aran, eth qu’a de her a complir
eth manament deth rei. Es abusi dera senhoria de Les
se perlongueren en temps e arriberen enquiara baronia
de Les.

SENHORIA DE BAUSEN E CANEJAN. CASTETH

DE BAUSEN

En 1233, Jaume | envadic es camps de Borriana damb
ua armada arrefortida damb es tropes deth Temple,
der Espitau, de Santiago e Calatrava; eth setge siguec
long, manquéren sos e provisions, eth descoratjament
se propaguec entre era tropa, que vedie com eth setge
s’alongaue. Eth sosten des barons catalans e es sons
aliats, especiaument eth de Bernat Guillem d’Entenca,
siguec cruciau enta Jaume |, e ara fin Borriana capitulec.
Per auxili prestat ena conquista de Borriana, Jaume |
concedic a Oton de Sambeat eth dret vitalici d'impausar
un tribut annau de 60 sous a Canejan e 50 sous a
Bausen, pagaders annaument eth dia de Tot Sants.
Maugrat qu’ére ua concession que prescriuec quan
moric Oton de Sambeat, eth son gendre e successor,
Oton d’Auro -possiblament d’Aura- non sonque seguic
exigint eth tribut, senon que n’impausec un aute, en
tot crear ua vertadeéra senhoria. Jaume | li rebrembec
gue, com qu’Oton de Sambeat ja auie morit, e auie
expirat eth privilegi tributari, es dus vilatges tornauen
a pagar sonque eth tribut reiau, eth galin o fogatge
reiau. Oton d’Aura non cedic pas e es vesins de Canejan
e Bausen, dempus des ans e en vista des vexacions
patides, decidiren enviar tres emissaris enta Tolosa, a
on i ere Pere eth Gran, enta assabentar-lo; aguest dictéc
dues ordes que rebrembauen ath senhor feudau es
sues obligacions, ordes des quaus Oton d’Aura non ne
hec cap de cas. En veir qu’es negociacions non servien
tad arren pr'amor deth caracter deth feudatari, un an
mes tard Pere eth Gran maneéc ath baile de Ribagorga,
Reinald d’Ardévol, que recuperesse Canejan e Bausen
damb era ajuda dera gent d’Aran.

Desconeishem era solucion posteriora dera situacion,
mes deuec d’ester un fracas entath rei, pr'amor qu’en
1282 er infant Alfons, loctenent deth reiaume, obliguéc
a Oton d’Aura enta qu’en térme d’un mes, qu’expiraue
eth 23 de seteme, compareishesse deuant son damb
es documents qu’acreditauen qu’es vilatges li
pertanhien, en cas contrari s’apropiarie d’eri e dauririe
procés contra Oton. Eth francés seguic damb era politica
gu’auie portat enquia alavetz, non sonque non pensaue
en renonciar as sons drets sus aqueri dus pobles senon
que, ath dela, e poc abans dera invasion francesa, en
noveme de 1283, Oton d’Aura venec es dus vilatges ath
senescau de Tolosa, e 'acompanhéc ena sua campanha
dera Val.

Eth feudalisme en Bausen e Canejan aguec de demorar

ara reincorporacion dera Val d’Aran ara monarquia
aragonesa; en 1313 s’acabec er ahér enta tostemps;
Jaume |l s’adrecec a Guillem de Castellnou, governador
dera Val, enta qu’es abitants des dus pobles non
paguessen mes tribut qu’eth fogatge ara monarquia.

Era unica mencion ara existéncia d’ua fortificacion en
Bausen la trobam en qliestionari de Francisco de Zamora
de 1789. En aguest qlestionari eth caperan interrogat
mencione que “Al presente no es un pueblo cerrado
pero en tiempo antiguo [...] que tenia cuatro portales
y aun hay que se acuerdan particularmente del tiempo
de Las Lineas”. Eth caperan tanben afirmaue que “tenia
un castillo, apartado del lugar a la parte de oriente
como de medio quarto de hora”, ena partida dita
“Coret”, afrontat ath poble de Canejan e d’a on se vedie
“Fos, Meles y Argut, primeros Lugares de Francia y ver
[...] llamada Coret de Artigascd, que ba al obispado de
Cuserans en Francia como asi mismo se puede ver
Pontaut, Rio Garona y Camino Real. Se descubren los
castillos de Les, Espalias y Bossost como assi mismo se
acuerdan de las Barracas havia en tiempo de Las Lineas
en dita partida de Coret y de las tropas estaba en
aquellas y en el presente Lugar”. Hig eth caperan que
“El qual Castillo se halla totalmente demolido y en la
Plaza de Armas, al presente es un Campo labol[...] y
mantiene el nombre del Campo del Castet y en donde
estaba el Pozo, o Sisterna, tambien es Campo labol...]
y mantiene el nombre de la Coma del pos y no se save
qguando fue demolido, como, ni si porque”.

Aguesta fortificacion de Bausen poderie ester deth
temps dera tor de Cledes, en tot hér de néxe entre era
tor de Hos, era tor de Serialh, e era de Cledes o eth
casteth de Les, en intercomunicar eth Baish Aran, sense
descartar qu’auesse estat bastida per Oton enes tempsi
deth son domeéni de Bausen, enta fortificar eth poble
ena sua senhoria. Se quauquarrés s'aprope entath poble
pot veir com er emplagament mes apropiat enta bastir-
i un castéth o ua tor de guaita ei en Coret, e tanben es
prats d’aguest terme de Bausen hén a pensar ena
existéncia d’ua placa d’armes laguens d’ua fortificacion.

Eth qliestionari tanben aporte mes dades de Bausen,
en concret sus era existéncia d’enterraments en aguesta
localitat, placadi dehora deth cementéri. Ditz ath
respécte que se trobéren “sepulturas muy antiguas
hechas con cal y canto, otras con tierra argila y losas
grandes por lados y cubiertas”, “descubiertas en 1786
varias de ellas al hacer los fundamentos para una casa
nueva, algunas de mas de doze palmos”, sens dobte

anteriores ath bastiment dera gléisa de Bausen, pr’amor
gue senon s'auessen enterrat en cementéri municipau.
Ath dela, eth qlestionari tanben parle dera trobada
d’ua auta sepultura dehora deth poble, “cerca del paraje
donde en tiempos pasados estaba el castillo”, heta de
maconeria e cubéerta damb “una grande losa o piedra
de onze palmos de largo y seis o siete de ancho”, referis
gu’en daurir-la “se vio en polvo la figura de una persona
gue tenia a su lado como arma espada y el pufio muy
luciente y al hirla a tomar un hombre toda se deshizo
en polvo”. Hig eth qliestionari que “dentro de la tierra
encontraron una holla vidriada llena de tierra muy fina
y reluciente y los huesos solo se diferenciaban de la
demas tierra por su blancura”; aguesta darréra allusion
semble her referéncia a ua urna funeraria, sense auer
noticia d’aguesti enterraments per aguesta zona; non
s’a trobat mes referéncies dera existéncia de réstes, ne
funeraris ne de fortificacions, en Bausen en tota era
documentacion consultada.

SENHORIA DE BOSSOST. BASTIONS DEFENSIUS

DE BOSSOST

CASTETH D’AZEMARIUS DE BOSSOST

Era senhoria de BossoOst a era sua origina quan es frairs
Espanha, Bonhomme e Pére, receben, deth rei Alfons,
en 1232, es senhories de Sentéths e de Bossost, sense
demorar constancia de coma se distribuiren; en 1266
se cite a Ademar coma senhor de Bossost, era senhoria
arribe enquia Azemarius -tanben aperat Aimar o

Escut des senhors de Bossost ena fagada d’ua casa deth poble

Ademar- de Bossost, que figure en pais enquia 1312,
en quau pera sua union damb era casa comengesa de
Mairenha, ena Val de Oelh, abandonéc era vila e era
Val d’Aran, segontes explique era istoria classicament
acceptada coma certa.

Eth casteth de Bossost, castéth dera senhoria, s'emplace
sus un ticolet, que domine era vila. Es restes, que ja
descriuec Gourdon en 1905, constituissen un mur que
barre perimetraument eth castéth, damb ua porta
entath sud, que practicament da sus es badérs e ua tor
carrada bastida sus era arroca, que se |lheue ena part
orientau dera muralha deth casteth; Gourdon explique
gu’en 1850 es paredaus encara auien ua nautada de 4
meétres, que s'an redusit a 1 métre ena actualitat. Deth
cant occidentau, entar angle nord-oést, se ven es réstes
d’un mur semicircular que poderie éster d’ua auta tor
mes petita.

Eth conjunt deth castéth ei un rectangle damb es
paredaus nord e sud paralléls entre eri, parets que hen
19 metres de longada, damb un celh de léu un métre
e ua nautada variabla. Eth mur dera cara nord a ua
dubertura subrelheuada, en tot qu’eth dera cara sud a
un petit camin de ronda interior qu’amie entara tor der
extrem; era porta ja citada que i a en aguesta muralha
a ua nautada d’1,80 metres, e afirme Gourdon qu’enes
dus costats dera muralha qu’entornege aguesta porta
se pot veir es tres arregues per a on passaue era barra
gu’assegurarie aguesta porta.

Dejoés deth casteth de Bossost se dauris ua tuta naturau
de 25 metres d'amplada, uns 10 o 12 métres de nautada
ena sua part mes nauta e uns 15 metres de pregondor,
gue tanben podie servir d’abric ara poblacion se calie.
Deuant dera tuta se i pot veir es restes d’'ua muralha
heta enta barrar-la a ua determinada nautada; en est,
ara dreta, se i ven bastisses que poderen servir de refugi
enes madeishes epoques. Ei aci a on se trobaue era
capeéla de Santa Eularia, qu’ere era capeéla deth castéth
e, possiblament, era més antiga de Bossost.

S'a dit, en un paragraf anterior, qu’Azemarius de Bossost
abandoneéc aguesta vila en 1312, e se n‘anec enta
Mairénha, justament un an abans qu’era Val
s’incorporésse ara Corona: dilheu Azemarius pressentic
gue viegen maus tempsi entath feudalisme e triguéc
ua gessuda digna abans qu’ua expulsion inevitabla;
enquia aguest punt era istoria oficiau coneishuda. Totun,
cau plantejar-se dobtes seriosi respecte dera existéncia
des senhors de Bossost en epoques posteriores; se sap

qgu’er escut des “Bosost”, dues corbaishines
desseparades per ua crotz e emparades cadua sus un
pin, figure ena residéncia qu’/Azemarius aguec en
Mairénha, més en Bossost, encastradi enes parets d’'ua
casa que i a en cap dera vila s’i pot veir clarament dus
escuts eraldics damb eth diboish ja mencionat, héti en
epoques diferentes, er un mes rustic qu’er aute, e agd
mos plantege quauqui dobtes, eth prumér que dilheu
Azemarius non abandonéc totaument Bossost, aquiu
auie es sues arraitzes e aquiu volec mantier ua
residéncia, ua demoranca que hec bastir, ben en forma
de casteth, ben coma casa senhorau en nucléu abitat
deth poble, en tot deishar constancia des sues armes
en mur; eth dusau dobte se plantege en liéger era
genealogia des “Bosost”, escrita per Patrick Peyet, ena
gue se cite ar arrérhilh d’Azemarius, Guilhem de Bossost,
com eth prumer deth linhatge que partic enta Franca,
maugrat que, per contra, non se mencione a Azemarius
pendent eth jurament de fidelitat que se li hec en 1313
a Guilhem de Castellnou, e en aquera lista apareish
Durandus de Belsost, Bossost. En aguesta genealogia
se mencione era descendéncia directa d’Azemarius,
ben de Pére, ben de Bonhomme d’Espanha e se ditz
qgu’eth titol de senhor de Bossost ja ei possession
d’Azemarius en 1266, en un titol escrit en gascon, sauvat
enes archius deth Grand Prieuré de Tolosa. Encara qu’ei
vertat qu’era senhoria feudau s’extinguic en 1313, non
ei cap tan clar qu’es posteriors senhors de Bossost
abandonéssen era Val, ei més, ena mencionada
genealogia se cite a Guilhem de Bossost, arrérhilh
d’Azemarius, com eth prumér descendent que s’establis
en Franca, ath torn de 1400, maridat damb Honorée
d’Athés, de Bilhéras, ena val de Larbost.

Roeines deth castéth de Bossost

BASTION DE SANTA HE

Deth casteth de Bossost se pot veir, se guardam tath
nord, era torreta de Casteret de Cledes; totun, enta
poder veir es fortificacions o tors de defensa que
s’estenen entath sud dera Val cau cercar ua tor, aué
desapareishuda, qu’interconnectésse eth casteth
d’Azemarius damb aqueres autes fortaleses, e aquera
tor possiblament ére era de Santa He, era auta fortalesa
de Bossost, dera que sonque auem constancia dera sua
existéncia pes declaracions deth caperan deth poble,
remassades en qliestionari de Zamora en 1787. Dera
existéncia de fortaleses de defensa en Bossost, eth
caperan ne nomente dues, ua en nord “en una
eminencia de una hora de subida violenta sobre una
pena” e era de “Santa Eulalia”, en allusion dirécta ara
capela que i auie aquiu, en casteth d’Azemarius. Era
auta fortificacion mencionada, e dera que nonia mes
referéncies ena bibliografia qu’aguesta mencion tan
cuerta, eére placada “al mediodia de la Villa, lamado
de Santa Fee que aun hoy conserva nombre el término
en que estaba un quarto medio quarto de hora dista
de esta Villa, no se sabe quien lo empezd”. Efectivament,
se un s’aprope enquiara zona de Santa He e puge en
malh més subergessent pot veir qu’aqueth ére er
emplacament mes apropiat enta bastir-i, senon un
casteth, aumens ua tor de susvelhanca, mes encara
guan s’i ven quauques réstes de paredau de ¢o que
podec ester ua fortificacion; constituis donc, era unica
noticia qu’auem d’aqueth bastion.

En 1594, Tiburcio Spanocchi mencione era existéncia,
ena vila de Bossost, d’ua tor petita, benben estreta e
vielha a on non i caberien sonque détz dmes en temps
de combat; possiblament non se referie pas ara tor de
Cledes o as casteths d’Azemarius o Santa He, era sua
cita hege mencion, damb tota seguretat, ara tor dera
gléisa, integrada, coma hec Juan Francisco de Gracia
posteriorament, en sistema defensiu dera Val d’Aran.

SENHORIA DE PUIG

En Puig, Pujo o Podio, aprop de Salardd, un aute des
vilatges aranesi desapareishuts, exercic senhoria, per
poc de temps, un cavaler aragonés, Pedro Fernandez de
Vergua, ath que Jaume Il nomentéc governador d’Aran
en 1300. En 1313 ja auie abandonat era senhoria. Semble
gu’en 1306 intervenec en certes negociacions entre
Jaume Il e Federico de Sicilia; en 1309 acompanhec ath
rei ena expedicion enta Almeria, e en 1313 figurec enes
Corts de Zaragoza. Siguec ua senhoria de durada cuerta.

SENHORIA DE GESSA. TOR DE GESSA

Enes Rentas de la antigua Corona de Aragon, publicades
per Bofarull, ja se mencione dus viatges era tor de
Gessa, sense data, es dus cops associada ath nom de
Casteth Leon. Un des viatges se cite a P. de Canellis,
dilheu eth Pere de Canyelles qu’acabéc estant
governador d’Aran, e a A. de Ror, dilheu er Arnau de
Ror qu’auie estat confirmat per Jaume | en 1259 ena
bailia deth tercon de Pujolo e Garos. Era prumeéra des
referéncies cite “Castrum Leonis et Turris de Cuexa sita
en Valle de Aran. Predictum castrum Leonis cum turri
de Cuexa comissum est Petro Orticii de [...] sa ad
beneplacitum videlicet dictum castrum ad
consuetudinem Ispanie et dicta turris pro domo plana
ut infra continetur in sparsis. Postea fuit concessum P.
de Canellis ut in registro officialium continetur. Et tenet
dictam turrem de Cuexa ad beneplacitum regium
Montanerius de Casavall ut infra in sparsis continetur.
Postea fuit confirmata A. de Ror ut infra continetur.
Postea predicium castrum et turris fuerunt comissa ad
vitam Raimundo de Melanno ut infra in sparsis
continetur”. Era dusau mencion remassada per Bofarull
ei era “Retinencia predictorum castri Leonis et Turris
de Cuexa. Tres mille solidi jaccenses quolibet anno
super reditibus exitibus proventibus et aliis juribus dicte
Vallis Aranni”.

Damb era recuperacion d’Aran per part dera Corona
d’Aragon en 1313, eth 18 d’agost Jaume |l nomentec
prumer governador e administrador generau dera Val
a Guillem de Castellnou, ath qu’autregec ath madeish
temps era senhoria dera tor de Gessa. “Nos Jacobus,

CAPITOL VIl
ES FORTIFICACIONS

“MENORS” D’ARAN

Dei gratia rex [...] sufficientia et fide vestri dilecti
consilirrii nostri Guillermi de Castronovo, militis, [...]
comendamus vobis castrum nostrum vocatum Castrum
Leonis [...] Teneatis etiam pro nobis, pro domo plana
et non pro castro, Turrem de Guexa, sitam in valle
predicta. Constituentes seu concedentes et assignantes
vobis pro retinentia seu custodia dicti castri et turris
predicte tres mille solidi jaccensium [...]".

En segle Xlll Gessa auie era tor militara mes importanta
des dues dotzees de tors que i auie ena Val; aguesta
fortificacion aguec era sua mes grana esplendor ena
Edat Mejana, mes, a diferéncia de Casteth Leon, non
siguec pas governada directament peth casteran de
Casteth Leon. Regla ditz que Guillem de Castellnou
deleguec es sues foncions en Montaner de Casarilh,
totun, eth successor de Guillem de Castellnou, R. de
Vallsenis non delegueéc pas es foncions e assumic eth
madeish era senhoria dera tor de Gessa, e aguest het
provoquec es queishes de Montaner ath rei, e eth
madeish Jaume Il aguec d’intervier directament en
ahéer, e manec que Montaner continuesse susvelhant
era tor de Gessa. Eth campanau dera gléisa actuau de
Gessa semble que se bastic damb es restes dera tor.

En qulestionari que ja auem citat de Zamora se mencione
era existéncia de “una pequefia porciéon de muro
antiquisimo mas debajo de su Iglesia Parroquial y a su
mediodia sin que se tenga noticia en él de haber sido
ocupado en tiempo alguno”. Tanben cite era existéncia
dera “Iglesia de Santa Ana con una torre antiquisima
y muy alta”.

Dilhéu ei eth moment de parlar d’aqueri casteths e tors araneses
des que no’n sabem sonque era sua existéncia gracies a ua
succinta mencion trobada en qiestionari de Zamora de 1787, e
non n‘auem cap d’auta dada. Quauqu’ues d’aguestes responses
son de mau compréner, a viatges son hétes a contracor, d’auti

cops son plies de detalhs descriptius, cultes, com en cas de
Salardd, damb bibliografia includida, o, com en cas de Bossost, damb hijuts de poémes
e grafics. Se mencionen es castéths que ja coneishem de Bossost, de Les o de Vielha,
mes non se mencione en cap de moment, curiosament, era existéncia d’ua fortificacion
en Arties, e maugrat qu’en apartat generau deth qliestionari relatiu ara Val d’Aran non
se cite cap de fortalesa, e sonque meriten éster citades coma “casas dignas de memoria
por su nobleza” era deth baron de Les, era de Joan de Bossost e Benosa, es deth Capdet
de Bossost, e era de Joan de la Moga d’Unha, baile generau de Pujolo, Arties e Garos;
ei enes responses particulares de cada parroquia a on se mencionen es bastisses militares.
Gracies ad aguest qlestionari se sap qu’era gleisa de Sant Aurenc de Vielha, damb es

sons autars profanats, servic de magazéem entas bales,
canons e escopetes que se remasseren ena destruccion
de Castéth Leon.

Es vilatges qu’auien fortificacions, tostemps segontes
eth qliestionari, e que non gessen mencionadi en cap
mes de |oc son:

VILA:

Se mencionen es réstes d’un castéth, eth de “Nuestra
Sefiora de Gracia”, e d’ua tor placada “en el prado de
la Torre”.

ARROS:

Se citen, ar est deth poble, es roines d’'un “pequefio
castillo en el prado llamado Casteras y tres torres o
atalayas en la ribera de Arros, sobre el rio Barradds, en
el paraje llamado tres puigs que significa tres gallos”.
Aguesta serie era traduccion liura deth caperan, totun
cau parlar deth nom de “puig” coma ticolet. En Arros
se manten eth toponim de Casteras en uns prats que
i a ath costat deth camin que va enta Aubert; gracies
as dades aportades pes actuaus abitants des de Cucai
d’Arros, sabem qu’en aguesti prats i a eth ticolet deth
Malh des Moros, d’a on se pot auer ua enguarda
privilegiada deth camin reiau e a on semble distinguir
es restes d’ua antiga fortificacion; en tot cas, se i a es
prats de Casteras ei senhau qu’aquiu i deuec d’auer un
castéth o ua tor de susvelhancga. Entad aco qu’ei ath
parcan de “Tres Puigs”, que domine era arribéra deth
Varrados e era via que passaue per Aran, aué en dia
no’n demore arren, mes en loc qu’aucupauen es tors
de talaja i a ues restes, compausades de loses, muralha
seca, que formen un correder damb quauques
distribucions qu’acaben en espacis mes amples a on se
sauven quauques arquéres; aguestes restes
possiblament son dera epoca dera ocupacion deth
Maquis en Aran.

CAPITOL IX
PERE Il ETH GRAN

Cite que “ha habido un castillo en un montecillo llamado
el Pujo que esta a la vista del Castillo Leon y de la [...]
de Francia, al paso de Castelleon”. En Arres, en horcalh
gue i a en camin que ven de Vilamos enta anar ta Arres
de Sus o ben ta Arres de Jos, i a eth ticolet deth Pujo,
ena actualitat coronat damb ua crotz, punt estrategic
d’a on se domine ben Casteth Leon e eth camin reiau.

ESCUNHAU:

Ditz que “sélo se deja ver en el término un rastro de
edificio antiguo que aun se le conserva el nombre del
castillo de Castiero y de ahi su nombre al Terson de
Castiero y ahora le apellidan el terson de Viella”.
D’aguest casteth n‘auem quauqua referéncia que
comentaram mes ta deuant.

“Hay una gruesa pefia [...] una casita que para subir en
ella hay unos escalones hechos a pique de martillo”;
se tractarie deth castéth de Gards, deth que non n‘auem
arren, destruit peth nau tracat dera carretera. Eth
gliestionari tanben mencione era auta fortificacion de
Garos, era “Torrassa”, aprop deth camin reiau, dera
gu’oc qu’auem restes; se’n ditz qu’ére un “edificio hecho
de grandes piedras que parece una plaza de Armas de
100 pasos de pared”.

1313 ei un an clau ena dominacion feudau dera Val,;
aqueth an acabéren era majoritat de féus en Aran, e
es senhors de Bossost, de Bausen, de Canejan,
abandonen es sons domeénis, emigren enta Franca e es
sons territoris s’intégren ena Corona, e non demore
sonque era senhoria de Les coma exemple deth regim
feudau en Aran. Es autes dues senhories, era de Pujo
e era de Gessa, nomentades per Jaume ll, ja eren part
dera Corona.

Er aveniment de Pere lll, Il de Catalonha, Pere eth Gran, primogenit
e eretér de Jaume |, mérque un des periodes meés interessants
dera luta entre era societat politica catalana, feudau, e era reiautat

aragonesa. Ua grana part dera noblesa odiaue a Pere eth Gran;
se Jaime | auie un caractér tolerant, eth son prumeér hilh ére rigid e intransigent. Pere
eth Gran regnec de 1276, quan se coronec solemnament en Zaragoza damb era sua

hemna Constanca, enquia 1285.

Coma demostracion der odi qu’eth rei provocaue entre era noblesa, en mai de 1278, dus
ans dempus deth son coronament, Roger Bernat, comde de Foish, Arnau Roger, comde

de Pallars, Bernat Roger d’Erill, eth vescomde Ramon
Folc de Cardona e es nobles Ramon d’Anglesola, Guillem
de Bellera, Guillem Ramon de Josa e Pong de Ribelles,
se conjureren enta her-li era guérra a Pere Ill. Eth rei
sagéc de maridar a Jaume, eth son dusau hilh, damb
era hilha deth comde de Foish damb er objectiu d’acabar
damb es ostilitats, mes non ac artenhec pas e
comenceren es conflictes armats entre es nobles e eth
rei. Eth dia 4 de junh, Pere eth Gran manec as aranesi
gue se presentessen, amassa damb eth justicia de
Ribagorga, Reinald d’Ardevol, deuant son; calie
proclamar un recrutament entara guérra, de quate o
sies Omes per cada poble, que somauen 144 s’eren
guate e 216 s’éren sies, pr'amor que se mencionen 36
pobles en Aran; aguesti Omes auien d’unir-se as
contingents deth rei enta lutar contra es nobles
suslheuats. Ath madeish temps eth rei citéc a un
representant per cadun des tres tercons enta acordar
eth tribut extraordinari entara guerra; eth tercon de
Salardu non enviec arrés e eth 20 de junhsega deth
madeish an Pere Il les repetic que |li enviéssen un
representant. Eth rei se premanie entara guéerra contra
era rebellion des nobles. En agost, Pere Ill s’adrece as
aranesi enta crubar es 16.000 sous de Morlans que li
auien de pagar, contribucion extraordinaria enta oposar-
se as perilhs immediats, perilhs que de moment non
arribéren pr'amor que se signéc era patz eth dia 24
d’agost de 1278; Pere eth Gran perdonec as suslheuats
mes encara se’n maufidaue.

Era patz signada en 1278 ja non valie arren; Roger
Bernat signec ua auta coalicion, damb es madeishi
aliats, contra eth rei. Era naua susmauta comence en
1280; semble qu’es detonadors sigueren, d’un costat,
gu’eth rei non se coronesse tanben rei de Catalonha,
coma n’ere d’Aragon, e auesse mantengut eth de comde,
motiu peth quau es catalans se senteren en inferioritat,
e der aute, que non auesse convocat es Corts Generaus
enta ratificar es privilégis dera noblesa. Es nobles
suslheuats, dempus d’auancar enta Barcelona, en tot
profitar qu’eth rei ére en Valéncia, aueren d’arrecular
deuant dera reaccion reiau, e anéren a cercar refugi en
Balaguer. Es comdes de Foish, Pallars e d’auti rebéels
s’'embarreren en Balaguer e Pere |l assetgec era plaga.
Eth rei hec a saber as 0mes d’Aran qu’ére en guérra un
aute viatge e deuant dera possibla arribada d’ajuda de
Franca as suslheuats, les comuniquéc qu’eth vescomde
de Coseran, Arnau d’Espanha, aliat de Pere Ill, crotzarie
era Val enta ajudar ath rei, e les manéc que I'ajudéssen;
tanben les hec a saber qu’enviessen damb urgéncia ua
comission de sies prooms enta parlar damb eth. Arnau

d’Espanha intervenguec en ajuda des assetjants de
Balaguer damb un contingent d’aranesi. En compliment
dera orde reiau, es aranesi envieren ta Balaguer a Péere
Pont, baile, e as caperans Raimon de Bossost e Pere de
Gausac, tres e non pas sies com auie demanat eth rei;
damb eri, Pere eth Gran planifiquec eth plan d’invasion
deth Pallars des dera Val, operacion qu’anarie a cargue
des aranesi, enta obligar ath comde de Pallars a
abandonar Balaguer enta anar a secoérrer eth son
comdat, mes es assetjadi de Balaguer se renderen eth
20 de juriol de 1280, abans qu’era delegacion d’Aran
tornesse entara Val; eth plan pensat peth rei non se
hec pas. Aguest cop Pere eth Gran non siguec pas tant
magnanim damb es suslheuats, e hec empresoar as
comdes de Foish, de Pallars e d’Urgell, que tanben
aueren de pagar granes multes e cedir part des sons
territoris.

Pere Ill vantéc as tercons d’Aran e decidic qu’aurie de
maneéra contunhada un representant son ena Val, que
podesse tractar damb es aranesi en son nom e que
hesse de baile generau. Entad aquerd nomentec as
procuraires A. Ramon de Spello e Ramon de Besalu en
1281. Maugrat qu’era sua mission oficiau siguesse
demanar dera Val un subsidi extraordinari, que se fixéc
en 15.000 sous e qu’es aranesi acceptéren dempus de
negociacions laborioses, ei evident que damb aquero
s’artenhie d’auer un representant reiau permanent ena
Val d’Aran, damb plei poders. A compdar d’aguest
moment s’instaure era preséncia deth baile generau
en Aran.

INVASION DERA VAL D’ARAN. EUSTAQUI DE

BEAUMARCHAIS. FONDACION DE CASTETH
LEON

Ena dusau mitat deth s. XlIl era monarquia catalano-
aragonesa se lancec a lutar, contra eth Pontificat e
Franca, pera conquista dera arribéra occidentau dera
Mediterranea. Eth monarca francés, Philippe Ill er Ardit,
maridat damb Isabel d’Aragon, hilha de Jaume | eth
Conquistador, germana de Pere Il eth Gran e de Jaume
I, I de Malhorca, desiraue era Corona d’Aragon entath
son hilh petit, Charles de Valois, frair de Philippe IV eth
Beth; damb eth pas deth temps, en morir Philippe IV
sense descendéncia pera mort des sons hilhs: Charles
IV, Philippe V e Louis X, era Corona de Franca passéc a
mans deth hilh de Charles de Valois, Philippe VI.

Pere Ill orientéec era sua politica expansionista entara
Mediterranea e conquistec Sicilia; eth 30 d’agost de

1282 desbarquéc en Trapani e siguec coronat en Palermo
rei de Sicilia damb gran entosiasme, emparant-se en dret
que Pere comprenie que li corresponie ara sua hemna,
Constanza, hilha der avantdarrer rei de Sicilia, Manfred
de Hohenstaufen, que moric en 1266 ena batalha de
Benavento contra Charles d’Anjou. Més era acceptacion
dera Corona de Sicilia representaue préner partit pera
causa gibellina -partisans des Hohenstaufen- e, en
conseqiéncia, afrontar-se a Franca e ath Pontificat,
representat peth Papa francés Martin IV.

Pendent era abséncia de Pere lll, eth son hilh Alfons
exercic de loctenent enes territoris dera Corona
d’Aragon. Eth loctenent demanéc d’Aran, eth 31 de
juriol deth 1282, ajuda entas empreses militares deth
son pair; es aranesi i contribuiren damb 10.000 sous
qu’autregéren a Pedro Abat, dera Casa Reiau; e encara,
forca gent dera Val hec donacions ath noble Bernat
Roger d’Erill, qu’acompanhéc ath rei ena conquista de
Sicilia. En tornar de Sicilia, eth rei demanéc as aranesi
mes ajuda enta enviar mes tropes tara isla, mes es
aranesi li heren a compréner qu’ére més important
emplegar totes es sues forces enta deféner eth territori
deuant d’ua possibla invasion francesa.

Eth cop tant dur que patic eth partit guelfe -partidari
de Charles d’Anjou e de Charles de Valois- damb era
conquista de Sicilia per part de Pere Ill motivéc qu’eth
Papa Martin IV I'excomuniquésse eth 9 de noveme de
1282, com auie hét damb es abitants de Palermo per
auer-se aliat contra es francesi e es de Messina per
auer resistit a Charles d’Anjou; eth 21 de marg¢ de 1283
eth Papa dictéc senténcia e condemnéc a Pere lll a
ester despossedit des sons reiaumes, e nomentéc coma
monarca a Charles de Valois. Es francesi s’i torneren
damb ua ofensiva en front pirenenc enta despossedir
des sons estats ath rei d’Aragon, segontes er ambicids
projecte deth Papa Martin IV. Eth prumér pas qu’ere
eliminar er estrategic cap de pont que representaue
era Val d’Aran coma pas prealable dera crotzada contra
Aragon. Pere Il negligic eth flanc aranés, pr'amor qu’ére
aucupat en setge d’Albarracin, a on ére embarrat eth
francofil Juan Nufiez de Lara; es francesi de Philippe llI
er Ardit, ajudadi peth senhor de Les, jos eth
comandament deth senescau de Tolosa, Eustaqui de
Beaumarchais, aucupéren sense probléemes era Val en
ua campanha que durec onze dies, de Totsants enquiath
dia Sant Martin de 1283.

Semble gu’es aranesi coneishien es intencions deth
francés d’envadir-les, pr'amor que conste que

convoqueéren ath Conselh e s'amasséren en Santa Maria
de Mijaran, a on convengueren her-li a saber es sues
pours ath rei d’Aragon, ath quau enviéren ath cavaler
Guilhém Arnau de Montcorbau e ath baile d’Aran Pére
de Pont. Pere lll manéc fortificar es passi e qu’eth veguer
de Ribagorg¢a, Ramon de Molina, s’encuedesse dera
defensa; totun, quan tornéren Montcorbau e Pont, era
Val ja ére aucupada pes francesi.

Philippe Ill er Ardit, premanic a consciéncia era invasion
dera Val. Era gestion prealabla anéc a cargue deth bisbe
de Comenge, Bertrand de Miramont; entara fin
d’octobre de 1283, eth bisbe convoquec as clergues
aranesi en “Ramals” enta her-les a saber era
excomunicacion de Pere lll, e les exortéc a liurar Aran
ath senescau de Tolosa, Eustaqui de Beaumarchais. Es
aranesi li repliquéren que s’era “terra de Ispanie era
interdicta” eri non n‘auien arren a veir, pr'amor que
“non erant de Ispanie” e que jamés non arrenegarien
deth son rei; en negar-se a liurar era Val pacificament
as francesi, entre es dies 1 e 11 de noveme de 1283,
Eustaqui de Beaumarchais placéc a 300 soldats en
casteth de Les, ajudat per Auger de Berbad3d, senhor
de Les; semble qu’Auger de Les, segon remasse Calzado,
s’auie entrevistat, eth 31 d’octobre de 1283 damb
Eustaqui de Beaumarchais en Sent Biat, enta premanir,
semble, era invasion dera Val d’Aran.

Era reaccion aranesa deuant d’aguesta invasion siguec
fulminanta: creméren Les ath crit d’ “Aragon”, mes es
francesi, damb ua armada potenta comandada per
Eustaqui de Beaumarchais, reconquistéren era placa
dempus d’ua luta encarnissada; as aranesi que moriren
ena luta, entre eri dus de Betren, se les neguéc sepultura
eclesiastica pr'amor der interdicte pontificau que les
auie excomunicat. Un cop aueren aucupat Les, es
francesi anéren ta Vielha, que conquistéren dempus
d’ua luta dura e sagnosa; es aranesi se retireren e
sageren de resistir en Arties, a on s’'embarréren en
casteth en tot demorar era ajuda deth comde de Pallars,
mes es tropes non arriberen james, e s'aueren de rénder
as francesi, e atau acabéc era campanha. Damb Aran
en son poder, es francesi ja non auien cap pour d’'un
atac des tropes aragoneses enta Tolosa e obtiegen ua
posicion de gran valor estrategic enta inquietar a Pere
Il en Pallars e en Ribagorca.

Semble qu’eth motiu dera invasion de Beaumarchais
non siguec sonque era desaubedienca aranesa de plagar
era Val en mans franceses dempus dera excomunicacion
de Pere lll; possiblament, en 1282, Ademar de Pont,

San¢ de Vilamos, emparentat damb eth baile de Bossost,
e eth son hilh Arnaudet, e tanben Péere Pont, baile de
Vielha, acompanhadi des sons seguidors, heren ua
incursion armada en Comenge e Coseran, panéren
bestiar as grani senhors Arnaud Raimond d’Aspet e
Geraud d’Azeth, archidiague d’Aran, e justifiqueren
aguestes rapines pera guerra qu’oposaue Franga ara
Corona d’Aragon; aguesta incursion ei considerada eth
motiu que provoquéc er assaut de Beaumarchais tara
Val coma lecon deuant des abusi héti pes aranesi contra
es sons vesins, maugrat qu’enta Laurier, erronéament
pera inconnexion des hets en temps, er atac de
Beaumarchais auec coma motiu apatzar era susmauta
gu’acabéc damb eth castéth de Senteths, revouta
originada, segontes eth madeish autor, pera rebellion
des aranesi e era negativa de pagar eth tribut ath bisbe
de Comenge.

Era politica francesa d’aucupacion, per miei der emplec
de procediments expeditius enta espaurir ara poblacion,
artenhec d’aumentar era separacion entre era Val e es
territoris vesins; era Corona d’Aragon arribéec a proibir
eth comerg damb Aran en considerar-lo enemic d’Aragon
peth simple hét d’éster dominat per Franga. Es francesi
non penseren pas en ua annexion temporau, ath contrari,
era Val ére ua zona massa ben plagada estrategicament
e era sua idea ére arténher ua annexion definitiua.

Eth senescau de Tolosa, Eustaqui de Beaumarchais,
assumic personaument eth govern d’Aran enes prumers
moments; era sua crudela politica consistic en acagar
sense posa as que podien empedir era sosmission totau
dera Val a Franca, e implantéc un regim de terror
absolut, es fortaleses defensiues de Vielha e Arties
sigueren esbaucades e era meés petita resisténcia en
Aran ére amortada damb era horca que se placec en
cada poble, e a on moriren forga aranesi. Es pogui
gu’aufriren, o que sagéren d’aufrir, resisténcia armada
sigueren embarradi ena preson de Tolosa. Sigueren
forca es abitants dera Val qu’abandonéren eth territori,
e damb eri se n"emportéren es sons ramats, en tot
hager enta Boi, en tot que d’auti, ath contrari, passéren
a collaborar damb er envadidor. Era Val siguec annexada
ara senescaucia de Tolosa, e s’aboliren es sues libertats.
Eustaqui de Beaumarchais manéc as aranesi, coma
mesura prumera, que li hessen jurament de fidelitat,
e enta poder dispausar d’ua residéncia entath
governador e ath madeish temps entara defensa dera
Val deuant d’un atac provenent deth sud, d’Aragon,
manec bastir Casteth Leon, era més importanta fortalesa
pirenenca dera epoca.

Aguest qu’ei eth punt de partida de Castéth Leon, deth
son bastiment; dilhéu eth son placament seguic es
roines d’un castéth anterior, d’epdca romana, coma
guauqui autors an volut veir, mes cap de document ac
certifique, e era soleta vertat documentaument provada
ei que Casteth Leon se bastic en 1283, e era sua planta
possiblament se comencec a bastir en deseme d’aqueth
an. Eth testimoni en peira mes antic conservat deth
casteth proven, segontes semble, d’ua labada funeraria,
era coberta d’un sarcofag, de 127 cm de nautada e 37
cm d’amplada, damb un “stylo” o composicion, datat
en segle XIV o XV, que siguec encastrada en segle XIX
en mur dera gléisa d’Es Bordes. Eth personatge
gu’apareish ena péira a es mans amassades subre eth
piet, ei revestit damb ua tunica longa sarrada damb ua
correja d’a on penge ua espada, e as sOns pési a era
figura d’un leon coronat damb un castéth dentelhat.
Enes vores dera labada se pot liéger era composicion:
HIC. IHACET STEPH-S. DE MERRIACO FILIUS: STEPH —I:
DE MERRIACO: CU — IAIA: REQUIESCET — CAT : IN PACE.
Aci que repose Esteue de Merriaco, hilh d’Esteue de
Merriaco, qu’era sua anima repose en patz.

Un viatge implantat eth terror e damb es aranesi
subjugadi, Eustaqui se retiréc ara sua senescaucia de
Tolosa e liurec eth comandament dera Val ath prumer
governador de Castéth Leon pendent era aucupacion
francesa, “magister Garsia”. Philippe lll manéc as aranesi
que li juréssen fidelitat ar archidiague de Narbona e
caperan deth Papa, Ricardo de Vauro. Era gessuda de
Beaumarchais e era mission de Ricardo de Vauro acaben
damb era situacion d’interim e encete era naua etapa
politica qu’acabara damb era incorporacion d’Aran en
reiaume de Franca. Es representants deth rei francés
governarien era Val amassa damb es cossos locaus; es
francesi auien en Aran, ath dela deth governador, as
“castellani” e “iudices”. Ei atau qu’a consequiéncia dera
conquista de Sicilia, Pere eth Gran perdec Aran.

Sense saber-ne es causes ne es dates semble que i auec
ua dusau repression sagnosa, possiblament pr’amor
d’ua auta rebellion des aranesi partidaris d’Aragon; de
resultes d’aguest, quauques persones sigueren obligades
a emigrar per orde deth rei de Franca.

Es francesi envadissen Catalonha Nord damb era ajuda
deth frair de Pere Ill, Jaume de Malhorca; enta Pasca
deth 1285, dus cents mil crotzats francesi s’'amasseren
en Tolosa e auancéren entar Emporda. En coth de
Panissars era armada s’arrestéc deuant dera encarnassida
defensa des tropes de Pere eth Gran, mes ua traison

facilitec as envadidors eth pas pera Massana e atau
entréren en Emporda; quauqui aranesi, jos eth
comandament deth cavalér Guilhem d’Aubért
intervengueren ath costat des francesi en sétge de
Girona, defensada per Ramon de Folch; enes colomnes
d’aprovisionament der exercit des crotzats i auie forca
machos dera Val que sigueren cargadi de haria en
Tolosa; Girona se rendec as tropes franceses, totun, ua
epidemia de pésta, que decimec tant as assetjaires com
as assetjadi, e er atac dera armada almogavara de Roger
de Lldria, que se lancéc sus era arrérguarda francesa,
obliguec ath rei francés, malaut, a ordenar era retirada
des sues tropes, e eth monarca moric abans
d’abandonar térres catalanes, en Perpinya.

En 1285 moriren es principaus actors d’aguesta epoca:
eth 28 de mar¢ morie Martin IV; eth 5 d’octobre, Phillipe

Il e eth 10 de noveme, a 46 ans, morie Pere Ill en
Vilafranca del Penedés, en tot sajar d’apatzar era sua
consciéncia amassant en son lhet de mort as bisbes de
Valéncia e Uesca e ar arquebisbe de Tarragona, as quaus
demanéc era absolucion dera senténcia
d’excomunicacion promulgada ans en darrer; siguec
enterrat en Santes Creus. Deth son maridatge damb
Constanza de Suabia, Pere Il deishaue quate gojats,
Alfons, eth hilh gran, que reinec enquia 1291 coma
Alfons Il -1l de Catalonha- eth Liberau, ath que deishéec
Catalonha, Aragon e Valéencia; Jaume, eth posterior
Jaume I, ath que li déc Sicilia e que reinarie dempus
en Aragon; Fadric, rei de Sicilia, e er infant Pere. Eth rei
de Malhorca, Jaume Il, s'auie aliat damb es francesi;
en justa torna ara alianca francomalhorquina, Alfons
Il conquistec es Balears ath son oncle Jaume, frair de
Pere Ill.

CAPITOL X
JAUME II.

Eth regnat d’Alfons Il siguec cuert; siguec coronat rei eth 9 d’abriu
en Zaragoza, e moric eth 18 de junh de 1291, damb 27 ans,
justament quan ére a punt de maridar-se damb Eleonor, hilha
deth rei d’Anglaterra.

LITIGI PER ARAN

A Alfons Ill lo succedis eth son frair Jaume I, rei de Sicilia. Ans
abans auie comencgat ua longa batalha territoriau qu’acabéc damb eth tractat d’Anagni,
eth 5 de junh de 1295, signat pes emissaris d’Aragon, Napols e Francga, en vertut deth
guau era Corona d’Aragon renonciaue as sons drets sus Sicilia e es places calabreses, e
Franca as sues pretensions sus Catalonha e Aragon -Charles de Valois auie estat investit
rei d’Aragon peth Papa Martin IV- e auie de restituir toti es territoris e fortaleses qu’auien
aucupat dempus dera invasion de Sicilia per Pere Ill en 1282; tanben auien de tornar
Aran, e es francesi repliquéren que tostemps auie pertanhut a Franca e non auien pas
de restitui’c. Eth Papa Bonifaci VIII hec d’intermediari e prepausec qu’eth cardenau de
San Clemente, eth frair Jaume Tomassi Cajetan, harie ua investigacion e decidirie se a
qui pertanhie eth territori aranés.

Eth cardenau de San Clemente moric sense resolver arren; es reis d’Aragon e de Malhorca
s'amasseren en Argelers damb es ambaishadors de Philippe IV, e en junh de 1298 decidiren
liurar era Val d’Aran en sequeéstre ath rei de Malhorca, e la liuréren simbolicament ath
rei Jaume de Malhorca, que prometec liurar era Val ad aqueth qu’auesse decidit eth
Papa, a Jaume Il o a Philippe IV, dempus d’avalora’c per part d’'ua comission de juristes
experts.

Eth procés durec detz-e-ueit ans, de 1295 enquias acords de Poissy deth 26 d’abriu de
1313. Siguec ua luta longa e laboriosa entre andus reis, Jaume I, successor de Pere I,
e Philippe eth Beth. Era rason juridica favorie a Jaume Il, pr'amor qu’Aran siguec envadit
pes francesi posteriorament ara conquista de Sicilia per Pere eth Gran; Philippe IV
retardaue er ahér tant que podie, meés Jaume Il non se deishéc intimidar, non se
descoratgec e james non volec renonciar ara Val.

teolog secular, enta accelerar eth transferiment d’Aran
ara Corona aragonesa; ére un personatge ath qu’era
Corona confiaue tot soent missions que demanauen un
tacte especiau; totun, Philippe eth Béth non acceptec
cap des proposicions d’Arnau, que sonque artenhec era
invitacion deth rei francés enta tier naues negociacions
damb representants d’andues poténcies; Arnau de
Vilanova non podec intervier pas en aguestes autes
negociacions pr'amor qu’eth son viatge enta Paris auie
d’autes finalitats mes particulares, pr'amor que sagec
d’arténher un succes personau, més ena presentacion
deth son libre De Adventu Antichristi deuant des teologs
de Paris aguec poga sort, e quan deishaue era capitau
enta anar a trobar as sons companhs siguec arrestat e
processat perque era sua Obra contiege passatges
gu’anauen contra era fe e er evangeli.

Son ans d’estratagemes maquiavelics maquinadi peth
rei de Franga, damb forga amassades en Roma, Avinhon
e Paris, enes qu’arribéec a intervier coma mejancer
Charles de Valois, frair deth rei. Se succediren quauqui
papes enquia qu’en 1312, en compliment des acords
de Vienne deth madeish an, ua comission
francoaragonesa anéc tara Val enta dictar ua senténcia,
enes que sigueren es decisives negociacions que se
desvoloperen en Vielha entre eth 1 d’agost e eth 21
d’octobre.

Per part de Franca i anéren Jean de Fontaine e Yves de
Laudunaco, e peth rei Jaume Il sigueren designadi
Berenguer d’Argelager, archidiague d’Urgell e eth jurista
Pere d’Spens; coma procuraires, eth rei nomentec a
Bernat de Torre, escrivedor, Domingo Donagracia,
justicia de La Insa e baile generau de Ribagorg¢a, e Pere
Canyelles, dera Casa Reiau, as que dempus se higec
damb eth madeish cargue Guillem de Castellnou, dilhéu
eth madeish Guillem de Castellnou qu’acompanhéc a
Pere lll ena conquista de Sicilia e que dempus siguec
eth prumeér governador d’Aran. Eth rei tanben
comuniquéc es futures negociacions ar ancian bisbe
de Lleida Pong¢ d’Aquilaniu, testimoni deth viatge de
Jaume | entara Val en ostiu deth 1265. Atau madeish,
eth rei manéc a dus aranesi qu’auien cargues en reiaume
gue se desplacessen e demoréssen en Aran eth temps
gue duréssen es negociacions, damb era foncion
d’auxiliar e informar ara delegacion aragonesa; un éere
eth baile de Benavarri, G. de Puig, e er aute A. d’Arrd,
beneficier dera parroquia reiau de Lleida. Eth rei
responec ara demana des sons delegats e manec ath
jutge de curia e professor de leis Humbert de Capdepont
gu’anésse entara Val ta aconselhar-les legaument.

ES NEGOCIACIONS DE VIELHA

Eth dia 1 d’agost comenceren es converses en Vielha.

Es emissaris deth rei Jaume | s’establiren en casa deth
caperan Joan de Casarilh; era delegacion francesa
demoréc en casa de Pere Ferrando, eth loc trigat enta
tier es sessions.

Eth cavaler aranés Guilhem Arnau de Montcorbau
detalhaue ath rei, per escrit, era marcha des
negociacions, e enumeraue ua lista d’articles que
demostrauen qu’era Val pertanhie a Jaume Il

Eth 19 d’agost, dempus de repréner es converses, que
s’auien ajornat quinze dies, Bernat de Torre presentéc
vint-e-un articles que fondamentauen eth dret de Jaume
Il, a on demostraue qu’era Val ja pertanhie ara Corona
d’Aragon abans dera invasion de Sicilia per Pere Ill. Eth
dia 23 era delegacion francesa passéc a refutar es vint-
e-un articles, des que non n’acceptéc sonque dus; se
succedissen es repliques e contrarepliques per part
d’andues delegacions enquia qu’arribe eth torn
d’explicacion per part des testimonis d’andues parts.
Pera delegacion francesa testifiquen Arnau d’Espanha
e Auger de Les, evidentament, entre trenta testimonis
meés. Per part aragonesa, vint-e-un testimonis declaren
gu’era Val pertanhie ara Corona d’Aragon; er archipreste
de Gessa ditz qu’es aranesi non son cap aragonesi ne
francesi, mes que son part deth govern deth rei
d’Aragon; deth 30 d’agost enquiath 13 de seteme i a
meés interrogatoris; se presenten documents escrits e
libres parroquiaus coma proves des expeérti. Eth 26 de
seteme, Jaume Il hé a saber ara sua delegacion que les
envie un aute jurista, Nicolau Sahuch. Eth dia 13
d’octobre acabe era fasa decisiva des negociacions de
Vielha.

Es emissaris francesi sagéren per toti es mieis d’inventar
naui problemes damb eth desplegament de tota sorta
d’abilitats, mentides e subtilitats, e arriberen a afirmar
gu’era conquista d’Aran per part des francesi se hec
enta acabar damb eth bandidatge des aranesi de cap
as pobles limitrofes francesi, un punt a on semble que
non les mancaue cap rason, pr‘amor d’aquero qu’auem
liejut mes ensus e dera incursion protagonizada pes
aranesi.

Sense més arguments e com que vedien era causa
perduda, es francesi decidiren her ua darrera temptativa:
portar es negociacions enta Les en tot argumentar

——> 27 o ———



Val d’Aran. Era luta ena termiéra

gu’en iuern hege mes heired en Vielha e qu’en aguesta
vila tostemps i auie gent aragonesa que volie semiar
eth terror; ath dela higeren que s’en terme de ueit dies
es comissaris aragonesi non acceptauen aguesta
proposicion de desplagament enta Les, eri se’n tornauen
enta Franca. Deuant dera desacostumada proposicion
francesa, Bernat de Torre demane a Pere de Castell,
loctenent deth rei de Malhorca en Aran, enta que
declare se pot garantir era seguretat personau dera
delegacion aragonesa en Les. Era responsa de Pere de
Castell ei contondenta: Les a estat tostemps eth nucléu
de rebellion ena Val pr'amor qu’eth senhor deth loc la
provoque constantament, e per tant non pot cap
garantir arren en Les e sonque pot respéner der orde
en quinsevolh 1oc placat ena zona entre Casteth Leon
e Cap d’Aran. Atau donques, era delegacion aragonesa
comunique as francesi que non trobe eth motiu enta
deishar Vielha e qu’eth governador non les garantis era
sua seguretat personau en Les, més que s’ac volen atau
se poden desplagar enta un aute loc. Era maufidanga
des aranesi non ére pas infondada, e non calie sonque
rebrembar quauqui héts relatius ara tendéncia francofila
deth senhor de Les, com per exemple quan aguest
facilitéec era invasion dera Val en 1283, o com Les
constituis eth reducte deth partit francofil aranés
pendent eth sequéstre, qu’empedis er exercici dera
autoritat des governants malhorquins en Baish Aran,
com Auger de Les declare a favor de Philippe IV en
Vielha e com se negue a prestar jurament en 1313 ath
representant de Jaume Il o com era casa de Les seguis
en rebellion pendent eth periode 1313-1327. Era
iniciatiua francesa de desplacar es negociacions enta
Les ere enta que, possiblament, eth francofil senhor
deth loc se n’encuedésse, damb un cop de forga, dera
desaparicion des testimonis irrefutables existenti e des
actes testimoniaus.

Eth dia 17 d’'octobre de 1312 se ten era darréera session,
e se |lhéue acta eth 21 d’octobre. S'acorde ajornar es
negociacions enquiath dia 16 de junhséega de 1313,
pr'amor der iuérn imminent, entretant s’enviara eth
protocol des actuacions verificades enquiara data as
reis respectius, que damb es sons “conselhers”
estudiaran eth cas e decidiran. Se non i a acord entre
eri se tornaran a amassar eth dia 16 de juriol de 1313.
Era responsabilitat des decisions se traspasse as
madeishi reis. Eth convengut de Vienne afirmaue que
se non i auie acord, eth cardenau de Tusculum dictarie
arbitratge; s’era decision se deishaue en mans des reis
se violaue aguest convegut, maugrat que semble qu’era
delegacion aragonesa ja auie estat assabentada

oficiaument pera francesa respécte dera actitud
gu’anaue a préner Philippe IV un viatge que les auesse
escotat. Es reis tornauen a auer era paraula, er aher
demoraue en mans de Philippe IV e de Jaume Il.

Entara fin d’octobre torne entara cort era delegacion
aragonesa de Vielha; Jaume Il, amassa damb cinc
conselhers, procedic a revisar es actes deth proces; eth
dia 20 de noveme, Jaume |l decidic comunicar a Philippe
IV qu’auie verificat era revision, e li demanec que hésse
¢0 de madeish, en tot remercar qu’ere preferible un
acord entre andus que pas recérrer ar arbitratge deth
cardenau de Tusculum. Eth dia 21 envie a Bernat de
Torre enta Franga enta conferenciar damb eth conselher
deth rei francés, lves de Laudunaco, en loc d’enviar-li
ath madeish rei era comunicacion escrita, que siguec
destruida, motivat per afecte que possiblament sentie
Ives pera causa aragonesa, pr'amor qu’auie establit
bones relacions damb es conselhérs aragonesi en Vielha.

Eth 6 de ger de 1313, Bernat de Torre liure a Jaume |l
ua memoria des sues converses damb Ives en Tolosa;
Ives aconselhéc d’enviar ua ambaishada enta Paris, e
prepausec qu’aguesta ambaishada siguesse compausada
per Berenguer d’Argelaguer, pr'amor que coneishie
plan er ahér de qué se tractaue e sabie francés, e per
Bernat de Torre, pr'amor que non negociarie damb
d’auti que non siguessen eri. Semble qu’en Vielha lves
recebec de Bernat, per orde de Jaume Il, ua “especiau
oblatio”, ua subornacion, enta auer-lo deth son costat
en un moment precis.

Ives de Laudunaco facilitec a Bernat de Torre forga
detalhs sus Guillermo de Nogaret, que personificaue,
laguens deth conselh de Philippe IV, era oposicion ath
liurament d’Aran, e lo descriuie damb qualificatius
desagradius, coma mostra dera animadversion que
sentie tad a eth. lves aconselhec a Jaume Il que sagesse
de guanhar-lo entara sua causa; es conselhs d’lves
sigueren seguidi pera cort aragonesa.

NEGOCIACIONS DE PARIS

Eth 17 de hereueér, Jaume |l, que se trobaue en
monasteéri de Sixena, comunique a Philippe IV qu’a
enviat ua ambaishada enta Paris, enta que quan arriben
es ambaishadors deja s’age héet, per part francesa, era
lectura des actes. Arribadi en aguest punt podie passar
que Franga non s’auesse preocupat d’examinar es actes
deth procés, qu’un viatge examinades, Philippe IV
decidisse restituir era Val o que maugrat er examen se

neguesse a he’c; en aguest darréer cas i auie dues
possibilitats, o se reprenien es converses eth propleu
16 de junhséga o se deishaue en mans deth cardenau
enta qu’eth decidisse.

Eth 26 de hereuer gessen enta Paris, encara que
Berenguer d’Argelaguer siguec a punt de non anar-i,
pr‘amor que recebec un avis urgent deth rei de Malhorca
enta qu’anesse ath son costat; Jaume Il responec ath
rei San¢ de Malhorca que lo desencusesse pr'amor que
I'auie de besonh enta ua mission en Paris sus era Val
d’Aran.

Eth 4 d’abriu arriben en Paris, s’entrevisten damb era
delegacion francesa, que les hé a saber qu’eth rei non
s’auie pas preocupat der ahér dera Val, e, per tant,
qu’incomplie er acord de Vielha deth 17 d’octobre de
1312; eth rei les concedis ua audiéncia a on li liuren
eth document de Jaume I, e les prometen que
verificaran er examen des actes. Tanben s’entrevistéren
damb Charles de Valois, que les aufric tot eth sosten
gu’auessen de besonh, coma tanben heren es autes
personalitats damb es que s'amasséren, totes exceptat
Guillermo de Nogaret, que se mostrec intransigent en
litigi dera Val; mes Guillermo moric sobtament eth dia
13, e atau se perdie un adversari serids ara causa
aragonesa. Es delegats aragonesi s’installen, per conselh
de Charles de Valois, ara demora que passésse era
Pasca, en Poissy, a on demoreren ueit dies sense saber
arren deth rei ne de Charles de Valois.

Eth dia 22 d’abriu, Berenguer d’Argelaguer artenh a
parlar, en ues funeralhes, damb Charles de Valois, que
li expliquéec que s’auie verificat er examen deth proces
de Vielha e que s’auie reconeishut unanimament eth
dret d’Aragon. Quate dies mes tard, eth 26 d’abriu de
1313, en Poissy, Philippe IV decidis restituir Aran a
Jaume |l, dempus d’auer-se reservat eth dret ara
propietat deth madeish, que s’aurie de discutir en ues
autes negociacions a compdar deth 1 de mai de 1314,
A maugrat qu’en tractat d’Anagni s’auie convengut que
Franca podie esbaucar es casteths que bastic enes
territoris aucupadi d’Aragon -podie, per tant, esbaugar
Casteth Leon, bastit pendent era aucupacion francesa
en Aran- eth rei francés rendncie ath son dret e mane
liurar Castéth Leon a Jaume Il. Eth madeish dia, Philippe
IV li hé a saber a Sanc¢ de Malhorca, successor de Jaume
de Malhorca, era decision sus Aran enta que restituisque
era Val ara Corona d’Aragon e ath Papa Clameng V.
Entre es aranesi non i auec cap de plebiscit enta decidir
era sua incorporacion en ua o ua auta Corona, com a

arribat a afirmar, de manéra un shinhau romantica,
guauque autor contemporaneu.

En junh se verifique en Tolosa er escambi de documents
entre eth senescau de Tolosa e Berenguer d’Argelaguer.
Eth madeish mes, eth rei San¢ de Malhorca recep ua
ambaishada de Jaume Il d’Aragon enta que li restituisque
Aran, e eth dimenge 1 de junhséga San¢ de Malhorca
redigis era orde oportuna enta que Pere de Castell,
governador malhorquin dera Val liure Aran e Castéth
Leon a Jaume Il e enta qu’atau Guillem de Castellnou,
sobrejuntero de Ribagorca, Sobrarbe e es Vals, prengue
rapidament possession dera Val d’Aran. Eth rei d’Aragon
pagara ath de Malhorca 7.000 liures barceloneses en
un periode de tres ans e designara nau garants
responsables deth son compliment, tres barons: Felip
de Saluces, Ot6 de Montcada e Pere de Queralt, tres
cavalers: Jaume de Cornella, Beltran de Lauro e
Aymerich de Pulcrovicino e tres ciutadans: Guillem
Laciera, de Barcelona, Tomas de Costa, de Lleida e
Guillem Sunyer, de Girona. Toti signen eth document
e se comprometen a desplagar-se enta Perpinya en
qualitat d’ostatges deth rei de Malhorca se non se hége
eth pagament.

Eth dia 5 de junhséga de 1313, en Cornudella, a on se
trobaue Jaume Il, eth cavaler Guillem de Castellnou,
conselher reiau e sobrejuntero de Ribagorca, Sobrarbe
e es Vals, siguec nomentat procuraire de Jaume Il en
Aran e Casteth Leon, damb poders enta comparéisher
deuant de Pere de Castell, loctenent en Aran deth rei
de Malhorca, e préner possession dera Val. Aura
d’emportar-se damb eth sies bmes a chivau e cinquanta
a pe, equipadi e armadi coma cau, ua forca entara
releva de Castéth Leon. Jaume |l comunique a Pere de
Castell e as aranesi era reléva que se produsira e mane
a Domingo Donogracia, justicia de La Insa e baile
generau de Ribagorca qu’acompanhe a Castellnou coma
conselher.

Es atribucions designades a Guillem de Castellnou e as
sons successors sigueren es d’administrar justicia entre
es abitants d’Aran, crubar es imposti, her composicions
en materia de penes, exceptat ena de mort e mutilacion
de membres, e nomentar tres bailes, un per tercon,
gue peth son cargue receberan eth “retrodecimum”,
era detzau part des detzaus, coma siguec costum
anteriorament; coma signe de poder, aguesti bailes
auien ua croca “longitudinis unius pedis” damb eth
sageth d’Aragon.

RESTITUCION DERA VAL D’ARAN

Eth dia 17 de junhséga de 1313, Guillem de Castellnou
e eth son seguici arriben en Castéth Leon, a on i auie
es cossos des vilatges e d’autes persones amassades
aprop dera fortalesa.

Pere de Castell absolv es aranesi deth jurament de
fidelitat prestat en Malhorca en vertut deth
segrestament e liure era Val a Guillem de Castellnou,
gu’ei eth prumer baile generau d’Aran, ath temps que
manten eth cargue de sobrejuntero de Ribagorga; as
tres bailies generaus coneishudes, Catalonha, Valéncia
e Malhorca, se higie era d’Aran.

Eth 25 de junhséga es cossos des pobles aranesi
s’amassen ena gleisa de Sant Miquéu de Vielha enta
trigar e dar instruccions ara Deputacion encargada de
prestar jurament de fidelitat a Jaume Il; era assemblada
tanben manec as sons representants que supliquéssen
ath rei era confirmacion des sons fors e privilégis. Eth
deluns 12 d’agost de 1313, ena capela deth palai reiau
de Lleida, era comission aranesa, compausada deth
cavalér Guilhém Arnau de Montcorbau, Joan de Casarilh,
Ramon Arnau de Castelhers, Guilhém de Santa Maria
de Cap d’Aran, Guilhem de Montanér, Bernat de
Castelhvaqueér e Sang de Canal, en qualitat de “sindici,
procuratores, actors e defensores” d’Aran e en
representacion des aranesi, prestéc jurament de fidelitat
aJaume ll, que recebec eth jurament “tenenti in manu
librum missalem et crucem Domini super librum”. Li
prestéren jurament “ore et manibus”.

Eth dia 18 d’agost, Jaume Il, per miei deth son procuraire
e governador ena Val Guillem de Castellnou, manec
recéber jurament de fidelitat de toti es abitants d’Aran,
exceptat es que ja ac auien hét ena capela deth palai
reiau de Lleida. Castellnou redigic acta deth jurament
des abitants de cada poble. Era poblacion d’Aran ére de
leu 7.500 abitants aqueth an, despartidi entre Cap d’Aran,
Tredods, Unha, Bagergue, Pujo, Salardu, Gessa, Arties,
Laspan, Garos, Casarilh, Escunhau, Castelh (que ges
damb Betren en raport de 1278, “Betren cum Castello”),
Vielha, Gausac, Casau, Betren, Aubert, Arres, Arros,
Vilac (aciu i auie Sant Germés e Santa Gemma), Betlan,
Vila, Les, Montcorbau, Bends, Mont, Vilamos, Arré (que
figure damb es de Sentéths e Sant Vicencg), Bossost,
Bausen, Canejan e Begds. Cinc dies meés tard, eth 23
d’agost, Jaume Il ratifiquéc es privilégis dera Val damb
eth liurament dera Querimonia, dera qu’en parlaram
dempds, e restauréc en plea forma juridica e deuant de
tot eth mon era dominacion aragonesa en Aran.

Pendent eth mes de noveme de 1313, Castellnou
recorrec tota era Val e recebec er aumenatge e jurament
de fidelitat de cadun des vesins; er unic incident lo
provoquec Aimar de Les, que refuséc prestar jurament
a Guillem de Castellnou, e prepausec prestar-lo eth,
personaument, ath rei, ¢co que hec en Lleida eth 14
d’octobre de 1314, aguesta tolerancia de cap ath senhor
de Les facilitec que podesse imperar liurament en Baish
Aran, e que desafiésse as representants aragonesi com
abans ac auie het damb es delegats malhorquins.

ES NEGOCIACIONS DE MAI DE 1314 EN LES

En abriu de 1313, en Poissy, Philippe IV auie signat,
damb es ambaishadors de Jaume Il, Berenguer
d’Argelaguer e Bernat de Torre, eth convengut en vertut
deth quau restituie a Aragon era possession d’Aran,
maugrat que se reservec eth dret de propietat, que
calerie discutir en ues autes negociacions a compdar
deth 1 de mai der an seglient en Les, a on participarien
es madeishi comissaris qu’auien actuat enes
negociacions de Vielha; per part de Jaume Il ac hégen
Berenguer d’Argelaguer e Pere d’Spens, e pert part de
Franca, Ives de Laudunaco e Jean de Fontaine, degan
de Carlat. Se non i auie acord entre eri, eth cas se
remeterie ath arbitratge deth cardenau de Tusculum,
Berenguer de Frédol.

Jaume Il preparéc aguestes negociacions de Les a
maugrat qu’ei improbable que non suspectésse pas ¢o
gu’auie de passar, era non-comparucion dera delegacion
francesa. Philippe IV se reservec eth dret de propietat
d’Aran en convengut de Poissy enta mitigar era sua
mauescaduda e decidic deishar passar eth terme de
temps sense comparéisher, en tot renonciar
definitiuament as sues pretensions sus era Val. Jaume
Il auie manat as sons delegats que demoréssen un
temps rasonable era arribada en Les des francesi, e en
cas de non produsir-se, que se retiressen dempus de
redigir acta notariau dera sua non-comparucion.
Probablament, com qu’éren convencudi dera non-
comparucion des francesi, Berenguer d’Argelaguer e
Pere d’Spens se desencuséren d’anar enta Les. Eth rei
acceptéc era rendncia deth d’Argelaguer non sense
auer sajat insistentament qu’anésse entara amassada,
e lo substituic peth jurista Humbert de Capdepont. Pere
d’Spens, jutge dera curia auie estat nomentat professor
d’ “Inforciatum”, ua des parts deth Digest, laguens des
estudis juridics dera Universitat de Lleida; aguest, ath
dela de suplicar ath rei que li acceptésse era rendncia
enta non auer d'anar ta Les, artenhec qu’era sua demana

siguesse emparada pes paciaris, es dmes probes, e peth
rectorat de Lleida; totun acgo, eth rei non cedic pas as
demanes e li manec categoricament, eth dia 11 d’abriu,
gu’anesse entara amassada. Era intervencion dera vila
de Lleida aubedie as desirs legitims d’evitar qu’un
professor brilhant deishésse vacanta era placa enta
complir d’autes foncions. Maugrat que Jaume Il se
mantiec inflexible ena orde balhada, tanben ei vertat
gue se preocupec personaument de cercar un substitut
ath mestre, e demanec ath jurista Guillem Cabot que
s'aucupeéesse dera placa de Spens ena sua abséncia. Com
qu’era delegacion francesa non anéec enta Les, Pere
d’Spens se reincorporéc ara sua cagira en Lleida enta
mieis de mai de 1314.

Atau, era delegacion aragonesa en Les siguec constituida
per Pere d’Spens e Humbert de Capdepont, comissaris;
Bernat de Torre, Domingo Donogracia e Pere de
Canyelles, procuraires; Guillem Jafer, avocat, e Bernat
Serradell, escrivedor.

Jaume Il manec ath prior des Espitalérs de Sant Joan
de Jerusaléem en Barcelona que liurésse a Bernat de
Torre e a Bernat Serradell ua caisha damb quauqui
documents sus era Val e que se depositésse en convent
des frairs predicadors de Lleida, prealable “translatis
autenticis” des documents que considéeren de besonh
entas sues negociacions en Les; atau, se les calie més
documentacion, poderien anar enta Lleida e non pas
ta Barcelona.

Es ordes que déec Jaume Il ara sua delegacion en Les
sigueren precises e concises: que siguessen en Les eth
dia 1 de mai; que se non compareishien es francesi
demoressen dus dies; que, s'auien noticies qu’auien
d’arribar, demoréssen quauqui dies mes e que se non
se presentauen redactéssen dus documents, un eth dia
1 de mai e un aute eth dia que deishauen Les; que se
compareishien es francesi, comencéssen eth son
trabalh; que s’es poders presentadi pes francesi éren
insuficients, que protestessen e que les hessen a saber
gue sonque negociarien quan aportéssen poders
suficients, e qu’ajornarien es negociacions; que s’es
francesi prepausessen un ajornament, I'acceptessen;
gue non admetessen era intervencion ne deth bisbe
ne deth comde de Comenge g, fin finau, qu’informéssen
ath rei damb tot detalh de ¢0 que passésse enes
negociacions.

Eth dia 1 de mai, era representacion aragonesa ja ére
en Les; com qu’es francesi non auien cap compareishut,

es delegats de Jaume Il esteneren acta dera sua non-
comparucion, e en tot seguir es ordes deth rei, de
demorar es dies 2 e 3 de mai, e se n‘anéren de Les eth
dia 4 de mai.

Ja non i auie cap de dobte, era Val apertenhie ara
Corona aragonesa e eth domeni d’Aran permetec a
Jaume Il eth controtle des zones vesies deth costat
ispanic, eth mejan enta acabar damb era sagnada
constanta des agitacions dera noblesa pirenenca e un
punt d’'empara que menacaue era region de Tolosa;
Philippe IV lutéc pera Val pes madeishes rasons que
Jaume |l: sabie que s’artenhie era possession dera Val
d’Aran queirie eth “Midi” aragonés-malhorquin e
aqueririe ua posicion solida en costat ispanic dera
serrada. Jaume Il lutéc contra totes es condicions
adverses enquia arténher qu’era Val li siguesse restituida,
tostemps sense emplegar es armes, e |'artenhec de
recuperar mes per rendncia francesa que pas per
senténcia arbitrau.

ES ANS DERA DEPENDENCIA ARANESA DERA

CORONA DE MALHORCA. 1298-1313

En vertut deth tractat d’Argelers, Philippe IV e Jaume
Il convengueren deishar Aran en mans d’un aute,
imparciau, mentretant se resolvie eth litigi pera sua
possession. Eth designat siguec Jaume, rei de Malhorca;
ua part des sons domenis se trobauen en sud de Franca
e, maugrat qu’en comen¢cament auie emparat era
crotzada francopontificau contra Pere lll, ¢ que motivec
era fulminanta reaccion aragonesa, que s’apoderéc
deth son reiaume, dempus prenec partit peth son nebot
Jaume Il, damb eth que signéc un convengut en auer-
li estat restituit eth reiaume de Malhorca. Era Val
demoraue incorporada ena loctenenca deth Rossello,
Vallespir, Conflent e Cerdanya, damb un governador
subordinat ath loctenent deth rei de Malhorca.

Eth prumeér governador malhorquin ena Val d’Aran
siguec Arnau de Sant Marsal, que remasséc es sons
poders de mans des autoritats franceses d’ocupacion
en junh de 1298; es autoritats malhorquines sagéren
de restablir es ancianes institucions araneses anteriores
ara dominacion francesa, e atau, eth dia 30 de junh,
Arnau de Sant Marsal amasséc ara “universitas” dera
Val ena sua demoranga de Casteth Leon e juréec es antics
fors d’Aragon, e es aranesi se comprometeren a pagar
a Malhorca eth tribut de horment de cada casa
gu’annaument auie percebut era monarquia aragonesa
d’enca dera Emparanca d’Alfons eth Cast enquiar an

1283. Quauqui mesi més tard, eth 5 de noveme deth
madeish an, ua delegacion aranesa, compausada per
Pere d’Arrd, Pére Negre, Martin de Puig, Bernat d’Arré
e Bernat de Péir Isarn demaneéec e obtenguec deth
madeish Sant Marsal era confirmacion des costums
dera Val.

Arnau de Sant Marsal governéc sense probléemes en
Naut e en Miei Aran, enes tercons de Vielha e Garos,
mes non artenhec d’exercir pas eth son govern en Baish
Aran, en tercon de BossOst o Lairissa, que demoraue
jos eth poder feudau d’Aimar de Les, e non podie ne
garantir era seguretat des delegacions francesa e
aragonesa, encara que tanpoc non auie guaire interes
en acabar damb aguesta situacion, ua situacion que
contribuic ara existéncia d’ua vertadera guérra civila
laguens d’Aran entre es vilatges deth Naut e Miei Aran
e es deth Baish, especiaument Canejan, Bausen e Les.
A prepaus des lutes intérnes araneses, se sap que
guauqui partisans de Jaume Il que se trobauen ena Val,
Bonhome de Sorp e R. de Canal, sigueren horabandits
d’Aran per Arnau de Sant Marsal, dilheu perque es sues
activitats despassauen era prudéncia e comprometien
a Malhorca; meés eth 13 de junh de 1300, Jaume I
protestec pera expulsion e demaneéc a Sant Marsal que
revoquesse era orde.

En 1307, sense que se’n sapie eth motiu, Arnau de Sant
Marsal cesséc en sOn cargue e siguec substituit peth
cavalér tolosan Péire Bernat d’Asnava; Jaume Il protestéc
ath rei de Malhorca peth cambi, e aguest |i dec totes
es garanties sus era persona deth nau governador. Péire
d’Asnava, eth nau governador, defenec valentament es
drets dera Corona d’Aragon en Aran, més eth son trabalh
ena Val siguec, en generau, malurds: es lutes se heren
meés soentes; es francofils, que lo considerauen partisan
son, artenheren meés forca, era guérra civila siguec
constanta e eth malaiser, generau; es aranesi se
queishéren d’aguesta situacion ath rei de Malhorca, e
aguest enviec tara Val eth 12 d’octobre de 1309, damb
plei poders, ath jutge Julia de Gasanyola o Gasayola
enta afortir es sues costums. Ditz Juan Francisco de
Gracia qu’eth 18 d’octobre, er enviat deth rei de
Malhorca interroguéc en Mijaran as aranesi enta veir
se volien sauvar coma leis es Capitols que s’auien trét
d’un antic registre d’usatges aranés; es Capitols
s’acceptéren, e se reservéren eth dret de poder portar
punhaus de dus pams e miei. Eth 8 de noveme eth rei
malhorquin tanben enviec a Pere de Castell enta auxiliar
a Gasanyola e ta estudiar era situacion generau.

Meés eth territdri non s’apatzéc pas; eth 27 de ger de
1310, coma conseqliéncia des lutes entre aranesi e
dera memoria de Pere de Castell, eth rei de Malhorca
destituic a Peire Bernat d’Asnava e nomentéec a Pere
Castell coma substitut; aguest, damb era ajuda de
Gasanyola, reformec determinades questions juridiques
dera Val, sustot eth dret penau, enta pr'amor de
canalizar enta ua meés bona convivéncia es lutes
partidistes dera Val; eth Conselh s’amasséc en Santa
Maria de Mijaran enta sancionar es Ordenacions hetes
per Pere de Castell e Julia Gasanyola.

Era mission d’exercir era tutela dera Val non siguec cap
agradiua enta Jaume de Malhorca. Ara dificultat de
tier-se en ua linha imparciau entre Franca e Aragon i
calie higer es problemes economics des despenes dera
sua administracion, pr'amor que damb era tributacion
ordinaria d’Aran non n’i auie pro enta mantier-la; d'aco
se queishec as monarques Philippe IV e Jaume Il, e
maugrat qu’Aragon li remborsec eth deficit en 1313,
era vertat ei qu’eth rei de Malhorca se vedec obligat a
despéner quantitats importantes de sos enta ua mission
gue non li daue sonque desgusti.

Eth defensor des drets de Jaume Il en Aran siguec eth
cavaler Guilhém Arnau de Montcorbau, que damb
guauqui aranesi presse ath rei Jaume Il enta qu’acabe
damb eth litigi; Aimar de Pont, baile de Benas, hec de
mejancer entre eri e eth rei. Guilhém Arnau trabalhéc
sense pausa enta ajudar ara delegacion aragonesa en
Vielha, en tot cercar partidaris entas proves testimoniaus
e ath madeish temps informar ath rei des noticies sus
era rebellion de Flandes contra Philippe IV.

Jaume Il demanec eth sosten des aranesi pendent es
negociacions de 1300-1301, e arribéc a nomentar
governador d’Aran ath senhor de Puig, Pedro Fernandez
de Vergua, a maugrat qu’aguest cargue l'auie demanat
reiterativament Berenguer de Mas.

Jaume Il cometec quauqui errors politics importanti en
Aran eth temps que duréc eth sequeéstre peth rei de
Malhorca. Un d’aguesti errors siguec non lheuar era
proibicion des transaccions comerciaus entre Aran e
es sons vesins dera serrada pirenenca, proibicion
instaurada a conseqiiéncia dera aucupacion francesa
e qu’arribec a durar es quinze ans de govern malhorquin;
s’auesse facilitat es transaccions damb es sons vesins
aurie anullat facilament era influéncia francesa. Aguec
d’arribar Pere Castell, darrér governador malhorquin
en Aran, enta qu’eth probléma li siguesse plantejat

clarament a Jaume Il, en tot demanar-li era liura
transaccion de persones e bestiar per Aragon dera
madeisha maneéra qu’anauen per Franga, que les
permetesse importar vin, horment e d’auti aliments
com ac hégen damb Franga, que manésse as sons
oficiaus de Ribagorca e de d’auti locs vesins enta que
defenessen era Val d’abusi injustificadi e que Jaume Il
milhorésse era penosa situacion economica dera Val
com ac hec Philippe IV; ath dela, Castell hé a saber es
abusi qu’es aragonesi de Benas infligien as aranesi:
panatoris, raptes e sollicituds de rescat qu’arribauen
as 1.000 sous jaquesi. Siguec un error ena politica de
Jaume Il, que s’encuedec meés de deféner un
enclavament geografic qu’ua poblacion, e la deishec a
mercé des sOns propis mieis.

Era annexion definitiua d’Aran ara Corona d’Aragon
impliqguec non sonque era fin deth poder francés ena
Val senon tanben era fin deth feudalisme en aguest
territori, damb era excepcion de Les, a on era baronia
encara persistic quauqui ségles. Es senhors de Bossost,
de Canejan e Bausen se’n torneren enta territori francés
guan Aragon s’annexaue Aran; poga causa podien her
aguesti senhors feudaus en un territori controtlat pes
reis dera Corona d’Aragon.

ERA QUERIMONIA

Eth 25 de juriol de 1313 s’"amasseren en Mijaran es
cossos dera Val; entre es diuérsi ahers tractadi, un
gu’ére especiaument important: era encomana héta
ara comission de representants qu’auien d’anar enta
Lleida, enta prestar jurament ath rei e ta que profitessen
enta qu’aguest les confirmésse es sons Privilégis; Aran
non volie cap pérder era oportunitat dera situacion
excepcionau que i auie: auie de profitar en son benefici
propi auer tornat tara Corona d’Aragon. Eth dia 12
d’agost se jolhen deuant deth rei, Guilhém Arnau de
Montcorbau, Joan de Casarilh, Ramon Arnau de
Castelhers, Guilhem de Santa Maria de Cap d’Aran,
Guilhem de Montaneér, de Puig, Bernat de Castelhvaquér
e Sancg de Canal, de Canejan, enta jurar-li aumenatge.

Era comission delegada pes aranesi li demanéc a Jaume
Il era confirmacion des sues costums, privilégis e
franqueses, e eth rei les liuréc, eth 22 d’agost en Lleida,
era Querimonia, un nom que ven deth latin “queror”:
gueishar-se, a on s'acceptauen es 22 capitols presentadi
pes aranesi, quauqu’uns totaument e d’auti damb
limitacions, en tot perméter, entre d’autes prebendes,
es composicions des delictes, ei a dider, qu’es omicidis

se podessen solucionar damb un pagament héet en
foncion dera categoria deth mort e qu’en cas que se
parlésse d’armes, se non i auie delicte de sang, que
non se podesse culpar a cap d’aranés; en un aute capitol,
eth VI, eth rei ordene qu’es aranesi I'an de seguir, ada
eth e as sons successors, en campanha de gueérra, ath
son cargue pendent un dia, mes s’era campanha duresse
mes d’un dia es costes les aura d’assumir eth rei. En
son capitol XIV, era Querimonia autrege eth dret de
mercantilisme des aranesi damb Franca; s’establis qu’an
de passar 10 dies de terme a compdar dera declaracion
de guérra enquia que comencen es ostilitats. Se tracte
d’ua compilacion de leis favorables as aranesi,
possiblament en justa recompensa ara inclinacion d’Aran
entara casa aragonesa. Totun, e maugrat era sua
dependéncia politica dera Corona, era dependéncia
religiosa siguec estant francesa: era mager autoritat
religiosa dera Val ere eth bisbe de Comenge, que, totun,
ere considerat un “estranger” en aguesta part dera
diocesi; ad aguesta circonstancia i calie higer eth het
gu’es aranesi, pr'amor d’un antic privilégi, non podien
pas ester jutjadi dehora dera Val, e a¢o obligaue ath
bisbe a designar un oficiau particular enta Aran.

ES RELACIONS COMERCIAUS DAMB JAUME II

Jaume Il trobéc, quan recuperec Aran, un territori de
mau governar e controtlar, damb crisis d’autoritat e
manca d’aliments, e per aguest motiu sagéec d’assegurar
es importacions de Catalonha e Aragon entara Val, en
tot substituir es deth Meddia francés, e facilitec es
transaccions comerciaus damb es sons vesins, mes
damb era dificultat d’aufrir ua proteccion reiau eficaca
pr'amor der isolament geografic d’Aran. Eth 22 de
seteme de 1313, Guillem d’Anglesola confirmaue, en
nom de Jaume Il, es sons privilegis as abitants dera Vall
d’Aneu.

Des dificultats deth comérg en Aran n’ei ua prova eth
heét gu’eth dia 14 de seteme de 1314 Jaume Il mane
ath sobrejuntero de Ribagorca, Sobrarbe e es Vals
gu’acabe damb es abusi qu’es abitants dera val de
Barraves infligissen as aranesi: les espolien es
marchandises e les panen es animaus que transporten.
Ua situacion pariona se trobauen es aranesi damb eth
vin gue crompauen en Aragon; eth pas peth port de
Benas implicaue un risc entath comeérg aranés; era
actitud des abitants de Bends ére motivada pera sua
volontat d’excludir as aranesi des montanhes e des
peisheus vesins, uns peisheus que compartien es dus
pobles.

Tanpoc non sigueren cap faciles es relacions damb es
comdes de Comenge, pr'amor qu’aguesti posseren
enquiar extrem es ostilitats en comprovar era
mauescaduda definitiua deth projéecte francés
d’annexar-se Aran, ¢o qu’arroeinaue definitivament es
sues illusions d’obtier era senhoria dera Val. En tot
emparar-se en costum aranés de pagar eth galin reiau,
eth comde de Comenge, Bernat VIII, sagéc d’'impausar
un tribut regular de vint litres de horment e un hormatge
cada an a cada casa dera Val; era reaccion de Jaume ||
non tardéc cap guaire, e en seteme de 1314 manéc a
Guillem de Castellnou, governador d’Aran, que non
permetesse de cap de manéra qu’eth comde de
Comenge podesse arribar a desvolopar es sues
intencions. Eth de Comenge non se déec per vengut, e
sagec de portar a peisher es sons ramats en Aran; Jaume
[l manéc en 1319 a Jaume Torroella, governador d’Aran,
gue se i oposesse damb es armes se calie, e as auti
oficiaus reiaus enes parcans vesins ara Val gu’anessen
a ajudar a Torroella s’aguest ac demanaue. En 1320,
Jaume ll, cansat d’exaurir era via diplomatica damb eth
son vesin de Comenge, decidis d’anar a veir ath senescau
de Tolosa enta que sosseégue ath comde e intercedisque
enes relacions d’aguest damb es aranesi.

Guillem de Castellnou auie estat governador interimari
dera Val d’Aran deth 5 de juridl enquiath 18 d’agost de
1313, e dempdus siguec baile generau enquiara sua
mort, entas darreries de 1314. En morir siguec designat,
eth 13 de gér de 1315, casteran de Castéth Leon e
successor de Castellnou, Raymundo de Vallesenicii, o
Ramon de Vallsenis. Segontes recuelh Valls Taberner,
Ramon se tenguec en son cargue enquia noveme de
1316. Ditz Calzado qu’eth successor de Guillem de
Castellnou siguec Pere de Canyelles, ath que ja auem
citat adés enes negociacions per Aran; maugrat qu’es
dates des investigadors non son coincidentes, era vertat
ei que Pere de Canyelles siguec, en béth moment,
governador dera Val d’Aran pendent eth regnat de
Jaume Il.

Mes non sonque i aguec dificultats damb es relacions
comerciaus damb Comenge; es relacions damb eth
comdat de Foish tanben sigueren ostiles, e Jaume |l
s’adrecéc ath comde Gaston enta que procurésse
apatzar as sons subjectes, e tanben s’adrecéc a Pere
de Canyelles, governador d’Aran, enta qu’apatzésse as
aranesi. Es oficiaus de Tolosa e Albi, en un parallelisme
damb es deth comdat de Comenge, s’encarnisseren
damb es aranesi, qu’entas sons tractes comerciaus
auien de trauessar es territoris de Tolosa e Albi. | a era

prova qu’en ostiu de 1314 es oficiaus francesi
s’apropiéeren en Sent Biat de detz caps de bestiar mulam
de marchands aranesi damb era desencusa d’auer-les
de crubar 300 sous per dret de pontatge; Jaume Il |i
pregue un viatge mes ath senescau de Tolosa qu’ordene
era devolucion deth bestiar, més non artenh arren. Un
an mes tard, es oficiaus de Montauban e de Luishon
imiten as de Sent Biat, e se dediquen a espoliar, enes
sons castéths, as aranesi es sues marchandises; panen
enta enriquir-se e non se’n desencusen cap. Semble
gu’ara fin Jaume Il artenhec qu’intervenguesse eth
senescau de Tolosa, perque s’acabéren es protestes e
es reclamacions des aranesi.

Es transaccions comerciaus des aranesi damb es sons
auti vesins catalans, es comdes de Pallars, non sigueren
pas mes bones. Eth comde de Pallars, Hug de Mataplana,
que desiraue subjugar era Val, auie proibit era
exportacion d’aliments deth Pallars enta Aran; en 1316
Jaume Il li mane que revoque era proibicion; d’enca
deth 29 de noveme governaue en Aran Arnau de
Miralles, gu’auie succedit a Ramon de Vallsenis. Eth
comde de Pallars non hec cap de cas dera orde reiau;
eth rei insistic pendent quauqui ans enquia qu’en 1321,
cinc ans mes tard, ac hé en un ton mes energic e tanben
comunique era orde ath hilh deth comde, Arnau Roger,
mes semble qu’es ordes non hén pas efécte, e i a
afrontaments contunhadi entre es aranesi e es deth
comde de Pallars.

En 1316 eth rei establis qu’es litigis que gesquen entre
es abitants dera Val siguen gestionadi en Casteth Leon
de ueit en ueit dies, es diuendres e se siguesse dia de
hésta, que se hesse a londeman; que cadua des tres
bailies d’aguesta Val age eth son “saig”, en allusion ar
ajudant deth jutge qu’auie de hér es citacions o executar
es senténcies, e tanben qu’eth casteran de Casteth Leon
n’age un aute, e qu’enes papeérs de reclamacion de
deutes n’i age pro qu’eth creditor mostre eth document
de deute, exceptat qu’eth deutor ne prove era faussetat.

Jaume Torroella auie estat nomentat governador eth
14 d’abriu de 1318, e demoreéc en cargue enquia 1324.
Pogui ans mes tard deth son nomentament, entre 1318
e 1320, Jaume Il, temeruc que quauqu’uns des sons
vesins volessen incorporar as sons comdats eth territori
aranés, emprenec reformes importantes en Castéeth
Leon: fortifiquéc e perfeccionec es sues defenses, lo
dotéc des mieis apropiadi enta magazinar aliments
pr'amor dera situacion estrategica dera Val e es possibles
ostilitats des sons vesins, especiaument eth comde de

ostilitats des sons vesins, especiaument eth comde de
Comenge e eth senescau de Tolosa. Eth 13 de ger de
1319, de Tarragona estant, eth rei prégue as aranesi
gue collaboren ena reparacion e er aprovisionament
d’armes entara fortalesa; mentre qu’eth governador,
Jaume Torrella, artenhie d’importar aliments entara
Val, eth rei reitere era sollicitud de collaboracion as
aranesi eth dia 29 de mai; en andues sollicituds eth rei
ditz clarament qu’era ajuda balhada per Aran non anara
en prejudici des sues libertats ne privilegis; es aranesi
deueren de complir damb era orde reiau pr'amor qu’er
an seglent, eth 31 de gér de 1320, eth rei les arregrais
era collaboracion ena reparacion de Castéth Leon
-Castroleone-, e les andncie qu’agco non constituira cap
de precedent enta aumentar es cargues dera Val ne
patiran cap de diminucion es sons privilegis e libertats.
Son es prumeéres reformes que coneishem dera
fortalesa, trenta cinc ans dempus deth son bastiment,
en 1283.

Mes es ostilitats comerciaus semble que non s’acabauen
james; en 1320, en Port de Vielha se i establic ua banda
organizada provenenta de Lleida qu’empleguéc toti es
mieis enta blocar eth pas e empedir era entrada
d’aliments entara Val, en tot talhar per exemple eth
camin damb arbes talhadi; atau, damb era confiscacion
des marchandises, provoquec ua crisi en Aran e, en
conseqliéncia, er aument de prétzi pr'amor dera
escassetat de quauques marchandises. Jaume Il manéec
ath sobrejuntero de Ribagorca qu’actuésse damb tot
eth rigor possible contra era banda. Es vesins geografics
dera Val tanben mantiegen ostilitats e afrontaments
entre eri, e eth rei béth cop auie agut besonh des
aranesi enta ajudar es sons subjectes catalanoaragonesi.

Quauqui ans dempus, en 1324, quan governaue Tristan
Torroella, qu’auie substituit a Jaume Torroella a compdar
deth 6 de junh, es probléemes comerciaus des aranesi
s’estenen entas comdes d’Erill, governadors des vals

CAPITOL XI
ALFONS III

de Boi, Llevata e Cabdella; Jaume Il mane a Arnau d’Erill
gu’acabe damb es persecucions qu’es sons subjéectes
hén contra es Omes d’Aran e castigue es copables, e li
ditz que se non permet exportar aliments tara Val
procedira segon correspongue. Eth 3 de deseme de
1325, Pere Canyelles auie substituit a Torroella coma
governador d’Aran dempus qu’aguest siguesse destituit
deth son cargue eth 26 de mai, segontes Valls Taberner.
En 1326 Jaume Il se torne a queishar ath senescau de
Tolosa pes naues cargues impositiues entath comerg
aranés, pr'amor qu’un animau cargat damb horment
o vin auie de pagar 20 tornesi -un tornés ere ua moneda
d’argent qu’equivalie a tres quarts d’un reau-; un porceth
pagaue 8 tornesi; un animau sense carga pagaue 8
tornesi. Eth rei li demane que deéishe de crubar eth nau
impost, pr'amor qu’en cas contrari prenerie es mesures
oportunes.

Atau donc, es vesins dera Val, autant occitans com es
des comdats catalans, especiaument eth de Pallars, poc
gue les ajuderen ena sua economia; aumens artenhien
d’aprovedir-se, pas sense dificultats com auem vist, de
vin e de haria pes ports de Vielha e Bends. Jaume Il
sonque podec ajudar as aranesi, qu’éren en luta
constanta damb es sons vesins, per miei dera Ribagorga.
Son ans dificils entara precaria economia aranesa, uns
ans enes qu’era politica dera Corona d’Aragon s’ocupéc
de mantier eth comérg damb Aran. Ua prova dera
preocupacion pera subsisténcia diaria ena Val n’ei eth
hét qu’en 1322 eth rei manésse ath procuraire dera
Val, ath casteran de Castéth Leon e ath jutge que non
cridéssen a judici as aranesi es dies que calie remassar
era cuelheta de horment, de vin o de d’auti productes
ne es dies dedicadi ath profitament comun des
“emprius”, es camps comuns des pobles. Eth 23 d’abriu
de 1327, e en consideracion ara fidelitat dera familha
Pont de Vielha, Jaume Il nomentec baile perpetuau
deth tercon de Vielha a Arnau de Pont e as sons ereters.

Eth 2 de noveme de 1327 morie en Barcelona Jaume Il, a 66 ans;
siguec enterrat en Santes Creus damb sa pair e era sua molhér
Blanca. Jaume Il siguec eth rei qu’incorporéc Aran ena Corona

d’Aragon, eth qu’autregec era Querimonia e un des que mes se
preocupéren qu’es sons subjéctes aranesi podessen subsistir en son petit territori,
controtlant especiaument es relacions comerciaus damb es sons vesins, tostemps avids
de possessions. Se maridéec successivament damb Isabel de Castelha, Blanca de Napols,
Maria de Chipre e Elisenda de Montcada, e sonque aguec hilhs dera sua dusau molhér.

Eth son ereter siguec eth son dusau hilh, Alfons, Alfons
IV -1l de Catalonha- eth Benigne, qu’arribaue ath tron
pera rendncia, ans abans, deth primogenit Jaume, que
s’auie het monge espitalér dera Orde de Sant Joan de
Jerusalém, e renonciec ath maridatge damb era infanta
castelhana Leonor. En 1327 Alfons |Il nomentec
governador d’Aran a un cavaler aragonés, Pedro Ortiz
de Pisa.

Agueth madeish an de 1327, eth nau monarca, Alfons
Il de Catalonha, coma ja auie hét eth son predecessor,
Jaume I, en 1326, autorizéc es aranesi a her a servir
eth croat d’argent, ua moneda barcelonesa creada per
Pere Ill en 1269 e estampada a compdar de 1285,
pr’amor qu’era creishenta influéncia catalana auie het

seglent, en 1328, Alfons Ill confirmec, de Zaragoza
estant, era Querimonia autrejada en 1313 per sa pair,
Jaume Il, e mane ath casteran de Castéth Leon e ath
jutge dera Val gu’en préner possession des sons cargues
juren sauvar es privilegis e libertats concedits as aranesi,
en tot liurar e ratificar, eth dia 6 de hereuér de 1330
en Valéncia, eth privilegi per miei deth quau era Val
non podie éster separada dera Corona reiau, ua
ratificacion heta en atencion as servicis prestadi pes
aranesi e peth donatiu de 15.000 sous que li auien
liurat. Alfons IV regnéc enquia 1336, e lo succedic eth
son hilh Pere IV d’Aragon, Ill de Catalonha, rei de
Valéncia, Sardenha e titular de Corsega, comde de
Barcelona, Girona, Osona, Besalu e Pallars, dit eth
Ceremonids, eth deth Punhalet.

a desaparéisher deth pais es sous jaquesi. E er an

CAPITOL XII
PERE IV. PERE Il ETH
CEREMONIOS, ETH

Tot just comencat eth son regnat, e coma ére costum des naui
regents, eth nau monarca ratifiquéc es privilégis dera Val eth
11 de juriol de 1336 en Lleida, e asseguréc a Arnau de Pont ena
bailia deth tercon de Vielha e a Bernat de Castelh Vaquer ena
deth tercon de Bossost. Era bailia deth tercon de Pujolo e Garos
auie estat concedida a Portolan de la Moga e as sons successors
per Pere |, successor d’Alfons eth Cast; a Portolan lo succedic
eth son nebot Arnald de Ror o de Betlan, ath que Jaume |
confirmec era bailia en 1259, un cargue qu’encara exercie en 1312; ada eth lo succedis
era sua neboda Elvira de Sajos, maridada damb Arnald de Begds, confirmats ena bailia
per Jaume Il en 1314; Alfons Il confirméc a Elvira, veuda, en 1328, e eth madeish rei
confirméc ath son eretér, Bernat d’Anglada de Begds, en minoria d’edat, en 1332; en
1337, Bernat venec era bailia as sons oncles San¢ de Montaner e Sibila de Puyo, as que
Pere Ill les confirmaue era bailia en 1338.

DETH PUNHALET

Eth 2 de seteme de 1336 eth rei concedic a Ramon d’Abella eth govérn d’Aran, eth
governament de Casteth Leon e dera tor de Gessa; en noveme de 1337 lo hec a cessar
deth cargue e nomentéc a Gonzalo de Castelld, encara qu’Abella siguec restituit en 1339.

S’eth son predecessor Jaume Il auie velhat peth bon comér¢ des aranesi, eth nau rei Pere
[l s’encuedec de fortificar Aran, de melhorar es sues defenses e bastir naues fortaleses
e tanben d’aprovisionar e melhorar eth bastion de Castéth Leon.

Sabem qu’en 1340 era fortalesa principau dera Val, Casteth Leon, auie estat reparada
damb era ajuda des aranesi; possiblament aguesta referéncia ei des reformes de Jaume
I, pr'amor qu’eth dia 7 d’agost d’aqueth an, quan ja hege un an que governaue, Thomasio
Petri de Facibus, Tomas Perez de Foces -cunhat de Sibil-la de Fortia peth son prumer
maridatge damb Artal de Foces- recep ua carta reiau de Barcelona, enviada per Pere Il
enta que dissipe es pours des aranesi, temerucs que per auer pagat 5.000 sous turonesi
entara reconstruccion de Casteth Leon podessen pérder es sons antics privilegis, que les
permetien non auer de participar ena conservacion deth castéth. En 1342, tres ans
dempus dera sua designacion coma governador de Castéth Leon, Pérez de Foces recep

era orde de Pere eth Ceremonids d’anar a trobar, damb
era sua gent, a Roger de Comenge, qu’auie entrat en
Pallars, enta atacar-lo e barrar-li eth pas; Tomas Pérez
artenh era victoria e eth 17 d’abriu de 1343 ei ratificat
coma casteran de Castéth Leon; eth rei designe a Blas
Lépez coma escrivedor e justicia deth casteth. Tomas
Pérez de Foces duréec en cargue enquiath 17 de noveme
de 1346, quan siguec substituit per Guillermo de
Corvellana.

Ena fortalesa de Casteth Leon se i hec ua capéla, dera
gu’es reis d’Aragon se’n sauveren eth dret de patronatge.
S’assignec ath caperan un salari de 12 sous jaquesi per
mes, 144 sous annaus. En 1345, eth titular dera capela,
Romeu Fabre, se queishec ath rei des sdns magres
revenguts, e eth 20 d’octobre deth madeish an Pere
eth Ceremonidés manec ath casteran dera Val
gu’apujésse era assignacion en 56 sous annaus de mes,
e ne passec a crubar 200 per an.

CONSTRUCCION DETH CASTETH DE VIELHA

Segontes que conste documentaument, eth rei Pere Il|
concedic licéncia as cossos de Vielha, Gausac e Casau
enta que podessen bastir ua fortalesa comuna, damb
muralhes e varats enta defener-la. Aguest decret se
redigic en Lleida eth 5 de hereuér de 1345, pogui ans
dempus de comencar eth son regnat. Eth bastiment
dera fortalesa de Vielha duréc quauqui ans enquia que
s’acabéc, pr'amor qu’en un aute document, dera vila
de Vielha e datat eth 20 de gér de 1364, es cOssos ades
citats acorden un convengut enta acabar de bastir eth
castéth a on poder-se arrecessar en temps de guerra.

Er interes pes fortificacions en Aran non implicaue pas
un sentiment reau de benvolenga entara Val; eth
monarca sembléc mostrar mes leu poc interes, maugrat
que dilheu sonque siguesse puntuau, peth son domeni
d’Aran, ath contrari qu’es sons antecessors, e maugrat
auer ratificat es sons privilégis en 1346; aguest desdenh
lo portec, en 1365, quan auie besonh de sos enta poder
finangar es sues lutes contra Castelha, a cedir Aran ath
comde Hug de Pallars per dus mil florins d’or; es aranesi,
desgustadi, requecteren es dus mil florins e les liureren
ath rei enta financar-le es sons besonhs bellics e atau
empedir que les separésse dera Corona, non sense her-
li a saber es sues queishes e rebrembar-li es promeses
des sons antecessors.

OBRES E MELHORAMENTS EN CASTETH LEON

En 1362, segontes conste en ua referéncia que ven de
Perpinya, se manec hér obres en Castéth Leon. Sabem
gu’es obres de melhorament e afortiment de Castéeth
Leon se desvolopéren ath long deth periode deth regnat
de Pere Ill, mes desconeishem s’es noticies tostemps
se referien as madeishes obres que non se hégen o
dlihéu eth casteth auie de besonh constantament de
melhoraments. En ua carta der infant Joan, eth futur
rei Joan | eth Cacaire, datada eth 28 de mai de 1370 en
Daroca e adrecgada ath casteran de Castéth Leon, ditz
gue s’a assabentat, per ua suplica umila des aranesi,
deth besonh de reparar o tanben de bastir, damb certa
diligéncia, considerant eth temps de guérra -se referie
ara Guerra des Cent Ans- e deuant dera menaca
gu’aguesta guérra podesse tocar ara Val, damb eth
possible damnatge ara poblacion, er infant Joan
considére e mane que se reconeishen es casteths e
fortaleses dera Val e que s’aparien, abiliten e reparen,
e se cau s’edifiquen naues bastisses e obliguen as aranesi
a préner es mesures oportunes, e ordene as oficiaus e
Ioctenents dera Val qu’assistisquen ath casteran en
aguesta mission.

Non coneishem er estat en qué se trobauen es fortaleses
araneses en aquera epoca; siguesse eth que siguesse,
semble qu’era Val d’Aran patic un terratrem d’intensitat
mejana eth 3 de marg de 1373, que podec afectar es
estructures defensiues araneses e obliguéc, coma
veiram, a reformes posteriores ligades damb aguesta
data de 1373.

Eth 9 d’abriu de 1373, Pere lll, qu’ere en Barcelona,
gue ja sabie que calie restaurar e reparar era tor deth
portau e un gran tro¢ dera tor mager deth castéth de
Casteth Leon e qu’en estat qu’ere non se poderie pas
deféner eth casteth, assigne cérta quantitat, non
especificada, as mestres que |'aparien e qu’era résta
de despenes, peires, peons e ¢o que calgue, les paguen
es aranesi, segontes se dedusis dera orde deth rei as
aranesi en her mencion a “vosati”. Eth 8 de junh
d’aqueth madeish an, tanben en Barcelona, eth rei
ordene pagar ath fidéu deth son escrivedor, Antoni de
Vallmoll, 100 liures barceloneses enta reparar eth
Casteth Leon dera Val d’Aran, damb preferéncia
d’aguesta assignacion sus es autes, e eth 20 de junh de
1377 eth madeish rei designe a mossen de Sa Noguera
enta reconéisher e reparar era dbra de Castéth Leon e
preparar tot ¢o que calgue entara defensa deth castéth.

Eth 29 de noveme, eth rei, assabentat qu’en Franga
s’enrotlauen tropes enta envadir eth Rossellé e
Catalonha, seguis d’aprop es obres de Casteth Leon.
Aguestes Obres éren conseqiiéncia directa des maus
que produsic eth terratrem de 1373.

En 1377 Pere eth Ceremonids liure era senhoria de Les
a Roger d’Espanha.

Coma seguida dera politica de fortificar era Val, eth
monarca dictéc ua naua ordenanca qu’afectarie a ua
auta des fortaleses araneses, eth castéth d’Arties. | a ua
grana confusion sus eth nom d’aguest castéeth, enta uns
eth de Peralér e enta d’auti eth d’Entresambesaiglies,
un nom, aguest darrér, que semblarie mes apropiat
pr'amor qu’era fortalesa se plagarie entre es dus arrius
d’Arties, Valarties e Garona. Maugrat qu’ei vertat qu’en
tota era documentacion originau consultada, en cap de
moment apareish referenciat eth casteth damb aguesti
noms, e ei citat sonque com eth casteth d’Arties.

Campanau dera gléisa e bestor der antic casteth d’Arties

En 1379, Pere d’Aragon autorizec as abitants d’Arties a
bastir eth castéth d’aguest vilatge e a deishar-i detz
omes de guarda, segontes un privilegi deth 14 de gér;
totun, ja ac auem dit més endarrér, en 1283, eth darrer
reducte de defensa contra era aucupacion francesa lo
constituic aguest casteth d’Arties, un castéth que siguec
pres e possiblament destruit pes tropes d’Eustaqui de
Beaumarchais, anterior per tant ara construccion de
Casteth Leon. Se siguesse atau, eth privilegi redigit per
Pere Ill serie enta rebastir-lo, non pas enta her-lo nau,
exceptat que s’auesse destruit totaument eth casteth,
en 1283 o en terratrem ja citat de 1373. Eth privilegi
enta bastir-lo lo deuec autrejar eth rei, non pas as
Templeérs, coma s’a dit quauque viatge, senon ara orde
de Sant Joan, successora des Templérs, pr'amor qu’en
1312 s’auie suprimit, mercés a ua bulla deth papa
Clameng V, era orde deth Temple.

Pere Ill autorizéc d’impausar un impost as abitants
d’Arties entas despenes deth casteth, e les daue licéncia
enta que quan gessessen deth poble podessen deishar
ua petita guarnison, compausada de déetz dmes, enta
susvelhar-lo; aguest privilégi siguec confirmat
posteriorament eth 15 de hereuer de 1586 en Valéncia
per Felipe Il, e s'ampliaue era licéncia enta aumentar
era guarnison, enta que i auesse vint omes.

En seteme de 1381, Pere Il ratifiquéc, en un privilegi
balhat en Zaragoza, qu’era Val non podie ester separada
dera Corona, pr'amor que “habianle donado los
araneses una gruesa cantidad de dineros” coma subsidi
de guéerra enta finangar era guerra en Sardenha e Sicilia.
Aguesta “importanta quantitat de s0s” semble que
sigueren es 2.000 florins d’or d’Aragon qu’es aranesi li
liureren ath monarca enta crompar era sua venta ath
comde de Pallars enta non éster separadi dera Corona.
Pere Ill justifiquec aqueri sds com ua donacion aranesa
guan reaument siguec ua obligacion de pagament enta
Aran se non volie demorar jos eth doméni feudau deth
comde Hug de Pallars; era ratificacion deth privilegi en
Zaragoza deuec d’éster ua expiacion de fauta entath
rei.

Totun, non semble pas qu’es conseqiéncies dera
crompaventa d’Aran peth comde de Pallars acabéssen
ben, pr'amor qu’en 1385 eth comde de Pallars sagec
de hér pes armes aquero qu’es aranesi, damb eth
pagament ath rei, non li auien permetut: auer Aran jos
eth son domeéni. Aqueth an es tropes deth comde

entréren en Aran e assetgeren Salardd, més es aranesi
se defeneren plan e segontes ditz era legenda, mercés
ara intercession deth Sant Crist artenheren de refusar
er atac deth de Pallars, es tropes deth quau se retireren.
Ei eth prumér viatge qu’apareish eth poble de Salardu
coma vila fortificada; ne Beaumarchais en son atac ne
es assauts posteriors ara Val auien citat aguest poble
coma bastion defensiu. Es aranesi compden damb eth
favor deth primogenit, er infant Joan -futur Joan I-,
gu’en ua carta de seteme de 1386 declaraue qu’es Omes
d’Aran demorauen jos era sua empara e susvelhanca.

Juan Francisco de Gracia explique, coma remassec
tanben ans mes tard Madoz en son Diccionario..., dilhéu
en relacion damb er atac deth comde de Pallars, que
i auec ua expedicion contra Aran per part deth baron
de Taurinach, possiblament eth baron d’Aurinhac,
gu’assetgec Salardu, cremeéc era prumera porta deth
castéth, es hlames abraséren tot er espaci que i a
enquiara dusau porta, mes es tropes d’ajuda que
receberen es assetjadi obliguéren a huger as tropes
deth baron, abandoneéren eth loc e es de Salardu les
preneren es armes e drapeus.

Pendent aguesti ans dera fin deth segle XIV,
concrétament enta 1387, semble qu’ua epidemia de
pesta, segontes Lladonosa des mes mortiféres que
patiren es terres de Lleida, deciméc era poblacion
aranesa; ua referéncia ad aguest contagi la trobam enes
responses que dec eth rector de Gausac ath qliestionari
de Francisco de Zamora, quan ditz que “se hace fiesta
el dia de San Roque por haberse librado de la peste
hace 400 afios”; aguest qulestionari se responec en
1787 e se reculam quate cents ans mos ges era data
de 1387, que coincidis justament damb era anotacion
de Josep Lladonosa.

Pere Ill s'Tauie maridat quate viatges; damb Maria de
Navarra, que moric en 1347, en 1338; en 1347 damb
Leonor de Portugal, que moric er an seglient; en 1349

CAPITOL Xl

se maridec damb Eleonor de Sicilia, damb era qu’auec
a Joan e Marti, es quaus regneren successivament, e
en 1380 se maridéc damb Sibil-la de Fortia, veuda
d’Artal de Foces, que moric en 1406 en convent de
religioses de Sant Francesc de Barcelona. Pere Il moric
en Barcelona eth 5 de ger de 1387 damb 70 ans.

Era gléisa e eth casteth de Salardu, scenari de nombroses lutes

Quan moric Pere lll, eth son hilh Joan | eth Cagaire -hilh de Pere
lIl e d’Eleonor de Sicilia- eretéc es sons territoris, entre aguesti
Aran. Joan | regnéc de 1387 enquia 1395 e era sua aficion de
cacaire li costec era vida, pr'amor que moric quan cacaue en bosc
de Foixa, dempus de queir deth son shivau. Joan | se maridec tres cops, damb Joana de
Valois, Violant de Bar e Mata d’Armanhac, des quaus non auec cap de hilh que lo podesse
succedir, pr'amor que toti es gojats moriren abans que sa pair. Regnec pogui ans, mes
auec temps de ratificar, eth dia 1 de marg de 1387 en Montsd, eth privilegi segon eth
guau es aranesi non podien éster separadi dera Corona d’Aragon; aguest ére un des
privilégis qu’es aranesi demanauen as monarques que ratifiquessen tan leu qu’arribauen

ath tron, enta evitar ua disgregacion. Aqueth madeish
an eth nau monarca concedic quauques exempcions
relatiues ar us de passatges e peatges, eth dret de
poder-se armar enta refusar es atacs contra era sua
independéncia territoriau, e eth 13 de deseme concedic
ua amnistia, per Reiau Privilégi balhat en Vilafranca del
Penedeés, pera quau se perdone a toti es dera Val d’Aran,
tant a particulars coma comunitats, toti es delictes
gu’auessen cometut enquiara data dera concession

aragonesa, qu’ere frontera entre andus reiaumes, quan
calie resolver quauque ahér que tanhesse as dus
reiaumes. Es Corts de Montsd tractéren aguest tema
a conseqléncia dera demana héta “ad instantiam
maximam sindici vallis Aranni”, ena que se rebrembaue
era promesa heta per Pere lll en 1381 “...de no separar
la dita vall de la reyal corona d’Aragé ne del principat
de Cathalunya, la qual vall es membre principal de la
ciutat de Barchinona...”.

d’aguest privilegi; son es prebendes d’un monarca que
ven d’arribar en tron. En 1387 eth casteran de Casteth
Leon qu’ere Johanne de Bellaria.

ATAC DETH COMDE D’ARMANHAC

Eth regnat de Joan |, maugrat que siguec cuert, non se
vedec pas liure de conflicte armat en Aran. En 1390 es
francesi comandadi per Louis d’Anjou -segontes Juli
Soler peth comde d’Armanhac, Bernat d’Armanhac, que
ja auie sajat d’apropiar-se deth Rosselld en tot penetrar
entar Emporda- ataquen era Val, més son refusadi pes
tropes catalanes comandades per Arnau de Cervelld e
Ramon de Bages, ajudadi pes aranesi. Aguesta guerra
entre Franca e era Corona d’Aragon acabéc en 1392
damb era alianca e eth maridatge entre Joana, hilha
deth rei Joan |, e Mateu de Castellbo, comde de Foish
e Bearn, aliat deth rei de Franca, Charles VI.

Pendent aguest regnat, en 1389 es Corts de Montso
ratifiquen era pertanhenca dera Val a Catalonha, atau
cambiaue era denominacion que podie auer agut enquia
alavetz de territori associat, coma passaue damb es
comdats deth Rosselld e era Cerdanya, que sonque
demorauen estacats peth ligam d’un rei comun.
Puigoriol cite qu’era Val demanéc, en interregne de
Caspe, e atau les siguec acceptada pera Generalitat,
era annexion a Catalonha, deuant des opressions que
les hége era comdessa de Comenge, annexion que non
hec senon confirmar era decision prenuda en 1389 pes
Corts de Montso; es Corts se hégen en aguesta vila

CAPITOL XIV
MARTI I, ER UMAN

Non coneishem pas guaires més dades deth regnat de Joan | e
dera sua influéncia en Aran; eth 25 de juriol de 1395 moric eth
rei, qu’auie regnat sonque ueit ans. Era Corona li pertanhie,
segontes es Constitucions deth reiaume, a Marti, Marti er Uman,
frair de Joan, pr'amor qu’aguest non auie cap de hilh que lo podesse succedir; totun aco,
Mateu de Castellbo, comde de Foish, ambicids, allegue qu’era Corona, qu’auie demorat
vacanta damb era mort deth son soer, li correspon ada eth perque ei maridat damb
Joana, hilha prumera deth defuntat rei Joan e de Mata d’Armanhac. En profitar era
abséncia deth nau monarca Marti |, eth comde de Foish, Mateu, sage d’envadir Catalonha
damb er enviament de 1.200 soldats de Franga qu’en 1396 envadissen era Val d’Aran,
meés sigueren arturadi pes tropes deth comde de Pallars e es d’Arnau de Bellera, Francesc
d’Erill, Guerau de Guimera e deth bisbe d’Urgell, damb es araneses, comandades peth
capitan dera Val, Francesc de Sancliment, que les heren a recular enquiara frontéra.
Aguesta guérra s’acabéc damb era tornada deth rei Marti, que li confisquéc es bens e
es feus a Mateu de Castellbo.

Es libres d’actes notariaus e de privilégis se sauvauen en castéth de Vielha, laguens d’un
armari damb sies claus que se trobauen en poder de sies cossos, dus de Salardu, dus de
Vielha e dus de Bossost, damb ua clau cadun, sense es que non se podie daurir er archiu,
coma constate eth 24 de hereuer de 1396 Romeu Roger, notari public dera Val, en copiar
en marge inferior deth document 9 der archiu dera Val ues clausules de quauqui privilégis,
en tot hér a constar: “que quidem privilegia reperii en archivio qui est intus castrum de
Vetula ubi privilegia dicte vallis consueverunt custodiri et teneri sub fideli custodia per

consules dicti loci de Vetula, de Salarduno et de Belsosto, = Quauqui ans dempus, eth 13 d’abriu de 1399, Marti |,
qui quidem consules locorum predictorum quilibet  que ja auie assumit ans abans eth govern, ere coronat
tenent clavem suam de dicto archivio”. Es libres éren:  solemnament en Zaragoza. En aquera vila, eth 17 de
un de Verd, damb documents enquia 1582, un aute  mai de 1399, eth rei confirmaue es privilégis d’Aran e
Blanc, damb copies de capitols, usi e costums, e un  n’autrejaue un aute, eth de poder amassar-se en conselh
aute Vermelh, damb transcripcions de documents en loc o poble que les semblésse meés ben, sense auer
posteriors ara Edat Mejana. Eth libre Blanc ere aon  de demanar eth permis de cap d’oficiau reiau.
s’arremassauen es actes de sessions deth Conselh.

CAPITOL XV
En 1410 moris eth rei catalan Marti |, sense hilhs; eth son
FERNAN DO I DE primogenit, Marti, hilh deth rei e de Maria de Luna, maridat

damb Maria de Sicilia e posteriorament damb Blanca de Navarra,
ANTEQU ERA sense descendéncia en cap des sons maridatges, auie morit un
an abans en Sicilia; damb era extincion dera descendéncia de
Pere eth Ceremonids se plantejaue un serids problema dinastic
de succession; s’arribéc a prepausar ath vielh rei Marti | que se maridesse damb Margarida
de Prades, més eth 31 de mai de 1410 eth rei moric ena cramba priorau deth monasteri
de Valldonzelles sense designar successor. Era Val demoréc a mercé dera comdessa
Margalida de Comenge, contra era quau es aranesi ja auien demanat ajuda ath rei
defuntat en veir es abusi qu’amiaue a téerme en prejudici d’Aran.

INVASION DETH MARESCAU BOCICAUT

Eth rei francés Charles VI profite era circonstancia des rebellions provocades pera dificila
succession ath tron enta sajar d’apoderar-se dera Val. Eth son marescau Bocicaut envadis
Aran en 1412 en abséncia deth governador, Arnau d’Erill, qu’ére en Caspe; es Corts de
Barcelona envien tropes entara Val d’Aran ta refusar er atac, e ac artenhen en un prumer
moment, encara qu’es Corts tanben envien entara Val ath frair d’Arnau, Francesc d’Erill,
enta qu’arrefuse definitivament as francesi, e atau artenhen d’evitar era invasion. Es
francesi auien cremat e destruit Bausen, Canejan, Les, Bossost, Bends, Begds e mieja
Vielha. Siguec en ua d’aguestes invasions franceses desvolopades entara fin de 1300 o
comencaments de 1400 quan se destruic era confrairia de Sant Blasi de Salardu; en
prefaci deth libre de 1450 d’aguesta confrairia de Salardu, se pot liéger qu’aguesta
confrairia siguec totaument desmantelada damb motiu dera guérra que i auec ena Val
a causa des francesi, coma ditz Brunet.

Eth rei Marti, era velha abans de morir, auie designat deuant des “conselhérs” de
Barcelona, deth notari e der escrivedor, que lo succedisse ena corona “aquel que constase
debérsele legitimamente”, possiblament pr'amor dera sua aversion entath comde de
Foish e coma mostra d’ua inclinacion especiau entath son arrérhilh bastard Fadrique.

Com que non s’auie designat un eretér dirécte, era succession ara corona non ére cap
facila. | auie quauqui pretendents: Jaume, comde d’Urgell, bisarrérhilh d’Alfons IV, maridat
damb era infanta Isabel, fraira de Marti | e hilha de Pere IV e de Sibil-la de Fortia; Alfons,
duc de Gandia, arrérhilh de Jaume Il; Fernando de Antequera, hilh de Leonor, fraira de
Marti I, Louis d’Anjou, duc de Calabria e arrérhilh per sa mair, Violant d’Aragon, de Joan
, frair de Marti |; Fadrique d’Aragon, hilh bastard, encara que legitimat, de Marti, rei de
Sicilia, e arrérhilh de Marti |, as que se higec a darréra ora eth comde de Foish, maridat
damb Joana d’Aragon, hilha de Joan I.

—>e 1]l o ———



Val d’Aran. Era luta ena termiéra

Comencen es peleges entre es reiaumes, que duréren
dus ans; calie designar un nau rei se non se volie entrar
en ua gueérra civila; se nomentéren compromessaris
per Valéncia, Aragon e Catalonha, tres per cada reiaume,
e s’escuelhec era vila de Caspe, plagada practicament
en miei des tres reiaumes.

Eth 24 de junh de 1412, era senténcia de Caspe designe
rei de Catalonha e Aragon ath candidat castelhan,
Fernando de Antequera, infant de Castelha, neishut en
Medina del Campo, e atau se produsis era union damb
eth reiaume de Castelha. Fernando, infant de Castelha,
ere hilh de Joan | e de Leonor de Castelha e arrerhilh
de Pere lll; era designacion siguec possibla gracies ara
inclinacion qu’auie frair Viceng Ferrer tad aguest
candidat; ua designacion injusta, impausada peth
sectarisme e era pression d’ua part dera noblesa
aragonesa, pr'amor qu’eth dret legau, per descendéncia,
I'auie Jaume, comde d’Urgell. Damb era mort de Marti
| desapareishie era dinastia dera casa de Barcelona
gu’auie regnat a compdar der an 880 damb Guifré eth
Pilds, e que bastic, estructuréc e governéc eth reiaume
de Catalonha e Aragon pendent cinc cents trenta ans;
dus ans dempus, eth 28 d’abriu de 1414, Fernando |
confirmeéc es privilégis des aranesi en Zaragoza, e atau
se garantie eth son suport en cas que i auesse ua

CAPITOL XVI

ALFONSO IV

rebellion contra eth rei per part deth comde Jaume
d’Urgell. Non li mancauen pas motius de dobte ath
monarca, e coma ja pressentie, Jaume d’Urgell, er
Infortunat, se rebelléc contra eth rei, contra eth son
absolutisme castelhan, més acabéec ena preson de
Xativa, a on moric eth 1 de junh de 1433, e toti es
membres dera sua familha sigueren perseguits.

Ditz Calzado qu’eth 6 de marg de 1414, dauna Timbor
de Castellnou balhe poders ath daunéth Juan de Vissa,
qgu’eth 15 d’octobre deth madeish an obten en
Montblanc, deth rei Fernando I, era confirmacion dera
possession de dauna Timbor deth castéth e loc de Les,
damb era investidura, mejancant eth liurament d’ua
espada desgainada, dempus que Juan de Vissa jure
deuant des quate evangélis que liure aumenatge ath
rei.

Eth 2 d’abriu de 1416 moris en Igualada Fernando de
Antequera quan anaue de Barcelona enta Castelha;
siguec enterrat en Poblet. Maridat damb Leonor de
Castelha, comdessa d’Alburquerque, deishaue cinc hilhs:
Alfonso, prince de Girona; Juan, duc de Penafiel; Enrique,
mestre de Santiago; Sancho, mestre d’Alcantara, e
Pedro, duc de Notto; e dues hilhes, Maria, que siguec
reina de Castelha, e Leonor, que ne siguec de Portugal.

A Fernando de Antequera lo succedis eth son hilh Alfonso IV en
1416, meés es sues longues abséncies deth reiaume l'obliguéren
a deishar eth govern des sons estats peninsulars en mans dera

sua hemna, era reina Maria de Castelha, era sua cosia prumeéra,

damb era que s’auie maridat en 1415. Quate ans dempus dera sua proclamacion coma
rei, eth 28 d’agost de 1420 en Carifiena, era Corona, mejancant era reina Maria,
governadora deth reiaume, ratifiquec es privilegis d’Aran.

En 1422 eth casteran de Castéth Leon ere Jacob Clergue, alias Llop; en 1439, en Barcelona,
era reina Maria nomente governador dera Val a Jaume Clergué, alias Llop, ciutadan de
Barcelona, per abséncia de Ramon Gelibert, governador prioritari, coma recuelh Abizanda;
e en 1448 era madeisha reina designe governador d’Aran, segontes ua cita de Sanchez,
a Uguet de Puig i Pardinyes.

En 1438, segontes Sobrequés, se cite ua temptativa d’invasion dera Val per part de Bernat
de Bearn, eth duc de Peitau, e eth senhor d’Albret, damb 40.000 combatents.

Alfonso IV moric a 74 ans, en 1458, en Napols; siguec enterrat en Poblet. Non auec hilhs
legitims mes damb Margarita de Hijar auec a Alfonso, duc de Calabria, legitimat peth Papa.
Quan eth rei moric, en son testament deishéc eth reiaume de Napols ath son hilh Alfonso
e toti es sons estats en Espanha e dehdra d’Espanha ath son frair Juan, rei de Navarra.

En 1445, segontes Calzado, eth casteth de Les ei 12 d’abriu de 1445, de Valéncia estant, que se crompe
possession de San¢ Garne d’Aura e eth son frair, eth  eth casteth, en ester tan d’important e “clau” entara
bisbe de Lombeérs, que lo deishen en venta per mil  Val d’Aran.

florins. Era reina Maria, molhér d’Alfonso 1V, mane, eth

APITOL XVII
C o,
Carlos Il eth Noble auie organizat era cort de Navarra ar estil
m francés. Maridat damb Leonor de Castelha, non auie eretérs
omes; des sues hilhes, era mager, Juana, se maridec damb Juan
I, comde de Foish, e era dusau, Blanca, se maridéc en prumeéres
noces damb Martin d’Aragon, rei de Sicilia. Eth tron de Navarra aurie corresponut as
ereters dera prumera hilha Juana, més com qu’es comdes de Foish moriren sense
descendéncia, Carlos Ill designéc eretéra ara sua segona hilha, Blanca, que se maridéc
en segones noces damb er infant Juan de Aragon, duc de Pefiafiel, frair d’Alfonso IV e

hilh de Fernando de Antequera, que dempus siguec Juan Il de Aragon e | de Navarra
guan moric Carlos eth Noble.

Deth matrimoni de Juan Il damb Blanca de Navarra en neisheren Blanca, maridada damb
Enrique IV de Castelha; Leonor, reina de Navarra, maridada damb Gaston IV de Foish,
hilh de Gaston Il Febus, dera union des quaus neishec Gaston, maridat damb Madeleine
de Valois, hilha de Charles VII de Franca, deth matrimoni des quaus neishec Francés
Fébus, rei de Navarra de 1479 enquia 1483, e Catalina de Foish, reina de Navarra de
1483 enquia 1516, quan siguec espoliada des sons territoris per Fernando eth Catolic,
que les annexec ara Corona de Castelha en 1513. Eth solet hilh dme de Blanca de Navarra
e de Juan Il neishec eth 29 de mai de 1421, Carlos, prince de Viana, que se maridéc
damb Anna de Cleves.

GUERRA CIVILA CATALANA

En morir Blanca de Navarra, en un romieuatge enta Santa Maria de Nieva en 1441, se
produsic er afrontament entre Juan I, eth rei veude, e Carlos de Viana, es partidaris des
guaus luteren en quauques batestes; Carlos siguec hét presoeér pes tropes de sa pair ena
batalha d’Aibar, en octobre de 1451, e siguec desliurat en junh de 1453; deseretat damb
era sua germana Blanca, eth rei deishéc coma eretéra de Navarra a Leonor, que s’auie
maridat damb Gaston IV de Foish, ara demora qu’eth reiaume tornéesse entara casa
francesa. Carlos de Viana s’escapéc enta Napols, tara cort deth son oncle Alfonso, mes
quan aguest moris, en 1458, decidis tornar enta Catalonha, e arribe en Barcelona eth
28 de marg de 1460. Juan I, gu’auie liurat era Corona navarresa as comdes de Foish,
encarcére ath son hilh Carlos en Lleida. Deuant d’aguestes transgressions, e en considerar
a Carlos coma defensor des libertats catalanes e representant des sues tradicions,
Catalonha se revolte. Eth 20 de gér de 1461 era Generalitat reclame era liberacion de
Carlos, que per lei ére eth loctenent deth reiaume. Aragon, Sicilia, Malhorca, Valéncia
e Sardenha s’ahigen ara rebellion e demanen era libertat deth prince de Viana; Juan Il
consentic de liberar ath son hilh. Eth 12 de mar¢ de 1461, Carlos, prince de Viana, entraue
trionfau en Barcelona. Es catalans prenen partit en favor de Carlos; se forme eth Conselh
deth Principat, entre es membres deth quau trobam, a compdar de 1641, a un des
protagonistes dera istoria d’Aran, Hug Roger Ill de Pallars e eth son oncle Joan Ramon
Folc Ill, que posteriorament prenerie posicions mes properes ath rei, e en 1471 siguec
nomentat comde de Cardona, e eth son hilh Joan Ramon Folc IV, marqués de Cardona.

Carlos, prince de Viana, moric eth 23 de seteme de
1461 en casteth de Morella; maridat damb Anna de
Cleves, morie sense deishar descendéncia. Era sua mort
demorec entornejada de mistéri; mentre qu’entas uns
moric a conseqliéncia dera tuberculosi, enta d’auti
moric empodoat pera sua mairastra, Juana Enriquez,
dusau molher de Juan Il e alavetz mair de Fernando
eth Catolic, ua hemna qu’auie eth cargue de loctenenta
de Catalonha en nom deth son hilh Fernando enes
comengaments dera guérra contra Catalonha. Eth 10
de marg de 1452 neishec Fernando eth Catolic, que
siguec designat ereter d’Aragon enes Corts de Calatayud
er 11 d’octobre de 1461.

Arroeinat pes guerres e ahiscat pes catalans, Juan Il
pactec damb Louis Xl eth tractat de Baiona, signat eth
9 de mai de 1642 e ratificat peth rei francés en Chinon
eth 15 de junh de 1642. Es francesi placauen a
disposicion de Juan Il, en Catalonha, un exercit
compausat de 700 lances damb es sons oficiaus,
artilheria e municions, a cambi, Juan Il liuraue ath rei
de Franca es casteths de Perpinya e de Cotlliure; dempus
dera queiguda de Barcelona, Louis XI possedirie Rossellé
e Cerdanya. Eth 9 de junh deth madeish an, era
Generalitat declarec as reis enemics dera patria, e les
declarec era guerra; se designec capitan generau dera
armada dera Generalitat ath comde Hug Roger Il de
Mataplana, darrer comde de Pallars, comdat qu’eretec
deth son pair Arnau Roger IV en 1451; maridat damb
Catalina Albert, hilha de dauna Violant, dues hemnes
de forta personalitat que defeneren eth casteth de
Valéncia d’Aneu en abséncia deth comde, ara fin deth
comdat de Pallars.

Deuant dera aufensa as sons territoris patida peth
tractat de Baiona, Catalonha despossedic deth titol de
rei a Juan Il e aufric era sua corona, successivament a
Enrique de Castelha, 1462-1463; ath condestable Pedro
de Portugal, 1463-1466, arrérhilh deth comde Jaume
d’Urgell, e a Renat d’Anjou, qu’enviéc enta Catalonha
ath son hilh Juan de Lorena, enquia 1472, an dera
capitulacion de Barcelona e deth son liurament a Juan
[I, quan se proclamec ua amnistia generau exceptat
enta ua persona, Hug Roger Ill. Era guérra auie durat
detz ans e enta véncer as catalans Juan Il auec de
compdar damb eth suport deth rei francés, Louis XI.

ATAC DES SENESCAUS. CREACION DERA

BARONIA DE LES

Eth 8 d’octobre de 1471, Juan Il, confirmaue en Piera

un tractat entre es omes d’Aran e es deth comdat de
Comenge; en aguest tractat apareishie coma “judex”
Benet March, “casteran dera Val d’Aran”, un personatge
gue protagonizec es rotles més diuérsi ena istoria d’Aran,
coma veiram mes ta deuant.

Pendent aguesti darrérs ans dera guerra i a un het
decisiu ena istoria der exigu feudalisme aranés: era
creacion dera baronia de Les. En raconde des Anales
de la Corona de Aragon, de Jerédnimo Zurita, podem
liéger es hets que deren loc ara neishenga dera baronia.
Eth comde de Pallars, Hug Roger, encara batalhaue des
deth son comdat contra Juan Il; eth rei de Franga, Louis
Xl, abans aliat de Juan Il e ara en guérra contra eth e
eth son hilh Fernando, enta protegir era rebellion deth
son aliat, eth comde de Pallars, e pr'amor dera sua
politica ambiciosa, ordene ua naua invasion dera Val,
gue possiblament era partidaria de Juan Il. En agost de
1473 s’amasseren es senescaus d’Armanhac, Aura e
Comenge, damb d’auti capitans de térra bascos e dera
Gasconha, enquia tres centes lances e cinc mil soldats
d’infanteria enta entrar pera val de Benas e peth Baish
Aran damb er objectiu de sosméter tota era térra
aranesa; entreren ena Val e s'apoderéren des castéths
de Les e Bossost; aguesta darréra afirmacion siguec
héta ans mes tard per Juan Francisco de Gracia, que
dilheu confonec eth castéth de Bossost damb era
fortalesa de Casteth Leon, pr'amor que non i a pas
noticies deth castéth de Bossost dempus de 1313.

Eth comde de Ribagorga, Alonso d’Aragon, hilh bastard
de Juan Il, ére en Lleida enta anar ta Zaragoza, a on
s’auie de trobar damb eth rei de Sicilia; com que
prevedie era invasion, aviséc ar arquebisbe, ath son
frair, e as deputats d’Aragon enta qu’enviéssen gent ta
afortir era frontéra, mes en veir que non se hége arren
manéc ara gent deth son comdat, dera Ribagorca, enta
gu’amassessen ara gent e defenessen es passi e era
entrada des enemics. Es prumers qu’arribéren ta ajudar
ath comde Alfonso sigueren Cibria de Mur, Benet March
e Hernando de Angulo; damb vint chivaus e set cents
soldats entréeren en Aran e ataquéren as tropes
franceses, provoqueren mes de tres mil baishes entre
es soldats des senescaus e heren presoers as senhors
de Comenge, Aura e Armanhac, ath senhor de
Montagudo, ath senhor de Maulion, ath bastard de
Lavadan, ath senhor de Tavida e ath senhor de Fabara,
ath capitan Carbo e a Jaume Barrau. Semble que Benet
March, cavalér aragonés, enta d’auti valencian (Calzado
e Sobrequés), qu’auie assistit enes Corts de Cervera en
1468 e enes de Perpinya en 1473, en aguesta batalha

recuperec eth tergon de Bossost e eth casteth de Les,
un tergcon que se trobaue en possession deth cavaler
francés Dester o Deste, qu’aguest, que se titoléc senhor
de Les, oprimie as sons abitants damb imposti feudaus
onerosi.

Feliu de la Pefia e Zurita coincidissen ena datacion der
an dera batalha, mentre que Blasco de Lanuza la place
un an mes tard, en 1474, ua informacion que semble
erronea, pr'amor que March, segontes registre Calzado,
recuperec eth casteth de Les, ua gésta que li valec
meritar era baronia, eth 14 de seteme de 1473.

Quan se retiréren es tropes reiaus, era Val demoréc jos
era tirania des bandits Capdet Ramonet, de Vilac e
Matxicot, deth que ne parlaram més ta deuant.

En recompensa ara sua accion, eth prince Fernando,
eth futur Fernando Il, qu’alavetz ére prince de Girona
e loctenent generau d’Aragon, volec premiar a Benet
de March Sapena; en 1478 li concedic eth loc e eth
casteth de Les, damb era sua jurisdiccion civila e
criminau, damb eth titol de baron de Les, damb toti es
onoraris que portaue includida era baronia, coma
revenguts, emoluments e d’auti drets, privilegi autrejat
per Fernando Il, qu’alavetz ere vice-rei d’Aragon, eth
15 d’abriu de 1478 en Madrid, e que siguec confirmat
per Carlos V en 1528, més aguest monarca se reservec
era jurisdiccion criminau. Ere eth comencament dera
baronia de Les, damb eth son prumeér baron; non serie
cap estonant que, efectivament, pendent er atac des
senescaus, es francesi auessen prenut eth castéth de
Les e que Benet March s’auesse encargat de reconquerir-
lo, e qu’aguest auesse estat eth motiu deth son titol
nobiliari. Era concession dera baronia a Benet March
representec ua longa reclamacion per part des
successors de Deste, non sonque peth titol nobiliari
senon pes importants revenguts que comportaue era
baronia; era redaccion deth document non anullaue
pas quinsevolh passada senhoria de Les, e sigueren
aguestes incorreccions ena redaccion es que motiveren
es litigis.

A Benet March lo succedic en titol de baron eth son
hilh Marti March, maridat damb Elisa Ruiz de Calcena,
e ada eri les succedic eth son prumeér hilh, Benet March
I, tresau baron de Les, algutzir mager deth Sant Ofici
dera Inquisicion de Valéencia e més tard algutzir mager
deth reiaume d’Aragon, confirmat ena Baronia per
Carlos V e Juana era Hola en Madrid, eth 2 d’octobre
de 1520. Er acte de possession dera baronia ei datat

en Vielha eth 23 d’abriu de 1528, eth dera possession
reiau, eth 23 d’abriu de 1529 e es letres reiaus de
possession, en Barcelona eth 20 de mai de 1529.

Enta mejans deth ségle XVII s’extinguic era relacion des
March Sapena damb era baronia de Les quan moric
eth darrér hilh de Marti dempus d’un litigi long damb
es Padres Jeronimos de la Murta, as qu’era veuda
Vicenta Costa auie het donacion dera baronia quan
moric eth son unic hilh. Aguesta relacion auie durat
mes de cent cinquanta ans.

Era istoria dera baronia mos ditz qu’en gér de 1630,
Pau e Francés Cao de Bends, pair e hilh, crompen era
baronia per 1.200 liures catalanes, e d’alavetz enca es
barons provien des Cao de Bends, que s’encuedéren
d’aliar-se damb es familhes mes nobles araneses, com
per exemple eth tresau baron de Les dera linha Cao,
Josép Albért Cao de Bends e March se maridéc damb
Marianna de Benosa e Berat, hilha de Peir Josep de
Benosa e de Jaima Berat Bossost e Laureng, descendenta
d’Ademar, prumeér senhor de Bossost.

Be s’ac vau que mos posem un moment enta avalorar
era figura de tres personatges relacionadi directament
o indiréctament damb Hug Roger e que preneren camins
diferents enes sues vides. Eth prumér qu’ei eth baron
de Les, Benet March, qu’en 1478 obtenguec era baronia
mercés ara sua accion en favor dera Corona reiau;
alavetz ére partidari deth rei, més pogui ans mes tard,
en 1481, ei era man dreta d’"Hug Roger, eth son amic
e capitan des sues tropes, contrari as interéssi dera
Corona; non se coneish es motius que lo porteren a
aliar-se damb un des més grani enemics reiaus, e mes
encara quan auie gaudit des favors de Fernando Il; a
maugrat deth titol de baron de Les, Benet March deuec
demorar poc de temps en Aran, s’ei que i demorec beth
viatge. Un aute personatge ei Cebria de Mur, ath
gu’arretrobam en 1482 coma compausant des tropes
d’ajuda que van a secérrer Vielha, assetjada pes tropes
d’Hug Roger, entre es que i ere Benet March,
prumérament companhs contra er atac des senescaus
e ara enemics, pr'amor que Mur seguic fidéu ara Corona.
Eth darrér personatge ei Joan Xiberri, alias Matxicot,
un bandolér qu’es prumérs ans dera guérra civila auie
servit as ordes deth comde de Pallars, e qu’auie héet
tantes incursions e pilhatges en Aran, en 1485 apareish
coma capitan d’armes deth rei e procuraire deth duc
de Cardona, e atau pren part ena accion de despossedir
des sues terres a Hug Roger. En 1493, Catalina, reina
de Navarra, comdessa de Foish e vescomdessa de

Castellbo, infeudéc eth casteth de Rialp a Joan Xiberri,
damb era obligacion de restaurar era fortalesa e es
muralhes; Matxicot auie obtengut es guanhs mercés
as assauts e lutes amiades enes vals vesies. Arribec a
éster un des capitans principaus des Cardona; en
recompensa des sues accions contra Hug Roger siguec
designat procuraire generau deth marquesat. En 1498
Matxicot se venec, a carta de gracia, es drets e revenguts
que percebie dera vila de Rialp e dera val d’Assua per
2.500 liures. Semble que moric en ua batalha, quan se
hége fort ena val d’Ager. Guardatz enquia quin punt
era sua soleta mencion hege pour, qu’es mairs de Lleida
didien as sons hilhs, en allusion ath bandoléer: “és més
maishant que Macot”, pr'amor que se lo coneishie
coma Macot o Matxicot.

Eth 24 de seteme de 1471 se signe era renovacion des
tractats de Lies e Patzeries entre es representants de
Frontinhas, Castilhon e Aran; acorden non comengar
es ostilitats en cas de guerra sense deishar passar vint-
e-cinc dies de terme e se comprometen a ajudar-se
mutuaument contra es ostilitats des bandolers, en tot
perseguir-les “ab man armada”. En 1472 s’acabe era
gueérra civila catalana, Barcelona capitule e se liure a

CAPITOL XVIII

FERNANDO II

Juan Il, e se concedis ua amnistia politica enta toti es
enemics deth reiaume. Eth comde de Pallars, Hug Roger
lll, gu’auie estat hét presoér ena batalha de Calaf en
1465, demorec embarrat enquia 1470 en castéth de
Cardona, possession deth son enemic mes encarnissat.

Es francesi, maugrat qu’en 1472 s’auesse signat era
patz entre Juan Il e es catalans, encara cobejauen era
Val d’Aran, e eth son rei Louis XI non abandone cap era
idéa d’annexar-se Aran; Hug Roger, comde de Pallars,
gu’auie estat excludit deth perdon generau autrejat
damb era signatura dera patz, se retiréc entas sons
estats pirenencs, d’a on, aliat damb eth rei de Franca,
hec impossible eth domeéni de Catalonha-Aragon sus
era Val, que demoréc sense guarnison e sense autoritat,
e a on es capdaus que ja auem citat anteriorament,
capdeth Ramonet e Matxicot, pagadi per Hug Roger,
damb es sons oOmes armats hegen ¢o que volien en
Aran; es malicies d’aguesti bandolérs s’acabéren en
1477 quan sigueren vengudi pera accion des confrairies
dera vegueria de Lleida, maugrat que Matxicot se
reconvertic, de bandolér a capitan d’armes deth duc
de Cardona.

Ara fin deth segle XV, damb era aparicion dera artilheria, calec
transformar es fortaleses; s'abaishéc era nautada des tors enquia
her-les a coincidir damb es muralhes, s’aterrasseren es muralhes,

s’inventéren es baloards enta que damb es sons caires hessen

mens vulnerables es fortaleses -es ideaus éren de sies baloards, mées era majoritat se
heren pentagonaus-, se deisheren de hér es tors redones e se cerquéc tecniques de
construccion enta qu’es tors amortissen e absorbissen es impactes sense esbaucar-se;
es varats se heren meés pregons e es espacis murralhats s’entornegéren d’un pendis
gu’amagaue era muralha des tirs des assetjants. Es fortaleses s'aueren d’adaptar ath nau
armament, ta tier eth son pes, auer magazins de municions, cisternes enta assegurar er
aprovisionament d’aigua, etc. Eth Conselh de Guérra ere eth que decidie a on se bastien
es fortificacions.

HUG ROGER. COMDE DE PALLARS

En 1474, Pedro de Ansa, que deja s’auie afrontat d’auti cops damb Benet March e qu’ére
un des protegits deth comde de Foish, enemic d’"Hug Roger lll, prenec possession dera
casterania d’Aran, e siguec nomentat capitan e governador; damb aguest cargue deuec
d’assistir as Corts que se tengueren eth 27 d’agost de 1474. En jurar eth son cargue, Ansa
s’aufric a her tot ¢d qu’es auti capitans auien agut per costum de hér ena Val. Ua part
des aranesi li anonciéc a Pedro de Ansa que volien saber, abans d’acceptar-lo coma
governador, quina ére era opinion de Benet March sus aguest nomentament; ja vos
podetz imaginar se quina ére era sua opinion, tanti cops que s’auie afrontat ath nau

governador; de resultes d’agd i auec ua naua crisi sociau
en Aran, enquiath punt que s’enviéc algutzirs reiaus
enta sosméter tota era Val damb es sons castéeths jos
era aubedienca reiau, ta qu’acceptéssen a Pedro de
Ansa; mes non podec pas ester, mentre que Pedro de
Ansa ere acceptat per Vielha e eth son castéth, non
n’ére pera resta dera Val, e mercaue eth comencament
de naues peleges entre es madeishi aranesi; Aran ére
dividida entre es defensors deth poder reiau e es
gu’aubedien a Benet March, baron de Les, partidaris
d’Hug Roger .

Damb aguest nomentament, eth comdat de Pallars
demoraue entornejat, dempus dera guérra civila
catalana, per territoris partidaris deth rei, pes domenis
deth duc de Cardona, vegueria de Pallars, Castellbo,
Vilamur, Erill, Bellera e Foish; Hug Roger sonque auie
coma aliat, enes territoris vesins, ath vescomde de
Coseran.

Eth dia 3 de noveme de 1481, eth rei Fernando Il liurec
as Cardona totes es possessions sus es comdats de
Cardona e de Pallars; era reaccion d’Hug Roger non
tardéc, e comencec era aucupacion des territoris vesins;
Hug volie ampliar eth son comdat damb era aucupacion
d’Erill e d’Aran, jos eth controtle parciau deth son amic
Benet March. Ei eth comengament d’un long proces
armat que se perlonguéc enquia 1484, quan eth rei
manec era expropiacion deth comdat de Pallars e era
sua aucupacion pes tropes reiaus, e acabec damb era
queiguda de Valéncia d’Aneu, placa forta d’"Hug Roger,
era hemna deth quau, Caterina, liuréc eth casteth eth
31 de junh de 1487, pr'amor qu’eth comde de Pallars
ere en Franga, a on cercaue ajuda. Er an seglient, en
1488, Juan Ramon Folc IV siguec designat marqués de
Pallars e prumeér duc de Cardona. S'auie acabat eth
comdat de Pallars e comencaue eth marquesat.

Totes aguestes activitats armades e confrontacions
entre eth comde de Pallars e era Casa Reiau repercutiren
en Aran, era Val siguec scenari d’'un des sons episodis
mes sagnosi, que sigueren ben descrits per testimonis
visuaus directes qu’actueren coma declarants en proces
dubert contra Hug Roger, plan recuelhut en libre Hug
Roger lll, senyor en les muntanyes.

Son forca es testimonis que declaréren en aguest proces
dubert contra Hug Roger e era sua molhér, qu’acabéc
damb era condemna de mort d’andus eth 12 de deseme
de 1491 per crim de lesa majestat. Entre es declaracions
n’i a que parlen des episodis que passéren en Aran, de

tau manera que son un vertader diari dera guérra. Es
testimonis, en ¢O que tanh ara Val, sigueren Diego de
Olmedo, militar portugués ath servici deth comde de
Pallars; Petrus Goni; Petrus Squerrer, sosveguéer de
Pallars; Guillermus de Vitali o Vidal, de Gausac;
Galcerandus de Recasens; loannes Grau; loannes Vell;
Martinico Pelado, lacai de Juan de Ansa; Petrus Carrasco;
Sancius de Vitali o Vidal, de Gausac; Ademerot de
Adema, “studens in artibus”, d’Arties; Vitalis Sala, de
Vielha; Miguel Diciis, capitan d’Arties e Ambrosius de
Gares, de Vielha, hilh de Llorens de Gares, deth que’n
parlaram meés tard. As declaracions d’aguesti testimonis
cau higer quauques cartes der infant Enrique de Aragon
e Sicilia, comde d’Empuries, loctenent generau deth
rei, nebot de Juan Il, a on blasmaue era actitud deth
comde, e ua auta carta d’"Hug Roger a on se defenie
des acusacions.

Er infant Enrique ére hilh de Beatriz de Pimentel e
d’Enrique, frair d’Alfonso IV, que moric ena batalha
d’Olmedo en 1445; eth son aute oncle ere Juan Il
d’Aragon. Auie neishut en Calatayud en 1445, tot just
cinc mesi dempus dera mort de sa pair. Sa mair, Beatriz,
leu se I'emportéc des sons comdats d’Empuries e
Segorbe enta Aragon damb eth son oncle Juan Il e eth
son cosin Fernando, eth que serie Fernando eth Catolic,
gue lo designéc loctenent generau de Catalonha, damb
plei poders, més des que james arrés non auie agut,
enta mobilizar tropes, convocar Corts, etc. Siguec
substituit en son cargue en 1494 per Juan de Lanuza.
Maridat damb Guiomar de Portugal, un hilh son,
Alfonso, se maridéc damb Joana Folch de Cardona,
hilha de Ferran Folch. Er infant Enrique moric en 1522,

Coma ja s’a dit, en 1474 Pedro de Ansa prenec
possession deth cargue de governador d’Aran; pr'amor
dera crispacion e division que i a ena Val per aguest
het, s’intensifiquen es lutes intérnes entre es partidaris
deth poder reiau e es partisans d’Hug Roger; era
situacion en Aran provocaue inquietud en Barcelona,
e eth dia 10 d’agost de 1476, coma remasse eth Dietari
de la Generalitat d’aqueth an, gessec de Cervera Macia
Badia, notari dera escrivania dera Generalitat, damb
ua carta enta mossen Josa de Madrona a on
I'assabentaue dera intencion dera Cort enta que vage
entara Val damb uns manaments pro concrets: sosméter
ath comde de Pallars, informar des tréves que s’auien
pactat damb eth e ath madeish temps hér a gésser
d’Aran a toti es partidaris deth comde.

Eth 14 d’agost de 1476 se comuniquec, de Cervera

estant, ath rei Juan Il que Benet March, damb era ajuda
d’Hug Roger, lutaue contra Pedro de Ansa pera capitania
d’Aran. Capdet Ramonet e Matxicot s'lamasseéren damb
Benet damb er objectiu d’arténher benefici propi; eth
dia 22, es Corts insistissen e arriben a escriuer ath bisbe
de Vic enta gu’afortisque era sua posicion deuant deth
rei; pendent eth mes d’agost es cartes van e vien, e
demanen era intervencion reiau ena rebellion d’Aran;
eth 28 d’agost, Juan Il mane qu’es Braci dera Cort
ordenen as dus pleitejants, March e Ansa, que
compareishen ena Cort enta resolver es sons desacords
sus era casterania d’Aran, damb era orde que se non
aubedissen, que vagen entara Val eth condestable
d’Aragon e eth regent, damb gent a shivau, enta obligar-
les a acabar era luta. Juan Il mane a Rodrigo de Bovadilla
gue vage enta Aran damb 300 soldats a chivau ta
dialogar damb Benet March, que lo convence ta
gu’acaben es ostilitats e deishe liure a Pedro de Ansa,
ath que Benet auie hét presoér; es convérses deueren
de her efecte, aumens momentanéament, pr'amor que
guauqui ans meés tard, eth 15 d’abriu de 1478, Benet
March, que ja gaudie des favors reiaus, siguec investit
damb eth titol de baron de Les.

Pendent aguesti ans de lutes intérnes en Aran, eth 19
de ger de 1479 morie Juan Il a 82 ans d’edat. Maridat
en prumeres noces damb Blanca de Navarra, e en dusaus
damb Juana Enriquez, eth son hilh Fernando I, eth
Catolic, siguec coronat rei, maugrat qu’ena sua minoria
d’edat era regéncia 'ostentéc sa mair, Juana Enriquez.

En abriu de 1481, eth governador de Catalonha viatgec
entara Val, arribéc en Vielha e damb eth gest simbolic
de hissar er estendard reiau en aguesta vila, placéc a toti
es aranesi jos era empara reiau, “en sauvaguarda reiau”,
un het que significaue era pacificacion des dissensions
civius araneses, més ath madeish temps entrainaue higer
un enemic mes as territoris gu’entornejauen ath comde
de Pallars, territoris que ja auien patit en quauque
moment es incursions deth comde enta panar-les bestiar;
eth comde auie estat admonestat per aguesta causa
guauqui viatges, e se li rebrembéc qu’eth rei non
permeterie es abusi ne es panatoris que cometien es
sues tropes, ne qu’es sons subjectes reiaus, que tantes
gueishes li presentauen, patissen taus abusi e pilhatges.
Dempus de plagar eth drapéu reiau en Vielha, er infant
enviéc ua carta a Marlés, capitan de Vielha, enta que
non i auesse cap de conflicte armat en Aran, damb era
confianca qu’eth comde de Pallars e Benet March
respectarien es tréves e cadun se’n tornarie enta casa
ta dedicar-se as sons ahers.

Com que non se trapaue comode en aguesta naua
situacion ena sua frontera, eth comde de Pallars manéc
a Benet March, eth March qu’auie estat nomentat baron
de Les en 1478 e qu‘auie lutat en 1470 contra es senescaus
gu’auien envadit Aran, ath costat de Cibria de Mur,
gu’entresse ena Val e que prenesse Vielha. Ei a dider,
gue pogui ans dempus dera sua investidura coma baron
de Les, Benet ja non demoraue en Aran, encara que i
auesse forca adeptes, e maugrat que Vielha e Arties éren
fidéus ath rei, Castéth Leon ere partidari de Benet March.

1482. BENET MARCH ASSAUTE VIELHA

En agost de 1482, Benet March, damb soldats aranesi
e deth Pallars -trenta o quaranta soldats-, entre es
guaus se cite a Sanxiquo; Diaguico, qu’aucic a Diego
d’Astellés; Noffre de Perves; Arassico; Roger de Soldevila;
Miquel de Speluqueta; Miquel de Struena; Pere Casses;
lo Bastit; Peguerd; Pedro de la Melorquina; Franceset;
Galceran Magi e “lo fill” de Marti Moga entren en Aran.

Y

Eth campanau de St. Miqueu de Vielha, tamb foncions de tor méstra deth
castéth

En passar per Arties se troben damb eth capitan Miguel
Diciis, designat pes sons abitants capitan deth casteth
d’Arties, maridat e damb hilhs; Benet March exigic que
li liuréssen eth poble en ndm deth rei, damb er
argument qu’auie es credenciaus reiaus tad aquero;
guan eth capitan li exigic que les ensenheésse, Benet
non ac hec pas, e les qualifiquec, ath capitan e as vesins,
de francesi; com que non li volien liurar eth poble,
metec huec en dues o tres cases deth poble, sacamanéc
era casa deth capitan e les panéc eth bestiar deth poble;
es tropes de March preneren ara hemna e as hilhs de
Diciis e menacéren d’aucir-les, mes eth capitan responec
gue ja les podie embarrar en casa e cremar-la damb
eri ath laguens, qu’eth non liurarie eth poble sonque
ath rei o a un enviat son. Com que Benet vedec que
non i podie her arren meés, e pr'amor qu’Arties non ére
pas eth son objectiu principau, renonciec a prener-la
e, dempus de tornar-les eth bestiar, seguic de cap a
Vielha.

Arriben ena entrada de Vielha e es aranesi demanen
a Juan de Ansa que les envie ajuda; aguest les envie a
Joan Grau damb quauqui lacais. Es tropes de Benet
March assauten Vielha, que d’aqueth madeish an se
trobaue jos era empara reiau, trinquen es reishes e
s’emporten cent vint “bésties grosses”, vaques, bos e
mules, e cinc cents caps de bestiar petit, tot ¢co que
s’auie sauvat des pilhatges héti, temps a, peth madeish
Benet. Damb tan poga tropa, eth capitan deth comde
de Pallars non artenh d’acabar de hér a capitular eth
casteth de Vielha, afortit pera ajuda qu’enviéc Juan de
Ansa; un ome de Juan de Ansa li arribéc a mostrar ua
carta deth vice-rei que l'intimaue a respectar es tréves,
e alavetz Benet li demane a Hug Roger que li envie mes
tropes.

Eth comde de Pallars li envie, en quauques incursions
de cinquanta dmes, en totau vint-e-cinc cavalérs e quate
cents soldats, comandats peth portugués Diego de
Olmeda, damb Giralt de Bardaxi e Ciressuels de Benas.
Ara es assetjadi poga causa que poderan hér, e es
assetjants se’n foten en tot demanar-les se demoren
eth secors der infant Enrique e s’ei per aquero que non
se renden. Dempus de dotze dies de setge, era vila e
eth casteth de Vielha, sense aigua ne aliments, son
presi. Ena narracion des hets que viem de comentar,
es testimonis dera batalha compden que Benet March
prenec coma ostatges as hilhs de Viladot, loctenent
deth baile de Vielha e qu’ére boter, as quaus lancéren
contra era paret e eth terra, e as hilhs de Guilemich de
Vielha; ara hemna de Viladot, Benet I'estaquec e la

lancéc ara soldatalha ta desaunorar-la, enta “que la
deshonestassen”, heric a dues autes hemnes e aucic a
un des assetjadi, Diego d’Astellés. Vielha se rendec,
mes non pas a Benet March, senon que se liuréc a
Diego de Olmedo, loctenent deth comde de Pallars,
gue semblaue gu’inspiraue, a jutjar peth comportament
brutau de Benet March, mes confianca as aranesi,
maugrat que Diego les auie dit qu’eth rei ére en Granada
e encara qu’ac demanéssen non auien de besonh ath
rei senon ath comde. Enes clausules dera sua rendicion,
es aranesi de Vielha voleren deishar clar qu’eri se
liurauen ath comde en nom deth rei e que Diego de
Olmedo non la podie liurar ad arrés mes que non
siguesse eth monarca. Es tropes deth comde dauriren
es portes dera fortalesa, entréren en casteth de Vielha
e Antoni Gallart, capitan d’Hug Roger, pugéc ena tor
meéstra, a on ondejaue era ensenha reiau, era
sauvaguarda reiau, placada aquiu peth governador de
Catalonha, e I'abaishec en tot cridar “Pallars, Pallars”,
mentre qu’es tropes deth comde I'aclamauen damb es
espades lheuades. En poble de Salas de Pallars arribauen
es noticies dera queiguda de Vielha, e es sons abitants
comentauen que Hug Roger |'auie presa, non pas entath
rei, senon enta poder her-se fort enes montanhes.

Dempus d’aguesta victoria, es tropes deth comde se
retiren, Diego de Olmedo deishe ua guarnison en Vielha
comandada pes capitans Gallart e Bonnifant, mes er
infant Enrique non accepte aguesta guarnison en Vielha;
de het non accepte era presa de Vielha; per aquero
escriu, eth 30 d’agost de 1482, d’Agramunt, ath comde
de Pallars, enta hér-li a saber qu’a coneishenca dera
sua entrada en aquera vila, “vila reyal”, protegida e
regida peth rei e es sons oficiaus, as quaus a expulsat
manu militari, e com dempus de cométer nombrosi
abusi les a obligat a liurar-li era vila, e obligat as sons
abitants a render-le aumenatge de fidelitat. A¢o non
agradec pas ath rei ne ar infant, coma ditz aguest darrer,
“ya que a nadie le esta permitido si no es por mandato
real” e com qu’era Corona pense qu’era intencion deth
comde non ére pas retier era vila tada eth, pr'amor que
serie ua imprudéncia pera sua part, li manen que
restituisque, sense frauda ne enganha, era vila de Vielha
e era sua fortalesa ath noble Requesens de Soler,
portavotz deth governador en Principat de Catalonha,
ath gu’er infant auie designat cosso de Vielha e dera
sua fortalesa, en tot hér qu’es sons abitants li renden
aumenatge de fidelitat. En cas qu’eth comde liure era
fortalesa a Requesens, er infant e eth rei ja se
considerarien satisféti, mes se non ac hesse atau er
infant menace ath comde que procedira contra eth,

contra es sues terres, bens, aunor e propietats pes vies
gu’era Constitucion de Catalonha e es Usatges de
Barcelona, dret e justicia, poguen. Ei eth hilh de
Requesens de Soler, Galceran de Requesens, qui liure
en propia man aguesta carta a Hug Roger en son casteth
de Valéncia d’Aneu. Segontes eth Dietari, eth 24 de
seteme torne enta Barcelona eth “senyor infant
loctinent de les parts d’Urgell”, dempus d’admonestar
a Hug Roger en Agramunt.

Er infant torne a préner eth comandament ena Val e
substituis ara guarnison qu’auie deishat Diego de
Olmedo; eth nau contingent ei compausat de quaranta
omes comandadi peth baile de Linyola. Damb er orgulh
herit e despossedits d’ua placa tan importanta entath
comde de Pallars, era net abans dera reléva es capitans
e es son soldats abandonen era Val e ena sua retirada
sacamanen e espolien tot ¢0 que poden, roba e
aliments, e tanben era artilheria qu’auien en casteth,
ua vielha bombarda petita, enta Valéncia d’Aneu.

Era naua guarnison, arribada d’urgéncia, per orde der
infant Enrique, enta préner Vielha en nom deth rei,
demoréc ena vila enquia que Pedro de San Marti, mosso
der infant, arribéc damb ordes entara capitania de
Vielha; un cop que San Marti s’installec, eth baile de
Linyola abandonéc era vila ta deishar-la en mans deth
nau capitan. Aguesta guarnison, comandada per infant
Enrique, siguec afortida damb tropes franceses que
demoreren ara orde des naui capitans, francesi que
segurament provenguien de Comenge o de Foish, uns
comdats qu’éren enemics ancestraus deth comde de
Pallars.

1483. HUG ROGER ASSAUTE VIELHA

Aguesta arribada de tropes non ei cap ben vista per
Hug Roger, que dilhéu temie que podesse servir de
trempolin enta envadir-li eth son comdat e, fidéu ara
senténcia que ditz qu’era mes bona defensa ei un bon
atac, eth comde decidis assautar un aute viatge era Val
a comencaments deth mes d’agost de 1483, mes aguest
viatge ei eth madeish eth que comandara es sues tropes,
ajudat per Benet March e Guiraut de Bardaxi, seishanta
cavalérs e set cents soldats, mercenaris o deishadi tad
aguesta empresa peth vescomde de Coseran, aliat d’Hug
Roger. Eth comde de Pallars ja auie menacat as aranesi
gue s’entraue en Aran lo devastarie completament e
que james se poderie tornar a poblar. Es espies qu’es
aranesi auien en Franca auien sabut qu’es senescaus
dera frontéra auien estat avisadi enta que se placessen

ara orde deth vescomde de Coseran, aliat d’"Hug Roger,
dispausadi a partir damb es sues tropes armades.

Hug Roger he auancar ath capitan Gallart damb dus
cents soldats enta que prengue Vielha, en tot qu’eth
auance ena arrerguarda; arriben en Betren eth dia 3
d’agost, a on pendent dus o tres dies installen eth son
campament enta planejar quina estrategia cau seguir;
mes era guarnison de Vielha ei alertada deth hét e
gessen a trobar a Gallart, eth quau a de retirar es tropes
deth comde de Pallars enta Casterd, ua fortalesa amiga
de Benet March, a on passeren era net. Aci se mencione
era fortalesa que i auie entre Betren e Escunhau, era
de Casterd, o Castiero, que déc nom ath tercon e que
tanben ei mencionada enes responses ath gliestionari
de Zamora peth caperan d’Escunhau.

Quan vederen eth contingent dera armada de Hug,
gu’arribaue pera arrerguarda, es soldats de Vielha,
inferiors numericament, s’embarren en son castéth
enta her-se-i forti e, per pour qu’er enemic les devaste
es cuelhetes e les deishe sense aliment, demanen ajuda
a Pedro de Ansa, antic capitan de Vielha; meés non i
demanen pas soldats senon ajuda ta que poguen
remassar era cuelheta eth més léu possible, abans qu’es
tropes d’Hug Roger les devasten, pr'amor qu’encara
auien ena memoria er espoli que hec Benet March er
an passat en Aran. Pedro de Ansa arribe ena Val dempus
de cinc o sies dies, acompanhat d’amics e parents sons,
gascons, catalans, bascos, navarresi e aragonesi,
segontes es testimonis, en totau, cent cinquanta omes.

Hug Roger se’n va enta Vielha damb es sues tropes,
passe per Arties e demane as sons abitants, com auie
het anteriorament Benet March, que se liuren ara
aubedienca deth comde, mes aguesti, maugrat qu’auien
ath torn de quaranta cinc o cinquanta vaques que
peishien en Pallars, e maugrat qu’es palharesi les deuien
cinc cents o sies cents florins, non ac accepten pas, e
s’estimen més perder tot aquero, com atau siguec, mes
demorar jos mandat reiau. Com qu’Arties non ei pas er
objectiu deth comde, s’estime meés ignorar agues
desdenh: non volie cap pérder temps ne omes ta redusir
as abitants d’Arties de moment, pr’amor qu’eth son
objectiu ére Vielha.

Arriben en Vielha ueit dies mes tard dera arribada
d’Ansa; eth castéth de Vielha ére defenut per ueitanta
omes dera vila, civius e soldats, qu’amassa damb es
tropes qu’enviéc Pedro de Ansa, qu’ére eth que les
comandaue, hége en totau leu dus cents defensors. Ei

un aranés de Vielha, San¢ de Vidal, o Sancius de Vitali,
pair de Guilhem e capitan des tropes araneses, eth que
mos deishe testimoni d’aguesta batalha. Hug ei prest
entar assaut: bastis palissades e s'emporte artilheria
dera leugera, de bon manobrar, espingardes, sarbatanes
e nombroses barestes; non s’auie emportat artilheria
pesanta, e es granes bombardes, capables de disparar
peires de quaranta quilos, més de mau carrejar, les auie
deishat en Pallars: non pensaue pas auer-les de besonh.

Eth comde de Pallars entre en Vielha eth 3 0 4 d’agost
de 1483, dempus d’auer sacamanat es pobles vesins,
d’assautar es cases que i auie dehora deth casteth,
violar as hemnes des defensors deth castéth, “feyen
palench de les dones”, e tanben violéren a ua hemna
gue hege tres o quate dies qu’auie amainadat, qu’eth
son ome demoraue ena fortalesa; es camps e cultius
gu’encara calie remassar sigueren destruits, esbauceren
era casa de Laureng de Garés e s’emporteren presoers
ath madeish Laurencg, a Pére Pont e ara hemna de
Guilhém Vidal, hilh deth capitan. As presoérs se les
emportéren enta Castéth Leon e dempus enta Valéncia
d’Aneu; peth rescat de Pére Pont se paguéren 100
ducats; entath rescat de Laureng s’'encomanec a Petrus
Goni, algutzir deth rei, que hesse de mejancer. Guillem
Cortés de Puigvert auie informat a Petrus Goni qu’auie
vist a Laureng de Garés presoér, qu’ére magre, damb
barba blanca e damb ua “pérla en uelh”, possiblament
auie era tela en uelh; eth comde, peth son costat,
negaue que l'auesse presoér e, en cas que ne siguesse,
que n’ére des sons lacais; enta qu’eth comde lo liberesse,
s’entrevisteren damb eth eth governador de Catalonha,
Requesens de Soler, eth son hilh Galceran, Dello
d’Agramunt e Petrus Goni dus viatges, mes aguest non
podec pactar pas eth rescat perque, prumérament,
Benet March li barrec eth pas des ports damb es sues
tropes, e dempus Hug menacéc d’aucir-lo se s'apropaue
en Valéncia d’Aneu; fin finau auec d’éster eth madeish
Guilhém Vidal eth que s’encuedésse des liberacions
dera sua hemna e de Laureng, e per miei d’un
sauvconduit podec arribar en Valéncia d’Aneu e pagar
300 florins de rescat ath comde.

Abans que s’acabésse eth sétge, Pedro de Ansa auie
demanat ajuda en térres gascones e catalanes; ara sua
crida vengueren Cebria de Mur damb gascons, Guillem
Arnau de Ansa, prumeér cosin de Pedro e “lo capdet”
Guardalet de Camarasa, damb gent de Catalonha, en
totau léu mil soldats, més sonque quate o cinc shivaus,
gu’anéren a trobar ath comde; era prumera andada
d’ajuda, de cinc cents dOmes, ei présta entath combat;

Hug Roger, qu’auie comencat a retirar-se deth sétge
guan sabec se quina ére era for¢ca numerica dera tropa
gu’arribaue, quan vedec que non éren sonque cinc
cents soldats s’arrevire e se i acare, e les obligue a
retirar-se; mentretant, com que prevedien que leu
arribarie era resta des tropes de Cebria de Mur e de
Guillem Arnau, es assetjadi gesseren deth castéth e
s’amasseren damb eth prumer contingent de soldats
enta tornar a atacar ath comde; d’un costat moriren
sies 0 set omes, e tres o quate militars des tropes deth
comde, entre es que i auie eth capitan Antonio Gallart
e dus shivaus.

Hug Roger se retire momentanéament enta Vilac, un
casteth qu’ere des sons, a on passéc era net enta
reconsiderar era estrategia que calie seguir; alavetz,
incomprensiblament, quan auie er enemic tan aprop,
Pedro de Ansa abandone era Val dempus de decidi’c
damb es sons e se’n va enta Erill, entara sua baronia,
damb era majoria dera guarnison enta recuperar dues

Eth casteth de Vilac, refugi deth comde Hug Roger de Pallars

o tres places qu’auien queigut en poder deth comde e
ta anar a cercar provisions, en prevision d’un setge
perlongat e perque les auien cremat es cuelhetes. Era
estrategia ere her a creir a Hug Roger que d’Erill anarien
a atacar Pallars, enta qu’eth comde abandonésse Aran
e se’n tornésse entath son comdat ta defener-se, alavetz
ei quan Pedro de Ansa torne entara Val.

Es capitans que demoren en casteth de Vielha, Cebria
de Mur e Monturxo, damb cent dmes, cinquanta
d’aranesi e cinquanta d’estrangeérs, an pour d’un possible
assaut deth comde e decidissen entrar laguens deth
casteth totes es palissades qu’eth comde auie montat
entar assaut finau, meés a londeman maitin, en compdar
es forces qu’auien, s’encueden que son pogui, pr'amor
gu’es estrangérs se n‘auien anat; com que damb es
pogui qu’eren non auessen podut pas resistir un setge,
es capitans opten per abandonar era fortalesa, e en tot
seguir er exemple de Pedro de Ansa, hugen dera Val
damb ua part dera guarnison; quan vederen qu’es
capitans se n‘auien anat, es aranesi defensors deth
castéth, que pensauen que ja s'auie pactat eth liurament
de Vielha, opten pera madeisha gessuda e se’n van ta
Vilaller, e sonque deishen quaranta dmes en casteth,
gu’enta uns testimonis eren sonque deétz, es més febles,
damb un caperan e un lacai deth comde qu’auie estat
hét presoér. Es defensors decidissen pactar era rendicion
damb Hug Roger, e aguest les assegure que les
respectara, mes quan ei avisat per un caperan des pogui
defensors que i auie, dempus d’enviar un petit
destacament enta verificar es noticies, un cop
certificades se’n va enta Vielha ta prener-la, cremar-la
e destruir-la.

Hug Roger assetgéc eth casteth de Vielha e mentre es
assetjats cridauen “Aragon!”, “Aragon e Castelha!”, “Don
Enrich!” e quauqu’uns tanben “Comenge!”, es deth
comde clamauen “Pallars!”. Un cop conquistat eth
casteth lo creméren, e onze defensors moriren ena
batalha. Eth comde, enta defener-se, allegaue qu’es
assetjats clamauen “Franca, Francga!”, totun, un des
testimonis en proces afirméc qu’aquerd que didien ere
“Anca, Anga!”, per Pedro de Ansa.

Vielha siguec presa un dimenge de net, a londeman,
deluns arriberen en Arties dus cavalérs deth comde de
Pallars, er un se cridaue Tosquella e der aute non sabem
sonque qu’ére capitan de Berrés. Quan arribéren en
casteth dera vila dideren que les auie enviat eth comde
enta que s’ahigessen ara sua volontat e que hessen tot
¢O qu’aguest les manesse, se non volien pérder es sons

bens ne es cuelhetes; es abitants d’Arties les responeren
gu’eri ja éren deth rei e que non vedien ne pensauen
pas qu’eth comde auesse potestat ne ordes reiaus enta
gu’eri 'auessen d’aubedir, e demaneren as cavalers que
non tornéssen mes; aguesti se’n déren era virada e se
n‘anéren.

Es “consolls, gentils homens e promens” dera vila
d’Arties auien escrit, eth 7 d’agost de 1483, ua carta ar
infant Enrique de Aragon a on li explicauen que, maugrat
gu’eth auie enviat ar algutzir Goni enta qu’en nom deth
rei prenesse tot Aran, aqueth non auie apareishut pas
pera Val, e éren desoladi perque es oficiaus deth rei
non gosauen vier per aguestes terres, destruides e
panades, damb es partidaris reiaus cremadi, assetjadi
e escanadi, e Vielha assetjada e destruida; per aquero
lidemanen ar infant que les envie un comissari “esforcat
e rigords”, enta que les ajude a defener-se deth comde,
pr'amor qu’auien arribat a pensar d’abandonar eth
castéth e anar a errar peth mon, dempus de veir com
se trobaue Aran, despoblada e perduda s’eth rei non
ac apariaue. Pr'amor d’aguesta suplica, er infant envie
a San Marti coma representant deth rei en Arties enta
gue l'aubedisquen es deth poble.

Diego de Olmedo, capitan portugués deth comde, a ua
version dera presa de Vielha ena qu’afirme qu’eth
comde ataquéc un destacament de tres mil gascons
gu’auie entrat enta secérrer Vielha, e ditz que Benet
March siguec assetjat en Castéth Leon per omes deth
comde de Ribagorc¢a e Hug Roger 'auec d’anar a ajudar.

Quan auec Vielha en son poder, e segontes un testimoni
deth proces, Hug Roger deishéc eth comandament en
mans des capitans Guiraut de Bardaxi e Martinico, hilh
de Benet March; totun, un aute testimoni, que participéec
coma defensor deth casteth, ditz qu’es assetjats heriren
a Martinico damb ua langa e moric ath comengament
deth setge. Comence ua auta epoca, ua mes, de crisi
en Aran: damb es cases cremades, es camps devastadi
e es hemnes e era mainadéra qu’abandonauen era Val
enta anar a cercar aliment en d’autes téerres.

Eth dia 16 d’agost de 1483, er infant Enrique escriu, de
Caldes estant, ath comde de Pallars e |li mane
gu’abandone eth setge de Vielha e que se’n torne
entath son comdat; era responsa d’Hug Roger siguec
instantanea, e eth dia 25 d’agost li respon, en ua carta
plia d’ironia, enta defener-se des acusacions que li
imputauen. Eth comde allégue qu’eth non a pres james
cap de vila ne loc reiaus e que tanpoc non a empresoat

ad arrés ne a provocat maus en patrimoni de sa
majestat, e s’er infant se referis ar assaut de Vielha de
1482, Hug li respon que la prenec en ndm deth rei, non
pas enta apropiar-se-la senon ta protegir-la dera
destruccion totau ena que 'auien Benet March e es
sons, e ath dela higec qu’eth ei un “bo e legal vasall de
la Maiestat reyal” e que s’en béth moment ajudec a
Benet March ena sua luta contra Pedro de Ansa, ac hec
perque en Catalonha se permet ajudar as amics, e com
gu’ére evidenta era enemistat que i auie entre aqueri
dus, Hug non pense pas qu’age hét malament d’ajudar
a Benet, qu’ei amic son e servidor. Tad a¢o qu’ei ath
setge que i auie en aqueth moment en Vielha, eth
comde argumente que Pedro de Ansa auie entrat ena
vila damb tres cents gascons -dilheu es tres mil que
didie Olmedo?- e sosmetec eth casteth contra sa
majestat, e que panauen, talhauen e destruien era Val;
per aquero eth comde, en tot seguir era orde reiau que
I'obligaue a ajudar as aranesi en cas que siguessen
atacadi per estrangérs, entrec en Aran e les horabandic,
atau non hec sonque conquistar Vielha enta sa majestat,
e un cop qu’auec prenut Vielha se’n tornéc entath son
comdat; enta sostier era sua declaracion, eth comde
tanben afirme qu’es estrangers cridauen “Franca,
Franga!”, mentre qu’es sues tropes clamauen “Aragon,
Aragon!”. Quan prenec Vielha, Hug li explique ar infant
que liberéc a forca presoers qu’éren en poder des
gascons, e non pense pas que per aguesta accion age
de meréisher cap de reprobacion, senon ath contrari,
pense que merite aunor e remuneracion, pr'amor que
se considere “bo e molt leal vassall e servidor”.

Eth comde se dispause a gésser d’Aran entath son
comdat, meés abans se torne contra Arties. A
consequiéncia des suplicacions dera vila, Pedro de San
Marti auie estat enviat per infant enta comandar eth
casteth, e Miquel Diciis demoraue coma loctenent deth
capitan. Alavetz, quan ges de Vielha, dempus que Diciis
s’auesse negat a liurar Arties a Hug, eth comde de
Pallars menace ara poblacion d’Arties, per miei des
messatgérs -tamborins- qu’auie enviat, qu’actuarie dera
madeisha manera com auie het en Vielha, que la
saquejarie e la destruirie; com qu’es abitants vederen
que non podien hér arren contra aquera forga e que
tanpoc non podien demorar era arribada de tropes que
venguessen a ajudar-les, parleren damb Diciis enta
gu’arribésse a un pacte damb eth comde; Diciis ac
refuse e abans de liurar era vila a Hug demane de parlar
damb er infant Enrique; deuant d’aguest hét es d’Arties
decidissen expulsar a Diciis e ara sua familha dera vila,
e mentre aguest se’n va a parlamentar damb er infant

K

enta her-li a saber ¢o qu’auie passat, es abitants d’Arties
envien ua delegacion enta Vielha, ta parlamentar damb
Hug Roger, compausada de “hun capella, un prohom
e hun consol”, damb ua carta der infant Enrique ena
que les exigie qu’aubedissen es ordes deth rei e
susvelhessen eth casteth d’Arties enta sa majestat, en
tot acuélher as algutzirs deth rei. Hug Roger vedec e
liegec era carta, e maugrat era missiva, les ordenec que
liuressen eth poble ath comde; es abitants se’n tornéren
enta casa sense qu’era missiva auesse impressionat
guaire ath comde. Quan gessec d’Arties, Diciis decidic
anar enta Vielha enta comprovar se podien resistir eth
setge deth comde de Pallars, dempus d’acordar damb
es abitants d’Arties que tornarie enta préner ua decision
en foncion de com anésse eth setge de Vielha; era
vertat ei que non sabem pas se Diciis arribéc a anar
enta Vielha, mes ei segur que, segontes es sues propies
paraules, non tornec cap enta Arties.

Hug Roger gessec d’Aran. Quan acabéc era campanha
ena Val d’Aran, Hug Roger ataquéc Durro, ena val de
Boi, a oni ére Pedro de San Marti, qu’auie estat enviat
anteriorament enta Aran per orde der infant Enrique,
e cremec era gléisa damb quauqua persona laguens;
Pedro de San Marti siguec het presoér e portat enta
Casteth Leon, a on demorec en poder de Benet March,
liurat ad aguest peth comde pera porcion dera
cavaucada, ei a dider, en pagament pera part des
pilhatges héeti per Benet March.

Segontes es Documentos sobre relaciones
internacionales de los Reyes Catdlicos, eth baron de
Les, titol qu’en aqueth moment possedie Juan Daura,
vescomde d’Aster, “por recta e leggittima sucession de
sus predecessores” vO jurar aumenatge ath rei
Fernando, com an acostumat a her es sons predecessors;
tad aquero, eth dia 25 d’octobre de 1483 da poders en
Pamplona a Martin de Ciordia, protonotari dera reina
de Navarra, enta qu’ac hésque en son nom. Eth 8 de
noveme deth madeish an, en Vitoria, Martin de Ciordia,
en nom de Juan Daura, vescomde d’Aster, jure
aumenatge deuant d’Alfonso de la Caballeria, delegat
deth rei Fernando, pera baronia de “Leas”, ena Val
d’Aran, coma mostra dera leiautat dera Baronia ath rei.

Es madeishi Documentos... qu’auem citat adés,
recuelhen un paragraf d’ua carta deth 10 de deseme
de 1483, qu’eth rei Fernando, qu’ere en Gasteiz, envie
ath comde de Pallars, ar “spectable, magnifich e amat
conseller nostre, don Ugo Roger, comte de Pallars”, a
on li arregrais es sues intencions de comencar era guérra

ena sua frontera, mes li mane que non ac hesque,
pr'amor qu’es tractes e causes de Franca van ben. Ena
madeisha carta eth rei Fernando li ditz que “Quant al
fet de la confirmatio de la capitania de la Vall d’Aran,
quens suplicau per a mossen Benoto Marco, hauem
comunicat nostra voluntat al dit mossen Margarit...”.
Atau, donques, siguec eth madeish Hug Roger eth que
prepausec a Benet March coma capitan de Castéth
Leon. Dies mes tard, eth 23 de deseme, Fernando da
instruccions a “mossen” Luis Margarit ta que les
transmete a Hug Roger; en aguesta carta, eth rei li
explique a Hug Roger, “apres de esser se reduyt a nostre
servey”, que non a de creir cap es noticies fausses que
li arriben, qu’eth rei pense que provien de Pedro Dansa
e de Benet March. Eth rei profite enta ratificar-li a Hug
Roger era confianca que sonque eth pot mantier era
patz ena frontéra, e li hig que procure guanhar-se entath
servici deth rei a Matxicot.

Aran qu’ére un aute viatge jos eth poder reiau.

A poga poc es tropes reiaus recupéren territoris a Hug
Roger; es sues places fortes se liuren, es ues sense aufrir
resisténcia, mentre qu’es autes, es qu’auien casteth,
eren assautades; eth casteth d’Espluga de la Serra, per
exemple, siguec liurat, dempus de render-se, en seteme
de 1484, a Cebria de Mur, un vielh coneishut, e a Joan
d’Espany. En octobre, era vila de Salas e d’autes deth
Pallars queiguien en poder deth comde de Cardona;
eth dia 30 eth rei Fernando mane ath comde de Cardona
qgue place capitans, baile, guardes e guarnisons enes
pobles conquistadi, que siguen fideus ath rei, deuant
deth dobte de guérra ena frontéra, e que non designe
pas ad aqueres persones que li reclamen es sons drets;
eth rei ac mane per miei deth son prumeér cosin, er
infant Enrique, loctenent generau en Principat.

Eth 30 d’octobre de 1484, en Sevilla, eth rei Fernando
eth Catolic mane qu’es abitants des locs, casteths e
viles dera Val non aubedissen ne ajuden a “mossen
Benito Marco” ne as sons partisans, aderits ath comde
de Pallars, e ordene que s’ajude as partidaris deth duc
de Cardona, qu’a ordes de préner totes “les fortalezes,
viles e lochs del comtat de Pallas” e, seguint es ordes
deth madeish rei, deth 24 de deseme de 1484,
d’arténher era rendicion de Benet March e era presa
de Castéth Leon, ta desalotjar-ne a Benet March “con
pactos o sin ellos”. Totun, non siguec entar an seguent,
1485, quan s’artenhec era rendicion dera fortalesa
aranesa; eth duc de Luna, que comandaue tres mil
omes deth son comdat de Ribagorca, expulse a Benet

March e as sons aliats francesi d’Aran, pren Casteth
Leon e eth rei d’Aragon concedis a Alonso de Aragén,
comde de Ribagorga, eth cargue d’ “alcayde” dera Val
d’Aran ada eth e as sons successors, que la governéren
per miei de loctenents enquia qu’en 1574 Felipe Il
recuperéc era jurisdiccion reiau.

Matxicot s’aliéc damb es tropes deth duc de Cardona,
pr'amor que per orde expréssa deth rei ei er encargat,
en un cargue designat peth govérn, qu’es deth
vescomdat de Castellbo paguen es drets deth General
de Catalunya, segontes remassen es Documentos sobre
relaciones internacionales de los Reyes Catdlicos en ua
carta enviada de Sevilla eth 10 d’octobre de 1484.

En 1487, coma deja auem dit, capitulec eth castéth de
Valéncia d’Aneu, eth darrér recapde d’Hug Roger lIl.
Eth comde de Pallars s’escapéc enta Franca ta cercar
ajuda, d’a on seguic combatent contra eth rei Catolic
jos es ordes de Charles VIII. Sagec de recuperar eth
comdat diuérsi viatges, en 1488, 1490 e 1491, més non
ac artenhec pas; en 1503 siguec hét presoér e moric
eth madeish an ena preson de Xativa.

Fernando Il aucupec era Val e eth dia 21 de deseme de
1496, en Burgos, ratifiquéc es sons privilegis; en 1501
i auec ua amnistia, dempus qu’eth prior e eth Conselh
paguéssen cent tretze florins ath comde de Ribagorga,
governador d’Aran, enta perdonar toti es delictes heti
pes aranesi. Eth 25 de junhséga de 1510, en Montsg,
Fernando eth Catolic concedis as poblants de Vielha
eth privilegi de poder auer dus ponts sus er arriu Nere;
enta financar es despenes de construccion, eth rei déc
licéncia as cossos dera vila ta que podessen arrendar
era tauérna e grevar damb imposti eth pan, er oli, eth
vin e era carn enquia qu’es Obres siguessen prestes.

1513. TRACTAT DE LIES E PATZERIES. PLAN
D’ARREM

Mossur d’Orbessan, senhor de La Bastida-Paumés, comet
un error imperdonable, pr'amor que, mentre Franca e
Espanha eren en guérra, ena heira de Sent Biat s'apropie
de marchandises qu’eren de comercants aranesi, sense
respectar es dies que s’auie pactat de térme abans de
comengar es ostilitats, coma s’auie pactat ena signatura
deth tractat de Lies e Patzeries entre es vals dera
frontéra. Dilhéu siguec a conseqliéncia d’aguest incident
o dilheu per pour a ua disputa, es abitants d’aguestes
vals s"amassen enta ratificar es sons ancians pactes, e
eth 22 d’abriu de 1513, en Plan d’Arrem, se signe eth

tractat de Lies e Patzeries entre Frontinhas, Loron,
Varossa, Larbost, Oelh, Banheéras, Aura, Nesta, Castilhon,
Coseran, Sent Lisier, Bends, Aran, Chistén, Bielsa,
Barraves, Pallars, Ribagorca, Erill, Lavaix, Orcau, Tremp
e Conca d’Orcau; es vals dera frontéra assumissen era
obligacion d’avisar as sons vesins se i a quauqua
irrupcion de banda armada, soldats o bandits, e entre
eri s'auien de secérrer mutuaument. Un des signataris
ei descendent dera casa de Bossost, Guilhem de Bossost,
senhor de Larbost. Eth tractat ei compausat de quatorze
articles, escrits en occitan, que tracten des relacions
comerciaus. Ei ua alianga que compromet as signataris
enes ahérs comerciaus e en mesures comunes entas
tempsades de guérra. Per part aranesa, se presenten
en Plan d’Arrem “Joan de Nibo, sefior de Formigats,
llochtinent de castella de la Vall de Aran, Francisco
Espafiol, dr. en drets y jutge de la Vall de Aran, M2 Pere
de la Moga, capella, Domench de Capdevila, sindich de
Aran”.

En 1514, eth comde de Ribagorca, Juan de Aragdn,
governador de Casteth Leon dicte ua senténcia pera
guau es aranesi non son pas obligadi a her guardes en
Casteth Leon, segontes un privilegi de 1353 deth rei
Pedro. Tanpoc non poden éster arrestadi, empresoadi
o capturadi, senon ac demane ua des parts; aco non
tanh as de dehora dera Val.

1516. BATALHA DE CAMPSAURE

Es atacs francesi non s’acabauen cap, e maugrat es
anteriors tractats signats en Plan d’Arrem, encara
sajauen d’annexar-se Aran. Gracies as responses deth
glestionari de Zamora des pobles d’Arrd, Bends, Begds
e Es Bordes sabem qu’en 1516 es vesins d’Arrd se
desplaceren enquiath Tuc de Campsaure, propietat “de
los lugares de Benos Begos y Las Bordas”, a on
s’afronteren damb es francesi, que sajauen d’apoderar-

CAPITOL XIX

se d’aquera montanha e d’Arré enta atacar, d’aquiu
estant, tota era Val. En qliestionari tanben se ditz que
non sonque i anéren es vesins d’Arré ta defener-la,
senon que tanben se i ahigeren “todos los vecinos de
este terson” e artenheren d’expulsar as envadidors, “y
de la multitud de franceses que habia quedaron muertos
500”. En arregraiment ara sua accion, “los Regidores
de las Bordas la vigilia de San Juan pagan a los mancebos
de Arro cada afio Diez quartos y esta es la gratificacion
por defender la montafia y asi mismo pagan a los lugares
de Arros y Vilamos”. D’aguesta accion ne hen ua cuerta
mencion es responses d’Es Bordes, a on se ditz
gu’aueren ua disputa damb es francesi per ua montanha
dita “Cansaura”, Campsaure, e er ahéer se decidic damb
un combat “que perdieron los franceses”, maugrat
gu’en aguesta narracion era data deth combat non
coincidis pas damb era des responses deth poble d’Arrd,
qgue diden que passéc en 1484; dilhéu ne es uns ne es
auti non an era arrason, e eth combat ath que s’alludis
siguec eth que i auec en 1524, especiaument quan se
referis ath gran nombre de combatents francesi.

En 1516 moris Fernando Il eth Catolic, veude d’Isabel
I, morta en 1504, e maridat en dusaus noces damb
Germana de Foish en 1506, qu’ei era qu’exercis eth
cargue de governadora regenta en Catalonha e Aragon,
e qui signe, en 1516, un privilégi que da as aranesi eth
dret de poder recérrer es senténcies criminaus ena
Audiéncia Superiora; es priviléegis dera Val ja auien estat
reconeishudi pera reina Germana en Lleida, eth 14 de
deseme de 1515, que profitec enta ordenar era
obligacion qu’auien es vals vesies de Pallars, Barraves
e Benas de véner provisions ara Val d’Aran. A Germana
la succedis Carlos I, que confirme, damb sa mair, eth
16 de junh de 1519 en Barcelona, es privilégis dera Val,
e en 1525 autrege un privilegi que permet as aranesi
estampar moneda petita.

CARLOS |

En 1524 eth governador e loctenent dera Val ere Gaspar de Mur,
que demoraue en Benas, capitan e loctenent de Juan de Aragén, qu’ére duc de Luna e
comde de Ribagorca, qu’en 1515 auie renonciat as sons drets coma governador d’Aran
en favor deth son hilh Alonso Felipe de Gurrea y Aragén.

Agueth madeish an, eth senescau de Tolosa assaute Salardu, un hét qu’ei recuelhut e
descrit minuciosament per Diego de Sayas.

= 55 o ———



Val d’Aran. Era luta ena termiéra

Es prumeri dies deth mes de noveme de 1524, eth
senescau de Tolosa entrec ena Val d’Aran damb 13.000
omes, e ordenéec a “mossur de San Juan” que damb
5.000 combatents aucupésse eth castéth de Salardy;
San Juan passéc eth Port d’Orla e era vrespada deth 5
de noveme, un dissabte, “a las Ave Marias”, arribéc en
Salardu. Enviéc un “trompeta” entath casteth ta que
se rendessen ath rei de Franca, e es assetjadi li
responeren que non ere pas enes sues mans liurar-se
senon defener-se en nom deth son rei, “que es el de
Aragén”, e pregueren ath francés que renonciesse ara
sua pretension e abandonesse era térra deth son rei,
senon ac volie hér més de préssa. Mossur de San Juan,
aufensat pera responsa, “tocd arma” e assautéc eth
casteth, a on se trobéc damb ua resisténcia de “quinze
hombres y veynte mugeres varoniles”, que disparauen
“una pieza de Artilleria a bulto”, per a on vedien era
hlama des arcabuses, “sin mds destreza que la que
administraba la necesidad y la célera”, que provocaue
maus entre es forces assetjantes.

Mentre qu’aco passaue, tres cents francesi, enta
suspréner as deth casteth, comencéren de cridar
“Pallars, Pallars!”; es assetjadi, enganhadi, les dauriren
es portes en pensar-se qu’arribauen es secors; entreren
mes de vint, més quan descorbiren era enganha,
cargueren contra eri ath crit de “San Jorge Aragén!”, e
non n’escapéc cap des qu’auien gosat entrar, es auti
hugeren, “en que fue roto Monsieur de Montberant
que les resguardaba” e eth nombre de morti e presoers
siguec de sies cents per part de defensors de Salardu
que cargueren contra eri. Mossur de San Juan hugec
entara montanha. Es de Bends aviseren a Gaspar de
Mur, capitan e loctenent de Juan de Aragdn, duc de
Luna, casteran dera Val d’Aran; Mur partic a cercar-lo
damb seishanta aranesi. Dempus de marchar tota era
net, a punta de dia descorbic a mossur de Pribes damb
uns gascons, les ataquec sobtament e les obliguéec a
tornar-se’n ta darréer, espaurits pera ora qu’ere, peth
[0c a on éren e peth briu des assetjants; es gascons non
se poderen escapar, e acacadi per Mur sigueren forca
es que queigueren enes sues mans e les despolhéc des
corseguets, piques e d’autes armes “vilmente
dispuestas” en gran nombre. Dempus d’aguesta gesta,
Gaspar de Mur se’n tornec enta Bends, e quan sabec
gue Joanot d’Artigua auie de besonh ajuda quan
pelejaue enes “Hostales”, que dilhéu ei er ostau dera
Artiga de Lin, contra quate mil gascons deth senescau
de Tolosa, partic enta ajudar-lo seguit pera gent dera
terra, mes mossur de Lobaco viege a barrar-li eth camin
peth bosc, e per acd decidic de retirar-se enta Casteth

Leon; eth senescau non tardéc en assetjar-lo e li
demanéc a Gaspar de Mur que li liuresse eth castéth
e es armes, jos pena de huec e sang; Gaspar non dobtéc
ne tardec en responer-li, e mossur de Lobaco se vantaue
deth poder des sons esquadrons, contra es quaus serie
impossibla era defensa de Casteth Leon.

En tot qu’acd passaue, mossur de Montberant arribec
a on ére eth senhor de Lobaco e li condéc com, eth
madeish, mossur de San Juan e mossur de Pribes, auien
estat vencudi; eth de Lobaco decidic retirar-se
rapidament entath bosc, dempus de cremar Vilamos,
gu’ére despoblat pr'amor qu’es sons abitants, espaurits,
auien pujat entas “Brefias”.

Es forces qu’auien d’ajudar a Gaspar de Mur s’auien
mobilizat, e eth dia 7 de noveme ja s’auien amassat en
Castelld nau cents omes deth duc de Cardona, tres
cents de Benas e un bon nombre de Barraves; quan les
aviseren qu’eth senescau se retiraue decidiren seguir-
lo enquia Sent Biat, d’a on torneren cargadi damb
despulhes e presoérs, damb ua armada aranesa de mil
sies cents omes. Eth duc de Luna hec a veir ar emperador
era importancia de “presidiar e municionar” aqueri
casteths damb gent ben pagada. “Diose por muy servido
el César y repard lo que pudo”, li reponec ath duc per
carta de Madrid eth 6 de hereuer de 1525, e li
encomanec era assisténcia e era susvelhanca enta
oposar-se a tot atac; eth “César” sabie com s’estimaue
eth duc de Luna era sauvagarda dera Val d’Aran, “que
habia recuperado de su espada el afio 1485 en que con
3000 hombres de su condado de Ribagorza y muchos
sefores feudatarios suyos la recuperé del francés
apoderandose por rendimiento de Monsieur Benito
Marco de Castéth-Leon”, ua heta que li dec era
possession deth titol de “alcayde para él y para los que
le sucedieron en su Estado, Duque de Luna y Alcayde
de Casteth-Leon”.

Es Corts convocades en Montsé e acabades en Zaragoza
er an 1528 prescriueren qu’era “Majestad Cesarea del
Emperador” liuresse as sindics de Ribagorca, en
recompensa pes sons “gastos, fatigas, y heridas,
derramando mucha sangre”, 1.000 ducats d’or de
“moneda de Aragdn”. Es Omes d’aqueth comdat non
sonque liuréren deth poder as enemics es “Lugares
Realengos, vulgarmente dicho la Val d’Aran, sino que
los empujaron a tierras francesas”.

Ditz Calzado qu’en segle XVI Ramon de Mur ei recusat
per Aran per eéster aragonés e pas catalan; eth son hilh
Tomas de Mur ei designat per Alonso de Aragon.

Calzado remasse qu’abans de 1547 Berenguer de
Bardaxi figure coma loctenent dera Val, qu’en 1524
siguec Juan de Mino, o de Nibo, senhor de Formigales,
o Formigats, qu’en 1513 signe eth tractat de Plan
d’Arrem coma “loctinent de Casteran d’Aran”; en 1534
figure Martin de Angulo coma loctenent dera Val en
nom d’Alonso de Aragon.

1555. VISITA DE JOANOT SALBA. PRUMER

MEMORIAU DE CASTETH LEON

Coneishem era lista des locs fortificats d’Aran pr'amor
des visites, era majoria per orde reiau, que vengueren
tara Val; ath dela d’aco, aguestes visites heren possible
uns estudis detalhats de tot ¢o que i auie enes casteths
o places fortes: que son es “memoriales”. Eth prumer
d’aguesti lo deuem ara visita que Joanot Salba hec en
1555, e qu’ei eth prumeér raport que i a de Casteth Leon,
ara fin deth regnat de Carlos V.

Memoriau de Joanot Salba sus es fortificacions e locs de defensa dera
Val d’Aran 1555. AGS. (EST, LEG, 319,10)

Eth 22 de mai de 1555, en Valladolid, Martin de Aragon,
comde de Ribagorca, governador de Casteth Leon, ei
avisat peth son tenent Gaspar de Mur que cau reparar
e fortificar era fortalesa, hornir-la de quauques péces

de bronze e municion, deishar-i més gent de guarda
en mes dera que ja i a, e aprovisionar-la damb cent
cargues de haria, legums, 0oli, vinagre, sau, carn salada,
candeles e d’autes causes qu’a de besonh eth castéth,
e li prégue que s’apréssen enta her er aprovisionament;
Martin de Aragdn I'ac comunique ara princesa Juana,
regenta de Castelha, hilha de Carlos V, e aguesta
s’intereésse en saber se qué passe ena fortalesa, e mane
ath capitan generau de Catalonha, a Pedro Afan Enriquez
de Ribera y Portocarrero, marqués de Tarifa e de
Molares, duc d’Alcala e vice-rei de Napols, que visite
eth castéth o qu’envie a quauquarrés a visitar-lo e,
conselhat per expeérts, que comprove tot ¢o que li cau
tara sua defensa, que ne hésque un memoriau a on
includisque eth cost des reformes, era lista dera
artilheria e era municion que i a, e tanben ua relacion
des abitants dera Val e des viles fortificades.

Eth mes de juriol deth madeish an se he, ta complir
damb era orde que viem de comentar, ua inspeccion
ena Val d’Aran; ei, segontes ditz Iglesias, e que trapam
documentada en Simancas, era “relacién que hace
Joanot de Salba de la visita que ha hecho por mandato
del lllmo Marqués de Tarifa”, dempus de recuélher es
ordes dera princesa Juana. Joanot Salba i expause eth
nombre d’abitants dera Val, diferenciats en vesins e
estrangers, e a on se reflgien en cas de besonh, damb
mencion des viles fortificades.

Aguestes son es dades que remasse Joanot Salba dera
Val d’Aran:

«MEMORIAL DE TODOS LOS LUGARES DE LA VALLA
DARAN Y VEZINOS NATURALES hecho en la visita al
Valle de Joanot Salba en 1555, por mandato del marqués
de Tarifa, lugarteniente y capitdn General en el
Principado de Catalufia e en Comision de la Princesa
de Castel-Leon:

Primo Tredos XXXII vezinos

Bagergue xur
Hunya XVI “
Salardu XXXVI “
Gesca Xl “

Salardu tiene iglesia fuerte cercada de muro y sus
torreones donde se recogen en tiempo de necesidad
los quatro lugares vezinos.

XXX vezinos
i

Artus
Garos

Artus tiene Iglesia fuerte Amenazada la sobredicha,
Recégense todos en tiempo de necesidad en el castillo
o iglesia fuerte.

Casarill VIIl vezinos
Escunyau XV “
Bertren XX “

Bertren tiene asimismo yglesia fuerte como las otras y
en ella se recogen la gente de los tres lugares.

Viella LXX vezinos
Casau XV “
Gausach X “

Viella tiene la yglesia fuerte a manera de castillo en el
mismo caso se recogen los tres lugares.

Vilach XXXX vezinos
Mot X “
Mot Corbau viie
Bella VIII “

Vilach tiene la yglesia fuerte, asimismo muy bien murada
y sus torreones y alguna piegas de artilleriay en ella se
recogen la gente de los mismos lugares.

Lambert Xll vezinos
Villa Xl “
Arros X “
Bejos

Castel Leon vk
Benos

Vilamos XV “
Arreos XX “
Arro VI “

Los mismos lugares se recogen en tiempo de necesidad,
por obligacién en la fortaleza de Castell Leon

Bosost LX vezinos

Les XXXX  “
Canega XV “
Bansen XX “

[Aciu non ditz pas a on s’arreceéssen, sonque ditz que]
“la renta es de los hijos de Don Miguel Vilanova.
Son los vezinos naturales de la Vall Daran segun su
relacién DCXVIII vezinos. Los estrangeros CCL vezinos.»

Comprovam que, des fortaleses araneses, non mencione
sonque era de Casteth Leon, es autes les integre enes
gleéises. Salardu, Arties, Betren, Vielha e Vilac an ua
gleisa que les servis de fortalesa. Non hé cap de mencion
deth casteth de Bossost, que deja ére abandonat en
aguesta epoca, ne tanpoc deth bastion de Les.

Dera fortalesa de Casteth Leon mo n’aufris dades meés
explicites que constituissen era prumeéra descripcion
detalhada deth castéth e deth son emplagament
concrét; ena descripcion de Joanot Salba se detalhe
gu’eth castéth ei bastit sus ua montanha petita entre
dues montanhes més nautes, que ua ei era de Horques,
a on se hege justicia e a on se |lheuauen, d’enca des
tempsi de Beaumarchais, es temibles horques; per
dejos deth casteth, en costat de lheuant, passe eth riu
Garona, e per aute, a cogant, “una ribera que se podia
cruzar a vado y que se juntaba a tiro de ballesta” damb
eth Garona; volie dider eth Joeu.

Joanot Salba recomane fortificar-lo, apariar-lo e armar-
lo pr'amor qu’ei ena frontéra, “y si se pierde el Castillo
se pierde el Valle y esto constituiria un gran dafio ya
qgue desde alli se podria hacer gran dafo a los Reinos
de Su Majestad”; tanben higie que “en algunas partes
hay un poco de muro caido y otros lienzos de la muralla
se encuentran en mal estado al ser las paredes muy
viejas y débiles”, aguesti murs non hégen mes de cinc
pams de celh. Dera tor der aumenatge, eth visitador
ne ditz qu’ei “muy Principal y Alta y gruesa” e que damb
poc de cost se poderie apariar entara “defension
moderna”. Era barbacana e es crambes auien
desapareishut totaument. Non n’i auie pro sonque
damb era reparacion des maus senon que calie arrenavir
es murs e torasses perque les mancaue aquero qu’eth
ne didie “defensas modernas”; non calie bastir pas tors
naues, “cubos” ne ditz eth, senon apariar es que i auie.

Tad aguesta mission sigueren convocadi en casteth eth
tenent de casteran e es conselhérs e sindics dera Val,
damb es méstres d’0bra meés boni que poderen trapar;
visiteren eth casteth e jutgeren qu’era reparacion dera
fortalesa costarie ath torn de dus mil ducats; a Joanot
eth pressupost li sembléc escas enta tot ¢o que i calie
her, més carec e non ne didec arren as conselhérs e
sindics peth tracte qu’auie het damb eri sus era
contribucion dera obra; mes ath marqués de Tarifa li
didec que pensaue qu’en realitat ne calerie tres mil, de
ducats. Quan parle des besonhs d’artilheria, municions
e gent de guarda, Joanot parle dera lista que li a dat
eth tenent deuant des sindics e conselhérs:

- Ena tor mestra i a ua “campanilla de peso de dos
arrobas poco mas o menos”.

- “M3s tres esmerilles de metal con sus canaletes muy
viejos, sin pelotas ni moldes ni plomo, seran de peso
de un quintal el uno”, ei a dider, sense bales ne motles
de plom enta fabricar-les.

- “Mas tres mosquetes de metal con la misma falta,
seran de peso de medio quintal el uno”.

- “Mas quatro mosquetes de metal muy mas pequenos
con la misma falta”.

- “Mas diez ballestas todas sin cuerdas y en ninguna de
ellas salvo en tres no hay nuezes ni gafas ni pasadores”.

Ena sala:

- “Una zarabatana de hierro con solo un servidor tira
una pelota como una naranja, mal encabalgada y sin
ningun aparejo”.

- “M3ds dos mosquetes de hierro pequefios, el uno
reventado y sin aparejo alguno”.

- “Mas seis arcabuces sin frascos ni frasquillos sin llaves
ni moldes”.

- “Mas tres ballestas de paseo antiguas sin ningun
aparejo”.

- “Mas ocho rodelas muy viejas que no pueden servir”.

Joanot li demanéc ath tenent s'auie mes armes, e aguest
li didec que non, e higec qu’en ¢o que tanh ara municion
non auie ne povora, ne plom, ne bales, que non auie
sonque miei quintau de povora entas sons soldats.

Tanben |li demaneéc se guairi soldats auien agut es
tenents anteriors e guairi n‘auie eth, didec que ueit o
nau, e qu’es guardes les hegen, es uns enquiara mieja
net, e es auti dera mieja net ath dia; Joanot li responec
que li semblaue “mala orden” e que les hessen “por
tercio” perque atau s’acostumaue a her en totes es
fortaleses dera frontera.

Joanot pense qu’es soldats qu’an agut e qu’an ara son
pogui, que ne cau aumens dotze e hér-les her guardes
ua net Oc e era auta non. Tad aco qu’ei ara artilheria
recomane auer quate sacres, falconetes d’enquia detz
guintaus de pes damb eth son guarniment, ueit
esmerilhs damb es sons motles e guarniments de pes
de tres quintaus cadun e un bombardeér, “porque no lo
hay ni lo ha habido segun las informaciones”. Tanben
recomane aprovedir entara fortalesa damb ueit barricots
de povora, dus entas arcabuses, dues cargues de plom,
un quintau e miei de méches e ueitanta cargues de
horment, sies molins de man, un dotzenat de vaques

e porcs saladi, quate dotzees d’arcabuses ben
municionades e préstes, cent morreres, cinquanta
piques e quate dotzees de rondeles; Joanot assegure
gu’aguesta intendéncia ei era qu’a d’auer eth casteran
enta deféner era fortalesa e poder tier un setge.

Joanot tanben ditz que li dideren que cap de gascon
non podie entrar “sino es en la primera puerta” e li
semble ben, e hig que serie bon que “ningdn hombre
gue tuviese trato con el Francés pudiera entrar en el
castillo, si ya no fuese natural de la Val”.

Interrogat sus d’autes questions dera defensa dera Val,
eth tenent de Casteth Leon respon qu’en casteth “se
recogen, en caso de necesidad los vecinos de 7 lugares”,
possiblament es abitants de Bends, Begds, Arres,
Vilamos, Arros e Vila, Arrd e Aubert, entre toti enquia
cent vesins naturaus, qu’an coma revenguts ordinaris
cinc cents galins de horment, qu’es ueit haran ua
“cuartera buena de Barcelona”, e a, ath del3, totes es
bordes entas animaus qu’en ostiu pugen entas
montanhes dera Val, que de cada borda ne trén un
mardan e un hormatge de sét o ueit lheures de pes,
gue son en totau quaranta bordes cada an, e se non
pugen, eth casteran no’n tre arren; tanben a eth deute
gue s’arrende enquia cinquanta ducats des que ne da
era mitat ath jutge e, ath dela, eth casteran tanben a
totes es composicions de toti es delictes que i a ena
Val, ei a dider, es pagaments que se hegen pes delictes
cometudi. Dera preséncia des senténcies ena fortalesa
de Casteth Leon ne da fe eth pagament hét peth Conselh
ath notari, de detz-e-ueit reaus per ua senténcia “It(em)
mes abem pagat al notary a castel leo de |la sentensya
de la vyelyeta XVIIII realls de les tases”, recuelhuda en
Es Compdes de Vielha, de Calzado.

Entad aquero gu’ei as obligacions des aranesi, Joanot
ditz que non an cap d’obligacion de hér guardes ne de
participar enes Obres que se haran ena fortalesa,
segontes un privilegi antic que ja auem comentat en
d’auti paragrafs e que siguec mostrat ath visitador Salba;
tanben ditz que, quan ei de besonh, se reflugien enes
locs qu’an “Iglesias fuertes” damb es sons murs e
torasses, e es abitants des sét viles se’n van a cercar
proteccion en Castéth Leon. Tanben comente qu’es
aranesi van tara fortalesa de Casteth Leon quan ac
mane eth casteran per orde de sa majestat.

En apartat referit ara collaboracion des aranesi enes
reformes, Joanot respon que quan arribéc ena Val
amassec as conselhers e sindics enta explicar-les ta qué

viege, e aguesti li demaneéren que les mostresse era
provision o manament, e I'aubediren coma vassaus de
sa majestat. Sus eth téma dera contribucion dera obra,
se preneren un temps ta respéner -enquia londeman
maitin non l'ac responeren-, més prumeérament li
dideren de visitar eth casteth e que dempus eri ja
s’amassarien en son “Consejo General y procurarian
hacer tal determinacién de tal manera que Dios y Su
Majestad se tendrian por servidos”.

Ditz Joanot que “asi lo hicieron y tras la visita reunieron
su Consejo General y alli me llamaron y expuse lo mejor
que pude darles a entender lo que les convenia saber
y pasada mi platica sali fuera y ellos decidieron que
ayudarian con los Jornales que fuera menester para
transportar la madera, piedra y cal y toda la mano de
obra necesaria para la obra de dicho Castillo”, totun
aco, es aranesi preciseren explicitament qu’eri, segontes
ancians privilegis, non auien era obligacion de contribuir
ara reparacion, mes aguest cop ac harien “contentos y
de buen grado de servir a la Reina”, sense qu’aguesta
actitud representésse cap de precedent ne anésse en
detriment des sons antics privilégis; atau se redigic, eth
14 de juriol de 1555 en Vielha, era acta deth Conselh,
en preséncia deth loctenent Gaspar de Mur.

Aciu que s’acabe era prumera descripcion documentada
de Casteth Leon, que mostre clarament eth son
emplagament, en un tucd entornejat pes arrius Garona
e Joeu, sonque accessible peth son costat nord, a on
confluissen es dus aiguavessants, o peth son costat sud,
eth que guarde entath Miei Aran. Ei ua fortalesa damb
tors, non ditz cap guaires n’i a, e murs, damb ua tor
der aumenatge que despasse es autes, nauta e forta,
pro ben conservada se se compare damb es auti murs
der edifici, maumetudi e esbaucadi en quauque punt,
madeish era barbacana, e qu’an de besonh ua
reparacion e refortiments perque es sues parets son
massa febles. Ath laguens, es crambes son esbaucades,
incapables d’auberjar ara poga guarnison, qu’auie de
demorar dehora deth casteth -enes prumers lotjaments
gue representéren es comencaments deth poble d’Es
Bordes- e que passaue en casteth eth mens temps
possible, tot just enta complir damb es sons servicis de
susvelhanca.

En ¢o0 que tanh ara artilheria disponibla, era lista que
mostre Joanot ei deplorabla, damb sonque ua
campaneta, tres esmerilhs, nau mosquets, détz barestes,
ua sarbatana, sies arcabuses e ueit rondeles; un

armament que non servie cap tad arren pr'amor que
non auien ne corda, ne gahets, ne passadors entas
barestes, mentre qu’es mosquets e es autes armes de
huec o ben eren inutilizades o ben non auien ne povora
ne plom, ne tansevolh es motles enta her bales, ne
flasconets enta poder cargar es armes.

Joanot se trobe deuant d’un castéth que non poirie tier
ne un setge petit, damb uns soldats que non poderien
ne tirar damb es sues maumetudes armes; un casteth
gue s’a deishat sense apariar, enquiath punt der estat
gue se trobe en 1555, e per aquero eth visitador
recomane que s’aparie léu, que s’aprovisione damb
armes e aliments, e se reorganizen es guardes dera
guarnison, pr'amor qu’ei era melhor fortalesa d’Aran.
Ere un casteth de bon conquistar, més es aranesi auien
era ferma volontat de tornar-la a bastir enta que
servisque de defensa e refugi. Cau notar que non se
menten es autes defenses, ¢0 que hé a pensar que non
eren cap defenses o casteths organizadi, sense guarnison
fixa, e que simplament éren locs a on anaue era gent
en cas de perilh enta refugiar-se-i.

Son ans enes que régne eth banditisme en Aran; n’ei
ua prova era captura, eth 24 de seteme de 1555 -eth
madeish an dera visita de Joanot Salba- de Francés
deth Malh, alias Pistolet, per part deth baile de Vielha,
Joan Puyol, damb era ajuda de trenta cinc o quaranta
omes, en Senet; aguest Pistolet ere un gascon de Sent
Peir de Dordeish, que tormentaue ara Val armat damb
ua arcabusa e ua baresta damb ua banda de gent.

En libre Es Compdes de Vielha, qu’auem citat ades, se
mencione ua despena, pagada peth Conselh, de sies
reaus, de taches e husta, enta apariar eth pont lheuadis
dera gleisa, en referéncia ath castéth de Vielha, ath
torn der an 1560 -non serie cap estranh que se hésse
apariar dempus dera visita de Joanot Salba-, “It(em)
mes abem pagat de adoba lo pont lyebade de la gleysa
de tacyes e de la fusta VI R”. Ena madeisha publicacion
se parle d’un pagament per part deth Conselh, ath torn
de 1560, per apariament dera porta deth pont de
Garona, qu’ere trincada, entara quau se crompeéren
hustes per valor de “6 reals” e taches per valor de “6
ardits [e] 3 rals”; aguesta porta deuie éster part der
espaci murralhat, e tanben s’aprofitec enta apariar eth
pont, qu’ére susvelhat per un encargat: en 1560 ere
Guilhém de Faure, que recebie un pagament pera
susvelhanca. Eth barri exterior murralhat de Vielha
entornejaue eth casteth e era gleisa de Sant Aureng.

CAPITOL XX
En 1556 ei designat rei Felipe I, hilh d’Isabel de Portugal e de
FELI PE I I . ETH G RAN Carlos V. Eth son régne durec enquia 1598. Tres ans dempus dera

sua designacion, eth 3 d’abriu de 1559, era patz de Cateau-
FO RTI FICADOR Cambrésis acabec damb es guérres practicament seguides dera
epoca de Carlos V entre francesi e espanhous. Era pression militara
francesa ena frontera des Pirenéus ei remplagada pera pression
des huganauts deth Meddia, ahiscadi peth rei de Navarra, eth futur Enrique IV de Franca.

Non sabem pas se quina importancia auec eth memoriau de Joanot Salba ne tanpoc s’es
cambis qu’eth prepausaue s’arribéren a her; 6c que sabem qu’en Castéth Leon se seguien
es procéssi contra es arrestadi e que i auie, fisicament, un loc destinat a preson, pr'amor
gu’en 1568, tretze ans dempus dera visita de Salba, era Deputacion place era sua
susvelhanca fiscau ath servici deth Sant Ofici dera Inquisicion contra era entrada de libres
eretics de Franga, mes avise ath tribunau qu’ena Val non a jurisdiccion, pr'amor qu’ei
deth bisbat de Comenge, qu’aperten ara Inquisicion de Tolosa.

Tot aguest litigi, descrit en Dietari de la Generalitat, ei conseqiiéncia dera detencion d’un
comercant francés en Aran quan li trobéren, amagadi en celh dera érba, nau libres, des
que n’i auie cinc o set de “reprobats”, proibits pera Inquisicion; com qu’en Aran non i
auie cap oficiau deth Sant Ofici se decidic empresoar-lo en Casteth Leon, damb era
intencion de sosmeter-lo ath tribunau dera Inquisicion, pr'amor que semble que sonque
se lo podie condemnar a confiscar-li es marchandises e a pagar detz liures, e, qu’un
viatge pagades, I'auien de deishar en libertat. Eth tribunau d’Aush s’adrece as deputats
d’Aran e les ordene que libéren ath francés; com qu’auie estat empresoat per “cosas de
la fe”, en Comenge non podie jutjar-lo sonque eth tribunau d’Aush, a pena
d’excomunicacion tas deputats e tad aqueri qu’auien intervengut en empresoament. Es
sues menaces non sigueren pas en bades, e er arquebisbat d’Aush e eth bisbat de
Comenge arribéren a escomenijar a toti es qu’auien participat ena captura deth marchand
francés, ua decision que les sabec degreu as escomenjadi. Es deputats aranesi adrecen
eth comunicat, redigit peth notari dera Val, Burgarol, e era decision sus qué calie her
damb eth presoer ara Santa Inquisicion de Catalonha e ath rei. Eth monarca insistis que
se deishe en mans des inquisidors; aguesta situacion se perlongue més d’un an. Alavetz
comence un anar e tornar entre eth bisbat de Comenge e era Generalitat enta veir se
qui auie potestat sus eth presoeér, e eth rei ordene que lo deishen anar; fin finau eth
presoér ei deishat en libertat. En 1569, ena Generalitat an noticies dera entrada de forca
luterans per Andorra e Aran. Eth madeish an, eth rei francés aucis en ua batalha a mossur
de Condé, capitan des huganauts, e a forca des sons partisans.

Eth governador dera Val siguec, pendent quauqui ans e enquia octobre de 1571, Gaspar
de Mur, casteran d’Aran, encara qu’auie era sua demoranca en Bends; Gaspar de Mur
siguec substituit per un governador interimari enquiara designacion de Francisco Luys
de Mufioz en 1576.

A compdar de 1574 -maugrat que Gracia parle de 1564-, eth comde de Ribagorca, Martin
de Gurrea y de Aragon, rendncie, a favor deth rei Felipe I, ath privilégi qu’auie era sua
familha de designar eth governador de Castéth Leon. Era fortalesa demore atau jos eth
controtle deth rei, que s’auie d’encuedar de nomentar ath governador e tanben de dotar-
lo economicament enta mantier era guarnison. Felipe Il respéecte eth privilégi des aranesi
de defener-se, les liure cinc centes arcabuses e les autorize a mantier es guarnisons.

Era invasion o entrada des huganauts en térres catalanes
non cesse, enquiath punt qu’en 1575 era Inquisicion
afortis es sons proclams e emet edictes enta denonciar
as huganauts luterans qu’entréssen enes frontéres de
Catalonha. Eth 10 de marg deth madeish an, en Madrid,
Felipe Il confirmaue es privilegis aranesi, e les tornaue
a confirmar detz ans mes tard, eth 24 de deseme de
1585, en Tortosa.

1575. INCENDI DE CASTETH LEON

Per miei de quauques cartes e notificacions sabem
gu’un huec devastec eth casteth, possiblament dempus
dera visita de Joanot Salba; atau I'ac hé a saber
personaument ath rei eth casteran de Casteth Leon en
un escrit datat eth 30 d’octobre “medio ano provisional”;
ena sua carta li ditz qu’eth madeish dia qu’eth vice-rei
li balhéc eth privilégi e li juréc aumenatge en nom de
sa majestat, auec coneishenca que s’auie ahlamat era
mager part dera fortalesa, e qu’eth mauhuec non auie
deishat cap d’abitacion dreta, exceptat era tor méstra,
e gu’aguesta situacion auie provocat forca preocupacion
as aranesi, que demorauen sens defensa “por ser aquella
fuerza aunque pequena la llave del reyno de Aragon y
Cataluiia”. Com qu’es dependéncies deth casteran
s’auien cremat, aguest non podie demorar pas en
casteth, que se trobe “abierto y con poca defensa”, e
li suplique ath rei que mane reparar eth castéth e es
sues dependéncies e tanben qu’ordene investigar quina
a estat era causa deth incendi “ya que hay algunas
sospechas como el sindico mas largamente informard”;
eth casteran claue era missiva damb era sollicitud que
sigue desplacat enta un aute fort. Semble donques,
gue dempus dera visita de Joanot Salba, eth casteth
siguec apariat, dilheu minimament, pr'amor qu’eth
governador i demoraue quan i auec eth huec.

| a ua carta de noveme de 1575 sense signar, non sabem
qui I'expedic, ena qu’er autor mostre as aranesi eth son
do peth mauhuec de Casteth Leon, e tanben ditz qu’ath
rei li sap benben degréu, més que non a sos e que cau
gue s’aparien coma poguen enta reparar era fortalesa.
Coneishem ua auta carta, deth madeish mes de noveme,
datada en Zaragoza, de quauquarrés que s’assabente
gue i auec un huec e demane as aranesi que s'encueden
dera fortalesa enquiara arribada deth casteran que
designara eth rei; d’acd ne dedusim qu’era sollicitud
de desplacament auie estat acceptada e qu’eth casteran
se n‘auie anat d’Aran.

Ar endeman, eth 15 de junh de 1576, en El indice de

Privilegios... i coOnste ua auta missiva, escrita pes
conselhers dera Val ath rei, a on li hén a saber que
s’auie cremat Casteth Leon, un het qu’eth rei ja sabie
per d’autes cartes, qu’era Val s’aufris enta trabalhar
peth son compde ena reparacion, tant economicament
com damb man d’obra, e li préguen que les ajude
pecuniariament. Tres dies mes tard, eth 18 de junh, es
aranesi I'assabenten dera recepcion d’ua carta deth 28
de mai de sa majestat ara que responen damb eth
comentari qu’encara qu’an “peones y manobra” enta
tornar a bastir eth casteth, non ac poden hér, e complir
atau damb era volontat reiau, pr'amor qu’ei “tanta y
tan solida nostra pobresa” que les ei impossible hér
meés d’aquerd que hén, e mes se tiem en compde qu’an
d’apariar e mantier “quatre altes fortalezas particulares”,
e li preguen que les ajude pecuniariament, e que les
perdone per non poder afrontar es despenes. Es aranesi
tanben expliquen qu’eth casteth s’ahlameéc jos era
susvelhanca deth casteran designat peth rei, un casteran
gue semble qu’en moment dera desgracia auie enviat
a gent dera Val a anar a secorrer un casteth situat en
Francga, sense auer-I'ac comunicat per auanga ath comde
de Sastago, Artal de Alagdn, virrei d’Aragon. Semble
gu’eth casteran decidic anar a secérrer un casteth,
emplacat a ua léegua dera Val e a dues deth “luterans”,
damb era desencusa qu’atau era Val demorarie ben
protegida, e tad aguesta mission s’'emportéec a ua part
dera guarnison; pendent aguesta accion deuec de
cremar-se eth casteth, a on non i auie pro gent enta
amortar eth huec e a on tanpoc non i ére eth governador
enta dirigir es operacions contra eth huec. Cau notar
era forta preocupacion des aranesi quan se trobéren
sense era sua fortalesa més importanta, ua sensacion
d’indefension totau, e pr'amor dera quau arribéren a
prepausar era collaboracion aranesa ena rebastida e
reparacion deth castéth, e més s'auem en compde
gu’un privilegi antic les exemptaue de participar enes
obres; mes era Val destinarie peons e man d’0bra entara
reparacion, a maugrat que non auie hons economics
entad aquero, pr'amor qu’eth son moderat pressupost
anaue destinat ta mantier quate fortaleses mes, que
possiblament serien es de Vielha, Arties, Salardu e
Vilac.

Eth nau casteran designat peth rei ei Francisco Luys
Mufioz.

Eth rei, que non podie o non volie despéner sos ena
reparacion deth castéth, ja auie het a saber as aranesi
gue s’espavilhéssen coma podessen e que, en tot cas,
anessen a cercar ath comde de Sastago ta trobar ua

solucion ara manca de sos. Eth casteran de Casteth
Leon hec cas deth conselh reiau e anéc a veir ath comde
enta obtier es sos que calie ta fortificar e reparar eth
casteth; mes eth comde prepauséc un metode ta obtier
es sOs, que consistie en grevar era husta que se portaue
enta Franca damb un impost, que non convencec pas
ath casteran, pr'amor que non obtierien beneficis a
cuert térme, e acd motivec ua auta carta deth casteran
Luis Mufioz ath rei, datada en Zaragoza eth 21 de ger
de 1577, ena que li demane que se n‘aucupe eth de
cercar es recorsi tanleu que pogue. Eth temps que passe
e, maugrat era pour des aranesi, era fortalesa ne s’aparie
ne se fortifique; aguesta pour la manifésten per carta
eth 29 de marg e tanben en un document hét per
Ramon de Vilac deth besonh urgent d’apariar era
fortalesa. Ua auta carta, datada en Zaragoza eth 7
d’abriu, de signatari desconeishut, informe as aranesi
der ahér, expausat damb insisténcia des dera Val e com
er autor dera carta a notificat a [...] enta que vage enta
Aran e remedie aqueri inconvenients e aqueth besonh.
Semble qu’eth casteth hége deja quauqui ans que non
s’auie reparat. Coma veiram més ta deuant, non semble
pas qu’es suplicacions araneses enta que s’apariésse
eth castéth hessen cap d’eféecte ena reiautat.

Era pour des aranesi pera manca d’un bastion en
condicions que servisse de defensa non ére pas
infondada; es peleges entre es vilatges aranesi que
termien damb era frontéra e es sons vesins francesi
non s’auien cap acabat damb eth pas deth temps; era
prova n’ei un litigi, mencionat per Abizanda, de 1578
entre es abitants de Bausen e “monsieur” Campbells;
aguest auie sequestrat cent ueitanta vaques e quate
machos damb era desencusa qu’es abitants de Bausen
non les volien pagar cérta quantitat dera desma perque
es caperans de Bausen auien guanhat ua senténcia
gu’estipulaue qu’aguesta quantitat ere tada eri e non
pas enta Campbells; peth son costat, es de Bausen s'i
tornéren, entréren en Franca e s’apodereren de dues
centes vaques e cinc centes oelhes; es peleges qu’eren
constantes.

GUERRES DE RELIGION. FORTIFICACIONS

DE FELIPE Il

Era Reforma non penetréc en Comenge, que demorec
fidéu ath son rei e ath catolicisme, mes a¢d non evitéec
pas qu’es maus d’aguestes guérres de religion se hessen
a sénter en aguest comdat, entornejat pes centres
protestants deth Lengadoc e dera Guiana; en 1555 e
en 1560 Comenge obtenguec permis enta defener-se,
enta controtlar es sons passi e enta armar es guarnisons,
totun acd non poderen evitar es pilhatges des tropes
protestantes en Sent Gaudeng, Montrejau e vilatges
limitrofes, e arriberen a préner Sent Bertrand en 1586
e eth castéth de Sierp en 1591; s’arribéc a demanar era
ajuda des espanhous enta lutar contra eth
protestantisme. Es abitants des vilatges vesins que
termien damb Aran organizeren ligues enta lutar contra
es pilhatges e contra es huganauts, e compdéren damb
era participacion d’un bisbe-soldat, Urban de Saint
Gelais. Pendent trenta ans de guérra, enquia 1594, eth
pais de Comenge viuec moments de sacatges, pilhatges,
devastacions, huecs e lutes fratricides, a on regnaue
era miseria generau e forca des sons abitants emigreren
entara vesia Espanha. Es guerres de religion s’acabéeren
damb era conversion ath catolicisme de Henri IV.

Es guerres de religion entre luterans e catolics tanben
aueren conseqliéncies ena Val; era politica
d’intransigéncia de Felipe Il, eretada de sa pair, Carlos
I, lo portéc a castigar as huganauts, e envadic eth Bearn
e eth Lengadoc en secors deth catolicisme francés;
sigueren aranesi es qu’anéren a secérrer as abitants
des vals vesies.

Felipe Il ei eth gran fortificador dera frontéra des
Pireneus e de d’autes fortaleses deth Reiaume
d’Espanha. Pendent eth son regnat, eth 15 de hereuér
de 1586, mane ampliar era guarnison deth casteth
d’Arties damb 20 dmes e bastir e refortir cases civius;
ena Val encara i a quauques bastisses civius damb
arqueres e macacaps que reflectissen aguestes
fortificacions, e maugrat que non podem pas afirmar
gue totes siguessen bastides pendent aqueth periode,
podem pensar qu’aumens ua part 0c que ne sigueren.
Er exemple mes antic de defensa civiu en Aran lo trobam
en Escunhau, as de Pejoan, qu’a hiéstres renaishentistes
e un antic portau damb claveus protegit damb ua
arqueéra e un escut de 1393, eth mes antic d’Aran, a on
se pot veir dus audeths afrontadi peth bec, dessus d’ues
barres.

Dempus der atac huganaut se bastiren es cases-fortalesa
d’Unha, de Gessa e se refortic Casteth Leon. Era
majoritat d’aguestes bastisses defensiues civius araneses
desapareisheren pendent es lutes deth segle XVII.
Coneishem era sua foncion defensiua, especiaument
relacionada damb eth clergat aranés; mentre uns
caperans s’alotjauen ena rectoria dera casa, d’auti ac
hégen en aquera part dera casa a on i auie era tor; e
aco se he a constar enes legats testamentaris: atau, es
Aneé de Slava d’Aubeért auien ua tor a on i demorauen
es caperans dera familha, coma recuelh un testament
de 1682, a on Joan Aneg, “cap de casa”, deishe era “tour
de damont” ath son hilh Francés, qu’ei a punt d’éster
ordenat caperan; en 1701 ei eth son ereter, un aute
Joan Ang, eth que deéishe as caperans dera casa enta
gue i demoren era tor de defensa; tanben sabem qu’en
1767, era comunitat de caperans d’Arties s"amassaue
ena “torreta”, que dilheu ére ua part des restes deth
casteth vielh.

Es cases civius-fortaleses des qu’auem constancia en
Aran son:

UNHA:
ES DE BRASTET

En Unha trobam un des melhors exemples dera
arquitectura civiu militara, Es de Brastet o Brasteta,
bastit en 1580 pendent es epoques d’invasion
huganauta ena Val. Era sua data de bastison coincidis
damb era epoca fortificadora desvolopada per Felipe
II; es sons fondadors sigueren es germas Gaspar e Mateu
Blanc, hilhs de Blasi -o Blai- Blanc e de Petra Moga,

Casa Brastet d’Unha

vesins d’Unha. Aguest ostau Brasteta ei ua construccion
as quate vents, sense bastisses enes costats, guarnida
enes angles nord e sud damb dues garites tengudes
per consoles coniques de peira picada e acabades damb
escuts petiti, que son era mager part religiosi mens un
gue semble que represente un animau, dilheu un griu,
rampant; era abondor d’escuts religiosi non vo cap
dider que siguesse abitada per clergues, ¢o qu’ére
costum ena majoria de cases araneses, mes que mes
se justifique pera forta religiositat dera epoca quan se
bastic. Encara qu’a estat restaurada deth laguens, era
sua restauracion s'a hét tot sajant de respectar er esperit
des sons constructors, e sauvant tostemps eth caractér
defensiu damb que siguec bastida.

Deth noOm dera casa no’n sabem era origina, non i a
cap de senhor de Brastet documentat ena istoria
aranesa.

Ena genealogia dera casa, cedida pera sua propietaria,
Anna Crusafont, se pot liéger que Guillem Blanc e Maria
Hispania aueren a Blasi Blanc, que se maridéc damb
Petra Moga; aguesti aueren a Gaspar e Matheu, qu’auec
a Blasi Blanc, maridat damb Anna Pont, qu’eth son hilh
siguec Matheu Blanc Pont, qu’ei eth que bastic era casa,
gue se maridec damb Isabél Joana Nart. Un des darrers
abitants dera originau familha des Blanc, Sebastian
Blanch, siguec er encargat de depausar es reliquies de
sant Valentin, un dit, de sant Blasi, de sant Faustin, de
sant Celedoni, de sant Ermenteri, de sant Antoni Abat,
“una maxilla que en vulgo dicitur caxal” e d’autes
reliquies que no’n sabie era provenenca, dejds dera
imatge de sant Valentin qu’eth madeish auie talhat,
entar autar dera gleéisa d’'Unha eth 8 de junh de 1736.
Era casa passec per diuerses familhes, es Adema, es

Albet, enquia qu’en 1959 siguec crompada pes pairs
dera propietaria actuau.

Dehora dera casa, en més des dues garites cantoéres
deja mentades, se pot trobar espilhéres e un macgacap
dubert per dejés, que justament qué sus era porta
d’entrada enta poder deféner un possible assaut tara
casa en tot her-i a baishar calhaus o aigua borienta.
Assaut que non sabem pas se n’i aguec cap, pr'amor que
non n‘auem referéncies. Non i a sonque es legendes sus
aguesta casa, com aquera que parle dera existéncia d’'un
caperan emparedat en un des murs dera casa, vestit de
caperan e convertit en povas quan se dauric eth mur, o
aquera auta, més populara e coneishuda, que parle d’ua
hemna, era “dama blanca”, que s’escapéc dera casa
damb eth sOn mainatge petit per ues dubertures
qgu’encara aué se sauven, quan siguec assetjada per un
capitan militar, dempus de defener-se a calhauades de
naut dera casa estant; més aguesta hujuda ei de mau
creir quan vedem era mida des dubertures de laguens
dera casa qu’auem dit. Aguesta legenda la recuelhec
Francisco de Zamora en son diari de viatges per Catalonha
e Aran en comentar d’Unha qu’en aguest vilatge “hay
una casa defendida por dos garitas en las esquinas, muy
bien construidas y célebre por haberse defendido en
ella, al principio de siglo, una mujer sola, con muerte del
capitan que intento tomarla”.

Miquel Crusafont, eth pair dera actuau propietaria des
de Brastet, e er alma mater dera sua restauracion en
1965, escriuec en son libre A contracor del temps, publicat
en Sabadell en 1965, ¢co que seguis: «veig els carreus
que l'aguanten encara, I'escut amb el lleé rampant. La
llinda de la finestra amb la sigla de 1580, [...] les velles
obertures renaixement, el panell encara amb la flor de
lis, [...] penso que si a un carreu del edifici figura l'inscripcidé
“Record al darrer descendent d’aquesta casa: Joaquim
Adema y Moga” [...]».

Gracia de Tolba, ena sua Relacion... de 1613 no’n ditz
arren dera bastissa, ne tansevolh la mencione, ¢o que
mos hé a pensar que, o ben non li cridec era atencion
perque era Val n’ére plia de bastisses com aguesta, o
ben, ¢o que semble mes probable, non passéc per Unha;
non cau pas desbrembar que justament en 1613, quan
Gracia visitec Aran, ena Val i auie ua epidémia de pésta.

GESSA:
ES DE ROSA

En carréer Major de Gessa i a Es de ROsa, un aute bon

exemple d’arquitectura civila militara aranesa; en ua
cantoada i a ua tor cilindrica damb arquéres, e enes
hiéstres e ena porta i a escuts esculpits. En lumedan
dera porta d’entrada se pot liéger era inscripcion “15
IHS 89 ANDREU PONT” e un escut esquematic merque
era data quan siguec bastida, 1589. Béth temps a siguec
abitada coma rectoria, e non sabem qu’auesse estat
scenari de cap des batéstes araneses.

Possiblament ei aguesta era “casa con torre fuerte”
dera que parle Francisco de Zamora en son viatge per
Aran. Juan Francisco de Gracia ne la mencione, dilhéu
pes madeishes circonstancies pes que tanpoc non parléc
des de Brasteta d’Unha.

Deuant des de Rosa i a era casa de Francesc Pont o Es
de BetU, bastida en 1589, com Es de Rosa e Es de Mateu
pes tres germas Pont. Eth nom d’un carrér de Gessa,
eth carrer deth Portau, possiblament mos indique
gu’aguest poble auie estat murralhat.

ARTIES:

TOR DES DE PORTOLA

Era tor, forta, de planta carrada e deth segle XVI, defenie
er ostau des Portola. Ena capéla adjacenta ara toria
ua inscripcion referida ara possession des Portola,
datada en 1678. Zamora ditz qu’en Arties se ven cases
antigues damb es sons escuts, especiaument ua damb
tor forta e capela, qu’ei era tor des Portola.

Almerich ditz qu’era tor ei der an 1678, més en un
testament deth 22 d’agost de 1584, Arnaut Barra e
Portola d’Arties deishe ara sua veuda Joana “la torrassa
gue sta juncta a sa casa”; possiblament ére era tor des
de Portola.

ES DE PAULET

Es de Paulet ei un aute exemple de fortificacion civila
en Aran, maugrat que d’aguesta casa no’n demore
sonque, coma exemple deth son caracter defensiu, ua
espilhera qu’actuaument ei céga, que guardaue tath
carrér Major.

Non i a cap de dada des sons fondadors, que segontes
er actuau propietari, Claudio Pena, son parents des
Portola; toti es sons documents sigueren cremadi ena
guerra civila espanhola e maugrat que semble que
guauqu’un des sons abitants auie arribat a participar
ena batalha de Muréth, non n’i a cap de prova.

VIELHA:
TOR DETH GENERAU MARTINHON

Ei ua tor forta acabada damb macacaps. Era actuau
sedenca deth Muséu Etnologic dera Val d’Aran. Ne
sabem poga causa dera istoria dera fondacion d’aguesta
tor; dessus d’ua des portes dera bastissa se sauve era
data de 1610, que dilhéu siguec era data quan se bastic.
En 1860 siguec crompada peth metge Agusti Puyol enta
hér-ne era sua demorancga familhau; aguest metge ére
frair d’Antoni Puyol, métge deth Fort dera Libertat,
damb eth que compartic era conducta de Vielha. Tanben
se’n ditz era tor de Santesmases, cognom deth darrér
ereter dera familha, Miquél Santesmases, maridat damb
Victoria Puyol Deo, hilha d’Agusti Puyol. Era tor venguec
era residéncia des emplegats dera companhia
productora d’energia electrica, era Sociedad Productora
de Fuerzas Motrices S.A., era empresa ara que se loguéc
era bastissa. En 1974 la crompéc Miquel Farrer i Albages
enta auberjar-i un futur muséu dera Val d’Aran, ua
volontat que se vedec acomplida quan eth son hilh,
Miquel Farrer Raventds, cedic era casa ath patronat,
constituit pera Conselheria de Cultura e es ajuntaments
de Vielha, Les, Bossost, Salardu e Es Bordes, enta her-
i eth Muséu Etnologic dera Val d’Aran, que s’inauguréc
eth 4 de mai de 1984.

ARROS:
ES D’ADEMA

Era casa actuau des d’Adema, tanben coneishuda com
era casa deth senhor d’Arros, bastida en 1820 e sedenca
actuau der Archiu Istoric d’Aran, non ei pas era antiga
casa deth senhor: era originau, a on i a actuaument er
Ajuntament deth poble, 0c qu’a ua arqueéra, placada
dejds dera hiéstra, per aquero 'auem includit aci, encara
gue non sabem era data quan se bastic.

CANEJAN:

En Canejan coneishem era existéncia de cases fortes,
aué léu desapareishudes, pr'amor que sonque en
demore dreta ua tor d’ua d’eres.

ES DE SIRAT
Es de Sirat auie, segontes es croniques ancianes, ua

bona tor de defensa carrada deth ségle XVI, qu’ei tot
¢O que ne demore, destruida per un huec enta 1970.

Tor esbaugada des de Sirat en Canejan

ES DE BENOSA

Es de Benosa, qu’ére emplacada a on aué i a es antigues
escoles de Canejan, auie ua capéla romanica damb un
campanau de cagireta, miei pardiada mes qu’encara se
podie veir en temps de Madoz.

INVENTARI DE LUIS DE CAPORTELLA

Eth 6 de noveme de 1577 ere governador d’Aran, Frey
Luis Mufioz, Francisco Luis Muioz, de Pamplona, cavaler
der Espitau de Sant Joan de Jerusaléem, comandador
dera bailia de Castillote e qu’auie destituit a Francisco
Juan de Monredon coma tenent son en Aran, ath quau
auie nomentat eth madeish en 1576. Eth 28 de hereuer
de 1578, Luis Mufioz s’adrece as cossos d’Aran enta
requerir-les qu’aparien Casteth Leon, qu’encara ere
deteriorat pr'amor deth huec; quauqui mesi dempus,
eth 22 de mai de 1578, arregrais as c0ssos qu’agen
apariat es crambes deth castéth. Mes Luis Mufioz non
demoraue en Aran, e eth 14 de seteme es sindics se
gueishen ath capitan generau de Catalonha qu’es
francesi les an panat bestiar en Bausen, en concret
“monsieur” Campbells, ath que ja auem citat, e se
trapen sense defensa d’enca qu’eth governador Mufioz
e eth son loctenent Monredon deishéren era Val en
1577; ena carta, es sindics hén a constar que non saben
pas perqué non auien tornat entara Val. Eth 28 de ger
de 1580, Mufiioz designe loctenent son a Juan Bardaxi,
senhor de Ramastué; eth 17 de hereuér deth madeish
an, Muioz auie designat a “micer” Madart Salvador de
Castro coma assessor dera Val.

Eth 20 de hereuér de 1581, es sindics dera Val demanen
ath rei, per miei deth comde d’Aitona, un aute

governador, pr'amor que Frey Luis Mufioz deja hege
sies mesi qu’ere mort; es aranesi tanben demanauen
gue se hessen es Obres entara defensa dera fortalesa
de Castéth Leon e que se designéssen es governadors
entas casteths de Vielha, Vilac, Salardu e Arties. Era
peticion des aranesi se repetis dempus dera mort deth
governador, pr'amor qu’entre 1581 e 1590 es sindics
dera Val escriuen ath rei enta notificar-li qu’es francesi
hégen incursions per Aran, pr'amor qu’eth governador
Luis Munoz auie morit e non i auie cap de comandament
militar enta afrontar aguestes incursions. Es aranesi li
suplicauen ath monarca que designésse un nau
governador, e li recomanauen que siguesse trigat entre
“personas de calidad”, com eth comde d’Aranda, eth
de Sastago, eth de Belchite o eth de Fuentes, mes que
siguesse tostemps ua persona damb titol e posicion.

Mentretant, dempus dera mort de Luis Mufioz, exercic
coma governador interimari dera Val Juan de Bardaxi,
senhor de Ramastué, que siguec loctenent deth
governador mentre viuec Luis Mufioz. Eth governador
interimari léu provoquéc conflictes damb eth Conselh,
possiblament peth son desir de lucre e era sua
despreocupacion pera fortalesa, enquiath punt qu’ath
comengament non siguec cap acceptat coma
governador se non prometie susvelhar eth castéth coma
cau e complir es obligacions deth son cargue.

Tant de malament deuec d’actuar quan ére loctenent
gue “la terra”, quan vedec era mala guarda e er abus
de poder que se hege en Castéeth Leon, prenec eth
casteth enta sauvar-lo enquia qu’eth rei designesse un
aute governador; Bardaxi reconeishec es sons errors e
eth son tort ena “mala guarda”, e per aquero es tercons
li tornéren era defensa dera fortalesa, e l'ac
comuniquéren ath rei, mes aguest les respon qu’eth
“sefor Johan de Bardaxi no puede administrar ni
ejecutar ninguna manera de justicia ni aprovecharse
de la lenda ni de los galines hasta que los agraviados
hayan sido desagraviados, y que tenga taula de justicia
y pague los dafios que hayan sufrido los particulares,
y los jueces los nombrara uno el Sr. de Bardaxi y el otro
la terra”; “la terra” designec a Matheu des Ponts coma
jutge, e Bardaxi signec eth document a on prometie
complir aguero qu’ere escrit e es sues obligacions; ues
obligacions que viegen dades en acte de jurament coma
governador, mes, coma deja veiram, Bardaxi hec poga
causa per Casteth Leon.

Eth nau governador designat peth rei ei Luis de
Caportella, aragonés de Montsé qu’abans auie aucupat

eth cargue de veguer de Lleida e qu’arribe en Aran en
tot recéber eth casteth de “la terra”, e en tot her ua
descripcion de tot aquero que trobe ena fortalesa: ei
er inventari de Caportella.

Er inventari de Caportella de 1584 ei eth dusau inventari
gue coneishem [de Casteth Leon], dempus deth de
Joanot Salba de 1555. Ei ua memoria der estat dera
fortalesa que se trobe eth nau governador, Caportella,
qguan l'ac liuren es aranesi, “la terra”, qu’ath madeish
temps l'auien recebut de mans der anterior governador.
An passat quauqui ans enes qu’arrés non s’a encuedat
deth casteth, que non auie governador perque auie
estat liurat a “la terra”, ei a dider, ath govern d’Aran,
enta que lo susvelhésse. En aguest inventari se descorbis
un casteth maumetut, poc preparat enta poder tier un
setge, mancat de conservacion e d’artilheria.

Se sabem qu’eth casteth s’ahlaméc en 1575, dempus
de veir es queishes de Caportella ei poc probable que
I'auessen apariat, per tant ei rei non hec cap de cas des
peticions araneses enta reparar-lo e tanpdc non semble
pas qu’era gestion der anterior governador, Luis Mufioz,
siguesse guaire efectiua.

Coneishem er inventari gracies a ua carta qu’eth madeish
governador Caportella enviec a quauquarrés, eth nom
deth quau non sabem, mes semble qu’ére eth virrei
d’Aragon, a on li hége a conéisher era guarnison,
municions, e es damnatges dera fortalesa, e eth besonh
gu’auie d’éster apariat; tanben li hé a saber eth jornau
que crube eth casteran e li demane ath destinatari dera
carta que lo hesque visitar e apariar. Aguesta carta,
datada eth 3 de gér de 1584 ei ua copia deth memoriau
hét peth madeish Luis Caportella, “caballero aragonés
y castellano de Castell Lleo” e qu’adrecéc ath “Muy
llustre Sefior Juan Delgado, Secretario de su Majestad”.

Ena sua carta, eth governador conde qu’era Val ei ua
des més importantes claus d’Aragon e Catalonha, qu’era
gent ei forca bellicosa, alterada e qu’atau a batalhat,
damb “artos alborotos, y sefialadamente en Vielha
aunque por ahora los tengo sosegados y procuraré que
asi sigan”, ¢o que possiblament ei ua mencion as abusi
de Bardaxi.

Era descripcion der estat dera fortalesa ei deplorabla;
ditz Caportella que “Hame hecho castell-leon mucha
lastima de velle por estar como esta tan pobre de tiros
y sin armas, robado y cascado, sin puertas ni ventanas,
expoliado desde hace muchos afios, de tal manera que

no se podria desarmar ni un tiro y los pocos que son
son ruines y estan muy desbaratados y el mejor
reventado”. Li semble que i aurie d’auer quauqua
guarnison, com en Valéncia d’Aneu, “que sin ser tan
importante tiene mejor casa, con guarnicion de soldados
gue hacen centinela de noche y de dia con hartas armas
en el, Alanes y piezas de artilleria y mosquetes y otras
cosas que carece Castell Leon, asi ha sido forzado
hacerme fuerte de gente a trueque de antes gastar mi
hacienda como siempre lo he hecho en servicio de S.
M. que tener la fuerza sin resistencia y en el peligro
como lo estaba y ha estado mucho tiempo”. En aguesti
mots deth governador se pot percéber era menaca de
setge que tostemps planaue sus era fortalesa, ua
menaca qu’arribec ath punt qu’eth governador auec
de cercar ua guarnison mercenaria e pagar-la dera sua
pocha. Aguesta guarnison non semble pas que
demoresse ena fortalesa pr'amor des sues penoses
condicions.

Eth casteran tanben se planh des sons pocs guanhs,
“50 escudos de arrendacién, un queso y un ducado de
cada cabaina de ganado que viene a pasturar al Valle,
gue suelen venir hasta 40 cabaiias, tiene trigo para
comer de 8 hasta 10 personas mas lo que se saca de
composiciones, que es esperanza no muy buena para
quien desea administrar Justicia, y de la deuda yo tengo
gue dar cada afio al asesor 30 escudos, que la tierra no
le da sino 10 y asi dudo mucho que ningun letrado de
prendas quiera subir por el salario tan tenue”. Segontes
¢0 que viem de liéger, ua partida dera paga der assessor
depenie des revenguts deth casteran dera Val d’Aran;
eth governador hig que “puede asi imaginarse como
se puede tener a esta fuerza a buen recaudo y como
se puede mantener la gente que estd en ella”.

D’aquero que i a en casteth, ditz eth governador
Caportella que “se puede ver por el Inventario que me
entregaron con el castillo y que lastimara a quien lo
viese”.

“Inventario de las cosas que habia en la fuerza de
Castell Leon y se lo dieron la tierra y el que tenia
encomendado el Castillo”:

“Le dieron a la puerta 5 llaves, las tres del castillo y dos
de la Torre, entraron en un pal...] y después en otro
donde hallaron primero una portalada que le decian el
pajar con una puerta y no se hallé nada dentro, mas
hallaron otra portalada sin puerta con el suelo todo
abierto y deshecho, mas hallaron otra portalada sin

puerta donde habia un horno con dos pasteras vacias
y un tablero para el pan, con puerta, cerraja y llave,
mas hallaron otra portalada que daba en la caballeria
con puerta y sin llave”.

“Item subieron en una escala de madera y alli habia
una portalada sin puertas que daba en la sala donde
hallaron una pieza de hierro desguarnecida, la cual
dijeron estaba entera y una mesa de madera y tres
bancos de madera y un cuerno. En dicha sala hallaron
una portalada sin puertas que daba en la capilla donde
no se hallé sino una Nuestra Sefiora de busto, sin manto
y unas toallas de lienzo con un aderezo muy viejo de
decir misa, sin caliz ni patena todo lo cual de la capilla
era de Mossen Juanot Cau del lugar de Benos”.

“En la sala hallaron otra portalada sin puerta que daba
a la cocina con unos hierros y un escafio y un banco de
madera y una mesa de madera. Entraron por una
portalada sin puerta por donde entraron en la bodega
donde habia una arca y un pilén para salar y una tabla
y por alli entraron a la cisterna donde no se hallé cosa
alguna. Entraron por un passico donde hallaron una
centinella con una cama de tablas sin ropa.”

“Entraron por una puerta guarnecida de hierro por
donde subieron a la Torre y en la escala hallaron una
portalada con puerta sin llave y entraron en la boca de
la carcel donde habia una arca podrecida y otra arca
grande para poner el trigo sin cobertor y una soga para
bajar los presos a la [...]. Subiendo por la escala hallaron
otro aposento con puerta y cerrojo donde hallaron una
cama de madera, sin ropa y un banquito y una arca con
[lave vacia y dos gafas de ballesta y un pedacito de
cadena. Hallaron otro aposento con puerta y cerrojo y
una cama de madera sin ropa con una caja y unos
moldes de hacer pelotas o balas y unos pedacicos de
hierro como dados y por aquel aposento subieron a
otro oscuro donde no se hallé cosa. En lo mas alto de
la torre hallaron una pieza de artilleria que tiene siete
palmos de largo y otra que tiene seis palmos de largo,
la cual tiene una endrija abierta. Otra pieza que tiene
cuatro palmos de largo, otra como un falconete tiene
cinco palmos y medio, otra pececuela que tiene tres
palmos y un masiler que tiene palmo y medio de largo,
gue entre todos son siete y mas se ha hallado una pieza
de artilleria reventada.”

Non se trobe arren més en casteth, ne mobles ne
d’autes estances, coma hig eth governador, qu’acabe
er inventari damb era apostilha que “los suelos de la

sala y aposentos y casi todo lo de dentro del castillo
son de madera”.

Un cop liejut er inventari de Caportella dedusim qu’en
Casteth Leon, que se barraue damb tres claus, i auie
bordes tas shivaus, un horn damb dues pastéres uedes
e ua taula entath pan, un palhér e ua capeéla, qu’ére
abituau enes fortaleses felipistes; era de Castéth Leon
auie ua renda assignada entath caperan, qu’antigament
ere de cent quaranta cinc sous jaquesi annaus, qu’en
1345, quan ére caperan Romeéu Fabre, s’apugéren a
cent quaranta sies. Tanben i auie codina, cerér e cistérna
enta remassar era aigua dera ploja. Ena tor mestra, que
se barraue damb dues claus, i auie era preson, ua sala
damb ua arca enta sauvar-i eth horment e era mager
part des péces d’artilheria, sét en totau, trincades e
inutilizables. Se comparam era artilheria descrita per
Joanot Salba en 1555, ua campaneta, tres esmerilhs,
nau mosquets, detz barestes, ua sarbatana, sies
arcabuses e ueit rondéles, era mager part maumetuda,
damb era artilheria que trobec Caportella: ua péeca de
hér desgarnida, dus gahets de baresta, uns motles enta
hér bales, ua peca d’artilheria de sét pams de long, ua
auta de sies pams, ua auta de quate pams, ua auta de
cinc pams e miei com un fauconet, ua auta de tres
pams e un masiler d’'un pam e miei, damb ua auta peca
d’artilheria inutilizabla, vedem qu’ena lista que descriu
Joanot semble que i age mes artilheria, maugrat que
semble qu’ére tant de maumetuda en un inventari com
en aute: Casteth Leon non auie amelhorat militarament
enes trenta ans que van d’un inventari ar aute; dilhéu
es unics cambis se notauen enes estances, mes ben
descrites en raport de Caportella.

Caportella arribéc coma governador en Aran en 1585,
meés er an seglient, en octobre de 1586, deja aucupaue
era casterania d’Aran Berenguer de Bardaxi,
possiblament sonque per un temps, ben per
desplacament o ben pera mort de Luis de Caportella.
Calie trigar un aute casteran entara Val. Eth 20 d’octobre
d’aqueth madeish an, de 1586, en ua carta que se sauve
en ACA (Arxiu de la Corona d’Aragd), eth virrei d’Aragon
comunique ath rei es persones que pdoden meritar
aqueth cargue; aguestes persones que son:

- Medardo Caportella, encargat dera preson de Vidrieret
e hilh de Luis de Caportella, eth mes gran merit deth
quau ere “ser hijo de persona que tan bien ha servido”.
- Eth capitan Miguel Ferrer, “que anda en esta Corte,
hombre honrado, muy buen soldado”, maugrat que
non demoraue clar s’auie apariat es diferéncies que

mantiege “alli” damb Mendafio. Eth terme “alli” semble
que se referis ara Val.

- Eth sosloctenent Sebastian de Heredia, que non auie
d’auti merits qu’es d’auer servit vint ans coma soldat.
- Gerénimo Valentin, ath qu’eth rei privec deth mestier
de “Alcayde de la Carcel de los Manifestados” pera sua
mauadrega; eth virrei descriu aguest personatge atau:
“jugador muy divertido y notado de sacar caballos”.
- Antonio Artal, qu’auie, coma unica qualitat, era d’ester
bon soldat.

Eth virrei comente qu’a toti les manque “la calidad de
hacienda que le parece importante para la Val d’Aran
en donde se castigan por composicion todos los delitos”.
De toti es mentats, eth virrei prepause a Miguel Ferrer
de Vinacet, “que tiene hacienda y Bondad”.

Es auti dus candidats que se designen enta constituir
era térna dera que ne gessera eth nau governador son:

- Eth capitan algutzir Furmento, “por hombre de
hacienda de buenas partes”.

- Geronimo Marques, “que es hombre muy asentado,
cuerdo y hacendado”.

Atau donc, es prepausadi que son Ferrer, Furmento e
Marques; eth virrei apostilhe qu’es desacords entre
Miguel Ferrer e Lorenco Juan s’an apariat e deishe enes
mans deth rei era eleccion dera persona trigada. Ac
signen Frigola, virrei, Sapena, Campi, Marzilla e Dorca.

Eth 8 de deseme de 1586 ei designat governador de
Castéth Leon Miquel Ferrer de Vinacet, er ome que
fortificarie era fortalesa aranesa, e qu’atau deishéec era
sua emprenta mercada ena peéira. Dus ans dempus, en
1588, accedic ath cargue de loctenent deth governador
Alemany de Tragé.

FORTIFICACION DE CASTETH LEON. MIGUEL

FERRER GOVERNADOR

Ara fin se heren reformes importantes en Casteth Leon:
s’apariéc e s'arméc enta poder tier un conflicte armat;
eth promotor des reformes siguec eth capitan Miguel
Ferrer, ben assistit peth son Ioctenent, Alemany de
Tragd. Era istoria des reformes ei ben remassada en
ACA, en apartat titolat Mestre Racional.

Era demana, suplicacion, de Caportella de 1585 e era
carta qu’eth governador Miguel Ferrer enviec ath rei

Felipe Il, datada eth 24 de ger de 1588, a on li hege a
saber era preocupacion que i auie en Aran deuant d’un
possible atac des huganauts francesi deth Meddia,
“herejes dessa frontera”, obliguéeren a Felipe Il a mostrar-
se solidari damb aguestes inquietuds e a planificar, en
consequéncia, era fortificacion de Castéth Leon, sense
desbrembar un aute casteth, eth d’Arties, entara
guarnison deth quau destine détz dmes mes.
Prealablament, eth 2 de deseme de 1587, es conselhérs
ja auien escrit ath rei enta demanar-li que fortifiquesse
Casteth Leon e que les perdonésse eth deute pes 200
arcabuses e pera povora que les auien enviat; eth deute
les ac perdonéc Felipe Il en 1598, encara qu’en El indice
de Privilegios... d’Abizanda ges era data de 1587 com
era de remesa deth deute.

Felipe Il responec a Ferrer en ua carta datada eth 16
de marc¢ en Madrid, a on li hége a saber qu’auie manat
ath loctenent de Catalonha enta que, tan leu que pogue,
arme e prepare, enta enviar-les ta Castéth Leon “4
piesas de artilleria de campanya con las pelotas polbora
y demas recaudos que para ellas fuesen menester”.
Més non s’encuede pas sonque der armament: eth rei
destine dues mil liures entath castéth, en tot deishar
clar que mil son entara reparacion e apariament dera
fortalesa e es autes mil enta pagar as soldats dera
guarnison, e aguesti sos sonque les cau destinar tad
aguesta finalitat. Eth madeish rei comunique a Ferrer
ena sua carta que li semble ben que delegue era
supervision des Obres en son loctenent Alemany de
Tragd, que semble qu’atau I'ac demanec Ferrer,
possiblament perque de costum non demoraue en Aran
senon en Benas, e perque Alemany, qu’ere eth son dme
de confiancga, ére ben vist pes aranesi.

Era destinacion des sos ei aprovada, en marg¢ de 1588
en Madrid, enta que siguen liuradi as aranesi peth
comde de Chinchén, Diego Fernandez de Bovadilla 'y
Cabrera, tresorer generau enes reiaumes dera Corona
d’Aragon, qu’ei qui mane ath senhor Manrique de Lara,
capitan generau de Catalonha, Rossellé e Cerdanya,
gu’envie mandat a Marti Joan Franquesa, “conseller de
la Real Majestat”, domiciliat en Barcelona, “Doctor de
la Tercera Sala de la Audiencia y Consell Real y Ejecutor
de la Real Tesoreria en Barcelona”. Marti Joan
comunique era aprobacion der enviament des sos ath
Conselh dera Val d’Aran, e les notifique que cau
qu’envien es omes designats enta que se hesquen
cargue tant des sos com des armes.

En Aran era noticia ei plan recebuda. Amassadi eth

Conselh e es prooms d’Aran ena gleisa de Sant Aurenc,
eth 9 d’abriu de 1588 se designe a Arnaut For, de
Salardu, prior de Pujolo, a Pau de Rossa, conselhér de
Marcatosa, a Benet Arjo, escrivedor reiau e a Joan
Benosa, cosso de Bossost, enta qu’en nom de tota era
Val viatgen enta Barcelona ta anar a remassar es sos e
era artilheria que les a concedit eth rei.

Eth 16 de mai, es delegats citats receben en Barcelona
es quate peces d’artilheria e es dues mil liures en
moneda barcelonesa, més eth tresorer hé a constar
clarament que sonque les cau destinar entara fabrica
dera fortalesa e enta pagar as soldats, e en téerme de
dus ans eth Conselh a de dar compde “en lo offici de
mestre rational” de totes e cadua des despenes as que
s’a destinat es dues mil liures, e, en cas de mau emplec
des so0s, es delegats an de respdner personaument, un
punt en que Marti Joan Franquesa persutec, e auien
de tornar es dues mil liures en cas de non complir era
obligacion de presentar es compdes.

Eth 1 de junhséga de 1588 s’inaugure eth registre des
justificacions de despenes. Era prumeéra anotacion ei
eth detalh e justificacion des despenes des delegats
deth Conselh qu’anéren ta Barcelona enta anar a cercar
es sOs e es armes, ues despenes que se taxeren “lo mas
limitadamente que se ha podido”, com afirme eth
governador Ferrer e que sigueren certificades per Bernat
Arjd, notari reiau, un des delegats.

Eth montant totau deth viatge enta Barcelona, anada
e tornada, se taxéc en 285 liures e 14 sous, que se
despartiren atau:

- Despena deth viatge dera Val enquia Barcelona, 28
liures.

- Despenut en Barcelona, es cinquanta un dies que i
demoreren es delegats damb es sues montures, 70 liures.
- Despena entath camin de tornada, de Barcelona
enquiara Val, en quau s’atardéren mes “a causa del
acarreo de la artilleria”, 30 liures.

- Agquero que se paguec ath loctenent der escrivedor,
pes sons drets, 4 liures e 10 sous.

- Aguero que se paguéc ara gent que susvelhaue es
sos, “por ser tiempo tan peligroso de bandoleros”, 15
liures.

- Aquero que se paguéc a un corréu, 2 sous.

- Despena ta poder portar era artilheria e her-la a passar
pes ports, 107 liures e 12 sous.

- Despena peth loguér des montures qu’aueren de
besonh, peth temps qu’aueren de menester, 20 liures.

- Despena pera malautia e mort d’un des conselhers,
gue moric en viatge, quan tornaue damb era artilheria
e es municions, 10 liures.

Des dues mil liures iniciaus deja se’n despeneren leu
286 enta portar es s0s e es armes enquiara Val, damb
era desgracia deth defuntament d’un des delegats
pendent eth viatge de tornada, que possiblament siguec
Arnaut For, prior de Pujolo, que ja non ges enes actes
posteriores deth Conselh. Miquel Ferrer justifique
aguestes despenes enta portar es sOs e es armes perque
se despeneren “por ser forzoso, siendo la pobreza tan
grande desta Val habiendo sido llamados del virrey
teniendo orden de recoger el dinero y la artilleria”, e
es aranesi non heren sonque aubedir, e perque les
auien manat qu’anéssen ta Barcelona i auien d’anar
per forca, e per aquerd Ferrer hig que “es justo se les
pague a cuenta presentando los recaudos de su gasto
testificados de dicho notario”; eth 1 de junhséga, Bernat
Arjod, notari, hé a constar en acta es despenes.

Es sOs ja son en Aran. Eth dia 5 de juriol, damb
certificacion deth notari Alfonso Burgarol, en abséncia
de Bernat Arjo, se convoque ath Conselh enta ua
amassada demanada per Miquel Ferrer, a toc de
campana, ena gléisa de Sant Aurenc de Vielha, aoni
son presents eth madeish e eth son loctenent, Alemany
de Tragd, damb toti es conselhéers e prooms dera Val,
Jaume Socadau de Begds entre aguesti, enta notificar
e distribuir es sos liurats peth rei, uns sos que sonque
auien de servir entas reformes de Castéth Leon e enta
pagar as soldats. Sonque eth governador o es sons
successors en cargue podien demanar ath Conselh eth
liurament des so0s, tostemps damb era testificacion deth
notari reiau as “sobrestants” designats per Ferrer, que
sigueren: mossen Joan Cau, rector de Bends, Baltasar
Monge, Arnaut de Luscan e eth loctenent, Alemany de
Tragé.

Quan acabéc eth terme qu’era tresoreria déc as aranesi
enta que presentéssen es compdes, dus ans dempus
deth liurament, encara non s’auien presentat en Mestre
Racional; eth 28 de mai de 1591 eth Conselh recep ua
notificacion de Joan Sant Marti, “porter real”, pera
guau, segontes ua orde reiau deth 9 de marg, an detz
dies enta dar compde e “raho en lo ofici de Mestre
Rational de la Corona d’Arago” de com an invertit es
dues mil liures, e senon ac presenten les an de tornar.
Es sindics responen ara notificacion en tot desencusar-
se pr'amor que “part de aquells son morts los que
aquellos reberen y lo que huy viu es fora de aquesta

vall y negocis molt urgents tocants al servey de dita sa
Majestat y de aquesta vall de dins lo terreny en dit
manament mencionat nos es imposible poder cumplir
con aquel plaso” e supliquen ath rei que les concedisque
ua prorogacion enquiara fin de junhsega, que sera quan
vagen tath “Mestre Racional” enta dar compdes e
“cumplir lo que manat nos es y confiats”. Ferrer deja
s’auie morit. E eth Conselh complis ¢o qu’auie dit, e eth
23 de juriol decidis enviar a Joan Pont, sindic, enta
balhar compdes des dues mil liures, en tot demanar
ara tresoreria brevetat ena verificacion des despenes,
pr‘amor qu’en “aquesta vall coste tant de jornals com
de altres cosses pasades”, e les preguen que non péerden
temps ena verificacion des despenes, enta qu’eth sindic
non age de passar dehora dera Val sonque eth temps
just, enta evitar despenes tara economia aranesa; eth
Conselh ditz qu’es “sobrestants” designats per Ferrer
enta controtlar es dbres les demanen peth son trabalh
meés de dues centes liures, ¢co que hén a saber ath rei
es aranesi, e tanben se planhen qu’es “frontalers gascons
nos prenen omens y bens y portarles a terra de
luterans”, e les hen a pagar forga sos pes ostatges, e
aco ac illustren damb aguest exemple: “aquestos dies
passat nos prengueren dos homens”, pes quaus
demaneéren un rescat de mil liures.

Es compdes se presentéren, descrits damb suenh, en
Barcelona, despartidi coma s’auie demanat, es uns ena
obra dera fortalesa e es auti en pagament des soldats,
damb ua conclusion finau a on conste que se receberen

Aprobacion deth marqués d’Aytona en data 18 de marg de 1592 dera
relacion de compdes presentada pes conselheérs d’Aran ena reforma de
Casteth Leon. ACA. (R. P, Maestre Racional, Vol. 2.421, f. 133r-v)

deth rei 40.000 sous, era Val ne despenec 40.758 enes
conceptes mencionats, per tant eth Conselh ne deuie
758; eth marqués d’Aitona, prumer responsable des
compdes deth “Mestre Racional”, notifiquec, per miei
d’ua carta datada eth 18 de marg¢ de 1592 en Madrid,
que s’anulle era obligacion de balhar compdes pr’amor
gue “correctamente ha sido hecho”.

Es unitats monetaries enes que consten es despenes
son era liura, eth reau (10 reaus equivalien a ua liura);
eth sou (20 sous valien ua liura); er ardit (12 ardits
hégen ua liura); eth ducat de “honze reales” e era
“targa” o tarja, moneda de bilhon qu’equivalie a un
quart d’argent. Entad acd qu’ei as unitats de longitud,
ua cana equivalie aproximativament a dues vares.

DISTRIBUCION DES SOS. PAGAMENTS DES SOLDATS

Des mil liures assignades entara guarnison, se ne heren
guauqui pagaments, en diuérsi liuraments, que
permeten auer ua vision més ampla dera guarnison de
Casteth Leon.

Eth prumer liurament, deth 4 de juriol de 1588, quan
justament acabauen d’arribar es s0s ena Val, ei de 220
liures en concepte de pagaments retardadi
corresponents as mesi de marg, abriu, mai, junh e juriol,
e se pague a Sebastia de Bonas. Hege mesi qu’era tropa
non crubaue, e es receptors son es soldats Joan Pont,
Francesc Capmajor, Joan Bara, Pedro Vinals, Antonio
Costa, Miquel Rocafort, “mossen” Aleman de la
Cathalana, Jordi Barbial, Lorenzo de Santa Eulalia y
Marti de Pe de Fondo, en totau nau soldats e un caperan
qgue hege cinc mesi que non auie crubat.

Eth 15 d’octobre se paguen a Alemany de Tragd 33
liures e 4 sdus entas tropes, ¢o que certifique Bernat
Arjo. Eth capitan Ferrer explique qu’aguest pagament
ei ta pagar as quate guardes qu’eth a manat placar en
castéth enta “las obras y otras cosas”.

Eth 25 d’octobre tanben li paguen a Tragd 155 liures e
4 sous, certificat per Bernat Arjé. Eth capitan Ferrer
ditz que 129 liures serviren enta pagar as vint-e-cinc
soldats e a un cap d’esquadra “que han servido hasta
el dia de hoy” e des auti so0s, 8 liures son ta mossen
Juan Cau, rector de Bends e caperan de Castéeth Leon,
e 4 liures ta Baltasar Monge, andus trabalhen de
“sobrestantes” en aqueth castéth.

Eth prumér d’agost de 1589 se paguen a Joan Garcia

13 liures e 4 sous. Garcia ere eth portér dera fortalesa,
e ne parlaram mes ta deuant.

Eth 6 d’octobre de 1589 se paguen a Andreu de Luscan
50 liures enta pagar as soldats citats en prumer
pagament, de ¢o que n’ei testimoni Juan Arjo, notari
substitut.

Eth 30 de mai de 1590 se paguen a Melchor de
Avendaiio 40 liures, qu’ére eth prétz de quate galins
de horment, entar aliment des soldats. Melchor de
Avendaiio, o Mendanya segontes ua auta cita, ére eth
sergent de Ferrer; era orde de pagament la gestionéc
eth madeish Miquel Ferrer des de San Juan (Alemany
de Tragd deuie ester absent). Entad aguest pagament
Ferrer s’a adrecat ath Conselh enta hér-li a saber qu’as
soldats les manque er aliment enquia qu’eth non les
liure es s0s, que demore que sigue leu, e mentre a¢o
non passe prégue as conselhérs que li balhen a Melchor
de Avendario, que les a ath son cargue, 100 galins de
horment, e demane ath Conselh que sauve era sua
carta coma comprovant de pagament e tanben enta
gue paguen as soldats damb es sos dera arca senhalada
damb era recepcion d’ua bilheta de pagament
d’Avendaiio; Ferrer barre era carta dident que
“procuraré ser con brevedad”. Coma testifique Bernat
Arjd, es 100 galins de horment li son liurats ath sergent
Avendario, que ditz que “el blat es a raho de 4 reals lo
galin que monte tot 40 lliures”. Cau dider que Ferrer
ac demane des de San Juan; non ei pas er unic viatge
gue sabem qu’ere aquiu: enes compdes dera obra i a
apuntada ua despena de 4 reaus enta auer agut d’enviar
un ome enta San Juan, dus dies, enta anar a cercar ua
polissa deth capitan Ferrer enta poder auer sos tara
fortalesa. Non sabem pas a on ere aguest San Juan
gu’apareish en téxte; en Aragon i a eth monasteéri de
San Juan de la Pefa, que dilhéu ére a on auie anat
Ferrer, maugrat que pensam que dus dies ei poc de
temps enta anar e tornar de San Juan tara Val d’Aran.

Eth 9 d’abriu de 1592 se paguen ath madeish Melchor
55 liures. Aguest pagament ei ta que Pere Arjé pogue
pagar as sons soldats, qu’ei qui da era carta de pagament
ath Conselh. Arjo ére “cap d’esquadra y guarda de la
fortaleza” pr'amor dera mort deth capitan Ferrer. Ta
poder crubar es sos, Arjo s’auie adrecat eth dia abans,
eth 8 d’abriu, ath Conselh ta queishar-se que hége sies
mesi, d’enca d’octobre de 1591, que non auien crubat
cap de so, e higec qu’es soldats eren dispausadi a
abandonar era fortalesa de Casteth Leon; Arjé
manifestéc era sua pour que se complien aguesta

menaga eth rei lo culpabilizarie ada eth d’aguesta accion.
Acabe era missiva damb era demana de 60 liures entara
guarnison, e eth madeish ei dispausat, s’eth Conselh
aprove era despena, a anar ta Vielha ta anar a cercar
es s0s. Deuant deth testimoni de Bernat Arjd, eth
Conselh li liure 55 liures. En aguest pagament s’includis
12 ducats “de a honze reales” pagats a Juan Garcia,
porter de Castéth Leon, pes tres mesi qu’a servit ena
guarda deth casteth e “en tener las llaves”.

Eth 26 d’octobre de 1592, qu’ei era data deth darrer
pagament het, de 60 liures, lo recep Martin de
“Moncon”, “castellano de la bal de haran”, de mans de
Joan Moga de Vielha, de Pedro Sacau de Marcatosa,
de Baltasar Monge de Lairissa e de Joan Benosa, alias

Sacau, de Bossost, toti conselhers.

Ena despena pagada as soldats tanben s’anote eth
pagament het a mossen Alfonso Burgarol: 2 ducats
castelhans, per testificar un acte deth pagament des
soldats e un aute dera obra enta enviar ath rei per
abséncia deth notari dera cort.

En totau, enta pagar as soldats s’auien despenut 626
liures.

DISTRIBUCION DES SOS. OBRES EN CASTETH LEON

Coma ja auem dit adés, era quantitat assignada per
Felipe Il entas obres d’amelhorament e apariament de
Casteth Leon ére de 1.000 liures.

Es compdes dera obra deth castéth son més compléxes,
mes detalhats qu’es que se destinéren ta pagar era
tropa. Aguesti compdes permeten veir es reformes que
se i heren, es materiaus utilizadi e eth son pretz, a on
se cromperen, es provedidors e traginérs, conéisher as
meéstres d’dbra e descorbir era estructura dera fortalesa.

Es sOs liurats peth rei demoréren en deposit en Conselh,
que les balhaue a mesura qu’éren demanats pes
“sobrestants” designats per Miquel Ferrer; es liuraments,
testificadi peth notari, se heren aguesti dies:

- 8 de junhséga de 1588 300 liures

- 23 de seteme de 1588 187 liures

- 27 d’octobre de 1588 163 liures

- 25 de mai de 1589 50 liures

- 14 de junh de 1589 50 liures

-1 de junhséga de 1589 66 liures e 2 sous
- 3 d’agost de 1589 50 liures

-1 d’octobre de 1589 20 liures
- 11 d’octobre de 1589 50 liures
-1 de deseme de 1589 15 liures
- 23 de mai de 1592 157 liures

Es pagaments héti eth 23 de seteme de 1588 e es deth
25 de mai e 14 de junh de 1589 les demaneéc Ferrer des
de Benas, en tot qu’eth der 11 d’octobre d’aqueth an
lo sollicitec quan ére en San Juan. Eth darréer liurament,
de mai de 1592, se fraccionéc en tres pagaments, un
de 95 liures, un aute de 55 liures e un aute de 7 liures,
e aguest viatge eth pagament s’executec per orde deth
capitan Bardaxi, senhor de Benavent, casteran de
Casteth Leon. Sus aguest dusau fraccionament de 55
liures, Bardaxi ditz qu’Alemany de Trago li expliquec
guan “salio de teniente y yo entré de castellano” qu’auie
despenut en obres en aqueth castéth peth son compde
e de mossen Joan Cau, que l'auien ath son cargue, era
soma de 55 liures, ei a dider, 1.100 sous. Bardaxi
verifiquec aguesta afirmacion e procedic a pagar es sos
a Tragd e a Cau.

Coma se pot veir, es pagaments meés importants
s’executen ath comencament des obres, e a compdar
de mai de 1589 se hén mesadeérs, léu tostemps damb
era madeisha quantitat de 50 liures, e encara que se
mencione a mossen Joan Cau coma “sobrestant”, deishe
d’aparéisher Baltasar Monge per Andreu de Lascan,
conselhér de “Layrisa”, que possiblament l'aurie
substituit en Conselh. Es recebuts de Lascan e de Monge,
gue non sabien escriuer, les signaue eth notari Arjé en
son nom.

Eth montant totau destinat entara fabrica siguec de
1.216 liures damb 16 sous, as que cau somar es 157
sollicitades per Bardaxi en ua darréra comanda heta
en mai de 1592.

Er amelhorament e apariament de Casteth Leon
comencec eth 9 de junhsega de 1588 e eth 2 d’agost
de 1589, Bernat Arjo, notari dera cort reiau, recep en
Castéth Leon es compdes de mans d’Alemany de Trago,
de mossen Joan Cau e des conselhérs Baltasar Monge
e Andreu de Luscan; eth cost totau apuge a 816 liures
e 2 sous, maugrat que se repassam es compdes, eth
madeish Arjo testifique qu’enquiara data era soma ei
de 867 liures e 12 sous, ua quantitat repassada e
aprovada eth madeish dia peth capitan Miquel Ferrer.
Coma anecdota podem citar, entre eth conjunt de
compdes, qu’a Sans Sens de Bossost, ath que li pagueren
8 liures per talhar ues hustes, li aueren de cambiar un
“real de quatro” perque ere faus.

En capitol de despenes se registren 9 liures e 12 “sous”
pera despena de Betran de Pena, que siguec condemnat
a servir ena “Obra del Castell de balde 4 mesos”, a rason
de 20 dinérs cada dia. | a un aute apunt sus eth
pagament de tres liures peth “loger dun ome que ha
servit un mes”.

MATERIAU EMPLEGAT ENES OBRES DERA FORTALESA:

TACHES: 78.040, despartides en:

“Taxa chica”: 66.400, emplegada enes losats enta fixar
es loses, 6 reaus cada miler

“Taxa mijana”: 3.650, un ducat cada milenat o 6 “targes”
cada cent

“Taxa gran”: 400

“Passabarra”: 4.480, 12 “targes” cada centenat
“Taxa de 4 ungles”: 2.600, a 6 “targes” cada cent
“Claus pasmals o palmals”: 260

“Claus de campana”: 250

CARGUES DE CAUDIA: prumérament es cargues se
crompauen, mes dempus se pactec qu’eth casteth
s’autoaprovedisse deth horn de caudia qu’auie bastit
“Mestre” Domenger Fortes, de Bossost; sigueren 720
cargues, 450 cargues pagades a un reau era carga e es
autes 250 extretes deth horn bastit. Eth transport se
pagaue a 2 “targes” era carga.

CARGUES DE SABLE: calec 1.019 cargues, a 0,4 reaus
per carga. Eth transport tanben se pagaue a 2 “targes”
cada carga.

LOSA ENTAS LOSATS: calec 750 braces, que se paguéren
1 reau per braca de crompa, en tot qu’eth transport se
paguec a 2 “ardits” per braca.

HUSTA UTILIZADA: sabem qu’a tocar dera fortalesa i
auie ua mola enta talhar era husta, que dempus ére
carrejada damb lubies enquiath casteth.

- 124 cabirons, a 0,5 reaus cadun

- 50 files, 1 reau cadua

- 5 dotzees de huelha de Flandes

- 8 péces de telh

- 8 taules de pin, longues e grosses, a reau e tarja cada
taula

- 4 peces cuertes de casse de 200 “canes”

- 113 taulons grossi

- 40 hustes de casse, a reau era husta

- 200 talhs de “tauler”

- 4 taules d’escareér, a 6 reaus per taula

- 20 peces de casse

- 20 “rulles” de casse, a reau e miei era peca
- 187 taulons de casse

- 7 peces de casse de 7 “canes” de longada
- 20 “rulles” d’auet de 20 pams de longada, a 5 sous
per rolh

- 13 braces de husta

- 20 cargues enta cremar-les, 1 “sou” cada carga

MESTRES D’OBRA, OBRERS E PORTAIRES:

- “Mestre” Domenger Fortes, de Bossost, qu’ere eth
picapeiréer, participéc activament ena reforma dera
fortalesa. Bastic eth horn de caudia.

- “Mestre” Perigas de Larbost, ciutadan gascon, encargat
der aprovediment de taches, sarralhes, reishes,
“frontissas”, “forrollats”. Un viatge, eth son oncle tanben
fornic materiau.

- “Mestre” Joan Cabau, de Bossost, ére eth hustér encargat
des reparacions e des naues construccions de husta. Eth
siguec eth que s’encuedec de bastir eth pont Iheuadis.
- “Mestre” Simd, de Bossost, encargat des losats e de
placar es loses.

- “Mestres” Arnau e Barthomeu Espoix, husters.
- “Mestre” Glaudy, comergant que hé ua soleta venta de
3.000 taches.

- “Mestre” Pei Gauxie, d’Aubert, fornis era caudia.
- “Mestre” Marti, honedor de campanes.

- Francesc Sancho, de Bends, fornic losa.

- Ferrer de Les, eth haure de Les.

- Ramon Cau de Bends, portaire de cargues de sable e
caudia, tanben fornic husta d’escarer.

- Marti Joan Casal, proporcione era huelha de Flandes.
- José Balthasar Monge, encargat deth transport dera losa.
- Gaspar Cassanya de Vilamos, balhe husta.

- Jaume de la Hustera de Bossost, proporcione e talhe
era husta de casse.

- Pei Sala de Begds, aprovedis de caudia.

- Juan Benosa de Bossost, “dit Juanuc”, talhe era husta
e fornis era de casse.

- Sans Sens de Bossost, talhe “cabirons” e “files”.
- Juan Monjé, transporte losa.

- Juan Puyol, transporte husta d’Es Bordes enquia
Casteth Leon.

- Jaume Socadau, ven e porte caudia e sable, e tanben
pique era peira de besonh entath castéth.

- Guillem de Pena, “tira”, ei a dider, tragine era husta
de casse e es cabirons.

- Marti de Arré, he ¢o de madeish.

- Joanet Aunds de Vilamos, “tira” peires d’Es Bordes
enquiath casteth.

- Salvador d’Arrd, porte es loses.

- Pere Perxo d’Unha, porte lenha.
- Juan Cau de Begds, portaue sable.
- Eth hilh deth Chereu de Begds, portaue sable.

APARIAMENTS E NAUES CROMPES DE MOBILIARI

- S'apariec era porta dera capela damb dues “frontisses
belles”, se li hec ua caisha de husta damb era clauadura
e se i placec ua veiria e dues imatges que costeren 3
liures e 16 “sous”.

- Ua caisha de husta enta sauvar-i es sos deth rei, héta
damb quate taules d’escarer.

- Dues caishes, cadua damb eth son pan, enta sauvar-
i @s municions ena sala d’armes.

- 2 clauadures.

- Un “forrollat”.

- 4 “forrollats” damb es sons “panys” e “armelles”.

- Dus parelhs de “frontisses” d’ua caisha.

- Ua pastera entath pan.

- Saparieren es taules e es bancs enta seir.

- Se crompeéc ua campana, d’'un quintau de pes, per 25
liures.

- Se bastic eth horn de caudia.

- 4 parelhs de lubies de hustar enta carrejar es taulons.
- Se placeren 6 reishes, cinc enes portes e ua en ua
hiestra, reishes crompades “ab sos golfos”, de 31 lheures
de pes e que costéren 18 reaus e 3 targes.

- Se heren hiestres naues, se reformeren es portes des
crambes.

- Ena recodina naua se i hec un armari.

- 3 lates de hér e un “batall”.

- Ua corda de “girmeno” o “gurmeno” entara “manobra”
de Casteth Leon, d’ua arrova e cinc lheures de pes.
- Hér e plagar eth torn dera carridla entara “manobra”
deth casteth.

- Ua escala de bigues de husta entath losat deth casteth.
- 2 mesures de husta entath sable e era caudia.

- Apariar es pasteres.

- Ua “escala con corriola” enta baishar tara cistérna.
- 2 cadies entas “cats”.

- Calec crompar 2 pidshes, ua shada, ua “tienca”, dues
destraus, ua grana e era auta mejana, un talhador entas
barres e causes des talheérs.

- 2 halabardes naues crompades a un gascon de Hos
pes quaus se paguec 14 reaus cadua.

- S'apariéc era porta dera preson.

- 3 parelhs de portes naues enes 6 portaus, damb es
sons contravents, forrades damb her.

- Se porten dues peces d’artilheria, damb es sons bancs,
de Vielha enquia Castéth Leon, damb era ajuda de 2
machos e 2 dmes.

- Calec apariar es bancs dera artilheria.
OBRES HETES EN CASTETH

- TOR DETH PORTAU E TOR NAUA, EMPLACADES
LAGUENS DERA BARBACANA: Se he eth tet o solér e se
i placen es peces d’artilheria, caucades en son loc, damb
hustes de casse d’un pam de celh.

- TOR NAUA: La cau lheuar 15 pams e acabar-la,
“enfustarla” e retetar-la damb agulha de 3 “canes” e
mieja de nauta.

- TOR DETH PORTAU, “DITA SANTA ANA”: Lheuar era
tor e ¢o que ne demore dera muralha enta igualar-la
ara que deja ei heta. Retetar-la enquiath portau.
“Enfustarla” e losar-la. Es capitaus d’aguesta tor, d’ua
nautada de 30 enquia 36 pams. Era |0sa d’aguesta tor
ere d’'un color meés bon e se paguéc mes cara.

- CORREDER DERA “TORRE NOVA HASTA LA DEL MEDIO”,
“enfustar” e losar e corbir-lo damb “taules” e teules.
- CORREDERS ENTRE ERA TOR DE SANT MIQUEU E ERA
DE SANTA ANNA, “enfustar” e corbir-les damb losa
enquiath portau.

- TOR DETH MIEI DERA BARBACANA, se li he eth soler
de casse, d’'un pam de celh, e se |heue 9 pams e
“redressa lo cap” dera muralha enquiara tor deth miei.
- TOR DETH MIEI DERA MURALHA, Iheuar-la 20 pams
e “lo cap” dera muralha qu’ei entre aguesta e era tor
deth portau. Esbaucar ¢o qu’ei en mau estat d’aguesta
tor e dera muralha citada. Her-i un escaler damb bigues
de husta.

- CORREDERS: Hér es puntaus des corredors damb husta
de casse, “enfustar” eth correder dera basa enquiara
porta deth casteth. En correder deth pati i cau her
colomnes de casse, que se fixauen sus pes de peira,
empuntalha’c damb ua trauesséra.

- TOR DE SANT MARTIN: Her-i ua escala damb bigues
de husta. Her-i un “encontre” de paret enta her-lo a
servir de palher. Ua crotz de hér hargat coma viroleta
entara tor.

- TOR DE SANTA BARBARA: Her 3 tets, eth qu’afronte
era sala per “canejat” e damb listrons es auti, de husta
junta, enta her ua “cambra” de sentinéla e “colomer”.
“Firmar” eth capiteth damb bigues de peira e caudia.
“Enfustar” e losar eth capiteth e her un “encontre” de
taules e losa tachada en “encontre” d’aguest capiteth,
deth costat deth casteran, mut, enta qu’eth vent non
lo pogue hér a volar.

- TOR DE SANT MIQUEU: “Enfustarla” e hér tet damb
l0ses. Es capitaus d’'ua nautada de 30 enquia 36 pams.
- MURALHA: Perbocar damb caudia era muralha vielha
gue i a entre era tor de Sant Miquéu e de Sant Martin.

- MURALHA DETH REVELIN DETH COSTAT DE BOSSOST:
La cau lheuar enta que corbisque es “machicots”, que
sera de 30 pams de nautada e 60 de longada.
- PORTAU: Encaishar eth barrader deth portau; cambiar
era paret deth portau qu’ei fixada ena roca, trincar era
roca e placar “lo peu baix en lo fosso”, dus parelhs de
réishes entath portau nau, de 42 lheures de pes. 4
“golfos” entath portau de marme, ath haure de Les.
Mete-li ua “frontissa”. En “lo cap del pont” damb portau
de vouta damb es costats tot de péira picada, peira de
marme blanc a on se i placaran es armes reiaus e un
cartel.

- PORTAU DUSAU DETH CASTETH: Clauadura vielha
damb clau e “armelles” e cadia entad aguesta porta
gue non se daurie e siguec reparada.

- PONT LHEUADIS: Se li encomane era construccion a
Juan Cabau, e se li mane que vage enta Valéncia d’Aneu
enta veir se com ei het eth pont lheuadis d’aqueth
casteth; en viatge i passe dus dies qu’ath Conselh li
costen 6 reaus. Cabau s’encargue se her-lo per 6 liures,
damb 3 péces de 7 “canes” de long e ua trauessera, tot
de casse, que costeren 2 liures e 4 reaus; eth pont hége
2 “canes” e mieja de long. Tanben auie dues cadies que
pesauen 5 arroves e dues lheures, que costeren 7 liures
e 18 sous. Tot aguest conjunt compausaue era prumera
porta deth castéth.

- CAPELA: Hér eth subercéu damb 8 taules longues de pin.
- ESTANCES DETH PATI: Her tet de husta e bigues en
aguestes estances enta alotjar es soldats, “simentada
y clavada”.

- GARIERA: Heér-i un “encontre” de hustes e bigues,
damb porta.

- ENA ESCUDERIA: Her-i un “encontre” de paret deuant
dera borda baisha e “redressar” era porta dera
escuderia, un trabalh que se li encomanéc ath pareder,
non pas ath huster; possiblament se referie a cambiar
era porta d’emplacament. “Redressar” ua auta porta
dera estanca sus era escuderia.

- EN UN CORREDER: Her ua capéla damb cuberta,
retaule e “encontre” de reisha.

- SALA SUS ERA RECODINA E CERER: Retetar-la e apariar
es taules que calgue.

- PLACA DETH CASTETH: 20 rolhs de casse enta hér eth
tet dera placa deth castéeth, d’a on s’auie de veir tot eth
varat “por ser el poco abierto”.

- Lheuar era paret dera part dera val deth cerér, egualada
damb era deth casteth, de 10 pams de nautada, e era
deth “corralet” que va ara cisterna, es dues en chai
deja mentat, enta bastir un palhér ta evitar eth perilh
de huec per a on deja creméc un cop eth casteth: peth
palher.

- Méter teula en tota era banda deth castéth, dera
codina enquiath portau e “enfustar” tot ¢o que calgue
en aguest envalet o cubert.

- Méter teula en tet que i a entre eth cerér e era recodina
vielha enquiara codina.

- Sét peces de casse, de 7 “canes” de long, enta héer es
agulhes dera tor.

- Un peiratge de peéira enta ua escorra ta treir era aigua
deth pati.

- Un “brancal” de porta de peira e caudia ena porta
dera barbacana damb ua peéira d’ua peca.

- Barrar ua porta en “cap de la sala” e daurir-ne ua auta
en correder deth “cap de la escala”.

- Tréir era peira de deuant dera porta deth castéth dera
roca e carrejar-la un ome damb dues bésties a rason
de 4 reaus per dia e un jornau enta remassar-la.
- Se paguec a Mestre Antoni de Bossost damb 3 mossos
per trincar es arroques de deuant dera porta deth
casteth e deth pont Iheuadis dera placa deuant deth
castéth en 10 jornaus, entad aquero s’an emplegat 20
cargues de lenha qu’an cremat enta trincar-les.
- Un “encontre” de paret en “cap pont ferm” de peira
e caudia dera nautada deth portau nau, e seguida pera
costa enjés enta mantier eth terraplen de 28 a 30 passi.
- Arrincar tota era peira que calera enta totes es obres
deth portau de marme laguens deth castéth.
- Treir era peira movedissa que se trapec en varat.
- Un pont de 5 “cabirons”.

- Terrassar “lo cap pont”.

- BARBACANA: Terrassar eth revelin dera barbacana,
hér ua paret deuant dera porta dera barbacana. Placar
un pilar sus era tresau porta dera barbacana enta tirar.
Hér ua barraca de husta entara guarda ena barbacana.
- Ua porta “caladiza” enta passar entara muralha, e
bastir-i ua garita damb 2 uelhs estreti.

- Barrar eth pas per a on s’entraue en térraplen dera
Val.

- Clauar es “falderas” des tors.

- Ua paret deth “cap pont” enquiath camin dera roca.
- Corbir damb caudia capabla de tier artilheria es tors
dera Porta deth Miei, dera Naua, qu’ére aprop deth
Garona, e reparar e her ¢o de madeish ena de Sant
Miquéu, Sant Martin e Santa Barbara dera muralha
vielha. Eth perboc damb caudia des tors permetie tier
es impactes de bala e dar mes consisténcia as parets
des tors e muralhes.

En ¢0 que tanh ar aprovisionament d’artilheria e
municions tath castéth, eth monarca non se’n
desbrembe cap; i a ua carta deth 3 d’abriu de 1588,
possiblament deth rei o deth virrei, Manrique de Lara,

-que respon a un aute, ath Conselh o dilheu ath
governador, que li a demanat, entara defensa e era
seguretat deth casteth, er enviament de quate
“pecezuelas” d’artilheria damb toti es sons
acompanhaments. En aguesta carta se ditz que mane
ath capitan Juan de Palencguela, loctenent de capitan
generau d’Artilheria, enta que cerque enes magazins
de Catalonha e envie es quate péeces tad aqueth casteth,
damb es “aderezos y peloteria” qu’eth mane, e tot
gu’ac cau liurar a qui digue eth comde de Sastago, virrei
d’Aragon, en tot dider-li que se hesque damb era mager
diligéncia possibla. Eth ton e es persones mentades
ena carta mos hen a pensar que dilheu ei eth rei qui
I’escriu. Ena Reiau Orde deth 16 de mai, sa majestat
destine entad aguest casteth quate peces d’artilheria,
e en mes de junhséga de 1588 se porten de Barcelona
es quate peces d’artilheria demanades.

Enta deishar testimoni des obres hetes en Castéeth Leon,
eth son governador, Miquel Ferrer, hec a gravar en
peira es amelhoraments heti o que calie her, coma
veiram mes ta deuant, e er an que se heren. En ua casa
d’Es Bordes, a on comence eth poble, se pot veir,
encastrada ena paret, coma exemple der us e der
aprofitament civiu que se hec des peires deth castéth,
era inscripcion que seguis, que non sonque assabente
des obres de Casteth Leon, senon tanben coma Miguel
Ferrer armec e municionéc era Val d’Aran:

ESTA - OBRA - MADO - HAZER - EL - MVY - ILLE - SENOR
- CAPITAN - MIGVEL - FERRER - SIENDO - CASTELLA - Y
- FORTIFICO - ESTE - CASTILLO - Y - LE - PVSO - ARTILLERIA
- ARMO - LA - PNTE - VAL - DE - ARCABVZES - EN - EL -
ANO D - 1589

Miquel Ferrer a estat, ath long dera istoria, eth
personatge que hec es obres en castéeth e semble
apropiat placar cada causa en son loc. Ei vertat que
Felipe Il auie era ferma intencion de mielhorar aguesta
fortalesa, e entad aguesta fin destineéc 1.000 soOus,
maneéc que se i hessen es obres, e que Ferrer n’ere eth
governador quan comencéren es dbres, mes sonque
quan comenceren, pr'amor que, coma liegeram mes
ta deuant, non s’acabéren enquia ans mes tard, dempus
dera visita de Spanocchi, e “la terra” aguec de préner
eth comandament e contunhar es dites obres; de hét,
non s’auie ne placat era campana deth casteth quan
Spanocchi arribéec ena Val. Era lectura que se’n pot her
ei que Ferrer decidic glosar en ua peira eth
comencament des dbres, non pas eth son acabament,
forga ans més tard.

Miquel Ferrer non podec gaudir pas guaire temps des
amelhoraments projectadi, tant arquitectonics com
armamentistics, que i auec en castéth. En ostiu de 1590,
un an mes tard de glosar era sua gesta ena peira, morie
eth governador Miquel Ferrer; atau I'ac hen a saber,
per miei d’'ua carta datada eth dia 5 de junh, es
conselhers d’Aran ath virrei de Catalonha, a on tanben
li diden qu’eri contunhen es obres. Un mes dempus,
eth dia 2 de juriol, es conselhers dera Val hen o receben
un inventari, pera mort de Miquel Ferrer, de tot aquero
gue i a en castéth: ne prenen possession en recéber es
claus d’Alemany de Tragd e s’encueden dera sua
administracion, en tot seguir es usi e costums que
prevalien en Aran; ath loctenent li demanen es claus,
es cinc claus dera fortalesa. Era mort de Ferrer non
siguec pas per causes naturaus; ena lista des candidats
ta ester governador de 1619 ges eth son hilh Gerénimo
Ferrer y Bardaxi, e se i ditz ¢co de ben que servic sa pair,
Miquel Ferrer, en govern dera Val “hasta que le
mataron”.

Eth loctenent reclame un inventari de tot co queia, e
qgue li paguen 59 liures pendentes pes obres hétes
gu’eth a pagat personaument; Alemany paguéc dera
sua pocha 30 o 40 liures: ja vedetz que non pas tot eth
merit siguec de Ferrer; eth loctenent tanben demane
que se hésque un raport des obres qu’encara cau her
enta que sa majestat aprovedisque; tanben comunique
as conselhérs qu’ei dispausat a deishar era fortalesa,
meés de que ¢o que i passe a compdar d’aqueth moment
janon n’ei pas responsable, encara que s’ac considéeren
de besonh, eth s’aufris, damb es sons criats, entath
servici e susvelhanca deth castéth enquia qu’eth rei
decidisque quauquarren; es conselhers li responen
gu’eri prenen jos eth son comandament eth casteth e
¢O que i a laguens. Tragd auie assumit eth comandament
de Castéth Leon pendent era abséncia de Ferrer, per
volontat de “la terra”, mes a compdar d’alavetz ei “la
terra” qui n’assumis era guarda e conservacion.

Eth 3 de junhsega de 1590, Tragd escriu ua carta ath
virrei de Catalonha de Vielha estant, a on s’auie mudat
dempus que li calec deishar era fortalesa, ena quau li
hé a saber eth son patiment, pr'amor deth son exili
ena Val, e li demane a sa majestat ua naua plaga, a on
li apunte eth de Castellbo, pr'amor que deja non volie
seguir en Aran, entre d’autes causes perque éere catalan
e un catalan non podie comandar Castéeth Leon: ére un
aragonés, e pas un catalan qui auie de comandar era
fortalesa.

Dus dies dempus, eth 5 de juriol, Tragd escriu ath rei
e lidemane que li permete d’anar enta casa, que 'auie
abandonada pera sua abséncia dempus d’auer demorat
tres ans en Aran, eth temps limit mercat pes aranesi
enta poder demorar en son cargue, e li assigne ua auta
placa. Non semble cap que Tragd volesse que lo
promoiguessen tath cargue de capitan de Castéeth Leon,
e atau I'ac he a saber ath rei. Aqueth madeish dia, es
aranesi escriuen ath rei enta demanar-li soldats e sos
enta acabar es fortificacions. En 1592 encara non s’auien
acabat es obres en Casteth Leon.

Semble qu’eth rei accedic ara demana d’ua naua
destinacion entath loctenent Alemany de Tragé, era
placa qu’eth auie demanat, pr'amor qu’en 1603 siguec
assassinat en Castellbo, a on ére procuraire o “batlle
senyorial”, coma remasse Nuria Sales.

INVENTARI D’ALEMANY DE TRAGO DETH

MOBILIARI, SALES E ARMES QUE | AUIE EN
CASTETH LEON

- Ena sala des armes, emplacada ena part de naut dera
tor de Santa Maria, ua tor que no’n parle Gracia ena
sua descripcion, meés que correspon ara tor mestra, i
auie 20 arcabuses, damb 19 flasquets, 17 flasconets e
dus cargaders e dus atacadors des artilheries.
- Ua caisha damb un “quinta” de sau e 20 liures de
povora en un barricot e en un “cap de la caxa, y se ha
de pesar que no es presa amb pes” damb 266 “pilotes”
de plom e her, granes e petites, damb eth son motle
de “pilotes” e dues barretes de plom.

- Ena dusau sala des armes, 5 péces d’artilheria de
bronze e ua de trincada, e un “bosso” de bronze e ua
bombarda petita de her, totes damb es sons bancs enta
disparar.

- Ena tresau sala i auie un |lhet damb ua “boseta
esquisada”, 2 mantes, “2 quairats”, tot vielh.
- Ena quatau sala d’aguesta tor i auie un lhet sense
roba, damb ua caisha des escritures, a on i a 2 heishi
vielhs de contractes signadi, qu’éren de “Zaportella”,
gu’auie estat governador dera fortalesa; es contractes
signats se referien as soldats recrutadi entara guarnison.
- Nau “fexets” de presoers, es ceps o es heérs.

- Ena cincau sala dera tor i auie 3 arques uedes damb
es sues clauadures, damb era soga dera preson.
- Era soga dera cistérna.

- Ena sala dera codina, 3 taules enta minjar, 3 cagires
de husta, 4 bancs, 10 seties d’estanh, nau escudeéles,
un salér, 3 oles, ua de grossa, ua de mieja, trincada, e
ua de petita; de seties e escudéles, n’i auie de sancéres

e d’auti trincades, 2 “astos” de hér, un caudér gros e
un de petit, ua padena; ena codina, un “cremal”,
cremalhs, het damb ua péca d’artilheria trincada, de
her.

- Ena cramba dera sala major i auie ua taula enta minjar,
tres coishins de pluma, ua manta vermelha e un tambor.
- Ena cramba de Santa Barbara, un lhet damb 2 lingos,
ua manta e un coishin, damb un matalas.
- Ena capeéla, un vestit de missa nau, tot damb es sons
guarniments, un tapis d’autar de “brim obrat”, de lin
brodat, nau, un retaule de Crist crucificat, un autar
damb dues imatges, ua dera Mair de Diu e ua auta de
Santa Barbara, e tanben i auie un crucifix de laton.
- E ena cramba de baish i a ua manta e un matalas,
roba vielha; en pastador i a dues pastéres e dus
“quairats” e ua manta, 3 sedassi e dues premses.

Alemany liure tot eth castéth damb eth son mobiliari
as conselhers; son testimonis deth liurament mossen
Joan Cau, de Bends, qu’ére eth caperan encargat dera
capela deth castéth d’enca des tempsi de Caportella,
Joan Subira e Joan de Sacau.

Eth 30 d’agost de 1590, segontes ua carta der ACA, se
prepausen es ndms enta aucupar era placa de
governador de Casteth Leon, un cargue vacant en morir
Miquel Ferrer e qu’Alemany de Tragd non volec aucupar.
Es candidats ath comandament eren Luys Juan de
Bardaxi, senhor de Benavent, prepausat peth marqués
d’Almenara e peth governador d’Aragon; Juan Ponce,
soldat, prepausat peth virrei, qu’argumentaue que
Bardaxi non éere cap militar, e un tresau candidat, que
tanben se cridaue Miquel Ferrer. D’aguesta terna, eth
rei en designec governador a Luys Juan de Bardaxi,
pr'amor qu’entath rei “importa mas el tener amigos y
sequito para aquel sitio”, en allusion ara manca
d’experiéncia coma soldat deth nau governador. Eth
salari deth governador se fixaue en 250 ducats. En
1592, eth salari dera guarnison de Casteth Leon lo recep
Pere Arjd, que comandaue era fortalesa; en mai deth
madeish an ja se cite a Bardaxi, senhor de Benavent,
coma casteran, cargue que siguec aucupat,
interimariament, per Martin de Mongon en octobre de
1592.

Eth cargue de governador demoraue vacant dempus
de Bardaxi; eth 2 de seteme de 1593 non i auie
governador en Aran, e aguest viatge es prepausadi
sigueren: Juan de la Casa, Miquel Ferrer, qu’auie estat
capdéth d’ua esquadra en Aragon forca temps e que ja
auie optat ena térna anteriora, e un vielh coneishut,

Alemany de Trago, qu’auie servit damb satisfaccion as
sOns generaus ena gueérra; non sabem cap a qui se
designéc coma governador, a¢d non ac ditz eth
document der ACA; possiblament se designéc a ua auta
persona, Francisco Sanchez, qu’enquia alavetz
comandaue ua companhia d’infanteria en Lisboa e que
moric er an seglient, pramor que sabem qu’en 1593
Francisco Sanchez siguec governador d’Aran.

Coma deja auem dit, Felipe Il se convertic en gran
fortificador dera frontéra des Pireneus; enta 1592, poc
abans dera invasion bearnesa, eth monarca decidic
afortir era seguretat des Pirenéus, en tot fortificar ua
seguida de places e tot manant era construccion o
reforma des fortaleses existentes, Bends e Castéth Leon
entre aguestes. En 1591 era frontéra d’Aragon deja
patic er assaut d’Antonio Pérez damb tropes bearneses.

Eth rei enviec a un des sons generaus, Alonso de Vargas,
gue comandaue era armada de Felipe Il en Aragon,
entad aguesta mission. Alonso de Vargas, qu’en 1592
auie agut noticia qu’es aranesi auien gahat a Martin
Bautista de Lanuza, e a Manuel Donlope, que s’auien
rebellat en Aragon contra Felipe Il, que les liuréssen as
tropes deth rei, senon eth madeish Alonso de Vargas
entrarie ena Val e cremarie tot Aran. En 1591 Antonio
Pérez auie suslheuat ath govern aragonés, deuant deth
guau i ere eth justicia Juan de Lanuza, contra es plans
de Felipe Il. Alonso de Vargas entréc en Zaragoza e
executéec a Juan de Lanuza ena plaga deth mercat. En
1592, dempus dera rebellion d’Antonio Pérez, Felipe Il
suprimic en Tarazona es drets aragonesi.

Alonso de Vargas enviec un raport chifrat a sa majestat,
a on descriuie tant es plans ofensius com es defensius
deuant der enemic que viege de Franca, com ére
previsible que passésse, e maugrat qu’era defensa se
basaue en ua seguida de tors e casteths, Vargas allegaue
gu’enta evitar era invasion des huganauts calie auancar-
se ara sua accion e envadir eth territori francés, e
senhaléc coma prumera linha d’objectius era deth
Garona. Enta arténher aguest prumer objectiu se servirie
der exercit deth Centre, forces d’Aragon que passarien
per Canfranc, Chistén e Benas, acompanhats d’artilheria
leugera, en tot qu’era cavaleria e infanteria alemanha
se desplacarien de Perpinya enta anar a convergir damb
er exercit deth Centre, fortificant es punts que deja
existien enta arrestar as huganauts e assegurar era
arrérguarda; entad aquero prepausaue, entre d’autes
mesures, her ua reconeishenca en Benas e ena Val
d’Aran quan es condicions meteorologiques ac

permetessen. En hereuer de 1592 Alonso de Vargas se
manifestaue partidari d’esbaucar totes es cases, tors
fortes e casteths des montanhes poc importanti,
exceptat de Casteth Leon, que serie apariat, encara
gu’aufrie aucupar eth casteth de Benas, acabar era
ciutadéla de La Insa, e tanben apariar eth casteth de
Canfranc e bastir un fort en Chaca.

ER ENGENHAIRE MILITAR TIBURCIO

SPANOCCHI

Alonso de Vargas se servic, entara sua mission, de
guauqui engenhaires militars, més que mes italians,
entre es que i éren Ambrosio de Urbino, engenhaire
deth rei d’enca de 1592, ath que se li encomanéc que
s’aucupesse des fortaleses d’Aragon, exceptat dera de
Zaragoza, que se li reservec a un aute engenhaire, a
Tiburcio Spanocchi.

Er engenhaire Spanocchi, qu’ére de linhatge noble,
cavalér dera orde de Sant Joan de Jerusalem, auie
neishut en Siena, ena Toscana, en 1541, e auie demorat
en Roma enquia 1572, ath servici deth cardenau Delfino;
dempus passéec a trabalhar enta Marco Antonio Colonna,
gue quan siguec designat virrei de Sicilia recomanéc
en 1580 a Tiburcio enta trabalhar coma engenhaire en
Espanha, jos es ordes de Felipe Il. En son examen enta
aucupar era placa se lo considerec mancat de
coneishences militares, totun aco, pr'amor deth son
noble linhatge, es sons coneishements de musica e
poesia, e especiaument eth son mestratge en diboish,
era geometria e es matematiques li serviren ta que
siguesse contractat peth rei, que li encomanec coma
prumer trabalh era fortificacion de Hondarribia, ara
guau seguiren forca d’auti trabalhs, més que meés
militars, mes tanben quauqu’un de caracter civiu; Cadiz,
A Coruiia, Gibraltar, Chaca e Zaragoza sigueren testimoni
des sues abiletats. Spanocchi passéc a demorar en
Espanha, especiaument entre 1594 e 1600, e en 1601
siguec nomentat engenhaire major des reiaumes
d’Espanha. Aguec ua hilha naturau, Catalina Blanca,
dera sua relacion damb Gracia de Fagoaga, d’Oiartzun;
aguesta hilha se maridec damb Pedro Saez Yzquierdo,
governador de Hondarribia, e eth son hilh, arrerhilh de
Spanocchi, arribec a éster baile d’aquera vila. Tiburcio
Spanocchi moric en Madrid en 1606. D’eth ne didien
es sons caps qu’ere adret en treir e diboishar
quinsevolha planta de fortificacion, e non les mancaue
cap rason se vedem es sons plans e mapes.

Spanocchi viatgec entath Pireneu en 1592, a on visitec
e descriuec es vals; des sons raports ne dedusim que
li semblaue poc practica, e tanben inoportuna, era
fortificacion e defensa de toti e cadun des ports de
montanha; eth madeish s’encuedéc des raports e
modificacions prepausades entas castéths e fortaleses
dera Val d’Aran en 1594.

Escrit a on Spanocchi acompanhe era sua descripcion e plans dera
Val d’Aran. AGS (GYM,LEG,405,175)

Diboish de Castéth Leon het per engenhaire Tiburcio Spanocchi en 1594.
AGS (MPD,15,82)

Francisco Sanchez, governador d’Aran en 1593, persute
deuant deth rei deth besonh de fortificar era Val; acabat
d’arribar ena Val d’Aran coma governador, eth 4 de
noveme de 1593 escriu ath rei -carta der ACA- ta
comunicar-li qu’era fortalesa de Castéth Leon se trape
en mau estat, damb es defenses maumetudes, eth
castéth cremat, sense artilher, sense municions de
gueérra ne provisions e sense gent enta susvelhar es
places; demane ajuda ath rei enta ajudar ena reparacion,
en tot persutar enes maus tempsi que passen; era plaga
de governador non li deuie semblar pas guaire

Planta de Castéth Leon diboishada per Tiburcio Spanocchi en 1594.
AGS (MPD,15,83)

madeisha carta demane ath rei de crubar eth jornau
gu’auie eth son predecessor, Miquel Ferrer, que recebie
, 300 ducats de renda
¥ damb graduacion
d’oficiau major “por no
tener salario este castillo”.
| En ua auta carta, datada
eth 19 d’abriu de 1594,
carta der ACA, eth
governador encara
persutaue en besonh de
reparar era fortalesa
“dados los malos tiempos
gue corren”.

Ei de mau compréner com
ei possible qu’en inventari
d’Alemany de Tragd, quan
moric Ferrer, en 1590, se
. liure a “la terra” ua

fortalesa en bon estat,
damb obres recentes, armada e fortificada, e tres ans
mes tard Francisco Sanchez la descriu cremada e
arroinada, sense qu’en aguest temps non i age agut
cap d’accion armada coneishuda. Tanben ei chocant
gu’ena posteriora descripcion, Spanocchi descrigue eth
castéth més o mens coma lo liuréc Alemany de Tragé.

Qu’ei alavetz quan eth rei mane a Francisco de Bovadilla
e a Geronymo Soto que cerquen informacion sus er
estat des fortaleses araneses. Geronymo ditz que non
i a estat james, en tot que Bovadilla afirme que non a
cap de noticia des casteths d’Aran, e eth rei, mejangant

—e 80 o ——



Val d'Aran. Era luta ena termiéra

Alonso de Vargas, decidis que se n‘aucupe Spanocchi,
gue deishe estar d’autes fortificacions, com era Alfajeria
de Zaragoza, e en 1594 viatge entara Val.

1594 ei er an des memories de Tiburcio Spanocchi
dempus d’auer inspectat es fortaleses dera Val d’Aran.
Ena sua inspeccion dera fortificacion que i auie en
Salardu, er engenhaire non mencione sonque era
existéncia d’un castéth en aguesta vila, qu’includis era
gléisa; ua situacion pariona ara que descriu en Arties,
a on constate era existéncia d’un casteth que compren
era gléisa dera vila; de Vielha ne ditz que i a un “castillo
o casa fuerte entre las casas de Vielha, en sitio llano,
de poca importancia sino es para refugiarse los vecinos
en casa de algun soldado como ha sucedido otras veces
en esta Villa que ha sido quemada y saqueada”. De
Vilac ditz qu’a un castéth en un corner deth poble, en
un ticd, poc important senon ei peth son emplacament
dessus d’ua costa e que compren ath son laguens era
gléisa. Ei a dider, de totes es fortificacions araneses
sonque Castéth Leon li merite certa importancia coma
bastion defensiu, toti es auti castéths les mencione
includidi enes gleises des pobles, e non li semble cap
apropiat de reformar-les ne les a en compde coma
punts militars estrategics importants.

Ena carta que Tiburcio Spanocchi envie ath rei, datada
eth 29 de seteme de 1594, se detalhe era descripcion
de Casteth Leon.

1594. DESCRIPCION DE TIBURCIO SPANOCCHI
ATH REI DERA FORTALESA DE CASTETH LEON

E DES REFORMES QUE | CAU HER

Aguesta ei ua des descripcions més antigues qu’auem
dera arquitectura deth casteth, gracies ara minuciositat
e es plans que I'acompanhen, que son héeti peth madeish
engenhaire, un dera Val, un aute deth casteth en
perspectiva e un aute des fondaments dera fortalesa.
Dempus d’ua cuerta introduccion deth son
emplacament, tant dera Val d’Aran com deth nombre
d’abitants, compausat de “veinte y nueve lugares que
los tres de ellos son Villas, de uno se dice Biella de
ciento y siete vecinos, el otro Vilac de sesenta y el otro
Busost de ciento, de manera que con estos tres Villas
y los demas lugares habra como novecientos y diez
vecinos”, passe a descriuer era fortalesa; quan parle de
“vezinos”, Tiburcio vo dider “fuegos” o familhes que
viuen en ua casa.

Eth casteth lo descriu e diboishe placat ena punta d’un
tuco, a on s’amassen es arrius Joeu e Garona, damb
torasses hetes “a la antigua”, redones e petites, damb
ua tor en miei dera fortalesa, nauta e forta, damb un
gran celh de muralha, a oni a era preson, “doblada en
la cual se encuentra la carcel”, e quate estances
sobreplagades, e en humarau dera tor i a era municion
entara povora, un obus e set peces d’artilheria, de
“fanalete?”, de “caballete?”, de bronze, ne ditz
Spanocchi. D’aguestes peces ditz que “hay una rota que
podria usarse para hacer una campana ya que la
fortificacion carece de ella”, e era auta peca ei de her;
era campana que Ferrer manec plagar, e pera quau se
paguéren 26 liures, non se sap pas a on ei, o dilhéu non
s’arribéc a placar james?

Spanocchi tanben descriu era tor mestra, e ditz qu’es
sues crambes non son cap abitables, pr'amor que “las
chimeneas salen al desvan en el cual hay un horno que
por esta causa tampoco se puede usar”. Er engenhaire
recomane que calerie perbocar era tor de caudia enta
protegir-la des incleméncies deth géu, e tanben tota
era muralha deth casteth, qu’ei héta de maconeria e
ei mau perbocada. Coma se pot veir, es Obres de Ferrer
non s’acaberen pas. Remérque era manca d’estances,
tant entas soldats com entath casteran e ditz que
pr'amor d’aguesta situacion es soldats a viatges non
demoren ne laguens deth castéth, e recomane que ne
bastisquen enta her-ne es guardies. Spanocchi mérquen
en plan es particions damb linhes aurioles e de punts.

Era zona qu’eth mérque coma “B” ei ua grana estanca
de tet naut, damb un solér de taules sense tatjar,
inestable, damb henerécles per a on i entre eth heired,
e damb er agravant qu’en tet i a un acabament damb
un hiestrau dubert, ua lucana per a on i entre er aire
e, en iuern, forca nheu. Spanocchi vo dividir aguesta
grana estanca en tres crambes, en tot assemblar es
taules deth soleér, bastint un solér naut, entath humarau,
gue servirie enta alotjar as soldats, e dejés deth solér
d’aguestes estances her-ne d’autes, pr'amor quei a pro
nautada e ja son hustades, apariar es caves que jaia
ara sense hustes, e atau servirie coma casa deth
governador e entas crambes dera tropa, qu’er an que
Spanocchi descriu eth casteth, 1594, ere de 20 soldats.
Tiburcio chifre eth cost d’aguestes reparacions, se
compdam “tablagon y canteria”, en leu 400 escuts, en
tot profitar un horn antic de caudia cremada e qu’era
“piedra a mano”, talhada, e era “tabla”, era husta, “son
mas baratas que en toda la montafia”.

Er engenhaire tanben explique dues des modificacions
gue se heren en castéth; d’'ua d’aguestes ne sorgic era
barbacana “P”, damb linhes pintades de vermelh en
plan, qu’ei ua muralha “de 3 pies de grosor y alta del
suelo por la parte de dentro, pero sin través que la
defienda ni pasillo o andamio por su parte superior
donde se pueda instalar el soldado de guardia o que la
defienda”; ei un simple pan de muralha que recomane
esbaucar e seguir era paret “C.V”, segontes era linha
auriola, enta rehér era muralha coma eth supause
gu’ere abans, en tot higer-i era part “X”, damb eth
madeish celh e empont qu’es autes muralhes; enta her
tot aquero calcule un cost de 20 escuts.

Era auta modificacion que s’auie het en castéth ei era
barbacana “M.S”, a oni a era entrada dera fortalesa,
sense estanc¢a entath cos de guardia e per tant sense
defensa, qu’a 3 pés de celh e 14 de nautada pera part
deth laguens. Ditz qu’aquiu non i a loc entas soldats de
guarda; era porta antica deth casteth ei mes ta laguens,
entre es tors “Q” e “Z”, ua porta ben protegida perque
ath son deuant i auie eth talhant dera roca que queiguie
enta baish, en tot hér eth casteth inexpugnable per
aquera part e era muralha, de bona peira, que hege 6
pés de celh.

Quan se passe era porta s’arribe en un carrér descubert,
damb muralha en cada costat de 6 pes de celh e 25 de
nautada, era exteriora “QX” e era que da a un correder
cubert de l0sa, coma toti es losats deth casteth, correder
per a on circule era ronda e que guarde entas torasses,
gue calerie reparar, encara que damb pogui sos.
Recomane subdividir tot er espaci deth carrer e crear
ua zOna que merque coma “T”, a on se trobarie, emparat
dejos d’un tet, eth cos de guardia que susvelharie era
entrada. Tanben esbaucarie eth tro¢ de muralha que
separe es espacis “L” e “H”, e era petita tor “4”, enta
hér era placa d’armes, e tot eth laguens deth casteth,
mes espaciosi e amples.

Es torasses “V”, “X” e “Q” non an soler, non an sonque
un correder interior e son héti damb bigues mau
placades; ditz eth engenhaire que i cau hér un solér en
condicions e melhorar es bigues enta qu’era escassa
artilheria que i a pogue ester utilizada coma cau. Ena
torassa “Q” i a dues péces de bronze damb es sons cars
de tres liures de bala, e hé a notar eth besonh d’armar
era torassa “X” damb béra peca d’artilheria, pr'amor
gu’ara non n’i a cap, d’aqueres que i a ena tor der
aumenatge e que tan poc servissen aquiu, quan serien
mes utiles en son nau emplacament. Ena torassa “V”

i a dues bones petites peces de bronze damb es sons
cars, mes es peces aurien d’ester més ben suenhades
e damb es sons utisi, qu’ara les manquen.

Com qgu’era muralha que va dera torassa “V” ara “D”
non a cap de tirant que la refortisque, e maugrat qu’era
part de dehora ei for¢a arribenta, recomane higer-i
dues tors o balcons, qu’apareishen enes corners deth
plan damb punts e linhes aurioles, que non costarien
pas mes de 400 escuts, que somadi as 500 des reformes
qgue viem de descriuer, damb eth cost de perbocar es
muralhes pujarie de cap a mil escuts, segon Spanocchi,
maugrat que ditz qu’era inversion mes urgenta e
necessaria, enta qu’era fortalesa siguesse abitabla e
segura, non despassarie es 500 escuts. Era manéra
d’arténher es s0s entas Obres merite ua atencion
especiau, pera sua originalitat; en ua carta sauvada en
ACA, datada en 22 de hereuér de 1596, se pot liéger
com enta obtier 700 escuts dera taxacion de Spanocchi
enta apariar Casteth Leon se podien arténher damb
era venta de 2 coliers qu’auie eth baile (non ditz pas
d’a on) e qu’auien estat de Juan de Luna, dilhéu Juan
de Aragdn (duc de Luna), casteran dera Val en 1485,
gue se taxeren en 400 escuts, e damb era venta de
d’auti bens mobles poder obtier en totau 700 escuts.

Tiburcio Spanocchi acabe eth raport en tot recomanar
gu’era soleta fortificacion dera Val susceptibla d’ester
refortida ei Castéth Leon, sense mencionar es autes
fortificacions, maugrat qu’apostilhe qu’eth refortiment
d’aguest casteth non ei pas coma mesura de proteccion
entas vesins des entorns, pr'amor que non i a sonque
ueit cases de gent deth poble que se troben a “un tiro
de mosquete” dera fortalesa.

En octobre deth madeish an de 1594, eth Consejo del
Negociado de Mar y Tierra, dempus de veir es
recomanacions de Spanocchi, decidic aprovar es
modificacions prepausades entas mielhores deth castéth
e des soldats dera sua guarnison, chifrades en 1.000
ducats, encara que ditz que poc servici harie eth casteth
enta deféner as natius en cas d’un setge d’ua forca mes
nombrosa. Autorizec a treir tot aquerd que Spanocchi
auie pintat de vermelh en plan; totun, non autorizec
pas a tocar es parets mercades damb “M” e “S”,
recomanéc d’avalorar aguesta zona d’entrada coma
ere, treir era paret “P”, renavir es torasses “V” e “D”,
com anote Tiburcio, e her era paret mercada damb “X”
e treir era paret mercada de vermelh de laguens deth
casteth.

Un viatge acceptades es Obres prepausades per
Spanocchi, damb eth consentiment des comissaris
reaus, non calie sonque designar as sons responsables,
gue sigueren trigats entre es capitans e d’auti
comandaments der exercit.

JUAN GOMEZ. GOVERNADOR DERA VAL

D’ARAN

Mentretant, pendent 1594, e gracies a ua carta der
ACA, datada eth 26 de junhsega, se sap qu’a morit eth
governador Francisco Sanchez, e qu’eth cargue demore
vacant. En prumer moment, Alonso de Vargas aufric
eth cargue de governador ath capitan Juan Gémez, de
Uesca, qu’auie hét eth soldat en Italia e en Flandes e
gue darrerament auie estat en Aragon, casteran dera
fortalesa de La Insa pendent dus ans, e qu’auec de liurar
eth son govern, per orde deth rei, ath capitan Juan
Escobar, en éster designat per Alonso de Vargas, per
mandat reiau, governador dera Val d’Aran damb eth
jornau qu’ada eth li semblesse ben, ath dela der ordinari.
Com que Alonso de Vargas non complic es pactes
remuneratius héti, e maugrat es ordes recebudes ta
incorporar-se ena Val d’Aran, Juan Gémez non acceptec,
en prumer moment, eth cargue.

Dempus deth refus de Gdmez, e pera pour a ua invasion
en Aran, se li dec eth cargue ath capitan Paraje, un
personatge “prdctico en esto de las fortificaciones”,
mentre que s’enviauen quauqui soldats de Benas enta
servir ena fortalesa aranesa, possiblament soldats deth
capitan Ramada; totun, eth dia 12 de seteme, Francisco
de Bobadilla comunique ath rei “que al capitan Paraje
no he puesto en Castel Ledn porque me ha dicho el
virrey que V. M. le ha mandado escribir que con
brevedad ordenard quien ha de estar alli”.

Ena fortalesa de Castéth Leon encara non i auie casteran;
en interim entre era mort de Francisco Sanchez e eth
nomentament definitiu deth nau governador, siguec
designat casteran eth capitan Juan del Arco, qu’enviec
un memoriau ath rei eth 22 de deseme de 1593,
recuelhut en ua carta der ACA datada eth 17 de ger de
1594, a on li demane ua rapida reparacion dera fortalesa
e que i envie es 40 soldats qu’eth rei auie dit qu’anéssen
ta Castéth Leon, des 120 dera guarnison que i auie en
Benas.

Un viatge meés i auie nominacions enta designar
governador; es candidats tornauen a ester Juan Gémez,
Paulo Barday, Jayme Calcer e Pedro de Urrea, aguest

darrer “estropeado de una pierna de un astillazgo de
una pieza que le dieron en la Jornada de Inglaterra”.
Era designacion de governador dera Val li toquéc a Juan
Gdmez, qu’'aguest viatge oc qu’acceptéc eth cargue.

Quan Juan Gémez, maridat, damb detz hilhs e “con
poca hacienda”, coma se recuelh en ACA, prenec
possession deth son cargue de governador, tas darreries
de 1594, li demane ath monarca eth madeish jornau
gue cruben es auti capitans deth rei, e empare era sua
peticion en ua carta qu’envie a sa majestat, datada eth
28 d’agost, a on afirme que quan er anterior capitan,
Francisco Sanchez, li sollicitec ua mielhora en jornau
enta poder viuer, li siguec concedida; Gémez tanben
parle deth besonh de retirar, per part deth rei, eth
poder de perdonar qu’an es capitans de Castéth Leon,
enta que non i torne a auer situacions com era que i
auec quan n‘auie eth comandament eth capitan Paraje,
qgue perdonéc ath baile de Vilac pes delictes de passar
chivaus ta Franca. Non s’imaginaue cap eth capitan
Gomez que tres ans dempus dedicarie totes es sues
forces a refusar ua auta invasion francesa.

Sus es moviments des tropes franceses, i a ua
notificacion deth duc d’Alburquerque, datada en
Zaragoza eth 20 de deseme de 1594 e redigida peth
secretari Roda, adrecada as conselhers d’Aran, ena
quau, e auent en compde es moviments des tropes
franceses, comandades peth vescomde de Larbost, pera
termiera, se mane que 40 des soldats deth capitan
Ramada passen ta Casteth Leon, a on demoraran jos
eth comandament deth capitan Juan Gémez, pr'amor
des moviments deth vescomde de Larbost e era sua
gent ena frontera.

Maugrat qu’enquia ara ua des condicions fondamentaus
enta ester governador de Castéth Leon ere ester
aragonés, cau rebrembar era rendncia que hec Alemany
de Tragd, en tot emparar-se ena sua origina catalana,
eth 5 de mai de 1599 era Reiau Audiéncia de Catalonha
dicte ua reiau senténcia pera quau s’establis qu’es
oficiaus dera Val, ei a dider, eth governador e eth jutge
an d’ester catalans e non poden éster natius d’un aute
reiaume, e per aquero se refuse a Ramon de Montelet,
aragonés, quan se presente ath cargue, segon que
conste en El Indice de Privilegios...

ATAC D’AYMERIC DE NARBONA EN SALARDU

En 1595, Henri IV de Franca declare era guérra a Espanha,
e totes es transaccions comerciaus, emparades en antic

tractat de Lies e Patzeries, demoren en suspens. Es
temptatives d’invasion luterana ena Val d’Aran
persistissen, coma responsa ara politica repressiva de
Felipe Il contra es huganauts.

En noveme de 1597, coma conste ena carta enviada per
Juan Gémez ath rei, que se sauve en ACA, e non pas en
1579 coma ditz béth libre qu’explique aguest episodi
(Blasco de Lanuza, copiat de Gracia, date er episodi eth
6 de noveme de 1579, un error producte des holets
dera tipografia, qu’escambiéc es dues darreres chifres)
se produsic era entrada ena Val e en Pallars, peth port
de Salau, de 3.600 luterans, entre es quaus i auie 2.500
arcabuses e forca Omes armats damb coirasses a prova
d’arcabuses, comandats per Aymeric de Narbona,
vescomde de Sent Guirong, qu’arribéren en Tredos a on
s'apoderéeren deth poble sense combater més dempus
d’auer esgorjat a forca vesins; quan arribéc en Salardu,
eth vescomde I'assetgec un dia e miei, contra 50 Omes
gue defenien eth vilatge. Es milicies deth tercon, aranesi
e castelhans de Felipe Il, éren comandades per Juan
Gdémez, alavetz governador d’Aran, un militar damb ua
grana experiéncia e quauie servit en Flandes. Es assetjats
demanéren permis enta gésser a pelejar en campanha,
meés Gémez les ac proibic per pdour a quauqua
emboscada e pera desegualitat numerica d’andues
forces, temeruc de péerder aquera plaga e tota era Val.
Totun aco, e deuant dera insisténcia, permetec que
gessesse Miqueu Moga, baile de Pujolo, damb sonque
detz Omes enta assautar ar enemic; gesseren tas nau
deth maitin e, damb forga coratge assautéren as luterans,
e ne heriren e auciren a quauqu’uns; dempus de vedé’c,
es assetjats non se poderen contier e gesseren en gran
nombre, sense que GAmez les podesse arturar,
gueigueren dessus des francesi e, com ac explique eth
madeish Gémez, auciren a dus capitans e a mes de cent
soldats, un tambor e un pifre, e les heren a huger, sense
cap de perta e les preneren es armes, coirasses, petiti
morters, arcabuses e d’autes despulhes.

Juan Francisco de Gracia explique, d’aguest atac, que
tot ¢o que preneren as francesi ac depauséren ena gléisa
de Salardu, en auférta a Crist. Juli Soler tanben ditz que
guanhéren ath francés e li preneren es canons e es
armes, damb es que heren es reishes dera gléisa que i
a deuant der autar major, e aufriren es trofeus de guérra
ara imatge miraculosa deth Sant Crist; es trofeus
demoréren depausadi en aguesta gleisa enquia que se
les emporteren ta Franca es tropes napoleoniques
gu’envadiren era Val.

| a ua carta deth governador d’Aragon, sauvada en ACA,

datada eth 13 de noveme de 1597 en Balbastro, a on
expligue qu’es d’Aragon eren présti e es de Barraves
auien anat a secdrrer Aran, “todos han concurrido en
el buen suceso que S. M. entendera por esa carta del
capitdn Juan Gémez, honrado y valiente soldado”, ua
carta que se mencione mes ensus. Era Val he a saber
gu’ei mancada de conservacion e municions. Eth
governador d’Aragon se’n torne enta Zaragoza quan a
comprovat que tot ei controtlat. En ua auta carta deth
17 de noveme deth Consejo de Aragdn se mencione
era carta de Juan Gomez sus era entrada des francesi
en Aran e eth “suceso que han tenido, tan bien lo han
hecho los de la Tierra y Juan Gédmez que es justo que S.
M. les de las gracias y porque tambien han acudido
algunas Universidades y Caballeros particulares se podria
enviar algunas cartas en blanco al gobernador para que
las de a los que se hubiera sefialado”. Tanben profite
enta demanar municions enta Aran.

Lladonosa, ena sua publicacion sus eth banditisme en
Catalonha, ditz qu’era temptativa d’invasion de 1597 li
costec era vida ath cavalér Iheidatan Marc Antoni de
Montsuar, senhor de Torregrossa e Fabara.

Eth mes de seteme de 1597, abans dera invasion
francesa, es aranesi, e tanben es des vals d’Aneu e
d’autes vals des entorns, crompéren 200 arcabuses e
100 mosquets a compde, enta pagar-les eth dia dera
Mair de Diu de marg, damb es sons “flascos, flasquillos,
motllos y rescladds” entara “Universitat y singulars de
la vall de Aran”, enta poder defener-se des atacs exteriors.
Aguesta crompa se pot her gracies ath prest dera
Diputacio del General e des “consellers” de Barcelona,
gu’auien aquerit a prétz de cost, “de Italia y altres parts”,
guauqui centenats d’arcabuses; atau es aranesi
contractéeren un deute qu’en 1599 sagen que les sigue
perdonat, entad ac¢o es sindics van entas Corts catalanes
enta implorar aguesta mercé, a on se queishen qu’an
estat obligats a her era crompa; tanben profiten eth
viatge enta rebrembar as Corts qu’es oficiaus castelhans
o aragonesi de Casteth Leon siguen substituits per
catalans. Semble qu’eth deute les ac perdonéc Felipe Il
en 1598, maugrat qu’en El indice de Privilegios...
d’Abizanda apareish era data de 1587 com era de
condonacion deth deute. Gracia de Tolba, ena sua
Relacion..., ditz com se repartiren aguestes arcabuses,
que tada eth sigueren 500, e assegure qu’eth rei les
perdonéc eth deute contractat damb aguesta crompa.
Es arcabuses se repartiren entre es places fortes
fortificades: Vielha, Salardu, Arties e Vilac, encara qu’en
Bends e Arrd tanben se’n repartiren quauqu’ues.

PROPOSICION DE JUAN GOMEZ ENTA

FORTIFICAR ARAN

En 1598, dempus der atac patit peth vescomde de Sent
Guirong, eth qu’alavetz ére casteran e governador de
Castéth Leon s’adrece per carta, ACA, eth 1 de hereuér
de 1598, ath rei enta tractar dera organizacion militara
d’Aran. Ath governador non li semblaue pas sufisenta
ne era fortificacion ne eth nombre de soldats qu’auie,
e per aquero envie un memoriau ath monarca a on li
explique es manques e era manera d’apariar-les; eth
rei delegue en virrei d’Aragon, eth duc d’Alburquerque,
e en Juan de Acuiia, marqués de Vallecerrato, president
des conselhs de Castelha e Finances, es negociacions
enta establir era defensa d’Aran.

Juan Gémez notifique en un prumeér punt ena carta
gue Casteth Leon ei “sujeto a escaladas”, qu’es sues
muralhes son accessibles e ta poder defener-les demane
er enviament de 200 arcabuses e quauqui mosquets,
gue harien eth son servici com les ac heren es 200
gu’eth rei maneéc dar “los afios pasados y que hicieron
grande efecto” quan era entrada deth vescomde de
Sent Guirong; Gémez hig qu’era provision sigue gratuita,
pr'amor que “la gente es pobre y no los pueden
comprar”; eth duc d’Alburquerque respon qu’aguest
aheér cau tractar-lo damb Juan de Acufia enta que trobe
era manera d’artenher-les, més que non se liuren as
abitants dera Val senon que se deishen en Casteth Leon
enta qu’eth governador les distribuisque en cas de
besonh.

Era seglienta proposicion de Gémez ei aumentar eth
nombre de soldats dera guarnison enquia cent Omes,
pr‘amor qu’encara qu’actuaument eth nombre de places
ei de quaranta, non i a sonque 34 soldats, se compdam
gu’era guarnison non i é james completa pes baishes
des malauts; des 100 soldats demanats, eth governador
plantege deishar-ne 50 entara guarnison deth castéth,
e es auti 50 de patrolha pera Val, enta tranquillizar e
dar seguretat as aranesi, qu’auien pour de patir ua auta
incursion francesa; eth duc d’Alburquerque remet era
decision a Juan de Acufia enta qu’avalore se cau o non
cau es cent omes demanats. GOmez tanben demane
gue li envien un artilhér, pr'amor que sense eth non
son utiles es quate péces e quauqui fauconets que i a
en casteth, e ei Acuiia eth que I’a d’anar a cercar.

Sus era fortificacion, eth governador suggeris que s'aurie
de fortificar “por estar en escalada”, en tot |lheuar
guauqui “liengos y traviesas”, hént garites e lotjament

entas soldats, eth nombre des quaus calerie aumentar;
tanben demane un cos de guardia, pr'amor que non
n’i a, municion e minjar enta cent soldats. Ath duc
d’Alburquerque deja li semble ben que se hésquen es
reformes, mes deishe clar que se hésquen “conforme
a la traca que dio Tiburcio”, en tot referir-se ath plan
e as Obres que suggeric, quate ans abans, er engenhaire
Tiburcio Spanocchi.

En prevision d’un aute atac francés, Gdmez propose
establir un sistema defensiu enes vals periferiques; en
Benas a dus cents omes alistats e présti enta gésser
enta Aran en cas de besonh, e d’auti ena val de Barraves
e “Abadiado de La Baix” e ena “Val de Buy”, qu’ei deth
baron d’Erill; qu’entas avisi e susvelhanca des passi e
ports per a on poguen entrar es francesi, eth rei mane
organizar dues esquadres en Aran damb trenta dOmes
cadua, toti deth pais, perque “ninguno soldados pueden
ser mejores que los propios del lugar”, aumens “hasta
que las cosas de Francia esten en otra disposicion”.
Aguest plantejament non li semble pas malament ath
duc d’Alburquerque.

Ad aguest memoriau deth governador Juan Gémez se
n’i adjunh un aute des sindics d’Aran, tanben adrecat
ath rei, a on li demanen ajuda economica enta reparar
es maus heti pera incursion deth de Sent Guirong e
pera despena d’auer dat de minjar as que vengueren
a secorrer-les, damb ua despena totau de nau o detz
mil ducats e dus loc cremats; eth rei accepte de dar-
les mil ducats, mes non pas “a titulo de los dafos
recibidos sino para armarse”.

Un viatge estudiades e analizades es peticions que
contiege eth memoriau deth governador, eth duc
d’Alburquerque resolv, per miei d’ua carta datada eth
6 de mai de 1598, que s’aprovedisque ara Val damb
200 arcabuses e quauqui mosquets, mes que se deishen
en Castéth Leon, per pour a gqu’es aranesi “al ser tan
pobres” se les venen se les ac liuren directament ada
eri, coma heren quauqu’uns damb es que se liuréren
ans endarrér, ath dela de “tenerlos maltratados por ser
gente inquieta y tener bandos entre ellos”, en evitar
atau un mau us d’aguestes armes, tanben entre eri; ere
previst qu’aguestes arcabuses gessessen des magazins
dera Casa Reiau dera Alfajeria de Zaragoza o deth
castéth de Chaca. En ¢o que tanh a ues arcabuses,
sabem que dempdus der atac deth de Sent Guirong, es
organismes fiscaus confisquéren ua carga d’arcabuses,
damb eth pretéxte de manca de pagament per part
des aranesi d’uns drets de “leuda”, des quaus n’éren

exemptadi per privilégi; eth doctor Brugarol obten der
archivista de Barcelona era copia deth privilegi
d’exempcion e lo presente en organisme corresponent
eth dia 10 d’octobre de 1598 enta liberar es arcabuses
qu’auie crompat en Barcelona Arnaut Artiga, arcabuses
gu’un viatge en Aran sigueren repartides en cada
comunitat; en Les se repartiren eth 8 de noveme de
1598, en tot her-les responsables d’un us adequat e
deth pagament corresponent damb era designacion
d’un apoderat; dilhéu aqueres arcabuses sigueren es
que les liureren “en afios anteriores”. Tanben se decidis
que s'aumente eth nombre de soldats enquia 80 dmes
en totau; aguesti soldats gesserien des 1.000 qu’eth rei
maneéc repartir enes castéths d’aqueth reiaume, e
gesserien d’aqueres guarnisons. Eth duc d’Alburquerque
tanben mane que s’envie un artilhér que gessera d’un
aute casteth e sera pagat dera provision entas artilhers,
ja qu’eth capitan e es soldats de Casteth Leon se paguen
damb es sos previsti entara infanteria.

Eth duc ei d’acord en mielhorar es defenses dera
fortalesa “por estar sujeto a escalada”, meés en tot seguir
es directritzs mercades per Spanocchi ditz que n’i aurie
pro damb 1.500 ducats; que s’apugesse eth lotjament
entas soldats e se bastisse eth cos de guarda, e
recomane que se hésque aguest madeish ostiu, en tot
higer-i provisions e municions; eth madeish duc
prepause ath rei préner damb aguesta finalitat 800 o
1.000 escuts dera assignacion heta enta fortificar Teruel
o Albarracin.

Sus eth darrér des punts prepausadi per Gomez, relatiu
ara organizacion defensiva, s’acorde alistar 200 dmes
en Bends e 100 en “Buy” més non pas ena Ribagorga,
pr'amor qu’eth duc non consideréc oportuna era
creacion des dues esquadres en Aran, “costoso para el
rey”, pr'amor que tant eth governador com es aranesi
an “suficiente inteligencia para saber con tiempo
cualquier entrada que los franceses quieran hacer”, en
referéncia ath hilat d’espionatge e as tractats de Lies e
Patzeries.

Eth duc acabe eth son comunicat en tot repartir es
1.000 ducats concedits peth rei as aranesi en 400 ducats
ta pagar era despena en minjar héta pes secors que
vengueren enta liberar-les deth vescomde de Sent
Guirong, e 600 ducats enta pagar era reedificacion des
[ocs cremadi.

Com auetz podut liéger, era incursion deth vescomde
francés hec a dobtar dera defensa militara aranesa, ne

era fortificacion non ére présta ne eth nombre de
soldats ere pro; es obres prepausades per Spanocchi
non s’auien acabat e ena societat aranesa i demoraue
era pour deuant d’ua auta temptativa d’invasion, pour
dera que participaue totaument eth governador Juan
Gomez, que I'ac comuniquéc ath rei en hereuer de
1598.

Eth vielh governador Juan Gémez s’adrece ath rei, eth
1 de mar¢ de 1598, cansat, en tot suplicar-li qu’ara qu’ei
vielh e praube li concedisque ua ajuda economica, hent-
li memoria de coma vencec ath de Sent Guirong, e per
“ser el cargo de mucho gasto y poco provechoso y gran
trabajo y peligro”; eth rei li liurec 240 liures.

1598. TEMPATIVA D’INVASION FRANCESA EN

ARAN E REPLICA DES ARANESI

Es francesi non reposauen enes sues temptatives
d’annexar-se es propietats catalanes des Pirenéus. Eth
13 d’abriu de 1598 se recuelh en Dietari es sollicituds
d’ajuda gu’envien en Rossellé a conseqliéncia des
invasions franceses, per atac de Salses e tanben es
suplicacions deth baron d’Erill e d’Orcau, de Jaume
Sulla, senhor de Sopeira e de Marti Pallares en tot
demanar secors entath Pallars, com ac hé Francesc
d’Erill, enviat per Aran, enta demanar ajuda “als dits
de dita vall com bé tenen acostumat”. Semble qu’eth
rei destinec quauqui sos enta fotificar ues fortaleses
designades per eth madeish e pes darréeres Corts.

Es invasions franceses sigueren nombroses ena
primauera de 1598; es aranesi s’adrecen ath Consell
de la Vall de Boi enta demanar-li ajuda militara damb
celeritat, pr'amor qu’an er enemic “en casa”, un enemic
gue segontes es referéncies qu’an son “nou mil ab
guatrecents cuyrassas”, que vien peth port de Salau,
“per hon entraren laltra vegada”; era sollicitud d’ajuda
s’'empare damb d’autes missives de Vielha e Salardu,
a on s’especifique era coalicion héta pes vescomdes de
Sent Guirong e dera Cort e eth “Sefior de Miralpeix y
Sefior de Orto”, damb “nou mil de companyia” decidits
a invadir era Val. Quan parlen de “laltra vegada” hegen
mencion der assaut francés deth comde de Sent Guirong
de 1597 quan, amassa damb meés de 3.300 luterans
auie sajat, sense artenhe’c, d’invadir Aran. Er an abans
gquauqui pobles deth Pallars auien patit es ires franceses,
damb era créma e pilhatge de quauqui vilatges, per
aquero eth poble de Talarn escriu, en abriu de 1598,
as deputats deth General ta demanar-les ajuda, pr'amor
gu’es francesi, es nau mil dmes, son a dues leglies dera

Val d’Aran, e pensauen que ta her-les front non n’i aurie
pro damb es forces que i auie enes diuerses vals. Aquera
madeisha primaueéra, eth 15 de mar¢ de 1598, es abitants
des Valls d’Aneu avisen as aranesi qu’es francesi volen
entrar ena Val d’Aran.

Quate dies mes tard, eth 19 de marg, ua carta de
Domingo B. Ramos, eth sosloctenent Ramos, qu’envie
de Castéth Leon adrecada a Ramén Cerdan, virrei
d’Aragon, li hé a saber qu’eth vescomde de Sent Guirong
a juntat “bastimentos y que hera vuelto a Tolosa”, en
tot recrutar gent ta que s'amassen damb eth en Sent
Guirong eth dia 22 d’abriu, en tot preparar-se enta
entrar en Aran. Demane que s’avise as frontéres enta
gue siguen prestes, en tot higer “que parece importante
en que S.M. mande despachar al capitan Juan Gémez
por la notable falta que aqui hace a causa de que estan
sin pdélvora cuerda ni plomo y se les habria de proveer,
gue él solo lo puede hacer porque lo que es advertirselo
yo ya lo he hecho y no me parece notar diligencia con
ver su peligro notorio y hay otras muchas cosas que
con su presencia se acomodarian ya que en Francia
temen a Juan Gomez que no es de poca portancia en
las cosas de la guerra”. Tanben ditz qu’es aranesi
respecten e aubedirien a Juan Gémeaz.

Es aranesi, mejangant es sons conselhérs, comuniquen
ath governador d’Aragon, Ramén Cerddn, eth 20 de
mar¢ de 1598, en ua carta angoishada, a on supliquen
ajuda, que saben gu’eth comde de Sent Guirong se
premanis damb 5.000 o 6.000 omes e que de Tolosa li
an enviat 40 o 50 coirasses a prova d’arcabuses e forca
mosquets e municions, que se recrute gent per part
deth vescomde en Foish e qu’en Aran “no habia cabessa
para gobernarnos en las cosas de guerra por estar el
capitan Juan Gomez en la Corte”, que pr'amor d’aquero
“juntamente con nuestros Sindicos suplicamos a V.M.
gue vuelva pronto dicho capitan para guiarnos en la
guerra y resistir al enemigo”; s’auie demanat 300 Omes
de refor¢ ara Ribagorca e es aranesi demorauen era
entrada des francesi en quinsevolh moment, en tot
gu’eth sosloctenent Domingo Ramos non se botjaue
de Castéth Leon.

Eth 23 de mar¢ de 1598, eth governador d’Aragon,
Ramén Cerdan, escriu ath rei de Zaragoza estant, ta
gu’avise a “Barrabes, Condado de Ribagorca, Villay Val
de Benasque y los del contorno” enta que siguen presti
ta anar a deféner era frontéra deuant d’un possible atac
francés. Sollicite armar e aprovedir Aran de municions,
perque n’ei forca mancada.

Eth 31 de marg de 1598 i a ua notificacion deth
governador d’Aran a Juan Gdmez, enta que vage entara
Val, “pues la caballeria que ha de ir se encamina” e
s’aucupe d’aprovedir des sos que calgue.

Blasco de Lanuza remasse qu’entas prumeries de 1598
arribéc un avis de Barcelona qu’es huganauts tornauen
a amassar ua armada e cite com aqueth an entrec peth
Pallars “monsieur” de Sent Guirong, ar encontre deth
guau gesseren “los catalanes del Marquesado y lugares
vecinos”, que carguéren contra eri e les obliguéren a
retirar-se; eth madeish autor cite que “por este tiempo
entré otra partida de Enemigos por el Valle de Aran:
prevenidos los del Valle, con las Milicias del Obispo, y
Cabildo de Urgel, embistieron a los Enemigos,
derrotandoles, quedando grande numero de muertos
en el Campo: hizieron algunos prisioneros, ganaronles
Cavallos, Armas, Bagages y algunos Morteretes”.

Es aranesi e es palharesi, jos eth comandament deth
baron d’Erill -coma mencione e descriu ua carta des
cossos de Talarn d’agost de 1598, que ges citada ena
obra de Nduria Sales, Els segles de la decadéncia XVI-
XVII- damb 800 o 1.000 soldats, amasséren forces enta,
en juriol de 1598, e en responsa as nombroses invasions
franceses d’aguestes vals, contraatacar quinze dies
dempus de pactar era treva entre Franga e Espanha,
envadiren eth Coseran e Comenge e passéren pes armes
a “moltissims francesos y los demés (segons entenien)
heretges que foren més de sinc cents y sen aportaren
moltissim bestiar”. Aguesta invasion deth Coseran ei de
mau justificar coma castig as huganauts, pr'amor qu’era
majoria de pobles d’aguesta zona eren catolics, e atau
donc, jos eth pretéxte d’ua guérra de religion s'amagauen
o justificauen es més diuérsi actes de bandidatge; era
vertat ei qu’ath long des guérres de religion franceses,
entre es terres dera Corona d’Aragon e es territoris
huganauts de Foish i auie en miei territoris francesi
catolics; era frontera entre sobirans non corresponie
pas a ua frontéra entre catolics e protestants; es,
oficiaument, ueit guérres de religion franceses, 1562-
1563, 1567-1568, 1569-1570, 1572-1573, 1574-1576,
1577, 1579-1580, sigueren reaument seishanta ans de
gueérra ininterrompuda, tant en Foish com en Coseran,
damb es repercussions enes vals dera frontéra. Mes es
francesi non sonque ensageren d’envadir aguestes vals,
senon tanben d’auti territoris: Rosselld, Vall Ferrera,
Cerdanya e Pallars; siguec justament pendent aguesti
ans d’invasions e repliques quan se proibis er emplec
de “pedrefials” e armes de mens de tres pams, coma
ditz Sales.

CAPITOL XXI
Eth 13 de seteme de 1598 moris en El Escorial Felipe Il, eth

FELI PE "I fortificador des Pireneus. Hilh de Carlos | e d’Isabel de Portugal,
governéec pendent cinquanta ans. Se maridec, successivament,
damb Maria de Portugal, en 1543; damb Maria Tudor, reina

d’Anglatérra; damb Isabel de Valois e, fin finau, damb Ana d’Austria, en 1570. Lo succedic
eth son hilh, tanben hilh d’Ana d’Austria, Felipe Il

Eth clergat aranés, entara fin deth ségle XVI, non demoraue cap exemptat dera defensa
contra eth protestantisme: es gleises non sonque sauvauen eth gran, tanben amagauen
armes; es recintes des cementeéris de Salardu, Arties e Vielha, barradi e protegidi per
tors se transformen en fortaleses e tanben enes vilatges mes petits se bastissen tors de
defensa; es caperans armats se i prederen contra eth protestantisme.

En tant qu’ago passaue, eth probléma der origen deth governador encara duraue en
Aran, es Corts celebrades en monasteri de Sant Francesc de Barcelona ja auien establit
en 1599, en son capitol XXXV, gu’eth governador auie d’ester d’origina catalana. Eth 4
de ger de 1601, es deputats aranesi, per miei d’'ua ambaishada designada pera Generalitat,
hén a saber ath loctenent generau qu’eth governador de Castéth Leon ei “extranjero”,
pr'amor qu’ére eth de Uesca Juan Gémez, non neishut en Catalonha ne en Rossellé ne
ena Cerdanya, proibit donc pes darréres Corts, en tot corroborar aquero que signéc era
reina Maria, per Juan Il, per Fernando Il, “y por otros parecidos”, suplicant ath loctenent
generau de sa majestat que revoque eth cargue e ofici; en ua situacion pariona se trobaue
eth baile e capitan dera fortalesa de Roses. Un viatge escotada era ambaishada, eth
|octenent les respon qu’era revocacion deth cargue de governador dera Val non li tanh
pas ada eth, senon que s’an d’adrecar a sa majestat pr'amor qu’Aran s’aprovedis d’Aragon.
Mes pas sonque era designacion deth governador ére metuda en dobte en Aran; eth 2
d’octobre de 1602, eth rei escriu, de Valladolid estant, enta que, pr'amor des peleges
gue i a ena Val pera reeleccion coma jutge de Pedro Adema3, se designe a Joseph Gisbert,
avocat de Balbastro, jutge d’Aran.

Eth cargue de governador l'auie enquia alavetz Juan Gémez, aragonés, que ja auie
participat ans abans ena defensa d’Aran: eth ére eth governador “extranjero”; deueren
de hér cas dera peticion aranesa, e se designéc un aute governador, aguest viatge catalan,
Joan Maurici de Vallseca. Juan Gomez dimitic deth son cargue pr'amor qu’ére aragonés
de Uesca. Felipe Ill, per Reiau Decret deth 22 de deseme de 1603, acceptec era dimission
de Gomez e designec a Joan Maurici Vallseca, mes es aranesi, damb eth risc dera sua
oposicion ara designacion reiau e d’auer de pagar ua multa de 1.000 florins d’or d’Aragon
ar tresor reiau s‘'oposéren ara designacion, basant-se enes sons privilégis anteriors ara
resolucion des Corts de 1599. Felipe Ill revoquéc era designacion e designéc a Carlos de
Mendoza, de Zaragoza, un veteran de Flandes e de Lepant. Er episodi dera recusacion
de Vallseca tanben ei remassat per Gracia ena sua Relacion...

Era designacion de Vallseca, totun, e maugrat qu’ére catalan, tanpoc non deuec éster
pas deth grat de quauqui aranesi, pr'amor que siguec recusat e obligat a deishar eth
cargue; es aranesi demaneéren, en clara contradiccion damb aquero qu’auien dit abans,
gue tornesse er anterior governador, Juan Gémez, o qu’en son defécte se designesse a
un aute aragonés, non catalan, emparant-se en antics privilégis dera Val. Aguesta dicotomia
ena situacion aranesa se compren en parlar de partidisme o de tendéncies ath laguens
dera societat d’Aran; en 1604, tostemps segontes eth Dietari, es deputats deth Principat

de Catalonha receben ua carta en Barcelona signada
per “Lo prior del terco y concell de Pujol y conceller del
terco de Arties y Garos”, a on ditz que toti es que se
conjuréren enta recusar ath capitan Joan Maurici de
Vallseca, eth 15 deth present “mes de San Antonio”,
sollicitéren, per miei d’'un corréu a sa majestat ta
qu’ordeneésse cridar ath capitan Juan Gémez, casteran
de Castéth Leon, enta que tornesse entath son loc e
gue s’aguest non podesse tornar que ne designesse
béth un d’Aragon, e eth prior argumentaue qu’es que
hégen aguesta demana ére perque s’eth governador
non ere catalan lo podien enganhar e subornar més
facilament. Tot aco ére facilitat pera corrupcion de
persones que “tienen gran poder en el consell”, temerosi
gu’arribe un catalan coneishedor des leis e, per tant,
de mau enganhar enta governar en Casteth Leon. Atau
donc, eth conselhér ére partidari de seguir era normativa
establida pes Corts de designar un governador catalan;
tanben eth conselhér se desmerque dera sollicitud enta
cridar a Juan Gémez, e ditz que se hec faussament per
guauqgu’uns en nom de tota era Val, en tot barrar-les,
as de Pujolo, er archiu a on sauvauen eth sageth, ei a
dider, gu’era sollicitud non siguec pas avalada per tot
Aran, ua mostra des dissensions sociaus. Eth sagéeth
dera Val d’Aran se sauvaue ena arca amassa damb es
Privilegis, damb sies clauadures, des qu’auien es claus
cadun des conselhérs; totun, a compdar de 1616, coma
se remasse enes Ordinaciones, aguest sistéma se
considerec poc practic, pr‘amor qu’enta poder sagerar
ua carta e daurir era arca i auien d’ester presents es
sies conselheérs, per aquero se decidic qu’a compdar
d’aqueth an eth sageth dera Val d’Aran lo sauvesse,
rotatoriament cada an, cadun des sies conselheérs,
encara qu’enta poder sagerar ua carta calie eth
consentiment de toti. Suplique a sa majestat que
s’apresse damb eth “negocio”, pr'amor que quan eth
casteran passat, Juan Gémez, se n‘anéc, s'auien redoblat
es assassinats, e eth madeish maitin que se n’anéc Juan
Gdmez s’auie herit a dus Omes e un aute auie estat
assassinat, “lo mati parti podia smorsarsse de un home
havien mort y dos travessats”, se forméren “cuatro
bandas” e eth conselhér auie pour que se’n formessen
mes, e non i auie cap mes solucion entas “pacificos”
gue deishar era Val e barrar es portes des sues cases;
eth sonselhér demane, enta acabar, as deputats qu’agen
pietat “de esta patria subdita”. Signe eth comunicat en
Salardu, eth 20 de gér de 1604.

Juan Gomez non tornéc a aucupar eth cargue de
governador a maugrat dera peticion d’ua part dera
societat aranesa; eth dia 24 de marg¢ de 1604, segontes

ua auta carta der ACA, se notifique que Juan Gémez,
casteran dera Val d’Aran, auie het “dexacion de aquel
cargo”, abandonéc eth cargue perque ére aragonés, se
designec a Carlos de Mendoza. Juan GAmez siguec
governador, com se remasse en raport cronologic des
governadors dera carta qu’auem citat adés, deth 24 de
marg, de 1594, dempus de substituir a Francisco
Sanchez, designat en 1593, qu’auie substituit a Luys
Juan de Bardaxi en 1590 en loc de Miquel Ferrer,
designat en 1586.

CARLOS DE MENDOZA, GOVERNADOR

En 1608, Carlos de Mendoza substituis a Vallseca e jure
eth son cargue dempus d’acceptar, eth dia 22 d’abriu
d’aqueth an, totes es condicions que li impausen es
conselhérs, qu’obsérve toti es privilégis, costums e
libertats d’Aran, “conforme estan escrits en lo llibre
blanc”; qu’era “lenda” se remasse en Vielha; qu’es
viatjaires non siguen vexadi e qu’eth comeérg se
mantengue; qu’es conselhérs poguen tostemps e a tota
ora anar a parlar damb eth governador “que les portes
de Castell leo les sien hubertes de par en par com
sempre se es husat per los castellans pasats entrant ab
sos armes”; qu’eth governador age cort es diuendres
“en la Roqueta de Castell leo o en les bordes com
sempre se a acostumat”, enta acabar demanant ath
governador un judici just peth litigi que s’auie agut
damb Peir Sirat e Bernat Ane d’Aubert. Eth governador
accepte aguestes condicions, e signe era peticion en
Casteth Leon eth 22 d’abriu de 1608, segon un
document sauvat en Archiu Istoric Generau d’Aran.

Aguest ei eth téxte sancer deth jurament qu’auie de her
eth governador, coma remasse er Indice de Privilegios
d’Abizanda, en raport damb era presa de possession de
Carlos de Mendoza, un téxte que se poderie aplicar ath
jurament des governadors d’Aran, jurament que se hége
en autar dera Mair de Diu, en Mijaran, “[...] constituit
devant de lo Altar major de dit Convent de nostra Sefiora
de Mig Aran posant los genolls en terra y las mans de
sobre un llibre missal en presentia de dit Prior y Concellers
de dita present Vall y posada sobre dit llibre missal una
Creu ab dos Candellers encessos a cada costat del dit
missal jura solempnament a deu nostre Sefior sobre la
Creu y quatre Sants evangelis [...]".

Prumérament, que tiera taula o tribunau de justicia,
enta reparar es gréuges o injusticies que i age agut.
Dusau, qu’observara toti es Privilégis, usatges e costums
dera Val d’Aran, es sues viles e locs.

Tresau, qu’observara toti es capitols, usatges e costums
escrits en Libre Blanc dera Val.

Quatau, que tostemps qu’es conselhers dera Val
declaréssen qu’eth Governador a causat béth mau ara
persona que sigue, eth sera castigat e aura de remediar
eth mau produsit; e que, mentretant, non se pogue
administrar cap de justicia enquia que non s’age reparat
eth tort des aufensadi.

Cincau, qu’eth Governador non pogue manar portar
cap de presoér enta Casteth Leon, sense auer abans
era orde de captura deth Jutge dera Val.

Siesau, que tostemps qu’eth governador envie a
guaugque presoer entath Casteth, qu’eth Baile qu’amie
ath presoér, quan sigue requerit pes conselhérs, o per
guauque conselhér dera Val, age era obligacion de
mostrar era orde de captura deth Jutge dera Val.
Setau, qu’eth Governador non pogue heéer ne apariar
arren senon ei damb eth consentiment de toti es oficiaus
dera Cort, atenduts es drets de toti e en preséncia deth
conselhér deth podble a on age neishut er acusat.
Ueitau, qu’eth Governador, enes apariaments, non
pogue préner cap d’indemnizacion o avantatge qu’eth
gue li correspongue pera sua part, e eth réste ac a de
deishar entas oficiaus.

Nauau, qu’as presoers de Casteth Leon les calgue
abonar, per alimentacion, ¢o d’acostumat.

Déetzau, qu’er impost de leuda que pagaue era Val
d’Aran, se pague ena vila de Vielha, e non pas en Casteth
Leon.

Onzau, qu’ara ora que sigue, es conselhers dera Val que
volessen anar enta Casteth Leon a tractar ahers damb
eth governador, se les deishe entrar damb es sues
armes, e tanben as sons acompanhants, pr'amor qu’es
conselhers son protectors de Castéth Leon.
Dotzau, qu’eth governador non pogue adméter en
Casteth Leon testimonis o processats per causes
criminaus sonque dus o tres per dia, e qu’aqueri siguen
cérts e segurs.

Tretzau, qu’eth governador non atemptara pas contra
aguestes capitulacions, e sera condemnat en Conselh
Generau, e aura de pagar es costes as conselhers pes
diligéncies qu’efectuessen; e es conselhérs poguen
embargar, in continenti, es fermances (pagaments o
garantides) deth governador.

Catorzau, qu’eth governador non pogue enviar cap de
presoer enta Casteth Leon sonque pes drets e casi
consignats en Privilégi Reiau. E qu’enes auti crims, e a
demana deth conselher d’a on sigue eth presoér,
“ddndose fianzas”, I'aura de deishar en mans deth
conselher.

Quinzau, qu’es dera Val d’Aran poguen crompar, véner
e criar es potros que volguen crompar enes eguassades
gue passen pes montanhes, e qu’aqueri se poguen
véner ena Val, o en d’auti passi, com se les ac a permés
e declarat ena Reiau Audiéncia.

Setzau, qu’eth governador jurara que cadun des abitants
dera Val poira auer dus potros espanhous, e que se
passen de dus, siguen confiscats.

Détz-e-setau, qu’es montanhes dera Val siguen privades
e assegurades de peisher tot bestiar foraster, tanben
majoraus e pastors, coma conste en Libre Blanc, e
tanben en acta redigida, en poder d’Esteban Blanch,
notari deth |d6c de Bagergue.

Sabem qu’ua des bastisses adjacentes ath casteth de
Castéth Leon ere ua mola de haria; aguesta mola se
deuec bastir en 1612, pr'amor qu’aqueth an es
conselhers s’adrecen ath virrei enta que mane a Joan
d’Arré e ath governador de Castéeth Leon ta que non
bastisquen ua mola de haria ath cant deth casteth, e
se non les hen cas s’adrecaran ath rei.

1610 ei un an important entara gleisa de Salardu; frair
Peir Urban, caperan e teolog, aranés de Vielha, malaut
en son convent de Zaragoza, non se’n desbrembe cap
dera gléisa de Sant Andreu de Salardu e li he donacion
dera sua pertanhencga mes estimada: un fragment dera
crotz de Crist. A Peir Urban, hilh d’Arnaut Urban e de
Catalina Benavente, andus de Vielha, era reliquia l'ac
auie liurat eth franciscan frair Luis Carrafa, monge
austriac que coincidic damb Urban en convent dera
orde de Sant Francés en Zaragoza e qu’auie assistit,
amassa damb sa germana, crambeéra dera reina, a
Margarita de Austria, d’enca deth 18 d’abriu de 1599
molheér de Felipe, rei d’Espanha a compdar de 1598.
Era reina li auie aufrit un fragment dera reliquia qu’era
possedie, un bricalh deth Lignum Crucis damb certificat
papau. En convent de Zaragoza, en hereuér de 1610,
eth monge frair Luis la dec a frair Pedro Urban e aguest
ne hec donacion a Salardu; siguec Jaume Pont, canonge
meritori dera Seu d’Urgell, aranés de Gessa, que
recuelhec era reliquia en Zaragoza de mans de frair
Pedro Urban enta liurar-la en Salardu; semble que
siguec a compdar d’aguesta donacion que passéec a
dider-se “Vera Cruz”. Gracia descriu era existéncia, en
1613, d’un Lignum Crucis ena parroquia de Salardu
“que ya tenian desde hacia mas de 500 afios”; semble
meés léu un error d’interpretacion de Gracia, pr'amor
gu’ei de mau creir que i auesse dus fragments dera
Crotz en Salardu.

1613. VIATGE DE JUAN FRANCISCO DE GRACIA

ENTARA VAL D’ARAN

Juan Francisco de Gracia de Tolva y Lunel, hilh de Pedro
Gracia e Isabel Lunel auie neishut en Balbastro eth 10
de mai de 1575. “Baxiller en Ambos Derechos”, artenhec
eth titol de doctor en dret canonic, expedit peth canceler
d’universitat Matias Ferrer, en 1598. Siguec designat
assessor deth justicia d’Aragon, qu’ei era epoca quan
visitec Aran. En 1615 se desplacec enta Palma de
Malhorca coma conselhéer dera Reiau Canceleria, e
dempus de pogui mesi arribec a regent d’aqueth
tribunau. En 1611 fondéc eth convent de Capuchins de
Balbastro e en 1617 eth rei Felipe Il li balhéc un
patrimoni d’infangon. Moric en Malhorca eth 16 de ger
de 1626.

Gracia visite Aran en 1613 per encargue de Juan
Fernandez de Heredia, governador d’Aragon, en tot
seguir eth manament de Felipe Ill, enta ordenar era
vida politica e sociau des aranesi emparant-se en estat
de violéncia e de desorde que i auie ena Val; deja en
1604 auie comunicat d’aguesta situacion ath prior de
Pujolo, e en afavoriment dera oligarquia que i auie
damb er actuau mode d’eleccion de cargues publics,
non cau veir sonque era recusacion de Vallseca coma
governador, justificacions enta ua visita que non cercaue
sonque poder limitar er us des armes enta previer
possibles susmautes e impausar ues eleccions
controtlades peth governador e eth jutge.

En 1613 i a ua epidémia de pésta en Aran que coincidis
damb eth viatge de Gracia, un motiu que pot he a
pensar, se vedem es manques descriptiues que i a a
viatges, que dilhéu Gracia non recorrec personaument
toti es pobles d’Aran, e se limitéc a remassar era
informacion que li auien dat sus es pobles.

Dues son es obres clau que deishec escrites Gracia sus
era Val, ua Relacién al Rey Don Phelipe lll. Nuestro
Sefor. Del Nombre, Sitio, Planta, Fertilidad, Poblaciones,
Castillos, Iglesias y Personas de la Val de Aran, de los
Reyes que le han posseydo, sus conquistas, Costumbres,
Leyes y gobierno, estampada en Uesca eth dia 4 de
deseme de 1613, e es Ordinaciones, Pragmatica y
Edictos Reales de la Val de Aran; era prumera ére de
caractér geografic e descriptiu, e era dusau establie es
bases organizatiues e legislatiues d’Aran.

Juan Francisco de Gracia explique que trobe un Aran
damb era justicia oprimida, es delinquents en libertat

ORDINACIONES
PRAGMATICA,

EDICTOS REALES

DEL VALLE DE ARAN;
HECHOS EN EL ANO DE MIL SEISCIENTOS DIEZ Y SEIS
EL DPOCTOR JUAN FRANCISCO ;'L'JE GRACI A4,
fu?nfru Affeffor de R;'hge{:a,] Vifitador Real en el diche ¥ alle; y aore
del Confejo del Rey nuefire Seiior , en le Real Chancilleria ,
. del Reyno de €T allorea s
CON UN PROLOGO, PARA INTELIGENCIA DE LAS DICHAS
ORDINACIONES, PRAGMATICA,Y EDICTOS;

Drgicioo

A DON ANDRES ROYG

CLAVERO DE SILLA, CAVALLEKIA
iohﬂsgg?ﬁ?é;n};jo del Rey nueltro Seiior, y fu Vicechancillér,
y Prefidente en el Supremo de la Corona de los Reynos
de Aragon,

REIMPRESSAS A INSTANCIA
DE SU GOVERNADOR EL BRIGADIER

DON PEDRO DE SANTAMARIA, Y RUTIE,
DEL PRIOR, CONSEJEROS, Y SYNDICO;

; ; v DEL TERSON DE PUJOLD;
Es, DE ANTONIO MOGA, T PONT; PRIOR = FUjoL
f(s;{;gfn,‘f-"po"nfﬂ, Confeier del Terfin de iella de j,w:‘fda, I!;o[uf_rr: :anT;;ie: J;:'}:;s:
ivs de 7ofeph Anér de Jnanbb y Confejera del Terfin de Marcatofa; de Gavi \€
Y e e Toie B ears nen Psha de Compi » Confefero el Tefos de Boffl;
¥ de fayme Sandavin y Syndico General 1

SIENDO SU JUEZ REAL ORDINARIO .
EL DOCTOR FRANCISCO DE M IQUEL CAPDET,

1752.

CON LICENCIA, BARCELONA: Enla \pmnu de FRANCISCO SURT; Imprefiory
' y Libreroy en la calle de 1a Paja.

Portada d’ua reedicion de 1752 des Ordinaciones de J.Fco. de Gracia.
(H.Calzado)

e es ministres reaus sense valor enta arrestar-les; damb
era poblacion, des gojats de 14 ans enquias vielhs, armats
damb armes de huec cuertes, qu’exibien enes locs publics
coma armes d’us ordinari; eth patrimoni public maugastat
en juntes que solien acabar damb taulejades abondoses,
sense poder secérrer a veudes, praubi o orfaneus damb
aqueth patrimoni; es déuers religiosi desbrembadi, es
dispenses de consanguinitat enta poder-se maridar non
arribauen james, e se maridauen sense receber-les; era
visita de Gracia e es sues conseqiéncies éren era
justificacion reiau ta acabar damb eth caos sociau e
religidés que i auie en Aran. Tanben era sanitat semblaue
abandonada, pr'amor qu’enes Ordinaciones s’establis es
figures deth métge e apoticari aconductats peth Conselh,
ath dela d’'un mestre de gramatica e d’un procuraire des
praubi, avocat d’ofici, qu’auie era obligacion d’assistir as
presoers ena preson.

RELACION AL REY DON PHELIPE Ill. NUESTRO
SENOR DEL NOMBRE, SITIO, PLANTA, FERTILIDAD,
POBLACIONES, CASTILLOS, IGLESIAS Y PERSONAS

DE LA VAL DE ARAN, DE LOS REYES QUE LE HAN
POSSEYDO, SUS CONQUISTAS, COSTUMBRES,
LEYES Y GOBIERNO

Ena Relacion... se descriu es nucléus de poblacion

aranesi qu’auien casteths e tors; gracies ad aguesta
publicacion se coneish era existéncia de forca mes des
gue se sauven aué en dia, connectades es ues damb es
autes, coma citaue Juan Francisco de Gracia, “puestas
a trechos, guardando correspondencia por la falda del
Pirineo”, cada bastion podie comunicar-se visuaument
damb eth seguent. Més non sonque se limitec a
descriuer aquero que vedie; Gracia tanben se permetec
era licéncia -ére visitador reiau- de jutjar eth caracter
des aranesi: “valientes, feroces y ligeros para la guerra,
armados de pedrefiales cortos y dagas muy largas, y
usan de ellos como en Aragdn de las espadas, son
diestros en la arcabuceria”, damb diferéncies, totun,
entre es deth Naut e es deth Baish Aran, pr'amor
gu’aguesti darrers eren, sustot es abitants de Bossost,
as uelhs deth visitador, “de menos ingenio, capacidad
y actitud para la milicia”, e non li mancaue cap rason,
coma se pot veir tot ath long dera istoria dera Val, mes
bellicosi es tergons deth Naut qu’es deth Baish Aran.

En Bossost, Gracia descriu era existéncia de tres capéles
ath dela dera parroquia dera Mair de Diu: era de Santa
Eularia, que serie era capéela deth casteth d’Azemarius,
era de Santa Lucia e era de Sant Sebastian.

Juan Francisco de Gracia mencione 5 castéeths e 23 tors,
despartits dera manéra que seguis:

TERCON POBLE TOR CASTETH
“BIELLA” “BIELLA” 4 1
GAUSAC 1
CASAU 1
“ESCUNAU” 1
“PUIOLO” “SALARDU” 1 1
“TREDOS” 1
ARTIES ARTIES 2 1
“TAROS” 1
MARCATOSA VILAC 2 1
MONTCORBAU 1
“AUBERT” 1

“LAYRIZA”  “VILAMOS” 2

“ARRO” 1

“BOSOST” “BOSOST” 1

LES 1

CANEJAN/MONTGARRI 1

“CASTILLO DE LEON” 1
—=>e 9

Cau notar que place Montgarri amassa damb Canejan,
circonstancia que non mos a cap d’estonar, pr'amor
dera proximitat geografica, pes ports de montanha,
gue i a entre andus vilatges.

D’aguest raport n‘auem dades, o coneishement
gu’existien, de toti es casteths citats per Gracia: Vielha,
Salardu, Vilac, Arties e Castéth Leon. Era majoria de
tors que cite Gracia hegen referéncia as actuaus
campanaus, aumens atau ac ditz eth visitador quan
parle d’Arrd: “torre fuerte adosada a la Iglesia”, e de
Vilamos, a on mencione era existéncia des dues tors;
totun, tanben mencione ua “torre fuerte pegada a la
Iglesia de Bends” e non la includis ena lista de
fortificacions. Sabem que i auie fortificacions, non
relacionades directament damb eth temple parroquiau,
en Escunhau, Garos e Arrd, més non auem noticia dera
existéncia de tors isolades en Gausac, Casau, Tredos,
Arties -ua des dues d’aguesta vila serie era des de
Portola-, Vilac, Montcorbau, Aubert, Vilamos e Canejan,
per tant, pensam que se referis as campanaus. Ara cau
elucidar quina serie era auta tor de Vilamos, era de
Vilac e es dues de Vielha, dilhéu ua ere era tor de
Martinhon, pr'amor qu’es autes dues citades en aguesta
vila serien es dues tors des campanaus des dues gleises,
Sant Aureng e Sant Miqueu. Non sabem pas quan parlec
de Les eth visitador se volec referir ath casteth,
improbable, o tanben ath campanau dera gléisa. En ¢o
gue toque a Bossost non i a cap de dobte, pr'amor que
Gracia, en tot referir-se ad aguest poble, ditz que “la
Iglesia se encuentra pegada a una muy grande y fuerte
torre, donde por algun espacio pueden defenderse de
qualquier rebato”.

Coneishem eth gran valor defensiu qu’agueren es tors
campanaus des gleises dera Val, deja mencionades ena
visita que hec anteriorament Joanot Salba; en son libre
La vie, la mort, la foi..., Brunet afirme qu’era majoria
de campanaus se bastiren en segle XV enta deféner es
gléises pendent es guérres de religion, e qu’agueren
era foncion de presons en un moment determinat. Eth
madeish autor ditz que ja en 1278, en Unha, i a un
manament enta qu’es omes d’aguest vilatge bastisquen
un mur entara defensa dera gléisa, damb ua portalada
naut dera escala enta accedir tath conjunt embarrat.
En 1622 se cite era gleéisa de Vielha coma “castro ecclesie
St Michaeles”. Es cementeris éren plagats laguens d’un
perimetre murralhat qu’auie un rotle defensiu; tara fin
dera Edat Mejana e posteriorament es guérres de
religion motiveren en forga pobles eth bastiment d’ua
tor campanau entara sua defensa, protegida peth mur.

Aguest mur ere eth darrer recapde ath torn dera gléisa,
a on se sauvauen es riqueses, bens, gran e armes; de
het, es cementeris d’Arties, Salardu, Vielha e Vilac
constituien era placa d’armes deth castéth. Mes eth
cementéri non auie sonque ua mission funeraria: en
1641 Uc Il de Labatut, bisbe de Comenge de 1638 a
1644, s'indigne qu’eth cementeéri se hesse a servir enta
activitats que non an arren a veir damb era religion,
pr'amor que i hegen banquets, mercats, balhs, héires...,
e se planh qu’a viatges es animaus que i peishen
“déterrent les corps des morts”, ¢c0 que hé que
promulgue ues normes e proibicions; ua indignacion
gue tanben manifestec, cent ans mes tard, eth madeish
bisbe de Comenge de 1740 enquia 1763, Antoine de
Lastic, que proclame es madeishes proibicions; ua
familha d’Arties, qu’auie era casa tocanta damb era
muralha oest deth mur que barraue era gleisa-
cementeri, opausada ara entrada deth conjunt, placada
ena muralha peth son costat ést, auie dubert un pas
ena muralha enta poder anar més aisidament enta
missa e entath cementéri o enta anar a portar era
désma entath graér dera gleisa, mes non sonque ago,
senon que se servien deth pas enta anar a cercar aigua
en arriuet, enta anar ara mola o enta deishar passar
eth bestiar tath cementeéri enta que poguesse peisher;
aguesta familha, es Prades, gaudic d’aguest pas
particular enquia que les ac proibiren en 1763 quan,
damb motiu d’ues reparacions en mur se barréc eth
pas; totun, es Prades recorriren ar oficiau eclesiastic
Carbonell, que les concedic eth dret a servir-se deth
pas, damb exclusion d’activitats profanes.

DESCRIPCION DETH CASTETH DE SALARDU

Juan Francisco de Gracia ditz qu’en 1613 Salardu auie
“a legua y media por Poniente la villa de Biella, por la
del mediodia la cerca el rio Garona y por la del Norte
el rio Inola y ambos se juntan debajo de esta villa con
gue toda ella viene a quedar casi en Isla, sino es la parte
gue mira a Levante, de frente del camino de Francia”.
Existia en esta parte de levante un “alto y fuerte muro
de cal y canto, con sus baluartes y torreones y se sigue
otros dos lienzos mas cortos y pequefios por el Norte
y Mediodia y hacia el Poniente esta del todo punto
derruida la muralla”. Era abséncia de muralha en costat
oést non representaue cap de risc enta Gracia, pr'amor
gue des autes se podie deféner eth pas evitant er acces
per aguest punt.

“Tiene Salardu tres Iglesias y entre ellas una parroquial

——>0 V!

de la invocacion de la Santa Cruz con tres naves en
buena proporcidn. Hay en ella muchas piezas de plata
y entre las cosas que mayor fe le da hay una imagen
de Cristo nuestro sefior a la cual se le atribuyen varios
milagros, entre otros le atribuyen los de la Val tres
victorias que han tenido del conde de Pallars y dos
campos Franceses porque en estas tres ocasiones que
se vieron oprimidos sacaron la imagen en procesién
por la plaza del castillo que es el cementerio de la Iglesia
y al mismo tiempo se averiguo despues que el conde
de Pallars habia cegado y vencido por los araneses, el
cual siendo informado de la existencia del Cristo pidio
gue le dejaran estar nueve dias en la Iglesia orando a
la imagen vy al fin de ellos le fue restituida la vista y el
conde hizo el rejado que hoy tiene el altar mayor vy al
tiempo que el barén de Taurinach quemo la primera
puerta del castillo sacaron esta imagen a la segunda
donde ya llegaba el fuego y las llamas retrocedieron y
abrasaron a sus enemigos y la imagen sudo sangre y
agua. Y la ultima victoria que tuvieron en el afio de
1597 fue despues de haber llevado en procesion esta
imagen”. Aguest darrér episodi armat ei era invasion
deth vescomde de Sent Guirong.

Era gléisa parroquiau de Salardu, placada ena antiga
placa d’armes dera fortalesa, auie ua terrasa deuant
per deuant barrada per un mur de réisha; a ua tor-
campanau damb sagetéres que proven eth mercat
caracter defensiu dera edificacion; dessus deth portau
i a es armes der escut d’Aragon.

Sus eth castéth, Juan Francisco de Gracia lo descriu
coma “fortisimo”, bastit ena part mes nauta deth poble,
ath dessus d’un malh, damb ua contramuralha de 16
pams de nautada, e damb ua porta, virada ta meddia.
Era muralha principau, separada 16 pams dera
contramuralha, auie ua auta porta que guardaue enta
Iheuant e ath dessus d’era i auie ua tor damb es sons
“machacoles” que la defenien e sauvauen, ath madeish
temps, era contramuralha. D’aguesta muralha principau
ne ditz que he mes de 200 pams de longada, damb
dues torasses enes extréms; d’ua d’aguestes torasses
ne gessie un aute pan de paret virat enta lheuant, damb
ua tor en miei d’aguest pan e ua auta en extrém, d’a
on gessie un aute pan de muralha que protegie era cara
nord; aguest pan, placat dessus de roques arribentes,
damb ua grana barbacana que la “cifie al rio Ifiola”,
damb ua torassa en un extrém, d’a on gessie un aute
pan que se juntaue damb eth prumeér e barraue eth
perimetre deth castéth. Aguestes muralhes auien totes
eth madeish celh, nautada e longada, emparades pes

torasses e pera tor méstra, placada en miei dera placa
d’armes, “torre fuerte”, damb parets de 12 pams de
celh, e tan nauta que pujaue mes de set estats dessus
des muralhes deth perimétre; er estat eére ua mesura
longitudinau prenuda dera mesura regulara d’'un dOme,
7 pés, que se’n servien ta mesurar nautades. En aguesta
tor meéstra se sauvauen es armes e municions deth
casteth, ua péca forca grana d’artilheria, que Gracia
non mos ditz cap quina ére, tres bombardes petites e
céerta quantitat de “corda”. Eth visitador reiau tanben
explique gu’es cossos de Salardu auien repartit ena vila
50 arcabuses, 4 péces de campanha enta refortir eth
casteth e ajuda monetaria enta apariar es torasses e
murs que queiguien.

Ans més tard, tas prumeries de 1800, Pascual Madoz
descriu eth casteth en tot seguir era descripcion de
Gracia, e mencione ara existéncia dera porta dita de
Palhars, petit portau deth segle Xlll, d’arc apuntat,
orientat de cap ar est. De tot eth conjunt defensiu de
Salardy, actuaument non i a sonque es réstes d’ua part
des murs e es pardies d’ua construccion semicirculara
gue correspon ar extrem NE, placada darrer dera absida
dera gléisa.

Pere Catala raconde en son libre Llegendes de castells
catalans que Sant Onorat, en tornar de visitar era hossa
de Sant Jaime, arribéc en Salardu, a on trobec as sons
abitants rebelladi contra eth senhor deth casteth, Roger,
gu’auie ua nafra qu’eth guaridor li auie dit que non
guaririe se non la lauaue damb era sang cauda d’un
mainatge; enta aplicar-se eth remeédi, Roger auie acabat
de manar esgorjar tres mainatges, se damb un non n’i
auie pro. Era gentada non presagiaue arren de bon
entath senhor deth castéth ne entas autors der
esgorjament. Onorat, que se’n compadic, benedic es
cossi des tres mainatges, qu’ara seguida ressuscitéren,
benedic a Roger de Salardu, que guaric era herida, e
benedic as soldats autors dera decapitacion e les
demanec que non tornessen a cométer abusi com
aguesti.

Es fotografies antigues, com es que hec Gourdon en
1878, mostren un poble de Salardd damb un front
continuat de facades de cases leu leu sense dubertures,
unides entre eres per muralhes nautes, sistematicament
placades enta formar ua palissada defensiva; eth
madeish poble hége de muralha, en un sistema de
defensa reconeishible en d’auti locs deth Pireneu
desprovedits de muralhes, en ua disposicion qu’ere
resultat, no pas der azard, senon d’ua logica defensiva.

DESCRIPCION DETH CASTETH D’ARTIES

Era descripcion heta per Juan Francisco de Gracia la
profitéc ans mes tard Madoz entath son Diccionario...,
coma hec damb d’autes fortaleses araneses.

Per Gracia sabem qu’eth casteth d’Arties ere plagat ath
sud deth poble, en un planér, aprop d’ua montanha,
“castillo fuerte”, entorat de contramuralhes de 18 pams
de nautada, damb dentelhs e arquéres, e damb era
porta virada de cap ath nord. Era muralha principau
ere emplacada a 16 pams dera contramuralha; aguesta
muralha auie ua porta orientada entar oést, e ath dessus
dera porta i auie ua tor forca grana, damb es sons
“machones” naut de tot enta defener-la.

Era muralha principau, a on i ére era porta, hege 150
pams de long e 60 de nautada; tanben i auie dentelhs
e arqueres, e eth pan de muralha dera cara est hege
era madeisha mida. D’aguestes dues muralhes ne
gessien dues més que completauen eth perimetre; cada
pan hége més de 260 pams de longitud, damb quatre
arqueéres, qu’enta Gracia eren torasses, enes corners e
ua en miei, qu’amielhorauen eth caractér defensiu dera
fortalesa. Laguens dera placa d’armes deth casteth i
auie era gleéisa actuau de Santa Maria, adossada ara
aué desapareishuda “encumbrada y fuerte torre
maestra”. En aguesta tor i auie quate bombardes petites
e quate mosquets. Juan Francisco de Gracia tanben
explicaue, coma passaue en Salardd, qu’es c0ssos
d’Arties auien repartit entre era poblacion 40 arcabuses.

Cau notar era apostilha que sus er estat deth castéth
he Juan Francisco de Gracia, quan ditz qu’ére “tan
entero el castillo como si se acabara de hacer”, e deishe
escrita era data deth comengament dera sua
construccion, eth 14 de gér de 1379; Gracia cite eth
privilegi autrejat per Pere Il entara construccion e/o
reconstruccion deth castéth. E cau remercar era
apostilha pr'amor qu’a Spanocchi, en 1594, er an qu’eth
descriu es fortaleses araneses, eth castéth d’Arties non
li merite cap d’importancia, maugrat eth bon estat que
semble qu’auie quan Gracia lo descriu en 1613, sense
auer mencion ena istoria entre 1594 e 1613 de quauque
het armat especiaument remercable en Aran enta
gu’afectesse especiaument e de tau maneéra a Arties
com enta deisha’c de manéra que Spanocchi non
compdésse damb eth. Maugrat qu’ua causa semblanta
auie passat damb Castéth Leon, ua fortalesa que Tragd
auie liurat en 1590 en bones condicions e que Francisco
Sanchez descriuec en 1593 coma cremada e destruida.

Juli Soler hig, ena sua descripcion, qu’aguest casteth
auie ua muralha e contramuralha, damb torasses enes
cornérs, e en miei i auie era tor der aumenatge, ath
cant deth portau que guardaue entar oést. | auie un
aute portau ath nord. En miei dera plaga d’armes i auie
era gléisa parroquiau, adossada ara tor. Ena tor der
aumenatge i auie arqueres, ére completada damb un
campanau de cagireta e comunicaue sosterranament
damb ua auta tor, plagcada ena arribéra de Valarties, a
tocar d’a on aué i a era capela de Sant Pelegrin. Juli
Soler afirme qu’era unica construccion deth castéth
que demore dreta ei era tor der aumenatge; en aguest
punt eth distinguit viatjaire s’enganhaue, pr'amor qu’era
tor que se pot veir aué deth casteth d’Arties non ere
cap era tor mestra, senon ua des tors dera muralha.
Un cop qu’auem analisat es dades de Gracia, semble
gu’aguesta tor serie era que i auie en cornér nord-oest
dera fortalesa.

Mercés ara aportacion arqueologica preciosa d’Elisa
Ros en Arties, auem coneishut quauqua dada mes
d'aguest casteth, a maugrat que s’a het ena part mes
exteriora dera fortalesa, e damb era limitacion enta
trobar objectes materiaus, pr'amor qu’eth l0c excavat
non ere entas crambes ne magazins, e deishen sense
responsa es interrogants que se poden plantejar.

Mercés ad aguestes excavacions s’a podut constatar
gue, tot probablament, eth castéth s’emplacaue sus
ues estructures primitives que representarien, pr'amor
deth loc estrategic deth son plagament, eth prumer loc
d’ocupacion umana, estacades, possiblament, as vestigis
de poblament trobadi en Garos (necropoli deth Haro),
o as dera Edat deth Bronze e deth Her de Mijaran,
Vaqueira e Beret. Des réstes trobades, Elisa Ros ne ditz
que, maugrat qu’ath comengament se bastic ua tor de
basa quadrangulara, ad aguesta se li higeren es
estructures que compausen es muralhes, enquia
gu’arribam ena segona fasa dera construccion, que
coincidis damb era descrita per Francisco de Gracia,
compausada d’ua dobla muralha defensiva, muralha e
contramuralha, dessus dera gu’ei bastida era muralha,
e damb era tor adossada, de planta carrada, que
s’empare sus era anteriora. Era tor quadrangulara
poderie correspdner ara primitiva edificacion de 1283,
en tot qu’era que se lheue dessus d’era sigue de 1379,
ena reconstruccion que hec Pere eth Ceremonids. Tot
aquero compausaue un recinte barrat fortificat, que
protegie era gleisa e es cases, e que servie de refugi en
cas d’atac.

En tot seguir damb era ajuda preciosa dera arqueologia
e en tot comparar-la damb era descripcion de Gracia
podem dedusir qu’entre eth mur e era contramuralha
i aurie 16 pams de distancia; se mos servim deth pam
catalan, de 19,5 centimetres, era distancia serie d’entre
280 e 340 centimetres, ¢o qu’encaishe damb es restes
trobades. Era porta serie plagada en nord; totun, aguesta
porta non I'a trobada pas, Ros, e dilheu ei en ua zona
gu’encara non s’a catat, aprop dera rectoria actuau.
Era porta de ponent se trobarie ath pé dera tor deth
campanau, que serie era tor méstra o principau deth
recinte. Barrarien eth conjunt quate pans de muralha
de 60 pams, entre 11,70 e 14,22 métres, damb “merlets”
e arqueres. Enes quate cornérs e en miei de cada pan
i auie tors integrades ena muralha; ua d’aqueres, era
deth costat nord, ei era que demore dreta; es pans de
muralha der ést e oést hegen entre 29 e 35 meétres, en
tot qu’es deth nord e sud mesurauen entre 50 e 61
meétres. Es auti pans deth castéth se superpausarien as
limits deth cementeéri actuau. Era legenda, que ja auem
citat, ditz que dera unica tor qu’encara i a dreta, ne
gesserie un passadis sosterran enquia ua auta tor, que
se trobarie a on aué i é era capéla de Sant Pelegrin,
ena arribera de Valarties.

DESCRIPCION DETH CASTETH DE VIELHA

Juan Francisco de Gracia descriu eth castéth de Vielha,
bastit en un costat dera vila, entar ést, en un gran
planér. Auie un varat de 40 pams d’amplada, que se
podie aumplir en mieja ora damb era aigua deth Nere,
“rio de agua negra” ne ditz Gracia, que passaue aprop
dera fortalesa, e que se podie her a derivar entath varat
se calie.

Eth castéth auie ua porta orientada entath nord, e ath
darrer, un pont de husta qu’arribaue enquiara porta
dera contramuralha e que trauessaue eth varat. Deth
corner d’aguesta porta ne gessie un bastion defensiu,
gue tanben trauessaue eth varat, damb ua muralha de
12 pams de nautada e damb arquéres ath torn, que
forca d’eres apuntauen tara porta deth varat; deth
bastion se defenien es pans de muralha dera
contramuralha que s’orientauen entar oést e tath nord;
aguestes muralhes hégen 16 pams de nautada e mes
de 4 de celh, damb es sues arqueres e es dentelhs ath
torn.

Eth mur principau deth castéth ere placat 12 pams enla
dera contramuralha e era porta d’aguest mur guardaue
enta ponent. Era tresau porta dera fortalesa se trobaue

en mur deth castéeth, tanben orientada enta ponent,
un shinhau apartada dera porta dera contramuralha,
“y sobre ella y otra puerta que esta a 16 palmos esta
edificada una torre muy alta, donde estd la campana
del relox con sus machacoles a la parte de fuera, para
defender la dicha tercera puerta”.

Eth casteth ere de plan rectangular, com es de Salardu
e Arties, damb quate pans de muralha. Es dus que
s’orientauen entath sud e tath nord hegen 250 pams
de longada, més de 60 de nautada e mes de 5 de celh,
damb tres torasses, ua en miei e dues enes corners,
equidistantes. Es auti dus pans de paret, orientadi enta
Iheuant e ponent, auien es madeishi celh e nautada,
mes éren mes cuerti qu’es anteriors: non hégen mes
de 150 pams de longitud. Cadun auie tres torasses,
dispausades com es anteriores, damb es sons dentelhs
e arqueéres e “puestos unos maderos alrededor con sus
tablas para poderle andar por todo lo alto del muro”.
Ena muralha tanben i auie arquéres enta huec baish,
placades a quate pams deth solér deth casteth.

Dera plaga d’armes en sabem qu’ere forca ampla, e que
i auie era gléisa major, adossada ara tor mestra, er
actuau campanau, ua tor “que es muy grande y tiene
un hermoso capitel de pizarra con que sube en alto
mas de 240 palmos”. En aguesta tor i auie sies campanes,
damb ua que pesaue 30 quintaus. Com qu’ére tan de
nauta, se podien deféner ben es muralhes e
contramuralhes deth casteth. Era tresau porta dera
fortalesa ére defenuda per ua torassa emplacgada entre
aguesta e era tor mestra, a on se sauvauen es armes,
artilheria, municions e “bastimentos”.

Gracia tanben explique qu’ena part interiora deth pan
de muralha orientat entath nord i auie ua construccion
cuberta, protegida, tan longa com aquera part de
muralha, a on se i hégen quauques Juntes dera Val o
de Vielha, e a on podien cercar refugi, en cas de besonh,
un gran nombre de poblants; semble que deuie d’auer
estat un espaci portalat, adossat ara muralha deth
casteth.

En ¢ que tanh ara artilheria deth casteth, i auie dues
péces d’artilheria, sies de campanha damb toti es sons
emponts; Gracia hig qu’en aguestes ueit peces
d’artilheria i auie “estampados o vaciados unos escudos
con las barras de Aragén y una corona real sobre ellos,
gue son las armas de la Val y también el nombre de
Biella”. Gracia tanben trobec, quan visitéc aguesta
fortalesa, ueit mosquets e forca quantitat de “cuerda”.

Es cossos dera vila de Vielha li dideren a Gracia qu’entre
es abitants auien repartit 50 arcabuses de municion.

DESCRIPCION DETH CASTETH DE VILAC

Juan Francisco de Gracia plagcaue eth castéth de Vilac
ena part més nauta deth poble; aguest casteth trincaue
damb es formes des anteriors, pr'amor qu’ére ua
fortalesa practicament triangulara, damb un varat sus
eth que i auie, ena muralha de lheuant, un pont
Iheuadis, a on i auie era prumera porta d’acces, e
dempdus i auie era contramuralha, de 16 pams de
nautada qu’entoraue eth casteth, damb 5 bastions en
aguesta contramuralha que defenien eth varat e era
madeisha contramuralha. Era tresau porta, qu’ére ena
muralha principau deth castéth, ere orientada enta
meddia.

Des tres pans de paret deth castéth, eth mes gran ére
eth que guardaue enta lheuant, mes de 250 pams de
long, mes de 5 de celh e 50 de nautada; non ére cap
dret, pr'amor qu’ena part centrau s’acantonaue enta
dehora, e se trincaue era triangulacion deth casteth.
Aguest pan de paret auie enes extréms dus granes tors
e ua auta torassa ena part centrau, a on se trincaue era
triangulacion, ues defenses que permetien protegir
ben aguesta cara.

D’ua des tors des extrems, orientada enta ponent, ne
gessie en linha recta un aute pan de paret de 150 pams
de longada, damb ua auta tor dispausada en corner,
d’a on ne gessie un aute pan, tanben de 150 pams de
long, que pera cara sud s'amassaue damb eth prumer,
en tot barrar eth castéth, e en aguest costat i auie ua
barbacana defensiua.

Eth castéth de Vilac auie dues places d’armes, damb
era gleisa en miei d'andues e adossada ad aguesta era
tor mestra, eth campanau, damb cinc campanes, dues
d’eres grosses; en aute extrem dera gleisa i auie ua
auta tor redona, damb un bon capitéth, cubert damb
l0sa nera, d’a on se podien deféner es muralhes.

Ath laguens deth castéth i auie, quan lo visitec Gracia,
guauques pardies de bastisses e casa, vestigis vielhs, e
tanben demoraue dreta ua péca forca longa, cuberta,
gue, coma passaue en Vielha, ere a on s'amassauen es
conselhérs de Vilac, a on se hégen es sons
“ajuntamientos”.

En aguest castéth, Gracia i trobec cinc bombardes

petites, ueit mosquets de posta e 17 arcabuses, e eth
baile dera vila li comentéc qu’enes ans passats se i
auien repartit 22 arcabuses.

Aué en dia non i a arren d’aguest castéth; dilheu i
poderie auer un petit vestigi de muralha ena cara oest,
pendent d’estudi en futur.

Aprop deth poble, en un loc dit era borda de Jan, se
descorbiren es roeines d’ua capela forga antiga d’a on
se recupereren quauqui objéctes. Aquiu, segontes era
tradicion, i eére er antic poblament e era casa pairau
des barons de Santagema. Se sauve eth nom de
Casterassos en uns prats que i a aprop deth poble, un
toponim estacat generaument ara preséncia d’ua
bastissa defensiva.

Francisco de Miguel, rector de Vilac, encargat de
responer eth questionari de Zamora, escriu, en raport
damb aguest casteth que “cada uno de los 5 baluartes
era defendido por los hombres de cada lugar que
componen el Tercon de Marcatusa” e que des dues
tors que i auie, ua siguec esbaucada “y en su lugar esta
la Sacristia”, en tot qu’era auta “aun subsiste en la cual
estan las campanas”; complete era narracion en tot
dider que “fue sitiado pero no se sabe por quien”.

DESCRIPCION DERA FORTALESA DE CASTETH

LEON

Gracia emplace eth castéth més important d’Aran “entre
lo mas aspero y estrecho del Valle, con tan solo tres
horas de sol en invierno”; eth camin reiau passaue
justament peth dejés des malhs a on i auie era fortalesa,
gue se podie susvelhar ben dera fortalesa estant e deféner
de tota incursion per aguest camin des des muralhes de
Iheuant e de meddia, damb es sues torasses, e de naut
dera tor mestra. En aguesta tor i ére era preson dera Val
e ére eth [0c a on se hege justicia, damb més o mens
succes, per part des governadors d’Aran. Eth governador
generau dera Val impartie audiéncia toti es diuendres,
e tanben era Taula de Justicia; enquia aquiu éren
condusits es criminaus provenenti de tota era Val. En
1616 es conselhérs demaneren que “enrazén de ser ese
castillo un lugar muy desavenido para los araneses” se
desplacesse era residéncia deth governador e era preson
entath casteth de Vielha, gracia que les siguec concedida,
damb que Castéth Leon demorec sense guarnison. Aguest
madeish an se manec eth desplacament der archiu de
notes e procéssi dera curia reiau des gléises parroquiaus
enta Casteth Leon.

Era porta principau deth castéth guardaue enta lheuant,
damb un pont Iheuadis, e ere protegida per ua casamata
e ua torassa, era dera Campana, a on i auie dues peces
d’artilheria, damb es sons “encabalgamientos de cajas
y ruedas ferradas”; es arquéres apuntauen entath pont.
Era muralha sud auie ues mesures pariones as dera
muralha dera torassa, 30 passi de longada, 9 pams de
celh e 4 estats de nautada, placada dessus d’'un malh
talhat, “sin poderla andar”; aguest pan de paret sud
auie, ena part de baish, aprop deth solei, cinc arquéres
pes que se podie tirar damb quauques péces des petites,
e d’autes arqueres dispausades més ensus, escarpades,
d’a on es arcabusers podien tirar benben aprop dera
muralha.

Era torassa de Santa Barbara, pera part de lheuant,
anaue de traues entara torassa dera Campana e pera
part deth nord era muralha anaue entara torassa de
Sant Jaime, a on i auie dues peces refortides damb es
sons cavaucaments, era madeisha artilheria que i auie
ena torassa dera Campana. Entre aguestes tres torasses
i auie dus pans de paret damb es madeishes mesures
dera muralha qu’auem descrit ades, mentre qu’eth pan
de paret qu’anaue dera torassa de Santa Barbara
enquiara de Sant Jaime non hege sonque 20 pams de
longada, e eth que daue eth torn per ponent ére miei
estat mes baish qu’eth de Iheuant, e era paret, qu’a 20
passi de long, dus pams mens d’ampla -hége 25 pams
de longada era paret qu’anaue enta ponent-, emplacada
sus un malh talhat que non se i podie accedir, damb 6
estats de nautada pera part de dehora, per laguens i
auie era caséerna des soldats e ena part de meddia i
auie dues torasses damb correspondéncia der un entar
aute, com es qu’auem dit ades, atau demorauen
protegits es quate pans de muralha que barrauen eth
casteth. Eth pan de paret de meddia ere eth mes naut
e eth de paret mes robusta: hege 57 pams de nautada,
e laguens son i auie es crambes deth governador.

Era tor méstra ere en miei des cinc torasses, deuant
per deuant dera plaga d’armes, ére 7 estats més nauta
gu’es autes muralhes e atau se podien deféner totes
es muralhes dera tor estant. Era paret dera tor auie
entre 12 e 16 pams d’amplada, damb ua escala de
cargolh que pujaue pera madeisha paret, pr'amor qu’era
tor ere redona. Naut de tot i auie “machacoles” e peires
enta tirar escales enjds. Era artilheria ere de sies péces
de campanha, cinc de bronze, ua d’aguestes trincada,
e era auta de her damb es sons cavaucaments de caishes
e arrodes “ferradas”.

Ena porta de meddia i ére eth cOs de guarda; eth torn
de susvelhanca pujaue per un escalér entara torassa
dera Campana e seguint per dus pans dera muralha e
es tres prumeéres torasses baishaue pera escala dera
torassa de Sant Jaime.

Aguesta madeisha descripcion, copiada de Gracia, la hec
Lassus, eth baron de LassUs, que viuec es sons 41 ans
enta e pes Pirenéus, tas darreries de 1800, e higec qu’eth
manteniment deth casteth costaue léu mil reaus per an.

Es armes, provisions e municions que, ath dela des
peces grosses mencionades, se sauvauen en casteth
eren 12 piques entas portes, un petate e un petit morter,
40 arcabuses, 10 mosquets damb es sons flasquets e
flasconets, maugrat qu’era majoria éren trincadi, 40
bales entas péces e un motle enta hér es bales deth
petit morter e d’arcabusa, e de quauqua “piezecuelas”,
dus atacadors e dues culheres enta cargar es peces, 30
motles d’arcabusa e 10 de mosquet, 30 madeishes de
corda, 6 barrils e miei de povora e 9 “tartugas” de plom.

Era dotacion disponibla de Casteth Leon ere, er an dera
visita de Gracia, de 40 soldats; quan Gracia visite era
fortalesa i auie 25 soldats, includits er escampaire, eth
cirurgian e eth timbalaire, e eth visitador reiau
recomanaue qu’es 40 places siguessen aucupades entath
“Real servicio de S.M. y buena administracién de
justicia”. Eth motiu qu’era guarnison non siguesse pas
completa quan Gracia visite eth casteth, mo’lo ditz eth
madeish quan afirme que “...y estarian facilmente si a
los soldados se les proporcionara como se hacia en
afios pasados un vestido de municio cada afio y un real
de socorro cada dia porque por haberles faltado se van
todos sino los casados con mujeres del mismo valle”.

Gracia complete era descripcion en higer que “Para las
postas son necesarios 6 Chuzos para pedir el nombre
y andar de ronda y para las murallas, cuerpo de guardia,
tejados y torreones del Castillo algunos reparos que
tendran de costa hasta 1000 reales”.

Enquia aci era descripcion des casteths aranesi heta
per Juan Francisco de Gracia, d’un valor incalculable
pr‘amor qu’ei er unic document que descriu es fortaleses
tan minuciosament.

ORDINACIONES, PRAGMATICA Y EDICTOS

REALES DEL VALLE DE ARAN

Era dusau oObra de Juan Francisco de Gracia sigueren

es Ordinaciones, pragmdtica y edictos reales del Valle
de Ardn. Era publicacion d’aguestes normes legislatives
la justifique Gracia peth het qu’enes darrérs dotze ans
s’auien cometut en Aran forca abusi, assassinats,
incendis e panatoris.

Deth desorde que i auie n’ei prova eth memoriau enviat
peth sindic dera Val ath rei, damb data deth 19 de
seteme de 1614, a on li notificaue qu’eth capitan e
governador d’Aran ere Carlos de Mendoza hege mes
de sies ans, e eth sindic se queishaue dera quantitat
d’omicidis, panatoris, incendis e inseguretat d’Aran,
“sin que lo hayan remediado los gobernadores”, e
demanaue que se designesse a quauquarrés que
solucionesse aguesta situacion, enta que “castigara los
delitos sin componentes ni perdonarlos a lo menos con
el exceso que a ora se haze”; aguesta carta semble que
siguec un des motius enta ordenar eth viatge de Gracia;
guauqui mesi abans, eth 22 de junhsega, es aranesi ja
s’auien queishat deth son governador. Eth sindic, seguis
en son memoriau, met coma exemple qu’enes darrers
set ans Carlos de Mendoza a “compensado mas de 70
delitos”, a autrejat eth perdon a cambi de sos, e damb
acod a guanhat més de 2.000 ducats, e non a castigat
sonque a un delinquent, Blas Soler, que li liuréren deth
“Marquesado de Pallars”; tanben se planh qu’eth
governador non volec “purgar taula”, balhar compdes,
com ére era obligacion des governadors, e que per
aquero “estaba suspendido de ejercicio y administracion
de Justicia”, que tot Aran “tiene odio contra el, que
tiene mas de 70 afos”. Per tot aquero eth sindic demane
que s’envie a Pedro de Mur, Pedro de Mur Ximénez de
Araglies, cavaler dera Orde de Sant Jaime e justicia
generau de Ribagorca, enta que s’encuede d’administrar
justicia ena Val “ya que hace mas de 2 afios que nadie
lo hace”; acabe eth son memoriau en tot dider que
non conven cap deishar a Mendoza en cargue; per
aguest memoriau sabem qu’eth casteran crubaue deth
rei 40 escuts ath mes e peth galin, 300 ducats cada an.

Non semble cap qu’aguest memoriau, que demanaue
era destitucion de Mendoza, hesse efecte en rei; eth
monarca ordene qu’a compdar deth 10 de gér de 1615
se desplace enta Aran eth licenciat Marcos de Beamonte
enta conselhar a Carlos de Mendoza; meés es aranesi
non l'accepten, e eth madeish virrei he a saber ath rei
gue se obligue as aranesi a acceptar-lo non dobtaran
en aucir-lo, ues menaces que non compliren pr’amor
gu’eth 7 de junh d’agueth madeish an s’'emeten ues
recomanacions enta treir d’Aran ath governador deuant
des quéishes contumaces des aranesi, adrecades tant

entada eth com tath son conselher Marcos de
Beamonte; fin finau, en ua nota recuelhuda en ACA,
datada eth 27 de seteme de 1615, se ditz que se
desplace dera Val ath casteran e se’n designe un aute,
un het que non s’artenhera enquia ans mes tard, e
Gracia trobec a Mendoza quan visitéc era Val.

Juan Francisco de Gracia hec es Ordinaciones just abans
d’entrar coma membre deth Conselh deth rei Felipe Il
ena Canceleria de Malhorca. Enes sues Ordinaciones
escriuec un prolog “para inteligencia de las dichas” enta
Andreu Roig, comanador e cavalér dera Orde de
Montesa, conselhér reiau e vicepresident en Suprém
dera Corona d’Aragon. En 1617 se déc licéncia entara
sua impression per part deth bisbe de Uesca e Balbastro,
Juan Moriz de Salazar, qu’autregéc eth consentiment
definitiu, en non trobar arren “que repugne y contradiga
a nuestra Religion Christiana” eth Dr. Jorge Salinas
Azpilicueta, maugrat qu’eth permis finau lo da Diego
de Portugal y Pimentel, marqués de Gelves, que li
comunique a Juan Francisco de Gracia era aprobacion
deth rei, en carta deth 5 de junhséga de 1617, dera
publicacion des Ordinaciones. En 1752 se reimprimiren
en Barcelona, ena impremta de Francisco Suria, a
instancies deth governador d’Aran, Pedro de Santamaria
y Rutie, quan ere jutge dera Val Francisco de Miguel
Capdet.

Dempus dera visita que Gracia hec ena Val e era
posteriora publicacion dera sua Relacion, eth nau
capitan generau governador d’Aragon, Diego de
Portugal, marqueés de Gelves, que vedie qu’era situacion
caotica d’Aran contunhaue, deleguec toti es poders
reaus en Juan Francisco de Gracia enta “reorganizar”
era vida en Aran, segontes ua carta datada en Zaragoza
en abriu de 1616, dispausat a seguir es tres principis
gu’a de seguir eth governant, en paraules deth madeish
Gracia, “la observancia de la justicia, y de las demas
virtudes, ejecutar con autoridad y poder del Pueblo lo
gue conviene y evitar las novedades, permitiendo
aquellas tan solamente si son en evidente utilidad del
Pueblo”. Damb aguesta idéa se hargueren es
Ordinaciones.

Ena sua introduccion, Gracia repasse es tres moments
istorics d’Aran, aqueri a on se promulguen es Leis de
Goveérn, eth deth segrestament peth rei de Malhorca,
eth de Jaume Il damb era Querimonia e eth son propi;
decidis, entre d’autes causes, proibir es Juntes deth
Conselh que se hegen en Sant Aurenc de Vielha, castigar
as blasfemadors, as usurers e proibir er adultéri e es

noces incestuoses, que soentejauen en non auer era
dispensa de consanguinitat, ben perque non se
demanaue, ben perque non arribaue james.

Eth 19 de seteme de 1616 se cite, a toc de campana,
ath Conselh dera Val ena placa d’Arnalhs, e compareish
deuant d’eri Juan Francisco de Gracia enta notificar-les
era carta que liegec eth 17 passat a ua comission deth
Conselh, carta deth marqués de Gelves, deth 18 d’abriu
d’aqueth madeish an ena que delegaue ena sua persona
era confeccion des Ordinaciones, en tot avisar eth
marqueés as abitants d’Aran enta que déssen totes es
facilitats possibles ath visitador reiau. Es conselhérs se
dan per assabentadi e li responen a Gracia qu’eth
propléu dissabte, dia 24 de seteme, li'n dideran
guauquarren.

Eth 24 de seteme se tornen a amassar toti, e es
conselhers li comenten a Gracia qu’Aran pertanh a
Catalonha, per tant non ei cap part d’Aragon ne s’an
de regir pes sons Fors, e que per aquero non son obligats
a complir es manaments ne seguir es directives deth
marques de Gelves, virrei d’Aragon, encara que higen
gue s’es ordes provien de sa majestat les acataran,
damb cértes limitacions, tostemps que Gracia se
presente coma sosdelegat deth marqués e aguest coma
delegat de sa majestat e que reconeishe es privilegis,
mes non pas enta interpretar-les ara sua volontat. Es
aranesi consentissen e accepten establir ua legislacion
escrita en Aran, més jos eth son consentiment e
tostemps subordinada as Constitucions de Catalonha.
Es conselhers hilauen prim; Juan Francisco de Gracia
acceépte aguestes condicions e s’obligue de complir es
privileégis dera Val, e ath madeish temps demane que
se designe, per part deth Conselh, quauques persones
enta poder tractar directament damb eres. Es notaris
Ullé e Burgarol redigiren acta, e actueren coma
testimonis eth sosloctenent Gregorio Lapuente, resident
en Vielha e Antonio Burro, resident en Balbastro.

Era Val, qu’escotec era sollicitud de Gracia, escuelhec
ueit persones, damb plei poders enta poder negociar
damb eth visitador era naua legislacion aranesa; aguesti
prooms, toti eri eclesiastics, sigueren:

- Jayme Pont, canonge dera catedrau dera Seu d’Urgell
- Bartholomé de Binds, oficiau eclesiastic en Aran deth
bisbe de Comenge

- Frair Agustin Julio, prior de Mijaran

- Mossen Parici Espi

- Mossen Joan Adema, rector d’Arties

- Mossen Pau de Miguel, rector de Vilac
- Mossen Bernat Socasau, rector de Begds
- Mossen Jayme Garés, rector de Bossost

Eth 26 de seteme, ena casa de mossen Bartholomé
Binds, un des ueit escuelhudi, ua casa que termiaue
damb eth riu Nere e damb era plaga Major damb un
caris qu’anaue entath riu, e a on s’auberjaue Juan
Francisco de Gracia, s'amasseren es eclesiastics elegits
enta que Gracia les désse er orari d'amassades, toti es
dies, de hésta e obrers, de 8 a 11 deth maitin, e de 2
a 5 dera tarde, e les avisec que maugrat era abséncia
de quauqu’un d’eri es amassades se harien. Es
eclesiastics accepten er orari e demanen a Gracia
comencar peth téema des insaculacions e Ordinacions
des Oficis dera Val d’Aran. Eth 28, dus dies dempus dera
cita, se decidis qu’es nomentaments des Oficis dera Val
se hésquen per insaculacion, s’extinguis era nominacion
e qu’en futur se designen per extraccion.

Eth conselher reiau decretec en Vielha, eth 28 de
seteme de 1616, deuant de Juan de Ullé, notari public
de Balbastro e Juan Burgarol, notari reiau dera Val, cent
dues Ordinacions civiles, un aranzel des Drets e uns
Edictes e Pragmatica que contiegen trenta sies capitols
que regularien era vida ena Val d’Aran.

Arribadi en aguest punt cau hér ua incisa enta comentar
era grafia deth cogndm Burgarol, un nOm que se repetira
reiterativament a compdar d’aguestes linhes. Enes
successius documents revisats apareish a cops escrit
coma Burgarol e d’auti coma Brugarol, mes tostemps
referit ath madeish cognom. En téxte se hara a constar
tau coma se recuelh enes documents.

Tas quate deth ser deth dia 3 d’octobre, ena casa a on
s’auberjaue Gracia, es eclesiastics amassadi d’enca deth
dia 26 de seteme li hén a veir a Gracia gu’es penes
previstes eren forca sevéres, e li demanen ath conselher
reiau que les modere, aguest ac accépte e alavetz es
eclesiastics aproven es Ordinacions, Pragmatiques e
Edictes. Un cop liejudes e aprovades es Ordinacions
pes ueit caperans, se liegeren enes juntes de cada
tercon, e s’expdsen publicament enta que toti e cadun
des abitants d’Aran podessen her es esmendaments
que calesse.

Eth 24 d’octobre Gracia compareishec deuant deth
Conselh e des aranesi en Arnalhs, damb era preséncia
de Carlos de Mendoza, governador d’Aran, les liuréc
un volum des Ordinaciones acabades eth 28 de seteme

e un volum dera Pragmdtica e des Edictos Reales que
contiege 36 capitols en 24 planes, acabats eth 3
d’octobre, dempus d’esmendar o rectificar détz-e-ueit
ordinacions, e s’aprovec definitivament eth dia 31
d’octobre, quan se liegec en Sant Miqueu de Vielha ua
Addicion e Correccion des Ordinaciones que s’auie het
eth dia abans.

Gracia comenceéc era legislacion damb era proibicion
d’usar es arcabuses e escopetes de mens de quate
pams, enta arténher era sosmission des aranesi, “cosa
tan necesaria no solamente para la paz y quietud del
Valle, sino también para que, depuestas las armas, se
hiciessen mas dociles y menos rebledes” [sic]; se
constituis era figura deth loctenent de baile en cada
poble, eth cosso prumeér; ordene coma cau sauvar es
processi e es escritures publiques, coma cau servir-se
des tractats de Lies e Patzeries damb es francesi, place
es bases dera insaculacion e dera “imbursacion” entara
eleccion des cargues publics, damb que desapareish
era designacion directa. Coma prumer pas entara
aprobacion se citec as delinqlients, per miei d’un edicte
public, e coma prémi ara sua aubedienca per auer-se
presentat volontariament ara citacion, s’acordéc que
sonque les aplicarien era pena der exili, per un temps
limitat, dera Val, pena qu’accepteren, perque les
estauviaue un castig pijor se les arrestauen; Gracia
consideréc indispensable her a desaparéisher dera vida
sociau as delinqlents, en tot despatriar-les, enta poder
instaurar es sues Ordinaciones e, segontes eth,
“pacificar” era Val.

Eth visitador reiau presentec es sues Ordinaciones en
Real Consejo Supremo de Aragdn, e sigueren aprovades
peth rei Felipe llI; fin finau, dempus de publicar-se, més
abans d’ester liurades ara Val, sigueren examinades pes
sies conselhers de sa majestat, peth vicecancelér e es
regents deth Consejo Supremo de Aragdn. Gracia
afirmeéc, orgulhds dera sua obra, que “Grande es por
cierto la merced que su Divina Majestad ha hecho al
Valle de Aran, en darle Leyes, autorizadas por Su
Majestad, y aprobadas por tan eminentes Letrados y
prudentes Consejeros. Grande es la obligacion que
tienen en guardarlas, y estimarlas”.

Eth 7 d’agost de 1617 s’"amasseren en Vielha, a ¢o deth
jutge Pedro Juan Adem3, es representants dera Val,
entar acte de presentacion dera carta reiau deth rei
entath governador, jutge, bailes, conselhérs e prooms
aranesi, e eth notari public Juan Pablo Burgarol,
propietari deth grad d’escrivan reiau, hec era lectura

dera carta reiau qu’aprovaue es Ordinaciones, deuant
dera preséncia deth capitan Carlos de Mendoza,
governador d’Aran, e des prooms. Ena carta, datada en
Madrid eth 5 de junhséga de 1617, eth rei les rebrembe
era obligacion qu’an de her a complir aguestes
Ordinaciones, edictos y pragmadtica..., e les notifique
era esmenda qu’eth a hét ena ordenacion que hé
referéncia as “Jueces de Tabla”. Eth governador e eth
jutge obeiren es ordes reiaus sense delai, totun es
prooms e representants d’Aran exigiren presentar-la
prumer as sons vesins, en tot acceptar es obligacions
mercades peth rei ena missiva dempus de presentar-
la as abitants d’Aran eth dia 11 d’agost en ua amassada
gu’agueren en Arnalhs.

Es Ordinaciones, que fixéren eth quadre legau dera
organizacion dera Val en vigéncia enquia 1830, qu’ei
quan se suprimiren es institucions araneses,
modifiqueren eth dret public aranés e reformeéren es
institucions dera Val, tostemps damb er unic objectiu
de demostrar qu’ere eth rei eth que possedie eth
controtle sus es sons sosmetuts, en tot controtlar un
territori dera frontéra e en limitar eth poder e
representativitat des sues institucions. En aguesta
publicacion de Gracia se remassen quauques gliestions
sus Casteth Leon, a on eth jutge ordinari auie de hér
justicia toti es diuendres e eth governador i auie d’auer
audiéncia un cop per setmana e tanben tostemps qu’es
aranesi ac demanéssen, e a on calie sauvar es libres
der archiu deth notari reiau, sauvadi enquia alavetz,
1616, en Vielha; aguesti libres auien d’éster depausadi
en ua arca damb dus pans e dues claus, ua l'auie eth
governador e era auta eth notari; tanben se sap qu’es
tercons auien un libre Blanc a on se notauen es actes
des deliberacions deth tergon e qu’era propia Val auie
un aute libre Blanc a on se notaue era comptabilitat
d’Aran.

Eth governador ére eth mes important des delegats
reiaus, mes non ere cap er unic; eth que lo seguie ena
escala qu’ére eth jutge ordinari, que coneishem per un
privilegi de 1298, citat per Comet, e en 1313, qu’ena
Querimonia ja se parle deth besonh qu’a era Val d’auer
un jutge. Era foncion d’aguest jutge ére era de conselhar
ath governador, en tot aucupar-se des causes civius e
criminaus, hént a complir es ordes; auie de conéisher
ben eth dret civiu, eth canonic e eth dret dera Corona
d’Aragon, e auie d’impartir justicia toti es diuendres en
Casteth Leon e tres cops per setmana en Vielha. Eth
son jornau ere, segontes Juli Soler, de 80 escuts, 40
pagadi peth governador e 40 pera Val. Tanben auie de

dar compdes deth son cargue, qu’ére triennau, com ac
hége eth governador, ena Taula de Justicia; enquia quin
punt ere efectiva era auditoria que se hege n’ei ua
mostra era resolucion deth Conselh e deth tercon de
Pujolo, quan en 1684 s’oposen ara reconduccion deth
jutge Francisco Berart, condemnat en 1681 pes tres
jutges dera Taula, mes damb eth sosten deth
governador; eth Conselh prepausec entath cargue a
Francisco Pont, de Gessa, e |'ac recomanéren ath
governador, que defenie a Berart, en tot traspassar era
decision dera designacion diréctament ath rei; aguest
dictec que siguesse Pont eth qu’aucupésse eth cargue
de jutge, pr'amor qu’atau apareish citat en 1685. Es
auti delegats reiaus, cargues de mens importancia, eren
eth notari deth tribunau, que hége es actes e concretaue
es decisions deth governador e deth jutge, e es
procuraires e bailes des pobles.

Tanben se mencione enes Ordinaciones era preson de
Casteth Leon, qu’eth governador auie de visitar
personaument cada diuendres o eth dia qu’eth volesse,
mes tostemps, aumens un cOp per setmana,
s’interessaue peth tracte e peth minjar que dauen as
presoers enta apariar es negligéncies que i podesse
auer en aguest sens; era preson ére petita, de poca
capacitat e es Ordinaciones ac diden, e que se cerque
sos enta amielhorar-la; es aranesi van mes luenh quan
demanen -perque Casteth Leon ei un endret poc
comode pes sOns accessi- que se porte era preson enta
Vielha, entath castéth de Vielha, e qu’eth rei mane
cambiar eth domicili deth governador tad aguesta
poblacion, acompanhat pera mitat dera guarnison de
Casteth Leon, en tot apariar e acomodar eth casteth
de Vielha enta que i poguen demorar eth governador,
era guarnison e eth jutge ordinari. Es aranesi tanben
pensauen que calie tractar diferent ath presoer hugitiu
s’ére presoer de guerra o presoer civiu.

Tad aco qu’ei ara proibicion d’armes, que ja n‘auem
parlat, Gracia hé a notar qu’enes darrers dotze ansi a
agut mes de 46 morts per tirs de tromblon e pistola, e
a conseqliéncia d’aquero proibis en tota era Val er
emplec de tromblon, escopeta, arcabusa, chispa, pistola
o baresta, armades o desarmades, jos pena
d’amputacion dera man o de remar pendent cinc ans
enes galéres de sa majestat e sense paga; eth castig se
li deishaue trigar ath presoér, exceptat qu’era possession
des armes se hésque estant de camin, en aguest cas
les calie portar desarmades de roda e es flasquets sense
povora; non se podien cap portar, encara que siguesse
de pas, tromblons, chispes, escopetes, arcabuses ne

pistoles qu’eth sdn canon siguesse mes cuert de quate
pams, en aguest cas ar infractor se li amputarie era
man sense demora. Tanben se ditz que passadi quate
mesi a compdar dera publicacion des Ordinaciones, cap
de vesin non podera auer armes en casa qu’agen eth
canon mes cuert de quate pams, en aguest cas era pena
ei eth despatriament dera Val per déetz ans.

Son tan de severes es penes decretades qu’es aranesi,
guan aueren liejut es proposicions de Gracia li
prepauséren que les rebaishésse; er assessor acorde
alavetz que s’ei eth prumer cop que se he era fauta eth
castig sera de tres ans d’exili e détz escuts, mentre que
s’ei reincidéncia sera de quate ans e vint ducats.

A maugrat dera proibicion der us e possession d’armes,
Gracia tanben prevé era instruccion militara des aranesi;
cada an e en cada tercon, era velha dera Santa Crotz
de mai, se promulgara un edicte adrecat a totes es
persones aptes entas armes; damb arcabuses o
tromblons longui, que se repartiran pes cossos de cada
poble, gesseran dera vila es Omes aptes e tiraran enta
un senhau fixat per auanca, e eth que mes s’i aprope
artenhera de premi un “agnus de or”, o ua auta causa
d’un valor de 16 reaus. Un cop acabades es manobres,
es c0ssos s'encuedarien de remassar es armes e liurar-
les as persones que les sauvauen.

ETH GOVERNADOR PEDRO ANDRES DE

VILLACAMPA

Poc temps dempus des Ordinaciones de Gracia moris
eth governador Mendoza; eth governador d’Aragon
comunique per carta, eth 23 d’abriu de 1619, que de
resultes dera mort deth capitan Carlos de Mendoza,
eth cargue de governador d’Aran ei vacant e que
“mientras S.M. se manda proveer se encomiende como
se ha hecho a Frei Pedro Pujadas, capata del abito de
San Juan, natural de Calatayud, caballero de mucha
calidad y buenas partes que hace 11 afios ha servido
en Sicilia y ultimamente en la guerra de Lombardia con
una compania de Infanteria”. Eth salari deth cargue léu
non auie cambiat, ére de 25 cargues de horment e
d’auti drets, que toti amassa balhauen ath governador
250 ducats meés 40 escuts mesadérs entara guerra.

Eth governador d’Aragon prepauséc enta aucupar eth
cargue a:

- Frair Pedro Pujadas, qu’exercie de governador
interimari.

- Jorge de Reus, hilh de Zaragoza, “caballero muy
principal”.
- Eth capitan Francisco Thomas de la Cabra, tanben de
Zaragoza.

Ath dela d’aguesti, tanben demanen eth cargue:

- Eth capitan Juan Sanchez de Ixar, que hé 12 ans que
servis en Lombardia e Savoia coma “soldado aventajado
y Alferez y ultimamente de capitan con una compaiiia
de arcabuceros”.

- Eth capitan Francisco Abarca, “cuya es la Baronia de
Gabin, en dicho reyno de Aragdn”.

- Eth sosloctenent Gerénimo Ferrer y Bardaxi, damb
guinze ans de servici ena guérra e “por lo mucho y bien
que sirvid su padre Miguel Ferrer en el gobierno de la
Val de Aran hasta que le mataron y el capitan Melchor
Ferrer de Avendano, hermano de su padre, en muchas
ocasiones”.

Eth Conselh d’Aragon estudie as candidats e prepause
entath cargue:

D’Aragon: a frair Pedro Pujadas, “que ahora le sirve por
encomienda”, e ath capitan Francisco Thomds de la
Cabra.

De Catalonha: ath capitan Antonio d’Esclergues, que
non auie estat mentat ades, e ath capitan Mauricio de
Vallseca, “soldado honrado”, dilheu eth madeish que
deja auie actuat abans coma governador.

De Valéncia: ath capitan Juan Sanchez de Ixar, ath
capitan Lorenzo Rull, que servis damb era sua
companhia en casteth d’Anvers.

Dempus d’avalorar a toti es aspirants, ei designat peth
Conselh de Guérra eth capitan e sergent major Andrés
de Villacampa, que, curiosament, non auie cap
apareishut coma candidat ena darréra lista d’aspirants.

En 1620, eth Dietari dera Generalitat remasse era
compareishenga de Bernat de Binds, “tauler del General
en la Vila de Vielha”, en govern municipau de Barcelona
enta renonciar ath son cargue, ua rendncia que se li
accépte.

CAPITOL XXII

FELI PE IV Eth 21 de marg de 1621 moric Felipe Ill, monarca des Habsborg
gu’auie vist comengar es afrontaments entre catolics e protestants,
eth comencament dera Gueérra des Trenta Ans que durarie enquia

1648. Maridat damb Margalida d’Austria, lo succedic eth son hilh, Felipe IV.

Es guerres de religion franceses semble que s’auien acabat; totun, en 1621, es protestants
se rebellen quan eth culte catolic se restablis en Bearn; era rebellion s’esten enta Foish
e Coseran, e en 1625 Pamias, cap deth comdat de Foish, patis un setge pes tropes
catoliques; es eretges, en represalha, hén quauques incursions repressives contra es viles
catoliques, ua situacion que he a pensar un aute viatge en hantaume dera guérra enes
termiéres pirenenques enquiath punt que se da era alarma ena Val, que s'arme e procedis
a aumentar era susvelhanga enes passi de montanha; segontes ua carta deth governador
e baile de Castéth Leon, datada eth 13 de hereuer de 1625, qu’avise qu’a prenut possession
de Sent Biat “Mrs. de Sassera” e qu’aparie es portes d’aguesta vila, e eth governador
demane que s’arrefortisque Castéth Leon.

Ans abans d’aguesta carta n’i a ua auta deth virrei, datada eth 24 d’agost de 1622, referida
a un escrit deth 13 de junhsega deth casteran dera Val, eth capitan e sergent major Pedro
Andrés de Villacampa, a on ditz qu’eth castéth ei “fortisimo por estar fundado sobre
pefia y no poderse minar y no tener padrastro de consideracion”, mes qu’ei esbaucat,
com li a het a saber eth governador Villacampa ath rei per miei deth Conselh de Guerra,
peth besonh qu’a “de repararse y poderlo hacer inexpugnable con poco gasto”; era
guarnison ei de 40 places, mes, coma ditz Pedro Andrés de Villacampa, “no hay hoy
dizisiete efectivos y estos con poco servicio por ser la mayor parte de los soldados
decrepitos”, e afirme que se se curbissen es 40 places dera guarnison, non sonque servirie
de “brida para el Valle sino para toda la frontera de Gascuiia”. Eth virrei raconde qu’eth
governador se planh d’ua malautia qu’a ena gorja, “de andar de noche y dia por las
montafias, con aquellas nieves, persiguiendo ladrones y facinerosos” e que “se le ha
hinchado la garganta por ambas partes con 2 paperas que le traen enfermo y que cada
dia va en aumento y que los medicos juntados de Espafia y Francia para tratarlo le han
dicho que es incurable mientras viva alli”, per aquero eth virrei demane en son nom ath
rei eth desplagament deth governador enta un aute loc. Eth Conselh de Guérra, dempus
de veir era carta deth virrei, da eth son consentiment enta procedir ara reparacion de
Casteth Leon e conselhe ath rei desplacar ath governador, e tanben profite enta recomanar
ath governador qu’escrigue ath bisbe de Comenge enta qu’oriente as clérgues aranesi
peth bon camin.

MEMORIAU DE DIEGO DE SILVA

Per pour a un possible conflicte armat per part de Franga, damb ua armada espanhola
amermada economicament e militarament, era mager part dera armada ére concentrada
en Flandes, a on sajaue de hér a capitular Breda. En 1625 eth rei demanéc a Rodrigo
Sarmiento de Silva que premanisse era defensa d’Aragon.

Rodrigo Sarmiento de Silva, duc de Hijar, neishut en 1600, acabec implicat en ua
conspiracion enta crear un reiaume d’Aragon deth qu’eth ne serie eth sobiran; era
conspiracion se descorbic en 1648, e eth duc moric ena preson a on I'lauien embarrat.
Eth son pair, Diego de Silva y Mendoza, neishut en 1564, ére eth dusau hilh dera princesa

d’Eboli, descendent deth Gran Cardenau Mendoza;
acabéc estant un gran poéta, escrivan de libres d’istoria
e un gran politic. Designat per Felipe Il capitan generau
dera Frontéra de Zamora, capitan generau des Costes
d’Andalosia e Veedor de Finances de Portugal, arribéc
a virrei de Portugal en 1615, pais que deishéc en 1622,
e moric en Madrid en 1630. Maridat damb Ana
Sarmiento Villandrando de Ulloa en 1591, prenec eth
titol peth qu’ei més coneishut, comde de Salinas; quan
era sua hemna moric se tornec a maridar damb era sua
cunhada Marina Sarmiento; d’aguest maridatge neishec
Rodrigo Sarmiento de Silva, en realitat Rodrigo
Sarmiento Villandrando de Silva, comde de Salinas e
futur duc de Hijar.

Siguec eth pair de Rodrigo, Diego de Silva y Mendoza,
er encargat de premanir un memoriau long e detalhat
sus era defensa d’Aragon. Eth son objectiu ere her a
veir coma se podien deféner aguesti passi fronterers,
damb es abitants de cada loc, sense auer de besonh es
forces dera armada; ére un plan metodic qu’anaue dera
val d’Ansé enquiara Val d’Aran, e descriuie cada pas de
montanha, es sons punts forti, s’éren aptes o pas ta
que i passesse era infanteria, era cavaleria e artilheria
e quin nombre d’'0mes calerie ta defener-les. Acabaue
era exposicion damb eth comentari qu’er armament
gue tradicionaument hégen a servir es abitants d’aguesti
locs -tromblons, mieges piques e piques- serie un clar
desavantatge deuant deth que se’n servien es soldats
francesi: arcabuses, mosquets e piques granes, pr'amor
d’aquero calerie ajudar-les enta crompar armament.

Eth plan que premanic Diego de Silva non se desvolopec
james; en noveme de 1625 es francesi auien estat expulsadi
de Genoa e de moment eth perilh d’invasion auie cessat.
Se dobte qu’eth plan auesse arribat enes mans deth
Conselh d’Aragon, totun, coma ditz Trevor Dadson, eth
plan maquinhoat per Diego de Silva non deishe d’auer
similituds sospitables damb eth que, ans meés tard, en
1639-1640, prepauséc Olivares enta Catalonha.

Dera defensa d’Aran ne ditz ben poga causa eth plan;
no’n ditz sonque que peth son port, eth port “de Aran”,
podie entrar infanteria e cavaleria, qu’eth pas se defenie
peth castéth, que non ne ditz eth nom, e qu’enta
defener-lo calie “trescientos hombres que le podran
venir de los lugares del mismo valle”.

ETH GOVERNADOR MIGUEL JUAN ADRIAN

Era peticion de desplacament, per motius de salut, de

Villacampa qu’ei acceptada; sabem qu’eth 25 de mai
de 1625 Pedro Andrés de Villacampa ei designat
comissari dera Cavaleria ena Cerdanya; deishe era placa
de governador d’Aran, era placa demore vacanta e se
prepause entath loc:

Per part deth governador:

- Ath capitan Luis Coscon, damb 30 ans de servici, es
10 prumeérs en Napols, embarcat enes galéres.
- Ath capitan Pedro de [...].

- Ath capitan Francisco Thomas de la Cabra, que ja auie
estat prepausat ans abans, comissari d’Infanteria
Espanhola damb 20 ans de servici.

Per part dera Junta, era lista de candidats s’alongue,
damb capitans e “honrados soldados”, e s’includis a:

- Miguel Juan Adridn
- Ausias Rodriguez

- Lucrecio Belenguer
- Pedro Focies

-Juan de Ybarra

Se designéc entara placa a Miguel Juan Adrian, que
n‘auie 65 quan aucupec eth cargue de governador; en
ACA se sauve ua carta de recomanacion der arquebisbe
de Valéncia, d’a on possiblament ere eth nau elegit, a
favor deth capitan Adrian, ath que recomanaue ath rei
entath cargue.

Eth 27 de junh de 1625, un decret de sa majestat ordene
ath comde de Chinchén que dongue es despaches ath
capitan Miguel Juan Adrian entath govern dera Val d’Aran,
en substitucion d’Andrés de Villacampa, a maugrat que i
aguec quauque litigi entre Maurici de Vallseca, que ja
s’auie presentat ena anteriora eleccion, e eth madeish
Adrian, qu’ara fin siguec eth governador. A¢o apareish en
ua ligassa sense numerar, e de mau liéger, en ACA.

Eth 10 de mai de 1629, segontes eth libre de Capitols
de Vielha e Mijaran, se he un repartiment d’arcabuses
entre era gent de Vielha, damb “flascos, flasquillos y
molle”, en totau, 33 arcabuses e un mosquet.

Eth capitan Miguel Juan Adrian non vo cap demorar
coma governador ena Val d’Aran; es sues abséncies son
reiteratives enquia qu’en ua carta deth 28 de junh de
1630, eth governador Miguel Juan Adridn comunique
gue se n‘a de tornar enta Valéncia, e hé a notar era
impossibilitat de contunhar exercint eth son cargue

ena Val, encara qu’ena practica, pr'amor des abséncies
d’Adrian, Aran ere governat per Antonio Azcon, que
non hége guaire qu’auie morit. Miguel Juan Adridn
demane, as “70 afos con accidentes”, que per auer de
renonciar, non ditz pas perqué, as foncions de casteran
e governador dera Val d’Aran se merite era “Alcaldya
de Cullera”, en Valéncia. A conseqiéncia dera sua
rendncia se prepause, per part de quauques persones,
es noms des que poden ester designats coma casterans,
e per tant governadors, de Castéeth Leon.

Es prepausats que son:

- Jorge de Reus, que ja auie estat prepausat ans endarrer.
- Gaspar de Bardaxi, cap dera preson de Pamplona.
- Pedro Ferrer, valencian, cavaler de Calatrava.

- Juan de Lanuza.

- Pedro de Ayz.

- Juan de Ibarra, aragonés de 40 ans, loctenent deth
casteth major de Perpinya, que ja auie estat prepausat
anteriorament.

GOVERN D’IBARRA. ASSASSINAT E CONFLICTES
INTERNS EN ARAN

Eth trigat entath cargue ei Juan de Ibarra, qu’a viatges
ges citat coma Ybarra. Eth 2 d’agost de 1630 eth rei mane
que se li hesque eth liurament dera despacha dera sua
designacion enta que prene possession deth cargue
tanleu que sigue possible.

Es conflictes laguens dera societat civiu aranesa
demorauen latents, ara demora de gésser quauqui ans
dempus. Eth governador Juan de lbarra provoquéc naues
dissensions; en mes de mar¢ de 1633 obligaue a her a
pagar eth galin reiau a toti es aranesi, includits es que
n’eren exempti, entre eri es praubi, damb er argument
gue sense aguesti revenguts non podie cap mantier ara
guarnison deth castéth; aguesta orde non agradec cap
guaire as aranesi, que se rebelléren contra era. Ja sigue
de resultes d’aguesta accion o ben a conseqliéncia de
béth aute abus per part deth governador, auem noticia,
per ua carta de Fernando de Borja y Aragdn, marqués
d’Esquilache, capitan generau d’Aragon, deth 26 d’octobre
d’aqueth an, a on ditz qu’a noticies que Juan de Ybarra,
capitan e governador de Casteth Leon, ei forca mauherit
per dus tirs causadi per ua banda de gent, qu’era sua
vida ei en perilh, e designe a Miguel de Cardona
governador de Castéth Leon ara demora qu’eth rei
designe a quauquarrés definitivament, “ya que no puede
quedar descuidada esa plaza”.

Miguel de Cardona ei designat per Fernando de Borja
casteran de Castéth Leon e governador interimari eth
8 de noveme de 1633, maugrat qu’eth son cargue non
sera ratificat enquiath 15 o0 19 de noveme de 1633,
possiblament eth 19. En ua carta datada eth 19 de
noveme de 1633 eth rei designe a Miguel de Cardona
ta que contunhe coma governador, de maneéra
interimaria enquiara aparicion de Juan de Mercado e
deth qu’en 1636 serie designat coma governador
definitiu d’Aran, Francesc Sempere. Deuant dera
designacion de Cardona, eth Conselh decidis, eth
madeish mes de noveme, qu’es conselhers vagen a veir
a Miguel de Cardona, capitan deth castéth de Bends,
enta veir se quines ordes a, segontes se ditz enes actes
que se sauven en AIGA.

Poc temps dempls de préner possession coma
governador interimari d’Aran, Cardona escriguec ath
virrei, eth 15 de noveme de 1633, enta hér-li a saber
gu’es bandolérs dera Val auien demanat as soldats de
Casteth Leon enta que se liuressen, ja que se non ac
hegen les “pasaran a cuchillo”; es guerrilhérs, ditz
Cardona, s’aprovisionauen en Franca de plastrons,
morrions e d’auti utissi de guérra e tanben d’0mes enta
aumentar es sues tropes. Cardona fortifiquéc era
fortalesa més es bandoléers auciren ara banda deth baile
de Vilac, s’encasernéeren a mieja legua deth casteth,
“tomando diferentes pueblos y todos los dias estaban
arcabuzeando, tomando provisiones y poniéndolas en
las Torres y Casas fuertes de la Val”, aguesti “guerrilleros”
mencionats per Cardona non éren pas estranhs ara
societat aranesa. Eth virrei ordene a Miguel de Cardona
gue s’auberge en Es Bordes, a on a de demorar es sues
ordes sense descuedar era susvelhanca de Casteth
Leon.

En 1634 eth governador d’Aran ere Miguel Cardona, e
eth 13 de mar¢ de 1634 arreste e empresoe a Paulet
Anglada, conselher, Bartholome de Castel Vaquer, Joan
Ladevesa, Guilhém Cau, G. Monje de Mont, Joan Ane
d’Aubert, Jaime de Sant Beat de Mont, Joan Berart de
Bossost e Joan Sala de Begds; en ua carta d’aqueth
madeish dia, eth sindic demane a Cardona que les
desliure pr'amor qu’an estat arrestadi sense orde deth
jutge. Cau remercar gu’entre es empresoats i a un
conselhér, e d’eri ne haram mencion mes ta deuant en
tot citar-les com es persones “poderosas y
emparentadas de la Val”.

Deth madeish an i a ua nota, que se sauve en AlGA,
d’Arnaut Sala, sindic de Vielha, a on se pot liéger qu’a

Ybarra I'assassineren Joan de Miguel, de Vilac, Pére
Amords de Miguel, Pére Joan de Miguel e toti es auti
dera sua banda, que tanben creméren quauques cases,
e eth sindic demane ajuda enta pagar as sinistradi. En
responsa ara nota, Miguel de Cardona, coma casteran
de Benas e Casteth Leon, li ditz qu’es adés designadi
“paguen 1.250”; era lista seguis damb es noms de Joan
Ladebessa, Bertran Sirat, Sebastian Coy, Joan Beye,
Jaume Peremiquel e Bartholomé de Castel-Baquer.

Dempus dera presa de possession interimaria de
Cardona coma governador, siguec designat peth rei,
enta aucupar aqueth cargue, Pedro de Mercado, e
Cardona tornéc entath son trabalh, en castéth de Benas,
maugrat que semble, encara que non i a cap de
documentacion sus a¢o, qu’eth cargue qu’eth desiraue
ére eth de governador d’Aran; possiblament per aquero,
en ua carta d’octobre de 1634, eth virrei prepause a
Cardona coma governador en Aran e que Mercado,
gue ja auien designat coma nau governador, passe a
aucupar era placa que Cardona deishaue liure, Benas.
Aqueth madeish an se designe coma jutge generau
ordinari a José Sarroca, d’auti viatges citat coma Carroca.

Eth clima d’agitacion persistie enes Pireneus e era Val
non n’ere cap d’excepcion; en junhséga de 1635 eth
Conselh designe as capitans de cada tercon, nomente
a Joan Benosa de Juanuc capitan deth tercon de Bossost
e a Barthomeu Espaia, que jogara un rotle important
ena istoria aranesa, capitan de Pujolo; eth Conselh
tanben mane 60 Omes enta anar a susvelhar tres o
quate coths fronterers.

Eth dia 12 d’octobre de 1635 moris eth governador
dera Val d’Aran Pedro de Mercado, qu’auie exercit eth
son cargue pendent un cuert espaci de temps, maugrat
gu’eth se guanheéc era confianca des aranesi; ua prova
n’ei era carta deth 14 d’octobre deth Conselh ath rei,
aonlihén a saber era mort de Mercado e li demanen
un nau governador, “pero que no sie persona
apasionada, sino que la prevehesque conforme es
menester para la pacificacio de la Vall”, com ac hége,
hig eth Conselh, “don Pedro”.

Es aranesi non volien cap a Miguel de Cardona coma
governador; cau rebrembar qu’es qu’auie citat Cardona
coma bandolers implicadi ena mort d’lbarra dilhéu non
n’eéren pas tant, pr'amor que ditz qu’éren “personas
muy poderosas y emparentadas de aquesta Valle”. Eth
virrei d’Aragon recebec dues cartes, ua des sindics
d’Aran, escrita eth 18 d’octobre de 1635, e ua auta que

li hén a arribar dus clérgues aranesi, escrita peth doctor
Josep Carroca -o Sarroca-, jutge e conselher ordinari
d’Aran, eth 23 de junh de 1635; en octobre deth madeish
an, es dues cartes les renvie eth virrei ath rei, damb er
avis dera mort deth capitan Pedro de Mercado, e
mentretant non se corbis era vacanta demore en cargue
Juan de Mercado, e hig que li he arribar es cartes més
gu’encara demorara enta enviar-li era lista des tres
persones prepausades enta corbir era plaga. Ena
prumera des missives, signada peth prior e pes sindics
d’Aran, se conde era mort, eth dia 12 d’octobre de
1635, deth “buen gobernador y cristiano” Pedro de
Mercado, e demanen que sigue eth son nebot, Juan de
Mercado, procuraire generau de Ribagorga, que ja
coneishen, enta qu’aucupe en propietat o
temporaument aguest govern; eth virrei accedic ara
demana e designec a Juan de Mercado. Era carta tanben
ditz que coneishen es pretensions entath cargue de
Miguel de Cardona, mes supliquen a sa majestat que
non escote es sues pretensions perque hé un mau
govern, ja qu’a “composado 16 presos diciendo habian
delinquido en dar malos consejos”, en tot recéber per
aquero 3.000 ducats en sos e “contractos”, e en castigar-
les damb 1.000 ducats per non auer estat puntuaus eth
dia senhalat, ua situacion que ja auie comunicat era
Val ath rei; ath dela, hec a penjar a 5 condemnadi, es
auti les condemneéc a galéres e a d’autes penes e es
auti les déc “a cautela”, des que ne treiguec 3.000
ducats, e convertic es penes de mort en galeres e de
galeres en exili, en tot planher-se, ath dela, que non
auie “purgado taula”; entath prior e es sindics, Miguel
de Cardona ére un tiran, injust e cobés.

Era dusau des cartes, en realitat era prumeéra
cronologicament, la liuren ath secretari Juan Lorenzo
Villanueva, en Madrid eth 5 de noveme, es clergues
dera Val mossen Jaume Bernadets e mossen Joan Ferrer,
ua carta que les auie liurat eth jutge ordinari d’Aran,
eth doctor Josep Carroca, escrita de propia man en
preséncia des sindics eth 23 de junh de 1635. En aguesta
dusau carta, eth jutge Carroca conde coma eth siguec
demanat per Melchor de Lemos, sergent major, enta
que li condesse ¢O qu’auie passat en Aran quan governec
Miguel de Cardona, e contunhéc era missiva damb ua
descripcion longa d’abusi, de bens confiscadi, de
nepotisme e de vexacions, descrites detalhadament;
comence eth raport damb era arribada de Cardona ena
Val damb meés de 180 omes enta capturar facilament
as gu’assassinéren a Ybarra, encara que non ac hec
immediatament e retardéc era accion, com hec ua
“composicidon” de 80 escuts en un Ome de Bossost,

coma “compuso” en 36 ducats a tres lairons de bestiar
presoeérs e convencuts des delictes, coma “compuso”
per 230 escuts a tres Omes qu’auciren a un clérgue a
traison perque les auie corregit, coma cremec era casa
d’ua veuda, com permutéc penes a cambi de sos e
coma suspenec execucions ath son libre arbitri. | a ua
auta carta signada tanben pes conselhers en Vielha eth
26 d’octobre de 1635, ena que, pera manca d’un jutge
enta completar era térna en Aran, pr'amor que n’i auie
un de Pujolo e un aute de Bossost, demanen ath virrei
era nominacion deth cargue de jutge de Vielha entre
Matheo de Miguel, de Vielha, Peir de la Cau, de Vila,
o Joan de la Sala, d’Escunhau, e lidemanen que non lo
designe Miguel de Cardona, per pour a que s’ac hesse,
eth cargue 'auesse quauquarrés d’acord damb es sues
idees; en aguesta darrera carta diden que Cardona
s’auie apropiat deth “Sello de la Valle y lo tuvo muchos
dias en su poder”, e previen que s’arriben cartes damb
aqueth sagéeth, en nom dera “terra”, podien éster
fausses.

Era lista de tres persones enta trigar governador la
presente eth virrei d’Aragon. Eth 13 de noveme de
1635, eth virrei d’Aragon, marqueés de Vélez, escriu ath
rei enta her-li a saber que cau designar a quauquarrés
“natural de aquel Reyno”, e prepause entad aqueth
cargue ath capitan Puig, que porte trenta ans en Flandes
damb era armada, e qu’auie comandat eth fort de
Pontal; ath capitan Juan de Vera, damb 20 ans
d’experiéncia en Flandes e ath capitan Francisco de
Sempere, e remérque de non recomanar ath capitan
Miguel de Cardona, que “sirve actualmente en
Benasque”, pr'amor qu’es dera Val non li an cap d’afecte;
cau rebrembar qu’auie hét a penjar a cinc persones
forca poderoses e de familha aranesa que possiblament
s’auien oposat ara politica vexatoria d’Ybarra.

Era vertat ei que i a ua proposicion, datada en Zaragoza
en 1635, ena que se prepause a Juan de Mercado coma
governador, e ua auta carta deth virrei, tanben en
Zaragoza, a on, dempus dera mort de Pedro de Mercado,
prepause ath capitan Miguel Gobierno, qu’a servit 34
ans en Flandes e ena armada e ath capitan Juan de
Vera, damb 21 ans de servici en Flandes e ena armada,
e eth virrei ditz que non acabe d’apostar per Miguel
Cardona, pr'amor qu’es dera Val non lo volen, encara
gu’eth madeish l'auie prepausat d’auti cops.

Quauqui dies dempus dera presentacion dera lista de
tres, apareish ua nota deth 27 de noveme de 1635 ena
gue se hé a saber que, a conseqliéncia dera mort deth

capitan Pedro de Mercado, eth govérn dera Val e de
Castéth Leon demore vacant, e eth virrei mane que
temporaument aucupe eth cargue eth procuraire
generau de Ribagorca, Juan de Mercado.

Miguel de Cardona, casteran de Bends, que sap que ne
es aranesi ne eth virrei non lo volen coma governador,
sage d’arténher eth cargue damb ua exposicion des
sons merits en ua carta, a on raconde que portaue 24
ans ath servici de sa majestat quan Fernando de Borja
li manéc qu’anésse entara Val d’Aran a castigar as
maufactors e bandoléers que I'auien oprimida e qu’auien
assetjat Castéth Leon e aucit ath governador dera Val,
eth capitan Juan de Ibarra damb tres soldats que
I'acompanhauen, qu’auciren damb tirs d’arcabusa, e
com damb era sua adretia e abiletat Miguel Cardona
auie hét presoers a quauqu’uns des delinqlients e ne
pengéc a cinc, “siendo las personas muy poderosas y
emparentadas de aquesta Valle”.

Cardona expause ena carta, en clara allusion as
anteriores paraules deth marqués de Vélez, que s’auien
juntat es maufactors e bandolers enta dider qu’eth non
conviege pas en govern d’Aran perque sabien que
s’arribaue entath cargue, netejarie era térra e “deixalla
quieta y sosegada”, com ac hec er aute viatge, en
referéncia a quan entréc en Aran, enviat per Fernando
de Borja, enta pacificar-lo de resultes der assassinat
d’Ybarra. Cardona ditz qu’es sindics aranesi li dan suport,
e cite ua carta d’aguesti a on demanen que sigue
nomentat governador d’Aran. Hig qu’intervenguec en
processi contra delinquents e cite eth de Pedro Amords,
hilh de Pedro Amords, que siguec ostalér dera tauerna
de Vielha; Cardona acabe era carta damb era demana
dera placa de governador. Portat pera sua ambicion
peth cargue gose escriuer ath rei enta reclamar-li era
plaga de governador; en aguesta carta li ditz que porte
vint-e-quate ans ath son servici en Italia, Flandes e
Aragon, herit ena presa dera vila de “Verceli”, en Italia,
a on auciren a un germa son, e que participéc ena presa
de Breda; conde coma governéc eth castéth de Chaca
pendent quate ans, dempus siguec promoigut enta
ester capitan e casteran de Benas e, fin finau, per ua
carta de sa majestat de noveme de 1633, siguec
promoigut enta éster governador dera Val per mort
deth capitan Ybarra, e restituic era autoritat reiau en
Aran dempus de horabandir as bandolérs e maufactors;
Miguel de Cardona, que hig qu’ei nebot deth loctenent
generau dera artilheria de Malhorca, que moric en acte
de servici, demane eth cargue de governador de Castéth
Leon, “que esta baco” pera mort deth capitan Pedro

de Mercado, e tanben ditz qu’era placa de Benas qu’a
e era de Castéth Leon son de “igual sueldo y calidad”.

Se sap que dempus dera mort de Mercado hec de
governador, de maneéra interimaria, Juan de Mercado,
encara que semble que non demoraue en Aran, e que
controtlaue era Val Miguel de Cardona, qu’ére,
possiblament, eth capitan dera fortalesa de Casteth
Leon. En ua carta datada en Zaragoza en gér de 1636,
consten es nombroses queishes qu’era Val a contra
Cardona; es planhs e vexacions son constants. | a ua
queisha de Pedro Amords contra eth e Cardona
condemne a Amords. Enquia quin punt arribéc era
situacion qu’en Aragon decidiren enviar a Juan Luis de
Armella, catedratic de “Prima de Leyes” ena Universitat
de Uesca enta que visitésse era Val e hesse ua memoria
dera situacion ena que se viu.

Eth dia 5 de hereuér de 1636 se demane per ua carta
datada en Zaragoza era visita entara Val deth visitador
reiau, e se ditz que Juan de Mercado, procuraire generau
de Ribagorca, “que gobierna dicha Valle”, avise qu’era
senténcia s’executec eth dia 16 de gér, quan li talheren
es mans e auciren a Juan Bosot (que dilheu ere Joan
Berart, de Bossost, un des arrestadi per Cardona en
1634) “por haberse hallado en perpetrar la del capitan
Ybarra y otros muchos delitos”; eth virrei, que signe
era carta, trobe “muy conveniente esta ejecucion”, e
tanben apunte que “han sucedido muchas muertes en
Aran”, en tot referir-se ara epdca dera mort d’Ybarra.

Eth visitador reiau, Juan Luys de Armella, arribéc ena
Val d’Aran eth 8 de mar¢ de 1636, visitec ath capitan
Miguel de Cardona, as oficiaus e ministres d’Aran a
requésta de Lorenzo Lépez de Botaia, procuraire fiscau
de sa majestat, enta informar-se, jutjar e sentenciar
sus es abusi e delictes cometudi tant peth capitan
Cardona com peth notari e escrivedor reiau Juan Pablo
Brugarol; Brugarol auie recomanat as aranesi que li
neguessen era aubedienca ath governador Azcén, que
desaubedissen ath governador Juan Ibarra e a un aute
militar que se cridaue Orellano; escritures fausses,
abusi, reduccions de penes, corrupcion e subornacions,
etc., per tot a¢o, un cop analisada era situacion, Armella
privec perpetuaument a Brugarol deth mestier de notari
reiau e escrivedor dera Régia Curia en Aran, lo
condemneéc ar exili dehora dera Val e ara pena de mort
en cas de transgredir aguestes penes, e a pagar es
despenes dera visita e deth proces, ues penalizacions
gue, coma veiram, non s’apliqueren pas.

ETH GOVERNADOR SEMPERE

En AIGA se remasse qu’eth 6 de junhsega de 1636,
Francesc Sempere, “Capitdn y Sargento Mayor, del
Consell de Guerra de Su Majestad en Flandes”, a estat
designat peth rei governador de Castéeth Leon, en
demorar vacanta era placa a conseqiliéncia dera mort
deth capitan Pedro de Mercado; Francesc Sempere jure
eth cargue en Mijaran eth dia 23 de seteme de 1636.
Personatge conflictiu ath long de toti es ans que duréc
eth son govern, se vedec implicat directament en un
des episodis més sagnosi dera istoria d’Aran, era Guérra
des Segadors.

Tot just dempus dera sua nominacion, es conselheérs,
gu’aguest viatge seguien es normes des Corts, demanen
era pertinenta confirmacion qu’eth governador Sempere
ei catalan, e s’adrecen ath rei e ath madeish governador
enta conéisher eth son origen. Sempere sonque ditz
gu’eth ei en cargue per mandat reiau, sense definir-se
sus eth son origen e sense especificar qu’en realitat ere
valencian.

Eth madeish 1636, e segontes que conste enes actes
deth Conselh d’Aran des dies 2, 11 e 17 deth mes de
junh, se decidis d’anar enta Zaragoza ta crompar armes
e repartir-les entre es tercons, en un repartiment que
se harie en Castéth Leon. Eth dia 17 ja auien es 200
arcabuses e mosquets e 4 colobrines que tanben s’an
crompat. Eth repartiment se he eth madeish dia
d’aguesta manera: Pujolo, 25 mosquets, 25 arcabuses
e 4 colobrines; Arties e Garos, 10 mosquets e 20
arcabuses; Vielha, 20 mosquets e 20 arcabuses;
Marcatosa, 10 mosquets e 20 arcabuses; Lairissa, 4
mosquets e 16 arcabuses, e Bossost, 10 mosquets e 20
arcabuses; en totau, 79 mosquets e 121 arcabuses; ei
remarcable que Pujolo sigue eth tercon més armat, en
tot que Lairissa, qu’ei a on i a Castéth Leon, sigue eth
mens aprovedit de municions, possiblament pr'amor
dera existéncia deth madeish casteth en aqueth tergon.

Eth mes de ger de 1637 jure eth son cargue un aute
des personatges importanti dera istoria aranesa, eth
jutge Pasqual de Panno, un jurament que se repetirie
er an seglient, eth 17 de ger de 1638.

Sempere, governador de Castéeth Leon, cometec
nombrosi excéssi e abusi de poder contra era poblacion,
atau, eth 4 de noveme de 1638, es deputats de
Barcelona envien ua ambaishada ath capitan generau
e virrei de Catalonha, Dalmau de Queralt, comde de

Santa Coloma, enta notificar-li era carta deth sindic
d’Aran, datada eth 30 d’octobre, a on se planh des abusi
e injusticies que se hén as aranesi per part deth casteran
de Castéth Leon, Francesc Sempere, qu’obligue a pagar
eth detz per cent de totes es marchandises qu’entren
en Aran as comercgants aranesi, qu’enta poder comergar
auien de besonh ua licéncia autrejada peth virrei de
Zaragoza, damb que Sempere sajaue de plagar era Val
jos es fors e leis comerciaus d’Aragon, en tot separar-
la de Catalonha, e eth sindic prégue as deputats que
revoquen aqueth tribut, impausat arbitrariament peth
governador. Es deputats li responen que se les procurara
era ajuda que calgue; quauqui dies dempus, ua auta
ambaishada s’adrece entath capitan generau de sa
majestat ta dider-li qu’enes Corts de 1599, ena sua
constitucion 35, eth rei Felipe Il dictéc qu’eth casteran
de Casteth Leon auie d’éster hilh de Catalonha o deth
Rosselld e Cerdanya, e qu’er actuau governador de
Castéth Leon, Sempere, ére de Valéncia, e per tant
inapte enta exercir aqueth cargue; era ambaishada
aranesa pregue que revoquen ath governador deth
cargue, totun, en 1639, segontes se ditz en Dietari dera
Generalitat, encara non i auie cap de responsa ad aguest
planh.

Es queishes per part des aranesi contunhen, e eth 17
de hereuer de 1639 escriuen a Sempere ta rebrembar-
li que d’enca deth 1 de marg de 1387 Aran ei part e
porcion deth comdat de Barcelona; qu’eth sindic ei
admetut enes Corts de Catalonha per privilegi deth rei
Felipe Il, balhat en Barcelona eth 30 de junh de 1599,
guan eth rei ratifiquéc es privilegis aranesi,
especiaument es de franquesa de pagament de drets
de leude, pontatge e d’auti; qu’es causes civius e
criminaus se tracten, en cas d’apél, ena reiau audiéncia
deth Principat de Catalonha, per reiau concession dera
reina Germana, loctenenta e generau peth serenissim
rei Fernando, eth son dme, balhat en Lleida eth 14 de
deseme de 1515; qu’es abitants sonque an de pagar
eth galin per privilégi balhat en Lleida peth rei Alfons
eth 3 de gér de 1328 e peth rei Joan eth 1 de marg de
1387; que Sempere juréc respectar es privilégis d’Aran
meés que les a crubat imposti; que descredite as aranesi
guan ditz que non assistissen a deféner era térra e que
demoren impassibles deuant der enemic, en tot valer-
se des testimonis de Jusepe Carroca e de Joan Pablo
Burgarol, amics e complicis sons, as qu’aufris prebendes
per éster a favor son. Per aquero es aranesi preguen
gue s'obligue a Sempere a tornar tot aquero qu’a crubat
e confiscat illicitament e que se mane ath governador
e a Pedro Pablo Pasqual, jutge ordinari, ta qu’execute

es senténcies dera visita de Joan Luys de Armella,
visitador reiau, ta que se paguen ara Val es despenes
causades per aguesta visita.

En 1639 i ainquietud e moviment ena frontera; en ua
carta datada eth 15 d’abriu de 1639 se notifique a
Aragon ta que siguen presti pramor qu’es tropes
franceses s’apropen tara Val; en aguesta madeisha carta
i a ua lista exaustiva de totes es tropes franceses; cinc
dies més tard, eth 20 d’abriu, Francesc Sempere conde
gu’eth diuendres passat, tas ueit deth vespe, I'aviseren
gu’auien arribat enes portes de Sent Biat 200 infants
e 80 shivaus e que i auie moviment de gent armada, ja
gue i auie 900 omes en Castilhon, jos eth comandament
deth marqués de Rabat. Eth dia 20 d’octobre de 1639
i a ua carta de Joan Ramon Cao qu’avise gu’es aranesi
s’armen enta anar ta Salses.

ERA GUERRA DES SEGADORS ENA VAL D’ARAN

Non ei cap er objectiu d’aguest trabalh estudiar
exaustivament es causes que provoqueren era Guerra
des Segadors en Catalonha, e non comentaram sonque
gu’es protestes des catalans contra era politica opressiva
de Felipe IV e deth son prumeér ministre Gaspar de
Guzman Pimentel, comde-duc d’Olivares, heren a lheuar
en armes a tot eth Principat.

Louis XlIl de Franca, conselhat per Richelieu, que seguie
ua politica ambiciosa d’annexion, non dobtéc en aliar-
se damb es catalans en aguesta rebellion contra era
monarquia espanhola.

Encara qu’es causes dera revolta catalana son clares,
provocades per auberjament “a la lombarda” entas
tropes castelhanes, damb manutencion a cargue des
propietaris des cases a on s’auberjauen, recrutaments
pera forca s’es Omes se negauen a incorporar-se ena
armada, inconstitucionaus segontes era Generalitat,
en Aran aguesti motius non podien cap justificar era
rebellion aranesa, perque Aran non patie cap
d’imposicion d’auberjament, non i auie recrutaments
pera forca enta aumentar es tropes deth rei; enquiara
val non arribauen es abusi qu’es forces d’ocupacion
castelhanes auien hét en Catalonha, encara que tanben
se patie era pression senhorau que patie Catalonha,
gu’en Aran se manifestaue damb eth comportament
tiranic e despotic deth governador Sempere, que non
hege sonque contunhar era linha des governadors
anteriors, exceptat Pedro de Mercado.

Era situacion aranesa enes comengaments dera Guérra
des Segadors ere era d’un territori fronterér que
mantiege as representants deth poder reiau, damb eth
governador de Castéth Leon, Francesc Sempere, coma
representant dera autoritat supréma, ajudat peth jutge
reiau e es sons conselhéers, subordinats, aumens
teoricament, as drets e privilégis aranesi, gu’auien estat
revisadi e acceptadi en 1616 pes Ordinaciones... de
Juan Francisco de Gracia, que non cau desbrembar
gu’auien significat un retalh ena estructura politica
aranesa, e que mercaue clarament era autoritat e
dependéncia dera Val deth son monarca, que reformaue
era justicia e controtlaue era possession d’armes ath
madeish temps que trincaue es ligams d’union d’Aran
damb Catalonha.

Aran se rebelle contra era autoritat reiau enta deféner
es sons antics privilégis, sociaus, politics e economics,
mes aguesta rebellion aranesa provoquéc ua guérra
civila vertadera ena Val que dividic ara societat aranesa;
era rivalitat que i auie entre es tercons, mes
concréetament entre eth Naut e eth réste d’Aran, se
manifestec per miei d’acd; maugrat qu’éren jos era
madeisha administracion, eth Naut Aran se manifestéc,
coma veiram, procatalanista, e guardéc entath Pallars
ath temps qu’eth Miei e eth Baish Aran triguéren
mantier-se fidéus a Felipe IV en tot mantier es tractats
de comér¢ damb Franca deth temps des Lies e Patzeries.

Era cronica des eveniments que passéren en Aran
pendent era Guerra des Segadors la coneishem més que
mes pera “premsa dera epoca”, noticies imprimides que
liegien es catalans, racondes de gueérra dera epoca,
gu’encara qu’es prumeérs ans dera luta sigueren
nombroses, ja qu’era majoria eéren enta condar victories
catalano-franceses, a mesura qu’eth temps passaue
anéren a mens ena premsa catalana mentre gu’es noticies
aumentauen ena premsa de Castelha, Aragon e
Andalosia, que condaue es victories des tropes
castelhanes. Forca d’aguestes noticies sigueren publicades
en principi pera prensa francesa, e se revirauen ath
catalan, ei per aquero qu’a viatges se troben imprimides
en dus idiomes; totun, quauqu’ua non s'arribéc a tradusir,
com era narracion dera captura de Castéth Leon pes
tropes franceses en 1641. Es gravats qu’entesten
guauqu’ues d’aguestes impressions, a viatges alludien
ath son contengut e d’auti cops i auie elements eraldics
enta desvelhar o refortir sentiments patriotics.

Era mager part d’aguestes croniques imprimides se
titolen “Relaciones...”, e ena sua majoritat non i conste

era autoria; totes tracten un het de guerra isolat o ben
contien ua soleta carta diplomatica; quauqu’ues
raconden diferentes versions d’'un madeish acte, ua
prumera version acostume d’éster un reportatge breu
hét a pé de batalha, mentre era segona version, redigida
damb mes temps, conde mes detalhs, mes cau tier
precaucion enta interpretar-les, pr'amor dera parcialitat
deth gu’escriu era cronica, normaument era faccion
victoriosa.

Entre es croniques referides ara Val d’Aran i trobam La
prise du fort Leon, era carta de Margarit e es raports
héti pes que i participéren, era Carta enviada por un
Mossur francés..., e era Relagao da victoria...

Un des que patiren era guérra, que dempus se vedec
obligat a exiliar-se, siguec Francesc Pasqual de Panno,
gue mos deishéc ua Obra, desconeishuda entara majoria
d’istoriadors, non publicada en son temps, que titolec
Motines de Catalunya desde el afio 1622 e qu’escriuec
en dues versions manuscrites, ua qu’ére un brolhon
damb eth titol de Motines de Catalunya desde 1622 e
ua auta, eth téxte definitiu, corregit enta ua publicacion
posteriora que james se hec e que titoléc Motines de
Catalunya. La causa y efectos de sus movimientos por
Francisco Pasqual de Panno, natural de la ciudad de
Barcelona y colegial de la Huniversidad [sic] de Alcald
de Henares. 1653, catalogadi damb es numeéros 2286
e 2479 dera seccion de manuscrits dera Biblioteca
Nacional de Madrid.

Eth pair de Francesc, Pere Pau Pasqual, doctor en dret,
neishec en Sant Marti de Provencals (Barcelona) tath
torn de 1578, es sons ancessors eren hilhs deth vilatge
aragonés de Pano, encara qu’es sons pairs, Jaume
Pasqual e Anna Messeguer eren d’lgualada, e mes tard
aneren ta Barcelona. Pere Pau Pasqual entrec ena
administracion reiau en Catalonha, a on exercic de
conselher en diuérses vegueries: Cervera, Puigcerda,
enquia qu’eth 17 de gér de 1638 juréc coma jutge
conselher deth governador de Casteth Leon, un cargue
que, ditz eth son hilh, ja auie aucupat abans, e gqu’ei
vertat qu’auie jurat per prumeér viatge coma jutge en
Aran eth 17 de géer de 1637; ena sua Obra, Francesc
afirme de sa pair qu’en 1640 “veinte afnos avia que hera
juez y acesor en dibersas veces de todas aquellas valles
de Aran y castillo del Leon”. S’exiliec d’Aran, coma
veiram, ena primauera de 1643, e se n‘anéc enta
Zaragoza, a on obtenguec ajuda entara sua
manutencion. En 1644 se trobe en Madrid e en 1646
obten eth cargue de “corregidor y justicia mayor de

Ponferrada”, tres ans dempus se’n torne enta Madrid,
a on siguec designat, damb mes de setanta ans,
conselhér deth “batlle general de Catalunya”, damb
residéncia en Barcelona, a on moric, en deseme de
1653, e siguec enterrat ena gleisa de Sant Marti de
Provengals.

Eth son dusau hilh, Francesc Pasqual de Panno, er autor
des Motines..., neishéc en Sort en 1622 -auie 18 ans
quan esclatec era rebellion en Aran-, passéc es prumers
ans dera vida en Barcelona e possiblament tanben
demorec en Cervera e Puigcerda, en tot acompanhar
a sa pair, e en Aran aucupec era placa de “cavo” dera
milicia de Casteth Leon pendent es ans qu’eth son pair
siguec jutge dera Val; damb eth s’exiliéc enta Benas,
Zaragoza e Madrid, entréc ena universitat de Salamanca,
a on en 1647 se treiguec eth titol de “bachiller en
canones”, acabéc es sons estudis de Dret e siguec
admetut en Real Colegio dera universitat d’Alcald. En
1651, gracies ara peticion de sa pair, e sense ester eth
primogenit, artenh d’éster armat cavalér ena orde de
Santa Maria de Montesa, damb privilegi militar e escut
d’armes, e en 1655 li balhen eth titol de noble. Se
maride damb Ana Loisa del Arco, hilha d’ua familha
dera noblesa d’Alcala. En 1655 obten eth cargue de
jutge dera audiéncia de Manila, e es sues referéncies
se pérden en 1664, encara en Manila. Francesc Pasqual
escriuec era sua obra en diuérses etapes, de 1646
enquia 1652, encara qu’era part basica, era que tracte
d’Aran, siguec escrita entre 1645 e 1648, pendent eth
temps que demorec en Salamanca, e qué enes possibles
errors cronologics deth qu’escriu de memoria un cop
gue ja an passat es hets, maugrat qu’ei ua bona hont
de dades entara istoria aranesa. Aguesta part que parle
dera Val ei era qu’aporte es dades més autobiografiques
de Francesc Pasqual.

Es revoltes en Aran comencen, segontes Panno, en
1640, quan governaue Francesc Sempere, eth fideu
servidor de Felipe IV, qu’auie substituit a Pedro de
Mercado eth 6 de junhséga de 1636, maugrat qu’a qui
substituic de vertat siguec a Juan de Mercado. Quan
era armada de sa majestat marche contra Catalonha -
er exercit deth marqués des de Vélez y Martorell, Pedro
Fajardo de Requesens-Zuiiga y Pimentel, nomentat
virrei de Catalonha, entréc eth 8 de deseme de 1640
en Principat- s'ordene as viles dera termiéra qu’envien
tropes enta deféner Barcelona. Aguesta crida provoquec
era formacion ena Val, entre seteme e noveme, encara
qu’era cronologia ei incerta, d’ua tropa armada que
Panno ne didie “hermandad”, compausada de 400

omes, practicament toti de Pujolo. Era prumera
germandat de Pujolo s’auie constituit en 1635 en Naut
Aran, jos era invocacion de Sant Simon e Sant Judes;
era associacion, qu’en prumer moment ére ua confrairia
pacifica, se convertic en bra¢ armat deth Naut Aran, e
personatges importanti dera vida sociau aranesa, er
apoticaire Ramon Monge o eth cirurgian Felip Saforcada
n’éren membres.

Quauqui mesi abans dera entrada des tropes deth
marqués des de Vélez en Catalonha, eth 10 d’octobre
de 1640, era Deputacion de Barcelona admonestéc as
cossos de Vielha per auer-li panat eth shivau, es armes
e d’autes causes propies d’un soldat, ath soldat francés
Maurice Lafont quan anaue enta Casteth Leon enta
anar-se a trobar damb er exercit catalan; es enemistats
gue comencgauen; siguec eth madeish dia qu’es “Bragos
de la Cort y bon Consell” dera vesia Vall d’Aneu se
gueishauen ara Generalitat que Sempere se hége fort
en Aran.

Es melhores que hége Sempere en Casteth Leon,
possiblament enta her més facila era invasion felipista,
provoquen inquietud ena vesia Vall d’Aneu; eth 10
d’octobre, es “Brasos de Cort y bon Consell”, dempus
d’amassar-se, decidissen d’enviar a Pedro Soler, sindic,
damb ua missiva adregada as deputats de Barcelona e
ath meéstre de camp Miguel de Gilabert, enta her-les a
veir es sues pours. Es destinataris trén importancia ar
aher, e es deputats sagen de tranquillizar-les e les
andncien que se calesse anarien rapidament a defener-
les. Ath laguens d’Aran, era fortificacion de Sempere
tanben ei vista damb maufidanca; es aranesi ac hen a
saber as deputats mejancant er oficiau eclesiastic d’Aran,
eth doctor Rius, oficiau qu’en passar per Esterri s’arture
enta entrevistar-se damb es “consellers” d’aquera val
enta ratificar-li es sues pours d’ua possibla invasion
d’Aneu des d’Aran per part de Sempere.

Eth 2 de noveme de 1640, en ua carta der ACA, eth
governador Sempere demane armes pr'amor que non
auie sonque 8 quintaus de povora e d’auti de “cuerda”
e 10 de plom; tanben demane que li envien un artilher
“que sea platico y de servicio” perque eth que i a
“despasse ja es 70 ans”, tanben demane 100 omes
perque considére que damb era guarnison que i a non
n'i a pro enta defener-se. Sempere assegure que
Barcelona vo préner eth casteth, qu’ei menagat, poc
municionat e demane tropes d’ajuda, afirme qu’es
soldats dera sua guarnison “estan temerosos de que los
maten como ya los tienen amenazados” e que ne eth

madeish non deishe eth castéth, maufidat de quauque
possible motin “como ya le tienen avisado de algunos
amigos”; enta aprovisionar-se se fornis de 50 sacs de
haria e 50 de horment “que voy moliendo por lo que
pudiera suceder”.

En aguesta madeisha carta de noveme, Sempere tanben
hé a saber que non podec complir pas era orde qu’eth
rei li auie comunicat eth 20 de junh d’aqueth an ta que
capturesse, a peticion d’un clergue sindic dera Val, a
Joseph de Sarroca, jutge, e a Joan Pablo Burgarol, notari,
e eth governador alléegue que non podec complir es
ordes reiaus perque ja non i éren en Aran, mes que,
hig eth governador, hé quauqui dies apareishec Burgarol,
gu’ére amagat en convent de Mijaran; Sempere ditz
gu’es dera vila de Vielha lo treigueren deth convent e
lo designeren codsso en cap. Burgarol escriuec a Sempere
enta demanar-li eth son consentiment ad aguest
nomentament, més eth governador demane era
autorizacion deth marqués des Vélez enta dar-li eth
son platz. Sempere claue era missiva en dider qu’abans
d’acabar-la a sabut qu’un dme d’Aran a anat ta Barcelona
a demanar as deputats un governador catalan enta
treir-lo deth castéth e que i a 900 dmes presti deth
Pallars e d’auti aliats, que ja auien “la planta de los
puestos” qu’an de préner enta assetjar Castéth Leon;
tanben notifique que Pedro Amords de Miguel, ath que
per gracia deth rei se li restituic eth patrimoni perdut
ans abans, ei ena val de Barraves “soleviando” as aranesi
gue i passen e qu’eth madeish Amords a escrit ua carta
ath sindic e ath prior enta que s'amassen damb eth ta
comunicar-le “ciertas cosas”, per aquerdo Sempere
demane ath virrei d’Aragon qu’ordene ath capitan
Cardona que capture a Amords. Era rebellion d’Aran se
hargaue, Sempere s’ac temie e se premanie. Que son
dobtoses es intencions que deuie d’auer Sempere de
capturar a Burgarol e a Sarroca, aliats sons.

Eth Consell d’Aneu sage de tornar a comunicar era
situacion as deputats damb eth suport argumentau
qu’an des noticies que les arriben d’Aran mercés a uns
traginers de Pujolo; eth Conselh s’a amassat eth 18 de
deseme e es tercons de Naut Aran, clarament a favor
deth Principat, s’organizen e se hén forti deuant des
tropes de Sempere, mes es guarnisons des casteths de
Vielha e Casteth Leon, a on an arribat séet cargues de
municion, demoren fidéus a Felipe IV. Aneu envie
emissaris entas tercons de Naut Aran enta remassar
informacion de prumera man, dispausadi a ajudar as
aranesi en cas que calesse; tanben avisen as pobles
deth Pallars, enquia Pobla de Segur, ta preparar es

efectius militars necessaris en cas de combat. Tanben
demanen sos as deputats e missives enta demanar era
collaboracion ena defensa d’aguestes vals ath vescomde
de Sent Guirong, deth senhor de Soeéish, deth senhor
de Marbire, capitan de Sentenh e de Dupuy, capitan
de Sent Biat.

En Aran, mentretant, ei trigat sindic Gaspar de Portola,
segontes semble damb eth consentiment de toti es
tercons, enta poder tractar damb es deputats; non se
ve pas tanta malicia, o non se vo cap veir, per part deth
Conselh enes amelhoraments que he Sempere, a
maugrat des pours dera Vall d’Aneu; enta forca aranesi
es Obres non eren sonque simples reparacions de
conservacion dera fortalesa, que tanben pensauen que
se béth dia calie liurar-la as catalans ere logic pensar
gue se hésse enes mes bones condicions possibles.

Era actitud deth Conselh ei ambigua, de nadar entre
dues aiglies; ua prova n’ei era declaracion que hén ath
governador, que les demane sus era sua actitud
ambigua; atau, eth 10 de deseme, eth Conselh li respon
gue “estarian muy obedientes al servicio de Vuestra
Majestad”, més tanben li hen a saber que “han enviado
sindico a los Diputados declarandose por Cathalanes,
si bien es verdad que reusan con todo affecto el darles
gente ni dinero”.

Eth 20 de deseme de 1640 Sempere s’adrece per carta,
a on ditz que li a arribat eth cap d’esquadra damb era
gent e municions eth passat dia 2, meés que li manque
50 piques enta “la defensa de la escalada” e 100 cabassi
d’espart enta transportar térra perque sense eri non li
haran cap de servici es 1.000 “faginas” qu’a; en aguesta
carta eth governador mencione era ambiglitat politica
des aranesi, “cathalanes pero adictos a SM”, ua
ambiglitat que se he presenta en d’auti paragrafs.
Sempere hig ath marqués des Vélez que sagéren
d’assetjar-lo, qu’en Aran s’auien prenut es armes enta
assautar Casteth Leon, més gu’eth les apatzéc dident-
les que non i meterie meés tropa en Aran se non li'n
dauen motius; tanben profitéc enta condar qu’es tercons
de Naut Aran mautracteren a dus soldats des sons e a
ua hemna de Castéth Leon qu’auien anat a “buscar
pafo para vestirse”, que sigueren acacadi a cops de
calhau e menacadi que “si volvian ni tan siquiera el
gobernador que viniesen confesados y comulgados
porque no habia de volver ninguno con vida”. Deuant
d’aguesta situacion, Sempere torne a demanar
municions e equipar eth castéeth, en prevision d’un atac
imminent des tercons; sense dilacion demane:

- “Cuerda, polvora y plomo”

- “Artificios de fuego: granadas y bombas girnaldas o
faginas embreadas para echar al foso”

- “Media docena de faroles”

- “90 alabardas o picas”

- “20 mosquetes y 30 arcabuces con sus orquillas flascos
y flasquillos y mas 40 pares de flascos de arcabuz para
las armas que tengo de respeto”, volie dider es arcabuses
gue ja auie en Castéth Leon.

- “Balas, cucharas y demas aderezos para la artilleria”
- “Una docena de rodellas”

- “200 cestillos y 100 capas y palas”

- “50 marrazos y 20...”

- “Bastimentos para 250 soldados para 8 meses que no
se pueden pasar los puertos”

Enta anar a reconéisher es tercons de Naut Aran,
Sempere enviéc a un sergent damb dus soldats, que
vederen qu’en aguesti locs “han puesto gente de guardia
en todas las Torres y castillos de los tersones de Puyolo
Arties y Garos” damb era orde de susvelhar era
auancada des tropes deth rei, qu’an capitans trigadi e
gu’auien demanat a un d’eri, qu’ére ena tor de Garos,
“gue es el primer puesto”, se quina orde auie e de qui
se protegie li responec que “de todos y en particular
de la gente del Rey” e maugrat que venguesse eth
governador madeish, auie orde de “no dejarle pasar si
traeria de 6 a 8 soldados arriba”. Eth sergent enviat per
Sempere interroguéc ath baile de Garos sus aguest
ahér, que li responec que “no se fiase de eso porque
el sabia que la orden era de no dejarle pasar, al

Garos, accés tara part nauta d’Aran: es tercons d’Arties e Garos e Pujolo

gobernador, con gente ni sin ella”. Sempere hig que
“los habitantes de estos tersons son de tal manera
insolentes que incluso incitan a los otros tersons a
seguirles en su voluntad”, per aquero reclame un castig
tad aguesti tercons, e persute ena demana que li envien
400 o 500 soldats ta podé’c her. En aguesta descripcion
de Sempere se mencione era tor de Garos, ua tor forta
emplagada en un tico, sus eth camin reiau que va enta
Arties. Actuaument non n’i a sonque quauques peires.

Eth clima sociau en Aran se torne rare e qu’ei alavetz
quan es tercons de Naut Aran decidissen passar ara
accion. Es 400 dOmes dera confrairia s'Tamasseren en un
prat de Garos, ath cant de Garona, dilheu ena tor de
Garos, se designéc ua junta enta decidir se qui les
manarie, mes toti refuseren eth cargue, que demanec
e que se liuréc a Barthomeu Espafia (o Hespanya), eth
“Mostacho”, soldat veteran, neishut en Salardu e de
classa baisha, lacai de Garu Reguer, com lo cride Panno,
s’entenem per lacai ath soldat a salari, e que ja auie
estat nomentat capitan deth tercon de Pujolo ans abans.
Espafia acceptéc eth cargue damb eth jurament
preliminar de fidelitat des Omes enta seguir-lo enes
sues accions, e fixéc era sua casérna en Valéncia d’Aneu,
a on trobéc eth suport dera confrairia de Valéencia
d’Aneu, luenh de Sempere. Eth Naut Aran s’aliaue damb
eth Pallars.

ASSAUT DE VIELHA PER BARTHOMEU ESPANA.

1640

Era tropa, entestada per Barthomeu Espafia baishec,
entas darreries deth mes de deseme, entre es dies 20
e 31, de Garos enta Vielha, dispausada a “tocar” ath
poder reiau en tot atacar as sons representants en
Aran; es pobles deth Miei e deth Baish Aran protestéren
pera accion deth Naut Aran, més es quéishes non
valeren leu guaire; es juramentadi arribéren en Vielha,
entréren ena gleisa de Sant Miqueu, a on se i hége era
missa, e en treigueren a Joan Pau Burgarol Pujol, notari
e secretari dera curia reiau en Aran, cargue estacat ara
sua familha hege més de 200 ans e protagonista dera
implantacion des Ordinaciones ena Val, eth madeish
Burgarol que s’auie amagat en Mijaran e qu’en 1613
auie estat, teoricament, desprovist deth son cargue per
Juan Luys de Armella; es rebellats tanben s’emportéren
a Bartomeu Binds, capitan de sa majestat, e as dus les
portéren presoérs enta Valéncia d’Aneu; damb era
captura de Binds s'assegurauen era dificultat enta poder-
se reorganizar militarament des sons enemics. Dempus
de mesi d’empresoament, a Joan Pau Burgarol

I'assassineren en miei deth port de Peires Blanques,
“alcabuceado [sic] por manos de cien amotinados”, e
dessus d’a on I'enterreren i placéren “un gran montén
de piedras blancas” mentre qu’a Bartomeu Binds lo
deishéren liure, més jos era menaga de mort se
demoraue en Aran més de quate dies.

Er aute objectiu des rebellats qu’ére Pere Pasqual de
Panno, jutge e conselhér deth governador; a
conseqliéncia deth rambalh per empresoament de
Burgarol e de Binds, Panno s’amaguec en un des
sepulcres dera gléisa de Sant Aureng, a on i demoréc
cinc dies, alimentat per Barthomeu d’Arnaudet, un fidéu
felipista de Vielha. Barthomeu Espaiia li concedic quate
dies enta comparéisher deuant son e com que non se
presentéc, eth “Mostacho” ordenec arrestar e
empresoar ara sua hemna, Maria Guiu Dusai e a ua des
sues hilhes, ben susvelhades, que menacéc damb
“padecer mucho” e patir “quicas una notable afrenta”
se non apareishie eth son espds e pair, enta liurar-li
documents dera Val, e les assegurec era vida e era
reputacion se Pasqual de Panno se liuraue. Assabentat
der empresoament dera sua familha e des menaces,
Panno non podec hér senon comparéisher deuant de
Barthomeu Espafia, ath que liuréc, diligent, es claus
der archiu a on se sauvauen es processi contra es
delinqlients e es “libros de miser Gracia”, ei a dider, es
Ordinaciones e privilégis d’Aran. A partir deth viatge de
Gracia, en 1616, es notes e escritures publiques des
notaries e archius deth notari dera cort reiau, qu’abans
se sauvauen ena gléisa de Vielha, se comencéren a
sauvar en Castéth Leon, en ua arca barrada damb ua
clauadura damb dues claus, era ua sauvada peth
governador e era auta peth notari reiau. Non sabem
pas com s’ac hec Barthomeu enta poder daurir er archiu,
que teoricament, se susvelhaue en Casteth Leon, sense
auer d’afrontar-se ath governador; ei possible qu'aqueth
an de qué parlam encara non s’auessen portat es archius
entara fortalesa, e qu’encara siguessen en Vielha.

Quan prenec possession des libres e actes, Bartomeu
aluguéc un huec en miei deth pont de Vielha, a on lancéc
toti es documents enta que creméssen enquia que non
n’i auesse cap. Damb aguest acte simbolic de cremada
des “procesos contra delinqlientes” e des “papeles de
hdérdenes y constituciones de la balle” se suprimien es
reformes politico-administratives comencades per Gracia
ena Val. Era anullacion des reformes de 1616 tanben se
reflexe ena publicacion héta en Barcelona des
Privilegios...; en aguesta publicacion, era sintesi qu’auie
hét Francisco de Gracia siguec suprimida.

Maugrat qu’ena rebellion des tercons de Naut Aran se
i podie veir un motiu clarament politic, es afrontaments
familhaus non demoreren cap ath marge d’aguesta
susmauta, a on i auie un hons de rivalitat entre familhes,
de resvenja, manifestada pera luta pera notaria de
Vielha que i aurie, ans a vier, en 1650, entre Bartomeu
Joan Burgarol e Bartomeu de Miguel Espafa, rivalitat
gue se he evidenta quan eth cap des rebellats, Bartomeu
Espafia, deuant der assassinat de Joan Pau Burgarol
clame que “se acaba de rematar la casa de Burgarol”.

Dempus d’assautar Vielha, es susmautats abandonéren
era Val e se retiréren entath Pallars; en profitar que
non i eren, eth 29 de deseme de 1640 eth Conselh
tornec a préner eth poder d’Aran, deishec de costat
era ambiglitat qu’auie mostrat abans e se definic
favorable a Catalonha, acceptec es sues instruccions,
reorganizéc era defensa militara d’Aran e reglamentéc
era aportacion des Omes entad aguesta defensa segon
era disponibilitat de cada tercon, e deishéc solet ath
governador felipista Sempere ena sua fortalesa de
Casteth Leon, ath que declaréc traidor; mes eth Baish
Aran, que demorec impassible e inactiu deuant
d’aguesta acceptacion dera Generalitat per part deth
Conselh, non amaguéc pas es sues preferéncies peth
governador e per Felipe IV: eth cisma sociau en Aran
encara ére present.

Entara fin de deseme Sempere comunique que “todo
Aran estd amotinado” ara demora des tropes deth
Pallars enta assetjar Castéth Leon; en ua carta deth 31
de deseme, eth governador conde de propia man era
rebellion de Vielha e com es revoltats s'an emportat a
“Brugarol y a Vinés” e demane reiterativament e damb
insisténcia ajuda enta Castéth Leon, pr'amor que non
a ne haria, per pour que poguen assautar era fortalesa
es “amotinados de Arties y Garos y Puyo”. Eth
governador hig que “nada le entra de Francia ni de
Espaiia” e qu’a minjar “como mucho para un mes”, e
gue non pot pas gésser dehora deth casteth enta
avitalhar-se perque era sua integritat fisica perilhe.
Tanben demane que s’ordene as “Valles” de Catalonha
gue vagen a ajudar-lo. En mes de noveme Sempere ja
auie escrit a Francisco Maria de Caraffa y Caraffa, duc
de Nochera, virrei d’Aragon a compdar de 1639 e gran
amic der escrivan Baltasar Gracian, enta avisar-le qu’es
aranesi, es “naturales”, s’auien “alborotado” e com
gu’auie pour d’ua invasion deth son castéth li demanaue
ajuda ath duc, que li enviéc “valas, polbora, cuerda,
armas diversas y gente”.

1641. BARTHOMEU ESPANA ASSETGE CASTETH
LEON

Era retirada entath Pallars des tropes araneses non
duréc sonque quauqui dies; assabentades qu’es tropes
felipistes deth marqués des Vélez auancauen en
Catalonha, es Ostes de Barthomeu Espafia torneren
enta darrér dispausades a assetjar e préner Casteth
Leon. Es sospieites de Sempere se complissen; eth 1
de ger de 1641 comence, contra era opinion de quauqui
abitants de Vielha e deth Baish Aran, eth setge dera
fortalesa, susvelhada peth valencian Francesc Sempere,
damb 200 omes de guarnison -segontes Panno
mosquetaris- maridats e soldats expérts de Flandes, e
damb quauqui, pogui, volontaris aranesi, de Vielha,
gue se i voleren embarrar enta deishar testimoni dera
sua fidelitat ath rei. Pojada afirme qu’eth tercon de
Pujolo aguec eth suport economic d’'un comercgant de
Sent Biat, Francés Bartier, que les fornic de vitalhes e
municions enta poder préner era fortalesa.

Era autoritat auie designat a Miquel Torrent, senhor de
Villalbor, Vilaller e tauler deth General de Vilaller, coma
cap superior militar des comdats de Pallars e Erill e dera
Val d’Aran.

Eth setge dera fortalesa de Castéth Leon comence en gér
de 1641, possiblament eth madeish dia 1, totun aco, e
contra era majoritat des croniques que ne parlen, eth
setge non durec cap pogui dies. En ua carta deth dia 4 de
ger, es sindics de Ribagorca notifiquen qu’eth dia abans,
3 de ger, tas 3 dera vrespada, an recebut ua carta de
Francesc Sempere, “Castellano de la Val d’Aran”, a on les
he a saber qu’Aran ei rebellat e dispausat a assetjar Castéth
Leon damb era ajuda des vals de Catalonha vesies d’Aran;
Sempere li demane haria ath duc de Mortara, com aguest
escriu de Zaragoza estant, eth 7 de ger de 1641, perque
I'an assetjat; era nhéu hege es passi impracticables.
Sempere tanben demane gent e aliments as de Ribagorca,
ja que non se pot aprovisionar perque es ports son barradi;
es de Ribagorca, totun, non poden, o non volen ajudar-
lo per pour que se I'ajuden es vesins catalans li sautaran
dessus e “executaran en este condado el vengarse con el
rigor gqlue] suelen y se tiene experimentado”.

Sempere ten es prumeres possades tot eth mes de ger,
ben fortificat e ara demora des tropes qu’auien d’arribar
de Benas, a on s'armauen enta anar a secérrer as assetjadi;
era Deputacion designec, enta préner era fortalesa, ath
meéstre de camp Josep de Rocabruna, de Tremp, noble
deth Pallars.

Enta assetjar eth castéth se juntéren es tropes de
Bartomeu Espafia, era confrairia, damb 800 dmes dera
conca d’Orcau e dera arribéra de Pallars, comandades
per Josep de Rocabruna, de Tremp, responsable militar
dera Deputacion de Catalonha, encara qu’enta Panno,
Rocabruna ere “debajo de las hordenes y mandatos”
de Barthomeu Espaiia.

Ditz Panno que Jacinto Ascdn, Jerénimo segontes Panno,
dera “Val de Bui”, e Francisco Boil, que Panno ne ditz
Bull, senhor de Bierco, se juntéren damb era gent dera
val de Barraves en Vilaller enta assegurar era
arrerguarda as assetjants e evitar era arribada de tropes
ta anar a ajudar as assetjadi.

Miguel Torrente, senhor de Villalbor e governador dera
val de Barraves, “capitan por su majestad desde hacia
muchos afios en esas tierras” e qu’auie estat testimoni
deth batieg de Francesc Pasqual en Sort, non podec
hér sonque retirar-se deuant deth vam des forces
gu’auien arribat en Vilaller, perque “ci porfiava en estar
y abitar en ella, le era cierta la muerte”. Hugec enta
Aragon.

TEMPTATIVA FRUSTRADA DE SECORRER
CASTETH LEON

Dera ajuda que s’enviéc enta anar a secérrer as assetjadi
de Castéth Leon, auem constancia, gracies a quauques
cartes que se sauven en ACA, dera cridada qu’enviéc
eth rei a Juan de Mercado, que ja auie estat governador
d’Aran ans abans, perque non auie anat a deféner era
fortalesa e perque non auie dat eth suport que calie as
assetjadi.

Eth sosloctenent Juan de Mercado se defen des
acusacions, e explique en ua carta datada en Benavarri
eth 24 de marg de 1641 que ja hege setze ans qu’exercie
de procuraire generau e governador en comdat de
Ribagorca e com eth duc de Nochera, Francisco Maria
de Caraffa y Caraffa, virrei d’Aragon e loctenent de sa
majestat en aqueth reiaume, li auie ordenat qu’anesse
damb era gent d’aqueth comdat enta anar a secérrer
Casteth Leon, e pro que li costéc recrutar gent tad
aguesta empresa, e ben li calec persutar enta her a
saber ara gent era importancia qu’aquera placa auie
entath rei. Siguec alavetz quan eth meéstre de camp
Luis Carrillo e eth justicia des montanhes se desplacéren
ta Benas e en loc de Torres se trobéren damb Mercado
enta “convenir lo que pareciese mas conveniente a la
faccion”, e eth mestre de camp li didec que non auie

mes de 200 soldats que viegen de Fraga e 100 deth
casteth de Chaca, ja qu’eth justicia des montanhes non
auie podut recrutar arrés, e calec recrutar a gent de
Ribagorca enta sajar era liberacion; d’aguest ahér se
n’encuedéc Juan de Mercado, e decidiren de trobar-se
un viatge mes en loc de “Pesarrua”.

Eth 23 de ger, Juan de Mercado arribéc en aqueth loc
acompanhat deth justicia generau deth comdat, e
demoreren aquiu enquiath dia 25, qu’arribéc eth capitan
de Bends; amassa premaniren era manéra d’assautar
Casteth Leon, e compdéren que n’i aurie pro damb 500
0 600 dmes enta desvolopar era accion s’eth temps
non ac empedie, pensant ena dificultat de passar pes
ports plei de nhéu. Juan de Mercado demanec sos ath
mestre de camp enta pagar ara tropa e s’encuedec,
segon que ditz eth madeish, de her es darréers esforci
enta obtier des locs dera sua jurisdiccion “200 hombres
de arma y 300 gastadores”. Quan ere prest enta partir
arribéc un corréu de sa excelléncia damb avis ath mestre
de camp enta que li enviésse 400 soldats mes, perque
era liberacion dera fortalesa non se podie retardar mes
temps, e eth mestre de camp li hec a saber a Juan de
Mercado que maugrat qu’es Omes d’armes qu’anaue a
recrutar non eren cap imprescindibles, 0c que n’éren
es sapaires. Ath madeish temps s’avisec ara vila de
“Capella” enta qu’enviésse 60 cantres de vin cada dia
enta Bends, encara que, prealablament, eth 10 de ger,
ja auie demanat Mercado as justicies e jurats de Benads
haria e Omes enta anar a secérrer era fortalesa.

Eth 26 de ger Mercado relnic as sindics deth comdat
-i a ua carta deth senhor de Pilsa, coma sindic de
Ribagorca, que ne parle- e les demanec 200 soldats
entara empresa, més a conseqiéncia des reticéncies
d’aguesti no’n podec relinir sonque 100, com ac
testimonien en ua carta der 11 de marg es sindics de
Ribagorga, maugrat qu’enviéc quauques cartes as
localitats enta demanar gent; ara gent la recrutauen
en tot pagar-les a compdar deth prumer dia que gessien
de casa, damb era idea que quan arribeéssen en Benas
les assistirie eth méstre de camp; es ordes éren recrutar,
en poc de temps, un soldat de cada 10 cases e un de
cada 10 soldats armats damb arcabuses o mosquets o
d’autes armes longues. Es sindics de Ribagorc¢a
comuniquen que non poden enviar sonque es 100
omes, pr'amor que se n‘envien meés deisharien eth
comdat sense omes, a costa d’un atac des catalans.

Eth dia 27 s’envien ta Benas 40 bots enta portar vin ta
Casteth Leon, 43 bendes de péeths de bo enta her-ne

abarques e 40 |heures de cordeta enta estacar-les,
encara qu’ena lista trobada que Mercado enviec ath
mestre de camp Luis Carrillo, datada aqueth dia 27, se
li notifigue er enviament de 50 bots de vin entara
provision des soldats de Casteth Leon, 50 lheures de
cordeta, 6 cuers de bo talhadi en bendes entas abarques,
6 “asserradores con sierra y achas” e tanben s’enviéc
iranges, “por la falta que hay en esta frontera con la
ocasion de las inquietudes de Cathaluia”. Londeman,
eth 28 de gér, Juan de Mercado escriu ath justicia de
Ribagorca, Cristdbal de Bardaxi, enta hér-li a saber que
200 omes van camin de Bends, 100 d’eri comandats
peth senhor de “Morfaleon”, com ja li auie dit Mercado
a Carrillo, e es auti 100 que demoraue recrutar enes
pobles; eth madeish dia 28, tres dies dempus dera
amassada en “Pesarrua”, damb eth mestre de camp en
Benas e Juan de Mercado en Benavarri, aguest darrer
se quéishe qu’eth prumer, per conselh deth capitan
Cardona, li envie ua carta plea de reproches adrecadi
ada eth d’'ua manera “que no pudiera escribirla al
soldado de menos obligaciones de su Compafiia con
protestas y cargos”, a on li recriminaue que non i auesse
anat damb tot aquero que calie enta executar era
liberacion dera fortalesa; Mercado recep aguesta carta
eth dia 30 e eth madeish dia respon ar expedidor, ath
meéstre de camp, e placen ara sua disposicion era sua
ajuda damb toti es sapaires recrutadi, e Mercado se
planh qu’eth mestre non li age enviat es sos prometuts
entara tropa e que, segontes ditz, ja auie recebut deth
rei.

Mercado se defen damb es allegacions qu’aqueth siguec
eth son trabalh pendent aqueri cinc dies e que sies dies
abans de liurar-se eth castéth s'auesse podut executar
eth secors se non auesse estat malaut eth mestre de
camp, designant peth son loctenent ath capitan
Cardona, que jos es sues ordes se neguéren a servir es
auti capitans; que siguec alavetz quan eth rei concedic
eth comandament ath sergent major Jacinto de Lorit
(o Larit). Més quan aguest arribec en Benas ta comandar
es tropes, era fortalesa de Castéth Leon ja auie estat
presa, e maugrat que se l'auie avertit d’aguest hét, Larit
non ac volec adméter, e se pensaue qu’ere ua desencusa
enta non auer de trauessar es ports, e gessec de Bends
enta anar a liberar Castéth Leon, damb era collaboracion
de 240 sapaires, des que recrutec Mercado, que
porteren es vitalhes e es municions a coth. Més eth
casteran d’Aran ja hege sies dies que s‘auie rendut quan
era expedicion gessec de Bends e maugrat aquero “se
aventuraron en ella mds de 1.000 hombres y muchos
convienen que si los Cathalanes con ocasion de la

entrega del castillo no hubiesen desamparado las
trincheras y pasos que habian ocupado para impedir
el socorro se hubieran perdido todos porque quando
no lo hicieran las armas de los Rebeldes qualquiera
detension mas en el Puerto los acabaria”.

Enquia aci era carta de justificacion de Juan de Mercado,
ta defener-se des acusacions, a on demostre era sua
fidelitat ath rei quan li ditz, ena carta madeisha, qu’a
punt siguec d’aucir a dus caperans dera Inquisicion que
hégen “desprecio de Su Majestad”.

Tanben i a era carta de Miguel de Cardona, deth 15 de
hereuér, a on explique com gesseren de Benas eth dia
11 de hereuér, deluns, e qu’arribéren enquia “tiro de
pistola” de Casteth Leon, a on heren a queir es trincades
e es autes fortificacions der enemic, mes trobéren
gu’era fortalesa ja hége quate dies que s’auie rendut.

Era auta version qu’ei era deth sergent major Jacinto
de Larit, qu’ere eth que comandaue era tropa de secors;
conde com passec eth port damb es soldats “con arto
trabajo” e com baishec entath bosc, a on s’alotgéren
enta her a reposar as soldats. Londeman, de maitin,
auanceéc enquia trobar es fortificacions qu’auie er
enemic, “con gran cantidad de gente avisada”,
fortificacions que prenec, maugrat que i perdec ueit o
détz omes e dus morti; dempus de d’autes emboscades
arribéc enquiara fortalesa e en tot her senhaus damb
mostres de goi per poder secérrer eth casteth, quan
arribéren ena porta se trobéren damb huec d’artilheria
e mosqueteria de Casteth Leon, ¢o que les obliguéec a
retirar-se, quan pogueren liéger “en una orca quay
junto al castillo Este Castillo le gano el Ynsigne baile de
billa”; quan vedec que non auie cap més opcion eth
sergent major ordenéc ara tropa que se retirésse. Quan
arribéren en Bends se queishéc qu’arrés non les auesse
avisat qu’eth casteth ja s’auie rendut, un het que non
ere vertat se cau creir era narracion de Mercado. Ena
sua carta ditz que Castéth Leon se rendec un diuendres,
eth 7 de hereuér de 1641.

Eth 15 de hereuér de 1641, eth justicia de Ribagorga,
Cristébal de Bardaxi, escriu a Juan de Mercado enta
her-li a saber era arribada, era net abans, des soldats,
“cansados y atrabajados” deth port, desmoralizats en
comprovar que Castéth Leon, contra ¢o qu’eri pensauen
0 que pensaue eth son capitan, “habia capitulado con
los araneses”. Es soldats, ditz Bardaxi, “pasaron gran
riesgo de su vida pues estubo toda la tropa el miercoles
en la noche desde encima de la Cabana de Aubért hasta

la Picada encima de la nieve que si las Armas de Francia
no [...], congelados, tullidos sin poder hacer accion de
sus manos”. Es soldats didien que calie dar “gran castigo
a quien aconsejo esa empresa con ese tiempo”.

Eth duc de Nochera, en ues cartes des 19 e 25 de
hereuer, se planh dera poga ajuda recebuda enta
secorrer Casteth Leon e dera poga “por no decir nada”
ajuda qu’a agut des aranesi tad aguesta empresa, “de
lo poco que han asistido los vasallos de aquella Valle”,
gueishes que se ne he resson era “Junta de la Execucién”,
per tot aquerd eth méstre de camp demane que se
castigue a Juan de Mercado e tanben as aranesi, a ¢oO
que responec Mercado damb era sua carta de
desencusa. Eth 25 de hereuér s'ordéne, per decret, que
s’investigue se qué passéc reaument damb eth secors
a Casteth Leon e eth probléma que i auie entre Juan
de Mercado e eth méstre de camp.

Quan es forces de Rocabruna entréren en Aran ara fin
de ger, ja hege dies que Barthomeu Espafia auie comencat
eth setge dera fortalesa, enquia qu’eth dia 8 de hereuer
de 1641 era fortalesa se rendec; 11 dies dempus dera
arribada de Rocabruna, era manca d’aigua motivec era
rendicion de Casteth Leon; es condicions dera rendicion,
signades per Barthomeu Espafia “cin aserse caso en
ninguna manera del Rocabruna” non sigueren, segontes
Panno, respectades peth militar aranés e es vencudi, en
loc d’ester portadi enta Aragon per Benas, com se les
auie prometut, sigueren portadi prumer enquia Vielha,
a on sigueren despolhats de tot ¢o que les auien permetut
mantier enes capitulacions deth liurament, e dempus
les porteren ta Sent Biat a on sigueren héti presoérs pes
francesi enta, posteriorament, eéster escambiadi per
ostatges francesi en Zaragoza.

| a ua nota de premsa dera epoca, era Prise du Fort Leon
a on se ditz qu’eth sétge durec 12 dies, ua dada que non
coincidis pas damb era cronica de Francesc Pasqual de
Panno, que ditz que se rendec dempus de 45 dies de
setge, encara que s’eth setge comencec eth dia 1 de ger
e era rendicion siguec eth 8 de hereueér, eth setge durec
39 dies; era explicacion d’aguesta poga concordanca de
dates ei heta més ensus; es dues croniques coincidissen
ena rendicion per manca d’aigua, mes tanben hig era
Prise... qu’eth governador Sempere e era sua hemna,
hugeren cargadi damb es sues pertanhences en tot qu’es
defensors s’escaperen en desbandada. Quauqui dies
dempus, en madeish mes de hereuer, en Barcelona ja
sabien que Casteth Leon s’auie rendut.

Nota de premsa dera epoca sus era presa de Castéth Leon en 1641.
(H. Ettinghausen)

Un cop renduda era plaga se decidic qu’era guarnison
la compausessen es sies conselhers, cadun damb 30
omes deth son tercon, pagadi e armadi pera propia Val;
ath madeish temps, eth Conselh tornéc a ratificar coma
jutge assessor a Pere Pasqual de Panno, semble que
contra era opinion de Barthomeu Espafia, damb er
argument qu’eth castéth auie estat prenut non pas enta
guanhar-lo contra era volontat deth rei, senon enta
tréir-ne as que tan mau goveérn hégen dera Val, ei a
dider, a Sempere e ara sua guarnison. Rocabruna aguec
forca problémes enta éster reconeishut coma cap militar
de Castéth Leon pes aranesi, atau ac hec a saber eth
canonge Diego Jover as deputats de Barcelona, e
I'arribéren a capturar jos era imputacion de traidor.

Més era Val d’Aran, “la terra”, non vo cap cedir eth
controtle absolut ara Generalitat, non admet ua tutela
de Barcelona, per aquero Gaspar de Portola, prior de
Pujolo, e possible membre dera germandat, pren es
claus deth castéth que s’auie sauvat Rocabruna en tot
argumentar que corresponie a Aran eth privilégi dera
susvelhanca dera fortalesa, com auie passat en epoques
anteriores; Rocabruna didec “que me prengueren les

claus dient que en abséntia de governador tenien
privilegi que a ells tocava la guardia i custodia de aquella
placa”. Gaspar de Portola e Barthomeu Espafia viatgen
ta Barcelona enta legitimar era sua accion sus Castéeth
Leon e mostrar fidelitat ara Generalitat; tornen de
Barcelona damb eth nomentament de Barthomeu
Espafia coma governador militar d’Aran. Era Generalitat
deishe en mans d’Espafia eth poder militar aranés, se’n
mauhide des comandaments qu’auie designat en un
comencgament, e eth pas deth temps li déc era arrason
qguan s’exilieren es partidaris felipistes.

Eth dia 5 de mar¢ de 1641, un mes dempus dera
gueiguda de Castéth Leon, ena session deth Conselh
se ratifiquéc, damb eth consentiment dera Generalitat,
a Barthomeu Espafia coma capitan de Casteth Leon, ¢o
gue modificaue era estructura organizativa politica
aranesa. Se compauséc era “viinticuatrena”, organisme
que substituie ath Conselh e qu’ére compausat des sies
conselhérs des tergons, sies representants mes trigadi
per cada tercon e dotze membres dera germandat, dus
per cada tergcon, damb eth capitan, eth sindic e eth
notari includits; ere ua manéra de liurar part deth poder
a Barthomeu Espaiia, que contrastaue damb eth son
acte preliminar, quan creméc es Privilégis. Barthomeu
non vo depéner pas militarament dera Deputacion e
non dobte d’afirmar que “no sie capita per los senyors
diputats, siné per la Vall”.

Totun, aguesta naua organizacion politica durec ben
poc; nau dies dempus, eth 13 de marg de 1641 sigueren
abolits peth Conselh, “abolim anul.lam y escancellam
com si fetes no fossen” toti es privilegis que s’auie dat
ara “vinticuatrena”; en aguesta session participec Simé
de Socasau, proom de Lairissa. Eth Conselh, un aute
viatge reconstituit en ua temptativa de tornar ara vielha
organizacion, vedie qu’en aqueri pogui dies de govern
es partidaris de Barthomeu auien volut impausar es
sues idees, en tot deishar era Val en ua situacion
incomoda entath bon govern; es accions de Barthomeu
eren, en opinion deth Conselh, “molt nocives,
perjudicials al bé publich, pau y quietud de la present
Vall”. Barthomeu auie impausat es sons principis, en
tot negar capacitat d’accion as ancians membres deth
Conselh; Aran demoraue en mans dera dictadura dera
germandat, que s’apropiec deth poder politic e militar.

Damb era destitucion de Barthomeu, eth Conselh
tornaue a préner eth comandament, e arribéec a
proclamar er acagcament d’aqueri membres dera
germandat qu’inquietéssen era vida sociau o es que

volessen administrar justicia “[...] a so de orla y via fora
sometent, sien perseguits com usurpadors de jurisdiccid
suprema y castigats conforme de dret y justicia”. Eth
Conselh controtlaue as revolucionaris ath temps qu’ere
fideu ara Deputacion. Quan eth poder politic torne
entath Conselh s’ordene que cada tergon designe cinc
omes enta susvelhar Casteth Leon, e toti accépten
exceptat de Pujolo e Arties, partidaris de Barthomeu
Espafia, aufensadi pera sua destitucion; es diferéncies
entre eth Naut e eth Baish Aran que contunhen.

En responsa ara naua mina qu’auie prenut era situacion
en Aran, damb eth Conselh qu’acacaue as partisans de
Barthomeu Espafia, i a ua carta datada eth 18 d’abriu
de 1641 a on eth virrei d’Aragon demane se cau
embargar eth bestiar e es bens qu’an es rebellats dera
Val d’Aran ena Ribagorc¢a.

Eth 9 d’abriu se decidis, en session deth Conselh, que
dus Omes vagen ta Barcelona enta representar e
demanar es capitols; se trigue a Gaspar de Portola e a
Pere Joan Benosa, de Bossost. Es autoritats araneses
reconstituides demaneéren ara Deputacion que les
enviésse un governador; en abriu de 1641 Catalonha
enviec coma governador a Jacinto Toralla, que ja I'auien
designat hége mesi més qu’encara non auie prenut
possession deth cargue, e se placéc naut de tot dera
administracion reiau a Panno, qu’auie estat designat
un aute viatge jutge peth Conselh eth 13 de marg de
1641, e a Toralla, personatges qu’ans mes tard sageren
de liurar Aran as felipistes. A Toralla se li liurec eth
comandament “ab molt aplauso y gust de tota la Vall
per lo que esperam de sas moltas parts valor y prudencia
lo bon gobern y deffensa que necessitam”. Segon ua
carta des conselhérs d’Aran adrecada as deputats,
datada eth 18 de junh de 1641, Toralla auie arribat ena
Val eth 24 de mai de 1641, e quan aguec mostrat es
sons poders recebec eth jurament des aranesi; eth nau
governador ere parent deth paer en cap de Lleida, Juan
Bautista de Montgai y Toralla, partidari de Felipe IV.

Eth Conselh tanben perd era confianca en Portola; eth
15 de junh de 1641, es conselhérs demanen que Portol3,
prior de Pujolo, sigue castigat, perque semble que li
aufric quauquarren, que non se mencione, e que signec
en nom de toti es conselhers, ath capitan dera
germandat, sense qu’es auti i siguessen presents. Com
que Portola s’auie atribuit ua autoritat que non li
pertanhie, per aquero se demane que se lo castigue.

Era fidelitat de Toralla non ére cap assegurada, e de

manera sibilina comencéc es preparatius, damb eth
consentiment deth Baish Aran, enta liurar Castéth Leon
as tropes espanholes de Felipe IV; entad aguesta accion
Toralla auie era ajuda dera duquessa de Cardona, era
meés grana representanta deth feudalisme e felipisme
catalan. Es deputats de Barcelona, que designéeren
governador a Toralla, tanben designéren as aranesi
Pére de Miquel, dit Amords, de Vielha, e Barthomeu
Bosost e Benosa, de Bossost, respectivament sergent
major e capitan de Casteth Leon, toti eri pro-felipistes,
gue posteriorament s’exilieren.

Eth Conselh a pour d’un atac enta recuperar Casteth
Leon; eth 24 d’abriu se decidis enviar espies tath port
de Benas dempus d’auer noticia qu’er enemic
s’aprovisionaue de gran, e tanben se decidis qu’eth dia
dera Santa Crotz se doble eth nombre d’espies en
casteth e en port; eth mes de junhsega deth madeish
an se decidis, per part deth Conselh, deishar quate
soldats armadi, que siguen de confianca, en port de
Benas.

Non deishe d’ester curids eth doble joc que desvolope
Panno ath long de toti aguesti ans; partidari felipista,
ei designat jutge per un Conselh pro-catalan; entre
noveme de 1641 e abriu de 1642, es conselhérs d’Aran
sagen era sua destitucion, mes torne a aparéisher en
son cargue coincidint damb era existéncia de “una
squadra de la Vall que tenim noba”.

Qu’ei pendent aguesta tempsada agitada, preludi d’ua
des epoques mes dures d’afrontament entre es madeishi
aranesi, quan i a era visita deth pair Foucaud ara Val
d’Aran.

VISITA DETH MISSIONARI FOUCAUD

En 1642 eth bisbe de Comenge, Uc Il de Labatut, que
volie premanir era sua visita en Aran, e damb er objectiu
de dictar instruccions e cridar ar orde as clérgues d’Aran,
envie ath son missionari Foucaud entara Val, visita que
hec aqueth madeish an, gu’arremasse Bernard ena
publicacion, e qu’aufris ua vision dera societat aranesa,
era civiu e era eclesiastica, justament abans que Margarit
prenesse Vielha.

Aran depenie, eclesiasticament, dera diocesi de
Comenge; aguesta visita se heé dempus de quauques
temptatives, tostemps negatives, damb motiu dera
confrontacion armada entre Espanha e Franga,
d’apropament deth poder eclesiastic francés ara Val.

Dempus d’ua exposicion geografica, climatologica e
administrativa d’Aran, Foucaud mencione era existéncia
dera vila fortificada de Salardu, era unica damb aguestes
condicions de tota era Val; quan parle de Bossost ditz
gue siguec ahlamada completament dus viatges enes
darrers détz ans. De Castéth Leon ditz qu’ei eth loc a
on ei emplagada era guarnison dera Val, ja que maugrat
gu’es gléises son fortificades, aguestes non an guarnison.

Tanben ditz que tant era societat eclesiastica com era
civiu assetgeren era fortalesa quan comencéc era
“reduction catalane”, “chasserent le gouverneur” e ara
guarnison qu’aquiu i mantiege eth rei d’Espanha;
Foucaud non hé sonque narrar er episodi dera presa
de Castéth Leon per Bartomeu Espafia.

Deth caracter des aranesi ne ditz que son rudes, violents,
reivindicatius, biliosi, presomptuosi e poc sociables, e
qu’ei eth son caracter eth copable des mes de cent
morti que i a agut enes darrers dotze ans; tanben hig
gue s’acacen entre eri enquia arribar a aucir a un
governador, que possiblament ere Ybarra, suspécte de
mantier un partit; en contraposicion tanben ditz que
i a gent piadosa e qu’a pour de Diu, e n’i a qu’an arribat
a aucupar cargues importanti, tant civius com eclesiastics
en Catalonha.

Eth governador recebie dera Val, segon ditz Foucaud,
un galin de horment per “fuego”, per casa que hégen,
en totau, 33 “cargas”; ua “carga aranesa” equivalie a
24 galins, ¢0 que daue un nombre de “fuegos” d’aumens
792, pr'amor que non auien de pagar eth tribut ne es
praubi ne es caperans ne es abitants de Les, Tredos e
Cap d’Aran.

Era visita de Foucaud siguec especiaument dificila en
tota era Val pera oposicion des eclesiastics d’Aran, que
non les agradaue pas guaire que venguessen a investigar
ena sua organizacion intérna e enes sues prebendes.
Siguec especiaument de mau hér en tercon de Pujolo,
qu’es sons clérgues se neguéren a receber-lo, en ua
auta mostra dera procatalanitat d’aguest tercon, e
arribéren a argumentar, ta desencusar-se, qu’eth son
lenguatge, eth francés, serie incomprensible entath
poble, e non podec desvolopar era sua mission sonque
pera intercession des poders civius aranesi: es conselhers
s’amasseren enta deliberar e dar eth consentiment ara
visita. Eth missionari remasse es critiques qu’era gent
deth poble didie des sons madeishi eclesiastics, que
portauen ua vida escandalosa, gu’anauen armadi damb
un parelh de pistolets e que menacgauen a toti es que

les volessen reprovar era sua manera de viuer. Semble
gu’era societat aranesa se botjaue en ua totau impunitat
tant entas abusi religiosi com entas civius, ja que
segontes eth missionari eth jutge madeish ere estacat
pes ancians drets dera Val; er infanticidi ére naut,
s’estofaue as mainatges e forca d’eri morien quan
passauen eth port damb era desencusa de portar-les
entar espitau de Barcelona; ua des maneéres d’estofar-
les ere, quan encara non auien un an, deishar-les dromir
damb es mairs, alavetz es mainatjons morien asfixiadi
de “manera descuidada”; temps a vier, eth bisbe Gilbert
de Choiseul proibic aguesta practica; es criminaus eren
liures se pagauen ua “composition” ath governador;
era vida que passaue entre eth |éser, era tauérna, e
semblaue que toti es vicis s'auien apropiat dera Val,
segontes qu’explicaue Foucaud, e es sues paraules era
madeisha exposicion d’arguments que motivec era
visita, ans abans, de Juan Francisco de Gracia.

En veir que calie era preséncia dera autoritat eclesiastica,
Foucaud hec a saber ath bisbe de Comenge que calie
gue venguesse enta Aran, mes aguest non se presentec
perque ére malaut; eth missionari abandonéc Aran,
mes i tornéc immediatament. Maugrat era sua
convalescéncia, eth bisbe de Comenge ordenéc que se
li presentéssen, damb eth missionari, quauqui
escuelhuts des tercons enta liurar-les es sues ordenances
de coma calie abordar era espiritualitat dera Val, ues
ordenances que quan les coneisheren es eclesiastics
aranesi des tercons de Naut Aran sigueren refusades
damb indignacion perque vulnerauen es sons privilégis,
e liargumentéren que sonque ére ena jurisdiccion deth
bisbe tot aquero que tocaue as beneficis, crims majors
e maridatges, e tot ¢o d’aute ac calie reméter ar oficiau
dera Val entath son judici.

Er oficiau comuniquéc ath missionari que sonque quan
eth bisbe auesse jurat es privilégis dera Val e tanben
jurat mantier era vida vidanta d’Aran coma s’auie
desvolopat enquia alavetz, sonque en aqueth moment
I'arreconeisherien coma bisbe, pas abans.

Es desgracies, com ne ditz Foucaud, que seguiren ara
rendncia non tarderen en aparéisher; un cop rebellats
contra eth bisbe de Comenge comencéc eth complot
des aranesi contra Catalonha e contra Franca, e se hec
public eth tractat qu’auien het damb Espanha, d’a on
ja s’auien enviat municions, armes e sOs enta premanir
era guerra, materiau qu’auie arribat de Bends coma
acompanhament deth governador Jacinto Descous;

Foucaud se referie a Jacinto Scons, enviat peth rei
d’Espanha.

Eth missionari, en prevision deth perilh que corrie se
demoraue en Aran, decidic deishar era Val, a on
demorec sonque enta hestejar era Setmana Santa e
dempus se n‘anec; quan gessie dera Val podec veir que
deuant son passauen es soldats qu’auien arribat amiadi
peth nau governador.

Eth Dissabte Sant comencéc era rebellion en Aran, e
sonque eth tercon de Pujolo, que coma vedem se
manifestaue en contra dera decision des auti tercons,
s’oposéc ara rebellion e avisec dera invasion d’Aran ath
marescau de la Mothe, virrei en Barcelona, qu’enviéc
es tropes que calie.

ERA VAL D’ARAN JOS ETH MANDAT DE
TORALLA

Pendent 1642 era Val demoraue jos eth comandament
de Toralla, maugrat que durant sét mesi siguec eth son
hilh, Luis Toralla, eth qu’aucupéc eth cargue de
governador en Aran. Era cession de poders se trobe en
Archiu Istoric d’Aran; eth 8 de ger de 1642, Jacinto
Toralla, damb permis des deputats de Catalonha enta
tornar ta casa sua, auie designat coma loctenent son
ath son hilh, Luis José de Toralla. Eth 18 de ger, Toralla
pair presente ath son hilh Luis as conselhérs coma
|octenent e governador dera Val, pr'amor deth besonh
urgent qu’a de tornar enta “su Casa, Vilas y Lugares de
sus Casals” per un temps limitat; eth Conselh admet e
recep coma loctenent a Luis de Toralla enquiath dia de
Pasca de Resurreccion, damb era condicion que
complisque tot aquero que juréc sa pair, més eth
Conselh, dempus de comprovar eth dia 10 de mai de
1642 que Jacinto Toralla, enquiara data governador
d’Aran, non auie tornat eth dia de Pasca e qu’era Val
non podie demorar pas sense governador, segontes
paraules deth Conselh, vo que Luis de Toralla torne a
jurar coma loctenent a compdar deth 1 de junh d’aqueth
an.

Aqueth madeish an, es tendéncies felipistes deth
governador e deth jutge se heren meés explicites, e
aguestes idées calen ena gent deth Baish Aran. Eth
Conselh, qu’auie trincat definitivament damb era
germandat, en marg de 1642 ratifiquec era orde d’agost
der an anterior pera qu’ere obligacion que cada tercon
deishésse cinc Omes enta organizar era defensa, e
designéc a Joan Moga, baile de Pujolo, “capita de la

nostra squadra de la Vall que tenim noba”; mes eth
Conselh tanben vo trincar damb era administracion
reiau aranesa, e sagec, sense artenhé’c, de cercar un
substitut enta Panno, a qui tornéren a nomentar mes
en tot limitar es sons poders; Panno tornaue a jurar
eth cargue eth 14 de marg de 1642.

Er empuntament entre eth Conselh e eth governador
se produsis a conseqiiéncia dera rebellion organizada
peth tercon de Pujolo peth rumor dera entrada de
tropes castelhanes ena fortalesa de Casteth Leon. Eth
hilh deth governador, Luis Toralla, qu’auie acceptat es
condicions deth Conselh, e actuéc coma loctenent de
governador en abséncia de sa pair, acace as revoltadi;
un d’eri, Joan Ané d’Esteve, s’estime mes liurar-se ath
Conselh enta que dispause ¢o que creigue oportun,
abans que queir en mans de Luis Toralla; eth Conselh
protegis a Joan Ané, e empedis que lo capturen, en tot
considerar que “dit senyor Lluys li poyria fer mala obra
tant en sa persona com de donar-li mala presé”. En
junhsega e agost de 1642 es conselheérs, en clara
oposicion damb eth governador, que ja auie tornat de
casa sua, arriben a admonestar ath son hilh per auer-
se passat mes temps deth compde en son cargue,
mentre qu’es tercons redusissen eth compromés
d’aportacion militara a un solet 6me, en loc des cinc
ordenats peth Conselh, e Arties e Garos non volen dar
cap de soldat entara defensa dera fortalesa. Més eth
Conselh tanpoc cedis deuant des abusi des tercons,
vestigis dera germandat e non dobten pas en perseguir
es razzies que hégen es abitants de Pujolo, en agost de
1642, enta anar a cercar bestiar en térres franceses o
aragoneses, o en empresoar ad aqueri qu’agredissen a
felipistes significadi, a Barthomeu Brugarol, hilh deth
notari assassinat, o ath conselhér de Marcatosa; era
intencion deth Conselh ere mantier era patz en Aran,
ua accion léu impossibla d’arténher per causa des
bandes politiques definides ena Val.

LIURAMENT DERA FORTALESA A FELIPE IV

Eth capitan Jacinto Toralla, qu’alavetz tornaue a ester
governador d’Aran, desaubedis era orde dera Generalitat
deth 9 de junh de 1642, ratificada eth 6 de ger de 1643,
pera qu’auie d’aubedir ath rei de Franca Louis XIII.
Dempus de consultar e d’acordar per consens es passi
que calie seguir damb Pasqual de Panno e damb era
duquessa de Cardona, damb era qu’eth governador se
comunicaue, Toralla decidis de liurar, coma mostra de
fidelitat a Felipe 1V, era fortalesa de Casteth Leon as
tropes castelhanes. Era resolucion de liurar era fortalesa

se comuniquec as “lugares de todo el Valle”, e maugrat
gu’era responsa en Arties e Garos siguec fortificar-se
contra aguesta determinacion, en Vielha e eth Baish
Aran, “gocosos de la resolucién de Toralla y Pasqual,
se pusieron luego en campafia quinientos d’ellos, que,
con faustas reclamaciones a su rey y sefior natural, se
ofrecieron prontos y leales a su real servicio”. Rafael
Subira, ena exposicion dera sua defensa que hec ans
mes tard, quan siguec presoér en Barcelona, arribéec a
argumentar qu’auie ajudat a Toralla a liurar Casteth
Leon ath rei.

Eth dia 2 d’abriu de 1643, es tropes felipistes prenen
Castéth Leon. Auien entrat en Aran peth Port de Vielha
e peth de Bends 100 dragons valons e italians comandadi
per un capitan veteran des tropes deth duc de San
Jorge, 200 aragonesi comandadi per Jacinto Scons,
tanben citat coma d’Ascons, encara que pensam que
parle deth ja coneishut Jacinto Azcén, e 100 volontaris
aranesi. Tot aguest contingent qu’ére comandat per
Marti Desllors, a cops citat coma Martin de Alfor, de
Asler o de Azlor, generau des tropes en Aran destinat
entad aguest aher peth rei de Castelha, qu’abans auie
estat governador de Montso, d’a on gessec vengut per
La Mothe eth 24 de junh de 1642; qu’ei Panno que
parle de Desllors coma Martin de Asler, qu’aguec de
liurar era guarnison de Montso a La Mothe “por su mal
gobierno y peor disposicién”. Panno tanben ditz qu’es
200 aragonesi e es 90 valons éren era guarnison qu’auie
abandonat Montsé, comandadi per Martin de Asler,
mau municionadi e desarmadi, damb es uniques armes
gu’auien ena guarnison aragonesa que liuréren a La
Mothe.

Ena Relagao... se ditz qu’era entrada de Jacinto Scons
o d’Ascon siguec eth dia 4 de marg, de Benas, damb 80
soldats castelhans e que Desllors entrec en tot seguir
es passi de Scons peth madeish port, damb 400 valons
e napolitans, que s’apodereren deth tercon de Vielha,
a on s’acasteréren e on fortifiquéren eth castéth, era
gléisa e era tor deth tercon.

Felipe IV tanben participaue en aguesta temptativa de
sosméter Aran jos eth son poder, e semble que ja I'ac
auie insinuat a Pere Pasqual de Panno “esperando de
vuestras obligaciones y amor a mi servicio” quan eth
30 de seteme de 1642 l'escriu de Zaragoza en tot
recomanar-le “que en la reduccion de la Val de Aran,
os aplicareis con tal cuidado y actividad que justamente
os deva gran parte d’este succeso...”.

MARGARIT EN ARAN

Coma ditz eth pair Foucaud en acabament deth son
viatge per Aran, eth tercon de Pujolo, que non auie
estat pres per Desllors, avise der atac, dera presa de
Casteth Leon ath virrei de Catalonha, eth marescau
Philippe, comde de La Mothe-Houdancourt (1605-
1657), duc de Cardona, capitan generau de Catalonha,
Rosselld e Cerdanya. Eth virrei recep era noticia dera
sublevacion en Aran eth dia 2 d’abriu de 1643, Dijaus
Sant, e immediatament ordene ara Generalitat, en
concrét a Josep de Margarit i Biure (1602-1685), comde
d’Osona, marqués d’Aguilar, senhor de Castell-Emporda,
vescomde de Cabrera, baron de La Llacuna, majordom
de Casa e Cort de Louis XllI, tenent generau des Armades
Reiaus, governador de Catalonha e “conseller segon”
de Barcelona, atacar e aucupar militarament era Val.

Toralla sabie que Margarit ja auie comencgat a marchar
e que compdarie damb es tropes des sons aliats francesi
gu’arribarien de Sent Biat, e per pour d’ester atacat
tant per un costat dera Val com per aute, se decidis a
atacar es dus tergons que se mantiegen fideus a
Catalonha, Arties e Garos, e Pujolo, abans qu’arribéssen
es tropes.

Damb unitats catalanofranceses, entre 600 e 700 0mes
deth batalhon de Catalonha e 30 shivaus dera
companhia de “Chambaultem”, 1.500 fantassins e 100
chivaus francesi, se cau creir era narracion de Panno,
comandadi peth senhor de Mouron, loctenent d’aguesta
companhia, Margarit entre en Aran acompanhat de
Barthomeu Espafia eth dissabte 11 d’abriu pera
Ribagorca, qu’auie queigut en mans catalanes, passéren
en port, non sense esforg, qu’ere nheuat. Encara que
pera narracion istorica semble que Margarit entréc ena
Val peth port de Vielha, non semble cap que siguesse
atau, segon es combats e accions de guéerra que i aguec,
ordenades cronologicament; era entrada de Margarit
se hec peth port dera Bonaigua, pas peth de Vielha. Es
francesi des parcans vesins tanben se mobilizéren enta
anar a lutar contra es felipistes, pr'amor qu’era sua
seguretat se podie veir comprometuda en cas de victoria
felipista.

Margarit envie ua avancada comandada peth senhor
d’Aubigni damb era intencion de plagar en Garos a 30
mosquetaris deth batalhon de Catalonha comandadi
per Laurier, damb eth suport de 400 aranesi recrutadi,
ena devarada deth port, des tergons fideus as catalans;

mentretant, es forces de Toralla qu’auien gessut de
Casteéth Leon, as que s’uniren 500 omes deth tercon de
Vielha e deth Baish Aran, les demorauen en Garos; eth
10 d’abriu, 1.200 soldats assetgeren era vila, e Aubigni,
gu’ere era punta de langa des tropes de Margarit, aguec
de comengar era retirada, totun Margarit, que
demoraue era arrerguarda enta corbir-li era espatla a
Aubigni, auancec rapidament d’Arties e artenheren de
guanhar en Garos, a on venceren a Desllors, a maugrat
gu’auie ua “peca famosa de artilleria” qu’agueren de
deishar abandonada, e hugeren, mentre es tropes de
Margarit auancéren enta Vielha.

Dempus de préner Garos, Margarit dividis es sues tropes
en dus cossi, er un comandat per eth madeish e er aute
comandat per Aubigni; entre es dus assétgen e prenen
Casarilh, a on i auie dues péces d’artilheria de campanha,
e obliguéren as de Toralla a retirar-se, que s’auien hét
forti en campanau e en d’autes enclavades d’aguest
vilatge, es dus cossi dera armada de Margarit se
regroperen e auanceren e preneren Escunhau e Betren.

MARGARIT ASSAUTE VIELHA

Ena sua avancada reorganizada, dempus d’auer aucupat
tot eth Naut Aran, arriben en Vielha e I'assetgen eth
12 d’abriu de 1643, a on s’auien acasterat e het fortes,
ena sua retirada, es tropes de Toralla. Margarit artenh
de préner Vielha, cargue contra es tropes deth
governador damb es espades e artenh de treir-les des
trencades; les veng e les hé a hdger, non sonque des
sues fortificacions senon tanben dera plaga d’armes de
Vielha, e sonque demoréren ena tor dera plaga un
sosloctenent e 22 valons que se renderen. Margarit
ahlame era vila, e en aguest huec moriren quauqui
estatjants des cases que se cremeéren, e non déishe
sonque ua casa dreta, que siguec sauvada deth huec,
a on se troberen toti es documents de Jacinto Toralla;
enta acabar era sua accion en Vielha, Margarit saquegec
era gléisa e executec publicament, damb eth garrot o
fusilhadi, a forca partidaris de Toralla.

Eth butin deth pilhatge des pobles vencudi passaue de
30.000 escuts, ¢o que siguec era alegria des soldats
vencedors, contenti d’auer castigat era traicion. Margarit
explique que tanben arrasec dus pobles mes, Casau e
Gausac, e ne prenec tres mes e sonque perdec de 20
a 25 dmes entre morti e herits, un d’eri eth capitan
Jaume Guerris, herit en brag; er enemic auie perdut de
tres a quate cents dmes, mes de 350 herits e 20 o 30
que se renderen, ath dela de dues péces d’artilheria de

campanha damb totes es sues municions. D’auti
escapeéren, entre eri Pedro Amords de Miguel, ath que
se li creméc era casa, ua circonstancia que mes ta
deuant hec a valer Pedro Pallds enta reclamar era placa
de governador d’Aran.

Copia dera carta enviada per Margarit ath son frair sus er assaut de
Vielha. (H. Calzado)

Segontes ditz Panno, Margarit, qu’auie estat ajudat ena
batalha pes tropes dera germandat comandades per
Barthomeu Espaiia, prenec partit ena accion de resvenja
familhara d’Espafia, e assassinéc a Burgarol e a Binds
“los quales mataron la jente del vatallén, puso después
de muertos, Margarit, en mitad del puente de Vielha,
para que alld sus caddveres mitigassen el enojo de los
pujolenques, por no averlo echo de Binds quando ya
otra vez estubo preso por el caudillo de la hermandad”,
segon Panno. Enquias 11 deth maitin se pelegeren en
Vielha, ena gleisa de Sant Aureng e enes sons entorns,
eth capitan d’infanteria de sa majestat Bartomeu de
Binds e eth sosloctenent Bartomeu d’Arnaudet amassa
damb Alfonso de Burgarol, frair de Joan Pau Burgarol,
gue moric, enquia que se vederen obligadi a retirar-se;
Binds e Burgarol moriren, “murieron a estocadas”;
mentre tot aco passaue, eth hilh de Pasqual de Panno,
Francisco, demoraue coma caporau ena guarnison de
Casteth Leon. Era cavaleria francesa qu’acompanhaue
a Margarit saquegec es autars dera gléisa de Sant
Miqueéu, e se n‘'emporteren es patenes e calitzs, es
lampes, vestidures, campanes, arrelotge e crotzes, e un

des cavalers descavaléc e prenec a Jerdnima de Sande,
veuda aranesa, damb intencions poc aunéstes, “para
violar su castidad”, més com qu’era hemna se resistic
eth francés li hec tantes herides qu’era hemna moric.

Es tropes de Margarit passeren aquera net en Vielha
mentre qu’es vencgudi, Toralla, Desllors e Scons, que
tanpodc non se trobauen segurs en son refugi de Casteth
Leon, hugeren entara montanha, ath dret e ath traués,
enta Aragon peth port de Benas, acompanhadi de Pere
Pasqual de Panno, era sua hemna, Maria Guiu, e ueit
hilhs, eth caporau Francesc Pasqual entre eri, e
deishéren era guarnison jos eth comandament deth
capitan de valons Teodoro, damb un caporau, 50 soldats
valons e italians e 100 aragonesi, hig Panno, damb era
promesa de tornar damb mes tropes en quate dies,
qu’éren ueit segontes ua auta carta. Ena sua hujuda se
trobéren damb soldats de Gasconha qu’auien vengut
en sosten des tropes catalanes, e perderen for¢ca Omes
e forca sigueren héeti presoérs, entre aguesti Martin
Desllors, maugrat qu’ad aguest 'agarréren en Portilhon,
siguec enviat presoer enta Barcelona e posteriorament
siguec aliberat peth rei; forca d’auti des que hugeren
se perderen pera nheuadassa que quége. Era hujuda
non sonqgue siguec protagonizada pes militars, que
sigueren forca es aranesi que, mau caucats e ahamats,
goseren passar es ports nheuats enta escapar ta Aragon,
mes de 500 s’auem de creir a Panno, 900 se compdam
a Toralla, hemnes, mainadeéra, civius e militars; aguesti
exiliats sigueren secorruts en Zaragoza per un reau
d’argent ath dia.

MARGARIT ASSETGE CASTETH LEON

Eth maitin dempus dera presa de Vielha, Josep de
Margarit, qu’auie escrit, eth dia abans, 12 d’abriu, ath
son frair Viceng, bisbe de Lleida, enta hér-li a saber
gu’auie prenut Vielha, sense obviar era crema e es
pilhatges, li anonciéc era sua intencion d’assetjar Casteth
Leon, gessec de Vielha entara fortalesa “para ver
castigada esta rebelion y reintegrada a mi Rey y sefior”.

Quan arribec en castéeth I'assetgéc e menacéc as
assetjadi ta que se rendessen; deuant dera negativa
d’aguesti, dempus de sies dies de sétge e negociacions
infructuoses ordenec premanir un loc auancgat enta
corbir as que s’auien d’encargar de minar eth casteth,
e hec a portar arbes e huelhes enta apariar eth loc,
enquiath qu’eth 20 d’abriu de 1643, un deluns ta
meddia, e dempus de ueit dies de sétge, en comprovar
es intencions de Margarit e es pogues esperances

gu’auien de recéber ajuda o gesser-ne vius dera luta,
es assetjadi se renderen damb era promesa de sauvar
era vida en tot facilitar-les era retirada. Non sigueren
pas ne Toralla ne Desllors, qu’auien escapat ta Benas,
es que liureren era fortalesa a Margarit; que siguec eth
capitan de valons Teodoro eth que liurec eth castéth,
encara qu’ei possible, coma citen Panno e Sanabre,
gu’eth capitan deth casteth se rendesse e crompeésse
era sua libertat e era des sons soldats damb eth
pagament de 500 monedes d’or e damb era condicion
gu’es soldats assetjadi gessessen dera fortalesa damb
toti es aunors e garantides camin de Benads, encara
gu’eth darrer d’aguesti autors tanben s’enganhe quan
cite a Martin Alzor com eth governador dera fortalesa
gue se rend a Margarit. Panno hig que dera rendicion
dera fortalesa ne redigic acte eth notari Bartolomeu
Burgarol.

Es assetjadi gesseren dera fortalesa en orde de gueérra,
“balas en boca, dos cabos de cuerda encendidos” e
damb eth son tambor; les acompanhéren peth Port de
Vielha enquia Aragon, a on les deisheren ena terme,
segontes ditz Margarit ath madeish La Mothe. Eth
capitan Teodoro aguec permis, per un pacte preliminar
damb Margarit, enta emportar-se tot ¢o qu’es aranesi
auien amagat en castéth, cargat damb tot “y con el oro
gue le dieron”, segontes Panno, gessec enta Tolosa,
passat un temps volec anar enta Balbastro ta trobar-
se damb era sua hemna, mes siguec descorbit, siguec
empresoat en Zaragoza e executat, e pengéren eth son
cap en un piton.

Era guarnison de Casteth Leon s’auie rendut, mes era
fortalesa se mantiege sancéra, non auie calut era
artilheria entara sua rendicion; Vidal explique que La
Mothe destruic Casteth Leon, meés non siguec cap atau.
Oc qu’ei vertat qu’eth virrei e generau francés demaneéc
eth desmantelament dera fortalesa e aguesta decision
provoquec forca alegria entre es abitants des tercons
deth Naut Aran, enta poder-se desliurar deth
governador e dera sua guarnison; malerosament tada
eri, era sollicitud de La Mothe non s’arribéc a her.
Casteth Leon contunhaue dret, encara que s’abans auie
servit as aranesi enta her front as francesi e empedir
gu’entressen en Catalonha, ara que cambiaue era torna,
eth casteth ere utilizat pes francesi enta empedir qu’es
aranesi se sublevessen contra eri, e era fortalesa se
mostraue coma poder de dissuasion deuant de tota
temptativa de rebellion des partidaris felipistes, qu’eren
nombrosi en Baish Aran, coma mencione Sanabre.

Damb ua guarnison compausada de francesi e omes
de Pujolo, siguec designat governador dera fortalesa
monsieur “La Paliza”, possiblament Jacques de
Chabannes, senhor de La Palice, Pere Bou siguec
designat jutge d’Aran e es cargues de responsabilitat
ena Val se repartiren entre es abitants de Pujolo.
Margarit s'emportéc ua péca d’artilheria e tot aquero
gu’en d’auti pobles trobéren es abitants d’Arties e
Salardu. Es pobles deth Baish Aran patiren pilhatges
heti pera gent de Naut Aran, eth guanhador repartic
entre es vesins de Pujolo es bens confiscadi as partidaris
felipistes qu’auien hujut. Laguens dera fortalesa se
trobéren provisions, haria, horment, carn de porcéth,
de vaca e d’auti aliments, pogues municions de gueérra
e quauques peces d’artilheria en mau estat. Margarit
demorec ta recéber ordes deth marescau La Mothe.
Encara que i a d’auti autors, Froidur entre eri, que citen
coma nau governador deth castéth a Aubigny, eth
qu’auancec enta Garos, maugrat qu’aguest madeish
autor tanben afirme que Margarit placéc a un
governador catalan abans d’Aubigny. Der aute costat,
Cots ditz qu’eth governador d’Aran en 1644 ére Jaume
Brunet.

Margarit tanben s’emportec eth petit leon d’acér que
pendent mes de quate ségles auie coronat era tor der
aumenatge deth casteth e que daue, segontes Panno,
nom ara fortalesa: eth leon de Casteth Leon. Eth
victorids Margarit higec, a compdar d’alavetz, eth leon
ath son escut d’armes, en memoria dera presa de
Castéth Leon. Maugrat era victoria, era campanha de
1643 non siguec cap ua passejada entas soldats de
Margarit, qu’éren cansats e agueren de patir ues
condicions climatiques dures; atau ac diguec un capitan
der exercit catalan quan explique en ua carta escrita
en abriu que “yo pens que en lo favor de Deu, y de
Maria santissima que dins breus dies axirem de aquesta
Vall tant pesada”.

Era repression contra es aranesi rebéls partidaris deth
rei castelhan siguec dura, as caps que sigueren heti
presoérs les executéren; en ua carta enviada per un
soldat, companh de Margarit, ath cardenau Mazarin se
didie qu’es complicis auien estat castigadi enes sues
madeishes viles enta que servisse d’exemple.

Hernando (o Ernaldo) Benosa, soldat felipista, de
Bossost, siguec un des que siguec het presoer; estacat
de mans, abans d’éster executat demanec béuer, li
deren vin, e dempus de béuer brindéec coratjés pera
salut deth son rei Felipe 1V, peth que morie, e demanéc

ath que li portec eth veire ena boca que dempus lo
lancesse en aire. Executadi per Margarit, tanben ara
madeisha ora que Benosa, sigueren Joan Fedussa
Adema, cosso de Vielha, Joan de Miguel, baile de Vilac
e capitan d’infanteria e Jaume de San Germés, baile
d’Unha, damb era curiosa circonstancia qu’es dus darrers
auien estat rivaus politics abans e “causadores de mas
de cien muertes y desdichas”; toti moriren eth madeish
dia e ara madeisha ora, arcabusadi ena placa de Garos,
per orde de Margarit, eth 30 d’abriu de 1643.

En ¢0 que tanh a Barthomeu Espafia, Panno ditz qu’eth
francés li déc era Baronia de Les, coma prémi ara sua
campanha; era baronia ére d’un cavaler valencian que
se cridaue Sapena; Espaiia anéc enta Perpinya, a on i
ere eth rei de Franga, acompanhat d’un frair e un nebot,
coma mossos, e damb dus cosins mes coma lacais, enta
ester ratificat oficiaument ena baronia. Semble qu’en
un moment determinat se pelegéc damb es sons dus
cosins e damb un escrivedor ath qu’Espafia demanaue
es papers dera baronia enta prener-ne possession; de
resultes dera peleja, es sons cosins, “cansados de su
soberbia y mal proceder” li tireren “dos alcabucasos”
que lo deisheren mauherit, e justament per aquiu que
passaue Jerénima de Miguel, mair de Juan Pablo e
Alfonso Burgarol, assassinadi per Barthomeu Espafia e
per Margarit, que quan vedec qu’Espafia ere mauherit
e a punt d’expirar se’n planhec, li prenec era man e li
demanec que s’'encomaneésse a Diu pes sons pecats, e
demanec perdon pes sons pecats e culpes, meés
Barthomeu moric aquiu madeish, sense poder-se
coheissar; aco qu’ac explique Panno dera mort d’Espafia,
a maneéra de parabola possiblament aluenhada dera
realitat en quauques causes.

Es tropes felipistes sagéren de tornar préner era Val;
se sauve ua carta en ACA deth 22 de junh de 1643 pera
gue se mane que se vage damb urgéncia a secorrer
Aran, e qu’ei en aguesta carta a on se mencione a
Jacinto Toralla enta qu’envie ath son hilh coma caporau
des forces de secors; en memoriau qu’escriu Pedro
Pallds enta obtier eth cargue de governador, se ditz
gu’en mai de 1643 era faccion de Jacinto Toralla sagec
de conquistar Aran, encara que Pallas hig que tot passéc
desastrosament e que “quedd el enemigo tan ufano
del feliz suceso de sus armas en Aran que al volverse
de ella intentd grandes dafios en la frontera de
Ribagorza”, e alavetz Pallds aguec de combater contra
eri “seis veces por semana y habia dias que dos veces”.
Meés en agost deth madeish an se sap ena Val, per miei
de quauques cartes, qu’es “derrotados del Valle de

Aran”, qu’atau se hegen a dider es felipistes aranesi,
demorauen era arribada de quauquarrés que les
agropesse enta “ir a servir” ja qu’eth hilh de Jacinto
Toralla, qu’en comencament ére eth qu’auie de
comandar aquera milicia, non anarie entara Val, per
aquero er expedidor dera missiva prepausaue entad
aguesta foncion a Rafael Subira “que en la ocasién de
la Vall” ére capitan d’'ua companhia deth tercon de
Marcatosa e a Bartholomé de Miguel, sosloctenent de
Vielha. Eth signatari desconeishut hig que s'Tamassessen
100 omes e qu’es designats aneéssen damb eri “donde
les sefialare mandando S.M. el dinero para socorrerles”;
ere era origina dera companhia de felipistes exiliats.

Maugrat qu’Aran eére en mans catalanofranceses, ei
possible qu’era fidelitat des tercons deth Baish e deth
Miei Aran demoreésse jos es ordes felipistes, ua prova
ne serie era missiva que he a arribar Joan Subira,
conselher deth tercon de Lairissa, eth dia 8 de noveme
de 1643, a sa majestat a on li notifique qu’eth 14 d’agost
passat, quauqui mesi dempus que Margarit auesse
prenut Casteth Leon, auie entrat ena Val gent de Benas
e auien saquejat Bends, Begds e Es Bordes, “cuyo ganado
habian recobrado del enemigo estos lugares”,
possiblament agueren de pagar as tropes de Margarit
enta recuperar eth son bestiar madeish que les auien
confiscat; ei més, Juan Subira non dobte de comunicar
ath rei qu’aguesti locs citats sigueren “los primeros que
tomaron las armas y que mostraron su afecto a S.M. al
tiempo de la reduccion de dicho Valle”. Eth bestiar
panat ére “60 cabezas entre Vacas Bueyes y Becerros”
e “230 cabezas entre ovejas y cabras”; eth conselher
tanben afirme que semble qu’eth ramat lo preneren
es de Bends en resvenja per ua accion pariona que
heren es de Pujolo enes sues térres.

Sanabre hig ena sua publicacion qu’en 1644, a prepaus
dera ofensiva de Marca contra eth clergat en 1644,
siguec arrestat Bartolomé Pinyol, rector d’ua parroquia
dera Val d’Aran.

En 1644 eth bisbe Uc Il de Labatut, qu’ére eth qu’auie
enviat en trabalh missionari ath pair Foucaud ans abans
entara Val, moric en temps dera Gueérra des Segadors
catalana. Coma cap dera diocési de Comenge demoraue
Gilbert de Choiseul de Plessis Praslin, bisbe de 1644
enquia 1671; quan prenec eth comandament dera
diocési en agost de 1646 premanic eth viatge qu’auie
sajat eth son predecessor ena Val, e quan i arribéc les
liuréc es reglaments e ordenances en Vielha, eth 25 de
seteme de 1646.

De Choiseul proibic as caperans que portéessen armes,
es sues uniques armes auien d’ester “las lagrimas y la
Oracion”, exceptat que les portéessen damb ua
autorizacion sua, més sense servir-se’n publicament,
sonque en casi de besonh urgent; coma podem veir,
non ére cap inabituau eth het qu’es caperans portéssen
armes en Aran, a viatges damb eth consentiment
madeish deth bisbe. Tanben les proibie que
frequentéssen es tauernes, balhs e jocs de cartes,
especiaument enes places publiques, e tanben que
s’embriaguessen, héts qu’éren abituaus entre es
caperans dera Val, coma ditz eth bisbe, o “entretener”,
ja sigue en casa sua o dehora d’era a tota hemna de
“mala vida”.

Eth bisbe Gilbert de Choiseul moric en 1689, damb 76
ans, e lo succediren successivament Louis de Rechiegne
Voisin de Gouron enquia 1693, Louis Francois de Brezay
de Denon-Ville enquia 1710 e Gabriel Olivier de Lubiéres
du Bouchet enquia 1740; Gabriel Olivier adrecéc un
Mandement, manament as aranesi en 1724 damb eth
renaviment deth reglament e ordenances dictades peth
son predecessor, mes es aranesi refuséren respectar-
lo e eth bisbe aguec de recdrrer ath rei d’Espanha, ath
gque demanéc gu’intercedisse enta qu’es aranesi,
obligadi, acceptéssen eth manament.

EXILI DES ARANESI FELIPISTES

Era Guerra des Segadors afrontéc as dues cases
dinastiques mes granes d’aqueth temps, es Habsborg
e es Borbons, e motivec era substitucion dera
dependéncia espanhola de Catalonha pera dependéncia
francesa. En ger de 1641 Catalonha passéec a éster
republica, jos eth protectorat francés, quan era
Generalitat proclaméc comde de Barcelona a Louis XlI|
de Franca a cambi d’ajuda militara contra es tropes de
Felipe IV.

Aguesta situacion provoqueéc er exili, volontari o forcat,
de part dera classa dirigenta, que son es felipistes
exiliadi; era Val d’Aran contribuic ad aguest exili damb
un percentatge non pas escas, en comparason ara
poblacion qu’auie; se calcule qu’eth 4,15% deth totau
d’exiliadi sigueren aranesi, segontes Jordi Vidal.

Es exiliadi que seguien dus camins possibles, era hujuda
o eth despatriament. Es que trigauen huger ac hegen
per causes diuérses, perque ére gent que depenie en
mager o en mendre mesura deth poder reiau castelhan,
administradors, membres dera Audiéncia, etc, perque

auien ajudat o collaborat damb es tropes deth rei Felipe
IV, perque s'auien negat a jurar fidelitat ath rei de Franca,
perque s’auien negat a acceptar cargues militars o politics
des autoritats franceses o, simplament, perque eren
castelhans. Es que trigueren eth camin der exili sigueren,
mes que mes, militars, ben perque s’auien negat a jurar
fidelitat en 1643 ath rei Louis XIV, ben perque auien
emparat activament as partisans de Felipe IV.

Damb eth vice-reiautat de La Mothe, 1643-1644, s’encete
ua des epoques mes dures de repression. Er exili qu’auie
diuerses formes, a quauqu’uns se les hege dehora deth
Principat damb era condicion de non poder botjar-se
deth son exili en Franca o Italia, a d’auti se les proibie
desplacar-se enta terres que siguessen possession deth
rei castelhan, d’auti qu’eren, simplament, horabandits
deth son loc de demoranga abituau e d’auti qu’eren
empresoadi coma forma d’exili. Aguesta repression
representaue era perta des dignitats qu’auien podut
arténher, eclesiastiques, civius o militares, era destitucion
de cargues, era peérta de drets feudaus, era d’insaculacion
e era confiscacion des sons bens e auviatge, enquiath
punt qu’es aranesi que les auien confiscat terres sonque
les podien gaudir se les prenien en arrendament; es
exiliats que partien enta Roma, Génoa, Napols, entath
Pais Valencian, Madrid, Alcald, Zaragoza o Salamanca, a
on quaugqu’uns arreprenien o comencauen estudis
universitaris.

Sabem, pes dades publicades per Jordi Vidal, es pértes
gu’agueren quauqu’uns des exiliadi aranesi; Barthomeu
Benosa perdec 1.300 liures, M. Espafiol y Vinyas perdec
15.400 liures e Jerénima Falconer 8.271 liures; es exiliats
receberen ajudes, ja sigue per concession de titols que
dempus podien véner, ja sigue mejancant ajuda
economica, en forma d’ “ayudas de costa”, qu’implicaue
un pagament unic, o en “alimentos”, qu’implicaue
pagaments repetidi. Dera sollicitud d’ajuda n’ei ua mostra
era declaracion, entas comencaments de 1650, de Clara
Espafiol Binds, de Vielha, veuda de Bartolomé Binds;
Clara ditz qu’ath son ome l'auciren es contraris en Vielha
mentre defenie ua tor e que li confisquéeren tot eth son
auviatge e li cremeren tres cases damb ua tor, tot avalorat
en 14.000 ducats, e era demorec damb quate hilhs e
dues hilhes e I'espolieren deth cargue qu’auie, qu’ére
remassar es imposti dera Generalitat ena Val, per compde
des deputats, e supliquéec a sa majestat que li hesse
mercé de mantier-la en aqueth mestier, que deuie éster
era de crubadora d’'imposti.

Quauqu’uns d’aguesti exiliadi arribéren a organizar-se

militarament, coma passec damb eth regiment d’exiliadi
gu’eren hilhs d’Aran, integrats ena armada felipista,
sigueren forca d’aqueri 500 que hugeren d’Aran quan
atagquéc Margarit. Compauseren ua companhia ath servici
deth rei enquia 1645, companhia que, damb permis de
Felipe de Silva, cap militar e virrei de Catalonha de 1640
enquia 1645, triguec coma capitan a Rafaél Subira,
d’Arrds, e coma sosloctenent ath tostemps fideu
Barthomeu Arnaudet, de Vielha, er 0me qu’ajudec a
alimentar-se a Panno quan ére amagat en un panteon
dera gléisa de Vielha pendent er assaut de Bartomeu
Espaiia en 1640. Semble qu’ua companhia de 110 aranesi
participec ena presa de Barcelona de 1651, damb er
exercit deth marqués de Mortara, Francisco Maria de
Orozco Ribera y Pereira, virrei de Catalonha de 1650
enquia 1653.

En son manuscrit, Panno i hé a constar ua lista d’exiliadi,
aranesi e non aranesi, hujudi dera Val, e aguesta lista,
que reprodusim ara seguida, ei complementada per Jordi
Vidal, gu’includis er an dera prumeéra referéncia
documentau deth son exili:

- Amer, Bartomeu, en 1643.

- Amer, Pere, soldat, en 1650, possiblament Pedro Aner,
soldat confident ena presa de Subira.

- Amorés y de Miguel, Pedro, oncle de Clara Amords,
hemna de Pedro Pallas.

- Benosa, Barthomeu, de Bossost, en 1643, “Cavallerat”,
nomentat e ratificat cavaler.

- Benosa, Josep, en 1643.

- Benosa, Pere J., “clergue”, rector, en 1643.

- Benosa, Domingo, armat cavaler en Madrid en 1643.
- Cad, Agusti, “clergue ordinari”, en 1644.

- Capdevila, Guillem, estudiant, en 1652.

- Capdevila, Joan A., “clergue: vicari”, en 1643.

- Castel Vaques, Barthomeu (eth cognom que serie
Castelhvaquer), en 1643.

- Espana, Barthomeu, notari, en 1650.

- Espanol y Vifies, Miquel, en 1650.

- Falconer, Jerénima, en 1643.

- Gras Sanz, Juan, soldat citat per Panno, qu’en tot passar
eth port de Benas, en veir que Maria Guiu, hemna de
Pasqual de Panno, anaue descauga, se treiguec es sabates
enta que se les caucesse era e l'ajudéc a passar eth port
en tot portar-la a coth, eth 23 d’abriu de 1643.
- Miguel, Berthomeu, sosloctenent dera companhia de
Vielha, en 1646, deth que se’n ditz qu’ére un des
confidents qu’ajudéren as felipistes a préner Castéth
Leon, segontes Panno, un hét non confirmat ena
correspondéncia der ACA.

- Pallas y Amords, Pedro, que sonque damb ueit
companhs -encara qu’un aute manuscrit ditz quinze- e
damb ua escala de 70 pams de nautada qu’eth madeish
s’auie hét en casa, assautéc e prenec era fortalesa de
Castéth Leon, protegit per 10 canons, damb un
governador e 120 soldats, toti francesi, as que
manligueren. Agd passec eth 16 d’octobre de 1649,
damb era ajuda de dus soldats que hégen guarda e que
passauen era net laguens deth castéth.

- Pasqual de Panno, Francesc, autor deth manuscrit,
hilh de Pere Pau.

- Pasqual de Panno, Josep, hilh de Pere Pau.
- Pasqual de Panno, Pere, frair de Josep e Francesc, que
moric en setge de Barcelona en 1651.

- Pasqual, Pere Pau, doctor jutge assessor dera vegueria
dera Val d’Aran, en 1643; se referis a Pasqual de Panno,
que hugec damb era sua hemna Maria Guiu e es sons
8 hilhs.

- Pujol, Pau, de Vielha, en 1643.

- Roman, Pere, sosloctenent, en 1643.

- Sobira, Joan J., licenciat, estudiant, en 1643.
- Sopena, Pau, clergue, rector de Bossost e sindic dera
Val d’Aran, en 1649, possiblament Pau Sopena, rector
de Vielha, que hec de mejancer ena presa de Castéth
Leon deth 16 d’octobre de 1649, e ath que Margarit li
auie confiscat er auviatge. Subira creéc, pagada per
eth, ua companhia d’infanteria.

- Toralla, Jacint, cavalér e senhor de Toralla, de Claverol,
d’Erinya, de Mentui, de La Pobleta de Bellvei, de
Reguard, de Serradell e de Torallola, se lo mencione en
1643, governador de Castéth Leon en 1643, un des nau
barons de Catalonha dera orde de Sant Jaime.
- Toralla, Lluis J., cavalér, governador de Castéeth Leon,
en 1644, hilh der anterior.

- Toralla, Josep, se lo mencione en 1641, encara que
non explique pas que siguesse exiliat dera Val d’Aran,
e Panno lo cite coma mestre de camp dera orde de
Sant Jaime.

- Torrente, Miguel, citat en setge de Casteth Leon de
1641, senhor de Barraves e de Vilaller, exiliat en Badajoz,
a on siguec capitan de coirasses.

Coma se pot veir, er an que i aguec eth nombre mes
gran d’exiliadi ei 1643, mes n’i a d’auti enta ans mes
tard; era majoritat qu’eren prooms dera Val, quaugu’uns
eclesiastics, d’auti militars e d’auti politics, qu’ei un
exemple clar dera diversitat d’activitats des exiliadi,
encara qu’auien un denominador comun, toti qu’éren
dera classa possanta aranesa.

CONSEQUENCIES FAMILIAUS ENA POLITICA
ARANESA

Es conseqiéncies dera Guerra des Segadors non
afectéren sonque era vida militara en Aran, era eleccion
de cargues publics tanben se vedec afectada, damb
peleges familiaus que non representauen sonque era
division que i auie ena societat aranesa. Ua prova n’ei
era luta que s’establis pes escrivanies civiu e criminau
ena Val, entre Burgarol e De Miguel, ben recuelhudes
en un trabalh inedit de Calzado, un conflicte que ja
n‘auem parlat e qu’ei reflectit enes linhes que seguis.

En 1636, eth visitaire reiau Juan Luis de Armella, ena
sua visita ena Val d’Aran auie privat a perpetuitat a Juan
Pablo Brugarol deth mestiér de notari reiau e escrivedor
dera regia curia en Aran. Ua privacion que non se hec,
a maugrat dera demana d’ua part des aranesi, e Juan
Pablo Brugarol moric dempus de tres mesi de preson,
dempus d’auer estat raptat pes tropes de Barthomeu
Espafia, qu’entréren ena gleisa de Vielha en deseme
de 1640. Eth 22 de noveme de 1649, Jacinto Azcdn auie
designat a Bartolomé de Miguel entath cargue de notari
reiau dera jurisdiccion criminau “asta tener otra orden
nueva o Su Magestad la provea en quien fuere servido”.

En ger de 1650, De Miguel, que signe coma Bartolomé
Espafia y de Miguel, qu’allegue qu’es catalans e francesi
li cremeéren era casa e li confisquéren er auviatge,
demane eth cargue de notari reiau dera jurisdiccion
criminau dera Val, qu’ére vacanta.

Bartolomé de Miguel, ancian sosloctenent d’ua
companhia deth regiment dera guarda deth rei, que
participec en sétge e presa deth castéth de Montsé, de
Lleida e d’Ager e qu’apareish citat coma confident ena
presa de Castéth Leon, siguec eth que proporcionec
era escala de husta que servic entara suspresa, ua
afirmacion non corroborada enes documents der ACA,
obtenguec eth 6 de marg¢ de 1650 ua des escrivanies
d’Aran, mes no’n podec préner pas possession perque
ere impossibilitat. Ad aguesta designacion héta peth
virrei e capitan generau deth reiaume d’Aragon, eth
comde de Lemos, se i opose Bartolomé Juan Brugarol,
gu’allégue qu’andues escrivanies auien estat en poder
de sa pair e dera sua familha pendent long temps; de
Miguel se defen en dider que Brugarol non a cap de
titol que confirme es sons drets “y en caso lo tuviera
quedava privado por Real Sentencia de Visita”, era visita
héta en 1636 per Juan Luis de Armella.

Meés eth 6 d’abriu de 1650, i a un certificat deth sindic
Juan de Miguel se ditz qu’es predecessors de Brugarol
gaudiren dera notaria civiu e criminau dera Val, que Juan
Pablo Brugarol siguec arcabusat, qu’es papérs se
cremeren e se trinquéren es escrivanies, qu’eth hilh gran,
Bartolomé, moric enes combats pera presa de Lleida,
gu’er aute hilh, Alfonso, moric quan se recuperec Casteth
Leon quan ére governador Jacinto Toralla, que per orde
de Margarit se confisquéc eth son auviatge e era notaria
reiau, se cremec casa sua damb es escritures e privilegis
e que Bartolomé Juan demoraue sense auviatge, damb
sa mair anciana, ua germana veuda e ua auta de
celibataria, e recomane que se li torne eth patrimoni e
era notaria; eth 26 d’abriu deth madeish an Bartolomé
Juan Brugarol obten deth governador Luis Espluga es
bens e notaria reiau civiu e criminau dera Val coma
eretér des sons pairs, Juan Pablo Brugarol e Catalina
Brugarol de Miguel.

Eth capitan Luis Espluga, governador d’Aran, escriu un
aute document, datat en Casteth Leon eth 25 de junh
de 1651, a on afirme qu’auie orde deth comde de Lemos,
virrei d’Aragon, de dar possession dera “escribania del
criminal” dera Val a De Miguel. Eth madeish 1651 Sanabre
afirme qu’era guarnison de Castéth Leon ei compausada
de 50 soldats e 6 oficiaus; se la comparam damb d’autes,
ena de Perpinya, per exemple, alavetz i auie 80 soldats.

Enta emparar era sollicitud de De Miguel, eth virrei
d’Aragon, en ua carta adregada a Jacinto Azcon datada
en Zaragoza eth 13 de junhsega de 1650, arreconeish
es merits militars de De Miguel e desire qu’ac confirme
coma notari dera notaria criminau dera cort, “hasta que
pueda sacar los despachos de dicha escribania que s.m.
le ha hecho merced”. De Miguel contunhe de cercar
merits e eth 1 d’agost obten un certificat deth sergent
major Lucas Eugenio Fornés (o Lucas Eugenio Farnesio),
gu’ere membre dera tropa que damb Tuttavila liberéc
a Luis Espluga deth setge de Nestier en 1650, a on declare
gue “estando él en el puerto de Vielha envié a de Miguel
con cuatro mozos a reconocer al enemigo y como estaban
los cuarteles con el sitio y fue por la sierra de Auba y
trajo buena relacion de ello que envio el sargento mayor
al mariscal de campo Tutavilla”. Es arguments que
presente De Miguel son tant de concludents qu’eth dia
13 d’agost de 1650, eth virrei, dempus d’acusar recepcion
de carta d’Azcdn deth 4 d’agost, confirme eth cargue a
De Miguel enquia que Brugarol aporte es titols deth dret
que vo arténher.

Eth 8 de seteme de 1653, Rafael Subira, governador

d’Aran, emet un aute certificat a on ditz que De Miguel
a patit forca maus, que li an cremat es cases e que se
merite era mercé de sa majestat.

Eth 13 d’octobre de 1653, en Madrid s’ordene expedir
eth privilegi a Bartolomé de Miguel dera notaria criminau,
“sin prejuicio del derecho que pudiere pretender Brugarol
por razén de lo que dize, y le diga donde convenga”.

Bartolomé Juan de Brugarol aporte era documentacion
ena qu’empare eth son dret, e tanben a era abiletat
d’obtier eth qualificatiu de praubesa, e pague mens “en
pliego de sustentacion”, 2 maravedisi, era taxa des
indigents, en loc des 10 maravedisi; eth 22 d’octobre de
1653 aporte era documentacion, e argumente qu’es
dera sua familha an exercit eth cargue dera notaria en
Aran e qu’encara a data d’aué I'exercissen e demane eth
cargue en propietat, non sonque perque a es sons titols
justi senon tanben pes servicis prestadi per eth e pes
sons, sa pair e dus frairs an morit en servici reiau, e es
dus viatges qu’er enemic a cremat e a het pilhatge en
Vielha tanben ac a hét en casa sua e li a confiscat er
auviatge; tanben ditz qu’es sons predecessors an gaudit
dera notaria civiu e criminau pendent mes de dus cents
ans, meés non pot presentar pas es titols pertinents
pr'amor qu’er enemic li a cremat tres cops era casa e
damb era toti es papérs, privilégis e d’autes escritures,
gu’es susmautats escanéren a sa pair e ath son frair
sense deishar-les temps enta deishar noticia de tot
aquero “y aver ahora ultimamente muerto del contagio
la maior parte de los hombres de aquel Valle que
pudieran aver dado alguna vez al derecho de este
suplicante”. Aufris eth testimoni deth que vedec e liegec
eth privilégi dera notaria damb eth son plom -sagéth-
pendent en mans d’un frair deth capdau Bartolomé
Espaiia, que diguec qu’en cremar-lo acabarie damb es
de Brugarol, e dempus lo tornéc a veir, ja sense eth
plom, en mans d’un aute des susmautadi, aucit pes
tropes reiaus, que didec que I'auie crompat per ua dobla.
Contunhe era acusacion contra Bartolomé de Miguel
Espafia, qu’en veir com eth son parent sajaue de cremar
eth privilegi, obtenguec de sa majestat era gracia dera
notaria, en tot valer-se d’amics qu’auie ena Cort e deth
poder e comandament deth marescau de camp Azcdn.
Demane era titolaritat dera notaria mentre eth sigue viu
e ta un des sons hilhs, perque pense que li correspon
per dret s’artenh de trobar es documents qu’ac
demostren. Eth 24 d’octobre de 1653 Burgarol torne a
demanar era notaria, més ara sonque era civiu, “por
aber sido desterrado se alla con pocas fuersas”.

Non acabe de demorar cap clar se com acabéc eth
conflicte, s'arribéren a repartir-se es escrivanies o pas.
Sigue coma sigue, es diferéncies familiaus non semble
gu’acabéssen pas ben; Bartomeu de Miguel moric eth
6 d’agost de 1668, assassinat de “dos punyalades”, e
siguec enterrat laguens dera gleisa de Mijaran, coma
corresponie ara sua familha.

1649. ES FELIPISTES RECUPEREN CASTETH LEON

Eth 4 d’agost de 1647, eth rei francés designe
governador de Castéth Leon a Francois de Saint Paul
de Nestier, qu’eth 26 d’octobre der an anterior auie
estat promoigut a marescau de camp jos era autoritat
de Louis Il de Borbon, prince de Condé, virrei e capitan
generau de Catalonha, cosin deth rei francés. Nestier
ei citat per Froidur coma Meslieres, gentilome dera val
de Mesles, loctenent generau de Catalonha.

En 1649 es francesi van a deféner Barcelona damb
2.000 omes d’infanteria e 800 de cavaleria jos eth
comandament de Nestier, un militar plan considerat;
enta abandonar era placa, eth governador auie de
besonh un permis especiau, signat peth rei e
contrasignat per un sossecretari d’Estat; eth son aunor
gu’anaue estacat damb eth destin dera plaga que
comandaue. Nestier deishe en Castéth Leon a un
loctenent coratjdos meés inconscient e poc previsor,
enquiath punt que permet qu’era guarnison la
compausen songque cinc o sies omes, aranesi, laguens
deth castéth; Froidur parle de quate o cinc, en tot cas
ua guarnison escassa. Nestier se n'auie portat es soldats
mes boni enta Barcelona e s’auie desbrembat dera
fortalesa aranesa segur qu’ena Val arrés non sajarie
cap de temptativa contra eth casteth.

Qu’ei alavetz quan Rafael Subira, capitan aranés d’ua
companhia de coirassérs dera armada de Felipe IV,
profite era gessuda deth governador e decidis préner
Casteth Leon eth dia 16 d’octobre de 1649.

Entad aquero, Subira compdara damb era ajuda de 20
soldats e damb era subornacion de dus des guardes
dera fortalesa, a cambi de 50 “pistolas”, qu’éren
monedes d’aur, non pas armes, enta que ‘non veiguen’
era escala damb era que Subira e es sOns Omes assauten
era muralha deth casteth, e compde damb era
complicitat e eth suport deth Baish Aran, que vedie en
aguesta captura dera fortalesa ua manéra de resvenjar-
se contra era repression e es penuries patides en setge

anterior de Margarit. Un des dmes que participéren
ena presa deth castéth ja auie estat citat anteriorament
ena mencion des exiliats aranesi, qu’ére Pedro Pallds
Amords, eth madeish que bastic en casa sua era escala
de 70 pams de nautada. Encara qu’es detalhs des
diferentes versions d’aguest assaut coincidissen en
emplec dera escala e en nombre de guardes subornadi,
dus susvelhants, non coincidissen pas en nombre des
assautants, ueit, ne tanpoc en nombre de defensors
dera plaga, 120 soldats e toti francesi. Semble més
versemblant pensar en un nombre escas de soldats ena
guarnison se vedem es pogui efectius umans, 8 o 20,
damb es que hec era recuperacion de Castéth Leon per
part des felipistes, e tanben qu’ére de mau placar, en
temps de patz, tanti soldats laguens deth castéth. Dilheu
oc qu’eth nombre de canons, 10 péeces d’artilheria, non
ere enganhat.

En Dietari de la Generalitat ei remassat eth nombre
escas d’efectius, e se i ditz qu’es enemics des francesi,
es tropes felipistes, entréren en Aran e s’apoderéren
de Castéth Leon, e era fortalesa se rendec, seguis en
Dietari, “el cual ha sido preso, por tener poca gente en
él el cabo que la gobernaba no obstante las grandes
comisiones que exigia y cobraba de la gente”; era
Generalitat decidis enviar ar abat de Banyoles enta que
s’adrece ath rei de Franca ta demanar-li auxili e qu’es
sues tropes non s’excedisquen contra es aranesi.

Enquia aci era explicacion a grani trets der assaut
felipista de Castéth Leon, qu’ei era istoria comunament
acceptada; totun, un cop qu’auem consultat es
documents que i a en ACA, era presa de Castéth Leon
se pot descriuer damb mes detalh.

Es detalhs der assaut de Casteth Leon pes felipistes
s’obtien dera aportacion de merits que hén es sons
protagonistes enta obtier, quauqui ans meés tard, en
1650, eth cargue de governador d’Aran, merits e
documentacion que son ben reflectidi enes ligasses
gue se sauven en ACA, ligassa 98, documents 1-92.
Dera lectura d’aguesti documents ne podem extreir es
preparatius entar assaut e es héts madeish, era
“supresa” que ges mencionada diuersi cops, e tanben
es sues conseqliéncies, encara qu’es circonstancies
preparatories der assaut son plan diferentes ena
explicacion de cadun des dus aspirants a governador,
Rafael Subira e Pedro Pallas, es dus coincidissen ena
solucion finau: era rendicion dera fortalesa.

Subira ditz qu’en mai de 1649 li hec a saber a Francisco

de Tuttavila era possibilitat de préner Casteth Leon,
coma referis eth madeish Tuttavila en ua carta datada
eth 12 de mar¢ de 1650; aguest escote era proposicion
e envie a Subira entara Val ta qu’obtengue informacion
deth casteth, contacte damb es sons amics e hésque a
entrar ena fortalesa a sies Omes de confianca enta
“darnos la mano el dia que se yntentasse la sopressa”,
ei a dider, que soldats espies s’enrotlessen enes tropes
franceses dera guarnison enta passar informacion e
ajudar as felipistes de laguens estant. Tuttavila recebec
es noticies des investigacions de Subira en Aran e
demanec a Juan de Garay -virrei de Catalonha de 1648
enquia 1650, en substitucion de Guillermo Ramdn de
Moncada, marqués d’Aitona- era autorizacion enta
assautar eth casteth, que I'ac concedic, e li prometec
eth cargue de governador a Subira s’er assaut gessie
ben, més coma veiram mes ta deuant, aguesta promesa
entrainec forca conflictes.

Ath madeish temps, Tuttavila auie ordenat, per carta
datada eth 18 de seteme de 1649, ath governador de
Ribagorca Jacinto Azcén, senhor de “Castarner, Escaner,
Mirabete y Fadas”, que placésse 50 0mes a disposicion
de Subira e tanben vitalhes e municions de guérra enta
aprovedir eth castéth, en cas d’arténher er assaut, enta
poder tier-se-i pendent sies mesi; en ua auta missiva
der ACA se ditz qu’ei Garay eth qu’escriu a Azcén e a
Bardaxi enta que li proporcionen aqueri 50 omes a
Subira. Sigue coma sigue, eth 16 d’octobre de 1649,
Rafael Subira, damb 50 omes des “presidios de Fet,
Sopeyra y Montafiana” assautec, damb succes, e
notifiquéc era rendicion dera fortalesa ath mestre de
camp Jacinto Azcon, qu’ére en Benas, ta que, segontes
gu’auie ordenat Tuttavila, li enviesse gent, vitalhes e
municions.

Aci que s’acabe eth raconde de Subira, a on non
mencione en cap de moment ar aute gran protagonista,
Pedro Pallas.

Se mos fixam ena explicacion que Pallds hé d’aguest
episodi, ua narracion que tanben se’n servis ena sua
exposicion de merits enta optar a governador, podem
veir com, segontes eth madeish conde en ua carta de
1651, se maridec en 1647 damb Clara Amords, eretéra
universau de Pedro Amords de Miguel, “caballero
poderoso de la Val de Aran”, que possiblament ére er
oncle de Clara; en ACA se sauve ua carta de Pedro
Amords de Miguel, datada eth 2 d’agost de 1643, ena
gu’eth madeish explique a sa majestat com de 1631
enquia 1636 a servit en “cosas del Servicio de S.M.”,

com en 1635, en companhia deth sergent major
Melchor de Lemos anéc a reconeisher ua “Plaza de
importancia en la frontera de Francia” e com en 1638
venguec entas montanhes ta “levantar 50 hombres
para el Tercio del conde duque que estaba en Fuente
Rabia”, Iheuéc ua companhia de 47 soldats, segontes
ditz en ua auta carta, les arméc damb totes es armes
e les amiéc, ath son cargue, enquia liurar-les ath
comissari Juan Adan lbafez, que hége de capitan
generau en Gipuzkoa; 1643 dispausec damb Jacinto
Toralla era rendicion de Castéeth Leon e era reduccion
de quate tergons dera Val ara aubediencga deth rei, e
per aquerd er enemic li creméc era casa e li confisquéc
er auviatge.

Pogui dies dempus de maridar-se damb Clara, Pallas
arribéc tara Val d’Aran; non ére donc aranés, senon
possiblament de Bono, e eth 17 de marg de 1647 aguec
coneishenca que 700 fantassins -soldats d’infanteria-
francesi anauen enta Bends ta prener-lo, e Pallds
madeish expausec que gracies ara sua intervencion eth
justicia siguec avisat e empedic qu’aquera vila
queiguesse en mans franceses.

Pallas tanben explique que se hec amic de tres soldats
dera fortalesa e “tuvo mafa para induzirles” a que
consentissen era rendicion dera fortalesa; un cop heti
es pactes enviec un mosso enta qu’expliquésse tot
aquerod qu’auie passat e que s’auie pactat entre eth e
es soldats a Juan de Avila y Monroy, governador dera
preson de Pont de Suert enta qu’avisesse damb
diligéncia as generaus ta que li enviessen 300 fantassins
e 50 shivaus enta assautar Casteth Leon e poder deféner
ath madeish temps Aran deuant d’ua possibla
temptativa de recuperacion per part des sons enemics,
e escriuec a Francisco de Melo, generau des armes,
gue se trobaue en Alcafiiz, ath licenciat Juan Antonio
Capdeuvila, vicari de Vilaller, a Pedro Aner e ath duc
d’Alburquerque, generau de cavaleria dera armada de
Catalonha, qu’ére en Balbastro, ta que l'ajudéssen
s’artenhie Castéth Leon. Ara vista dera responsa que
Monroy recep d’aqueri generaus, en referéncia ara
disposicion des tropes, avertis a Pallds que de moment
non hesque cap d’accion, mes que tengue eth pacte
gu’auie hét damb es tres soldats dera fortalesa.

Es mesi que passéren e era situacion se compliquec
per empresoament de Monroy e eth son desplagament
entara preson de Lleida; aguesta situacion, e era pour
gu’auie Pallas qu’es sons confidents siguessen
descorbits, motivec qu’aguest insinuésse a Subira er

acord pactat, enta qu’aguest demanésse es 300
fantassins e es 50 shivaus; Rafael Subira responec que
harie es gestions que calesse enta auer aquera tropa
mes que li calerien cinc mesi de temps, eth madeish
temps que tardec Pallas en bastir era escala de 73 pams
gue les calie entar assaut.

Enta comencaments d’octobre, Subira hec a saber a
Pallds que ja arribaue en Aran damb es sons fantassins
e shivaus recrutadi, e es dus se citéren en Port de Vielha.
Eth dia 15 d’octobre Pallds va entath Port damb dus
soldats, a on comprove, perpléx, qu’era tropa de Subira
ere sonque de 48 soldats, sense shivaus, e damb un
contingent tan escas eth descoratjament s’espandic.
Subira les encoratge quan les he a saber qu’eth reste
dera tropa, 250 fantassins e es 50 shivaus, viegen darrér
son, damb es sons caporaus, dispausadi a entrar en
Aran a londeman.

A compdar d’aguest punt era narracion dera presa dera
fortalesa ei més explicita que pas en texte de Subira;
Pallas explique com preneren era escala, qu’eth madeish
auie bastit, e tas “onze de la noche” gesseren de Vielha,
e tas tres dera maitiada deth 16 d’octobre arribauen
en castéeth, reconeisheren es ldcs de susvelhancga,
“toparon la cuerda echada”, que possiblament ere un
senhau enta senhalar-les era via d’acces, qu’auie estat
placada per un des soldats subornadi que i auie en
casteth, emparéren era escala e eth soldat que i auie
laguens la Iheuéc. Prumer que pugéc un soldat, dempus
ac hec eth capitan Subira e lo seguiren Pedro Pallas e
eth réste dera tropa.

Era fortalesa que siguec presa sense mes demora. Ditz
Pallds que “una hora hecha la faccion amanecid”, de
¢0 que ne dedusim qu’eth castéth siguec prenut léu
sense resisténcia, perque s’era tropa d’assaut arribaue
entas tres deth maitin e ua ora abans que se hesse de
dia ja s'auie completat era presa, deuec de durar benben
poc era defensa e es assautadi se i deueren d’oposar
poc ja que segurament eth desvolopament dera batalha
s’auesse reflectit en ua des dues narracions, enta obtier
mes merits es candidats a governador. Dempus de
trincar eth dia Pallas partic enta Aragon ta deishar ara
sua hemna e familha en un loc segur, d’'amagat, tant
secretament coma podec, enta qu’es aranesi non ac
sabessen; se les emportéc enta ¢o des sons pairs aquera
madeisha vrespada deth 16 d’octobre e londeman
maitin comencec es gestions enta recrutar gent tara
luta en tot valer-se des sons parents e amics.

Aci que s’acaben es narracions hetes per Subira e Pallas,
dues versions diferentes des preparatius e dera presa
de Casteth Leon, totun es divergéncies non acabéren
cap aci, non acabéren pas damb era presa deth castéth
pes felipistes.

Eth dia 17 d’octobre qu’arribaue ena Val Jacinto Antén
damb 60 omes dera Ribagorg¢a, damb era intencion
d’ajudar en assaut, visitéc eth casteth e se’n tornec tas
sons domenis quan comprovec qu’es sons servicis non
eren de besonh, que Castéth Leon ja auie estat prenut,
e qu’eth nau governador deth casteth e d’Aran ére
Rafael Subira “en la conformidad de lo que se habia
prometido”. Subira despenec part deth son auviatge,
segontes ditz eth madeish, enta municionar era
fortalesa.

Mercés ara documentacion der ACA se pot obtier més
dades d’aqueri soldats confidents que faciliteren er
assaut de Subira e Pallas. Es dades se coneishen gracies
as reivindicacions de tracte de favor qu’aguesti soldats
heren a arribar ath rei pera sua accion, reivindicacions
gue se poden ligar damb eth castig contra es felipistes
exiliadi, que ja n"auem parlat. Es soldats que s’aliéren
damb es felipistes sigueren Miquel Espaia, Andrés Coy
Berdié e Pedro Aner; eth 4 de hereuér de 1650 es tres
signen ua missiva a on expliquen coma “deseosos de
hacer un buen servicio a S.M.” e facilitar er assaut de
Casteth Leon, ahiscadi per Pablo Sopena, rector de
Vielha e per Ramon Juan Cao, baron de Les, s’enrotléeren,
“assentaron plaza” ena guarnison deth castéth,
“tomando sueldo de los franceses” e coma “de un afio
a esta parte an ido trabajando asta que se suprendio
dicho castillo y asta que sea puesto en execucion an
hecho todas las diligencias posibles para sustentarse
con credito con los franceses y para conservar el secreto
esponiendose a todo riesgo”; tanben conden qu’era
net der assaut un d’eri gessec enta anar a trobar-se
damb Subira e es sons mentre es auti dus aucupauen
eth loc per a on comenceéc er assaut. Dempus dera
presa felipista es tres soldats demoréren ena guarnison
deth castéth, e resistiren era temptativa posteriora
catalanofrancesa de recuperacion, e ua net artenheren
a crotzar entre er enemic enta anar a comunicar eth
setge e qu’auien de besonh ajuda a Jacinto Azcdn,
mestre de camp, e guidéren a Azcon e ara sua tropa
enta anar a secorrer era fortalesa.

Semble qu’ena temptativa posteriora de recuperacion

deth castéth pes tropes catalanofranceses, les creméren
e destruiren es sues cases e auviatges per confidents;

ei per aquero que demaneren ath rei, en ua prumera
instancia, que confisquesse e les liurésse es propietats
de Beltran Larada, Peris Forga e Melchor Moga, toti eri
“caudillos de la Val contra S.M., vecinos del tercon de
Puyolo que son lugares rebeldes a S.M.”, en tot allegar
gu’aguesti ja non i éren en Aran, qu’auien passat enta
Catalonha e que “por sus propias manos pusieron fuego
a las casas de los suplicantes”; tanben demanen un
salari de 25 escuts ath mes, coma salari en Castéeth
Leon e ua ajuda en espeécies enta cadun. Encara que
semble qu’en un prumér moment se consentis er
embargament des propietats des “caudillos de la Val”
e eth pagament des 25 escuts enta cadun, trabalhant
ena fortalesa, era resolucion finau qu’ei diferenta, e se
trigue apujar-les un escut eth salari qu’auien e “que lo
gozen sirviendo” en Casteth Leon, e tanben se les
concedis ua ajuda en especies de 200 ducats d’un cop
ta cadun, e se les denégue er embargament e eth
liurament des propietats que demanauen.

Jacinto Azcdn, que ja sighaue coma governador dera
Val e de Casteth Leon, cite, eth 29 de noveme de 1649,
es hets des soldats, e certifique que coneish a Miguel
Espafia e a Andres Coy, hilhs d’Aran, e com un d’eri
gessec enta guidar ara gent entar assaut e er aute
demorec enta aucupar era plaga per a on siguec era
“surpresa”. Azcén tanben certifique que quan eth
casteth siguec assetjat, Espafia e Coy passeren, ua net,
peth miei der enemic enta poder avisar-lo que calie
secorrer eth casteth perque i mancaue lenha, e qu’eri
dus se junteren damb es tropes de secors qu’aneren a
liberar era fortalesa, e que posteriorament participéren
en assaut de Garos e ena presa des castéths de Salardu
e Arties. Azcon ditz que per auer servit a sa majestat,
a Espafa e Coy les an cremat era casa, e per aquero
Azcon intercedis deuant deth rei, enta her-les meritosi
de tota mercé, eth 29 de noveme de 1649, de Liri estant,
localitat deth municipi de Castillé de Sos, en Uesca, a
on se trobaue exercint de governador d’Aran e casteran
de Castéth Leon. | a ua auta notificacion d’Azcdon, datat
eth madeish dia e en Liri, en favor de Pedro Ané (o
Aner), a on ditz que hé cinc ans que lo coneish, qu’a
passat forca temps dehora dera Val enta preparar era
rendicion deth casteth e que siguec eth, Ané, eth que
portec es mesures des escales e que ne trabalhéc ua
de husta en bosc de Vielha, que siguec damb era que
se hec era “surpresa”, que dus dies abans d’aguesta se
trobec damb Azcén e anéec a avisar as confidents deth
casteth e portec eth nom e eth mot en clau e com ua
net escaléc era muralha enta anar a avisar a Azcdn,
damb es soldats confidents, dera manca de lenha en

casteth, damb ¢o qu’er enemic demoréc en casa sua e
la saguegéc. Dempus de liéger aguest relat d’Azcén en
favor d’Ané auem eth dobte dera autoria dera escala
qgue facilitéc er assaut a Casteth Leon, pr'amor que
guan liegem era notification de merits de Pedro Pallas,
i ditz qu’ei eth que la bastic.

Castéth Leon ere un aute viatge en mans felipistes, auie

estat recuperada entath rei, més era fortalesa qu’ére
massa importanta enta deishar-la atau.

PRUMERA TEMPTATIVA CATALANOFRANCESA

DE RECUPERAR ARAN. ERA FIN DES CASTETHS
DE SALARDU E ARTIES

Eth peridde que cor entre er assaut e presa de Casteth
Leon per Subira e es sons companhs e eth sétge de
Nestier, pogui mesi, ei un periode de mau embastar,
se se vO explicar coerentament, pera escassetat de
dades enes honts, didem-ne accessibles, e pera
dispersion des dates. Era majoritat de dades que provien
der ACA, d’autes son deth Dietari, de Calzado e i a
gquauqua aportacion des libres des partides parroquiaus.

Eth dia 22 d’octobre de 1649, sies dies dempus der
assaut felipista de Subira e Pallds, es tropes catalano-
franceses sagen de recuperar Castéeth Leon, com
explique Pedro Pallds; entad aco amassen omes de
Tremp, dera Conca d’Orcau, deth Pallars e d’Urgell e
entren en Aran.

Es francesi, concretament eth marescau Schomberg,
que seguie ordes de Marcin (o Marchin), envien, en ua
prumeéra temptativa de recuperar Casteth Leon e un
cop vencuda aguesta fortalesa, tot Aran, ath baron
d’Ales, possiblament Jacques de Bérard. Eth baron
gessec de Tremp enta passar enta Aran per Pallars,
damb era cavaleria e damb era intencion de recéber
jurament de fidelitat des aranesi. En Aran, eth capitan
Ales recuperéc eth Naut Aran e Salardd, dempus de
préner eth castéth, e de designar-ne governador ath
capitan Gil, sense trobar-i pas massa resisténcia des
sons poblants, e s’arribe a dider qu’ac hec damb era
ajuda des abitants de Pujolo, tostemps partidaris dera
Generalitat.

Es franco-catalans seguiren eth son avancament,
arribéren enquia Vielha, la creméren e tanben cremeéren
es possessions de Pedro Pallas, que sabien qu’auie estat
un des coautors der assaut felipista. Li cremen era casa
e I'ac saquegen tot: bestiar, vaques, mules, shivaus,

mautracten as sons pastors e mossos, meten huec enes
palhérs e “fenites” e non i deishen cap de peira, per
aquero Pallas demane ajuda economica ath rei dempus
d’aportar cartes testimoniaus d’aguesti actes que patic
eth son auviatge, o ben contra es propietats der oncle
dera sua hemna qu’auie recebut en eretatge; non ére
cap estranha era repression contra es d’Amords e Pallas
pes sons antecedents profelipistes.

Un viatge cremada e saquejada Vielha, es tropes
catalano-franceses van enta Castéeth Leon, que defenie
Subira, e 'assetgen; eth capitan Subira defenec 22 dies
era fortalesa enquia que podec avisar a Jacinto Azcén,
gue damb Pedro Pallas poderen agropar soldats e tornar
enta Aran damb 600 dmes, e arribéren enquia Castéth
Leon. Mentre Subira ditz qu’er enemic auie abandonat
eth sétge eth dia abans, que s’auie retirat e se n‘auie
tornat entath Pallars, Pedro Pallas afirme,
contradictoriament, que carguéren contra es assetjants
deth casteth, que les obligueren a lheuar eth setge e
gu’artenheren de refusar ar enemic de tot Aran. Non
se sap pas massa ben se quin siguec eth motiu dera
retirada catalano-francesa, dilhéu per un avis dera
arribada des tropes d’Azcén, dilheu pera batalha
plantejada per Pallas: andues versions que poden ester
vertat se s'ordenen cronologicament.

Alés s’auie retirat entath son quartér generau en
Valéncia d’Aneu, dempus d’auer prenut Salardu e eth
Naut Aran; Gil li hé a saber era entrada d’Azcdn e Pallas
enta ajudar a Casteth Leon e reconquistar Aran. Eth
capitan Gil, dera sua plaga de governador deth casteth
de Salardu, da er avis ath baron d’Alés, qu’ere en
Valéncia d’Aneu, qu’es tropes felipistes auien entrat
peth port de Vielha e Benas damb era intencion
d’expulsar as francesi, e que ja auien arribat en Vielha,
gu’auien cremat e passat a huec e sang tota temptativa
de resisténcia catalano-francesa de Vielha enquia Cap
d’Aran; eth Baish Aran demoraue fideu a Felipe IV.

Ales, en loc de gésser ara trobada des felipistes, que
prenien places e pobles d’Aran, deishe era sua posicion
en Valéncia d’Aneu, a maugrat des precs que li hén es
d’aguesta val enta que non se’n vage; prumerament hé
a gésser ara infanteria enta dempus, eth madeish,
acompanhat dera cavaleria, deishar Valéncia d’Aneu,
damb forca preocupacion des governants dera Vall
d’Aneu, que ven qu’es tropes felipistes auancen de
Vielha e an pour que poguen arribar enquiath Pallars.
Es d’Aneu, que ja auien avisat qu’es felipistes podien
entrar en Aran peth port de Vielha e per Benas tostemps

gue volessen, se queéishen qu’Alés s’a estat més d’un
mes en aquera val, neurit e alotjat pes vilatgesi, que se
planhien qu’en loc d’anar a assetjar Castéth Leon, es
francesi s’auien dedicat ath pilhatge; es d’Aneu se
gueishen dera manca d’armes e municion, e an pour
gu’er enemic, es felipistes, les destruisque e les creme
es cases, coma passaue en Aran, per aquerd demanen
ajuda ara Generalitat. “El francés ha dejado un capitan
y guernicion en Valencia de Aneu pero nosotros no
gueremos que el capitan sea francés ya que al no ser
pagados huyen a Francia junto a la guarnicién vy el
enemigo toma sin dificultad el castillo como ya ha
pasado en Castell-Leon, Pont de Suert y Sopeira que
por falta de guarnicién han perdido los castillos”; signen
era peticion en Esterri d’Aneu. Alés e eth gros des sues
tropes auie abandonat Pallars.

Sigue coma sigue, es deputats de Barcelona receben
ua carta eth 6 de noveme d’un “propi” dera Vall d’Aneu,
a on les hén a saber qu’es tropes catalano-franceses
auien estat vencudes e com s’auie cremat Aran,
especiaument eth fideu Naut Aran, en concrét Pujolo,
afecte ath Principat segon era carta as deputats de
Barcelona. D’aguesta missiva se’n pot dedusir qu’era
recuperacion dera Val non siguec cap de bon her; ja
auem Aran un aute viatge en poder felipista, damb es
francesi e es catalans horabandits. Dera existéncia de
combats en Aran pendent aguest mes ne dan fe dues
actes de mort trobades en obituari de Garos, enes que
non i conste eth nom des morti, mes 0c que sabem
gu’es dus eren omes, e qu’un d’eri ére “Coronel de la
companfia de Mosur de Gebra”, morts en “la batalla”
entre “castellanos y catalanofranceses”; se referis ara
reconquista d’Aran per part des tropes felipistes, arribant
enquiath Naut Aran.

En ua auta carta der ACA, Pallds ditz que Jacinto Azcén
abandonec Aran e se’n tornéc enta casa dempus dera
presa de Casteth Leon, e siguec alavetz quan, ajudat er
enemic pes deth tercon de Pujolo, aucuperen eth
casteth de Salardu e saquegeren dotze ldcs e cremeren
Vielha, més Azcén tornéc entara Val damb un térg
d’infanteria d’Aragon e tres companhies de shivaus dera
Guarda, cremeren quate locs de Pujolo e quate moles,
e sense arturar-se sonque un dia enta treir ar enemic
deth casteth de Salardd, lo i deishec damb forga risc
enta Castéth Leon e toti es locs d’Aran, per aquerd “en
ningun tiempo sera el dicho Azcén admitido por el Valle
y por eso el gobernador debe ser Pallas”, en paraules
deth madeish Pall3as.

Calzado recuelh ua carta des conselhers e sindics dera
Val, datada en “Nuestra Sefiora de Micharan” eth 21
de noveme de 1649, liurada peth rector de Vielha e
sindic dera Val, Pablo Sopena, a on se demane
confirmacion reiau des privileégis dera Val e era
designacion de Jacinto Azcon coma governador, a on
tanben se cite qu’Aran auie queigut en mans de “algunos
sediciosos” mes que s’auie recuperat Casteth Leon, que
s’auie expulsat as francesi des casteths de Garos, Salardu
e Arties. Es sindics heren a anar ath rector Pablo Sopena
a veir a sa majestat damb era carta enta demanar-li era
confirmacion des privilégis e enta qu’eth rei ordene a
Jacinto Azcon “quede en el gobierno que aunque ha
jurado de gobernador por orden del de Aragon hace
algunas repugnancias por parecerle no es a tenor del
puesto que tenia”.

Es deputats de Barcelona decidissen enviar-li a sa
majestat ua copia tradusida deth francés dera carta
qu’enviéren es d’Aneu, enta que sapie qué hé er enemic,
es felipistes, “que ha invadido en esas tierras de Aran”,
e tanben envien ua auta carta, en deseme de 1649, ath
marescau de La Mothe, duc de Cardona, enta que
“como sefor de ese Valle de Aran procure que los
vasallos no sean maltratados por el enemigo”. Es aranesi
non gaudiren d’ua posicion comoda pes conseqiiéncies
deth conflicte ena deja precaria economia aranesa, e
patiren pilhatges e destruccions, alternativament, d’ua
banda e dera auta. Ei significatiu com aguesta situacion
ei recuelhuda enes responses deth poble de Gausac
ath qliestionari de Francisco de Zamora; eth rector ditz
que “padecié mucha hambre el pueblo en 1649 que
era el tiempo de Los Bandos” e comente com “los
soldados franceses y Cathalanes saqueaban las casas,
tomandose los pocos alimentos havian recogido los
vecinos”; era madeisha situacion I'explique entas
posteriors ans de 1709 e 1782, en tot coincidir damb
es autes invasions franceses.

En mes de deseme de 1649 se recep en Barcelona,
segontes eth Dietari, ath sindic d’Aran damb era
notificacion que, per orde deth senhor de Marcin (o
Marchin) s’auie desbastit Castéth Leon e que poc
dempus dera demolicion dera fortalesa er enemic s’auie
apoderat de tota era val de Boi, e tanben ditz eth sindic
gu’eth senhor de Lusan auie orde deth senhor de
Marchin de desbastir es casteths de Salardu e Orcau e
“como esta accidn es tan perjudicial al servicio de S.M.
suplican a S.M. se sirva reunir el Real Consell y ordenar
lo conveniente para que no se lleve a cabo”. Era
referéncia ath castéth de Castéth Leon que se mencione

—>e13

en Dietari non ei cap correcta, ja que, d’un costat,
encara qu’es francesi d’Ales artenheren d’arribar enquia
Casteth Leon, que defenie Subira, non artenheren de
prener-lo; era notificacion deth sindic se referie ath
casteth de Boi, pas a Casteth Leon. | a ua auta referéncia,
en madeish Dietari, deth dia 23 de deseme, que corregis
aguest error de transcripcion, a on se he a constar qu’es
deputats de Barcelona s’adrecen per carta ath senhor
de Marchin, e li hén a saber qu’an agut noticia, per miei
deth sindic d’Aran, que s’a het a queir eth casteth de
Boi -non diden cap eth de Castéth Leon- qu’er enemic
s’a apoderat d’Aran e qu’eth madeish, referit a Marchin,
auie ordenat esbaucar es casteths de Salardu e Orcau,
“siendo esa orden tan perjudicial para el servicio de
S.M.”; com qu’es deputats dobten qu’age estat Marchin
eth qu’age dat aqueres ordes, I'ac an volut comunicar
enta qu’ordene que non se hesque era demolicion
d’aqueri castéths.

Ath madeish temps es deputats dera Generalitat
s’adrecen ar ambaishador Francisco de Montpalau,
abat de Banyoles, en ua carta enviada eth 22 de deseme
gu’ei remassada en Diplomatari de Banyoles, enta her-
li a saber que dempus qu’es francesi auessen destruit
Casteth Leon -qu’es deputats tornen a conféoner damb
Boi, qu’ere eth casteth qu’auien destruit-, er enemic
s’auie apoderat de tota era Val, e que sabien per cartes
d’Aleix de Senmenat e de Lluis Roger de Lluria que “Mr.
de Margin”, Marchin, auie dat era orde de destruir es
casteths de Salardu e d’Orcau.

Marchin respon, e corregis, as deputats qu’eth auie
manat esbaucar eth castéth de Boi, non pas Casteth
Leon, més qu’auie dat era orde ta que non se desbastisse
eth de Salardu ne eth d’Orcau. Ena sua hujuda, es
francesi seguien era estratagéma bellica de “terra
cremada”, ei a dider, que destruien tot aquero que se’n
podesse servir er enemic, e es fortaleses o castéths que
n’éren. Boi siguec destruit per orde de Marcin, e
possiblament tanben n’auesse estat Salardud, més es
pressions des deputats e era intercession der abat de
Banyoles deuant deth rei hec a tirar endarréer era orde
de demolicion, qu’auesse afectat a toti es pobles deth
Naut Aran.

En deseme de 1649 es francesi auien sajat de recuperar,
sense artenhé’c, era Val d’Aran, més Ales abandonéc
tota temptativa deuant dera accion des felipistes, e
auec de huger deth son quarter generau en Valéncia
d’Aneu; semble qu’eth sejorn, encara que cuert, des
francesi en Naut Aran e en Pallars non deuec ester

guaire plasent ne entas aranesi ne entas palharesi, ja
gu’era Generalitat madeisha s’adrecéc ath rei francés
enta que s’acabéssen es abusi des tropes franceses en
Catalonha; es francesi non sigueren pas un bon companh
de viatge entas expedicions catalanes contra es tropes
castelhanes, pr'amor que tostemps qu’actuéren com
ua armada damb volontat colonizadora.

Ara fin d’aguesti mesi de luta eth Conselh s’adrecaue
ath rei d’Espanha, com arremasse Sanabre, enta
demanar eth renaviment des sons privilégis antics, en
tot argumentar qu’era Val s’auie trobat, d’enga que
comenceren es desordes en Catalonha, tiranizada per
uns sediciosi, més que damb era recuperacion de
Castéth Leon, Arties e Salardu s’auie desliurat dera
opression francesa. Tota era Val d’Aran ei un viatge mes
en mans felipistes; en Castéth Leon que i a un capitan
nau, Luis Espluga.

Aguestes que son es darréres referéncies as casteths
de Salardu e Arties, a compdar d’aciu non tornen a
ester citadi; qu’ei per aquero que non dobtam quan
didem que siguem en aguesta guérra entre es tropes
felipistes e es catalanofranceses d’Alés qu’aguestes dues
fortificacions deisheren d’existir entara istoria.

| a ua carta datada en 1650, qu’eth sindic adrece a sa
majestat enta qu’ajude as tercons que li sigueren fidéus
pendent era guérra, que les ajude a tornar bastir Vielha
e “dos iglesias quemadas”. Eth dia 31 de mar¢ d’aqueth
madeish an, Felipe IV auie confirmat, de Madrid estant,
es privilegis d’Aran.

En ua carta deth 8 d’agost de 1650, Rafael Subira
explique com liuréc eth castéth per orde de Juan de
Garay a Jacinto Azcén; Garay lo volec compensar damb
eth comandament d’ua companhia de shivaus, més
Subira non ac acceptéc “por ser reputacion suya se
cumpliese la palabra del gobierno”. Subira volie eth
cargue de governador e pas cap d’aute. Sus aco i a ua
carta de Tuttavila, deth mes de mar¢ de 1650, a on
explique com Jacinto Azcdén, un cop aprovisionat eth
casteth e abans de tornar-se’n tara Ribagorca prepausec
a Rafael Subira qu’eth, Azcdn, auie “Cedula de S.M.”
de governador de Castéth Leon e d’Aran tostemps que
se guanheésse, com atau siguec; qu’apareishec un tresau
aspirant a governador. Azcén hig qu’eth, pr'amor des
crisis de salut que patie e es obligacions de casa non
podie exercir de governador ena Val, e aufric era plaga,
coma “theniente” son a Subira. Rafael Subira non dobte
cap en responer-li qu’eth cargue de governador li

corresponie legitimament ada eth per auer pres era
fortalesa; Azcon, contrariat, se retire enta Ribagorca e
d’aquiu escriu leu ath governador d’Aragon en tot
recomanar-li que Subira non pot éster cap governador
perque non ei aragonés. Eth governador manec a Jacinto
Azcdn qu’entreésse en Casteth Leon e lo governesse,
meés en non podé’c her fisicament, pes sues crisis e en
non éster dispausat a abandonar es sues propietats,
siguec Azcon, governador des Armes en Ribagorca, eth
gue prenec possession dera fortalesa a distancia; eth
ere eth governador interimari, e en casteth que manaue
Luis Espluga.

Un cop que tot Aran siguec pres, es tropes felipistes se
retireren dera Val, més deishéren ua guarnison en
Castéth Leon. Qu’ei alavetz quan i a ua auta temptativa
francesa enta recuperar Aran, Subira les auie horabandit
dera Val mes es francesi non volen cap pérder aguest
domeni; cau tier en compde es idees ambicioses de
Louis Xl quan decidis aliar-se damb es catalans.

Er arquebisbe de Tolosa, Peir de Marca, neishut en
Bearn e qu’ére, ath madeish temps, visitador de
Catalonha e intendent de justicia deth rei de Franca de
1644 enquia 1651, quan coneish era pérta deth casteth
comente era dificultat qu’arrepresente recuperar-lo en
aguesta epoca der an pera nhéu, exceptat qu’er assaut
se hesse peth costat francés dera termiéra.

NESTIER ASSETGE CASTETH LEON E TUTTAVILA
LO LIBERE. 1650

Nestier, marescau de camp e governador dera armada
francesa, se planh dera perta deth casteth a
conseqUiéncia des subornacions ara guarnison, en tot
argumentar er abandonament qu’a patit era fortalesa
per part deth rei de Franga, exemplificada en hét qu’en
dus ans sonque les dessen 120 “pistolas” entas 60
soldats dera guarnison.

Eth 18 de noveme de 1649, de Santa Coloma de Farners
estant, Nestier escriu ath cardenau Giulio Mazzarino,
substitut d’un aute cardenau -Richelieu- enes ahérs de
guerra, enta denonciar es subornacions e traisons e
eth pagament de 50 “pistolas” a dus soldats dera
guarnison per deishar emparar era escala que servic
enta préner eth castéth, e tanben se’n planhie dera
collaboracion entre es vals frontereres damb Aran, en
ua referéncia evidenta as Lies e Patzeries.

Eth baron d’Alés non auie podut pas recuperar eth

castéth e se n‘auie anat d’Aran; eth duc de Mercoeur,
designat virrei, comence es plans enta sajar
d’arrecuperar era fortalesa un aute viatge, dempus dera
mauescaduda d’Ales.

En abriu de 1650, Nestier escriu ath cardenau Mazzarino
enta demanar-li gu’intercedisque enta que li siguen
proporcionades es tropes que li auien prometut deth
Lengadoc, dera Guiana e deth pais de Foish, e des
bésties de tira enta portar era artilheria, pramor qu’era
presa dera fortalesa non podie cap demorar mes temps
peth risc dera arribada de tropes; semble qu’era demana
de Nestier siguec acceptada e comencec era
mobilizacion des tropes franceses: Franca non volie
renonciar per cap de concéepte ara possession de Castéth
Leon.

Eth marescau de camp Nestier entréc en Aran peth
Portilhon damb 1.200 o 1.500 Omes, e ta comengaments
de mai quauqui locs dera vath d’Aura li faciliteren 50
anhéths e 12 bos. Quan arribec en Casteth Leon, Nestier
placéc eth son quartér generau entre eth bosc e er
arriu Joeu, e hec a bastir un fort dejdés deth casteth,
entre es dus arrius, a cubert des defenses dera fortalesa,
e hec a placar dessus d’ua part deth terrenh qu’ére mes
nauta un canon que podie tirar bales de 36 lheures;
aguest canon li costec trabalhs e sos, més de 6.000
ducats, traginar-la peth Portilhon; era mission d’aguesta
péca qu’ere bater era plaga peth son costat mes feble,
damb era intencion d’afeblir-la, pr'amor que non
arribaue pro luenh enta her un horat ena muralha.

Er aute marescau de camp francés encargat dera
recuperacion dera fortalesa qu’ére eth senhor de
Merinville; damb era sua cavaleria, temuda e de valor
reputada, pren eth port de Vielha dus dies abans deth
setge deth casteth e maugrat que l'ac sagen de
reconquerir, Merinville se i ten fort, e ena luta pérd
guaugqui soldats e dus oficiaus morti a “golpes de espada
y puiial”. Un cop assegurat eth port de Vielha, enta
evitar era entrada de tropes per aqueth pas, se n‘anéec
enta Castéth Leon, e eth 8 de mai i placéc ua part dera
tropa ath cant d’'ua mola aprop deth castéeth, en tot her
dificil eth pas deth riu pes tropes d’ajuda as assetjadi,
e despartis ath réste dera tropa enes pales dera
montanha e enes proximitats deth port de Benas.

Francisco de Tuttavila y del Rufo, méstre de camp
generau des tropes de sa majestat, duc de Sason, senhor
de San German, que serie virrei de Catalonha de 1673
enquia 1675, coneish, eth 11 de mai, en Zaragoza, era

accion des francesi e decidis anar a ajudar a Casteth
Leon, maugrat es dificultats dera empresa pr'amor dera
manca de mejans e d’0Omes, qu’éren aucupadi ena
defensa de Tarragona.

Tuttavila partis de Zaragoza eth dia 13 de mai; damb
era ajuda des deputats, deth veedor generau e, mes
gue mes, deth comde de Sdastago, qu’aporte sos deth
son auviatge, artenh de remassar sos entara campanha
e viatge enta Balbastro e Graus; peth camin remasse
aliments e municions; en port de Vielha i ére eth
loctenent de méstre de camp, generau Lucas Eugenio
Farnesio e eth mestre de camp Pedro Osteriz; eth port
de Benas l'auie pres eth méstre de camp Jacinto Azcdn,
governador des armes de Ribagorca.

Mentretant, eth capitan Luis Espluga hege 18 dies que
se defenie deth sétge de Nestier damb 120 omes dera
sua companhia, deth tér¢ de Pedro Estevan, damb
manca de “agua, bolas y cuerda”, mes auien het
guauqua escaramossa entre es francesi a despiet des
sues condicions, les auien provocat baishes e auien héet
50 presoers, quauqu’uns oficiaus.

Tuttavila arribéec en Bends eth 21 de mai, a on
s’amasseren quate térci, que somauen 1.100 soldats,
damb es tres companhies de shivaus dera Guarda, que
hégen 120, damb 300 omes deth pais e 100 aranesi,
comandadi peth méstre de camp Pedro Osteriz, Pedro
Estevan, Francisco de Sada e eth loctenent coronéu
deth regiment deth senhor baron de Seebach e es
mestres de camp Francisco Ripol, Jacinto Azcdn, baron
de Bandestrasses, Miguel de Cardona, casteran deth
casteth de Benas, es loctenents de méstre de camp
generau Juan de Balboa, Lucas Eugenio Farnesio e
Enrique Alcaforado.

Que i auie eth dobte d’atacar as francesi de Vielha o
de Benas, e se decidiren per aguest darrér punt; ena
avantguarda i anaue eth regiment dera Guarda, seguit
deth regiment deth terg¢ de Zaragoza de Pedro Estevan
e dempus eth marescau Francisco de Sada damb eth
terc deth Reiaume e gent des vals de Bends e d’Aran;
era arrerguarda dera infanteria ere protegida peth
regiment de Seebach, en tot qu’era cavaleria protegie
es vitalhes, era municion e es auti bagatges. Eth dia 23
dromiren en espitau de Benas.

Eth dia 24 de mai comence era operacion militara damb
era pujada deth port de Bends, ua pujada penosa
pr'amor dera nheu e deth géu que caperauen eth port;

Francisco Tuttavila s"auancec damb cinc destacaments
des esquadrons comandadi peth sergent major Nicolas
de Mendoza, enta reconéisher eth terrenh ta espiar es
locs der enemic, e dar ordes de demorar as auti; eth
capitan Tomas Talayero demoréec de guarda damb 50
soldats e quauqui civius. Aqueth dia profitéeren enta
reconéisher eth terrenh peth bosc, un trabalh que ja
auien hét Azcén e Balboa, damb ordes d’apropar-se ¢o
de més possible ar enemic enta poder localizar-lo; per
un aute costat deth bosc, tanben en trabalhs
d’arreconeishenca, se i caléren Enrique Alcaforado,
Francisco Tuttavila e eth sergent major Alexandro
Rucafa.

Un cop qu’auien reconeishut eth terrenh e es efectius
der enemic, decidiren entrar en combat a londeman,
eth 25 de mai de 1650, pera queérra, pera zona oest
deth Joeu; gesseren 2 destacaments d’avancada, cada
destacament compausat dera mitat d’un batalhon e 50
paisans, comandadi peth sergent Lorenco de Erbas,
aprovedidi d’instruments e materiau enta daurir-se
camin peth bosc, un camin qu’es francesi auien barrat
en tot deishar-i arbes bracadi. Se déc era orde d’auancar
a tota era tropa, era cavaleria passéc tara avantguarda
e ena arrerguarda i demorec era gent de Benas e es
aranesi enta susvelhar es vitalhes e municions, e ath
madeish temps s’ordenéc que 50 paisans daurissen
camin enquiath riu enta facilitar eth pas dera tropa.
Dus destacaments se lancéren contra Merinville, que
comencec era hujuda, mentre que ues autes dues
refortien ad aguestes.

Qu’arribec era companhia d’arcabusers, comandada
peth capitan Diego de Idiaquez, damb sies destacaments
de mosqueteria, tres per cada costat, amiadi pes
sergents majors Erbas e Mendoga; darrer d’aguesti que
i anaue Pedro Osteriz e dus batalhons de cavaleria, un
per cada costat, comandadi pes capitans Francisco
ludice e Francisco Lapuerta; es esquadrons de Pedro
Esteva, Francisco de Sada e baron de Seebach
demoréren de guarda.

Es tropes de Nestier qu’eren formades, e demorauen
ordes deth son cap, qu’auie anat a trobar a Merinville,
quan sigueren atacades.

Tuttavila ataquéc as francesi, damb era infanteria e era
cavaleria, se caléren en arriu, que baishaue abondds e
rapid: qu’ere eth desgeu, era aigua les arribaue enquiath
piet. Eth francés defenie era sua plaga, refortic eth fort
gu’auien bastit dejds deth castéth, e manéc ara artilheria

que tiresse, mes s’auec de retirar deuant der assaut
des tropes d’auxili, e hugeren entath pont que i auie
dessus de Garona, més eth pont non podec tier tant
de pes e cedic: quauqu’uns s’estoferen, entre eri eth
coroneu deth regiment, encara que non ei clar s’aguest
coronéu moric ena accion, pr'amor qu’eth possedidor
d’aguest titol, eth duc de Vitry viuec quauqui ans mes;
es auti s’escapéren, Merinville peth loc d’Es Horques
entas montanhes, entath Pallars, en tot que Nestier
hugec ta Franca peth Portilhon.

Eth combat auie durat tres ores, des ueit deth maitin
enquias onze; segon era narracion des presoers francesi,
abans dera batésta es sons efectius qu’eren de 4.500
fantassins e 200 shivaus; d’aguesti, 500 sigueren heti
presoeérs, entre oficiaus e soldats, 19 capitans, 11
loctenent, 2 sosloctenents: es baishes se compdeéren,
entre morti e estofadi, en mes de 500.

Es francesi, ena sua retirada, abandonéren es armes,
es bagatges e es bos damb es qu’auien portat era
artilheria; es de Tuttavila tanben preneren eth canon
que tant li auie costat de portar a Nestier, e se
I'emporteren entath castéth, enta her-ne peces més
petites ta servir-se’n; per part des tropes d’ajuda es
baishes sigueren 9 morti e 26 herits, entre es que cau
compdar ath capitan Juan Barban. Era des-héta francesa
que siguec totau.

Eth dia 26 de mai, Francisco Tuttavila deishéc 200 Omes
en casteth, enta que, damb era ajuda des aranesi,
reconstruissen era fortalesa, que dempus de quauqui
dies de setge auie demorat mauparada, e i deishéc ath
comandament ath loctenent de mestre de camp
generau Lucas Eugenio Farnesio, damb era orde qu’un
cOp s'auesse recomposat eth casteth se retirésse entara
Ribagorga en tot deishar es aliments e es municions e
ua guarnison de 50 omes jos eth comandament deth
capitan Luis Espluga.

A maugrat que semble vertat qu’era peca d’artilheria
gue Nestier portéc per Sant Mamet e que viege de
Castelnoudarri ere ua peca de 36 lheures de bala, ath
comencament se publiquéc en Theatrum Europeum
gu’eren dus canons de setge cuerti, dus Halbe Carthave,
encara qu’aguest tipe de canon ére ua pecga grossa
d’artilheria que tiraue obusi de 24 lheures, e ta portar-
la calie 10 shivaus o 7 juntes de bos, ua chifra que calie
aumentar s’eth terrenh ére montanhdés. Dera madeisha
opinion gu’ei Thierry, qu’en 1688 comente que quan
Nestier sagec de préner Casteth Leon, ena sua hujuda

abandonéc ua péca de canon de 48 Iheures, mentre
gu’en 1691 er engenhaire deth marescau de Noailles
parle d’ua péeca deth 33; ena descripcion dera batalha
de més bon creir, qu’ei era qu’arreprodusim aci, ei a on
se parle deth canon de 36 lheures.

Era des-héta que patiren es francesi siguec mes que
mes perque non demorauen un atac peth bosc, per a
on se dauriren pas es tropes de Tuttavila; Nestier penséc
gu’er atac serie pera dreta, ar ést, deth Joeu, e orientéc
a Merinville tad aquera posicion, atau artenhec qu’era
armada francesa se trobesse dividida, sense possibilitat
d’unir-se. Exceptat des quate destacaments langadi
contra Merinville, uns 300 o 400 omes, eth reste dera
armada de Tuttavila se lancéc contra Nestier, damb es
tropes desorientades en abséncia deth son cap.

NAUES TEMPTATIVES DE NESTIER ENTA

RECUPERAR CASTETH LEON

Encara que non se’n coneish es dates concretes, semble
gue Nestier sagéc de tornar a recuperar era fortalesa
dus viatges més. Andues temptatives, frustrades, se
remassen enes Lettres de Froidur, publicades per
Casteran. Froidur auie eth cargue de “Grand maitre
enquéteur et général reformateur des aux et foréts au
département de la grande maitrise de Languedoc”;
auie estat designat peth supervisor generau de Finances
de Louis X1V, Jean Baptiste Colbert, enta acabar damb
es abusi que patien es sons bosqui. Era sua mission que
duréc sét ans, de 1666 enquia 1673, e maugrat que
patie crisis de gota recorrec forca part deth territori
occitan deth sud. Eth manuscrit de Froidur, adregat a
M. de Hericourt, eth son procuraire generau en Tolosa,
gu’ei eth mes interessant de tota era correspondéncia
documentau; se i parle des temptatives de recuperacion
de Castéth Leon, e tanben dera importancia d’Aran e
com serie d’interessanta era sua incorporacion en
Franca, pr'amor qu’ere ua porta tostemps dubeérta pes
espanhous enta entrar en estat vesin.

Ena sua prumera temptativa de recuperacion dera
fortalesa, Nestier compdaue damb era complicitat deth
codinéer deth governador, mes non se n‘encuedéc
gu’aguest non ere sonque ua enganha, un param deth
madeish governador enta ahiscar-lo a atacar, e Subira
premanic es emboscades. Nestier, que pensaue qu’auie
prenut precaucions, entrec en Aran damb 45 omes,
meés com que deth casteth non recebec cap de senhau
enta atacar, s’encuedéc dera arratéra que li auien parat
e se podec retirar a temps sense patir cap de baisha,

e podec evitar es dues emboscades que li auie parat
Subira.

Un aute cop, semble que poc temps mes tard, cinc
soldats traidors dera guarnison li comentéren ath
caperan de Sent Biat es sons desirs d’ajudar a préner
Casteth Leon, e aguest ac notifiquec rapidament a
Nestier e a Barbasant. Aguesti dus demanéren ajuda
ara Cort, qu’era empresa li sembléc oportuna, e les
liureren 40.000 liures entas dus, més non les faciliteren
soldats perque es conspiradors dideren que n’auien
pro damb es qu’auien. Barbasant se retirec dera
empresa perque non acceptec pas que non li auessen
liurat ostatges dempus der assaut enta poder demanar
fidanca pera sua liberacion, e non acceptéec que lo
deishéssen entrar prumér ena fortalesa; eth volie
ostatges e com que non les ac concediren se retiréc
deth projécte, e deishéc a Nestier solet. Eth dia decidit,
Nestier gessec de Luishon, a boca de net, damb 25
soldats protegidi per 80 meés comandadi per d’Espuy,
senhor de Caubous, de Banheéras de Bigorra, qu’auie
demorat amagat dus dies en Luishon; en Marinhac que
trobéren a un joen de 16 o 18 ans, qu’auie vist eth
moviment des francesi, e l'arrestéren, mes sense
encuedar-se’n guaire se les escapéc e anec a avisar a
sa pair de tot ¢o qu’auie vist. Eth pair, en tot seguir es
ancians tractats de Lies e Patzeries, manéc avisar ath
poble de Sent Biat, d’a on s’enviéren corréus qu’avertiren
ara guarnison de Casteth Leon; dus des soldats traidors
se trobéren damb eth corréu qu’anaue a avisar as dera
fortalesa, e aguesti soldats, en veir qu’era situacion ja
s’auie desvelat e s’auie het evidenta viréren e correren
ta anar a avisar ath governador des intencions de
Nestier. Eth governador hec avisar ara guarnison, manéc
tirar un tir de fauconet e hec a sonar eth “toxin” enta
alertar e méter ara Val en armes. En aguesta dusau e
darrera temptativa de Nestier se hec evidenta era
importancia des tractats entre es vals vesies d’Aran.

Sus es temptatives de Nestier d’apoderar-se de Casteth
Leon n’i a dues anotacions referenciades que non se
corresponen pas damb eth setge e era liberacion de
Tuttavila e que dilheu poderien encaishar aci; un d’eri
gu’ei recuelhut en ua referéncia, de Bernard, de 1654,
a on ditz que Nestier demanéc tropes a Mazzarino enta
reconquerir Castéth Leon, mes es tropes non les
artenhec pas; era auta se cite ena declaracion que hé
Subira quan siguec empresoat en Barcelona, coma
veiram més ta deuant, a on en son memoriau de greuges
mencione era defensa que hec de Castéth Leon en 1657
contra er atac de Nestier.

Era referéncia que hé quauque autor, Sanabre, dera
preséncia des francesi ena fortalesa de Salardu en 1650
e en 1651 qu’ei poc probabla, pr'amor que damb era
recuperacion de Tuttavila dera fortalesa aranesa
principau cau creir qu’es francesi abandoneren,
momentanéament, es sons desirs d’invasion dera Val
e, segurament, era sua preséncia en Aran. Qu’ei possible
que, coma ditz aguest autor, en 1650, er an que Felipe
IV confirme es sons privilegis, es tropes catalano-
franceses s’organizéssen, en tot plagar as francesi enes
zones fronteréres e as catalans en interior, damb petiti
destacaments enes castéths de Ciurana, Cardona,
Solsona..., encara -e aci que se contraditz damb Sanabre-
gue non semble que i auesse cap de tropa d’aguesta
armada en Salardd, e ei possible qu’aguest autor se
referisse ar episodi d’Ales.

Es francesi non artenheren de recuperar Castéth Leon;
Louis de Borbon, duc de Mercoeur e Vendome, virrei
francés en Catalonha, abandonéc Catalonha, e i deishéc
un contingent francés de 3.000 soldats, tres mil més
de cavaleria e 1.000 soldats catalans, damb era majoritat
d’oficiaus absents; Margarit, en veir com anauen es
causes, decidic deishar, per pour, a dues des sues hilhes
en convent de Junqueras.

ERA LUTA PETH CARGUE DE GOVERNADOR
DERA VAL D’ARAN. 1650-1651

En 1650 que i a en Aran un het singular, que non a
antecedents ena istoria aranesa: era luta peth cargue
de governador d’Aran e casteran de Castéeth Leon.
Tuttavila qu’auie liberat era fortalesa deth sétge de
Nestier e alavetz que i aura tres candidats enta aucupar
aguesta placa: Rafael Subira, Pedro Pallds e Antonio
Azcén. Es cartes de recomanacion en favor der un o
der aute candidat que son longues e variades, e tanben
era correspondéncia crotzada entre eri e eth virrei o
damb eth rei, en tot demanar-li eth son suport. Enquiath
nau nomentament que hege de governador interimari
Jacinto Azcén, governador des armes de Ribagorga, e

deleguéc era capitania dera fortalesa en son loctenent
Luis Espluga, defensor deth setge contra Nestier.

Es merits aportadi pes pretendents més importants,
Subira e Pallas, qu’eren pariers; andus que basauen era
defensa des sons arguments ena presa de Castéth Leon
en 1649, encara que Pallds aportaue enes sons merits
era promesa heta peth madeish rei en 1642 de concedir-
li eth cargue en cas qu'eth castéth siguesse liberat, un
casteth qu’auie queigut en mans des tropes catalano-

franceses de Margarit; Pallas tanben hig qu’era sua casa
e eth son auviatge sigueren cremadi pes francesi, e se’'n
planhie que non se podie alimentar.

Subira basaue es sons arguments ena promesa héeta
per Tuttavila e per Garay deth madeish estil qu’era heta
peth rei a Pallds. Tot ath long dera correspondéncia
enviada, autant es protectors der un e der aute
gu’envien certificats en favor d’andus. Aguesta ei era
documentacion, sauvada en ACA, ordenada
cronologicament, qu’a relacion damb er ahér deth
governador:

9 de noveme de 1642. Carta deth rei, datada en
Zaragoza, a Pedro Pallds, “Carlan de Bono”, enta que
sage d’aucupar era Val, a cambi de liurar-li eth son
govern.

Ger de 1650. Carta deth méstre de camp, Jacinto Azcoén,
datada en Benavarri, a on explique era valentia de Pallds
e era crema deth son auviatge en 1649, a on hig que
d’enca de 1642 enquia 1650 Pedro Pallas auie desliurat
eth territori aranés des invasions qu’er enemic auie
sajat.

12 de hereuer de 1650. Carta de Pedro Pallas a on
explique es sons merits entath cargue de governador
e com eth son oncle Pedro Amords servic ath rei, damb
eth raconde des sons merits; qu’ei en aguesta carta a
on se mencione a Pedro Amords coma oncle de Pedro
Pallas. Demane que li liure era bailia deth “Lugar de
Garos”.

14 de hereuér de 1650. Carta de Pedro Pallds, a on
aporte era certificacion escrita per Azcédn en mes de
ger.

12 de marg de 1650. Carta de Tuttavila en favor de
Subira; en aguest amas de cartes, Subira explique era
accion contra Castéth Leon, sense |léu mencionar a
Pallas, e conde coma Jacinto Azcén li volec impausar
era acceptacion d’Azcon coma governador d’Aran de
maneéra interimaria; Azcdn auie eth consentiment e eth
nomentament deth governador d’Aragon, e explique
gu’Azcon enviec enta Aran a Lucas Eugenio Farnesio
coma governador en nom d’Azcdn, enta que
fortifiquesse Casteth Leon, e a Luis Espluga coma capitan
deth castéth. Subira se planh deuant de Garay e li
demane que sigue restituit coma governador, pr'amor
gue ditz que tot a estat “maldad de Jacinto Azcon”, en
negar-se Rafael Subira a éster unicament eth son

Ioctenent en Casteth Leon. Subira hig qu’en Aran a
partisans e detractors, encara qu’es darrers en son
perque éren partidaris des francesi e non auien vist
ben ne eth sétge dera fortalesa ne era defensa que
posteriorament ne hec Rafael Subira pendent era
temptativa d’aqueri 22 dies de setge. Era carta qu’acabe
dident que contra un des arguments presentadi per
Jacinto Azcon enta negar-li eth cargue de governador
en cap des privilegis dera Val se mencionaue que non
podie éster aranés eth governador dera fortalesa.

5 d’abriu de 1650. Carta de Rafael Subira, a on demane
eth cargue de governador.

11 d’abriu de 1650. Carta de Tuttavila, datada en
Zaragoza, a on respon qu’era memoria ara pretension
sus eth “Lugar de Garos” de Pedro Pallas y Amords,
“Carlan de Bono”, que represente es servicis deth son
oncle Pedro Amords e es sons, non a cap de sentit
perque com que s’an confirmat es privilégis d’Aran non
semble que se pogue alienar deth patrimoni reiau e
com qu’a renonciat ath cargue de governador, empare
era demana de Pedro Pallds enta que se li concedisque
quauquarren.

3 de mai de 1650. Carta deth justicia de Ribagorca, José
de Bardaji, a on explique es merits de Pallds, e hig com
aguest ajudéc a Gonzalo de Avila quan Josep Rocabruna,
governador des armes dera Conca e marqués de Pallars,
I'assetgec en casteth d’Espluga.

10 de junh de 1650. Carta de Tuttavila, datada en
Zaragoza, en favor de Subira, a on ditz que lo coneish,
que ja hé sies ans que servis ena armada de Catalonha
e qu’ei pr'amor deth zel qu’a mostrat ena armada que
I’an perseguit es ministres de Franca de manéra que
s’a vist obligat a deishar casa sua e es comoditats qu’auie
en Aran, qu’ei a conseqiéncia d’ago que patis forca
besonhs e qu’est’an passat li prepausec Subira a Tuttavila
era “surpresa” de Casteth Leon.

8 d’agost de 1650. Carta de Subira, a on mencione que
Garay, en veir qu’Azcon auie pres eth cargue de
governador, lo volie compensar damb ua companhia
de chivaus, mes Subira vo eth cargue de governador,
un cargue que ja auie exercit d’enca dera sua presa en
octobre de 1649 enquia deseme deth madeish an.

8 d’agost de 1650. Pedro Pallds demane eth cargue de
procuraire generau deth Comdat de Ribagorca, mes en
tot que demore que sigue vacant demane eth govérn

de Pont de Suert o era Tor de Santa Elena més ua ajuda
en especies. Eth conselh dicte qu’era sua pretension
de governador d’Aran non ei cap justificada perque non
siguec eth principau qu’executéc era “surpresa”, mes
considéren que merite [eth pagament] de 500 ducats.

8 de noveme de 1650. Carta de Tuttavila, duc de Sason,
deth conselh suprem de guérra de sa majestat deth
“Colateral del Reyno de Napoles”, escrita en Madrid, a
favor de Pedro Pallads, a on explique es hets que ja
coneishem e com manec es gestions necessaries ath
capitan Rafael Subira enta qu’era accion s’executésse.

Dempus d’aguest litigi peth cargue, qu’encara ére en
poder d’Azcén, a maugrat des queishes de Subira e
Pallds, eth 17 d’agost i a era rendncia ara luta, ath dret
gue semblaue qu’auie sus eth casteth, de Pedro Pallas,
“Carlan de Bono”, ua rendncia momentanéa coma
veiram mes ta deuant. Ena sua carta, Pallas demane
gu’en consideracion as sons servicis e ara perta deth
son auviatge, sigue placat en govern de Pont de Suert
e se li concedisque eth privilegi enta que li paguen 30
escuts cada mes de sodada, 1 reau de totes es hustes
gue se treiguen dera Val enta Franga entada eth e tas
sons descendents e 1.000 reaus d’ajuda en especies;
tanben rebrembe com es francesi e es catalans cremeren
tot ¢o qu’eth auie en Aran, en represalha per auer pres
Castéth Leon. Eth dia 5 d’octobre responen era sua
carta: li concedissen es 30 escuts mes li deneguen eth
reau dera husta, e fin finau que seran 25 escuts ath
mes de sodada e 500 ducats d’ajuda en especies; ei
Tuttavila eth qu’intercedis per eth de Madrid estant,
en ua carta qu’auem mencionat datada en noveme de
1650.

Damb era rendncia de Pallds, er aute candidat entath
cargue, Rafael Subira demanéc ath govérn que se
complisse era determinacion, e atau qu’arribam ara fin
de 1650 sense auer resolvut pas totaument eth conflicte,
maugrat era rendncia d’un des pretendents entath
cargue. Eth rei considerec que calie eth raport deth
virrei sus era materia enta poder prononciar era
senténcia e ei en aqueth raport a on s"amassen es
arguments presentadi per un e per aute candidat enta
optar entath cargue, e sabem com Subira exercic de
governador meés aguec de deishar eth cargue quan “los
naturales”, es aranesi, li repliquéren que non lo podie
exercir perque ére hilh d'aquera Val ja qu’auien privilégis
enta non adméter governador catalan e que tostemps
auien estat aragonesi o valencians e per aquero eth
governador d’Aragon manéec ath meéstre de camp e

governador des armes en Ribagorga, Jacinto Azcén, que
prenesse possession deth govern en Casteth Leon; Azcon
en prenec possession Mes non se i presentéc, e en son
nom ac hec eth capitan Luis Espluga, qu’exercic coma
tenent dera fortalesa. Era decision deth governador
d’Aragon acontentec a Garay, maugrat qu’aguest auie
prometut eth cargue de governador a Subira; eth virrei
trobe contradictori qu’en judici de Barcelona deth 5 de
mai de 1595 se dicte qu’eth governador d’Aran aurie
d’éster catalan e qu’en auer-se designat ath capitan
Vallseca, hilh deth Principat, non 'admetessen es dera
Val, e li supliquéren ath rei que designesse ath capitan
Carlos de Mendoza, aragonés. Eth madeish virrei tanben
parle dera defensa que hec Subira dera fortalesa deuant
der atac francés, que non poderen préner eth castéth
pr'amor des provisions e prevencion que i auie, e hig
gu’es aranesi non vedien cap ben, “no tienen voluntad”,
ath capitan Subira, justament per auer conquerit era
fortalesa e per auer defenut eth setge; eth virrei vante
eth succeés ena defensa que deth sétge de Nestier en
1650 hec eth capitan Luis Espluga, qu’alavetz seguie ena
sua plaga, e es dera Val lo demanen coma propietari
deth cargue de governador. Més eth virrei tanpoc non
desmerite era accion de Pallas, en veir era promesa que
li auie hét eth rei ena carta deth 9 de noveme de 1642,
aon se li promet eth cargue, e ena qu’escriuec eth justicia
de Ribagorca, José Bardaji, eth dia 3 de mai de 1650, a
on explique es merits de Pallas, mes ditz que siguec
Subira eth que prenec Castéth Leon e ath que se
I'aprovedic de gent entad aquerd, qu’ei eth qu’entréc
prumer ena fortalesa, sense desbrembar que Pallas
“tambien merece una buena consideracién”. Eth virrei
acabe ara missiva damb eth rebrembe que tanben
demaneéc eth cargue de governador eth capitan Antonio
Azcdn, un aute pretendent, qu’argumentaue toti es
viatges qu’auie servit damb era gent dera val de Benas
en totes es temptatives de conquerir era Val d’Aran.

Dempus de veir es arguments a favor e en contra des
pretendents, eth virrei determine que de justicia
s'aufrisque eth cargue de governador ath capitan Rafael
Subira, a atau que lo prepause ada eth solet en conselh
“sin que se le ofrezca reparo en que sea natural de aquella
Valle pues esta pretension que ella tiene no es tan
fundada que pueda embarazarlo”. Eth virrei tanben mane
gu’a Pedro Pallds se li dongue eth comandament d’ua
companhia de shivaus, damb era que servis ena armada,
aguesta ordenanca la signe en Madrid eth 22 de junh de
1651, e eth mandat s’amie ara practica. Qu’auie passat
un an e miei en tot aguest litigi, més fin finau que s’auie
designat governador.

Rafael Subira auie artenhut eth cargue que desiraue: ére
governador d’Aran e de Casteth Leon, més quauquarren
tornéc a complicar era situacion. De manéra susprenenta
e contra pronostic, Subira cedis eth son dret ath cargue,
semble que rendncie e deuant d’aguest het ei Pedro
Pallds eth que demane eth cargue, ath qu’abans auie
renonciat, e argumentaue que toti es favors que li an
aufrit e hét non li an servit ta d’arren, e eth madeish
Subira escriu ua carta en junh de 1651 a on arrecomane
a Pedro Pall3s, e intercedis per eth.

Pallas que s’i torne e en mar¢ de 1651 escriu ua carta a
on reclame eth govern d’Aran: qu’ei eth “Memorial de
Pedro Pallas”, escrit en 29 de hereuer de 1651 en Buen
Retiro. En aguest memoriau Pallas qu’expause que non
podec servir en Flandes ne en Italia ne en d’autes parts
perque auie de suenhar ath son pair, qu’ere vielh, e
pr'amor d’aquero se limitec a servir en Catalonha. Conde
com despenec sos en controtlar es pilhatges de bestiar,
en tot alimentar e armar a forca mossos, que paguéc a
forca espies e atau sabec qu’en agost de 1642 un correu
de La Mothe portaue ues cartes. Cite era carta deth rei
a on li promet eth cargue de governador, en tot liurar-
li es despaches oportunes; mencione qu’en mai de 1643,
era faccion de Jacinto Toralla sagec era conquista d’Aran,
“aunque todo sucedid desastradamente”, e ditz que
“quedd el enemigo tan ufano del feliz suceso de sus
armas en Aran que al volverse de ella intentd grandes
daios en la frontera de Ribagor¢a”, e Pallas aguec de
lutar contra eri sies viatges per setmana e i auie dies que
dus viatges. Conde que Juan Carbonel, eth capitan Negre,
hec era sua “ladronera” en Vilaller, enquia que Pallas
I'agarrec e I'executec en seteme de 1643; ei per aquero
gu’eth dia 22 deth madeish mes recebec ua carta
d’arreconeishenca. Ena carta explique es sons auti merits:
era presa de Casteth Leon, eth son maridatge damb Clara
Amords de Miguel, un maridatge que segon eth se hec
enta compdar damb eth suport dera Val e obtier-ne toti
es avantatges. Explique qu’eth 16 de marg de 1647 avisec
ath justicia de Benas dera arribada de 700 fantassins
francesi, ua afirmacion acompanhada damb ua carta
datada en Benas eth 21 de junh de 1647 de Juan Antonio
Espaiol. | explique era crema deth son auviatge e com
ja reclaméc eth son dret ena Cort en deseme de 1649.
Se’n planh que s’age gratificat as tres soldats qu’en 1649
liuréren era fortalesa, damb 25 escuts de sodada cada
mes enta cadun “y 1 escudo de ventaja sobre cualquier
sueldo” damb 600 ducats d’ajuda en especies entas tres;
gu’a Rafael Subira se I'age premiat damb era designacion
de capitan d’ua companhia de “caballos corazas” qu’ena
actualitat mane ena armada deth marqués de Mortara,

damb decret particular que non pot ester reformat sense
cap d’orde especiau de sa majestat, e dempus li ordene
que dongue 2 shivaus damb guarniments e 300 ducats
d’ajuda en especies. Dilhéu que siguec aqueth eth motiu
dera rendncia ath cargue de Subira: se trobaue meés ben
batalhant damb era sua companhia que coma governador
de Casteth Leon.

Es quéishes de Pallas non s’acaben cap aci; non se’n
planhie sonque deth tracte de favor que se déc a Subira
e as tres soldats, es sues queishes tanben s’adrecauen
as qu’eren es confidents enta portar es intelligéncies a
Monroy e a Subira, ei a dider, se’n planhie des favors
liurats a Ramon Juan Cao e a Joan Moga, qu’a Ramon
Juan Cao, baron de Les, se li autregésse un “cavallerato
para poderle beneficiar y de una gineta de capitan para
un hijo suyo y 2 cartas de recomendacién una para el
General y otra para los Diputados de Aragén para que
le dieran un buen puesto”, e qu’a Joan Moga, baile de
Pujolo, se 'armésse cavalér, en tot confirmar-li es privilegis
dera bailia ereditaria entara sua familha e qu’a Bartolomé
de Miguel li déssen era notaria criminau de tota era Val
e es sons districtes. Eth hilh de Ramon Juan Cao de
Bends, baron de Les, Pablo Cao de Bends, tanben baron
de Les e capitan d’infanteria enquia 1662 presentéc un
memoriau a Carlos Il, gu’aguest hec a arribar ath Consejo
de Aragon en reiau decret de 28 de mai de 1688 a on
explique es merits deth son pair e com es francesi li
cremeren eth castéth, era sua baronia e li confisquéeren
es propietats, e suplique a sa majestat que li concedisque
un caballerato en Aragon.

Pallds acompanhaue era sollicitud damb quauques cartes,
ua de Subira, datada eth 27 de deseme de 1649, a on
cite a Subira coma “gobernador del Castillo de Leon”;
en aguesta carta se corrobore er episodi des soldats
confidents ahiscadi per Pallds e qu’eth madeish Subira
siguec avisat per miei de Juan Cao, baron de Les, e de
Pablo Sopena, rector de Vielha, des intencions de Pedro
Pallds enta assautar Casteth Leon en octobre de 1649.
| aporte d’autes cartes ja citades anteriorament, madeish
ua de Jacinto Azcon, datada eth 20 de gér de 1650, a on
Azcén mencione que Pallas hége ja 22 mesi qu’auie
planificat eth setge de Casteth Leon.

Per tot aquero, Pedro Pallds demanéc en 1651 eth
liurament des comunicats enta poder aucupar era placa
de governador de Castéth Leon; hege mes d’un an qu’ére
ena Cort de Madrid reclamant eth cargue, damb shivau
e criat, a on i despenec eth patrimoni de sa pair, e se’n
planhie que non auie recebut sonque 1.500 reaus de

bilhon deth rei coma ajuda. Quan Pallds demane eth
cargue de governador ei perque ére vacant, ja que Subira
i auie renonciat.

En mar¢ de 1651 i a ua carta de Bardaxi a on arrecomane
a Pedro Pallas coma governador, perque ére ben vist pes
deth pais coma “platico y con mucho conocimiento de
los circumbecinos”.

En 1652 Rafael Subira qu’ei designat governador peth
rei.

Enquia aciu era exposicion dera trama e des cartes qu’an
relacion damb eth cargue de governador ena Val d’Aran.

En 1651 Aran se ve secodit per ua auta epidémia, “un
contagio muy fuerte” coma reflectis perfectament eth
caperan de Les en qlestionari de Francisco de Zamora,
un contagi d’ua des epidemies de pésta que secodiren
eth Principat de Catalonha enta mejans deth segle XVII,
ben documentades en Pallars mes sense dades dera Val,
exceptat d’aguesta anotacion deth rector: “Hubo peste
en el afio mil seis cientos sinquenta y uno, hun contagio
muy fuerte donde morian los enterraban los mismos
domeésticos, sin assistirse unos a otros, como consta de
un libro manu scripto del Arcipreste Aunds”;
malerosament non s’a sauvat aguest libre der archipreste
gue tantes dades mos auesse aportat. Dera existéncia
d’aguest fort contagi en Aran, d’aguesta pesta, n'auem
es responses remassades en questionari de Zamora des
pobles de Vielha, Vila e Arrds, Unha e Escunhau; d’aguest
darrer se’n ditz qu’era capéla de Sant Sebastian d’aqueth
vilatge se bastic en 1650, “cuyo afio se mostrd la peste
muriendo del contagio 80 personas”. Non i a dobte
gu’aqueth siguec un episodi terrible enta Aran, de manéra
gue se vedec clarament reflectit en quiestionari responut
en 1789 per quauqui pobles; sens dobte que siguec un
d’aqueri ans que demoréren ena memaoria non escrita
des aranesi. Com se pot veir, era mitat d’aguest ségle
gue siguec especiaument dur enta Aran, entre guérres
e epidémies.

Eth 11 d’octobre de 1652 se signeren es capitulacions
entre La Mothe e Juan de Austria, e s’acordéec qu’es
soldats francesi gesserien de Barcelona eth dia 12 entara
frontéra, en tot passar per Martorell, Igualada, Ponts,
Pobla de Segur, Sort e Salardud, e en tot her camin
remassarien as presoers francesi e catalans qu’auessen
en son poder es governadors de Lleida, Tortosa e
Tarragona; La Mothe demanec, e se li concedic, gésser
enta Franca peth Rossellé acompanhat de quate cavalérs,

pr'amor deth son estat de salut precari; es condicions
des capitulacions son descrites detalhadament per Juan
de Austria, remassades ena premsa dera epoca.

Segon eth Dietari, eth dimenge 13 d’octobre La Mothe
gessie de Barcelona, tas sét deth maitin, enta Perpinya,
en baiard, a conseqiliéncia dera sua herida, acompanhat
de 80 soldats, entre cavaleria e infanteria; eth madeish
dia abandonauen Barcelona es soldats francesi enta
Franca, es uns a pé e d’auti enes barques franceses; es
de cavaleria e infanteria ac heren entre es nau e es détz
deth maitin, gesseren damb toti es aunors, “bala en
boca, banderas desplegadas y tocando cajas y trompetas”,
en direccion ta Sant Joan Despi camin dera Val d’Aran.
Es tropes abandonauen Catalonha camin deth exili, e
ath deuant que i anaue, ditz Calzado, Francisco Calvo,
cunhat de Josep Biure i Margarit.

SUBIRA, GOVERNADOR

Damb era capitulacion de Barcelona, eth Naut, eth Miei
e eth Baish Aran convergissen contra un enemic comun,
es francesi; Rafael Subira, capitan de “Caballeria
Corazas”, designat governador d’Aran en 1652 per Felipe
IV, porte a terme era union ideologica totau d’Aran: es
aranesi qu’anaran toti a ua. Eth dia 6 d’agost Subira
jure eth cargue de governador en Santa Maria de
Mijaran.

Es vals vesies s’ajuden e collaboren entre eres deuant
dera menaca, tostemps presenta, des invasions de
Franca; en 1655 eth tercon de Pujolo qu’ajude as
abitants des vals d’Aneu enta defener-se contra es
francesi, e s’arribe a deishar sos per part d’aqueth
tercon ath poble d’Unha, enta poder equipar un
contingent de milicians que va a ajudar as d’Aneu,
menagat per estat vesin.

INVASION DETH GENERAU AUBATERRA. 1654.
DESTRUCCION DERA BARONIA DE LES

Totun, es temptatives franceses enta apoderar-se d’Aran
non anauen cap ta mens damb eth pas des ans; seguint
es paraules deth rector de Les, demore escrit enes libres
parroquiaus qu’eth dia 7 de hereuér de 1653 era armada
francesa, comandada peth generau Aubaterra entrec
ena Val per “les Escales, per Sarallonga, per lo Portelld
y per lo Estenat de Canejan y estigué dita armada en
la Vall vuit dies y cremaren la Villa de Les y Bossost”.
En Les creméren era gleisa de Sant Joan, “no es va
demorar res sino la paret, ni calix ni custodia” e era

capela deth pont de Sant Jaime eth dia 13 de hereuér,
e es abitants de Les aueren de hér a servir, enta dider
missa e tas batiegi, era capéla de Sant Blai, coma conste
en un acte de batieg deth 28 de hereuér d’aqueth an,
enquia que poderen tornar a bastir era gléisa de Sant
Joan.

Aguesta accion francesa tanben I'arremasse Zamora en
son libre, “segun consta en el Libro del Arcipreste Boya”
e enes papérs der ACA, e tanben era crema dera gléisa
de Les e eth pilhatge de Bossost, a on heren a servir
era gléisa coma borda entas shivaus, com se descriu
en ua carta deth 28 de hereuéer de 1654 der ACA. En
aguesta madeisha carta se descriu com era volontat
des francesi qu’ere saquejar e qu’arribéeren enquia
Casteth Leon, mes tant eth que lo defenie, Rafael Subira,
casteran dera fortalesa, com es tropes qu’arribéeren ta
ajudar-lo, comandades per Joseph de Bardaxi, Jacinto
Azcon e Juan Bayau, damb era gent de Benas,
artenheren de refusar era invasion; es francesi se
retireren eth dia 15 de hereuér de 1653 enta Francga,
dempus de ueit dies en Aran; eth generau Aubaterra
gessec dera Val eth dia 18 de hereuér de 1653.

Casteth Leon non siguec ne prenut ne mancaue de
guarnison, com an afirmat d’auti autors; Feliu de la
Pefia, enes sons Anales, ditz qu’es francesi entréren en
Aran, ta comencaments de 1654, en un error de dates,
e arribéren en Castéth Leon, “ganaronle con poco
trabajo, hallandose mal defendido y casi olvidado por
apartado”, un error de concepte, un aute meés ena
istoria d’Aran. Castéeth Leon auec de besonh era ajuda
de dehora enta resistir as francesi, e possiblament
demoréc maumetut, ja tocat per anterior sétge de
Nestier; sigue com sigue, era vertat ei que se i heren,
o mes ben dit se planegeren, obres de reparacion en
Casteth Leon; testimoni d’aqueres obres n’ei ua carta
de 1655, mencionada per Abizanda, de Juan de Austria
ath governador de Casteth Leon enta que non se
podesse obligar as aranesi a trabalhar enes obres
d’aqueth castéth, ja qu’eren liures d’aquera servitud,
e en cas que calesse transportar municions que calgue
pagar es montures per jornaus, e tanben era despena.
Non pensam pas que se desvolopéssen es obres deth
casteth, perque més ta deuant, en 1658, eth Conselh
s’amasse enta tractar era reedificacion dera fortalesa
de Casteth Leon.

A conseqliéncia d’aguesta darrera invasion francesa de
1653 e eth son refus, en junh de 1654 i a era demana
(sauvada en ACA) de Bernat Ané enta éster designat

capitan de Casteth Leon, damb er argument que Subira
lo designéc, quan invadiren es francesi, caporau des
“Quatro Lugares”, deth tercon de Quate Locs, e que i
maneéc gésser entara montanha de “Serrallonga” per a
on entrec eth generau de Fran¢a damb eth gros dera
sua gent, e cremec e saquegec es “Quatro Lugares”, entre
eri Les, a on eth peticionari auie quate cases e dues
bordes damb bestiar, e perdec eth son patrimoni; tanben
afirme que siguec enviat coma informador, per Subira,
enta Francga e qu’ath son frair, mossen Antoni Ang, eth
bisbe de Comenge li prenec un archiprestat per ester
adicte a sa majestat, e I'ac liurec a un qu’ere profrancés
e per aquero suplique éster designat capitan, damb paga
de capitan, damb era racion ordinaria ena placa deth
casteth, enta poder Iheuar gent en Aran. Eth dia 3 de
junhséga de 1654 (ACA), Bernat Ané encara insistie enta
obtier eth grad de capitan, damb placga en Castéth Leon
e dues racions de pan e ajuda en espécies enta poder
rebastir es cases destruides per enemic. Se li respon que
se li dara era ajuda en espécies mes se li denégue eth
grad de capitan. Més enquia quin punt arribaue era
obstinacion d’Ané qu’en 1659, cinc ans mes tard, encara
reclamaue eth grad de capitan.

Aguesta invasion representéc d’autes sollicituds; eth 20
de mai de 1654, Juan Cao, Ramon Juan Cao de Bends,
gu’auie prenut possession dera baronia eth 16 de noveme
de 1649, demane ajuda ath rei perque er enemic li aui
cremat eth son loc dera “varonia de Les” e suplique ua
pension en bisbat de Uesca o en un aute loc “que vacare
en Aragén”. Ei ara quan se produsis era crema deth
casteth de Les e era sua destruccion, que non se i tornéc
a viuer jamés. Bernat Ang, que non ei pas eth qu’auem
citat ades, senon eth sindic de Les, explique en ua carta
de 1654 com er enemic entrec en Les e ahlaméc eth
poble, era gléisa e dues capeéles, e demanéc ajuda a sa
majestat en forma de “Bullas” enta reedificar es capeéles,
sollicitud que li concedic eth rei. Sanabre afirme que
siguec en 1651 quan es seguidors de Felipe IV
entornegéren e ahlameren eth castéth de Les, eth baron
de Les, francofil, hugec enta Franca, ua afirmacion que
non semble pas vertat deth tot, e se pot afirmar qu’era
baronia siguec destruida pendent era invasion d’Aubaterra
en 1653. Aci qu’acabe era istoria deth casteth de Les,
pr'amor que quan tornec eth senhor de Les, un viatge
acabada era guerra, tornéc a bastir era sua residéncia
en planhéth que i a dejés der antic emplacament deth
casteth. Tanpoc non ei cap cérta era afirmacion heta per
Francisco de Gracia en 1613, quan ditz qu’eth casteth
siguec desbastit en temps dera Guerra des Segadors e
no’n demorec sonque ua tor forta dessus d’un malh.

Qu’ei justament en 1653 quan se signe un segon tractat
de Lies e Patzeries entre Aneu e Coseran, e en 1654 se
i higen Aran e eth Castilhonés; eth document d’Aran se
signe en Montgarri, eth 8 de junh de 1654, damb era
assisténcia deth sindic, de tres conselhérs deth Conselh,
eth capitan de Castéth Leon e eth de Valéncia d’Aneu.
Entara signatura d’aguesti pactes es vals qu’an era
autorizacion de Louis XIV e de Felipe IV. Es vals vesies de
Sent Biat, Frontinhes, Lairissa, Luishon e Castilhonés
susvelhen enta que, en vertut d’aguest tractat, Aran
demore en mans espanholes, pr'amor que les interessaue
negociar damb era Val e sabien que s’Aran queiguie en
poder francés aguesti intercambis comerciaus s'acabarien,
coma hec Nestier en 1648 quan abolic es Lies e Patzeries.
Eth prumeér article d’aguest tractat heé ua mencion
especiau as relacions interfronteréres, quan parle de
mantier relacions pacifiques entre es vals a maugrat dera
existéncia de guérra entre Franca e Espanha, de perseguir
tota sorta de delictes enta assegurar era seguretat autant
des persones com des bens e d'avisar-se entre eri en cas
d’ester atacadi.

Eth 25 d’agost de 1658 (AIGA), eth governador Rafael
Subira renavis eth son cargue, que jure en Mijaran.

Eth 7 de noveme de 1659, ena isla des Faisans deth riu
Bidasoa, se signe era Patz des Pirenéus, a on se pacte
eth matrimoni entre eth prince Louis, hilh de Louis Xl
e era infanta Maria Teresa, hilha de Felipe 1V; Franga
s’annexione definitivament Rossellé e Conflent e part
dera Cerdanya; es comissaris francesi destinadi a delimitar
era termiéera que son Jacinto Serroni e Peir de Marca,
arquebisbe de Tolosa, qu’auie estat visitador reiau, bon
coneishedor des Pirenéus, qu’eludis tota discussion sus
era apertenéncia o non d’Aran a Francga quan afirme que
sens dobte pertanhie a Espanha. Es territoris dera frontera
poderien auer viscut en patz, damb ua tranquillitat
aparenta entas aranesi; totun, es tensions entre es dus
estats non desapareisheren cap damb eth tractat de
patz, e aguestes tensions repercutiren en Aran, e encara
gue non i aguec episodis de guerra importanti enes ans
gue seguiren ara signatura dera Patz des Pirenéus, es
francesi non deisheren de voler annexar-se Aran, e
projectéren, coma liegeram mes ta deuant, un aute atac
a Casteth Leon.

En 1660 s’autrege, segon Calzado, eth cargue de “Tauler”
a Felip Moga, rector d’Unha, més per malautia non anec
personaument a préner eth cargue, e eth qu’alavetz ere
governador, Rafael Subira, designec a Joan Jessa d’Arties.
Subira tornéc a jurar eth cargue de governador eth 23

d’octobre de 1661. Ere eth tresau cop, que coneishem  governador d’enca de 1652, i a un jurament non
documentadament, qu’ac hege, encara que s’es periodes  reconeishut que serie eth que se hec en 1655.
d’eleccion éren cada tres ans, e Subira exercie coma

CAPITOL XXIil
Eth 17 de seteme de 1665 morie Felipe IV, gu’auie neishut eth
CARLOS ", ER 8 d’abriu de 1605 en Valladolid e s’auie maridat damb Isabel de

Borbdn en 1615 e damb Mariana de Austria en 1648. D’aguestes
EMBRUISHAT unions en neishéren 12 hilhs, mes no’n viueren sonque tres:
Maria Teresa, Margarita e Carlos Il. Damb era actritz Maria Caldero
auec un hilh, Juan José de Austria, neishut en 1629 e reconeishut
oficiaument en 1642, qu’arribec a ester virrei de Catalonha de 1653 a 1656. Er eretér de
Felipe IV que siguec eth son hilh Carlos Il, que neishec eth 6 de noveme de 1651; malautis,
feble e damb poga capacitat mentau, era regéncia I'exercic sa mair, Mariana de Austria,
enquia 1675.

Entre 1666 e 1673 i a, com auem dit adés, eth viatge de Froidur; quan ve era fortalesa
de Casteth Leon non dobte de dider qu’era sua grandor li ven deth son emplagament
inexpugnable, ath dessus d’un malh naut. Froidur hig que non ei sonque ua tor grossiéera
quilhada entre murs pro nauti, sense d’autes edificacions qu’un cos de guarda e un petit
lotjament entath governador; era porta qu’ére costejada per dues petites tors, e n’i auie
ua tresau que li servie de defensa ena cara deth costat de Catalonha, er unic loc per a
on se podie préner, pr'amor que pes costats per a on I'entornegen es dus arrius non se
podie ne escalar ne atacar.

De 1673 enquia 1675 eth virrei de Catalonha qu’ei Francisco de Tuttavila, e aqueth

madeish an lo succedis en vice-reiautat -quan Carlos Il assumis era corona- Juan Antonio
Pacheco Osorio Alvarez de Toledo y de la Cueva, marqués de Cerralbo e San Leonardo.

ASSASSINAT DE CARLOS DE MIGUEL Y CASTELLVAQUER

Eth conflicte entre es aranesi e eth governador Subira, senhor de Villabor e baron d’Eroles,
provoquec benben altercacions en Aran; de resultes d’un d’aguesti, en 1668 moric
Barthomeu de Miguel Espafia, e en 1676 eth son hilh Carlos de Miguel y Castellvaquer.
Aguest episodi, recuelhut per Calzado, vo I'explicam ara seguida.

Er assassinat de Barthomeu de Miguel en mans de Bartholomé Benosa, d’Esterri, siguec
circonstanciau, pr'amor qu’ath que cercaue ére ath son hilh Carlos. Benosa susprenec
a Carlos de Miguel en pont de Vielha, mes dempus de herir-lo ena aurelha se li escapéc,
e s’anec a amagar en casa sua. Com que Benosa non lo podec aucir, aguest tirec contra
eth pair de Carlos, Barthomeu de Miguel, damb eth que se trobéc en carrér, lo deishéc
herit de mort e se n"anéc enta Esterri, e trobéc massa facilitats ena sua hujuda, ¢o que
hec a maupensar as aranesi qu’eth governador Subira ere darrér der assassinat de Carlos
de Miguel.

Es conflictes entre “la terra” e eth governador non s’acabauen cap; eth 30 de noveme
de 1672 eth Conselh s'opose a Subira per un conflicte de jurisdiccions, e eth 19 de hereuér
de 1673 eth madeish sindic de Vielha acusec ath governador de quauqui delictes, qu’eth
se’'n defenec e en son discors aportéc eth testimoniatge de 14 testimonis, tres d’eri

sosloctenents en Casteth Leon; es acusacions deth
sindic non s’acaben pas, e eth 24 de junh de 1674
I'acusen d’abusi e corrupcion pendent es 21 ans que
Subira exercic eth cargue: de vexacions, d’enriquiment
illegau, de non auer het Taula de Justicia -que n’auie
era obligacion- de menaces de mort as cossos e damb
eth consentiment deth jutge que non da suport ath
sindic; a maugrat d’aguesta situacion conflictiva a priori,
era vertat ei qu’eth dia 4 de noveme de 1674, eth prior,
es conselhérs e eth sindic demanen que se mantengue
a Rafael Subira coma governador d’Aran. Er assassin
deth pair de Carlos de Miguel, Bartholomé Benosa,
tornéc entara Val coma cap d’ua banda damb Manuel
Constansa, Pedro Roig, alies Maginat, Juan Adema de
Nadala, Lorenzo Juan Adema, alies Rabassa, e Juan
Espafa; quauqui aranesi dideren que toti aguesti
maufactors eren soldats de Casteth Leon ena companhia
de Juan Subira, hilh deth governador Rafael Subira. Per
aquero non ei cap estranh que quan eth “Dr en Drets”
Carlos de Miguel y Castellvaquer ei aucit per Bartholomé
Benosa eth 20 de mai de 1676 “en lo pont de Viella de
algunes escopetades”, totes es sospieites queiguessen
en governador Subira coma ahiscador d’aguest aute
assassinat, damb aquero artenhie d’eliminar a un avocat
defensor des drets des aranesi. A Subira tanben
I'acuseren der assassinat deth sosloctenent Juan Arjo
y Binds. Carlos de Miguel, maridat damb Francisca
Lastrada en 1667, siguec enterrat en Santa Maria de
Mijaran eth dia 20 de mai de 1676. Es sons assassins,
era banda de Benosa, arribéren a comentar qu’auien
crubat “un doblén de a quatro” cadun per aué’c hét,
pagadi per Subira, que non tardéc en defener-se
d’aguestes acusacions, e enes sues allegacions arribéc
a deféner a un des implicadi, a Lorenzo Juan Adema3,
dit, Rabassa, que ne vantéc era sua valentia quan didec
que com que I'acacauen se n‘anec enta Francga, d’a on
enviaue informacion a Subira des moviments des
francesi, encara que hig eth governador que non lo
pensaue exculpar pas, a maugrat deth patriotisme
manifestat en aguesta accion, d’auer participat en
assassinat deth son parent, ja que semble que Carlos
e sa pair eren parents de Subira. Eth governador ei
acusat de mantier ad aquera banda, de dar-les minjar
e béuer, les arriben a cridar “perros del gobernador”,
e de servir-se’n coma sicaris enta castigar as aranesi
gue non comuniauen damb es idees de Subira.

Totes aguestes acusacions hetes per “la terra” contra
eth son governador, maridat, damb hemna, e damb
guate hilhs e dues hilhes, arribéren en 1678 enes
instancies mes nautes, ¢o que provoquec qu’eth comde

de Monterrey, loctenent de sa majestat en Catalonha,
enviésse eth 27 de seteme de 1677 era orde a Subira
ta que se desplacesse enta Barcelona e se consideresse
presoer en aquera ciutat, a on demoréc 18 dies, e
dempus siguec portat entara preson deth casteth
d’Hostalric, a on demoréc en regim d’isolament pendent
36 dies, e dempus siguec tornat a portar enta Barcelona,
a on siguec condusit per un “Teniente de Caballos”
escortat per cinc soldats.

Aguesta dusau estada en Barcelona duréc 12 dies, que
passec incomunicat, e aguec de pagar 20.000 ducats
enta que lo cambiéssen de preson enta ua casa dera
ciutat, a on melhoréren es condicions, mes d’a on no’n
podec gésser pendent 40 dies, quan moric era sua
hemna, enquia qu’eth comde de Monterrey madeish
li déc permis enta gésser de casa. Subira tornéc a her
un escrit d’allegacions més ena sua defensa, a on
manifestéc qu’en 1642 ajudéc a Toralla a liurar Castéeth
Leon ath rei; qu’en 1643 Margarit li confisquec es
propietats, mentre qu’eth creaue ua companhia de
Fantassins pagada per eth; qu’en 1645 participéc ena
presa de Montso e en 1646 ataquéc e auxiliec Lleida;
gu’en 1649 reconqueric Casteth Leon e lo liuréc a Jacinto
Azcdn, e que de 1652 enla auie governat Aran e era
fortalesa, qu’en 1654 la defenec der atac d’Aubeterre
e en 1657 der atac de Nestier, e higec que tres des sons
hilhs: José, Francisco e Rafael eren ena armada en tot
servir ath rei. Dempus d’aguestes allegacions e en
consideracion ath son brilhant estat de servici, er auditor
generau dera armada en Catalonha prononciéc era
senténcia e manec que lo deishéssen en libertat e que
li tornéssen era placa de governador militar e politic
d’Aran e Castéth Leon. Rafael Subira que tornaue a
préner eth comandament dera Val d’Aran en declivi
dera sua vida. Temps a vier, un hilh de Rafael Subira,
gu’encara ere governador d’Aran en 1684, Francisco
Subira, participec en ua confirmacion deth tractat de
Lies e Patzeries entre Aran, eth Castilhonés e Sent
Guironc en Port d’Orla.

ES “DEVIS” DE THIERRY

Eth 10 de ger de 1668, Carlos Il que confirme es privilegis
d’Aran ath costat dera reina Mair; quauqui dies més
tard, eth 18 de gér, Mariana d’Austria, de Madrid estant
e damb foncions de reina governadora, mane ath virrei
de Catalonha que hésque a respectar eth privilegi des
aranesi de signar passaports enta poder passar ta Franca
en temps de guerra, e que mane lheuar er embargament
des bens que, per motius de guérra, s'auien embargat

as francesi ena Val d’Aran e que les ac tornen un per
un e sense cap de cost 50 sacs de lan e 2.000 francs a
Bartier e a d’auti.

De 1688 qu’auem era descripcion detalhada mes antica
gue i a enes Archives du Génie francesi, recuperada e
publicada per Druenne, sus es Pirenéus, era sua
geografia tant fisica que politica e era mencion des
defenses que i auie.

Aguesta descripcion que siguec héta per engenhaire
Thierry, capitan deth regiment d’infanteria Boulonnois,
deth que non se’n coneish pas massa dades, e non se
sap tanpoc quini sigueren es motius que lo posséren
ta her aguesta descripcion detalhada, dilhéu damb
motiu d’un possible viatge de Louis XIV enta Vareétja,
enta poder planificar era situacion des tropes qu’auien
de garantir era seguretat deth rei? Sabem qu’aguest
viatge se projectéc e qu’eth secretari d’Estat dera guérra,
Francois Michel Le Tellier, qu’ére mes coneishut peth
nom deth son marquesat, Louvois, eth 22 de mai de
1686 se planhie a Boufflers, comandant deth Bearn,
dera manca de plans en aguesta region, e per aquero
manec a Chamlay qu’anésse enta Vareétja,
gu’arreconeishesse eth terrenh, que ne hesse un plan
e que guardesse a on se podien placgar es tropes enta
garantir era seguretat deth monarca, dilheu en prevision
d’ua accion de guérra, ¢0 que demostre era manca de
plans enquia aquera data; com auem dit, desconeishem
es circonstancies que motiveren eth son viatge. Ua auta
justificacion as “Devis” qu’ei era inestabilitat dera
frontéra en temps dera guérra dera Liga des Habsborg,
entre 1688 e 1697.

En aqueth temps, es engenhaires militars non
constituien cap un cos especiau laguens der organigrama
dera armada francesa, non auien eth comandament
efectiu d’'ua companhia e demorauen o jos eth controtle
d’un regiment d’infanteria, designadi directament peth
ministre Louvois, o aprop des governadors o des
comandants dera armada qu’auien de besonh es sons
servicis.

Eth trabalh descriptiu de Thierry que conten set estudis
o “devis”, referidi as granes vals des Pirenéus, que
complemente damb plans descriptius, e s’auance de
mes de vint ans as descripcions de La Blottiere; que
son un document d’importancia capitau enta conéisher
er estat des fortaleses e des camins que passauen pes
montanhes en segle XVII, damb es mancances propies
d’ua planimetria mau dessenhada e d’'ua manca de

correccion ena situacion de quauqui vilatges e accidents
geografics.

Eth “devis” que toque ara Val d’Aran se titole Devis sur
les chemins qui conduisent en Catalogne et Aragon par
les valées de d’Aran et de Luchon dans le Comté de
Comince sur la grande Route de Thoulouse, descrit per
engenhaire en 1688 que siguec remassat ans mes
tard per Druenne ena Revue de Comminges.

Ena narracion der engenhaire se i didie que, aqueth an
de 1688, Castéth Leon auie ua guarnison de leu 30
omes; pes libres parroquiaus se sap qu’eth capitan ere
Domingo Garcia, e qu’ére era soleta fortalesa des
espanhous en aguest costat des Pireneus; non se’n ditz
arren des autes fortificacions d’Aran; segon aguesta
descripcion, eth castéth ja auie estat rebastit. Qu’ei en
aguest trabalh a on se hé mencion ara recuperacion
deth casteth ans abans pes aranesi e ar abandon,
pendent eth setge frustrat que posteriorament
desvolopéc Nestier, d’'ua péca de canon deth 48 qu’auien
portat de Castelnou d’Arri e qu’auien plagat en Arres -
en Arré segontes eth gliestionari de Zamora- enta poder
tirar contra eth castéeth; aguesta peca la heren a héner
dus ans mes tard e ne heren d’autes de mes petites
entara defensa dera fortalesa dempus dera reedificacion
que i heren.

Eth camin que se seguic enta portar aguesta péega
d’artilheria de Banhéras de Luishon enquia Casteth
Leon qu’ei explicat en ua auta part deth son “Devis...”.
Er engenhaire plantege eth pas enta Catalonha e Aragon
per camins alternatius qu’eviten era fortalesa, e cite
un camin pera val de Coseran qu’amie enquia que se
suberpasse eth fort e arribe en Salardu, qu’ei eth camin
gu’ans abans preneren es assetjants; er aute camin
gu’ei pera val de Luishon, d’a on ges un sendér qu’amie
enquia ben aprop de Casteth Leon: qu’ei per aquiu per
a on passéren eth canon entath setge es soldats de
Nestier.

Qu’ei Thierry madeish qu’explique ena sua descripcion
gu’era fortalesa ere plagada en tot se puge peth camin
gu’entre en Aran des de Franca: eth camin reiau. Enta
arribar en castéth que calie passar un pont sus er arriu
Joeu e pujar un ticolet a on i auie sét o ueit cases que
servien d’alotge entas soldats, placades a on més tard
i aura eth poble d’Es Bordes. Aguesta afirmacion qu’ei
ben exemplificada enes responses deth caperan d’Es
Bordes ath quiestionari de Zamora, qu’ara pregunta de
com se fondéc eth poble non dobte a dider qu’en 1789,

que “el lugar de Las Bordas fue fundado hace 200 afios
por los Oficiales y Soldados que componian la guarnicion
del castillo Leon los cuales asi se casaban se edificaban
casas y compraban algunos campos y prados para
mantenerse en concluiendo el servicio al Rei”, e hig eth
caperan que se ditz “las Bordas porque en el paraje en
que esta fundado habia anteriormente algunos pajares
y corrales de los lugares de Benos y Begos que llaman
Bordas en este pais”.

D’aguestes cases se pujaue entath castéth per un terrenh
d’arroques cubértes en part per térra, e s'accedie enta
un planer carrat de 30 canes entorat d’ua petita muralha,
a on se i placauen palissades; sus aguesta muralha se
i podien placar es soldats dera guarnison, pr’amor
gu’ére ua sorta de camin cubeért, e podien tirar a traues
des palissades.

Eth casteth qu’ere plagat ath darrer dera muralha
palissada, auie un varat e un pont lheuadis que daue
acces entara porta d’entrada dera fortalesa, arcada e
protegida per ua tor nauta e carrada damb arqueéres,
e damb ua escala enta poder accedir ta naut de tot;
era muralha dera tor la descriu Thierry coma poc
robusta, incapabla enta tier eth huec dera artilheria.
Dera muralha qu’entore eth réste dera fortalesa ne ditz
gue non ei sonque un mur simple damb quate tors
petites d’a on, de naut estant, se pot deféner eth castéth
e evitar un assaut damb escales.

Era descripcion que n’aufris Thierry ei ua descripcion
visuau der entorn exterior deth castéth, possiblament
heta a cérta distancia, en perspectiva, sense placar
clarament era posicion dera tor méstra, sense aufrir-
ne mesures concretes e sense mencionar tanpoc es
sales que i auie ne era distribucion interiora.

Er engenhaire parle dera existéncia de dus camins, er
un qu’amie de Casteth Leon enta Bends, en tot seguir
er arriu Joeu aigles ensus, qu’ei maumerent entas
cavaleries, e un aute que porte enta Catalonha en tot
seguir eth Garona, forca mes accessible, e ne da detalh
des vilatges per a on circule enquia Vielha, a on se
bifurque: un camin que passe peth port de Vielha
enquiar Espitau de Sant Nicolau e un aute enta Salardu,
a on se trobe damb eth que ja auem dit que ges dera
val de Coseran e que s’estauviarie de passar per Casteth
Leon; de Salardu que contunhe enta Tredos e entath
poble de Cap d’Aran, e deishe era Val en direccion tath
Pallars.

Qu’ei en aguest devis a on se parle dera existéncia d’ua
tor, en camin que va de Hos enta Les, justament quan
se comence a entrar en un estret per un camin trabalhat
en part ena roca; senhalada en mapa que hec Thierry,
placada ath dessus d’un malh, carrada, a on i auie ua
guarda en cas de guerra enta poder avertir ara Val e
oposar-se ath pas der enemic; damb aguesta descripcion
non semble pas mau endonviat pensar qu’ére era tor
gue i a ena entrada de Hos, era tor de Serralh.

En 1688 qu’ei designat virrei de Catalonha Carlos de
Gurrea Aragoén y Borja, duc de Villahermosa, enquia
1690, quan lo succedira Juan Alfonso Pérez de Guzman
el Bueno y Fernandez de Cdérdoba, duc de Medina
Sidonia, enquia 1693.

A consequéncia dera escalada de guéerra deth moment,
era Guerra des Habsborg, es Pireneus an pour d’ua
invasion. Eth 16 de junhsega de 1691 eth governador
Francisco de Planes, que ja n’ére en 1689, mane a
Martin Saforcada, Bertran Pena de Vilamos, Berdie de
Bends, Simon Sala, Péere Joan Navarra de Begds e a
Bartomeu Monge d’Arres qu’en terme de sies mesi
alonguen era escopeta o que ne crompen ua auta que
non sigue mes cuerta de quate pams e miei; a Francés
e Joan Arré e a Baltasar Pena, que crompen “talabarda”;
e a Joan Guilhem Ferrer e Josep Serres d’Arres, que
crompen armes e municions. Que i a ua lista, sense
data, a on se detalhe er armament de cadun des abitants
de Lairissa, encara que quan parle de Josép Sans d’Arres,
de Joan Relha d’Arré e de Simon Socasau de Begds
sonque ditz de cadun qu’an ua banda damb es sues
armes e municions; er armament ges citat coma chispa,
lheures de plom, lheures de povora, arcabusa,
“halabarda”, Iheures de corda. Eth 17 d’octobre de
1691, eth conselh d’Aragon recep ua demanda deth
comde de Guara enta fortificar e recuperar diuersi
casteths, Casteth Leon includit.

DESCRIPCION DE CASTETH LEON PER NOAILLES

Es maudobtes aranesi per pour a ua invasion non éren
cap infondadi. En madeish an de 1691, tres ans mes
tard deth Devis... de Thierry, eth marescau de Noailles
envie un memoriau ath rei de Franca que parle d’un
projecte d’atac a Castéth Leon, e persute qu’arren d’aco
non se comunique as francesi des vals vesies d’Aran
pera solidaritat que i auie, ligada damb es tractats de
Lies e Patzeries; er escambi d’informacion sus era
seguretat entre es vals limitrofes encara se mantiege.

Noailles escriu en 1691 ua Memoire concernant Castel-
Leo en la Vallée d’Arran; qu’ei en aguesta memoria a
on mencione era existéncia d’aguest casteth, placat en
“Arran”, ua val que descriu poblada de “gent aguerrida,
acostumada a her a servir armes, rica en bosqui e prats
damb bestiar variat e a on es tractats antics an facilitat
eth comer¢ damb eth Reiaume de Franga tanben en
temps de guerra”, qu’ére per d’acod qu’auien pour qu’es
vesins des aranesi les podessen avertir des intencions
franceses.

Eth casteth, segon Noailles, qu’ére placgat ath dessus
d’un tuco arribent e rocassut, damb badeérs enes dus
costats, entornejat per Garona per tres des sons costats
e damb eth cant oéest aprop deth Joeu, un arriu que
Noailles ne ditz que “cuando es época de lluvias o
cuando se funde la nieve sélo es posible pasarlo por
un puente de madera que se encuentra del lado del
castillo, dada la bravura de sus aguas en esas
circunstancias”. Era fortalesa qu’ére compausada de
cinc tors de 15 pes de diametre -leu cinc métres se
compdam eth peé francés a 33 centimetres- qu’eren eth
punt fort dera fortificacion, damb pans de muralha que
junhien es tors es ues damb es autes. Tanben i auie ua
auta tor, en miei deth fort, de 20 o0 22 pés de diametre,
7,26 métres e que nautaue 20 pés (6 metres e miei)
per dessus des autes tors, damb tet piramidau cubert
damb losa.

Era fortalesa ére bastida sus un airau de 200 canes de
superficia, 390 metres s'Tauem en compde qu’ua cana
hege 1,949 metres, de manera qu’er alotge deth
governador, es casernes des soldats e era zona deth
cos de guarda aucupaue leu léu tot eth terrenh interior,
e non sobraue sonque ua petita placa d’armes. Eth celh
des murs 'avaloraue Noailles en 70 centimeétres, e ath
son torn que i auie un camin de ronda d’a on se podie
tirar pes dentelhs dera muralha. Tanben n’explique era
defensa muralhada e palissada plagada ath deuant deth
casteth, hijuda ara bastissa, ua muralha qu’ére placada
en un nivéu mes baish dera montanha a on se hege
justicia, era montanha de Horques, 200 métres enla, e
gu’ére facilament accessibla, pr'amor deth desniveu,
pes assetjants que s’auien apoderat d’aquera
montanhota.

Un cop comengat eth huec des dera montanha des
Horques e d’auer obligat ara guarnison a arretreir-se
ena fortalesa se poderie tier aquera muralha-palissada
coma zona a on establir eth prumér dia un campament
de prumeéra linha de huec, més qu’abans auesse calut

apoderar-se deth vintenat de cases, es sét o ueit que
descriuie Thierry, que i auie sus eth pendis d’aquera
prumeéra muralha, 400 métres dela deth pendis. Que
calerie, ditz Noialles, poder assegurar tanben era
comunicacion d’aqueres cases enquiath campament
plagat sus era muralha-palissada, ua comunicacion de
bon establir pr'amor des facilitats deth terrenh e apariar
ua auta via de comunicacion entre era montanha de
Horques e es cases, comunicacion que ja ere héta en
part, perque ére part deth camin qu’amiaue entara Val,
eth camin reiau, qu’ére era unica via pera que Castéth
Leon podie contactar damb eth Miei e eth Naut Aran.

Entath setge e era presa de Casteth Leon, ua empresa
gu’a Noailles non li semble pas ne riscada ne de mau
hér dempus de veir era arquitectura deth castéth,
prepause servir-se de quate morters petiti, de cinc
poces e “10 lignes” de calibre, carrejadi per machos,
compdant que cada macho poderie portar dues peces
e un o dus morters de bombes de tres poces de
diamétre. Damb aguesta artilheria Noailles vo destruir
e esbaucar es crambes deth casteth e es tors, mes que
mes era tor mestra a on i auie es magazins e eth magazin
d’explosius. Era consisténcia des tors non li preocupe
pas, ath contrari, les trobe poc robustes, “fabricadas a
la antigua” e de bon esbaucar. Un cop esbaucades
aguestes defenses damb es morters, es bombes
provocarien baishes entre era guarnison, semiarien era
pour, e era guarnison, sense cap de refugi pera
destruccion des sues crambes, non aurie cap mes opcion
gu’era rendicion.

Se damb ac¢o non n’i auie pro, ath temps qu’era artilheria
castigue es defenses, Noailles prepause apropar as
escarpaires a ua des tors dera muralha enta hér-i un
horat; aguest des escarpaires ére un sistema de setge
basat en hér un tunél qu’arribaue enquiara basa des
tors e muralha, eth tunél se cargaue damb explosius
que, quan explotauen daurien un horat per a on entraue
era infanteria. Se se hege eth tunél e tanben se hege
huec damb es mortérs se podie preveir ua rendicion
sense auer cap de besonh eth suport dera artilheria
grossa francesa, a maugrat que Noailles non excludis
aquera possibilitat e planifique er atac ta Castéth Leon
damb era intervencion dera artilheria grossa, damb
canons deth 24 e de campanha.

Enta poder dispausar, en cas d’auer-la de besonh,
d’aguesta artilheria grossa, Noailles didie que calerie
portar enta Montrejau un canon deth 24, un aute de
campanha e un gran mortér, e qu’enta bastir es

guarnisons des canons calerie utilizar husta e her
arreconéisher eth casteth per un engenhaire; enta non
desvelar sospieites des moviments francesi ath
governador de Castéth Leon, Noailles prepausaue qu’es
peces d’artilheria arribéssen prumer en Tolosa, eth
canon que gesserie de Tolosa poderie arribar détz dies
dempus en casteth, en tot qu’es peces de campanha e
eth mortér ac poderien hér dempus de cinc dies, se
podien transportar, se non pesauen pas massa, en car,
en tot passar per Nog, La Terrassa, Sent Julian, Martras,
de Sent Martori enta Valentina, d’aquiu ta Labarta,
Labroquéra, Sierp e Sant Mamet e d’aquiu enquia
Casteth Leon peth Portilhon.

Eth pas dera artilheria peth camin deth Portilhon non
li semblaue cap simple a Noailles, perque calie
eishamplar era rota, e prepause d’aumplir damb terra
guauqua part deth camin o esbaucar arroques en
d’autes zones; de Sant Mamet enquia Castéth Leon
calie pujar e baishar aqueth port, tant arribent en un
sentit qu’en aute, e Noailles suggeric seguir era
madeisha rota que ja s’auie seguit enta hér a passar ua
péca deth 33 quan era armada francesa assetgec eth
casteth ans abans, e afirmaue que damb 200 omes se
podie sonque en tres dies apariar eth camin enta her-
lo passader entath canon gran; més com qu’en Tolosa
non n’i auie d’artilheria d’aguesta, que la calerie hér a
arribar de Perpinya per terra e dempus transportar-la
peth canau, en tot compdar detz dies de camin, cinc
dies per térra e cinc mes en barca.

Noailles qu’auie es idees clares e pensaue qu’enta poder
desvolopar era invasion s’auie d’apoderar de tota era
Val, calie arténher a crear un clima de terror entre es
aranesi que les immobilizésse e les empedisse organizar-
se defensivament. Planegec qu’es tropes entreéssen en
Aran per tres locs, ua partida per Sent Biat, un camin
gu’ére de bon passar perque non calie trauessar cap
de port, a maugrat qu’es francesi per aguest camin
auien eth perilh qu’es aranesi sabessen que les anauen
a invadir, damb temps enta armar-se e emboscar-se,
pr'amor que pera estretor dera rota, i a zones a on eth
camin ere talhat ena peéira, e ére un terrenh favorable
entas emboscades. En prevision qu’era rota de Sent
Biat siguesse talhada o siguesse de mau passar-i, s'auie
previst que ua auta partida entrésse peth Portilhon
enta suspréner as aranesi pera arrérguarda, pr'amor
que se se mobilizauen enta anar a deféner eth camin
de Sent Biat non s’aucupauen der accés deth Portilhon,
per a on era infanteria podie entrar en Aran. Ua tresau
via d’acces enta un aute contingent de soldats francesi

gue serie per Aragon enta dirigir-se directament entas
cases que i auie aprop deth castéth, que ja auem citat.

Enta completar era invasion e eth terror en Aran,
Noailles prepausaue qu’ua auta partida considerabla
podie entrar peth “Col d’Orles”, eth port d’Orla, enta
arribar directament en Bagergue, o peth “Col de la
Borgnette”, enta arribar diréctament en Vielha; aguest
cos que podie gésser de Sent Guirong en tot passar per
“Castillo, Sentein y el Col de La Borgnette”.

Es francesi considerauen forga important qu’aguestes
manobres d’aproximacion ara Val d’Aran siguessen
hétes damb era més grana discrecion enta, d’un costat,
poder suspréner ara guarnison que non siguesse de
servici e que dromie enes cases aprop deth casteth e,
der aute, ta qu’es aranesi non cremessen aqueres cases,
enta evitar que servissen de suport as francesi ena
presa de Castéth Leon. Fixatz-vos enquia quin punt
Noailles volie sauvar eth secret dera destinacion dera
expedicion qu’arribéc a prepausar que n’es sues
madeishes tropes I'auien de conéisher, era destinacion
finau, e les liuréc plans de rota faussi que les hessen a
pensar que partien enta Baiona, e non les hec a saber
era sua mission vertadera sonque meés ta deuant; es
madeishes ordes les calie dar ara artilheria que portaue
es canons. Se maufidaue des sues tropes, possiblament
perque i auie espions o dilhéu pes ligams forti d’union
des tractats de Lies e Patzeries, que tanti cops auem
citat.

Er avitalhament des tropes tanben ére previst; enta
Noailles es provisions qu’auien d’arribar enquia Tolosa
e era haria serie transportada en cars que les deisharien
es pobles vesins, de Sent Biat enquia Bausen, més
pensam que Noailles s’enganhe pr'amor que quan
mente Bausen ne ditz qu’ei eth vilatge “mas cercano a
Casteth Leon”, e dilheu volie dider Bossost, qu’ei a on
se harie eth pan. Era haria e es municions serien
transportades, quan arribéssen ena Val, per animaus
de tira deishadi pera Val d’Aran, ua manobra de
dissuassion, perque ditz Noailles que “habrd tanta gente
ocupada en estas labores que no podran empuiiar las
armas”.

En aguesta planificacion dera invasion tanben se
prevedie era possibilitat dera reaccion defensiva; qu’ére
previst qu’es tropes castelhanes qu’arribéssen enta
deféner Castéth Leon entréssen en Aran pes ports de
Vielha, de Pallars o de Benas, e per aquero es milicies
de Comenge, Lieux e Coseran auien era orde d’aucupar

aqueri passi, emparades pes soldats dera tropa francesa
gue ja sauien installat ena Val, enta empedir atau era
arribada de tropes de defensa entara fortalesa. S’es
milicies franceses, compausades de volontaris non
professionaus, se vedessen desbordades pes tropes
castelhanes d’ajuda entas assetjadi, era tropa francesa
se poderie replegar entath castéth, pujar ena montanha
des Horques, a on poderien bastir ua fortificacion ath
madeish temps que se harien a quéir es ponts que i
auie sus eth Garona.

Aguest qu’ere eth plan que Noailles auie previst enta
invadir Aran; mes avertis que se s’acceptaue aguesta
estrategia e se decidie era invasion dera Val, la calie
mantier amagada e en secret, non sonque entas
enemics de Franca, evidentament, senon tanben entas
poblants dera termiéra, francesi includits. Era
descripcion de Castéth Leon héta per Noailles, que i
cau higer era que hec un engenhaire manat per eth
entara fortalesa, se complete damb eth diboish d’un
plan. Es referéncies deth casteth qu’aufris er engenhaire,
arremassades per Druenne, hétes auangant-se enquiath
pendis dera fortalesa, que son pogues; ditz que Castéth
Leon compausaue un poligdn irregular de sies costats,
costejat per dues tors des grosses e dues de mes petites.
Es fronts sud-ést e nord eren precedits d’'un contramur,
gu’emparaue era part baisha des muralhes a on non i
auie era roca viua. Deuant dera porta de meddia i auie
ua bastissa, “ouvrage”, important, de tracat benben
regular precedida d’un pendis. Ere prolongat deuant
deth front ést per un embarralhatge sense varat ne
pendis.

Enquia aciu es noticies dera fin de 1600 tad aco qu’ei
as temptatives d’invasion, que non s’arribéren a her,
des francesi en Aran. Era Val se tenguie en ua calma
relativa, ua calma que non l'auien pas es sons vesins
des Valls d’Aneu, perque en 1692 Noailles, dilhéu furids
per non auer podut desvolopar es sons plans d’invasion
d’Aran, ordene ath senhor de Bressac eth sétge e era
demolicion deth castéth de Valéncia d’Aneu, e atau
acabec damb era istoria d’ua auta des fortaleses
importantes des Pirenéus, e ligada en quauqu’un des
sons episodis ara madeisha istoria dera Val.

Dera tranquillitat que se podie gaudir en Aran, un cop
gu’auien passat es pours deth comencament, n’ei ua
mostra era crompa de terres en aguesta Val, damb
intencion d’establir-se-i, per soldats dera guarnison de
Casteth Leon, coma senhalen es archius de Joanchiquet;
en 1702 auem noticia dera crompa d’ua térra per

Francisco Antonio, sosloctenent, abitant d’Es Bordes
de Castéth Leon; en 1703 hec ¢o0 de madeish Salvador
Abella, sergent de Casteth Leon.

DESCRIPCION ANONIMA DE CASTETH LEON,

POSTERIORA ATH SETGE DE NESTIER, SENSE
DATA

Un shinhau dempus deth setge de Nestier e
possiblament abans deth 1700, auem ua descripcion
anonima, que non semble pas héta pera armada
francesa, dera fortalesa de Castéth Leon, en francés e
en espanhou, encara que non la podem datar
correctament perque non porte cap de data concreta.

Aguesta descripcion parle dera existéncia d’un plan
dera Val e d’un lheuat, e se i comente es possibilitats
de defensa d’Aran; place eth castéth ath dessus d’ua
arroca que subergés en miei d’ua petita nautada de
figura ovalada, qu’eth son diametre mes gran ei de 39
canes, e eth mes petit de 28 canes, “como se ve en el
plano”, un plan que non s’adjunh ara descripcion, e se
i hig qu’era montanha a on i a eth casteth domine es
marges de Garona, qu’es prats que i a ena querra deth
riu son desprotegidi e se troben a tir d'aquera montanha,
e pot servir enta campament en pelotons, pas en linhes.
Era montanha des Horques qu’ei dues canes més nauta
gu’era deth casteth, e era distancia entre era ua e era
auta qu’ei de cent canes, qu’ena sua superficia se i
poderie plagar “une plus grande ouvrage”, se non auesse
er inconvenient d’ester dominada pera montanha de
“Jaares”, 150 canes meés enla, a on era dominacion ei
forca mes grana, e se i podie placar, ben en ua o ena
auta, bateries enta atacar era montanha de Casteth
Leon; es autes montanhes que i a a dreta e querra de
Casteth Leon son més nautes qu’era fortalesa, més ei
impossible de placar-i cap de bateria a conseqiiéncia
dera arribentor des sons malhs.

A dreta que i a dues carrerades de dus pés d’amplada
enta passar-i a pé o a shivau, que servissen de
comunicacion entre un poble e un aute, visibles dera
montanha de Casteth Leon. Ara quérra i a montanhes
gue calerie desboscalhar enta empedir qu’eth castéth
pogue “empecher les tropes de si loger”; tanben calerie
talhar toti es arbes que i a en camin deth port de Benas,
que non se i podie passar sonque cinc mesi ar an
pr’amor dera nhéu, en direccion ta Casteth Leon, camin
a on convergien forca d’auti caminous que vien de
Franca, qu’era sua amplada non ei sonque de dus o

tres pées, apta entara gent a pé e de mau passar entara
gent a shivau; eth canon non pot passar pas pes raspes
gue i a en forga part deth camin; es bosqui, dera manera
gue se troben, barren totaument eth pas dera infanteria,
gue pot auancar a cubert enta aucupar era montanha
de Jares, mes se se desboscalhésse eth camin, en passar-
i es soldats demorarien desprotegidi e les poderien
atacar des dera montanha des Horques.

Eth camin que ven de Franga, e que passe per Hos e
Sent Biat, qu’ei eth que va enta Casteth Leon, ei passader
entas cars d’arrodes; es francesi, dempus dera sua
expedicion, i heren a passar eth canon dempus d’auer
het passaders forgca passi que non n’éren abans
d’aguesta empresa, especiaument ena Bordeta, placada
entre dus malhs nauti e arribents a on eth camin ei
talhat ena arroca jos era “longuer” de 50 a 60 canes,
un pas que non se pot deféner sonque se se trinque
eth camin, e se hé més arribent e non se deishe sonque
ta que i passe un Ome a pe. Enes montanhes queiaa
dreta e quérra deth pont d’Era Bordeta i a forca d’auti
carrerots que i passe era gent a pé que passen atau de
Franga entara Val, e aguest passatge non se pot
obstaculizar senon ei damb un nombre important de
soldats.

Peth Portilhon, qu’ei ua montanha que i a a ua légua
e mieja de Castéth Leon, i passe un camin que ven de
Tolosa en tot passar per Banhéras de Luishon e Sant
Mamet, e que permet que i passen cars enquia naut
de tot; es francesi perfeccioneren eth camin enta que
i poguesse passar era sua artilheria qu’anec a assetjar
Casteth Leon e dauriren un camin ena baishada
d’aguesta montanha entara Val per a on i heren a
baishar era sua artilheria dessus d’arrodeths enquia
trobar-se damb eth gran camin qu’auem dit ades, dessus
de Bossost; naut dera montanha que i a dues arroques
per a on i passe eth camin e a on se i pot plagar dus
baloards damb barbacanes enta deféner eth pas, més
aguestes terres que son franceses e non se pot pensar
cap en fortificar-les, ne tansevolh era part qu’ei
espanhola, pr'amor dera superioritat qu’es francesi
aurien sus es espanhous; per aguesta montanha non
se i pot passar sonque cinc mesi ar an, a compdar de
mai.

Era fortalesa de Navarrencs qu’ei a 21 leglies de distancia
de Casteth Leon; eth camin que ven d’aquiu que passe
per Pau, Montrejau, Sent Biat e se dividis ara entrada
dera Val, per un costat enta Sant Mamet, a on se junte
damb eth deth Portilhon, que ja auem dit, servis enta

carretéra e era artilheria i pot passar tostemps sense
cap de dificultat. Pendent eth sétge de Casteth Leon,
es francesi heren a vier es sons canons de Bordeu peth
riu enquia Tolosa, e d’aquiu enquiath cap deth Portilhon
en dus dies; aquera artilheria ére compausada de tres
péces de 24 e dus morters.

Es passi enta entrar en Aran per Espanha que son eth
Port de Vielha, eth de Pallars e eth de Benas; eth de
Vielha qu’ei ua montanha arribenta, autant deth costat
catalan que der aranés, eth camin non a sonque dus
pés d’amplada e sonque servis enta passar-i un Ome a
pé, qu’ei malaisit entara cavaleria; era mager part deth
camin la cau hér a pe, per aquerd non se pot her a
servir enta que i passe era artilheria, e qu’ei passader
sonque quauqui mesi der an. Eth port de Palhars non
ei pas tan naut com eth de Vielha, eth camin qu’ei bon
e se poderie, damb poga despena, hér-lo passader
entara artilheria, mes mos trobariem damb era dificultat
deth camin en passar pera Conca de Tremp, pr'amor
gu’aquiu eth camin ei forca arribent e forca part deth
camin ei talhat en madeish malh damb dus o tres pés
d’amplada ath long de leu 18 leglies; aguest port tanben
ei inaccessible pera nheu pendent quauqui mesi der
an. Eth port de Benas qu’ei eth més naut e eth mes
dolent de toti, impracticable pera nhéu set mesi der
an e non se i pot pujar ne baishar damb shivau.

Hig era descripcion qu’en tota era Val non i a cap de
oc tan avantatjés ne meés gran enta fortificar que
Casteth Leon, que corbis es passi deth hons dera Val.
Es proximitats dera vila de Vielha que poden servir de
campament dera madeish manera qu’es costats dera
montanha a on i son es vilatges e ath long de Garona
e en direccions diuerses, com enes prats que i a ara
guerra de Castéth Leon, que i a notats en plan. Enes
proximitats de Bossost e Les i a un planér de léu 600
canes de longada per 300 d’amplada qu’ei er unic que
i a entota era Val a on i pdden “campar 6.000 hombres
en linias”; toti aguesti campaments mencionadi se
placarien enes marges de Garona o enes cants des
montanhes a on era aigua i abonde.

Era cavaleria non pot de cap de manéra manobrar en
aguesta Val pes dificultats qu’an a dreta e querra pes
montanhes: es shivaus aquiu non servien tad arren,
damb estrets forca longui e talhadi de tant en tant per
d’auti de mes arribents que hen de mau passar-i; en
conseqiiéncia, toti aguesti passi an d’éster protegits
unicament pera infanteria. Se cau fortificar Castéth
Leon, es materiaus se troben a mieja legua enes entorns

madeish, tant era péira com era husta que calgue; eth  E enquia aciu era descripcion trobada.

sable e era caudia se poden hér ath pé dera montanha.

Era Val podera aportar 200 o 300 machos entath  Eth 20 de hereuér de 1700, Carlos Ill que confirmaue
transport e de 200 a 300 omes entas Obres que se  toti es drets concedits ara Val d’Aran.

considére oportun.

CAPITOL XXIV

FELIPE V

En noveme de 1700 moris, damb 40 ans, en Madrid, Carlos Il
er Embruishat, eth darrér rei espanhou dera casa d’Austria;
maridat en prumera noga damb Maria Luisa d'Orleans, hilha de Philippe d’Orleans e
neboda deth rei Louis XIV; quan era sua prumeéra hemna se moric, Carlos Il se maridec
damb Mariana de Neoburg. De cap des dus maridatges non n’aguec descendéncia
gu’eretesse eth tron. En son testament, hét eth 2 d’octobre de 1700, designe successor
ath arrerhilh deth rei Louis XIV de Franca, Philippe d’Anjou, proclamat, a 17 ans, rei Felipe
V de Castelha e IV de Catalonha e Aragon. Felipe auie neishut en Versailles eth 19 de
deseme de 1683, hilh deth “Gran Daufin” e de Maria Ana de Baviera. Damb aguesta
decision ereditaria s’inauguraue era monarquia des Borbons en Reiaume d’Espanha.

Aguesta designacion non agradeéc cap as auti paisi europeus, que s’auessen estimat mes
ar archiduc Carlos d’Austria, nebot deth defuntat Carlos Il, en tron espanhou; aguestes
nacions maucontentes compauseren en 1701 era Grana Alianga, damb Olanda, Anglatérra
e er Empeéri Austriac, as que se i juntéren més tard Portugal e Savoia, e en 1702 declareren
era guerra a Franca e a Espanha, que dominaue Flandes, Milan, Napols e Sardenha.
Qu’ere era Guerra de Succession.

En 1513 s’auie signat eth tractat de Lies e Patzeries, que garantie eth comeérg entre es
pobles fronterers de Catalonha e Franca; d’aguest tractat se’n queishauen es francesi,
que didien qu’afavorie es incursions des miquelets catalans, caminaires intrepids e soldats
atrevits, capables d’actuar e de retirar-se rapidament; de resultes d’aguestes quéishes,
en 1703 era administracion francesa vo acabar damb era gessuda de gran de Franga,
totun, Gaspard-Francois Le Gendre, senhor de Lornoy, conselhér deth rei e deth Parlament,
intendent de justicia, policia e finances dera Generalitat de Montauban, respon ath
ministre damb er argument que segontes eth tractat de Lies e Patzeries, Comenge pot
negociar damb Aran pendent era guerra; ans mes tard es eveniments obligueren a
suspéner aguest tractat d’intercambi.

A compdar de 1704 comence en Catalonha era conspiracion e er afrontament contra
Felipe V, s’enceten es pactes entre nacions enta reconéisher ar archiduc Carlos coma rei;
en 1705 Catalonha pacte damb Anglatérra, per acord de Genoa, eth compromés catalan
de lheuar 6.000 omes contra eth monarca felipista en tot qu’es anglesi se comprometen
a aprovedir-les de vitalhes, municions e armes.

Ena guérra successoria ara Corona d’Espanha, Catalonha, Valéncia e Aragon preneren
partit per archiduc Carlos d’Austria, damb ua aportacion d’d0mes enta deféner era sua
causa, en tot que Castelha defenie es drets de Felipe V; es ostilitats se perlonguéren
pendent 15 ans, e quan s’acabéeren non i deishéren sonque desolacion e roeines. Era
immensa majoria d’aranesi preneren partit per archiduc Carlos; era union entre eth Naut

e eth Baish Aran, en aguest cas, siguec unanima, a
maugrat que sabem que i aguec dissensions ath laguens
dera gleisa aranesa; pendent es altercacions
gu’acompanheren era Guérra de Succession, dus rectors
s‘oposeren en Vielha; un d’eri, mossen Sebastian Sala,
acabéc es sons dies desaunorat enquiath punt que non
se considerec oportun enterrar-lo damb era dignitat
deth son cargue, moric sense sagraments, intestat e
damb un enterrament laic en cementeri, segon que
ditz Brunet.

Pendent era Guérra de Succession, es Pirenéus non
eren cap, en principi, es ldcs trigadi enta liurar-i granes
batestes, era sua importancia ére per éster ua zona de
pas entar aprovisionament des tropes enemigues,
d’aguesta manera es vielhs castéths de montanha,
vetusti e antiquadi, incapables de tier un atac
d’artilheria, vengueren er objectiu principau; mes eren
vertaders nins d’agles, entornejadi d’ua orografia dificila
que heége de mau arribar-i ara artilheria entara rendicion.
Un aute aspecte ben diferent presentauen es dues
fortaleses deth costat espanhdu meés aprop dera
termiéra: es castéths de Bends e de Castéth Leon;
aguesti casteths servien de refugi as incursions en térres
franceses que hegen es miquelets jos eth comandament
de soldats veterans; era especiau orografia des Pireneus
hege dificil er acces ath gros dera armada, tant d’un
costat com der aute, e de moment es ostilitats se
limitauen a trobades furtives que sonque volien mantier
era integritat entre es frontéres d’andus reiaumes.

En ostiu de 1705, era flota aliada des catalans auie
arribat enquia Barcelona, prenec era ciutat as tropes
de Felipe V, e er archiduc Carlos siguec recebut damb
toti es aunors de rei e juréc es Constitucions catalanes;
mes es borbonics non eren cap dispausadi a perder
Barcelona, e en abriu de 1706 era flota francesa éere
présta enta recuperar, en ua prumeéra temptativa, era
vila; es francesi aucuperen Emporda, en tot qu’era flota
bombardaue Barcelona e Felipe V arribaue enquia Fraga
damb es tropes castelhanes; era reaccion anglesa, aliada
de Catalonha, non se hec a demorar, e es sons navius
arribéren enquia Barcelona e héren a huger as francesi.
Dus ans dempdus, en 1708, es tropes castelhanes non
i rendncien e conquisten Aragon, Emporda e Valéncia,
damb era batalha decisiva d’Almansa, a on es tropes
felipistes, comandades peth duc de Berwick, venceren.
James Fitz-James, duc de Lliria, Xerica e Berwick, neishut
en Londres en 1670 e que moric eth 12 de junh de 1734
en setge de Philippsbourg, ere hilh bastard de Jacob Il
d’Anglaterra e d’Arabella Churchill; a maugrat dera sua

ascendéncia anglesa, se placec ath servici de Louis XIV,
e tota era sua vida lutéc contra era sua patria. Maridat
dus viatges, en 1695 damb Honora de Burgh e en 1700
damb Anne Bulkeley.

Quan se declaréc era guérra, es intendents des
provincies limitrofes damb Espanha receberen era orde
d’armar as milicies que ja auien estat constituides ans
abans per Louvois, quan en 1688 creec es milicies
provinciaus coma forces de reserva, abans d’ester
nomentat ministre d’Estat de Louis XIV en succession
de Colber en 1672. En Montauban s’organizéren tres
regiments, un d’aguesti en Sent Gaudeng, compausat
de 1.200 omes provenenti de Sent Guirong, Montrejau
e deth madeish Sent Gaudeng, jos eth comandament
de Gaspard-Francois Le Gendre, que triguéec era vila de
Montrejau enta establir-i eth son quartér generau.

1704. PRUMERA TEMPTATIVA TA PRENER

CASTETH LEON

Pendent aguesta batésta, Casteth Leon ere jos eth
poder castelhanofrancés, comandat pes tropes de Felipe
V o pes sons aliats francesi contra es catalans der
archiduc Carlos.

Entara fin de 1704 i a ua prumeéra temptativa de préner
era fortalesa de Castéth Leon per part des tropes der
archiduc, mes sense succes. Aguest assaut ei remassat
en quauques cartes, que son es uniques referéncies
gu’auem trapat sus aguest episodi.

En hereuér de 1705, eth governador escriu ua carta de
Madrid estant, a on comunique as aranesi qu’eth
“Sargento Mayor de Infanteria” espanhola e governador
de Castéth Leon, Gerdnimo de Malla y Ferrer, per ua
carta deth 18 de noveme de 1704, li auie enviat ath rei
un memoriau soOn e un aute des aranesi a on explique
se qué passéc e com actueren coma boni vassaus quan
arriberen en Aran es enemics “para que os rinderais y
prestaseis obediencia a lo que no sélo no hicisteis sino
gue pasasteis a ejecutar cuanto supisteis y os ordend
el gobernador para vuestra defensa y la de esa
fortaleza”; eth rei hig qu’eth governador li suplique
gu’a maugrat qu’er intendent Montalvan age arrefortit
era guarnison deth castéth, s’envien “los socorros cuanto
antes para vuestro resguardo” e se permete as aranesi
eth comeérg damb Aragon, Catalonha e Franga; eth rei,
arregrait pera constancia mostrada per Aran en oposar-
se “a las amenazas de los sediciosos de ese Principado
negando la obediencia al enemigo” accéepte era

suplicacion e permet eth comeérg e assisténcia que
demanen es aranesi. Ua auta carta, exprimida enes
madeishi termes qu’era prumera, la signe eth marqués
de Sardafiola e de Pomar.

| a ua orde de 1705, remassada ena colleccion
Joanchiquet der AIGA, deth governador Gerénimo de
Malla enta gqu’en Aran se dongue favor e assisténcia
ath capitan Thomas de Laguardia, autant de gent, entath
trabalh de ¢o que calesse en casteth, com enta tot ¢o
d’aute que li calesse.

| a ua carta de Felipe V, datada eth 6 de hereueér de
1706, citada enes indices, e adrecada as conselhérs
dera Val, a on les arregrais qu’agen resistit ar enemic,
gue sajaue d’atirar-les entath son costat.

Calzado remasse, possiblament en raport damb aguest
episodi, qu’eth baron de Les, José Cao de Bends,
partidari de Felipe V, qu’auie assistit enes Corts de
Barcelona en 1702, en 1705 deishéc era sua casa e es
sues propietats en Areny de Noguera enta desplacar-
se entara Baronia de Les, a on evitéec era entrada des
enemics enquia 1706.

1706. ES ARANESI PRENEN CASTETH LEON

Tath torn de 1706, es aranesi eren colerics; Antoine
Agénor V, duc de Gramont, coronéu generau de dragons,
senhor de I'Esparra e marescau de Franca, permetie as
aragonesi, partidaris de Felipe V, aprovisionar-se en
Franca, en tot qu’as aranesi se les negaue aguest dret,
ancestrau segontes es sons antics tractats de Lies e
Patzeries, pera sua fidelitat, seguint a Catalonha, ara
causa der archiduc Carlos. Es controtles doaners as
aranesi se héren mes estrictes. Era fortalesa de Castéth
Leon ére jos eth comandament deth capitan deth
casteth de Sent Biat, eth senhor de Sacére (o Sassere),
e deth son loctenent, eth capitan de Binds; era guarnison
la compausauen soldats espanhous e milicians, poc
aguerrits.

Es aranesi, partisans der archiduc, non semblauen cap
dispausadi a tolerar era preséncia de tropes
castelhanofranceses ena sua fortalesa principau, jos
eth comandament d’un capitan francés, ne que les
bloquéssen es sues relacions comerciaus. Ei per aquero
gu’eth dia 24 d’agost de 1706 -encara que i a autors
gue parlen deth 22 de seteme- un grop de milicians
aranesi, capitanejadi per Josep de Portola, germa o
oncle de Gaspar de Portola; Ramon Moga; Josep Puig,

Jaume Mora e Francesc Puig del Poal ataquéren era
guarnison de Castéth Leon. Entre es sues files es aranesi
compdauen damb caperans armadi qu’entestauen as
miquelets, segon notifique eth bisbe de Comenge a
Felipe V, en ua allusion dirécta a Jaume Mora e Francesc
Puig del Poal, que toti dus éren caperans. D’aguest
darrér ne sabem qu’en junh de 1712 ére en son quarter
generau de Pont de Suert damb 1.500 dmes; mancat
d’aliments, demanéc ajuda as paisans des vals vesies
e de Vielha, qu’as sons abitants les menacéec damb es
“grandes rigores de la guerra” se se negauen a facilitar-
le era ajuda que demanaue.

Eth huec qu’es milicies araneses tireren contra Casteth
Leon incendiec un barrilh de povora que i auie naut de
tot d’ua des tors deth castéth, possiblament era tor
mestra, que d’auti cops ja auie servit de magazin
d’explosius, a on i auie 130 quintaus de povora, e
provoquec un huec en tet dera tor. Es soldats dera
guarnison, que se vederen menagadi pera explosion
deth magazin d’explosius, abandoneéren
precipitadament era tor e gesseren ara pressa dera
fortalesa, en tot passar per dejos des barralhes, e en
tot precipitar-se entar exterior des malhs de cap ath
riu. Damb era confusion deth moment e eth caos
provocat pera explosion dera povora, es aranesi entreren
en Castéth Leon, a on redusiren e capturéren a dus
capitans, a quate loctenents e a vint-e-cinc milicians;
un aute capitan e quauqui soldats qu’oposeren
resisténcia sigueren escoteradi dempus d’auer-les hét
presoérs; de tota era guarnison sonque artenheren
d’escapar-se un vintenat de soldats peth miei des
arroques a on i auie eth casteth.

Poga estona dempus eth huec gahéc ena povora
emmagazinada, que destruic era tor deth castéth e era
mitat dera muralha. Es presoers, 80 omes, sigueren
enviadi enta Barcelona. La Blottiere ditz qu’es aranesi
non dispausauen d’artilheria entad aguest assaut, més
gu’auien espions, que sigueren es que heren a sautar
eth magazin d’explosius, que siguec alavetz qu’eth
baron de Sacére, comandant deth rei, se liurec presoer
de guérra damb era sua guarnison, pr'amor que non
auie povora enta defener-se.

Es francesi suspectéren dera existéncia d’ua traison en
aguest assaut per suspresa, quan li troberen 2.000 liures
ath governador francés, maugrat qu’era fidelitat dera
guarnison tanpoc ére totau, pr'amor que semble qu’un
capitan e deétz soldats dera guarnison sigueren es
prumers en virar es sues armes contra es auti soldats

dera guarnison, e de seguit se passeren ath costat des
assautants aranesi. Era opinion francesa ere qu’aguest
assaut s’auie het pera proibicion qu’auien es aranesi
de comercar damb es francesi, perque non les auien
cap respectat es sons ancians tractats de Lies e Patzeries
e ta obligar-les a tornar a establir eth comerg; es aranesi,
pensauen es francesi, non podien passar pas sense
depéner des francesi, en tot qu’eri ben podien prescindir
des aranesi.

A conseqliéncia dera recuperacion aranesa dera
fortalesa, e tanben de tot Aran, eth baron de Les, José
Cao de Bends, se vedec obligat a huger enta Franca,
acompanhat deth vicari, germa son, e deth son hilh
Francisco Cao de Bends; es sdns enemics aranesi
captureren ara sua hemna, possiblament Mariana Cao
de Bends e a quate hilhs petiti, que sigueren portadi
enta Unha, segontes remasse Calzado. Aguest istorian
tanben cite que siguec en aguesta presa de Casteth
Leon a on siguec het presoéer eth governador Gerénimo
Malla, que s’auie defenut deth prumer setge que i
aguec entara fin de 1704.

Totun aco, e a maugrat d’aguest teoric desdenh enta
Aran, es francesi desiren era sua recuperacion; Casteth
Leon gu’ére un bastion des importanti. Non se podie
cap deishar en mans des partisans der archiduc, pr'amor
gue d’aquiu se podie castigar as territoris vesins.
Fontbeausard prepause assautar Aran quan i age forca
nheu enes sons ports que non permete era arribada
de tropes de secors, passar a talh d’espada as sons
abitants e incendiar tot Aran enta evitar represalhes;
gu’ei eth duc de Gramont eth qu’arrefuse era idea peth
risc que represente comengar ua guérra ena frontéra,
en un moment qu’es tropes franceses son insufisentes
enta arrespéoner damb garantides a un atac; aguesta
opinion de Gramont tanben la mantiege er intendent
de Montauban, Le Gendre, e gracies ad aco Aran se
sauvec d’ua destruccion segura.

Era armada francesa auie envadit Espanha peth Rosselld
e per Navarra, e auie establit ua disposicion escalonada
de tropes entre Perpinya e Baiona; tot ath long d’aguesta
cadia militara s’organizeren punts d’aprovisionament
de vitalhes e municions, susvelhadi per tropes qu’auien
de servir de suport as milicies organizades; en 1706,
Sent Gaudeng recebec ath regiment de cavaleria de
Monteil e ath de dragons de Pourquier, que i demoreren
enquia 1708; quauques companhies sigueren
destacades en Sent Biat, Coseran e Luishon enta
emparar es milicies frontereres.

En 1707, er austracista Chobert assaute eth castéth
d’Areny de Noguera, defenut per José Cao de Bends,
baron de Les, partidari de Felipe V; quan se prenec eth
castéth se pengec ath baron e se capturéc as sons
soldats, que sigueren executadi somariament, contra
es leis dera guérra, qu’éren contraries a tractar d’aguesta
maneéra as presoers. Semble qu’entre es assautants
deth casteth d’Areny, e coma coparticipants des actes
brutaus i auie quauqui caperans aranesi, dilhéu eren
es madeishi qu’intervengueren ena presa de Castéth
Leon, e aguesta participacion arribéc ath bisbe de
Comenge, qu’enviéc ua proclama menacganta as
caperans dera Val d’Aran. Ua auta des conseqliéncies
der assassinat deth baron de Les siguec era repression
deth son hilh, Francisco Cao de Bends, contra es aranesi
guan siguec designat governador d’Aran. En 1707 qu’ere
jutge dera Val d’Aran Laureng Forquet, de Canejan,
maridat damb Francisca de Castellvaquer.

Enquia 1708 es vals frontereres franceses demoréeren
aluenhades dera guerra, e es tractats de Lies e Patzeries
se mantengueren enquia que Philippe Il, duc d’Orleans,
arrérhilh de Louis XlIl, cap dera armada de Catalonha
damb eth duc de Berwick, proibic, eth 20 de junh de
1708, tota transaccion comerciau damb es partidaris
der archiduc, ¢0 que provoquéec mauestar entre es
pobles fronterers des dus reiaumes, pr'amor qu’es
tractats les beneficiauen as uns e as auti. Era orografia
d’aguestes vals frontereres damb Aran ére benben
complicada enta mobilizar es armades; es camins, que
ja eren estreti, cambiauen eth tracat damb es ploges
e era nheu, ei per aquerod que Le Gendre decidic recorrer
as engenhaires enta arténher d’acondicionar-les e her-
les accessibles entas cars de bos, e tanben artenhec
eth suport des pobles, enquia alavetz poc motivadi,
enta apariar-les.

Més es intencions deth duc d’Orleans qu’anauen meés
luenh; tostemps qu’anéren meés luenh, enquiath punt
gu’arribéc a pactar, en son desir peth tron d’Espanha,
damb er archiduc Carlos; en aqueri tempsi desiraue
acabar damb es guarnisons espanholes mes importantes
der aute costat dera frontera, Bends e Castéth Leon, e
comencec es preparatius entad aguestes accions, e
prumerament manéc a Le Gendre premanir vitalhes e
tropes enta assetjar Benas. Charles Henry Theodat, eth
comde d’Estaing, marescau de camp de Berwick,
gu’anarie per Espanha entada aquera vila aragonesa
enta préner eth comandament des assetjants, receberie
tropes de suport per Banheras de Luishon e pes vals
gue portauen ta Bends. Totun, s’establic un parentesi

enes ostilitats, e eth setge s’aplacec, més per poc temps,
pr'amor qu’es conversacions de patz se trinqueren, e
en 1709 torneéc era guérra. En 1709 era Val non auie
governador, e d’aco se’n planheren es conselhérs ath
rei, possiblament a traués der archiduc, e aguest les
responec, en ua missiva datada eth 19 de junh, que
coneishie era fidelitat que li auien e tanben era
contribucion qu’auien het enta tornar bastir Casteth
Leon, esbaucat en darrér assaut de 1706, e les he a
saber eth nomentament de Josep Pausa coma
governador, “de cuya experiencia y amor a mi servicio
y a vosotros mismos por el tiempo que ha morado en
ese pais os debeis prometer la mas uniforme
correspondencia esperando la practicareis”, d’a on se
dedusis qu’eth nau governador ja i deuie auer demorat
en Aran.

En 1709, civius armadi dera Val d’Aran ataquéren e
assauteren a forca marchands, segontes se ditz enes
Anales de Catalunya de Feliu de la Penya, citat per
Sales.

Un viatge mes que tornéc era idéa d’assautar Ben3s;
en abriu de 1709, eth comde d’Estaing, damb 3.000
omes, era mitat espanhous fidéus a Felipe V, e es auti
francesi dera armada deth duc de Vendéme, Lovis
Joseph de Borbon, capitan generau dera armada
francesa, hilh de Louis de Vendéme e de Laura Manzini,
neboda deth cardenau Mazzarino, prenen era vila de
Benas; mes era fortalesa, ben municionada, resistis eth
setge. Estaing demane a Le Gendre er enviament dera
artilheria, encara qu’un cop mes era orografia hé

Projectils despariers e panh miquelét trapadi en Castéth Leon

impossible era arribada des canons. Sense era ajuda
d’aguestes peces e ahiscat pes miquelets, Estaing aguec
d’abandonar eth sétge e se retirec eth 15 de junh,
dempus de patir ua grana pérta d’efectius e de vitalhes.
Aguesta accion encoratgec as miquelets; revestidi
d’aunors peth marescau austracista Starhrenberg, se
dediqueren as sues antiques guérres particulares: as
sacatges e as pilhatges; peth son costat, Felipe V creec,
en contraprestacion, eth cos deth sometent, enemic
implacable des miquelets.

En 1710, eth sosloctenent de Castéth Leon qu’ére Joan
Forga, que possiblament ere des que i auie en casteth
pendent er assaut d’Arpajon.

En 1711 es poténcies aliades an dificultats enta mantier
es armades. Alavetz, quan er archiduc Carlos eretéc
eth tron d’Austria pera mort deth son frair, er emperador
Joseph, es anglesi decidissen retirar eth suport que
dauen as catalans ena sua luta contra Felipe V, per pour
gu’er archiduc Carlos auesse, eth solet, eth poder en
ua superpoténcia integrada per Espanha e per Emperi
austriac. Es tropes angleses se retiréren de Catalonha,
e deishéren eth Principat ara mercé des tropes felipistes.

Es partisans de Felipe V s’apodereren des places fortes
de Catalonha; coma conclusion dera campanha trionfau,
eth duc de Vendéme, en tot repréner era vielha idea
deth duc d’Orleans, decidis acabar damb totes es
fortificacions gu’empedien es comunicacions entre es
dus reiaumes, e ath madeish temps reparar eth
desaunor patit peth comde d’Estaing. Eth 25 de marg
de 1711 trigue ath marqués de Rouzel enta dirigir eth
setge de Bends, aguest s'adrece ath ministre d’Estat de
Guérra francés enta demanar-li eth suport dera
artilheria, e que li envie per Banhéras de Luishon es
péces des canons, necessaries entath setge,
desmontades dessus de lubies enta facilitar-ne eth
transport.

En abriu de 1711, en ua missiva enviada ath secretari
d’Estat de Guerra, Daniel Voysin de la Noiraye, Le
Gendre li he a saber que Fonteneau auie anat aprop
de Bends enta arreconéisher eth terrenh e hig que se
s’'artenhesse de hér a passar era artilheria pes ports de
Benas e d’Aran non i aurie pas problémes enta guanhar
es dues fortaleses; estime que damb dues péces deth
12 de canon “brise”, trincador, serie pro, segontes ua
estimacion de Fonbeausard, marescau de camp que ja
i siguec en darrér setge frustrat de Benads; Le Gendre
tanben pense que n’i aurie pro damb dus batalhons de

tropa e un regiment de dragons, damb quauques
companhies de milicies, emparat en het qu’eth duc de
Vendbme procurarie evitar era arribada de tropes de
suport des miquelets catalans. Rouzel pense qu’ei mes
apropiat atacar prumer Castéth Leon e, d’aquiu passar
enta Benas, e atau I'ac he a saber a Voysin, e tad aquero
demane un batalhon de La Fare e eth regiment de
Poyanne.

Le Gendre vO hér a passar gana a Benas e Aran, interromp
es tractats de Lies e Patzeries, e esten era repression as
comergants francesi qu’ajuden ar archiduc Carlos, as
gue confisque propietats en Tolosa, en Sent Biat e en
Luishon.

En mai de 1711 que s’incorpore un ome forga important
ena istoria des guérres pirenenques, Louis Arpajon,
marqués d’Arpajon, cavalér de Malta, mosquetari en
1689, nomentat per Felipe V cavalér deth Toison d’Or,
e que moric en 1736. Auie era orde deth duc de Noailles,
Adrien-Maurice, marescau de Franca, de calar-se enes
montanhes enta acacar as miquelets, enquia que
Vendéme revoque era orde e li mane dar suport as
tropes qu’anauen a assetjar Bends. Era idea deth
transport d’artilheria en lUbies non auie relissit cap; se
demoraue rénder Bends pera gana, en tot empedir era
arribada d’aliments dempus d’auer talhat es camins que
i portauen.

En junhséga de 1711 Arpajon qu’artenh de préner un
des castéths que mes desiraue eth duc de Vendéme,
eth castéth d’Areny de Noguera. Eth canon qu’auien
demanat es francesi, aguest cop transportat a peces en
[dbies, qu’arribéc eth dia 28, se placec eth dia 29 e
comencec a hér huec a londeman, dera auba enquias
cinc deth véspe, quan eth defensor deth casteth, er
austracista Chobert (o Schoberg), senhor dera fortalesa
d’enca de 1707, quan lI'ac prenec ath baron de Les,
decidis d’arretirar-se e render-se damb 83 dmes, 10
oficiaus e 5 drapeus; es presoérs renduts sigueren portadi
enta Lleida. Eth regiment de Chobert siguec destruit
totaument, exceptat de 50 o 60 Omes que cerquéeren
refugi en casteth de Benas e 30 més en Casteth Leon.
Deth costat des assautants moriren dus granaders
espanhous e tres oficiaus subaltérns, e en resultéren
herits un sergent d’escarpaires e cinc o sies soldats. Ath
laguens deth casteth d’Areny se i trobec 30 barrilhs de
povora e 100 sacs de haria. Eth vencedor Dadoncourt
escriu eth 31 de junhsega ath duc de Venddéme enta
explicar-li era victoria, e li ditz que demore trobar un
camin enta poder portar eth canon enta Bendas e ordenar

atau a Le Gendre que totes es tropes s’agropen enta
queir sus era vila qu’ére eth seglient objectiu militar;
en castéth guanhat que i demorec Moret coma
governador, loctenent-coroneu d’Artois, damb 200 omes
de guarnison des companhies deth rei, d’Artois, de
Normandia, d’Auvernha e dera Corona. Eth prumeér pas
enta préner Benas e Casteth Leon gu’auie comencat;
Arpajon auie sosmetut eth prumér des tres casteths
gue renderie aqueth ostiu.

Es francesi volien préner ara seguida Benas e Casteth
Leon, e ac sagen sibilinament en compdar damb era
corrupcion des sons governadors; en juriol de 1711 i a
negociacions secretes damb es principaus abitants d’Aran
e de Bends. Semble qu’eth governador de Benas ére
dispausat a pactar damb es francesi, eth rei d’Espanha
li aufrie ues condicions avantatjoses, totun, ben perque
siguec descubert o ben perque er azard ac volec atau,
eth governador siguec substituit per un aute, per un
loctenent-coronéu alemand, e atau s’esvanic tota
temptativa de subornacion en aguesta placa; non i auie
sonque era opcion d’assetjar-la, e entad aquerd que
calie quate batalhons des boni e un regiment de dragons,
gue non i auesse un exces de resisténcia e qu’eth canon
gu’auien het a servir en Areny se podesse portar enta
Benas. En cas d’Aran semble qu’ei de més mau pactar,
pr'amor que segon se ditz en ua carta, es partisans de
Felipe V éren mens nombrosi qu’es der archiduc ena
Val, e non ére possibla era via des negociacions; semble
gu’entas comencaments de junh, eth governador e dus
des prooms d’Aran, damb es qu’er intendent auie
negociat, se n’an d’anar dera Val, possiblament quan es
sues intencions de traison sigueren descubertes. Alavetz
non i auie cap opcion mes qu’eth setge armat, e entad
aquero se prepause qu’eth duc de Vendéme envie un
destacament enta préner es ports de Vielha e de Palhars,
e aguesta tropa profite enta cremar e destruir toti es
graers, en ua accion sincronizada, eth madeish dia ara
madeisha ora, enta qu’eth gran non se podesse
emmagazinar. Aguesta accion l'auien de her es madeishes
tropes destinades enta assetjar Benas, abans de
comencar eth sétge, atau Casteth Leon non aurie sonque
era opcion dera rendicion, s’ére vertat era informacion
gue laguens deth casteth non i auie provisions enta
subsistir era guarnison, pr'amor qu’era cistérna ére
maumerenta e qu’ere impossible aprovisionar-se des
graers aranesi, qu’auien estat cremadi ena accion
anteriora.

S’aguesta accion de cremar es provisions abans der
assaut non se hesse, calerie recérrer ath setge militar,

e es assetjants se poderien aprovisionar de vitalhes e
tropes de resérva arribadi de Lleida, pr'amor qu’es
camins serien liures. Era missiva tanben ditz que non se
pot pensar cap d’entrar en Aran sonque damb es milicies,
que i calie entrar damb es batalhons de tropes organizadi,
pr'amor qu’en deétz ores era Val podie organizar 1.800
omes en pe de guerra, armadi, e foter-se’n des milicies
des francesi; era carta qu’afirmaue que cada cap de
familha sauvaue en casa sua dues lheures de povora
damb es sues armes, dispausat a anar préest enta on
calesse enta sauvaguardar Aran; era interrelacion entre
era Val e Benas la certifique eth heth que quauque dia
abans dera carta, es francesi s’auien crotzat damb 14
mules portades per aranesi que portauen gran enta
Benas; es relacions comerciaus d’Aran damb es sons
vesins francesi s’auien acabat.

En mes de junhséga Rouzel amasse, enta assetjar Benas,
ath regiment de Poyanne, ath dusau batalhon de La
Fare, 500 omes des milicies deth Bearn, 200 de Labourd,
amassa damb eth regiment de dragons deth Lengadoc,
e ad aguesti se i higen, jos eth comandament de Rouzel,
ratificat coma comandant deth setge, eth batalhon de
fusilhérs de Pau, eth batalhon d’arcabusérs de Belair e
300 artilhérs, 50 cavalers, quate peces de canon e 500
omes d’infanteria cedidi pera armada espanhola enta
ajudar as francesi.

En agost que i a un cambi sobte en comandament
francés, e eth marqués d’Arpajon ei designat enta dirigir
eth sétge de Benas, en detriment de Rouzel. Aguest
darrér qu’accepte, sosmetut, era sua destitucion, e ei
designat encargat, en Banhéras de Luishon, der
aprovisionament des tropes d’Arpajon e d’empedir qu’es
miquelets gesquessen de Castéth Leon, a on s’agropauen,
enta anar a ajudar as assetjadi de Benas.

Eth dia 9 d’agost, eth duc de Noailles comunique, en
Zaragoza, per carta, eth besonh imperatiu de préner,
un cop rendut eth castéth d’Areny, eth castéth de Benas
enta, ara seguida, her ¢o de madeish damb Casteth
Leon, en aguest orde, abans qu’era nhéu s’apoderesse
des montanhes e, s’ei possible, portar-i eth canon qu’auie
estat utilizat entath setge d’Areny, a maugrat qu’arrés
non pensesse cap que podessen transportar-lo enquia
aquiu pes dificultats orografiques. Non calie cap péerder
eth temps; entre es papérs que se troberen a Chobert
en casteth d’Areny i auie un projecte, aprovat per
Schomberg, enta envadir es austracistes eth territori
francés; ath madeish temps, Noailles mane ordenar a
Le Gendre que s’aucupe des municions entad aguestes

empreses. Toti aguesti mandats sigueren ratificadi peth
madeish duc de Noailles, en Fontainebleau, eth dia 16
d’agost, qu’era sua intencion ére destruir toti es castéths
que servien de refugi as miquelets; s’Areny auie queigut,
tanben ac harien Benas e Casteth Leon, mes que calie
hér arribar eth canon entad aqueri castéths, segontes
li hege a saber Le Gendre ath madeish Noailles.

SETGE DE BENAS

Eth setge de Benas que comence; Arpajon, qu’auie
gessut de Lleida eth 29 d’agost, arribe en Benas eth 10
de seteme, dempus d’auer caminat tretze dies, damb
5.000 omes ahamadi, malauts e descauci, sense leu
auer estat inquietat per tropes ostils, ues tropes qu’eren
comandades peth comde de Taff, coroneu irlandés der
archiduc, que non auie hét sonque quauques
escaramosses sens importancia. Quan arribe en Benas,
Arpajon demane léu eth suport de Rouzel, que, des
locs installadi enes crestes des ports qu’entornegen
Bends e des espitaus de Luishon e Benas, li hec arribar
provisions, municions, e dues peces de canon deth
dotze, desmontades en lubies, coma s’auie ideat
anteriorament, uns canons que se higeren as dus canons
deth 4 aprovisionadi pera armada espanhola. Rouzel
comunique es sospieites qu’eth comde de Taff
regropaue as miquelets d’Aran e Pallars, e que demoraue
tropes de suport de Starhrenberg enta atacar a Arpajon;
totun, e a maugrat qu’aguesta ere era intencion prumeéra
de Taff, non siguec cap ¢o que decidic ara fin, coma
veiram mes ta deuant, apercebut dera inferioritat
numerica des tropes franceses de Luishon, mes
aucupades ena conquista de Bends qu’en protegir era
vila gascona.

Eth dia 12 de seteme de 1711, Arpajon que comence
er atac ara fortalesa de Benas damb era ajuda deth
canon qu’auie portat dera presa d’Areny. Eth castéth,
damb 200 soldats de guarnison que se defenien coma
podien, ere eth darrer recapde de Benas qu’encara non
s’auie sosmetut. Dus dies mes tard, eth 14 de seteme,
eth marqués d’Arpajon madeish escriu a Rouzel enta
comunicar-li qu’eth setge marche plan, qu’encara non
an daurit cap de horat ena fortalesa mes qu’en téerme
de dus o tres dies pense que n’i aura un de pro gros
enta poder-i passar ar assaut, damb era collaboracion
inestimabla d’un celebre engenhaire d’escarpaires,
Delorme, que tant important rotle jogarie dempus ena
presa de Casteth Leon. Tanben li he a saber que li cau
sOs entara sodada des soldats, e li ditz qu’a recebut era
sua carta, a on li comunique a Le Gendre que li hesque

arribar haria, sabates e tot ¢0 que calgue entath setge;
tanben li demane que li digue ath duc de Vendéme
gu’eth setge de Benas marche perféctament.

Rouzel qu’ac he atau e eth 15 de seteme li notifique a
Venddme era noticia qu’eth sétge marche segontes ¢o
qu’ére previst, e profite enta enviar-li ua copia dera
carta qu’Arpajon li auie enviat e 'avise qu’eth comde
de Taff s'auie escapat e dempus de retirar-se enta Pont
de Suert, auie passat entara Val d’Aran, a on regropaue
as miquelets d’Aran e Pallars e a d’autes tropes reglades
austracistes, e Rouzel auie pour que podessen anar
enta Bends ta inquietar a Arpajon, maugrat que
demorauen gu’es moviments des soldats francesi,
comandadi per René de Frouloy, comde de Tessé, enes
ports que comunicauen Aran damb Benas, dissuadisse
a Taff d’anar-i. Mentretant, Le Gendre s’aucupe d’enviar
1.000 parelhs de sabates a Arpajon.

Més Arpajon non descuede ne desbrembe cap a Taff,
e avertis a Rouzel qu’es sons correus son interceptadi
per austracista e qu’es miquelets son pertot, en tot
recomanar-li qu’arrefortisque es sons locs de guarda;
Rouzel, que dilhéu ei massa optimista, non li heé cap de
cas, e li comunique a Voysin qu’era situacion non pot
ester mes bona, damb un Arpajon ben municionat e
aprovisionat; com que Rouzel pense qu’era frontéra ei
protegida de tota temptativa d’invasion, non demane
ne eth suport dera guarnison de Sent Gaudeng e
Montrejau enta protegir Luishon d’un atac eventuau.

Eth comde Taff recep, mentretant, era ajuda de 300
cavalers e 1.200 soldats as que s’ajuntaran quate
batalhons de miquelets; auance de Pont de Suert enquia
Salardu e arribe en Vielha, a on exorte as aranesi
austracistes a empunhar es armes; 600 o 700 persones
qgue se i higeren. Era intencion de Taff qu’ére queir
dessus de Benas e Arpajon enta liberar eth sétge, totun,
era posicion de Tessé, ben emparat en Port dera Picada
e eth risc, se passauen aguest osbtacle, de demorar
embarrat entre Arpajon e Rouzel, lo hec a desistir
d’aguesta intencion; Taff prenerie ua auta
determinacion, atacar Luishon e acabar damb er
aprovisionament d’Arpajon, que sense aliments ne
municions aurie, coma hec Estaing ans abans, de retirar-
se e |lheuar eth setge de Benas.

TAFF ASSAUTE LUISHON. QUEIGUDA DE BENAS

Era net deth 15 ath 16 de seteme, eth comde Taff,
coroneu des tropes imperiaus, amiec es sues tropes

peth Portilhon e peth Coth de Varétja, e es miquelets
e es volontaris aranesi, comandadi peth governador de
Casteth Leon, Josep Pausa o Pose, segontes ditz La
Blottiere, s'apodereren des camins qu’amiauen ta Sant
Mamet, ta Montauban e entas vilatges gascons
circonvesins; 1.200 omes, d’infanteria e de cavaleria,
aguesta darréra compausada principaument de soldats
irlandesi, que comenceren a auangar, e redusiren a ua
companhia de milicies franceses que susvelhaue eth
Portilhon sense que podessen avisar qu’arribauen. Eth
gros dera forca de Taff queiguec, a punta de dia deth
16 de seteme, sus Sant Mamet, a on derrotec e hec a
huger a dues companhies de milicies enemigues; d’aquiu
ar assaut de Banhéras de Luishon non i auie sonque un
pas.

Es tropes de Taff entreren a huec e sang, saquegeren,
cremeren e acabéren damb tot vestigi de vida; es
infortunadi abitants de Luishon se desvelhéren gahadi
pera pour e vederen qu’era soldatalha, damb era
cavaleria ath deuant, les atacaue ath galop. Es luishonesi
s’escapéren, s'anéren a refugiar enes bosqui vesins, e
vedien impotenti com cremauen casa sua e com morien
es qu’auien gosat afrontar-se as envadidors, en tot que
Rouzel, incapable de combater, se retiraue e
s'arreplegaue enta Sierp. Quan acabeéc era escaramossa,
Luishon, Sant Mamet, Montauban, Juset, Mustajon
gu’auien estat ahlamadi e saquejadi, e es tropes de Taff
se’n tornauen, sense oposicion, entara Val d’Aran, damb
tot eth bestiar qu’auien podut panar: 1.200 caps; es
pertes de Luishon se taxéren en més de tres centes mil
liures. Es abitants des vilatges gascons saquejadi leu
saberen qu’es aranesi auien participat en assaut: qu’ere
ua traison as tractats de Lies e Patzeries.

Ath madeish temps que se hége era incursion en
Luishon, Bends que queiguie; eth dia 16 de seteme, tas
sies deth vespe, Arpajon comunicaue era queiguda dera
fortalesa aragonesa dempus de tres dies de séetge,
embarralhadi e en tot servir-se deth canon. Arpajon se
vedec obligat a utilizar bombes incendiaries enta cremar
era husta qu’es defensors auien placat enta protegir
era traucada qu’auie daurit eth canon, a conseqiiéncia
d’aco era fortalesa se cremec parciaument, e eth
vencedor comentéc qu’a compdar de londeman meterie
gent a trabalhar enta recuperar eth casteth. Pr'amor
des maus qu’eth huec deth canon hec ena muralha,
per a on se pensaue que se harie er assaut definitiu,
eth governador deth castéth, Manuel de Sola decidic
deishar es armes. Dus loctenents coronéus, un major,
setze oficiaus e 200 soldats sigueren héeti presoers; as

oficiaus, pr'amor dera sua defensa valenta deth sétge,
se les permetec de sauvar es sues espades e eth son
equipatge; es seishanta presoéers alemands dera
guarnison demaneéren anar enta Franga, mentre qu’es
espanhous demaneéren anar enta Aragon, e sigueren
embarradi ena preson de Chaca; peth costat francés
non i aguec sonque sét baishes, per soldats herits o
morti, segontes li explique Rouzel a Vendéme. Cazalede
siguec nomentat nau governador, e demorec en casteth
damb ua guarnison sufisenta enta protegir-lo d’ua
temptativa de reconquista.

Era fortalesa de Benas, considerada ua des mes bones
d’Europa, qu’auie queigut; Delorme, capitan
d’escarpaires e futur marescau de camp, designat per
carta per Arpajon enta negociar era capitulacion e héer
er inventari, passec en revista ara guarnison qu’auie
capitulat londeman dera sua rendicion, eth 17 de
seteme. En aguesta carta, e en madeish paragraf,
Arpajon arrecomanaue, en tot vantar-lo, a Devives,
gu’auie agut eth cargue de major generau pendent eth
setge, pera sua actitud, e tanben s’adrece ath duc de
Vendome enta qu’intercedisque per Arpajon deuant
deth rei, pr'amor qu’auie guanhat Areny e Benas, e
demanaue éster nomentat loctenent-generau; eth duc
de Vendome respon a Arpajon e li ditz que parlara a
favor son deuant deth rei, un cop qu’age queigut Casteth
Leon, e se planh dera manca de tropes enta deféner
Luishon der atac de Taff.

PREPARATIUS ENTAR ASSAUT DE CASTETH

LEON. 1711

Le Gendre insistis a Arpajon enta que procedisque a
assetjar Casteth Leon, en loc d’anar a trobar ath duc
de Venddme damb eth son destacament enta demanar-
li favors. Arpajon atau qu’ac decidic, a maugrat qu’aguec
de desistir de carrejar eth canon damb eth, e lo deishéc
en Benads; s'amassec damb Rouzel enta hestejar era
presa deth casteth benasqués e leu tracéren es plans
de setge entara auta fortalesa grana des Pireneus:
Casteth Leon qu’ere er objectiu seglient.

Rouzel comunique per carta ath duc de Vendéme, eth
21 de seteme, er atac des tropes de Taff en Luishon e
enes sons entorns; preocupat pera sort d’Arpajon,
deuant dera possibilitat qu’eth regiment de Taff lo
podesse inquietar, decidis préner eth port de Plan damb
era cavaleria e era infanteria de Baiona, ajudat pera
milicia des vaths d’Aura e de Campan; Rouzel placec es
sues forces en port e anéc enta Bends enta amassar-

se, e ta dinar, damb Arpajon e planificar er assaut enta
Castéth Leon, un viatge qu’auesse era tropa ben
caucada, e entad aquero Rouzel qu’aportec 1.200
parelhs de sabates; andus decidissen préner a 12 dmes
aranesi coma ostatges enta respéner peth pilhatge het
en Luishon, quan verifiquéren que “il avoit de aranois
dans cette Expedition”, afirme Rouzel. Que prevé era
impossibilitat de portar enquia Aran eth canon qu’a
participat ena presa de Benas pes trebucs que plantegen
es camins, mes compde damb un plan bon escarpaire,
Delorme; Rouzel hig que li enviara ath senhor Binos
enta lancar totes “les lumieres” que pogue. Entad acd
gu’ei ath cap des escarpaires, Rouzel li comente ath
duc de Vendéme que li semble maucontent, que s’a
gueishat qu’a servit corréectament en Girona sens auer
recebut cap de mostra de satisfaccion peth son trabalh,
e afirme que, coma diden De la Cour e es auti
engenhaires, sense era sua collaboracion non s’aurie
podut préner pas Girona; es defensors d’aguesta vila
s’auien queishat, en tot preveir ¢o de pijor, segon cite
Torres, “de la ruhina de la mateixa brexa, reselant per
instants una fatalitat”, ua traucada a on i deuie éster
implicat Delorme; Girona capituléc eth 23 de ger de
1711. Delorme se’n vo tornar enta Franga, més Rouzel
li promet que se se pren Castéth Leon eth madeish
escriuera ath duc de Venddme enta qu’ac tengue en
compde, en tornar afirmar Rouzel eth besonh que n’an
der engenhaire en cap d’escarpaires en non poder
servir-se deth canon de Benas.

Eth dia 23 de seteme, Rouzel qu’escriu de Versailles
enta comunicar qu’eth rei d’Espanha vo qu’enes castéths
de Benas e de Castéth Leon i age ua guarnison francesa,
e Rouzel decidis destinar as companhies destacades en
Baiona e en Bearn entad aquera mission, e demore
coma guarnison ara demora dera arribada des
companhies de milicians; en aguesta carta profite enta
gueishar-se ath son destinatari qu’era actitud que se
prenec en Luishon quan i aguec er atac de Taff non
siguec cap corrécta, e non compren pas perqué non se
dec era orde enta qu’es 500 dmes dera cavaleria de
Tessé non tornessen enta Luishon e que se s’auie podut
deféner minimament qu’ére gracies ath valor des quate
companhies deth regiment de cavaleria de Matay.
Rouzel li demane a Le Gendre que, un viatge prenut
Casteth Leon, es milicies tornen enta Franca, exceptat
aqueres qu’agen de demorar as tropes organizades, e
tanben li ditz ath destinatari qu’eth duc de Vendéme
desire que partisque leu damb es sues tropes enta anar
préner Castellciutat; eth rei non vo cap qu’eth destinatari
abandone era frontéra, e dilhéu eth destinatari ere

Arpajon? Tessé non tarde en defener-se des acusacions
de Rouzel, gu’ei eth que lo culpabilize dera desgracia
patida en Luishon; ena sua carta, deth 23 de seteme
madeish, Tessé se defen en dider qu’eth acomplie es
ordes d’Arpajon de protegir eth port dera Picada e qu’es
acusacions de Rouzel éren totaument fausses.

Enta dar eth cop definitiu ara fortalesa aranesa, Rouzel
entrarie en Aran peth Pont d’Arrei en tot qu’Arpajon se
lancarie sus eth casteth dempus de trauessar eth port
dera Picada, e en aguestes accions sajarien de capturar
eth mes gran nombre de presoérs possible que
responessen des pértes ocasionades en Luishon pera
incursion deth comde de Taff. Es tropes d’Arpajon
gu’éren vestides, avitalhades e municionades un cop
mes gracies as deposits de Sent Biat, préstes enta atacar
Castéth Leon; Arpajon demanaue 600 omes des milicies
de Comenge enta deishar-les de guarnison, autant en
Bends com ena fortalesa aranesa, quan aguesta auesse
queigut, perque eth duc de Vendéme non i volie deishar,
en aguestes enclavades, ua guarnison compausada de
soldats; Le Gendre desaconselhe, en carta a Voysin,
gu’era defensa d’aguestes fortaleses la compausen
forces provenentes dera milicia, perque se’n maufide
dera sua professionalitat e deth son mestiér enes arts
dera gueérra, pr'amor qu’aco, damb eth hét que siguen
maridadi, les harie abandonar era guarda d’aguesti forts
a londeman madeish dera sua rendicion.

Es preparatius entara presa de Castéth Leon que
comencen; abilament, Arpajon he a correr era rumor
faussa que partis enta Lleida, es espions que hén eth
son trabalh e eth comde de Taff abandone era guarda
dera fortalesa aranesa: ges d’Aran peth port de Vielha
enta interceptar as francesi enes estrets que separen
Benas de Pont de Suert, e non deishe sonque quauques
companhies enta susvelhar Casteth Leon, qu’ath
comandament dera sua guarnison, compausada de 180
omes, i ere eth governador Josep Pausa e 16 oficiaus.
Nau péeces de calibres diuersi qu’éren placades en
bateria sus es muralhes dera fortalesa.

Arpajon partis de Benas eth 24 de seteme, ueit dies
dempus dera sua conquista, e deishe ena fortalesa a
200 omes dera milicia jos eth comandament de
Cazalede; artenh eth port dera Picada e, en coordinacion
damb Rouzel, gu’auancaue peth Pont d’Arrei, devare
pera Artiga de Lin enta Castéth Leon en tot dispersar
as miquelets que trapaue ena sua auanca, e establis
eth son campament aluenhat der angle de tir des péces
d’artilheria que defenien eth castéth; era unica artilheria

gue dispausaue Arpajon qu’éren 2 péces deth 4, es que
li aprovedic era armada espanhola, per’'mor qu’en Benas
s’auien deishat es canons deth 12. Més er arsenal de
Navarrencs ere dispausat enta her-li arribar léu 4 peces
deth 16.

Eth marqués de Rouzel entrec en Aran eth 23 de seteme,
sense trobar léu ostilitat, sonque quauque episodi de
huec crotzat damb es miquelets e poga causa mes; leu
s’'assegurec era presa des pobles entre Es Bordes e Pont
d’Arrei, enta assegurar es comunicacions entre era
frontéra e Arpajon; es aranesi non oposeren resisténcia
ara auancada francesa, ath contrari, semble, segon
gu’explique era narracion de Rouzel, que tot sigueren
facilitats en aufrir es sons servicis.

Eth quartér generau francés se placec en Arrd; deth
pas des francesi per aguest Idc n"auem un raport patetic
ena responsa deth vilatge, que demore escrita en
guestionari de Zamora, en afirmar eth caperan qu’es
abitants d’Arré “salieron en defensa del castillo de Leon
muchas veces y quedo muy pobre el lugar de suerte
gue el campo de los franceses era puesto en los campos
de Arro y devastaron la cosecha varias veces y siempre
gue se labra en estos campos se halla bateria de guerra,
pedazos de Bombas bayonetas o daguas, erraduras
grandes de caballos y otros equipajes de modo que
este Ano de 1789 me llevaron del dicho campo dos
balas de plomo de libra cada una y dos balas de Artilleria
o bombas de hierro colado de 48 libras cada una y estan
supuesta en la Iglesia”. Dera precaucion, o dilheéu, dera
maufidanca des abitants aranesi entas tropes franceses
tanben mo’n da ua mostra eth citat caperan d’Arré
guan afirme que “en todas las casas antiguas de este
Lugar hay algunas bovedas bajo tierra de piedra sola 'y
hierro y las hicieron quando la tropa Francesa saqueaba
el lugar, en donde escondian lo mas precioso de sus
casas”.

ARPAJON DEUANT DE CASTETH LEON

Eth dia 25 de seteme, Arpajon qu’arribe deuant de
Castéth Leon, a on se planh, en ua carta adrecada a
londeman a Voysin, dera manca d’artilheria, e se vedec
incapable d’'assetjar era fortalesa sonque damb es dues
péces deth 4 qu’auie, e demanéc era artilheria deth 16
a Navarrencs. Se planh que s’eth canon que li a prometut
Le Gendre de Navarrencs o de Lorda non arribe non
poira cap sosméter tan facilament eth castéeth coma
hec en Areny e Benas; era net deth 26 confie en daurir
un trauc ena muralha damb es sues quate péces de

canon petites e a traués deth horat tirar bales
incendiaries enta sajar d’ahlamar eth magazin
d’explosius deth castéth, defenut per 180 dmes; totun,
insistis que non promet cap arren se non li arribe eth
canon gros de Le Gendre.

Ara fin Arpajon se plantege tanben eth recors de minar
eth casteth, entad aquerd compde damb er engenhaire
e capitan d’escarpaires Delorme, qu’auie amiat es
trabalhs deth setge de Girona e d’Alacant; en Alacant
era explosion d’'ua mina hec a volar ath governador,
dus coroneus, detz oficiaus e 40 soldats, e destruic es
muralhes; totun, eth capitan demane un mes de terme
enta excavar ua mina qu’age un efecte segur; ath
madeish temps Arpajon comunique er enviament
d’ostatges, toti eri prodoms aranesi, a Le Gendre enta
gue siguen retengudi enquia qu’era Val age tornat es
1.200 caps de bestiar panats en atac de Luishon. Arpajon
hé a saber que dempus de préner eth castéth pense
anar entara Conca de Tremp enta trobar-se damb
Vendome. Es trabalhs heti aqueri dies dera fin de seteme
gue consistiren en daurir trencades e placar era poga
artilheria qu’auie Arpajon, en tot demorar es tropes de
suport. Deth setge e des preparatius der assaut francés
gue n’auem un plan que mostre, ordenat
cronologicament, era avanga des posicions e des
fortificacions; eth tracat dera galeria dera mina,
prepausat per Delorme, se mostre senhalat en plan
damb eth numero 22.

Que porten 80 mules enta Navarrencs enta traginar es
quate canons prometudi; tota era povora que i a en
Aran ei confiscada e com que non n’i a pas pro, as
aranesi se les impause un impost de 3.300 “pistoles”
gue serviran enta poder crompar povora en Tolosa;
piquets d’infanteria, placadi gradoadament entre
Casteth Leon e eth Pont d’Arrei garantissen es
comunicacions.

Arpajon, sense noticies deth son enemic Taff, mes
alertat e prevengut d’ua contraofensiva, s’empare deth
costat de Vielha damb un destacament de tropes
regulares e quauques companhies de milicies emparades
per un batalhon de fusilhérs de montanha. A maugrat
gu’encara non li a arribat era artilheria que demanéc,
comence eth sétge, cate es trencades e comence es
prumeres temptatives dera mina de Delorme; es
assetjadi responen damb huec deth viu, enta hér dificil,
damb es tirs de mosquets e es granades lancades pes
arqueres, eth trabalh des escarpaires de Delorme; eth
30 de seteme, eth major generau Rives, hé a saber ath

ministre era perta d’un loctenent, Rochefort, e cinc
soldats, damb 16 herits. Es francesi s’auien apoderat
de 90 bos o vaques qu’auein enviat enta Sent Biat, e
d’aquiu renviadi enta Luishon ta qu’es sons propietaris
les podessen recuperar.

Delorme trobe dificultats enta catar era mina, e auie
de recéber 40 “milliers” de povora, e se queishaue que
li calerie un mes de temps enta auer era mina présta
e cargada damb povora, a compdar deth dia qu’es
engenhaires poguen auer arribat enquiara basa dera
muralha; era resisténcia des assetjadi qu’ere extrema,
e deuant d’aguesta situacion Arpajon abandone
momentaneament era idéa dera mina e decidis demorar
as tropes de suport d’artilheria provenentes de
Navarrencs, mes eth dia 6 d’octobre es canons encara
non an gessut deth son punt de partenca, e cau dar-se
préssa; Le Gendre non demore pas inactiu, envie 5
“millers” de povora, haria e 2.500 parelhs de sabates
a Arpajon. Delorme prepause establir ua bateria “a la
potence” sus es penents dera cara nord.

Eth 6 d’octobre Rouzel andncie a Voysin, de Sent Biat
estant, que léu queira Casteth Leon e es sons plans de
deishar-i as soldats meées boni dera milicia, tres
companhies d’infanteria, que velharan en Aran enta
restituir, damb severitat, tot aquero que s’emporteren
de Luishon. Aguestes tres companhies, que serien 60
omes, anauen destinades, prumeérament, enta Benas,
a on s'auien establit quate piquets de tropes espanholes.
En més d’aguestes tres companhies se destinarien ta
Castéth Leon es milicies sufisentes enta hér a pagar ara
Val es maus héti as vilatges gascons termiers. Felipe V
ja se n‘auie encuedat, en tot auancar-se as héets, de
nomentar governador a Francisco Cao de Bends, baron
de Les, hilh d’aqueth aute baron de Les, José Cao de
Bends, que Chobert hec arcabusar damb 80 milicians
deth sometent quan gessien deth casteth d’Areny, a on
s’auien rendut; totun, com qu’eth baron encara ei joen
e inexpért, Rouzel prepause a Arpajon, qu’entas
nomentaments compde damb eth consentiment de
Vendbme, que designe major de Casteth Leon a Binos,
vielh capitan deth regiment de Vaisseaux, inspector
des milicies deth pais.

RENDICION DE CASTETH LEON

Es canons de Navarrencs non arribauen; Arpajon, que
cada dia demore er atac deth comde de Taff, qu’ei
desapareishut, repren eth projécte de minar Castéeth
Leon, li he a saber ath governador dera fortalesa qu’era

mina ei practicament presta e que pensaue cargar-la
damb 40 “milliers” de povora, que les harien a sautar
pes aires, ada eth e as sons soldats e a tot eth son
castéth se non se rendien en tres dies; aguest ultimatum
provoque er efecte desirat, e eth governador Josep
Pausa, dempus de consultar as sons oficiaus, accepte
es condicions deth francés, justament quan es canons
de Navarrencs entrauen per Sent Biat; se Pausa non
auesse capitulat s'auesse vist entornejat peth huec per
diuérsi fronts, eth castéth destruit e tota era sua
guarnison, entara que non i auesse agut mercé, morta.

Arpajon anéncie per carta, eth 9 d’octobre de 1711,
era rendicion de Castéth Leon, sens auer agut de besonh
era ajuda dera artilheria que demanec; eth governador
Pausa, 12 oficiaus e 150 soldats son heti presoérs e
portadi, prumeér enta Sent Biat, a on passaran era net,
e dempdus ta Tolosa damb ua pena de sies mesi de
preson, segon ¢O que pactéren ena capitulacion deth
casteth; es pertes deth costat francés que sigueren 25
soldats morti o herits, un loctenent de Normandia herit
e un loctenent-coroneu herit deth brag. Arpajon demane
deishar-i de guarnison es tres companhies que ja i auien
estat destinades, damb gent dera milicia, pr'amor que
pense que calera 200 omes. Es canons qu’arribéren de
Navarrencs, que non auien servit leu tad arren, sigueren
tornadi entath son loc d’origina; Arpajon s’installec en
Vielha, e demaneéc ua promocion, en ua suplica de mes,
peth merit des campanhes d’Areny, Bends e Casteth
Leon, enta éster ldctenent generau, graduacion que
non artenhec enquia 1718, dempus d’arténher d’autes
conquistes; qu’ei en aguesta carta escrita per Arpajon
a on s’adjunte eth plan de Castéth Leon.

Eth dia 12 d’octobre, Arpajon envie ua carta de Vielha
a on he a saber com, dempus deth qu’eth considére
un miracle auer guanhat Casteth Leon sense era
artilheria demanada, enviec ath batalhon de fusilhers
de Belair entath Pallars en trabalhs de susvelhanca, a
on se troberen damb es dmes de Taff e comencec eth
combat; eth batalhon, inferior en forces, se retiréc
dempus de perder un capitan, més ena sua hujuda se
trobéren damb eth marqués d’Arpajon que comandaue
15 dragons e quauqui omes dera milicia e qu’auie gessut
de Vielha en mission de reconeishenca. Un cop
agropades es forces franceses, anéren a lutar contra es
soldats de Taff, e les obliguéren a retirar-se, e er
austracista perdec un oficiau, dus soldats e cinc shivaus;
Taff s’embarrec en Pallars, enes portes deth Coseran,
e desiraue entrar-i enta saquejar-la, com auie het en
Luishon. Arpajon comunique ena sua missiva era

decision d’abandonar Aran eth 16 o 17 d’octobre, damb
er objectiu d’anar a trobar ath duc de Vendéme enta
rebrembar-li era sua promocion.

Aran que demoraue jos eth poder de Felipe V; er
emperaire Joseph | qu’auie morit eth 17 d’abriu de
1711, damb 32 ans. Er archiduc Carlos, eth son frair,
pretendent ath tron d’Espanha, recebec era corona der
Empeéri en Frankfurt eth 12 d’octobre.

Rouzel escriu ath comde de Bergheit e li comunique
com ath madeish temps qu’Arpajon auie entrat en Aran
pera Artiga de Lin, eth ac auie hét per Sent Biat e
gu’auesse estat erds de poder cremar e devastar toti
es pobles dera Val, en represalha per atac a Luishon,
meés eth comissari deth rei d’Espanha li auie comunicat
gu’ath son rei li calie sos, autant enta pagar as tropes
com peth cost deth setge passat; qu’ei alavetz quan
Rouzel comente qu’eth marqués d’Arpajon li a prometut
uns ostatges, entre es prooms dera Val, que garantiran
eth pagament taxat pes damnatges dera razzia, que se
les segrestéc en Montauban e s’obliguéc a pagar pera
sua liberacion; per aquero, Rouzel avertis a Vendome
gue non s’estone se i a ua demanda per 25 o 30.000
escuts der intendent de Montauban ara Val d’Aran; son
tanti es imposti qu’an de pagar es aranesi enta restituir
es maus causadi as luishonesi qu’Aran non pot cap
assumir aguest deute, taxat per Le Gendre en 50.000
liures.

Eth 17 d’octobre de 1711, Arpajon abandonéc Aran,
non sens abans avisar que se non se hege eth pagament
des tributs es membres deth Conselh serien penjadi
“in alta furca ita ut naturaliter morerentur”; es vassi
sagrats dera gléisa sigueren portadi enta Casteth Leon
e non se restituiren enquia auer crubat eth rescat.

Castéth Leon demorec jos era proteccion des
companhies de Molinier, de Joué e de Mesplés, escriu
Rouzel eth 18 d’octobre, compausades de soldats
veterans qu’auien arribat de Montrejau; aguestes
companhies qu’eren compausades de soldats veterans,
pas de milicians.

En noveme de 1711, eth comde de La Boissiere ei
designat enta comandar era frontera des Pirenéus,
segontes li comunique quauquarrés de reng superior
a Le Gendre, en tot que Bardou se place en Sent Biat
enta empedir tota escaramossa; en aguesta madeisha
carta deth dia 25 de noveme, escrita en Montauban,
se he a constar que Sacere, un “capitaine chatelain”, ei

possible que s’adrece a Le Gendre enta demanar-li eth
comandament d’aquera vila comengesa, en detriment
de Bardou, més, ditz er enviaire, serie ¢o de pijor que li
podie passar a Sent Biat, pr'amor que non a era confiancga
des sons compatriotes, ath dela Bardou a eth consentiment
d’Arpajon, de Rouzel e de La Boissiere, per aquero non
se pot cap confiar ua plaga de tanta importancia estrategica
com Sent Biat a Sacére, sense desbrembar, acabe era
carta, que siguec eth que perdec hé quate ans Castéth
Leon, en ua allusion ara presa de Castéth Leon pes aranesi
en 1706.

Pendent aqueth madeish mes de noveme, es ostilitats
des miquelets non cessauen en Benas; eth dia 15, ua
escaramossa de 30 miquelets ataquéc de net era vila,
raptéeren a un capitan dera guarnison, Dabadie, qu’ére en
poble, a quauqui soldats e saquegeren quauques cases;
eth governador deth castéth de Bends, Cazaléde, avertit
dera preséncia de tropes enemigues ena vila, enviéc un
destacament ena sua cérca, que podec recuperar eth
bestiar e eth butin de guerra panat, mes non se’n sabec
arren mes dera sort que podec correr eth capitan Dabadie.

Mentretant, ena Val d’Aran, Le Gendre e La Boissiere hén
tot ¢o possible enta qu’es aranesi paguen eth deute pera
sua participacion ena incursion de Taff en Luishon, es
ostatges seguissen en poder des francesi e Le Gendre
afirme, ena sua carta datada en Montauban, que se’n
guardara pro de deishar en libertat as dus famosi
“Gilibérts”, autors des susmautes ena Val d’Aran e enes
montanhes vesies.

Aran, ja pro amermat per Arpajon, ei castigat damb naui
tributs; eth successor d’Arpajon, eth loctenent deth rei
Duvil, aumentéc en 100 doblons de més eth tribut que
calie pagar, un tribut que tanben hec a pujar en 370
doblons er enviat deth rei, José de Zada y Antillén. Era
herida de Luishon non se desbrembaue pas, es ostatges
dera Val empresoadi en Montauban ja auien dat tot ¢o
gu’auien; en Sent Biat, La Boissiere trabalhe damb eth
jutge d’Aran e eth de Sent Biat enta negociar era
indemnizacion que calie pagar, en preséncia de dus
delegats francesi e de dus aranesi. Rouzel, en ua carta
deth 22 de noveme, prepause confiscar 1.200 caps de
bestiar en Aran, en represalha pes panadi en Luishon, e
que cada parroquia aranesa aprovedisque era husta de
pin, “que son los mejores de todo el Pirineo”, segontes
ditz eth francés, necessaria entara reconstruccion des
bordes e des cases ahlamades e devastades en Luishon,
e prepause que ¢O de sobrer se vene en Tolosa enta
benefici des luishonesi.

En ua carta de La Boissiere, datada en Sent Gaudenc eth
24 de gér de 1712, aguest, qu’acomplis es ordes,
comunique que ja a de 6.000 a 7.000 francs des aranesi
e qu’eth baron de Les, governador de Casteth Leon, li
auie emparaulat, damb independéncia d’aquero
gu’auesse pactat damb Arpajon, d’enviar es ostatges que
li auie demanat; més eth baron de Les, joen e de reaccions
imprevisibles, semble qu’ara non vo cap enviar es
ostatges, qu’ei per aquero que Rouzel li comente ath
destinatari dera missiva qu’ordene ath governador baron
de Les gu’envie es ostatges; mées ostatges, pr'amor qu’en
Sent Biat ja n‘auien quauqu’uns, pes que ne demorauen
obtier 2.000 o 3.000 loisi que serien liuradi as abitants
de Banheéras de Luishon; La Boissiere profite enta
comunicar ena carta que totes es provisions enta Casteth
Leon auien arribat eth dia 23 en Sent Biat e que les harie
arribar ara sua destinacion.

Eth dia 10 de hereuér de 1712 s'amassen per part des
afectadi, Henri de Miguel de Sante Gemme, eth cognom
de Miguel que hé referéncia ara sua ascendéncia aranesa
e dilheu eth Sante Gemme podie hér referéncia ad aqueth
poble ja desapareishut, e Bernard de Fournié, senhor de
Baylac; pera part aranesa que i son presenti Pau Faure
de Vielha, capitan d’Aran; mossen Josep Portola, doctor
en dret canonic, caperan e notari d’Arties; Miguel Moga,
baile de Pujolo, e Matheu Escala. En aguesta amassada
se decidic eth pagament, per part d’Aran, d’ua
indemnizacion de 40.000 liures, e es delegats aranesi se
comprometeren a pagar 10.000 liures en moment der
acord, 15.000 liures eth dia de Sant Martin de 1712 e es
autes, 15.000 liures mes, entre Sant Martin de 1713 e
1714, e tanben se convenguec era restitucion des caps
de bestiar; es abitants de Luishon e es sons entorns
demorauen atau indemnizadi. Un dotzenat d’aranesi
sigueren portadi enta Montauban coma ostatges enta
garantir eth pagament pactat; es frairs Gilibert e Félix,
consideradi es instigadors principaus contra Felipe V,
tanben sigueren portadi enta Montauban e empresoadi;
es aranesi tanben se vederen obligadi a tornar bastir, ath
son cargue, eth castéth arrasat pes sediciosi ena sua
retirada, e a financar eth vestiari e es |lhets deth fort.

CONSEQUENCIES DETH DEUTE DER ASSAUT

DE LUISHON

Era Val d’Aran gu’a dificultats economiques enta pagar
eth deute as luishonesi; ua carta deth Conselh deth mes
de hereuer de 1712 demane prestadors enta pagar 130
dobles espanholes ath senhor Duvil, comandant de
Casteth Leon e loctenent deth rei, auent en compde

gu’eth prest se hara ath comun dera Val, e se pagara er
interés enquiara heira de Sant Martin que ven; en cas
de non trobar-se aguesta quantitat ena Val s’autorize
ath sindic enta que la cerque; s’apostilhe qu’Aran liurara
carta de poder a tota persona que liure aquera quantitat
ath senhor Duvil, e eth Conselh se compromet a signar
acta dera remesa, e promet pagar aquera quantitat
d’acord damb aquerd que ditz era carta, ua carta signada
per Pau Arjo e eth sindic Sansi Aunos.

Que son deth madeish an de 1712 es recebuts trobadi
en Archiu Istoric Generau d’Aran, que reflectissen es
diuérsi pagaments liuradi:

- Ua bilheta deth sindic, deth 12 de ger, conforme a
recebut de Joan Benosa de Canejan era quantitat de
“septenta dobles dos espagnoles a raon de quinze francs
la dobla”, dobles que recebec eth governador entath
pagament dera guarnison de Casteth Leon.
- Eth 27 de gér era vila de Bossost liure 8 vaques,
estimades en “doscents desaset franchs” de moneda
francesa, entas soldats deth casteth.

- Eth 22 de hereuér, ua bilheta de Sansi Aunos conforme
a recebut de Joan Benosa de Canejan 542 francs de
moneda francesa qu’a liurat ath governador entath
pagament dera guarnison e entas obres de Castéth Leon.
- Eth 1 de marg, en Hos, Joan Benosa de Canejan a deishat
a Sansi Aunos de Vilamos, sindic generau, era soma de
50 francs de moneda francesa, despenudi en anar a
portar 3.500 francs enta Sent Guirong, a on se trabalhe
per “deliberatio” dera Val; Sansi les portéec acompanhat
de Joan Benosa e Pére Abadia.

- 19 de marg, en Casteth Leon, bilheta conforme Juan
Bautista Duvil a recebut 42 dobles e mieja de mans deth
sindic generau en nom de tota era Val e en preséncia
deth prior de Pujolo e de Joan Benosa de Canejan.

Eth sindic dera Val establis es despenes d’aqueth an, en
aquera lista der Archiu Istoric Generau d’Aran se i pot
veir es despenes provocades pes francesi e peth baron
de Les:

- Pagat a “Mossur” Vasall dus mil francs entath senhor
governador baron de Les.

- A “Mossur” Dulau (o Dufau) de Hos, tres cargues de
vin entath governador baron de Les.

- Ath “hoste” dera “Vall de les Bordes”, quate cargues
de vin li a liurat era Val d’Aran e les a prestat “Mossur”
Dufau de Hos a compde dera Val.

- Era vila de Les, dotze vaques estimades en dus cents
francs e dus francs mes quate “targes” franceses.

- Era vila de Bossost, ueit vaques estimades en dus cents
francs e “diset”, en totau que puge cinc cents francs e
detz-e-nau francs mes e quate “targes” franceses.
- Eth 22 de hereuér, era Val enviec ath sindic enta
“ademprar” sos en Franga entath loctenent deth rei de
Castéth Leon, “Mossur” Duvil, e despenec cinc francs e
onze “sous” e i demorec tres dies.

- D’'un macho de Bartomeu Prades d’Arties, entath
loctenent deth rei “Mossur” Duvil, estimat en 9 dobles
espanholes e reau de ueit.

- D’un macho de Sapria de Guilhamon d’Arros, entath
loctenent deth rei Duvil, estimat en detz dobles
espanholes.

- D’'un macho d’Arnaut Plet de Vila, entath madeish
senhor, estimat en madeish prétz.

- “Mossur” Dulau a prestat ara Val, entara sua liberacion
312 francs ath 10% d’interés, pagadi ath loctenent
“Mossur” Duvil.

- Eth 29 de marg, era Val enviec ath sindic enta Franga
ta signar acta a “Mossur” Dulau entara deliberacion
gu’auie het ath loctenent deth rei Duvil; era Val despenec
5 francs e i demoreéc tres dies.

- Eth her qu’era Val a liurat ath governador baron de Les
entas obres de Casteth Leon I'a prestat “Mossur” Bosach
e some 10 francs.

- D’un aute costat, a prenut pera propia deliberacion
héta per Aran 90 liures de her d’argent e 90 liures de her
comun.

- A het deliberacion era Val ath governador baron de Les
enta pagar as trabalhadors qu’actuaument trabalhen en
Casteth Leon, eth 21 d’abriu de 1712.

- Que seguis d’auti pagaments entara guarnison e entas
obres deth casteth.

Aguesti recebuts que mostren, categoricament, es cargues
gue suportéren es aranesi, prestades per comercants de
Hos, per Dulau, enta poder pagar es demanes e es obres
de reparacion deth casteth; Joan Benosa de Canejan
tanben prestéc sos ara Val. Es aranesi liuréren sos e
animaus a Duvil, e arribéren a demanar prestes a on
siguesse.

Eth comde de Taff, peth son costat, abandonéc tota
temptativa de recuperar Castéth Leon, e partic entara
Noguera, e non deishéc ena arrérguarda sonque dus
batalhons de miquelets; mentretant, Le Gendre prenie
ua decision recebuda damb goi en andus costats dera
termiéra, era restitucion des antics tractats de Lies e
Patzeries, era tranquillitat que tornaue a regnar ena
frontera entre Aran e Comenge; non passaue cap ¢o de
madeish en Benas, a on eth governador Cazaléde auec

d’afrontar, damb succes, quauques incursions de
miquelets enquiara arribada des prumeres nheus, que
pacifiqueren temporaument eth territori aragonés; eth
23 de deseme, eth comde de Las Navas organizéc ua
temptativa més d’assaut ara fortalesa, més era
resolucion deth son governador empedic un viatge mes
que fructifiquéesse.

Es accions des miquelets se tornéren a intensificar enes
terres dera frontera, es incursions e es pilhatges se
torneren a repréner, e ére de mau distinguir es accions
simplament de guérra d’aqueres que representauen
banditisme, pr'amor que forca miquelets actuauen peth
son compde, en bandes organizades, sense depéner
directament deth comandament militar. Eth governador
de Benas, Cazalede, portat per un excés de confianca
en un moment qu’es ostilitats semblaue qu’auien anat
a mens e qu’es miquelets semblauen mens belligerants,
cometec un error estrategic de conseqliéncies funéstes;
ordenéc qu’era guarnison abandonésse eth castéth e
se desplacesse entara vila; eth capitan Lamothe, deth
regiment d’Auveérnhe e era companhia baishéren ta
Bends enta installar-se entre es sons abitants.
Assabentadi d’aguesta accion pes sons espies, es
miquelets non perderen cap eth temps, eth 15 de
noveme ataqueren Bends, destruiren era vila e
espadasséren as soldats e oficiaus que i auie, Benas
sancer que siguec ahlamat, jos era guardada estonada
de Cazaléde, incapable d’abandonar eth casteth e hér
front, damb era guarnison limitada qu’auie, as
miquelets, e se limitéc a her huec damb era artilheria
dera fortalesa, un huec que non empedic pas eth
pilhatge e era destruccion dera vila. Aguesta accion
alertéc a La Boissiere, qu’enviec tropes de suport tant
enta Bends com enta Casteth Leon damb er objectiu
d’evitar un aute atac per suspresa, ei per aquero
qu’aguestes tropes comencéren a cercar e aucir
sens pietat a toti es miquelets que trapauen.

Era campanha de 1712 que s’acabaue, era patz d’Utrecht
que s’apropaue; Venddéme moric en junh de 1712 e
Berwick, eth son successor, dictéc normes sevéeres
contra tot aqueth qu’ajudésse as miquelets.

Era prova qu’era patz non se respectarie enes territoris
pirenencs I'auem en ua carta que La Boissiere escriu
eth 6 de junh de 1712, a on comunique era captura,
per part d’un destacament enviat peth baron de Les
enta Barraves, d’un loctenent des miquelets damb nau
o détz des sons soldats, que La Boissiere les cride
bandits. Ath loctenent se li prometec, a cambi dera sua

cohession, ester admetut enes forces deth rei, a on
comandarie ua companhia de cavaleria; er oficiau
gu’acceptéc era proposicion a cambi de coheissar es
intencions qu’auien es forces dera frontéra; segon eth,
es austracistes anglesi liurarien eth son equipatge e
demorarien eth moment de tornar enta Anglatérra,
mes com que sabien qu’enes montanhes que les
emparen non n’i auie cap pro entara sua subsisténcia,
auien era intencion d’entrar en Franca enta dedicar-se
ath pilhatge, e er oficiau capturat pensaue que damb
aguesta actuacion poderien hér forca mau as francesi.
La Boissiere prepause arrefortir es passi des Pirenéus;
entad aquero que dicte ua proposicion que non tanh
ath pas de Sent Biat, que considere qu’ei ben protegit.
Eth madeish baron de Les torne a afirmar a La Boissiere
era intencion des volontaris e miquelets d’entrar en
Franca, e li remérque eth besonh d’arrefortir es passi
fronterers.

Eth madeish baron de Les escriu a La Boissiere, eth 19
de junh, de Castéth Leon, a on precise meés es dades
gu’a des miquelets; ena sua carta expliqgue com
“monsieur” de Paules, qu’a eth son quarter generau
en Benavarri, comencéc era setmana passada era
perseguida des volontaris e miquelets qu’aucupauen
diuersi punts aprop de Benas, e les hec a huger, meés
gue tornéren entas madeishi locs; qu’éren leu 1.400
omes jos eth comandament de “monsieur” du Poal,
gue tanben comandaue quauques forces organizades
e qu’auie eth son quarter generau en Pont de Suert.
Eth baron de Les avertis, portat d’un afrancesament
desbordant, e segontes noticies qu’eth madeish a podut
remassar, que dempus dera delida dera nheu, que
passara en terme de nau o détz dies, es tropes
enemigues sajaran de passar per Aran enta hér quauqua
incursion en territori francés, s’es tropes de “monsieur”
de Paules non les intercepten. Es miquelets qu’eren en
un terrenh a on non trobauen un tro¢ de pan, e
minjauen es oelhes e anhéths que panauen as pagesi.
Eth son comandant, Poal, auie manat a toti es abitants
des vals vesies qu’aportéssen mieis de transport en
Pont de Suert enta anar a cercar haria, pr'amor que
non n’i auie enes vilatges vesins, e es sons abitants
morien de gana; semble qu’es enemics volien subsistir
a tota forca en demorar era delida dera nheu enta
poder passar eth port, a on les demorarie eth baron
de Les damb era sua companhia de francesi: ja s'auien
apropat nau o detz volontaris tres cops enquiar Espitau
de Vielha enta comprovar s’era nheu auie reculat, damb
es sons shivaus auangauen enta verificar s’eth port ére
passader.

Ei possible que pendent aguestes gessudes de
susvelhanca es soldats deth baron de Les capturéssen
guauqui enemics; eth dia 28 de junh eth baron escriu
a La Boissiere enta notificar-le gu’eth comandant des
volontaris e miquelets li auie enviat un corréu ta Casteth
Leon en demanar un escambi de presoeérs; eth baron
tornaue es volontaris e a cambi eth comandant li liuraue
un capitan de dragons qu’auie presoer en Vilaller, dilhéu
ere eth capitan Dabadie, que siguec hét presoér en
Benas? Un aute correu arribec ath madeish temps as
abitants de Vielha, damb era notificacion deth
comandant enta que li hessen arribar aqueth madeish
dia, eth 28 de junh, 500 racions de pan, quate vaques,
era carn salada de Luishon e dues cargues de vin, jos
era menaca de “catar los rigores de la guerra”. Un tresau
corréu s’adrecéc ath jutge e as abitants de tota era Val,
enta dider-les que patirien era madeisha pena se non
enviauen un nombre sufisent d’'dOmes, damb pales, enta
netejar eth port de Vielha peth costat aranés mentre
qu’eth hege ¢o de madeish peth son costat damb es
abitants de Barraves. Eth baron de Les déc es ordes
oportunes enta qu’es aranesi non acomplissen aqueri
mandats, pr'amor que vedie perilhar seriosament era
sua integritat en Aran.

Maugrat era patz e era amnistia, es aranesi non eren
cap tranquils, pr'amor qu’auien pour des represalhes
de Felipe V; s’arribéc ar extrém de prepausar ath rei,
¢O qu’aguest acceptéc, de her ua enquesta entre es
abitants dera Val enta veir enquia quin punt aguesti
eren fidéus ara monarquia establida, pr’amor
gu’argumentauen qu’es sediciosi non éren sonque uns
pogui, e era majoritat d’Aran qu’ére fideu ath rei. Era
enqueésta déc era arrason as aranesi, e gracies ad aco
es condicions dera amnistia sigueren forca mes
generoses. Era patz, qu’auie de durar poc, s'apoderec
d’aguestes vals.

Justament dempus dera queiguda de Casteth Leon, eth
baron de Les siguec designat governador, encara que
poc temps mes tard siguec nomentat Bardieu, qu’aguec
d’abandonar era sua plaga a mesura que se deteriorauen
es relacions entre es reiaumes espanhou e francés, e
eth baron de Les tornéc ath son cargue. Segontes ua
reiau cedula deth 12 d’abriu de 1712, Felipe V placéc
jos eth comandament de Castéth Leon, damb eth titol
de coroneu, ath baron de Les, Francisco Cao de Bends,
e lo nomentéc governador d’Aran e de Castéth Leon.
Francisco Cao s’auie escapat damb sa pair enta Franca
en 1706; eth 1710 defenec Montso, e aguesta accion
li valec era gracia de capitan de Shivaus en regiment

d’Ordes Vielhes dera man de Felipe V. Maugrat que sa
pair, er anterior baron de Les, José Cao de Bends, non
podec cap evitar en 1706 qu’era Val queiguesse en
mans der enemic, perque non li arribéren es tropes de
suport de Felipe V, 0c que defenec eroicament eth
castéth d’Areny, a on siguec capturat e fusilhat pes
partisans deth pretendent austriac, Carlos Ill, en 1707.
Binos, que ja I'auem citat quauqui cops, siguec designat
“sous goberneur” d’Aran en marg de 1712.

Eth nau baron de Les auie neishut en Bossost en 1692,
se maridéc en 1714 (segon Dufor eth 28 de deseme de
1715) damb Marie Isabelle de Peguillan (o de
Peygourand), de Larbost, hilha deth baron de Betzebe
e d’Isabel de Larbost; era ndcga siguec en castéth de
Betbeze, e d’aguesta union en neisheren 3 hilhs:
Francisco Rodrigo, en 1719, Gabriel Olivier, en 1720, e
Urbano, en 1722, maugrat que Calzado i hig un aute
hilh, Luis José, postum, neishut en 1724. Eth baron de
Les s’aliec damb era noblesa francesa, que tostemps i
auie estat a gust; ressentit e venjatiu damb es aranesi,
desmanteléc tota corrent austracista ena Val. Aguec
forca enemistats e litigis damb es aranesi, especiaument
damb es abitants de Les, que les consideraue complicis
dera sua tragedia familhau e enemics dera causa
borbonica; forca aranesi, qu’eth nomentament non les
hec pas massa gracia, se n‘anéren per pour ara venjancga
deth baron. Eth baron de Les ere eth que controtlaue
gue toti es imposti creadi peth cardenau Julio Alberoni,
ministre de Felipe V, siguessen pagadi rigorosament
pes aranesi; eth tabac non se podie véner sonque enes
estancs, e se’n proibic era sua plantacion o exportacion,
s’establic eth cadastre o impost sus es bens e tanben
se fixéc ua taxa entara subsisténcia des tropes; eth
baron representaue tot eth poder de Felipe V, autant
eth civiu com eth politic o criminau, e en Aran non se
podie hér arren sense era sua autorizacion.

Eth 13 de gér de 1713 eth rei concedic ua amnistia
generau e es presoers sigueren liberadi. Dempus dera
signatura dera patz eth 22 de mai de 1713, ua patz que
non siguec efectiva en Espanha enquia 1714,
Starhremberg, virrei austracista de Catalonha,
abandonéc Catalonha e Felipe V passéc a regnar en tot
eth son domeni, non sens abans auer dominat, damb
forga dificultats, era insurreccion de Barcelona. En
Catalonha, era Junta de Bracgos decidic qu’es catalans
seguirien era guerra en solitari contra es tropes felipistes,
meés aguesta decision que costec un pretz naut; entre
eth 7 de junhsega e eth 12 de seteme, Berwick assetgec
e prenec sagnosament eth darrér recapde catalan, e

Barcelona queiguec er 11 de seteme. Per miei dera patz
d’Utrecht, er 11 d’abriu de 1713, e es tractats de Rastatt,
eth 6 de mai de 1714, Anglatérra se sauvaue Gibraltar
e Menorca; Carlos IV, VI d’Austria, conservec Flandes,
Milan, Napols e Sardenha; Franga qu’acceptéec es tractes
e a cambi Felipe V siguec arreconeishut coma rei
d’Espanha, damb es territoris dera Corona d’Aragon
includits.

Dus ans mes tard, en 1716, Felipe V dictec eth nau
repartiment de Catalonha, eth Decret de Naua Planta,
qu’anullaue toti es drets de Catalonha, es vegueries
sigueren desmantelades e es generaus en cap, Populi,
Berwick e dempus T’Serclaes e Castel-Rodrigo,
designéren delegats e placéren jos eth son
comandament a persones fideus ath regim felipista.
Segontes era naua division gu’establie eth Decret de
Naua Planta, eth baron de Les ére mantengut coma
governador dera Val, que ja I'ac auie suplicat ath rei
Felipe V e aguest li hec cas. Eth rei castelhan se mostrec
susprenentament benevol damb es aranesi, e respectec
e confirmeéc es sons privilegis.

Eth rei manten ena sua placa ath “veguer” d’Aran, eth
jutge ordinari Mateu Arxd e Bends. Eth 25 de deseme
de 1714 li siguec liurat ath jutge Arxo e Bends eth titol
de sosdelegat dera superintendéncia de Castéth Leon
e era Val d’Aran. Era mission des sosdelegats qu’ére
representar ath son superior jerarquic ena
circonscripcion e velhar pera bona armonia entre es
abitants e era tropa, e auie de sajar de meter-se d’acord
damb eth comissari de guerra dera guarnison o deth
destacament deth loc. Era Val d’Aran qu’ére un districte
a part dera division en corregiments, un districte a on
eth baron de Les exercie, d’enca de 1711, era jurisdiccion
civiu, criminau e politica.

Ua representacion d’Aran s’adrecec ath rei diuersi
viatges, a on |li demanauen éster integradi en
corregiment de Talarn o en de Pallars, enta liberar-se
dera tirania deth baron de Les, que non auie desbrembat
era participacion aranesa ena presa e assassinat deth
son pair; totun ago, era sollicitud siguec desdenhada
tant pera Reial Audiencia de Barcelona com peth
Consejo de Castilla, qu’allegauen rasons de caracter
geografic militar en considerar qu’era placa de Casteth
Leon conselhaue mantier-i ua guarnison forta, ligada
ara autoritat qu’auie ath son cargue eth govern d’Aran;
era subordinacion a Talarn poderie éster motiu
d’afrontaments en cas de desacord damb eth
governador militar de Castéth Leon; era peticion aranesa

non siguec cap acceptada. Eth litigi encara duréec 3 ans
mes, e liguec damb era invasion francesa de 1719; fin
finau, superada aguesta crisi, en 1721, Felipe V, sense
escotar es suplicacions des aranesi, ratifiquec era
designacion deth baron de Les coma governador de
Casteth Leon e d’Aran, mes se li adjuntec un conselhér
damb caracter de jutge de patz, e damb aquerd
demoraue conselhat juridicament per un avocat
nomentat peth rei, José de Miguel Espafia. Aguest
avocat qu’ére considerat, per error, peth poble, coma
remassen es responses deth qliestionari d’Es Bordes,
eth personatge que li prenec eth casteth a Arpajon.

Era configuracion d’Aran coma districte marginau deth
sistéma de corregiments de Catalonha que demoraue
atau consomada.

Es aranesi perseveréren enes sons escrits contra es
abusi cometudi peth baron de Les, e maugrat qu’era
jurisdiccion ordinaria des governadors de Castéeth Leon
duraue un triennat, des de tempsi seculars, en ua reiau
orde deth 13 de marg¢ de 1717, comunicada per Juan
de Milan de Aragé ath prince Francisco Pio de Savoia,
marqués de Castel-Rodrigo, marescau de camp e capitan
generau de Catalonha, se ratifiquec ath baron de Les
coma governador d’Aran, en un edicte que se despachéc
eth 2 de gér de 1719; es aranesi totun, enviéren mes
memoriaus a on hégen a saber es abusi cometudi,
damb eth consentiment deth governador dera Val, que
n‘auem quauqui exemples ara seguida: “un capitan del
Regimiento de Amberes, de guarnicién en Castel-Leon
que empresond a los regidores del pais por no poder
satisfacer lo que se les exigia” e “un alférez que golped
a las autoridades locales, a un regidor de Bossost, por
los golpes en el pecho hizole arrojar sangre por la boca”.

Un aute exemple dera tirania deth baron de Les que
siguec era imposicion deth rigorés precépte que cadun
des vesins d’Aran auie d’auer ua arma de huec présta,
damb dues |heures de povora enta éster prevengut
entara defensa. Eth governador, baron de Les, ordenaue
eth registre des cases e executaue as vesins que non
trobaue présti damb aquera quantitat d’armes e povora.
Un aute des mandats deth governador hege referéncia
ath besonh e obligacion qu’auie tot vesin d’anar a
deféner era fortalesa de Casteth Leon en cas d’urgéncia.

CANCON D’ARPAJON

Es ans dificils enta Aran que seguiren ara entrada
d’Arpajon demoréren longtemps ena memoria des

aranesi, enquiath punt qu’en qliestionari de Zamora 5

s’arremasse ua canc¢on, dictada per ua vielha aranesa

de Bends, ath rector Francisco de Portolés e ath  Tu també com aquells altres
porcionari Manuel Espafia, que recuelh es estralhs  Has vingut de mala casta
d’aquera guerra; pr'amor dera originalitat deth  Basta puix, Arpaxon, basta,

document, I'auem volut reprodusir.

Estant lo Lleo malalt,

Y en ocasidé no pensada,
Vingué el Gall ab lo cap alt,
Pensant:li donar picada;

Mes feu prest la retirada

Puix llansa aquell foch, y vales,
Que li sacudi les ales,

Y li trenca la espinada.

2

No estabes escarmentat
Desde les altres vegades?
Que encara vols mes bugades
Gavaig cruel y obstinat?
Repasa lo temps pasat,

Y llegirds ta vergofia,

Fa tema, rabia, y ponsofia,

Y lo trevall mal lograt.

3

Pregunta al Duch de Noailles
Que aprofitaren sos fets,
Quant deixa sinch mil barrets
Al peu de aquestes muralles
Molt prest gira les espatlle

Y perqué la flor de Llis
Restituint a Lluis

Poca gent ab moltes llagues

4

Lo Conte de cors també
Sen tornd ab lo cap trencat
Y fou ben desbaratat
Monsieur de Pontis perque
En sos cors sols hi cabie

La avaricia, y ambisién,
rabia Cruel, y rencé

gue no acostumbran fer be

No ocasiones mes desastres
Y te aseguram nosaltres,

Que si vens altra vegada,

Te provindrem tal posada
Que posat dins, no te escapes

6

Les Yglesies has robat
Despullat als Capellans,

Has dat mort als chics y grans,
Ningun sexo has respectat,
Moltes cases has cremat,

Y has posat aquesta Vall,

En tribulacid, y trevall,

Y en un miserable estat.

Rey Espaiol ara mira,
Desperta-t de una vegada,
Sapies perque esta atribulada
Esta Vall que tan te estima:
La esperanga nos anima,

La vengansa en da valor,

La vistoria mes calor,

Y una forga peregrina.

8

Cantem donchs ab alegria
Vingan tots los amagats

En las rocas, y forats,

Fent alegra melodia

Donem gracias cada dia

A Deu, que ens ha deslliurat
De aquell enemich malvat,
Que sols de fer mal sabia.

GUERRA DERA QUADRUPLA ALIANGA.

1719-1720

En 1718, eth rei Felipe V incomplis era patz d’Utrecht
e es tractats de Rastatt, en apoderar-se eth cardenau
Giulio Alberoni de Sardenha e Sicilia, damb er objectiu

de placar a Felipe V en Franca e ath pretendent Estuard
en Anglaterra, contra era regéncia deth duc d’Orleans
en Franca e era casa anglesa de Hannover. Francga,
gu’auie pour dera politica d’expansion d’Alberoni,
gu’arribéc a éster secretari deth duc de Vendéme
pendent era guérra d’Espanha, signe ua alianca damb
Olanda e Anglaterra, e ad aguesta coalicion se i hig
Austria en 1718, ¢O0 que constituie era Quadrupla
Alianca; era guerra se decidis eth 10 de ger de 1719,
era armada anglesa envie a lord Stanhope, un des sons
ministres mes adrets, enta dirigir ara armada francesa
ta comencar era batesta.

Es problemes se li plantegen ath duc d’Orleans, regent
de Franca, enquiara majoritat d’edat de Louis XV, enta
trobar es comandaments militars qu’an d’afrontar as
tropes espanholes; forca d’aguesti comandaments auien
estat ath servici deth rei espanhou ena guerra anteriora,
e auien arribat a recéber condecoracions, com eth que
mes tard serie marescau de Franga Francgois Bidal,
marqués d’Asfeld, que cortesament refusec eth
comandament. Dempus de quauques temptatives
frustrades de cercar un comandament, eth cargue
siguec entath ja coneishut duc de Berwick, que ja I'auie
condecorat Felipe V damb eth Toison d’Aur; ara, coma
comandant de 40.000 omes, se trobéc damb era
circonstancia qu’eth son hilh, eth duc de Lliria,
comandaue ua part des tropes espanholes, qu’ara éren
es sons enemics; eth duc tornéc era condecoracion a
Felipe V e se premanic entara batesta.

Era noticia d’'un nau afrontament de guérra entre es
nacions causec forca pena e consternacion enes
territoris dera frontéra; es ostilitats dera Guerra de
Succession se comencauen a desbrembar, eth comeérc
e es tractats, qu’auien estat sense vigéncia quinze ans,
s’auien restablit, mes eth presagi de naues calamitats
gue planaue sus es abitants pirenencs que patien peth
son comerg, pes sues terres, mancades de braci enta
trabalhar-les e pera mobilizacion forcada des sons joeni,
¢O que representaue, en pogues paraules, era tornada
entara miseria.

En abriu de 1719, es tropes deth duc d’Orleans,
entestades peth marescau Berwick, se calen en Espanha
pera frontéra basconavarresa; comencen es setges de
Hondarribia e Donosti, damb eth sosten dera armada
britanica e damb er objectiu de préner militarament
es passi dera serrada pirenenca e ath madeish temps
envadir Aran. Berwick ei ara, ironicament, eth que
comande er atac contra es fortaleses espanholes;

comence era mobilizacion des tropes e Casteth Leon
non ei cap ath marge des sons projéctes, pr'amor qu’ath
duc liinterésse assetjar-lo e prener-lo tanleu que pogue.

Eth militar encargat dera invasion dera Val per Berwick
gue siguec eth son marescau de camp Bonds. Antoine
de Pardaillan de Gondrin, marqués de Bonas, nomentat
marescau en 1719, auie servit ena armada espanhola
pendent era Guerra de Succession, coma brigadier de
cavaleria, adret damb eth shivau e era espada, bon
coneishedor dera lengua espanhola, dera frontéra e de
Comenge, a on auie parents e amics, Berwick non podie
trigar arrés de mes bon enta desvolopar es sons
projéctes sus Aran.

Que i auie eth dobte de quina actitud prenerien es
aranesi deuant d’ua naua invasion francesa: demorarien
ath marge des ostilitats? Se Iheuarien en armes contra
er envadidor? O encara facilitarien era avanca francesa?
| auie un dobte tau que Bonds non dobtéc bric en anar
a veir ath bisbe de Comenge enta qu’intercedisse deuant
des aranesi en céerca dera sua complicitat enta dar
suport e facilitar era avanca francesa, totun eth bisbe
se i neguéc, perque ac consideraue un tema forga delicat
e se limitec a conselhar a Bonas qu’entresse en Aran
mes que respectesse es propietats e es persones, que
les tractesse damb moderacion e que reprimissen
sevérament tot abus dera tropa entara poblacion.

| a ua auta explicacion, defenuda enta justificar er atac
francés ena Val, explicacion basada en hets
economicistes; es francesi controtlauen, en
comengament, tota era husta des bosqui aranesi, era
des pins joeni includida, ua husta que portauen per
Garona enta Tolosa e qu’auien de besonh enta bastir
es sons navius, en tot devastar era riquesa principau
dera Val, es son bosqui; eth nombre de marchands de
husta francesi en Aran qu’ére cada viatge mes nombros,
enquia qu’eth baron de Les decidic impausar ua taxa
as francesi per aguest comérg, un impost qu’aufenséc
as francesi, qu’arrefuseren confirmar es Lies e Patzeries,
e decidiren atacar Aran.

En ger de 1719, monsieur de Conches, oficiau
d’engenhaires deth rei, ei destinat en Sent Gaudenc,
damb era mission d’analisar es fronteres, possiblament
espiar es defenses espanholes; en ua carta adrecada a
Le Blanc, tracte eth téema d’Aran, e ditz qu’aguesta Val
ei un refugi on desertaires francesi i poden accedir per
guauques entrades, e tanben afirme qu’Alberoni recrute
gent aranesa enta deféner era termiéra.

Entad agd qu’ei ara situacion estrategica, Conches
comente era existéncia d’un petit planeér, placat entre
Casteth Leon e eth camin que partis entath Portilhon,
a on es espanhous i poden establir un campament
damb mes de 2.000 omes en condicions excellentes.
Enta contracarrar aguesta situacion estrategica, ¢o de
mielhor, ditz er oficiau, qu’ei préner Casteth Leon, e
hig qu’ac calerie her abans qu’arribésse era nheu perque
senon serie ua empresa forca de mau heér e laboriosa;
note qu’era fortalesa ei en bon estat, defenuda per
muralhes de métre e miei de celh e de leu set metres
de nautada; eth governador qu’ére alavetz eth baron
de Les, militar ath que qualifique d’inexpért, mes
coratjos e fideu a Felipe V, un governador qu’auie
demanat er enviament de 200 Omes, e ére aucupat en
arrefortir leu es muralhes, en tot premanir-se enta
mantier un setge, e er engenhaire conselhéc non deishar-
lo acabar eth trabalh e assetjar-lo tanleu que podesse.

Tota era artilheria dera fortalesa qu’éren, enquia que
non arribessen sies peces de calibre deth gros, dues
peces de canon e un fauconet, era guarnison ére
compausada de quaranta soldats e quauqui canoneérs
mau pagadi, maugrat que Conches ditz qu’eth castéth
poderie contier enquia 100 dmes. Segontes ditz Druenne
enes sues notes entara istoria de Benas, era guarnison
la compausauen 35 soldats, e era artilheria disponibla
gu’ére de 7 canons e 4 colobrines.

Er oficiau d’engenhaires opine qu’er atac deth casteth
lo calerie her per Es Bordes, damb artilheria grossa
entath setge e morters enta her mes leu, sense perder
temps en son emplacament; es roques que servirien
de trencades e refugis naturaus; en pogui dies, es
operacions condusides per un engenhaire e un comissari
d’artilheria, “que tuvieran mas de valor que de arte y
ciencia”, artenherien de daurir un horat enta poder
assautar era fortalesa; tres o quate batalhons damb
tropes de suport de Sent Biat que serien pro enta acabar
damb eth setge.

Damb Castéth Leon en son poder, es francesi
considerauen qu’aurien era clau d’Espanha, e n‘aurien
pro damb cinc batalhons e un regiment de dragons
enta controtlar es accési, un en port dera Picada, un
aute en port de Vielha e dus batalhons en port de
Pallars. Era idéa qu’ere assetjar eth casteth per diuérsi
fronts, en tot entrar per Sent Biat, dera Picada pera
Artiga de Lin e deth Coseran per Montgarri, Salardu e
Vielha. En ua addicion ath texte, hig qu’era presa de
Casteth Leon assegurarie toti es ports fronterers des

dera vath de Campan enquia dela deth port de Salau,
entath pais de Foish, per tant, es ports de Bielsa, de
“Manqui” en vier de “bernay”, de Bends e de Coseran.

PREPARATIUS ENTARA PRESA DE CASTETH
LEON. DARRER PROJECTE DERA FORTALESA.

1719

Mes non siguec pas sonque Conches er encargat de
descriuer era fortalesa. Tanben Dumains, e pas Dumaine
coma sol aparéisher ena bibliografia, engenhaire militar
gue participarie activament en setge deth casteth,
redigic un memoriau sus Castéth Leon, acompanhat
d’un plan, que serie eth darrér que se coneish dera
fortalesa, datat en 1719. Dumains se servic, enta her
era descripcion deth castéth, en comengament, deth
plan qu’auie tracat Arpajon en 1711, e sus aguest i
diboishéc era naua disposicion, damb linhes primes
gue son de mau veir. Qu’ei eth darrér plan e era darréra
descripcion visuau in situ dera fortalesa.

Dumains descriu eth casteth plagat sus un terrenh
arrocassut, que hé un poligon irregular de sies cants,
costejat de sies tors, quate de robustes e dues mes
petites, damb uns murs e pans de mur vielhi mes robusti,
de 9 pés de celh e de 30 a 40 pés de nautada, bastidi
sus era arroca escarpada e damb un parapéc de 2 pés
de celh damb dentelhs.

Dumains que seguis era sua descripcion en tot servir-
se deth grafic deth plan enta facilitar es detalhs, qu’ei
atau com mencione qu’eth front “AD”, placat deth costat
deth brag dret de Garona, deth costat deth Joeu, li
semble tan escarpat que lo considére inaccessible enta
sajar un atac per aqueth costat. Eth front opausat,
mercat coma “CB” en plan, ei tant arribent que sonque
se i poderie plagar un canon en aute costat de Garona,
a 600 meétres de distancia, damb era particularitat
gu’eth pe dera muralha encara ei protegit per un
contramur que hé impossible bastir-i ua mina en aqueth
punt.

Eth front “CD”, a on se place era entrada, a uns
contramurs que compausen un mur de 10 0 12 pés de
nautada e de 4 o 5 de celh damb terrers. Era porta deth
casteth ei ben protegida per dues tors grosses que la
costegen, sense varat; ath deuant dera porta, ath dela
d’aguest barratge deth castéth, i a un bon recapde
damb mur deth gros, parion ath deth cos de guarda,
costejat per ua tor robusta a on i a es alotjaments, que
i podien caber 400 o 500 soldats se calie, e Dumains

note es inconvenients d’abitabilitat que representarie
aguest contingent gros de soldats en ua fortalesa non
pas massa grana. Er assaut per aguest costat que serie
mes facil pr'amor d’un pendis de térra e pera nautada
dera montanha de Horques, dera “Justice” coma la
citen quauqui viatges es engenhaires francesi, d’a on
se poderie tirar huec contra es muralhes perque ei mes
nauta; totun aco, es tres muralhes successives qu’a
aguest front hen a renonciar ara idea d’un atac per
aguesta cara.

En veir eth casteth, Dumains decidis qu’er assaut lo cau
hér peth front “AB”, placat ena cara nord, a on s'amassen
Garona e Joeu. Qu’ei en aguesta cara a on se troben
tres tors, ua en cada extrem, robustes, e ua auta en
centre, mes petita, a on acabe eth contramur qu’empare
eth costat dret d’aguesta cara, e deishe mes indefens
eth costat esquer, qu’ei per a on Dumains decidis que
cau her er assaut, pera zona qu’eth considére, damb
rason, era mes vulnerabla deth castéth.

Dumains seguis eth son memoriau damb era citacion
dera existéncia d’un vilatge ara dreta deth punt a on
Garona s’amasse damb eth Joeu, a 1.100 meétres de
distancia, qu’a leu cent cases e qu’eth ne ditz eth poble
de Geou, qu’ei sens dobte un error de transcripcion
perque nonia cap de poble damb aguest ndm en Aran;
gue poderie tractar-se d’Arré o, meés luenh, Bossost.

Ena sua estrategia militara, er engenhaire prepause
bastir ponts que trauessen Garona e eth Joeu, luenh
dera visuau deth castéth, a 800 métres, enta remontar
era montanha a on se junhen es dus arrius, en direccion
ara fortalesa, entara sua cara nord, citada adés coma
“AB”; en ua prumera temptativa arriben a 300 metres
dera fortalesa, a on demoren protegidi e comencen a
bastir ua prumera trencada ara esquerra deth casteth,
enquia arribar a 50 métres dera fortificacion. D’aguesta
prumeéra trencada calerie daurir passi enta comunicar
damb tres salhents rocassuts que semblen éster placadi
estrategicament enta servir entar assaut e que poden
servir, ben protegidi, enta establir-i era placa d’armes
dera invasion. Eth prumer d’aguesti salhents rocassuts
gu’ei a 160 métres deth castéth, eth dusau a 100 metres
e eth tresau a 50 meétres; d’aguest darrér ne ges ua
plataforma, miei rocassuda, miei de térra, qu’amie
entara basa deth casteth.

Druenne hig ara descripcion der engenhaire qu’eth
laguens dera fortalesa eére mieipartit per ua muralha
d’angle més o mens dret que s’emparaue, en ua part

ena tor sud-oést e ena auta, en salhent der angle obtus
compausat pera muralha nord-oest, darrér deth
contramur.

Dumains planifique eth setge e assaut de Castéth Leon,
entad aquerd qu’a tres opcions, ta apoderar-se dera
fortalesa; ua prumera opcion que serie bastir ua mina,
farcida d’explosius, com auie menacat de her Arpajon
en setge de 1711, ua mina que se catarie jos era tor
senhalada coma “A”, en front “AB”, a on semble qu’ei
de mes bon hér, opcion refusada per Dumains quan
comprove era duresa dera roca qu’aurie de catar, dura
com eth marme, e calculaue que non aurie presta era
mina en mens d’'un mes, massa temps enta guanhar
eth casteth; un aute punt a on se poderie catar era
mina qu’ei en punt “Y” dera muralha, a on i a un defecte
en plan inclinat, en penent, enta hér uns horns, horats,
laguens deth mur ta calar-i es explosius, en quate o
cinc dies, mes era galeria costarie de her entre es dues
tors grosses, jos un huec defensiu sus es francesi de
naut des muralhes, situacion que convertirie aguesta
opcion en ua accion tant arriscada coma perlongada
en temps, damb eth risc de patir massa baishes per
part des assetjants.

Era dusau opcion que prepause er engenhaire qu’ei
horadar era mina damb eth suport dera artilheria,
mentre dues péces de canon deth 12 tiren sus es
muralhes, enta empedir era responsa des defensors en
dificultar eth huec; era mina se placarie justament a
on i a eth defecte dera muralha “Y”, en tot assegurar
era galeria pera quérra e pera dreta enta qu’es assetjadi
non la cremen e la destruisquen, ei a dider, non hesquen
ua contramina.

Era tresau e darréra opcion ei era mes expeditiva e
contondenta; portar quate péces de canon deth 16
enquia que se troben a vista deth casteth e tirar
diréctament enta her un trauc ena muralha, ara querra
dera tor mes petita deth centre deth front “AB”, enta
gu’eth tarcum producte deth bombardament dera
muralha, en quéir dessus des contramurs originen ua
rampa pro ampla e poc arribenta per a on poguen
entrar es tropes d’assaut; era entrada se poderie
arténher en set o ueit dies. Aguesta tresau opcion gqu’ei
era trigada enta assautar era fortalesa.

Com gu’en castéth non auien sonque dues peces de
canon deth 4 coma artilheria de defensa e com qu’era
terra ere escassa enes entorns deth punt trigat enta
placar-i es canons, Dumains que prepause, enta lheuar

es parahuecs dera bateria, e poder tirar ad aquera
distancia, hé’c damb hustes, que n’i auie benben ena
zona.

En hereuér de 1719 Bonas prepause a Berwick era
presa de Castéth Leon sense auer de tirar ne un cop de
fusilh, mejangant era intriga e era traison, un fenomen
bric estranh enes rendicions de Castéth Leon ath long
dera sua istoria, com auem vist, 0 mejancant ua accion
de net damb pas mes de cent dmes; damb eth permis
de Berwick, Bonas sonde ath baron de Les, sense
arténher de daurir ne ua heneréca ena fidelitat deth
baron entath son rei; qu’ei eth prumer viatge qu’un
baron de Les non coopére damb es francesi, e Berwick
arrendncie d’optar per aguesta via enta conquistar eth
casteth.

Que’s decidis passar ara accion e atau I'ac comunique
a Le Blanc, e tanben li ditz qu’a dat era orde enta que
li hésquen arribar de Bordéu, per Tolosa, era artilheria
e eth materiau de sétge, compdant qu’eth castéth non
a sosterranhs que facilitarien es trabalhs de setge, e
calerie era ajuda deth huec des mortérs.

Es forces franceses se centralizen en Mureth, s'aparien
es vielhes casamates de Sent Gaudenc, Sent Guirong e
Montrejau, que ja auien jogat eth son papér ena darrera
conflagracion; eth regiment de Tourayne se dirigis enta
Muréeth, en tot qu’es morters e es bombes arribauen
de Perpinya, tres peces deth 24, povora e bales éren
transportades en barca peth Garona de Bordéu enta
Tolosa, a on arribéren detz dies dempds, a on ja les
demorauen 20 mules entath transport; ath madeish
temps se hen tres lubies de “harpente bien ferrée” enta
traginar es péces d’artilheria més pesades.

Berwick s’entrevistaue damb Bonas e damb Binos,
gu’auie estat “aide-major” de Castéth Leon, que li da
referéncies der atac d’Arpajon en 1711, a on eth canon
non arribéec a tirar huec; eth marescau s’ac torne a
pensar e decidis demanar detz batalhons en [oc de cinc
enta evitar suspreses der enemic.

En Reiaume espanhou, en tot qu’eth front d’accion de
desplacaue entath nord, enta Navarra e Hondarribia,
es forces deth prince Pio, governador de Catalonha,
partien entath Pais Basc, era zona de Lleida demoraue
parciaument desprotegida, e es miquelets s’armauen
entara sua defensa. Deuant deth risc ipotetic que corrie
eth son plan d’assaut, peth rearmament des enemics,
Bonas vo assautar Casteth Leon tanleu que pogue, ara

demora des tres péces deth 24 e es municions en
Montrejau, mes Berwick li ditz que non, e li recomane
gu’ajorne eth sétge enquiara arribada des tropes de
Flandes, ath temps qu’enviaue tropes ta Baiona enta
deféner Hondarribia, e dispausaue eth canon en Sent
Biat; en Montrejau demoren entath sétge de Casteth
Leon, sies oficiaus d’artilheria, un loctenent de canoners,
sies artilhers, tres obrers, un capitan de “charoy” e un
conductor; era artilheria de Castéth Leon serie
comandada per Turmel, comissari d’artilheria. Es
comandaments encargadi dera accion que serien Bonads
e Valliéres, marescau de camp d’artilheria.

Eth 4 de mai, en Montrejau, es dus caps passen en
revista es tropes, damb es batalhons de Flandes jos eth
comandament deth coronéu Crest, dus deth regiment
dera Reina jos eth comandament deth coroneu Ambres,
es tres batalhons deth regiment de Picardie jos eth
comandament deth prince de Montauban e deth
[dctenent-coronéu J. B. Basset, dus batalhons soissi
deth regiment de Castelas jos eth comandament de
Bettens e eth quatau batalhon dera artilheria Reiau,
arribat de Perpinya.

Eth 15 de mai partis enta Sierp eth comissari Hocquart
damb un esquadron de dragons, es tres peces de 24,
tres morters e un convoi de municions, e quan arriben
i installen un deposit de vitalhes e un espitau; segon
es noticies que receben es francesi, es aranesi non an
intencions belligerantes deuant dera invasion.

Bonas s’auie aucupat de proclamar un manifest adregat
as pobles d’Aran enta justificar era invasion. Descargue
tota era responsabilitat dera guérra sus era actuacion
nefasta d’Alberoni e demane as aranesi que siguen
comprensius damb era invasion, e arrefuse es ostilitats,
maugrat qu’ara fin deth comunicat les avise qu’en cas
de presentar batalha se les tractara de “salteadores y
robadores de caminos”; es aranesi compreneren eth
messatge, accepteren era temeritat que representaue
préner es armes contra es francesi, e se limitéren a
acceptar es ordes deth governador dera Val, eth baron
de Les, en tot talhar camins, esbaucar es ponts e méter
trebucs enta qu’era tropa non auancesse, mes en evitar,
maugrat era crida e deth liurament d’armes héti peth
baron, d’aportar volontaris armadi entara defensa, e
eth governador non dispausec sonque de quauques
companhies de miquelets volontaris deth Pallars e
Bends. Alberoni arrecomanéc ath baron de Les que
cerquesse eth sosten des aranesi, més aguesti non
desbrembauen cap es mautractaments, es vexacions e

es cargues impositives que les auie representat eth
govern deth baron, encara que representésse seguir
es mandats d’Alberoni; s’arribéc ath punt qu’es madeishi
militars francesi vantauen es ganes qu'auien es abitants
dera Val de liberar-se d’aqueth personatge e tornar
entas sons privilegis antics.

Eth 20 de mai, Berwick, qu’ére en Irun, li ordene a
Bonas que comence es manobres sus Casteth Leon;
eth dia 22 ges de Montrejau damb es dus batalhons
dera Reina, eth de Flandes e es soissi de Castelas, e a
londeman se heren a seguir pes tres batalhons de
Picardie; arribéren en Marinhac, entre Sent Biat e Sierp,
e aquiu i establiren eth campament, e Bonas organizec
en Sierp eth quartér generau enta poder trigar era via
de Luishon o era de Sent Biat entara invasion.

Es noticies qu’arribauen dera part espanhola inquietéren
as francesi: quauqui batalhons de miquelets anauen
Noguera Pallaresa ensus en direccion ta Beret ta dar
suport ara guarnison de Castéth Leon, Bonds ordenéc
era marcha ta Sent Guiron¢ a Conches, enta arrefortir
era entrada peth Coseran, ta que demorésse aquiu
mentre s’assetjaue era fortalesa.

Mentretant eth baron de Les s’auie vist arrefortit damb
era ajuda demanada, 150 soldats d’infanteria, equipadi
e municionadi, comandadi per un coronéu dera armada
reiau, Pedro de Sevailles; damb eri tanben auie arribat
povora, bales e sies peces d’artilheria enviades der
arsenal de Lleida. Eth baron semblaue dispausat a her
pagar car eth setge, maugrat qu’es maishantes lenglies
comentauen que ja auie hét a treir, en prevision d’ua
derrota, toti es mobles deth casteth.

Era pruméra intencion de Bonds que siguec entrar en
Aran peth Pont d’Arrei, un camin meés passader entas
tropes e era artilheria perque ére més ample, mes es
sabotatges des aranesi lo convertien en perilhds, e ere
expausat a emboscades e a granes pértes umanes, e
se decidic explorar era accessibilitat peth Portilhon,
gu’ei eth pas que se triguec enta envadir Aran, e es
tropes, un viatge qu’auien artenhut eth pas, se podien
installar ena lana de Bossost enta, d’aquiu estant, poder
netejar eth camin enta Sent Biat; aguesta accion li
facilitarie es comunicacions e er avitalhament necessaris
enta assetjar Castéth Leon.

Enta poder daurir e circular peth pas deth Portilhon,
maneéc as abitants des pobles vesins, e as sons soldats
madeish, que prenessen era pidcha e era pala enta her

eishamplar es camins: mes de mil dmes s’amasseren
en Luishon tad aguest trabalh, armadi damb es pioches
enloc de fusilhs. Eth baron de Les que siguec avertit
des manobres franceses e ordenéc blocar eth camin
deth Portilhon ta Bossost damb arbes queigudi e roques,
mes Bonds non s’intimidéc cap, enviéc a quauqui
centenats de volontaris protegidi per soldats enta
netejar aguest blocatge, e ac artenhec; eth 25 de mai
tot eth cos dera armada francesa ere en Luishon; es
canons deth 24, quate péces, e es morters, desplacadi
per lubies traginades damb mules e bos auien franquit
es estreti dera vath de Lairissa enquia arribar en Luishon;
Bonds se placéc ath capdauant dera expedicion e eth
26 de mai, tas 5 deth vespe, se dispausaue, dempus de
trauessar eth Portilhon, a hér net entre Bossost e
Casteth Leon; Le Blanc explique qu’eth dia 26 arribéc
en Bossost, a on hec apariar eth pont qu’auie estat
esbaucat pes sabotatges, e d’aquiu partiren set
companhies de granaders enta aucupar un aute pont
qgu’ere tres legles enla, eth pont d’Era Bordeta, qu’auie
estat conservat peth governador de Castéth Leon enta
mantier era comunicacion damb eth poble d’Arré, qu’ei
deuant deth casteth.

Es aranesi semblaue qu’éren contenti damb era arribada
deth francés, e anauen a jurar-li aubedienca maugrat
era exortacion qu’auie het eth prince Pio enta préner
es armes e resistir; es francesi qu’auien 3.500 omes e
200 parelhs de bos qu’auien trabalhat for¢a enta qu’era
artilheria podesse passar peth camin arribent deth
Portilhon, e ta daurir es camins qu’eth governador auie
blocat; se demoraue era arribada deth canon en quate
o cincs dies enta, ara seguida, her arribar era povora
en quauqui viatges, enta evitar qu’un accident fatau
destruisse totes es municions; mentretant explicaue
aguesta situacion, Le Blanc li hec arribar un plan a sa
majestat dera posicion des tropes, e li diguie que
londeman, 27 de mai, comencarien a bastir era trencada
enta poder placar es bateries ¢o de mes aprop possible
deth casteth, e poder placar eth canon eth madeish
dia qu’arribesse. Era sodada entas que daurien trencades
gu’ere de 15 sous ath dia, vint sous de net e racion
dobla de pan; es sergents crubauen eth doble; com se
reflectis en plan, es trabalhs que durauen dia e net.

Bonas s’aucupe, ath madeish temps, mejangant es sons
escarpaires e damb era ajuda d’aranesi, de restablir es
comunicacions damb Sent Biat: eth pas entath canon
gu’auie estat daurit; Couture escriuie a Le Blanc enta
comunicar-li qu’eth pont d’Era Bordeta, esbaucat per
orde deth baron de Les, auie estat tornat a bastir e que

plagaue un deposit d’avitalhament en Bossost; tot eth
Baish Aran cooperaue damb es francesi: eth blocatge
de Casteth Leon que s’a portat a terme.

En Aragon que comencen es mobilizacions deuant des
noticies qu’arribauen d’Aran, autant en Balbastro, a on
s’amassen miquelets, com ena val deth Cinca; es
volontaris se regropen, mes era susvelhanca francesa
dera frontéra qu’aumente.

SETGE E RENDICION DE CASTETH LEON

Eth 31 de mai, Bonas li comunique a Le Blanc qu’era
artilheria ei posicionada, qu’es mortérs e eth canon an
podut passar e s’an installat en Castéth Leon, es assetjadi
an comengat eth huec d’artilheria e de mosquets, e an
refusat era prumera temptativa d’assaut, damb un
soldat francés mort e dus heridi. Mentre a¢o passaue
ena fortalesa, es municions arribauen peth Portilhon,
es aranesi aprovisionauen vaques e oelhes entar
avitalhament, meés era haria que viege de Montrejau
per Sent Biat sonque podie ester portada damb mules,
pr'amor qu’es camins eéren impracticables entas cars,
mes de 200 mules s’'encuedauen d’aguesta ocupacion.

Bonas auie planejat meticulosament er assaut; s’auie
servit dera informacion que li auie hét arribar Vallieres
de per abans, per aquerd coneishie ben eth terrenh a
on auie de lutar. Un camin de circonvallacion qu’auie
de comunicar entre eres a totes es tropes entornejaue
eth castéth, es sons accessi e eth poble d’Es Bordes,
en tot serpejar peth penent des montanhes a nautades
diuérses, emparat dera artilheria dera fortalesa; aguest
camin que trauessaue Bends, Vilamos e Arré e crotzaue
Garona per tres ponts e eth Joeu per tres ponts mes
gu’auien estat bastits solidament; eth pont qu’ére dejos
deth vilatge d’Es Bordes ere emparat per ua fortificacion,
ua casamata, qu’es sons horats apuntauen tara part de
la Val qu’amiaue enta Vielha.

Es tres batalhons de Picardie hegen net dessus d’Es
Bordes, sus ues costes de nautada mejana plies
d’arroques, aguest campament ere cubért per ua auta
fortificacion que controtlaue ath madeish temps eth
camin de Vielha e era entrada dera val deth Joeu; sus
era cresta dera montanha, ua posta de 12 omes
susvelhaue a distancia enta poder dar eth senhau
d’alarma se calie.

Enmiei des plecs dera montanha que i auie deuant dera
fortalesa de Casteth Leon se i placeren es dus batalhons

Restes de Castéth Leon dempus des cataments arqueologics deth 2011

soissi de Castelas, cubérti per tres postes que dominauen
tota era Val, e que susvelhauen de dia e de net eth
camin dera Artiga de Lin gqu’amiaue enta Benas.

En planheth petit que s’alongaue dejos de Garona
alimentada peth Joeu, eth batalhon de Flandes
susvelhaue eth camp, eth parc d’artilheria, es deposits
de municions, es magazins, es horns e es ambulancies.

Ua casamata, installada en passeg de Bossost,
controtlaue es comunicacions peth costat de Franca;
un prumer batalhon dera Reina se placaue entre Bends
e Vilamos, en tot qu’eth segon ac hege entre Vilamos
e Arrd.

Enta completar eth blocatge e previer tota temptativa
peth costat espanhou, quate companhies de regiments
diuersi s’auien destacat en Vielha e nombroses
esquadres controtlauen es pobles d’Aran. Casteth Leon
gu’ére assetjat per toti es sons cants, toti es camins e
vilatges d’Aran qu’auien estat prenudi pes francesi.

Es atacs comenceren ena isla que junhie eth bocau
deth Joeu damb Garona; es tres peces deth 24 tirauen

entara muralha principau e un shinhau meés endarrer
es tres morters de nau poces lancauen bombes sus eth
conjunt dera fortalesa; es francesi volien acabar eth
meés leu possible damb era resisténcia, abans
gu’arribéssen es tostemps inoportunes tropes de suport
entas assetjadi; ua retirada francesa que serie
calamitosa, damb un poble aranés que se rebellarie
contra eri, per aquero eth gros dera artilheria s'aucupec
de castigar Casteth Leon.

Eth dia 5 de junh, Dumains, brigadier d’engenhaires
deth rei, s'adrece a Le Blanc enta explicar-li eth cors
des eveniments, eveniments que n‘auem un plan
detalhat; gracies ad aguest sabem qu’era net deth 29
ath 30 de mai es francesi placeren “gabions” uedi sus
ua linha que partie deth poble d’Es Bordes, enta distréir
era atencion der enemic “XX”, e les permitie daurir
trencades entre es dues arribes de Garona e deth Joeu
deth costat a on s’amassen, e qu’arribaue enquiath
poble d” “Aarros” “AA”; cada net avanceren en son
embarralhatge; era net deth 30 ath 31 de mai se bastiren
mes trencades “BB”, qu’avancauen cada dia entath
casteth, era net deth 31 ar 1 se trabalhéc enes trencades
“CC” e era net seglienta enes “DD”, enquia qu’arribéc
eth canon eth dia 1 de junh, per un camin de mau
manobrar enta hér-i a passar era péca d’artilheria.

Passada era net deth 2 ath 3 de junh es francesi
trabalhéren contunhadament enta bastir era bateria
mejang¢ant era union de hustes, pera manca de terra,
com auie descrit ena sua planificacion der atac Dumains.
Era bateria serie présta enta daurir huec eth dia 7 e era
bateria de bombes eth dia 6, mercadi en mapa damb
es numeros 5, era bateria de tres péces deth 24, e damb
eth numéro 6 eth placament des morters; se bastic o
se tornec a hér un camin cubeért ath torn dera fortalesa,
“yy”.

Es aranesi, que dobtauen dera actitud que calie préner,
possiblament constrenhudi e forcadi peth baron de
Les, semblaue que s’auien tornat mens cooperadors
damb es francesi, e aguesta actitud obliguéc a Bondas
a relinir as esclesiastics e prooms dera Val enta her-les
a saber qu’eth ére aquiu enta protegir-les damb es sues
tropes, e que se volien era patz, valie més que
l'aubedissen, senon, se trobaue qu’es aranesi non
cooperauen, non dobtarie cap a plantejar-les era guérra
dirécta; jos aguestes menaces, es aranesi coopereren
damb es francesi; de het, eth poble aranés qu’ere
menacat tant pes envadidors com pes tropes deth baron
de Les, e s’estiméc mes dar suport ara faccion que

vedien damb mes possibilitats de guanhar era luta
armada.

Eth baron de Les se disputaue eth comandament des
soldats e dera artilheria que i auie en Castéth Leon, es
150 soldats e es sies péces d’artilheria qu’auien arribat
de suport, damb eth coronéu dera armada reiau, arribat
de Lleida, Pedro de Sevailles. Aguestes dissensions en
comandament ja les coneishien es francesi; en profitar
era division en comandament deth casteth, sagéren de
subornar ath governador en tot servir-se des influéncies
dera sua hemna, que Bonas en didie que “tenia poder
sobre las decisiones del gobernador”. Era intencion
gu’ere servir-se d’'un bon amic d’era, “monsieur” de
Mun, capitan de cavaleria deth regiment de Noailles,
enta obtier es sues influéncies, e ath madeish temps
subornar ar “aide-majeur” deth casteth enta que
daurisse es portes as francesi, camofladi de civius. Mes
totes aguestes manobres de complot demanauen
temps, e eth temps que les mancaue as francesi,
gu’auien pour qu’arribéssen tropes de secors.

Es suports aragonesi non apareisheren cap, es miquelets
non se vederen, deuant deth poder mostrat pes francesi
e eth resson des canons que castigauen era fortalesa;
es passi d’entrada en Aran auien estat prenudi pes
francesi, e non se vedie cap d’indici de suport, Aran
gu’ere isolat pes envadidors qu’assetjauen Castéth Leon.

Eth setge provoquéc ua grana expectativa enes pobles
gascons dera frontéra, e nombrosi curiosi sajauen
d’entrar en Aran enta veir d’aprop es batalhons e
companhies veteranes, qu’auien combatut en forca
batalhes; tanta afluéncia de gent i auie que Bonas aguec
de blocar aguesta heira, e un cos de guarda en Bossost
s’encuedéc d’empedir eth pas de toti es que non
siguessen de besonh entath sétge; s’auien de resignar
a veir eth hum des canons de luenh.

Eth 8 de junh era bateria de mortérs que comencec eth
huec, e provoquec quauques baishes ena guarnison;
era construccion dera bateria des tres péces deth 24
s’auie retardat, non i auie terra ta he’c, pr'amor qu’eth
terrenh ere rocassoés e auie calut portar-la damb cariots,
mes ere massa fina e non servie, e era armadura dera
bateria la calec bastir damb husta, com ja s’auie previst
abans.

Fin finau, eth dia 9, era bateria de canons hec huec,
mes se trobec més resisténcia dera que demorauen,
es murs éren mes solids e de meés celh deth qu’auien

previst, eth casteth se defenie numantinament, coma
podie, mes era sua artilheria defensiva non provoquéec
cap massa mau enes trencades des assetjants, sonque
guauqui omes herits e poga causa mes. Cada dia Bonas
demoraue, sense qu’arribesse, era venguda d’un
emissari deth governador enta signar era rendicion, es
tropes de suport espanholes non arribauen pas, toti es
soldats de suport éren en Hondarribia e era situacion
de Casteth Leon ere practicament en limit, mentre qu’es
tropes franceses aumentauen damb era arribada de
soldats naui que substituien as cansadi e refortien es
linhes d’assaut. Eth canon des francesi non deishaue
de tirar, sense posa, a mesura que li arribauen es
municions.

Eth dia 10 de junh, eth coronéu Pedro de Sevailles, que
comandaue era guarnison dera fortalesa de Casteth
Leon, demaneéc ua tréva a Bonas; eth francés non la i
concedic pas e encara responec damb mes huec
d’artilheria, que hec un horat en castéth de 25 canes;
totes es crambes dera fortalesa auien estat tocades e
arroeinades. Deuant dera evidéncia dera derrota
imminenta e en tot sajar d’evitar que morissen meés
des sons soldats, eth coronéu se rendic a londeman;
Casteth Leon auie capitulat tas sies deth maitin deth
dia 11 de junh. Eth baron de Les, eth coroneu, quate
capitans, ueit [octenents e 140 soldats auien estat heti
presoers, era majoritat dera guarnison siguec enviada
presoera enta Leitora, entre Aush e Agen. Es pertes
deth costat francés auien estat escasses, ueit morti,
tres oficiaus e cinc soldats, e 20 herits.

Dempus dera rendicion de Castéth Leon, Dumains escriu
a Le Blanc enta anonciar-li qu’auie hét a vier as obrers
enta apariar es herides hétes ena fortalesa pera
artilheria, enta poder sauvar-la, e demore que li arriben
ordes tad a¢o qu’ei ara reparacion. Bonas deishéc ena
fortalesa ath batalhon de Flandes e a dues companhies
de milicies de Comenge enta apariar es traucs causadi
pes obusi, qu’auien maumetut eth castéth.

La Blottiere ditz qu’eth camin de Sent Biat se hec
passader en 1719 entath canon de bateria; es
escarpaires deth rei heren practicable eth camin ta Sent
Biat enta poder-se’n emportar eth canon de tornada,
enquia alavetz eth camin ére tant malavient qu’es
chivaus madeish auien dificultats enta passar-i; La
Blottiere hig qu’eth Portilhon siguec passader a compdar
de 1719, quan se i hec a passar eth canon enta assetjar
Casteth Leon, alavetz se i heren a passar quate peces
deth 24 en 8 dies tiradi per bos; eth madeish autor ditz

gu’en 1657 se i auie het a passar ua peca deth 48 de
bola enta assetjar eth casteth.

Berwick nomentec a Champier, loctenent coronéu
d’infanteria, governador de Casteth Leon e d’Aran, a
Bardou, major deth castéth, e a Bessins, ajudant deth
major, ath comandament dera guarnison que i auie en
Castéth Leon. Bonas demanéc a Berwick, eth dia 16 de
junh, era designacion de Marc Antoine de Lassus coma
jutge d’Aran, un nomentament qu’en principi siguec
acceptat més que siguec revocat un shinhau mes tard,
pes queishes des aranesi, enta non crear conflicte entre
era poblacion.

Dera actitud des aranesi, dempus dera rendicion, Bonas
explicaue qu’es abitants de toti es pobles i auien anat
enta jurar-li aubedienga, maugrat qu’eth prince Pio les
auie enviat tres corréus a on les exortaue a préner es
armes; a Bonas li semblaue qu’es vilatges d’Aran éren
contenti deth partit qu’auien prenut, e eth francés se
comprometec a mantier es sues libertats e privilegis,
e les darie armes enta lutar per eri se calesse; un francés
s’aufrie as aranesi enta ajudar-les a mantier es sues
libertats; tanben didie qu’es aranesi demoreren en casa
sua, tranquils, e non s’encuedeéeren que i auie tropes
franceses ena Val: Bonas tenguec era paraula que les
auie dat, “ni una sola espiga de trigo se habia cortado
por los franceses”; tanplan i aguec pobles des vals vesies
que li enviéren deputats en secret enta demanar-li que
les envadissen e atau passar jos era proteccion francesa,
coma ditz Albareda. S’arribec a especular damb era
possibilitat, pr'amor des facilitats qu’aufriren es aranesi
as envadidors, qu’Aran siguesse includida ena geografia
politica der Estat francés, e s’estudieren e s’analiseren
diuérses opcions d’escambi damb eth Reiaume
d’Espanha.

| aguec aranesi que dempus dera presa de Castéth Leon
pera armada francesa, s’enrotléren enes sues tropes;
dus caps dera companhia de fusilhers anéren a aufrir
es sons servicis, er un damb tota era sua companhia,
er aute, Jaume Mora, se rendec damb quauqui
destacaments; Bonds formec, damb aguesti volontaris,
tres companhies.

Un viatge qu’era Val d’Aran siguec en mans des francesi,
e quan ja s'auien distribuit es comandaments e cargues
entre es sons partidaris, Bonas deishec Aran e partic
enta Pau; er objectiu que li auie encomanat Berwick
en comencar era campanha qu’ére ja acomplit, Castéth
Leon auie estat prenut.

Champier, eth governador nau, convoquec eth 23 de
junh de 1719, pogui dies dempus dera rendicion dera
fortalesa, as representants politics d’Aran, ua Val qu’ere
en-honsada ena miséria dempus d’auer agut de pagar
es taxes impausades, prumérament pera razzia de
Luishon de Taff e dempus per anterior governador, eth
baron de Les; Champier les prometec patz e tranquillitat,
justicia e bon comportament des tropes franceses damb
es aranesi, mes tanben les hec a saber que tota
insubordinacion serie castigada durament. Més aguestes
promeses sigueren totes incomplides, Champier
impausec mes cargues impositives as aranesi, e li
prepauséc a Bonds, que s’auie assabentat dera
mauversion des sos, que se repartissen entre eri es
imposti costosi que crubauen impunidament. Bonas
non cedic cap ara auferta de Champier e lo denonciec
deuant de Berwick, Champier siguec destituit e
empresoat en Perpinya; aguesta actitud de Berwick e
de Bonds hec qu’es aranesi vedessen damb mes boni
uelhs as sons envadidors francesi.

Ta ¢0 qu’ei ara destinacion dera fortalesa de Castéth
Leon, Le Blanc escriuec ua carta a Berwick a on
I'interrogaue sus aco, qué calie her damb eth casteth?
Berwick li respon e li hé a saber que, se ben en un aute
moment auesse estat oportun desbastir-lo, totun pense
gue serie mielhor sauvar-lo, pr'amor que barre era
entrada enta Franca per aguest costat, més aguesta
non ei sonque era sua opinion personau, segontes ditz
eth madeish Berwick, e hig que “como esta guerra debe
de llegar a su fin, si su Alteza Real lo aprueba”, era sua
orde sera minar-lo e destruir-lo.

Mentretant qu’arriben noticies qu’es miquelets
aragonesi se reorganizen enes entorns de Benas;
Champier avise dera urgéncia de portar era artilheria,
es tres peces deth 24 e es mortérs, qu’auien assetjat
Casteth Leon, tad aguesta vila aragonesa; quauqui
batalhons son enviadi de Mureth enta Aran, enta a on
tanben i a anat, en tornar de Pau, Bonds. Que cau tornar
a aprovisionar Casteth Leon, li ditz, eth 25 de junhsega,
Bonds a Le Blanc, que ja auie apariat eth camin d’Aran
ta Sent Biat damb eth recrutament de volontaris des
vals dera frontéra enta afrontar un possible setge
d’aguesta fortalesa. Mes tot que siguec ua faussa alérta,
e es espanhous, que pro trabalh auien enta deféner
Donosti, non sageren pas arren en Benas, quauqua
escaramossa que siguec léu apatzada e poga causa
mes; es batalhons de Muréeth qu’arribéren en Aran,
gu’aneren dempus tara Conca de Tremp, en un camin
gue siguec de bon hér pera manca de nheu. En Aran

gue i a quauqui mesi de tranquillitat, mentre era armada
francesa passe per Comenge en son camin de Baiona
enquiath Rosselld e vice-versa; en mes d’octobre, un
destacament de 300 omes se trobe ena Val; Sent
Gaudeng e Montrejau que consérven es sons batalhons
de resérva présti enta combater se cau.

Es pressions politiques enta que Felipe V destituisque
a Alberoni, eth responsable vertadér dera guérra, se
heren cada viatge mes fortes e seguides; eth regent
francés arribec a afirmar que non i aurie patz mentre
eth ministre siguesse ena sua plaga, e era madeisha
reina, que tostemps l'auie emparat, li virec era esquia.
Fin finau, eth 5 de deseme de 1719, Alberoni qu’ei
convidat a abandonar Madrid en un térme de 24 ores
e a gésser d’Espanha en un téerme de 8 dies. Tornéec
enta Italia e moric en Ravenna damb 88 ans.

DEMOLICION DE CASTETH LEON

Es arrecomanacions, ordes, de Berwick respecte dera
destinacion de Castéth Leon se heren; era fortalesa
s’acabec de minar pendent eth mes de noveme de
1719, era artilheria e es municions franceses, que
s’auien hét a servir entath sétge, sigueren portades de
Sent Biat, a on auien arribat gracies ar eishamplament
gue se hec deth camin reiau a partir de Castéth Leon,
enta Sent Gaudeng, d’a on auien d’ester transportades
tas arsenals de Bordeu e Tolosa; era guarnison siguec
repartida entre es pobles e en deseme de 1719 Castéeth
Leon que siguec esbaucat e es sues muralhes arrasades.

Aci qu’acabec era vida d’aguesta fortalesa, que durant
tanti ans auie susvelhat, mercat, menacat a viatges era
vida vidanta des aranesi. Moric sense luta, dinamitada
pes sons propietaris actuaus, sense qu’arrés la
defenesse, deuant dera guardada imperturbabla des
aranesi; ua fin trista entath casteth.

Qu’auien passat 436 ans, léu cinc ségles, d’enca d’aqueth
an de 1283, tan de reculat en temps, quan un aute
francés, Eustache de Beaumarchais, auie decidit bastir,
en aqueth tuco aprop d’a on dempus i aurie eth poble
d’Es Bordes, ua des fortaleses mes importantes des
Pirenéus: Castéth Leon. Es francesi que la bastiren e
eri madeish la desbastiren. Es sues peires se profiteren
enta hér bastisses naues, de caracter civiu; era labada
damb era inscripcion de Ferrer, era deth soldat jadent
e bera ua mes se les emportéren entas naues bastisses,
incrustades enes sons murs, com ua mostra dera
gu’antan siguec era bastissa de guérra mes importanta

des Pireneus. Non s’a sauvat arren d’aquera peira
mencionada per Zamora en son qlestionari que i didie
“Annibal me fecit”, en allusion a ua origina cartaginesa;
aguesta origina deth casteth tanben la cite, en referéncia
remassada per Calzado, Joseph Massot en 1669, un
frair augustinian |heidatan, quan afirme respecte ath
convent de Mijaran, qu’ere plagat a tres ores d’un
“fortisimo castillo fundado Annibal cartaginés”.

Un viatge Aran siguec restituit a Felipe V e un cop qu’eth
baron de Les, Francisco Cao de Bends, auie tornat deth
son temps de captivitat, eth 10 de hereuer de 1720
demanéc ath rei d’ester reintegrat tara sua placa de
governador d’Aran e de Casteth Leon, enquiara sua
mort, eth 12 d’abriu de 1724. Era Reial Audiéncia de
Catalunya rebrembe qu’en 1717 ja s’auie prononciat
sus de qui depenie era autoritat en Aran, governador
que crubaue 80 escuts d’argent cada an e 100 liures de
moneda eth son conselheér, e auie ua companhia de
100 civius adscrita ath casteth de Castéth Leon, meés
era Reial Audiencia hig gu’ara qu’eth baron s’auie tengut
damb aunor ena armada de sa majestat, qu’auie estat
capitan de shivaus, qu’auie eth grad de coroneu e
qu’auie satisfet en tot ara defensa deth castéth, auie
cessat era utilitat dera companhia de 100 omes, pr'amor
que ja non i auie cap de casteth ta protegir, mes que
non se poderie tier sonque damb 75 escuts ath mes.

Eth salari deth governador qu’auie estat, ath long deth
temps, motiu de quéisha. Recebie ua paga reiau entara
guarnison, que Lladonosa cite en 100 liures, que dempus
de 1720 passéc a ester de 18.000 reaus de bilhon, ath
dela cada casa d’Aran li auie de pagar un galin de blat,
un impost de 10 litres de granatge; tanben arrecebie
ua part des sos que se crubaue peth transport dera
husta per Garona e peth peatge deth bestiar qu’entraue
en Aran, que segontes Gracia ére de 300 reaus entath
comencament deth ségle XVII; crubaue un ducat e un
hormatge peth pas des tropes que circulauen per Aran,
e 50 o 60 reaus annaus peth dret de proteccion ad
aguestes tropes, e completaue era sodada damb eth
crubament des “composiciones” pes crims, clams e
d’auti abusi, que li aportauen uns boni beneficis,
maugrat qu’aguesta possibilitat de pagar es penes damb
sos siguec motiu d’abusi e de desordes, pr'amor qu’es
copables podien guanhar-se era libertat se pagauen ua
guantitat de sos. Se podien estimar en 250 o 300 es
ducats que podien guanhar en un an es governadors
d’Aran en segle XVII, uns sos que semblen insufisents
pes queishes que i auie agut. En 1636 e 1650 son 30
escuts cada an, en 1720 qu’éren 80 escuts d’argent

annaus, e posteriorament se passec a crubar 18.000
reaus de bilhon castelhans.

Eth 17 de hereuer de 1720, dempus qu’es espanhous
reconquistéssen quauques places as francesi, se signaue
era patz en Londres, que siguec hestejada per toti es
pobles des nacions en guerra, maugrat qu’era Val seguic
en poder des francesi, e non passéc a domeni espanhou
enquiath tractat de Cambray, signat en 1721, entre es
representants d’Espanha, Franca e Anglatérra. Es
relacions entre es vals vesies e Aran, autant es personaus
com es comerciaus, que s’arrepreneren e es aranesi
gu’anéren entara heira de Sent Biat de 1720, damb eth
son clergat, representat per mes de 100 caperans;
sigueren ans de patz enquiara arribada d’ua auta
invasion, meés damb ua particularitat que hec qu’es
accions de guerra seguentes siguessen diferentes,
pr'amor que Casteth Leon ja non existie. Eth dia 31
d’agost d’aqueth madeish an, eth capitan generau de
Catalonha qu’escriu ath duc de Berwick enta hér-li a
saber qu’a designat coma representants sons ath baron
de Les e a José Mauricio Sala enta apoderar-se dera
Val d’Aran; per part francesa, Berwick nomentec a
Muletty, governador gessent de Casteth Leon, e ath
comissari Hocquart enta aufrir era Val d’Aran a Felipe
V, e tanben era artilheria e era municion espanhola que
i auie en casteth quan siguec prenut.

Felipe V ratifiquéc ath baron de Les ena sua placa
governativa damb caractér militar en Aran, damb ua
sodada annau de 18.000 reaus de bilhon, moneda de
Castelha, remuneracion en concépte deth son trabalh
militar, pr'amor qu’eth cargue de governador politic
dera Val, adjunt ath cargue anterior, se declaraue gratuit.
Eth nomentament deth conselhér dera Val, qu’ajudaue
ath governador, ére de designacion dirécta reiau, e non
depenie cap deth libre arbitri deth governador politic;
Felipe V metec coma condicion que siguesse de dehora
d’Aran, e aguesta condicion, amassa damb era
remuneracion mesleu prauba qu’auie eth cargue, hec
de mau trobar a quauquarrés entath loc de conselhér,
de manera que, un viatge evacuades es tropes franceses,
eth cargue 'aguec d’aucupar provisoriament un aranés,
Josép Miqueu Espafia, enquia qu’en 1724 siguec
designat conselher, damb eth cargue en propietat, un
avocat deth Pallars, Bonaventura Marsa de Vilamitjana,
damb caracter de jutge ordinari de patz.

Com auem dit, Castéth Leon siguec dinamitat enquias
sons fondaments, e no’n demorec leu arren; a compdar
dera data de 1719, tota mencion ara existéncia de

guarnison establa en casteth qu’ei impossibla, pr'amor  se mantenguec pendent quauqui ans, ath costat deth
que non i podie auer soldats se non calie protegir arren;  de governador d’Aran.
totun, eth titol de governador de Casteth Leon encara

CAPITOL XXV
Francisco de Zamora y Peinado neishec en Villanueva de la Jara,
ETH VIATG E DE Cuenca, en 1757, e en 1785 ja ei en Barcelona coma “alcalde del

FRANCISCO DE ZAMORA crimen” ena Reial Audiéncia de Barcelona, e més tard siguec “Oidor

de la Audiencia de Barcelona”.

ENTARA VAL D’ARAN

Es sons prumers viatges per Catalonha les hec entre 1785 e 1790,
per encomana deth comde de Floridablanca, e posteriorament
collaboréc damb Godoy; en 1794 hec un aute viatge per Catalonha
e Aran, més cuert, damb connotacions mes politiques, e siguec en aguest viatge a on se
ditz que “los médicos de Cerdafia, Aran y demas pueblos conquistados no han emigrado
ninguno. Y se cree que todos se inclinan a Francia, y algunos al Materialismo”. Ena sua
visita entara Val d’Aran, entre seteme e octobre de 1787, I'ajudéren a obtier es responses
des caperans des pobles Manuel de Miguel e Bartholomé Portolés, secretari; aguest darrér
li enviec es responses des 31 ldcs d’Aran eth 12 d’octobre de 1788, e li higec que les ac
enviaue “con las mayores atenciones de su padre Jayme Portolés”.

Aguesti viatges que sigueren eth resultat, en ua prumera epoca, d’ua preocupacion personau
d’aumentar es sues coneishences sus era realitat deth reiaume, més era experiencia de
Francisco de Zamora lo heren era persona indicada enta desvolopar, en moments dificils
de guerres, missions delicades e confidenciaus encomanades per Floridablanca e per Godoy.

Francisco de Zamora qu’aguec ua fin tragica, d’un costat era veuda e es hilhs d’'un parent
son, un frair o cosin, I'acuséren d’auer-se apropiat de bens der eretatge, entre 1801 e 1804,
e dempus deth judici siguec despossedit dera dignitat qu’auie coma membre deth Consejo
de Castilla d’enca de 1795. Es sons darrers ans que sigueren terribles, e arribéc a ester
embarrat en castéeth de Pamplona; cec, aguec d’escapar-se deth son poble nadau quan es
francesi I'envadiren pendent era Guerra dera Independéncia. Moric en 1812 en madeish
poble dera Jara.

ERA OBRA DE FRANCISCO DE ZAMORA

Ua part fondamentau dera obra coneishuda que son es responses a 183 preguntes, a
viatges non son que 146, qu’envie enta toti es pobles de Catalonha e d’Aran; sigueren forca
es pobles que responeren ath qliestionari, que mos balhe ua imatge clara dera vida sociau
d’aqueri ans.

Un aute conjunt de volums, que se sauven damb era dbra de Zamora, son es que contien
noticies sus es espitaus, poblacion, mestiers, convents, etc, de toti es corregiments deth
Principat e que corresponen ara part deth cens ordenat per Floridablanca, més eth het
gue s’agen conservat damb es questionaris de Zamora mos hé a pensar qu’aguest
intervenguec indiréctament ena sua elaboracion.

Es descripcions des casteths e fortaleses d’Aran diferissen poc der estat que les trobam
actuaument; en son Viaje a Cataluia, es pogues dades que citec d’aguesti casteths que
sigueren aguestes:

“En el pueblo de Uiia hay una casa defendida por dos
garitas en las esquinas, muy bien construidas y célebre
por haberse defendido en ella, al principio de siglo, una
mujer sola, con muerte del capitan que intentd tomarla”.
Aguesta mencion que hége referéncia as de Brastet.

“En Gesa hay una casa con una torre fuerte. Encima de
la puerta de la iglesia se encuentran las armas”. Qu’ei
era actuau casa Rosa de Gessa.

“En Arties hay casas antiguas con sus escudos, estd el
pueblo en llano empedrado, hay varias ermitas. La
iglesia estaba antes fortificada, estd en un altito y
quedan todavia ruinas. Tiene 100 casas. Al salir de

“Las Bordes se empezd a poblar por algunos soldados,
como lo indican sus apellidos, casi todos castellanos;
en el sitio en que hoy estan Las Bordas estuvo
antiguamente el castillo de Castell Leo, arruinado en
el dia, cuya fortificacion era, la defensa de la Val; y
convendria se reedifique demoliendo un pequeiio
monte que estd cerca y que puede servirle de padrastro.
Alli estd lo que se llama La Roqueta, que era el paraje
a donde el Juez de la Val debia dar audiencia una vez
ala semana”.

“Hacia Bossost, de la izquierda baja el rio de Aiguabera
y a la misma mano estd el Portillon, por cuyo paraje
trajeron la artilleria para sitiar Castell-Lled”.

Arties a la izquierda, hacia Garos, se ve la ermita o
iglesia de Santiago cuya poblacién arruinada se agregd
a Arties”.

“En el pueblo de Vila hay un castillo arruinado”.
“La iglesia de Vilac estuvo fortificada”.

“Garos tiene una torre buena y fortisima, situada de  “El castillo de Les esta arruinado”.
modo que puede defenderse. Garos tiene 40 casas”.
Possiblament que parle dera tor de Garos. Aguestes que son es uniques referéncies que cite

Francisco de Zamora des tors e castéths aranesi.

CAPITOL XXVI
DARRERES REFERENCIES
A CASTETH LEON

LEGENDES DE ROUSSEL E LA BLOTTIERE

Enquiath comengament deth segle XIX, era cartografia non auie
sonque ua finalitat militara; en 1716, eth rei Louis XIV ordene
as oficiaus engenhaires La Blottiere e Henry Roussel, engenhaire
reiau d’enca de 1681, era elaboracion d’'un mapa des Pirenéus.
Eth texte qu’acompanhe eth mapa, que descriu es passi e es ports
de montanha siguec publicat en 1719, damb eth titol de Legende
de tous les cols, ports et passages des Pyrenees; eth mapa, era Carte générale des Monts
Pyrénéens, et partie des royaumes de France et d’Espagne la publiquéc en Paris eth
Dépobt des Fortifications en 1730; aguest mapa s’expause actuaument en muséu de
Luishon. La Blottiere higec for¢a notes ara sua descripcion originau dera orografia d’Aran,
e son sues es impressions de dempus dera presa e era destruccion posteriora de Castéeth
Leon, notes que non hen sonque corroborar era istoria que vos viem d’explicar. Era
Legende... siguec atribuida per error, en prumér moment, per Camena de Almeida ath
marescau Noailles, maugrat que posteriorament Méttrier s’'encuedéec de desvelar er error
de Camena, e establic eth nom des sons autors vertaders. H. Béraldi siguec eth qu’estudiec
es téxtes dera Legende que se sauven enes archius de guérra francesi. En 1911, Escarra
e Sarrieu les publiqueren en Bulletin Pyrénéen.

Segontes Roussel e La Blottiere, es ports mes passaders enta anar deth Coseran ta
Catalonha e Aran que son es de “Salo, Aula, Orle y Rouge”, Salau, Aula, Orla e Roja que
son en Plan de Beret; qu’ei un punt estrategic pr'amor que se vo anar enta Urgell en tot
passar per Valéncia d’Aneu se pot accedir damb dues colomnes peth “Col de Paillas”,

coneishut anticament damb eth nom de “Peyré
Blanque”, o ben per “Montgara”, Montgarri. Se se vo
anar entara part d’Aragon ua colomna que pot passar
per “Trados”, Tredos, e ua auta per “Bagergues”,
Bagergue, enta arribar damb es dues en “Viélle”, Vielha
e d’aquiu préner dus camins, o ben peth “col de Viélle”,
Port de Vielha, enquiara val de Barraves o ben un camin
dessus de Vielha que va enta “Artiguetellin”, Artiga de
Lin, e d’aquiu peth port dera Picada, “passage des
Arranois” enta Benas. En cas que siguessen es
espanhous es que volessen planejar ua invasion, de
Beret que poden passar pes ports de Salau, d’Aula,
d’Orla e de Roja enta queir dessus de Sent Guirong e
Sent Lisier.

Aguesti que son es passi que descriu:

“PORT DE PEYRE BLANQUE”, de Tredos enta Valencia,
passader entas shivaus.

“PORT DE BORET”, de Tredos e Bagergue enquia Alos,
en Pallars, en tot passar per Montgarri.

Es ports deth Naut Comenge:

“GRAND CHEMIN DE ST-BEAT”, passader d’enca de
1719.

“LE PORTILLON”, passader d’enca de 1719, dubert per
Bonas. Deth Portilhon peth nord-ést enta Bossost o
peth “Camin dera Baresta” enta Es Bordes e Casteth
Leon de cap ath sud-est. De Banhéras comunique enta
Casteth Leon.

“COL DE BAREGE”, passader entas chivaus, se pren
aprop deth Portilhon e va de Banhéras a Casteth Leon.
“COL DE POMERON?”, passader entas chivaus, que va
de Banheéras ta Casteth Leon e tara Mair de Diu dera
Artiga.

“COL DE ARTIGUETELLEIN OU D’AUBERT OU DE
PUYLANEE”, de Banhéras entara capéla dera Artiga de
Lin, d’aciu ta Casteth Leon e d’aci enta Vielha, per ua
montanha de bosqui.

“PORT DE LA PICADE OU PASSAGE DES ARRANOIS”, de
Banheras enta Benas.

“PORT DE VENASQUE".

“PORT D’AULA”, en Plan de Beret.

“PORT D’ORLA”, en Plan de Beret.

“PORT ROUGE”, en Plan de Beret.

La Blottiere tanben explique qu’ena Val i a 1.160 cases
abitades per ues 6.000 persones, despartides en 28
parroquies que compausen 32 pobles; e que poden
armar ath prumér avis uns 1.200 dOmes, mes se cau se

pot compdar tanben damb 300 caperans que non aurien
cap de desgost en préner es armes. De Casteth Leon,
gue ditz que siguec rendut e esbaucat en 1719, eth
madeish La Blottiere ditz que i poden caber 120 0mes
enta defener-lo.

Tanben explique que dempus d’esbaucar eth casteth
en deseme de 1719, era artilheria siguec portada enta
Sent Biat; tanben mencione que Mazzarino descriuie
eth casteth com un nin d’agaca, tot en aire, descubert,
sense sosterranhs, mau “flanqué”, un conjunt de
magoneria que non auie cap era mina d’ua fortificacion.
Era cistérna non hege mes de 7 pes de longada e autanti
d’amplada e de nautada, e era construccion des bastisses
ere de husta combustibla. Deth castéth ne ditz que “et
estoit hors d’insulte pour un coup de main”, e que li
calerie artilheria enta protegir-se.

La Blottiere comente que se poderie her en madeish
[6c un casteth enta un batalhon, en tot trincar era roca
e hént “découvertes” enquia a on s'amassen eth Joeu
e Garona, a on i a camps en terrasses que se poden
convertir en pendis facilament. Eth tuco de “Les
Fourches”, des Horques, qu’ei 100 canes dela deth
casteth, se pot escapcar enta her-i un bastion des forti,
e tanplan qu’es aranesi contribuirien a bastir-lo enta
poder-se-i refugiar, a conseqiiéncia deth banditisme
dera region e enta senter-se protegidi. Non se compren
cap com, dera madeisha manéra qu’ena patz de 1660
s’estipuléc que Catalonha non podie tornar a bastir es
fortificacions de Puigcerda e Llivia, ena patz de 1720
non se’n didesse arren dera d’Aran, e tanplan que
preocupe a La Blottiere era possibilitat que se torne a
bastir, ¢c0 qu’ei indicatiu dera sua importancia
estrategica.

La Blottiere qu’acabe damb un supausat plan estrategic,
ua invasion de Franca per part des espanhous de Franca.
Es tropes espanholes subsistirien sense cap de probléma
en ostiu en Aran, damb aprovisionament de municions
tant peth port de Vielha com peth de “Peyra Blanque”
o peth dera Picada; era erba non les mancarie cap e
poderien establir eth son quarter tant ena Lana de Les
com enes terrenhs planérs que i a de Vielha enquia
Tredos. Logicament, tornarien a bastir Casteth Leon, e
compdarien damb era fortalesa de Bends. Era mitat
des tropes envadidores qu’anarien peth Portilhon enta
Luishon, en tot qu’eth reste anarie enta Meles e Sent
Biat, e més ta deuant ja se regroparien damb es tropes
gu’auien passat per Luishon. Qu’anarien amassa enquia
Montrejau e d’aquiu ta Tolosa, a on i arribarien dempus

de quate marches. Enta evita’c, La Blottiere que
prepause méter Sent Lisier en estat de defensa e
fortificar Montrejau, sense desbrembar es ports de
montanha, e hig que se se declare era guerra e era
defensa non ei prevista, cau préner eth mes leu que se
pogue Casteth Leon, se s’a tornat a bastir, e cau sajar
d’atréir as aranesi entara causa francesa, especiaument
s’eth rei d’Espanha les pren es sons privilegis, enviar
tropes enta Aran e placar quauqui destacaments
d’infanteria en Luishon, en Sent Biat e en HOs, bastir
un fort petit en Banhéras, un recapde com cau, damb
casamates, en Hos, e amassar quauqui batalhons e
regiments de dragons en Montrejau, ua vila que tanben
sera fortificada. Tanben parle de bastir un fort en Sent
Bertrand de Comenge, maugrat qu’era manera mes
bona de protegir era frontera, enta La Blottiere, qu’ei
fortificar Montrejau, més que non cau deishar pas qu’es
espanhous fortifiquen Castéth Leon; eth casteth qu’a
incomodat tostemps as francesi.

PASCUAL MADOZ

Que trobam ua auta referéncia, dempus dera rendicion
e destruccion de Casteth Leon en 1719, en Diccionario...
de Pascual Madoz. Er autor remasse qu’en 1755 er
apoderat dera Val demanéc que se tornésse a bastir
Casteth Leon, e Madoz comente sus aguest aher que
“aunque ignoramos la resolucién que tuvo dicha
instancia, es de inferir que no se accedio a la demanda,
segun se desprende de un oficio del ingeniero general
Juan Martin Zarmefio, a quién se mandé informar; en
el cual manifiesta antes de estenderlo que no es
conveniente aquella fortificacion, por estar dominada
de montafias muy inmediatas, y no poder impedir que
el enemigo se apodere de la Val”.

Madoz non ére cap d’acord damb era opinion der
engenhaire, e pensaue qu’era rendicion deth casteth
en atac des francesi de 1719 non siguec pas a causa
des avantatges que proporcionéren es montanhes,
senon ar isolament der iuérn e ara manca d’aliments
e municion dera guarnison, pr'amor que pes ports de
montanha non se i podie passar pera nheu. Pascual
Madoz qu’anec a visitar eth |0c a on i auie agut era
fortalesa, demoréc enes pardies de Castéth Leon e non
li sembléc pas qu’es arguments qu’invocaue Martin
Zermefo siguessen insuperables; a Madoz non li
semblaue pas un probléma eth het qu’eth casteth
demorésse entornejat per montanhes nautes, e atribuic
per error era capitulacion de 1719 ara manca d’aliments,
maugrat qu’ei vertat que, coma ditz en un aute punt,

non auie pro dades enta jutjar damb racionalitat era
fin de Castéth Leon. Contra era opinion de Martin
Zermefio, prepausaue tornar-lo a bastir, pes avantatges
gu’auie possedir ua placa forta en aguest loc estrategic,
tant entara Val madeisha com entas vals vesies, mes
en tot reaprovisionar-la oportunament enta poder tier
un setge de quate mesi, eth temps que calculaue que
duraue era rigor der iuérn, ta que, un cop qu’era nhéu
reculésse damb era arribada deth bon temps, era ajuda
podesse arribar en casteth.

Eth projécte que i aguec entar amielhorament e
reabilitacion dera fortalesa, que dilheu motivec eth
raport de Martin Zermefio, tanben lo recuelhec en son
Diccionario:

“Para mejorar las defensa de este punto hubo el
proyecto de levantar nuevas obras, segun se deduce
de un plano antiguo, y aunque el autor de dicho
proyecto no manifiesta ni el afio en que se hizo ni los
motivos que lo originaran, no obstante en él se facilita
el conocimiento de lo que fue, su posicion local y las
ideas que hubo para mejorarlo; las cuales parece que
se reducian a construir dos nuevos frentes de
fortificacidn arreglados a la estension del terreno con
fosos y rebellines, camino cubierto y esplanada por los
frentes de S. y N., con otro frente sencillo por la parte
gue mira al Garona, el cual se une a los otros dos; y
por encima del escarpado que hace frente al Jueu, dos
muros simples que saliendo de los frentes principales
se reuniesen también al recinto antiguo, quedando esta
parte defendida con dos flancos y la cortina con un
angulo saliente casi en medio de ella”.

Pascual Madoz tanben mos deishéc era descripcion de
¢O qu’auie estat Casteth Leon, “castillo arruinado”, ne
didie, lo descriuec com ére abans dera sua destruccion,
en ua descripcion possiblament treta de Gracia:

“Situado en lo mds aspero y estrecho de la Val, sobre
una piedra o pefiasco lleno de escarpas junto a la
confluencia de los rios Jueu y Garona, que pasan uno
por su derecha y otro por su izquierda; ambos se reunen
a muy corto trecho por debajo de él, dejdndolo casi
aislado; fue quizas el mas importante de cuantos ocupan
la falda del Pirineo. Se levanta en una loma o pefasco
de bastante estensidn, escarpada por E. y O.; cuya
planicie es como de 50 toesas de N. a S. y 30 de anchura
media de Oriente a Poniente, por cuyos lados cae
rapidamente hasta los espresados rios, por el N.
desciende también con aspereza; y no tanto por el S.,

en cuya continuacion se encuentra el |. de Bordas y a
su espalda, hacia SO., la montafia llamada de las Horcas,
distante de la cima de 80 a 80 toesas; esta es la altura
mas proxima que la domina, aunque no deja de haber
otras que descienden por degradacion desde la
cordillera que lo divide del Principado y Aragén. En la
parte mas alta de la mencionada planicie estaba el
castillo, cuyo recinto irregular de 6 lados tenia por
mayor didmetro 25 toesas y 13 el menor, con torreones
circulares en todos sus angulos, excepto en la inflexién
del lado mayor que era hexagonal. Estos torreones que
por su pequefiez mds bien merecian el nombre de
torres, solo tenian de 6 a 8 varas de didmetro (cerrado
por dentro de la plaza), y estaban unidos por cortinas
de un simple muro antiguo. En la parte interior de este
recinto habia una torre hexagonal, cuyo mayor lado
era de 8 varas y de 5 el menor, conteniendo los edificios
mas indispensables para alojar una pequefia guarnicién.
Circundaba su recinto esterior un camino cubierto
formado de un murete en forma de trincheron con
angulos entrantes y salientes; una simple tenaza y un
reducto; confundiéndose con el recinto de dicha
trinchera en los dos torreones mds inmediatos al que
estaba en el angulo de NO., hacia cuyo punto era menos
accesible; por la parte del S. se avanzaba hasta ocupar
la mayor parte de la cima”.

En un aute punt deth son Diccionario, eth madeish
Madoz ditz d’aguesta fortalesa que:

“Este castillo esta dominado por la montafias de las
Horcas, por 2 toesas de elevacion a la distancia de 100;
pero a otras 150 toesas mas, estan ambas sefioreadas
por la denominada de Jares, de mucha mayor altura;
a mas de las espresadas dominaciones hay otras dos a
NO. la unay SE. la otra, las cuales dominan todavia a
las tres citadas y se hallan a tiro de fusil de ellas, pero
estas sin planicie proporcionada para colocar baterias,
como las Horcas y Jares; aunque menos elevadas son
mas temibles que aquellas por la circunstancia de que
en su descendencia hacia el castillo esta mas
terminantemente dominada”.

JAQUETI E MARTI CREUS

En 1815 eth capitan generau de Catalonha manec as
coroneus des reiaus cossi d’artilheria e d’engenhaires,
Cayetano Jaqueti e Francisco Marti y Creus, que hessen
ua reconeishenca militara dera frontera deth Reiaume
francés, deth “Coll de Fac” enquiara Val d’Aran, damb
era intencion d’indicar eth plagament mes apropiat des

tropes, enta senhalar es zones que calie fortificar.
Reconeishen eth terrenh deth 8 d’abriu enquiath 8 de
mai d’aqueth an, e non pdoden acompanhar eth raport
de mapes e plans, com afirmen es comissionadi, pr'amor
dera préssa enta desvolopar era mission.

Ena part que toque ara Val d’Aran, que ne diden “Valle
de pocas ventajas y con poca produccidn, insuficiente
para abastecer a la tropa que alli se ubicara”, conselhen
gue s'abandone era Val a tot projéecte militar, pr'amor
gu’es ports dera Bonaigua, d’Alos e Vielha eren
impracticables e barradi era mager part der an, mentre
gu’era gessuda entath nord, qu’ere planéera e i auie
carretéra, non se podie hér a servir sonque enta entrar
en Reiaume francés peth departament de Garona Nauta
o ben enta deishar entrar ar enemic e emboscar-lo
posteriorament aci, damb tropes arribades, tostemps
enes mesi de bon temps, de Bends e Alos.

Entad acd qu’ei ara possibilitat de fortificar Aran, non
les semble apropiada cap de zona, ne tanpoc tornar a
bastir er antic fort de Casteth Leon qu’ei en roeines, e
non se plantegen cap era possibilitat de tornar-lo a her
pr'amor qu’es montanhes que I'entornejauen, “a tiro
de fusil”, hégen benben vulnerabla era sua defensa,
“se descubriria hasta el pie sus defensores”. Atau
madeish, en cas d’escapada, que serie per camins dolenti
e per estrets, sense poder emportar-se era artilheria,
gue l'aurien de deishar abandonada. Per tot aquero
era planificacion defensiva d’Aran consistirie en un
destacament de 300 0mes, que serien deth cos establit
en Esterri, distribuit en:

- Ua companhia en Bossost que protegirie de Les enquia
Arres.

- Mieja companhia en Es Bordes que protegirie Era
Bordeta damb ua guarda auancada.

- Ua companhia en Tredos e Bagergue enta corbir enquia
Montgarri.

- Mieja companhia en Salardu.

- Ua companhia en Vielha damb un destacament en
Garos.

- De Les n‘aurie de gésser ua patrolha d’observacion
enquia aprop deth Pont d’Arrei.

Es coronéus tanben noten que calerie establir un sistéma
de senhaus per miei de bandéres, telegrafs o huecs,
emplacat en port dera Bonaigua e dessus deth monte
de Betren, aprop de Vielha, més calie tier compde qu’en
iuérn quauqui d’aguesti punts serien plei de nheu. Es
coroneus encargadi de reconéisher eth terrenh enviéren

ua nota as governadors corregidors de Talarn, Puigcerda, e cars disponibles; non receberen responsa sonque
Val d’Aran e ath baile major de Camprodon enta que  dera Val d’Aran, que les didec que non podie aportar
les didessen se guairi Omes poderien aportar entara  sonque 378 dmes aptes entas armes e trabalhs e 193
defensa en cada loc e eth nombre d’animaus de carga  beésties de bast o cars entath transport.

CAPITOL XXVII
DARRERES FORTALESES

FORT DE SAINTE CROIX O FORT DERA LIBERTAT

D;ARAN Era istoria des casteths defensius en Aran non acabéc cap damb
era destruccion de Castéth Leon; se’n bastic dus meés ena Val,
gu’en realitat sigueren eth madeish. Eth prumeér que siguec bastit
pes francesi; en carta adregada peth cap dera 3au division francesa
ath rei, li hé a saber qu’eth generau Wouillemont bastis en Vielha un fort “étoilé”, en un
emplacament d’a on se podie dominar Vielha e eth reste dera Val; era prevision qu’ere
armar-lo damb 8 péces de canon e dotar-lo damb ua guarnison de 80 soldats dera
companhia de cacgaires de montanha, instruidi enta manejar artilheria; era construccion
deth fort la heren es soldats e es aranesi amassa en octobre-noveme de 1810. Eth nom
de “Sainte Croix” I'ac déc eth cap madeish dera 3au division, qu’ére eth nom d’ua anciana
gléisa que i auie a on se bastic era fortificacion, era gléisa dera Santa Crotz de Casau. Eth
fort s'abandonéc damb era retirada des francesi d’Aran en 1815.
Era auta fortalesa la bastiren, sus es pardies dera francesa, es isabelins pendent era
prumera guerra carlista, e se didec eth “Fuerte de la Libertad”. Se comencec a bastir en
1836 e patic un assaut pes tropes carlistes en 1838 e un huec en 1840; en 1842 siguec
desbastida per ua Reiau Orde. Que siguec eth darrer bastion defensiu dera Val d’Aran.

ANNEXES

VOCABULARI

AGRAFA: Instrument enta armar era baresta, qu’atire
era corda damb forca enquia montar-la ena node.

ALABARDA: Arma compausada d’ua asta de husta e ua
punta de lanca damb lama transversau, d’un costat
punchenta e der aute damb ua figura de mieja lua.
Pendent forca ans siguec era arma principau dera
infanteria, més a compdar deth segle XV siguec
remplagada pera pica. Tanben apareish en téexte coma
“halabarda” o “talabarda”.

APUNTADA: Adrecada o dirigida enta un objécte o zona
que cau deféner.

ARCABUSA: Arma anciana de huec, que semble ath
fusilh, damb canon de hér e caisha de husta, que se
tiraue en tot méter huec en ua mecha mobila placada
ena madeisha arma. Remplacéc ara colobrina en ségle
XVI, e siguec remplacada ath son torn peth mosquet;
era peira de huec permetec que d’aguestes armes se
podesse passar ath fusilh actuau.

ARQUERA: Horat long e estret hét en un mur enta
poder-i tirar; n’i auie d’'oblongues, mes grosses en sentit
orizontau, de verticaus e d’invertides, que s’estretien
de dehora enta laguens deth mur.

ARRODA: part des armes d’artilheria.

BALA: Projectil de peira, plom o her damb que se
cargauen es arcabuses, mosquets, canons...

BALOARD: Obra de fortificacion que subergés en punt
on se troben dus pans de muralha.

BANC: Seti de husta enta placar-i es péces d’artilheria.

BARBACANA: Obra de fortificacion auancada e,
generaument isolada, enta deféner portes, caps de
pont, etc. Encara que s’arribec a bastir barbacanes
isolades, enes castéeths aranesi deuien éster ua
fortificacion des portes o des entrades principaus.

BARESTA: Arma portabla enta lancar fleches, passadors
o bales de hanga. Era sua poténcia, quate viatges mes

grana qu’er arc convencionau, permetie trauessar cotes
d’armes e coirasses metalliques. Eth son inconvenient
principau ére eth temps de recarga, pr'amor qu’en
temps que se tiraue e se cargaue era baresta se podie
tirar ueit cops damb un arc; deth ségle Xl ath XVI siguec
ua arma comuna enes armades: n’i auie que tirauen
sagetes tan grosses que calie un torn enta poder-les
tibar.

BOMBA GIRNALDA: Cérta quantitat d’explosiu
entornejada d’ua cobérta de hér o d’un aute materiau
resistent, damb ua meécha. Bomba incendiaria.

BOMBARDA: Era péca mes antica que coneishem,
compausada de dues parts separades, era cana o part
anteriora, que recorrie eth projectil e era cramba, e
eth servidor o mascle, era part posteriora, més cuerta,
gue contiege era carga de povora. Ambdues parts auien
guauques argolhes dehora pes que passauen ues cordes
enta estacar-les ath montatge. Qu’ere de hér hargat,
compausada d’ues barres longues junhudes per arous
exteriors. Damb ua bombarda se podie tirar ueit viatges
per dia, pr'amor qu’es operacions de carga eren forca
lentes. Enta tirar se servien d’un hér arroent, era
brancha, qu’alugaue era povora mejancant un horadet
gue se’n ditz bacinet. Era precision en tir qu’ére
fondamentau, pr'amor que se hege a uelh, e dempus
per dus salhents o joyas, qu’éren enes anéres anteriora
e posteriora. Eren péces de tir rasant o tens, que se
hégen a servir enta her a queir es murs des fortaleses.
Era distancia mes longa qu’artenhie qu’ére d’'uns 1.300
metres, meés era sua eficacia se redusie a 100 o 200
metres, qu’ei era distancia que s’emplegauen
normaument. Se cargauen damb projectils de diferent
pes, de 5 enquia 150 quilograms s’éren de péira, e
podien arribar a pesar 250 quilos s’es projectils eren
de her. S'arribéren a her servir bombardes gigantes, en
setge d’Antequera, en 1410, que se n‘empleguéc ua
que calie vint parelhs de bos e 200 Omes enta servir-
se’n. Era mager part des viatges se cargauen damb
pilotes de peira granitica, pr'amor qu’eth metau ere
mes pesent e consumie meés povora; era sua foncion
consistie en pataquejar es murs enta trincar-les.

BOMBARDA PETITA: Similara ara bombarda, encara
gque de mens calibre, meés laugeéra e manejadissa,
maugrat que mes pesanta qu’es fusilhs arabs e
sarbatanes; apareish ena dusau mitat deth ségle XV.
Damb ua longitud entre 2,5 e 3 meétres, auie ua boca

de huec d’entre 7 e 20 centimétres. Tiraue projectils de
plom de 8 quilos, eficaci tant contra era tropa com contra
es murs.

BOMBARDER: Artilhér destinat ath servici deth morter
o des bombardes.

BORRADER: Instrument que se hege a servir enta
comprimir es armes d’artilheria, ei a dider, hér era accion
de sarrar quauquarren en un horat, principaument era
carga en ua arma de huec o en ua barrinada.

CARGADER: Culhéra enta cargar es peces d’artilheria.
Péca o instrument que conten quauques cartoches enta
cargar certes armes d’artilheria.

CASAMATA: Vouta plan resistenta enta plagar-i ua o mes
péces d’artilheria.

CASTERER: Eth qu’en Aragon auie cérta jurisdiccion e
drets en un territori.

CAVAUCAMENT: Curenya, car o ua auta causa a on se
montaue o s'asseguraue era artilheria. Era curenya qu’ere
ua carcassa compausada de dues proteccions fortament
junhudes, placades sus arrodes o corrateres, a on se
monte eth canon d’artilheria.

COIRASSA: Part dera armadura qu’empare eth tronc deth
combatent. Maugrat qu’en comencament éren hetes
damb peth d’animau, mes tard se heren damb cintes de
cuer crotzades, damb plaques de bronze, etc. Semble
gu’es gallesi sigueren es prumers que’n porteren de hér.
Ena Edat Mejana sigueren remplagades pes cotes d'armes,
e torneren a aparéisher en segle XVI. Poc a poc era
coirassa, pera sua rigidesa excessiva, desapareishec dera
armadura de guérra.

COLOBRINA: Péca d’artilheria, longa e de poc calibre,
especiaument tenguda en ségle XVI; podie lancar pilotes
de hér de 16 liures e mes.

CONTRAMINA: Mina heta enta her volar era der enemic
o gésser a trobar-lo enes sons trabalhs sosterranhs.

CONTRAMUR: Contramuralha.

CONTRAMURALHA: Mur baish lheuat ath deuant deth
mur principau. Contramur.

CORDA: Mécha des vielhes armes de huec. Part dera
baresta.

CORSEGUET: Coirassa leugera, generaument de cuer,
gue portauen quaugqui soldats d’infanteria. Tanben recep
aguest nom eth soldat d’infanteria que portaue corseguet,
e pica o alabarda coma arma ofensiva, e qu’ere part des
companhies d’arcabusers.

CULHERA: Plancha de hér corbada, damb un mange long
de husta, que servie enta introdusir era povora enes
canons.

DAGA: Arma blanca de huelha cuerta semblanta ara
espada.

DENTELH: Cadun des prismes, generaument rectangulars,
gue coronen es murs des fortaleses ancianes, en forma
de parapécs damb espacis enta tirar contra er enemic.
Eth mot catalan qu’ei merlet, que tanben apareish en
téxte.

ENVARAT: Paret en terrer deth varat deuant dera escarpa.

ESCOPETA: Arma de huec portadera, damb un o dus
canons, e damb es mecanismes necessaris enta cargar
e descargar montadi en ua caisha de husta. Neish damb
es armes de huec e piston e proven dera arcabusa e
mosquet que se tirauen damb mécha.

ESMERILH: Péca d’artilheria, un shinhau mes grana qu’eth
fauconet.

ESPADA: Arma blanca, longa, dreta, aguda e talhanta,
damb guarnison e punhada.

ESPINGARDA: Canon d’artilheria més gran qu’eth
fauconet. Damb un cos de 2,5 a 3 métres, permetie de
lancar pera boca, d’'uns 3 a 5 centimétres, projectils d'un
quilo de pes. Eth son objectiu principau gu’eren es soldats.

FAUCONET: Creat a comencaments deth segle XV enta
proporcionar mobilitat ara artilheria; similar ara
bombarda, era cana acabaue damb un quadre rectangular
gue servie enta lotjar-i era recramba, que ne didien
d’oliéra perque semblaue un recipient entar oli. Eth
guadre se perlongaue pera sua part posteriora damb un
cu enta facilitar era punteria; auie ues 0sques lateraus
per a on passaue ua cunha de hér que tiege era recramba
per darrer.

FLASQUET: Recipient enta portar-i era povora ta cargar
es armes de huec.

GABION: Construccion ramplida de péira o térra,
emplegada enes fortificacions.

GARITA: Torreta de fabrica o caseta de husta damb
arqueres, que s’emplace enes punts gessents des
fortificacions enta protegir as sentineles e susvelhaires,
enes casteths, fortificacions, etc.

GRANADA: Projectil plen de povora damb un aluquet
inflamable que se lancaue alugat ar enemic.

HEISHINA: Lenha leugéra enta alugar, que s’alugaue
mes facilament s’ere plea de brea. Tanben s’aplique as
heishi de branques primes que se hégen a servir coma
revestiment enes fortaleses. Remassada en téxte coma
“heishina” o “heishina embreada”.

HORQUETA: Peca d’'un mecanisme damb forma de
horca que servis enta tier ua auta péca.

LANTERNA: Caisha damb ua o més cares de veire o de
un aute materiau transparent, que laguens i va ua lutz.
Bacinet hét damb arous de hér a on se i meten es tedes
entas lampes o enta her lum.

MACACAP: Obra gessenta dessus d’un mur, d’ua tor o
d’ua porta fortificada, damb recés defensiu e soler
espilherat. Tanben ges remassat en texte damb es noms
de “machicoles”, machicots”, machacoles” o
“machones”. Deth francés “machicoulis”: barbacana.

MANTELET: Tableu gros forrat damb her blanc que
servie de refugi contra es tirs der enemic. Part que
protegie era esquia e eth coth deth cavalér.

MARRAS: Destrau de dus talhs enta talhar lenha.

MECHA: Tube de coton ramplit de povora o corda preést
enta méter eth huec enes horats, cargues de povora,
etc.

MINA: Pas sosterranh enta her a volar es fortificacions
d’ua plaga, hér a queéir parets, etc., damb ua recramba
plia d’explosius.

MOTLE: Objécte uet que da forma ara matéria honuda
gue se i uede. Héti a servir entara fabricacion de bales.

MORRION: Péeca de vestir de militar, qu’ei un chapeu
de copa, sense ales e damb viséra.

MORTER: Péca d’artilheria de calibre gran e cuerta enta
projectar bombes.

MORTER PETIT: Péca petita d’artilheria.

MOSQUET: Arma de huec més longa e de mager calibre
gu’eth fusilh.

NODE: Uas que servie enta assegurar o armar era corda
dera baresta.

PALISSADA: Barralha de husta enta deféner un loc. Era
técnica deth setge includie era construccion d’un aneth
fortificat exterior ath loc assetjat enta garantir era
seguretat des assetjants en tot evitar es possibles
gessudes e arribades de tropes de suport.

PAN DE PARET: Part de muralha que cor en linha recta,
entre dus baloards o dus cubes.

PAN DE PARAPEC: Tro¢ de parapéc entre dues
canoneres. Sagetera dera muralha.

PASSADOR: Sageta forca aguda que se tiraue damb
baresta. Qu’éren més cuertes qu’es sagetes des arcs,
meés compactes e damb més metau; non éren cap tan
eficaces com es sagetes, mes era sua velocitat de
gessuda heége qu’er impacte siguesse meés fort, e podien
horadar armadures. Com qu’éren metalliques se podien
tornar a her servir, ath contrari qu’es sagetes d’arc, que
se trincauen se non artenhien er objectiu.

PENDIS: Com ac descriu Porras en Las fortificaciones
de los Pirineos, ére un element bastit a partir dera
espona deth camin cubert enquiath camp, que consistie
en un penent poc arribent qu’en ua longada de 50
aunes o 150 pés 0 41,7 métres, superaue era diferéncia
entre era nautada mes forta deth camin cubért e eth
terrenh naturau.

PICA: Sorta de lanca longa, de més de tres métres de
longitud, compausada d’ua asta damb un hér petit e
agut en extrem de naut, que se’n serviren es soldats
d’infanteria enta combater ara cavaleria. En téxte tanben
gessen mieges piques e piques des grosses.

PICA CUERTA: Pau armat damb ua punta de her que
servie coma lanca.

PIFRE: Flalita petita de ton forca agut que tien es bandes
militares, que solie tocar-se damb era flaiita trauesséra
e damb eth tambor o caisha.

PLOM: Bala, projectil.

PROJECTILS: Compausadi de bales esferiques, boles, de
hér hargat o de péira. Es péces petites tanben hégen

a servir uns dats de her plomadi o bales.

REVELIN: Obra exteriora que corbis era cortina d’un
fort.

RONDELA: Escut redon e prim.
SACRE: Peca d’artilheria.

SAGETERA: Arquéra per a on se tire sagetes.

SARBATANA: Colobrina de ben poc calibre. Ei un canon
forca long, de leu 4 métres, damb un calibre de boca
de 2 a 7 centimétres, que tiraue projectils de plom d’un
quilo. Era sua longitud e eth calibre qu’auie daue
velocitat as projectils que tiraue. Més mortau, podie
arribar més luenh e ére meés precisa qu’era espingarda.
Pensada enta atacar ara tropa.

TRENCADA: Varat estret e long enta protegir es soldats
deth huec der enemic. Desencombrament het en
terrenh enta un camin e damb terrers a costat e costat.

TROMBLON: Escopeta de huec. En téxte tanben apareish
coma tromblon long.

VARAT: Cavada pregona gu’entornege un casteth o
fortalesa.

LISTA CRONOLOGICA DE GOVERNADORS DERA VAL PEDRO DE ANSA 1474

UGUET DE PUIG Y PARDINYES 1448

BENET MARCH 1441

D’ARAN 1283-1724

MAGISTER GARSIA 1283

ARNAU DE SANT MARSAL 1298

PEDRO FERNANDEZ DE VERGUA 1300-1301

PEDRO BERNARDO DE ASNAVA 1307
PERE DE CASTELL 1310

PEDRO DE CANYELLES

GUILLEM DE CASTELLNOU 1313-1314
RAYMUNDO DE VALLESENICII 1315
ARNAU DE MIRALLES 1316

JAUME TORROELLA 1318-1319
TRISTAN TORROELLA 1324

PERE CANYELLES 1325

PEDRO ORTIZ DE PISA 1327

RAMON DE ABELLA 1336

GONZALO DE CASTELLO 1337-1339
RAMON DE ABELLA 1339

TOMAS PEREZ DE FOCES 1340-1346
GUILLERMO DE CORVELLANA 1346-[?]
JOHANNE DE BELLARIA 1387

ARNAU D’ERILL 1412

JACOBO CLERGUE 1422

RAMON GELIBERT [?]

JAUME CLERGUE 1439

JUAN DE ARAGON 1514
ALONSO FELIPE DE GURREA Y ARAGON 1515

GASPAR DE MUR 1524, loctenent dera Val en nom de
JUAN DE ARAGON

MARTIN DE ANGULO 1534, loctenent dera Val en nom
d'ALONSO DE ARAGON

BERENGUER DE BARDAXI 1547, LOCTENENT DERA VAL
MARTIN DE ARAGON 1555

GASPAR DE MUR 1571

1574, eth comde de Ribagor¢ca, MARTIN DE GURREA Y
DE ARAGON, arrendncie en favor deth rei Felipe Il ath
privilegi qu’auie era sua familha de nomentar ath
governador dera Val d’Aran e Castéth Leon
FRANCISCO LUYS DE MUNOZ 1576-1580

JUAN DE BARDAXI

LUYS DE CAPORTELLA 1584

BERENGUR DE BARDAXI 1586

MIGUEL FERRER DE VINACET 1586-1590

MARTIN DE MONCON 1592, interimari

LUYS JUAN DE BARDAXI, SR. DE BENAVENT 1590-1593
FRANCISCO SANCHEZ 1593-1594

JUAN GOMEZ 1594, rendncie

CAPITAN PARAIJE 1594

JUAN DEL ARCO 1594

JUAN GOMEZ 1594-1603

JOAN MAURICI DE VALLSECA 1603-1604, recusat

CARLOS DE MENDOZA 1604, 1608-1619
PEDRO ANDRES DE VILLACAMPA 1619-1625
MIGUEL JUAN ADRIAN 1625-1630
JUAN DE IBARRA 1630-1633

MIGUEL DE CARDONA 1633

PEDRO DE MERCADO 1633-1635

JUAN DE MERCADO 1635-1636
FRANCESC SEMPERE 1636-1641
BARTHOMEU ESPANHA 1641

JACINTO TORALLA 1641-1642

LUIS TORALLA 1642-1642

JACINTO TORALLA 1642-1644

SR. DE AUBIGNY

JAUME BRUNET 1644

FRANCOIS DE SAINT PAUL DE NESTIER 1647
JACINTO AZCON 1649

LUYS ESPLUGA 1651

RAFAEL SUBIRA 1652-167[?]
FRANCISCO DE PLANES 1689
GERONIMO DE MALLA'Y FERRER 1704
JOSEP PAUSA 1706

FRANCISCO CAO DE BENOS

BARDIEU

FRANCISCO CAO DE BENOS 1712
CHAMPIER

MULETTY

FRANCISCO CAO DE BENOS 1720-1724

CRONOLOGIA DES INVASIONS E TEMPTATIVES
D’INVASION DERA VAL D’ARAN 1283-1719

1283: EUSTAQUI DE BEAUMARCHAIS BASTIS CASTETH-
LEON

1385: ASSAUT DETH COMDE DE PALLARS EN SALARDU

1390: ASSAUT DE BARNARD D’ARMANHAC, COMDE
D’ARMANHAC

1395: ASSAUT DE MATEU DE CASTELLBO, COMDE DE
FOISH

1412: INVASION DE BOCICAUT

1438: INVASION DE BERNAT DE BEARN, DUC DE
PEITEU

1473: ASSAUT DES SENESCAUS D’AURA, ARMANHAC
E COMENGE

1482: ASSAUT DE VIELHA PER BENET MARCH
1483: ASSAUT DE VIELHA PER HUG ROGER
1516: BATALHA DE CAMPSAURE

1524: ASSAUT DETH SENESCAU DE TOLOSA

1597: ASSAUT D’AYMERICH DE NARBONA, VESCOMDE
DE ST. GUIRONC

1598: TEMPTATIVA D’ASSAUT DETH VESCOMDE DE ST.
GUIRONGC. CONTRATAC ARANES

1640: ASSAUT DE VIELHA PER BARTHOMEU ESPANHA

1641: ASSAUT DE CASTETH LEON PER BARTHOMEU
ESPANHA

1641: TEMPTATIVA DE SECORS ENTA CASTETH LEON
1643: TORALLA LIURE CASTETH LEON AS FELIPISTES

1643: ASSAUT DE VIELHA E DE CASTETH LEON PER
JOSEP DE MARGARIT

1649: ES FELIPISTES RECUPEREN CASTETH LEON DAMB
SUBIRA E PALLAS

1649: ES FRANCESI D’ALES RECUPEREN NAUT ARAN.
DESTRUCCION D’ARTIES E SALARDU

————e 193



Val d'Aran. Era luta ena termiera

NESTIER ASSETGE CASTETH LEON. LIBERACION
DE TUTTAVILA.

1650:

1654: ASSAUT DETH GENERAU AUBATERRA

PRUMERA TEMPTATIVA ENTA RECUPERAR
CASTETH LEON

1704:

1706: ASSAUT E RECUPERACION PES ARANESI DE

CASTETH LEON
1711: ARPAJON ASSAUTE E PREN CASTETH LEON

1719: BONAS ASSAUTE E PREN CASTETH LEON

CRONOLOGIA EN RELACION DAMB ES CASTETHS
ARANESI 1283-1719

1283: INVASION DE BEAUMARCHAIS
1295: TRACTAT D’ANAGNI
1298: ARAN EN MANS DETH REI DE MALHORCA
1312: NEGOCIACIONS DE VIELHA
1313: NEGOCIACIONS DE PARIS

1313: TRACTAC DE POISSY. ARAN TORNE TARA
CORONA D’ARAGON

1313: ERA QUERIMONIA

1319: REFORMES DE JAUME Il EN CASTETH LEON
1345: PERE II. LICENCIA ENTA BASTIR VIELHA
1362-1377: OBRES EN CASTETH-LEON

1379: PERE II. LICENCIA ENTA BASTIR ARTIES
1513: TRACTAT DE LIES E PATZERIES

1555: VISITA DE JOANOT SALBA. PRUMER MEMORIAU
DE CASTETH LEON

1575: INCENDI DE CASTETH LEON

1584: INVENTARI DE CAPORTELLA

1588: MIQUEL FERRER. OBRES EN CASTETH LEON
1590: INVENTARI D’ALEMANY DE TRAGO
1594: TIBURCIO SPANOCCHI

1598: PROPOSICION DE JUAN GOMEZ ENTA
FORTIFICAR ARAN

1613: FRANCISCO DE GRACIA

1625: MEMORIAU DE DIEGO DE SILVA ENTA
FORTIFICAR ES PIRENEUS

1640: SEMPERE FORTIFIQUE CASTETH LEON
1688. ES DEVIS DE THIERRY
1691: DESCRIPCION DE NOAILLES
1711: DESCRIPCION DE DUMAINS
1719: DARRER PLAN DE CASTETH LEON
1719: LEGENDES DE ROUSSEL E LA BLOTTIERE
1759: FRANCISCO DE ZAMORA
1755: MEMORIA DE FRANCISCO DE ZARMENO

1810: WOUILLEMONT HER A BASTIR ETH FORT DERA
SANTA CROTZ

1815: ES FRANCESI ABANDONEN ETH FORT DERA
SANTA CROTZ

1815: RAPORT DE JAQUETT E MARTI CREUS SUS ERA
VAL D’ARAN

1836: ES ISABELINS BASTISSEN ETH FORT DERA
LIBERTAT

1840: ESBAUCAMENT DETH FORT DERA LIBERTAT

1845: MEMORIA DE PASCUAL MADOZ

